
Puka Wairana

Puka neiana “Abi'uai Apa'uana Ma-
hamahana’ hanona Tirama ena 'abi aba
wa'i baha 'akinai Auba Robe Tirama
ena maearima ebaraonanakia ba ter-
erena. Popounai tererena hanona
Helene maeanai tererena ba muriai
tea'l banaina maea haeai haeai ai ter-
erena. Bariu neiana hanona aba
ia'l banaina Waima maeanai. Waima
maeana teona mai tehinana maeari-
makia hanona ikoinai 12,000 'abana,
ia hanona Bereina District ai temiaho,
Central Province aonai.

2 Timoteo 3.16 ai Paulo e'abi etibaha,

“Puka Robena 'abikia ikoikiai hanona
Tirama Aubana ena baraibarai ai ter-
erenakia, ba ekia aka hanona teapa'ua
ki'a baha, weiakiai 'abi tohana kahaba-
marere aina, katebaraona beronaka,
katebaka'a beronaka, mai mauri berona
kateba'iobinaka weianai kahamiaho.
Ua buonai Puka robena 'abina ke-
hore maearima Tirama ena aka
tibabaina haukia keba'oru haramakla
aka namokia ikoikiai katebabainakia.”

Ai tanuatae Puka neiana kotuabi
aonai, 'abi weiana “Tirama ena aka
tibabaina haukia keba'oru harainakia
aka namokia ikoikiai katebabainakia.”
hauna oi 'eumuai keao.

Puka Neiana Aonai

Puka neiana hanona Iesu Keriso
pouna namona. Kotuabina hanona
ko'iobina, maearima hanona Tirama
kipokia katebahamomo mue. Neiana
hanona puka hamona, iamo Iesu
ena iuhubeau haukia baika mai
a'ikakauma haukia tehore puka haha
tererenakia. Ua buonai puka neiana
aonai hanona puka ikoinai harau rua
‘abaithau hamomo (27) temiaho, ba
aokiai hanona Tirama Nahuna Ilesu
Keriso robana teahuna. Ihau tabakiai
puka neiakia tererenakia hanona puka

ahakiai a'l temiaho. Aotipa haukia
tiraona Iesu eao kupa murinai hanona
ena maearima tehore puka neiakia

tererenakia.  Mareko ena rererere
hanona emai 'uai ba murihaina hanona
Ioane 'euna.

'‘Uainai maearima weiakia puka
neiana 'abikia tererenakia hanona puka
iro'ana bita mai paipana bita hanona
a'l tererenakia, haeamona puka 'arana
'abikia papakia hanona a'i tererenakia.

Bariumo muriai hanona maearima
tehore puka iro'ana mai paipana bita

hanona tererenakia haeamona puka
'‘arana 'abikia papakia abomo terer-
enakia ena poki hanona tuabi tuabi
iba'aba'abana paunai.

Puka kori'uaikia bani aokiai puka
‘arakia 'abikia papakia baika ba'akiai
hanona puka baika atakia haeamona
iro'akia mai paipakia abomo terere-

nakia. Neiana anina hanona 'ori
ihobona puka weiakia aokiai kotabu

ahina. Puka ha ha ia'i ramanakiai
hanona ‘Puka aona irerena 'abina’ ter-
erenakia, weiakia hanona puka robakia

teahunakia, mai ba'akiai hanona ‘Puka
paipana apa'uakia’ tererenakia.
Pou namona tererena haukia ekia

rererere aokiai hanona rani bo'ona
puka 'ai'aina 'abikia baika abomo ter-

erenakia. @ Ua buonai puka neiana
aonai 'abi'abi uahomakia hanona pa-
pana tabairu totonakia aona tainai tar-
erenakia. Ua tarere aihonakia pokina
hanona wai tuabi tuabi haumi katoi-
hana hanona beronaimo Kkato'iobina,
weiana hanona puka 'ai'aina 'abikia.

Ihobona maearima ekia hui tererenakia
haukia abomo papana tabairu toton-

akia aona tainai tarerenakia.

Puka paipana 'abikia baika hanona
maka nahomakia [ ] aokiai tarerenakia,
pokina 'abi weiakia hanona rererere
'uaikia aokiai a'i temiaho iamo bari-
umo muriai, ihau bo'ona aba teao aonai
tererenakia. Abomo 'abi baika maka
nahomakia () aokiai hanona popounai

Helene maeanai a'i tererenakia 'abikia
iamo bariumo muriai ai k1poma1 tarer-

enakia pokina 'abi anina oi heremuai
katabawaira tina haraina paunai.

Puka neiana murinai kapena aonai



hanona puka neiana aonai “Abi anikia’
baika tarerenakia. Neiakia hanona Iuda
maearimakia ekia hoahoa mai kupukia
'aba'abakia ekia hoahoa weia ko'iobi
harainakia obokia kobo paunai tarere-
nakia.

Weiana murinai hanona “Abi Kka-
hatabu ahinakia 'ekakia’ koihanakia.
Weiana aonai hanona puka ‘'arana
'‘abikia baika, ba 'ara 'abikia ha ha
ba'akiai hanona puka baika atakia
haeamona iro'akia mai paipakia abomo.
Puka weiakia aokia koihanakia hanona
barai barai 'abikia puka 'arana 'abina
robana teahuna.



Mataio 1:1

Pou Namona

MATAIO
Ererena Hauna

Puka Aona Irerena 'Abina

Pou namona neiana aonai hanona
Mataio netibaha, Iesu ehore Tirama ena
'abi'uai weiana aba 'uainai ena maearima
Isaraela haukia herekiai ebabaina hauna
ebatoha haraina, 'abi'uai weiana Tirama
kehore hau ha keuhuna kemai maearima
kebamaurinakia. Pou namona neiana
hanona Iuda haukia weiakia baiatakiai
Iesu emiaho haukia 'eukiai mo aha'i, ia
hanopaka maikoina ekia pou namona.

Mataio hanona Iesu neia hanopakai
emiaho aonai, herenai taba terama
haukia ehina pou harainakia. Ena rama
raninai eaomo teahu 'arina raninai, ba
'ariai emikiri mue mai ena maearima
ehabonakia "ubi eao.

Mataio taba apa'uana robaha eahuna
hanona Tirama ena obia aiarana, weiana
Iesu hanona pouna ehina haraina.

Puka neiana iba'iobi paipana ima aonai,
(1) Oeo ahanai bamarere 'abikia, weiakia
Tirama ena obia aiarana aonai katemiaho
haukia ekia hoahoa mai ekia babai (5—7);
(2) Iesu i'abana haukia aka aeahomakia
katebabainakia haukia robakia (10); (3)
Tirama ena obia aiarana 'abikia iba-
bataikia (13); (4) Weiakia i'abana haukia
tohakia timarere haukia ekia hoahoa mai
ekia babai aea katehoma (18); mai (5)
Taba weiakia hanopaka puanai katerama

haukia (24—25).

Puka Paipana Apa'uakia

a. Iesu Keriso ena kuputori mai ena
rama (1:1—2:23)

b. Ioane ba'uere robe hauna ena aka
(3:1-12)

c. Iesu ena 'uere robe mai baihobo
(3:13—4:11)

d. Iesu ena aka maearima herekiai
Galilea aonai (4:12—18:35)

e. Galilea eaomo Ierusalema (19:1—
20:34)

f. Hui orena lerusalema herenai mai
aonai (21:1—27:66)

g. Obiapaka ena mikiri mue mai ena
waira tina (28:1-20)

* 1:16: (16) 'Ao “Mesia”

Mataio 1:16

Iesu Keriso Ena Rama Kupu Torina.
(Lk 3.23-38)

1 Tesu Keriso ena rama kupu torina

Aberahamo mai Davida bibirakiai emai.

2 Aberahamo ehore Isako ebaramana,

Isako ehore Iakobo ebaramana,

Iakobo ehore Iuda uaho'abana kipokia
ebaramanakia.

3 Tuda ehore Perese mai Sera ebara-
manakia, hinakia hanona Tamar,

Perese ehore Hesarona ebaramana,

Hesarona ehore Ram ebaramana.

4Ram ehore Aminadab ebaramana,

Aminadab ehore Nasona ebaramana,

Nasona ehore Salmon ebaramana.

5 Salmon ehore Boa ebaramana, hinana
hanona Rahab rama haeai babi'ena.
Boa ehore Obeda ebaramana, hinana
hanona Ruta rama haeai babi'ena.

Obeda ehore Iese ebaramana.

6 Jese ehore Obia 'arana Davida ebara-
mana.

Davida ehore Solomon ebaramana, ia
hinana hanona 'uainai Uria atawana.

7Solomon ehore Rehoboam ebaramana,

Rehoboam ehore Abia ebaramana,

Abia ehore Asa ebaramana.

8 Asa ehore Iehosabat ebaramana,

Iehosabat ehore Ioram ebaramana,

Ioram ehore Usia ebaramana.

9 Usia ehore Iotam ebaramana,

Iotam ehore Ahasa ebaramana,

Ahasa ehore Hesekia ebaramana.

10 Hesekia ehore Manase ebaramana,

Manase ehore Amon ebaramana,

Amon ehore Iosia ebaramana.

11 Josia ehore Iekonia mai uaho'abana
ebaramanakia,

rani weianai Babulono haukia tehore Is-
araela haukia tea'inakia teaoainakia
ekia hanopakai.

12 Baika teaoainakia Babulono muri-
naiIekonia ehore Sealtiel ebaramana,
Sealtiel ehore Serubabel ebaramana.

13 Serubabel ehore Abiud ebaramana,

Abiud ehore Eliakima ebaramana,

Eliakima ehore Asoro ebaramana.

14 Asoro ehore Sadok ebaramana,

Sadok ehore Akim ebaramana,

Akim ehore Eliud ebaramana.

15 Eliud ehore Eleasara ebaramana,

Eleasara ehore Matan ebaramana,

Matan ehore Iakobo ebaramana.

16 Takobo ehore Iosefa ebaramana.



Mataio 1:17

Iosefa atawana Maria ehore Iesu ebara-
mana, maearima atana teaparina

Keriso™ bamauri hauna.

17 Weiana Aberahamo ai eao Davida
herenai hanona uru harau haea bani,
Davida herenai eaomo teaoainakia Babu—
lono raninai hanona uru harau haea bani,
haeamona teaoainakia Babulono murinai
eaomo Keriso herenai hanona uru harau
haea bani.

Iesu Keriso Ena Rama.
(Lk 2.1-7)

18 Tesu Keriso aea erama aiho hauna
pouna hanona neiana. Hinana Maria
hanona te'abi'uai aina Josefa keatawana.
Ia a'i tebahamomo_baha aona1 e'iobina
Auba Robe hiabunai miori ha ea'ina.

19 Josefa hanona aka bero hauna,
a'l enuatae Maria kebahaumaeana tou
wairakiai buonai, enuatae 'abi'uai weiana
bun1ana1 kea'i ki'ana.

20 Raona weiana niraonana aonai, Obia-
paka ena Aneru nibiai herenai ewaira tina
e'abi etibaha, “Iosefa Davida 'aba'abana
e, Maria iatawana a'i kota'uaina, pokina
Auba Robe hiabunai miori weiana ea'ina.

1 JTa hanona miori ha kebaramana,
atana katoaparina Iesu, pokina ia hanona
ena maearlma ekia ki'ai kebamauri-
nakia.”

22 Hoa neiana erama hanona Obia-
paka ena mahabanai hauna herenai e'abi
hauna nibatohana.

23 “Uaho rari ha kepuma miori ha
kebaramana,
atana kateaparina Emanuela.”

Isa 7.14
Anina hanona ‘Tirama aika herekai’.

24 Josefa eno'a murinai, Obiapaka ena
Aneru e'abi ihobona ebabaina Maria
eatawana.

25 Ja terarua a'i tenoti oioi 'apua eaomo
Maria miori ebaramana. Iosefa miori
atana eaparina Iesu.

2

Aotipa Haukia Taetana Tainai Temai.

1 Heroda Obia 'arana Iuda eobia aina
raninai, Iesu hanona Iuda aonai Betelehe-
mai erama. Rani weianai aotipa haukia
taetana taina hanopaka haeai ai temai
Ierusalema teao,

2 ba tebakai bakai tetibaha, “Iuda ekia
Obia 'arana erama miorina hanona ae'eai?

Mataio 2:13

Ia ena bihiu taetana tamal taithana buonai
tamai katakuti ama

3 Heroda Obia ' arana 'abi weiana eona
raninai nuana etae, mai Ierusalema ai
maearima ikoinai abomo nuakia etae.

4 Ta ehore Iuda ekia robe haukia
apa'uakia mai rauhubu poki haukia
ikoikiai eaparinakia ebakainakia etibaha,
“Keriso hanona ae'eai kerama?”

5 Ja ena 'abi tebamuena tetibaha, “Iuda
Betelehema aonai. Mahabanai hauna na
erere aihona.

6 ‘Oi Betelehema,

Iuda hanona aonai,

Iuda teiha 'inina aiarakia

baiatakiai oi hanona

a'i oko'iko'i ki'a baha,

pokina oi heremuai

poki hauna ha kemai

ia hanona e'u Isaraela

maearimakia ke'uai ainakia

mamoe i'imana hauna 'abana.’”
Mik 5.2

7 Ua buonai Heroda aotipa haukia
eapari buninakia ebakainakia Kke'iobi
haraina rani tabana tohanai hanona bihiu
welana ewaira tina.

Euhunakla kateao Betelehema e'abi
etibaha, “Katoao miori 'oru'oruna weiana
katotabu haraina. Katotabu ahina hanona
katoba'iobina'u, ba au abomo kaeao ia
kakuti aina.”

9 Aotipa haukia Heroda obia 'arana
aiana teona murinai teka'a, taearai teao
aonai b1h1u weiana taetana tainai teihana
hauna e'uai amakla eaomo miori nemiaho
'ekanai hanona e'oro.

10 Bihiu weiana teihana raninai aokia
enamo banaina.

11Ttu weiana aonai tetoto hanona miori
hinana Maria ohi teihanakia ba tekaipehu
miori tekuti aina. Murinai obia 'abana
iberuberu bena tabakia gold, muramura
timina orimona, mai muramura taburana
hauani katetarona hauna tetara 'aunakia
teberuberu bena.

12 Ba nibiai Tirama eharabunakia a'i
katemue Heroda herena, weiana taeara
haeai tekana temue teao ekia hanopaka.

Iesu Te'uru aina Aikupito Teao.

13 Aotipa haukia teka'a murikiai Obi-
apaka ena aneru nibiai Iosefa here-
nai ewaira tina e'abi etibaha, “Momikiri

miori hinana ohi moba ka' anakla mo'uru
ainakia moao Aigupito. Weia katomiaho



Mataio 2:14

keaomo au kahina beni'o, pokina Heroda
hanona aba miori ketabuna keahu 'arina.’

14 Epua, Iosefa emikiri miori hinana
ohi ebaka'anakia rabi weianai teka'a teao
Aikupito,

15 weia temiaho keaomo Heroda ke'ari.
Weiana Obiapaka ena mahabanai hauna
pinanai ehinana hauna ibatohana,

“Au Aikupito ai
Naha'u apari ahina.”
Hos 11.1

16 Heroda e'iobina aotipa haukia a'i
katemue herena, weiana aona eopuere
ki'a, aotipa haukia ebakainakia ranina
eraonana ihobonai ‘'abi ebaibeni ena
huari haukia Betelehema mai aiara her-
enai haukia aokiai miori ikoinai ihaukia
rua mai ba'ai haukia teahu'arinakia.

Rani weianai mahabanai hauna
Ieremia ehinana 'abina hanona etohana,
18 “Aia ha Rama ai teona
hai mai aoko'o rarina 'akina,

Rahela nahuna nihai ainakia,
ia aona katebakirona hanona
a'li nenuatae
pokina ikoinai aba te'ari ore.”
Ier 31.15

Aikupitoai Temue aina Nasareta Teao.

19 Heroda e'ari murinai Aigupito ai Obi-
apaka ena aneru lIosefa herenai nibiai
ewaira tina,

20 e'abi etibaha, “Momikiri miori hi-
nana ohi moba ka anakia katomue Is-
araela hanonai, weiakia m10r1 kateahu
'arina haukia hanona aba te'ari”.

21 Ba Josefa emikiri miori hinana ohi
ebaka'anakia teao Isaraela.

22 Ta Akelao hamana Heroda 'ekana
ea'ina Iuda neiha 'inina 'uruna eona ran-
inai, keao hanona eta'u. Ba nibiai ba'iobi
ea'ina ekabanai eao Galilea.

23 Ta teao aiara ha atana Nasareta
wa'a temiaho, weiana hanona maha-
banai haukia tehinana 'abina etohana, ‘Ia
hanona kateaparina Nasareta hauna.’

3

Ba'uere robe Hauna Ioane Eiroro.
(Mk 1.28; Lk 3.1-18; Io 1.19-28)

1 Rani weianai Ioane Ba'uere robe™
hauna ewaira tina Iuda hano'akunai ena
iroro ea'i ramana etibaha,

* 3:1: (1) Bapatiso

Mataio 3:12

2 “Emi ki'ai tomoraona kabe, pokina
Tirama ena obia aiarana hanona aba
ekaibari.”

3 Neiana hanona mahabanai hauna
Isaia 'abina ehinana hauna etibaha,

“Hau ha hano'akunai eio etibaha,
‘Obiapaka ena taeara
tomoba'oruna,
Ena kaoao boana
tomobaberona.’ ”
Isa 41.3

4 Joane ena habuni hanona mahi atana
Kamela buirana tanatananai ebabaina,
mai huana 'apana hanona poromakau
paruana ehaina, ena aniani hanona
pekaupekau mai hoho beina.

5 JTerusalema maearimakia mai Iuda
aonai aiara maikoina, haeamona Ioridana
ate herenai aiara ikoinai haukia temai
herena aiana kateona.

6 Ekia ki'a tehina pounakia, haeamona
eba'uere robenakia Ioridana ate aonai.

7 Joane Parisea haukia mai Sadukea
haukia bo'okia temai herenai keba'uere
robenakia eihanakia raninai ehin-
abenakia etibaha, “Erau nahuna haumi
e. Tai ehinabenimi puma weiana Tirama
aba ketiuahina hauna herenai katobeau
pare?

8 Raonakabe buabuana tomobawaira
tinana.

9 Aomiai a'i kato'abi wai hanona Aber-
ahamo 'aba'abana buonai puma weiana
herenai katobeau pare. Au wai nahin-
abenimi Tirama hanona mai hiabuna pi-
hara neiakiai Aberahamo 'aba'abana ke-
babainakia!

10 Wapira hanona aba e'oru matiu pok-
inai, buabua namokia a'i tibaramanakia
matiukia ikoinai hanona ke'uinakia iruba
aonai kekapo totonakia.

11 Au hanona beiai mo naba'uere roben-
imi emi raona kabe hoana, ia weiana
muri'uai nimai hauna hanona Auba
Robeai mai 1ruba1 keba'uere robenimi.
Ia hanona eapa'ua ki'a baha ba au, au a'i
anamo ena tamaka kabuanakia.

12 Ena ikomo matiuna imanai ea'ina,
ikomo ‘'ekana ea'i a'i haraina uho
weiakia ikoinai kekomonakia paruakia
keba'ehonakia, uho namokia ikoinai ke-
bararonakia paraboa aonai kero'anakia,
ia hamarakia hanona weiana a'i ni'ao
'apua irubana aonai kehuhu orenakia.”



Mataio 3:13

Ioane Iesu Eba'uere Robena.

(Mk 1.9-11; Lk 3.21-22)

13 Rani weianai Iesu hanona Galilea
al emai Ioridana atena Ioane herenai
keba'uere robena.

14 Ta Ioane ebaoao etibaha, “Oi au
poba'uere robenau hanona penamo.
Iamo omai au here'u.”

15 Jesu Ioane ena 'abi ebamuena
etibaha, “Bariu hanona neiana oi kob-
abaina. Aka neianai Tirama ena bero
akakia ikoikiai kahabatohanakia.” Ba
Ioane ehore Iesu eba'uere robena.

6 Jesu e'uere robe murinai, beronai
be1a1 ekara'au aonai kupa ekaikau Tirama
ena Auba eriri emai ahanai matoha rauria
eriri 'abana eihana.

7 Ba aia ha Kupai emai e'abi etibaha,
“Neiana hanona au Naha'u tohana, E'u
raona'au. Au hanona ia naonamo aina.”

4

Tiaporo Ehore Iesu Ehobona.
(Mk 1.12-13; Lk 4.1-13)

1Weiana Auba Robe ehore Iesu eaoaina
hano'akunai tiaporo® kehore kehobona.

2 Tesu wapu ikoinai bariabui erobe ani-
ani ha a'i eani, murinai hanona mare'a
e'ari ki'a.

3 Aonai baihobo hauna emai herena
e'abi etibaha, “Peoi Tirama nahuna ran-
inai, pihara neiakia mohina benakia po-
hamai temeao.”

4 Ja Iesu e'abi etibaha,
aba tererena,

‘Maearima hanona pohamai mo
a'li katemauri,

ia Tirama ena 'abi ehina haukia
ikoinai katea'inakia hanona
katemauri.” ”

> Weiana tiaporo ehore Iesu eaoaina
Ierusalema aiara robena, Marea robe
'ubina 'akinai ebakori 'auna,

6 ba ehinabena etibaha, “Peoi Tirama
nahuna raninai, kipomu naia morobo ahi.
Pokina Puka robenai aba tererena,
‘Tirama ena aneru kehina benakia
kate'imani'o imakiai
katea'i taeani'o,
weiana piharai aemu
a'i mokaina ta'una.” ”

“Puka robenai

Sal 91.11, 12
7Tesuia ena 'abi ebamuena etibaha, “Puka
robenai abomo na terere aihona,

* 4:1: (1) Satani T 4:17: (17) Basileia

Mataio 4:18

‘Obiapaka emu Tirama
baihobo 'ekanai a'i kohorotina.” ”

8 Haeamona tiaporo ehore Iesu eaoaina
'ubi ‘'akina kobiona kaipanai ebaehe
'‘auna, ba hanopaka aiarakia maikoina
nuabina ebaihana.

9 Tiaporo e'abi etibaha, “Kokaipehu
kokuti aina'u raninai, neiakia maikoinai
oi kabeni'o.”

10 Jesu haeamona e'abi etibaha, “Satani
e, mokatu'a! Puka robenai na terere ai-
hona,

‘Obiapaka emu Tirama

iamo ikupaiana kokuti aina,

mai ta'arana koa'i.” ”

11Weiana tiaporo Tesu herenai ekaobo, ba
aneru temai tebaraina.

Iesu Ena Aka Ea'i Ramana Galileai.
(Mk 1.14-15; Lk 4.14-15)

12 Tesu Ioane aba wapura itunai
tehorotina pouna eona raninai emue eao
Galilea hanonai.

13 Weia Nasareta aiaranai a'i emiaho, ia
eao Sebulon mai Napatali hanokiai Galilea
obu haianai aiara ha atana Kaperanauma
ua'a emiaho.

14 Neiana erama hanona Isaia maha-
banai hauna e'abi hanona kebatohana
etibaha,

15 “Sebulon hanonai

mai Napatali hanonai,

obu haianali, Ioridana ate
abihanai,

Galilea rama haeai haukia
ekia hano ai!

16 Maearima weiakia
wapurai temiaho haukia

ea rarina 'akina kateihana.
Weiakia 'ari aiaiakia hanokiai

temiaho haukia herekiai

ea kerara.”
Isa 9.1, 2
17 Rani weianai Iesu ena iroro ea'i ra-
mana etibaha, “Emi ki'ai tomoraona kabe,
pokina Tirama ena obia aiaranat hanona

aba ekaibari!

Iesu Ba'eha Haukia Bani Eaparinakia.
(Mk 1.16-20; Lk 5.1-11)

18 Jesu Galilea 'obu poena haiana ekana
eao aonai, a'a hati rua Simona, teapa-
rina Petero, uaho 'abana Anderea ohi ei-
hanakia ekia re'e 'obu aonai tehorenakia,
pokina ia hanona ba'eha haukia.

19Tesu ehina benakia etibaha, “Muri'uai
tomai. Au kahore maearima iba'eha
benikia haumiai kabaonimi.”

20 Beronai ekia re'e tehabonakia muri-
nai teao.

21 Eka'a haha eao hanona a'a hati
rua lakobo mai Ioane hamakia Sebedeo
kipokia ekia ahi ahanai ekia re'e tiahu
abunakia eihanakia ba eaparinakia.

22 Beronai ekia ahi mai hamakia
tehabonakia Iesu murinai teao.

Iesu Eiroro mai Inawa Ebanamonakia.
(Lk 6.17-19)

23 Tesu Galilea hanona maikoina aona
ekana, Iuda haukia ekia marea aokiai
eba'iobi, Tirama ena obia aiarana pouna
namona eiroro aina, mai maearima ekia
inawa haeai haeai mai hau haiara haeai
haeai ikoinai ebanamonakia.

24 Suria hanopakana maikoina aonai
pouna erama otaraina, weiana maearima
tehore inawa haeai haeai haukia tema-
iainakia Iesu herena, hau haiara haeai
haeai haukia, aokiai auba ki'a obokia
haukia, nawa ti'ari aina haukia, mai 'ome
haukia. Ia ehore ikoinai ebanamonakia.

25 To'u rarina 'akina Galileai mai
weiakia Aiara Harauhaeai, Ierusalemai

mai Iudai, Ioridana atena abiranai
hanokia maearimakia Iesu murinai
teka'a.
5
Iroro Oeo 'Ubinai Hauna.
(Lk 6.20-23)

1 Jesu mako eihanakia raninai oeoai
ekara'au weia emiati. I'abana haukia
temai herena,

2 weia ena ba'iobi ea'i ramana, ehina
benakia etibaha,

3 “Aokia te'aiaunu haukia
hanona tenamo,

pokina Tirama ena obia aiarana
hanona ia 'eukia.

4 Tihai hai haukia

hanona tenamo,

pokina Tirama aokia
kebataburanakia.

5 Mamata haukia hanona tenamo,
pokina hano e'abi'uai aina hauna
katea'ina.

6 Aka berona timare'a aina

mai ti'ako 'ororo aina haukia
hanona tenamo,

pokina Tirama kehore ekia raona

kebabonunakia.

7 Maearima tiaoko'o ainakia haukia
hanona tenamo,

pokina ia abokiamo Tirama
keaoko'o ainakia.

8 Aokia timahamaha haukia
hanona tenamo,

pokina ia hanona

Tirama kateihana.

9 Baibua akana tibabaina haukia
hanona tenamo,

pokina Tirama kehore

nahunai kebaonakia.

10 Aka berona tibabaina paunai
ti'oatanakia haukia

hanona tenamo,

pokina Tirama ena obia aiarana
hanona ia 'eukia.

11 Au muri'uai tuka'a paunai
maearima kateaiahunimi

mai kate'oatanimi,

bai'oi 'abikia ki'a obokia

haeai haeai heremiai katehina
hanona tonamo.

12 Aomi kenamo mai katoaonamo,
pokina kupai hana 'arami rarina.
'Uainai mahabanai haukia temiaho
raninai na te'oata aihonakia.

Hanopaka Kikimaruna mai Hanopaka
Eana.
(Mk 9.50; Lk 14.34-35)

13Wai hanona maearima ekia kikimaru.
Ia kikimaru ena 'aku'aku ke'akauma ran-
inai, aea keiba'aku'aku mue aiho? Taba
balka herekiai ena aka aha'i buonai, ka-
hane'e ahina maearima ahanai kate'ehe
hai 'ehe haina.

14 Wai hanona maearima ekia ea. Aiara
oeo 'ubinai tebabaina hauna hanona ke-
buni a'i ketaina.

15 Hau ha ramepa keba'arana raninai
uro ba'anai a'i kehorotina. Ia ihao'auna
'ekanai kehao'auna, ba maearima ikoinai
1tu aona1 haukia ea kebenakla

6 Taeara neiana ihobonai, emi ea
maearima wairakiai tomobawalra tinana,
weiana aka namokia tubabai hanona
temeiha Hamami kupai hauna temebana-
mona.

Iesu Mose Ena Rauhubu ‘Abikia Kebato-
hanakia.
17Na a'i katoraona aiho au amai hanona
Mose ena Rauhubu mai mahabanai
haukia ekia ba'iobi ka'i parenakia paunai.
Au amai hanona a'i ka'i parenakia, ia ekia

ba'iobi kabatohanakia.

18 'Abi tohana au wai nahinabenimi,
hanopaka mai kupa katepua, ia rererere
puapuana 'aki ha 'ao 'abi papana 'aki ha
rauhubu aonai a'i ke'akauma keao mo
taba ikoinai katerama ore.

19 Weiana buonai hau ha rauhubu
papana 'aki a'i nika'aina ba maearima
baika ba'iobi weiana ihobona kebenakia
hanona Tirama ena obia aiaranai ia
hanona ke'aera 'aera 'aki. Ia tai rauhubu
nika'ai haraina mai ba'iobi weiana
ihobona nibenakia hanona Tirama ena
obia aiaranai ia hanona keapa'ua.

20 Au wai nahinabenimi, wai emi bero
akakia katehore weiakia Parisea haukia
mairauhubu poki haukia ekia bero akakia
a'i katetara haonakia raninai Tirama ena
obia aiaranai a'i katokatoto 'apua.

Uaho'abami Kipokia Kato'abi Oio.
(Lk 12.57-59)

21'Uainai 'aba'abami herekiai tehinana
'‘abina aba tona. “A'i koahuahu, ia hau
ha keahuahu hauna hanona bakai 'ekanai
kehoroti.”

22 Ta bariu au nahinabenimi. Hau
ha uaho'abana niopuereaina hanona
kateaoaina bakai 'ekana. Haeamona hau
ha uaho'abana po'ona kehinana hanona
kateaoaina bakai apa'uana te'imana
haukia herekia. Ia hau ha uaho'abana ke-
hinabena ketibaha, “Ao 'abaea tohamu.”
hanona kateaoama 'eka ki'a obona iruba
a'i ni'ao 'apua 'ekana.

23 Weiana paunai emu ibeni tabana
itara robena ahanai nubaibeni aonai
uaho'abamu herenai emu beho ha nemi-
aho hauna oraona tinana raninai,

24 emu ibeni tabana weia itara
robena wairanai kohabona. Koao 'uai
uaho'abamu herenai torarua kato'abi oioi,
ba komue emu ibeni tabana kobaibeni.

25 Hau ha oi beho 'ekanai ehorotini'o
hauna bariu torarua bakai 'ekana tuao
aonai moba'amena beho wejiana tomob-
abero biaina, ba bakai wairanai koko-
roti. Welana a'l kobabaina raninai, oi
ni'oatani'o hauna bakai ne'imana hauna
imanai keutani'o, bakai ne'imana hauna
habuni hauna imanai keutani'o, ba oi
hanona wapura 'ekanai kate horotini'o.

26 'Abi tohana au nahina beni'o, oi
hanona a'i kokarahi 'apua keaomo emu
beho 'arana pene orena kobaibeni.

A'i Konabau Ki'a.

27Wai 'abi 'uruna aba tona na e'abi aiho,
‘Oi hau ha atawana a'i konabau aina.’

28Ta au wainahina benimi hau ha babi'e
neihana ba niraona ki'a hanona aonai aba
nabau hoana ebabaina ia herenai.

29 Mahamu itipana ki'ai nihorotini'o
raninai, ko'ipa ahina kone'ena. Hauanimu
puana ke'akauma hanona enamo ba
haumu maikoina iruba a'i ni'ao 'apua
'ekana aonai a'i mekapo totoni'o marikina.

30 Mai imamu itipana ki'ai nihorotini'o
raninai, kokabe hurina kone'ena. Haumu
puana hamona ke'akauma hanona enamo
ba haumu maikoina iruba a'i ni'ao 'apua
‘ekana aonai a'i mekapo totoni'o marikina.

Atawana A't Kebakarahina.

(Mt 19.9; Mk 10.11-12; Lk 16.18)

31 Abomo na e'abi aiho, ‘Hau ha atawana
nibakarahina raninai bakarahi marerena
ha kererena kebena.’

2 JTa au wai nahinabenimi, hau ha
atawana a'i nimaha porepore ia ni-
bakarahi 'abaeana hanona ena behoai
atawana nabau 'ekanai ehorotina, mai
hau ha kehore tebakarahina babi'ena
weiana keatawana hanona ia abomo
nabau hoana ebabaina.

'‘Abi'uai Pahihina A'i Katobabaina.

33 Haeamona 'uainai 'aba'abami
herekiai tehinana 'abina aba tona, ‘Emi
‘abi'uai hanona a'i katokabena. Ia
emi 'abi'uai pahihina Obiapaka herenai

hanona katobabaina.’ o o
4 Ja au wai nahinabenimi. ‘'Abi'uai
pahihina a'i katobabaina. Kupa ahanai

'abi'uai pahihina a'i katohinana, pokina ia
hanona Tirama ena imia'au.

35 'Ao hanopaka ahanai 'abi'uai pahi-
hina a'i katohinana, pokina ia hanona
Tirama ‘'apuna ihorotina ‘'ekana, 'ao
Ierusalema ahanai 'abi'uai pahihina a'i
katohinana, pokina ia hanona Obia 'arana
apa'uana ena aiara.

36 Mai oi 'aramu ahanai 'abi'uai pahi-
hina a'i kohinana, pokina oi buimu ha
hamona kobaporena 'ao koba'umuna
hanona a'i o'iobina.

70i mo emu 'abi, 'E re'a 'E, 'ao Aha'i
re'a Aha'l. Taba neiakia waira 'akinai no-

hinanakia hanona hau ki'a obona herenai
timai.

Ki'a Arana A't Kobamuena.
(Lk 6.29-30)

38Wai 'abi neiana aba tona e'abi etibaha,
‘Maha 'arana hanona maha, mai nihe
'arana hanona nihe.’

39 JTa au wai nahinabenimi, maearima
ena ki'a 'arana hanona a'i kobamuena
Hau ha mekemu itipana kebo'ana raninai,
koke e banai awarimu abomo kobena.

40 Hau ha nenuatae emu ibatoto kea'ina
paunai bakai 'ekanai kehorotini'o raninai,
emu iro'abu abomo kobena.

41 Hau ha kebahi ahini'o maela hamona
koka'aina raninai, torarua maela rua ka-
toka'aina.

42 Maearima tinoini'o tabana hanona
kobenakia, mai heremuai taba ha nenu-
atae aina kea'l 'abaeana hanona a'i koubo
aina.

'Ou Haukia Katoraona'au ainakia.
(Lk 6.27-28, 32-36)

43Wai 'abi 'uruna aba tona na e'abi aiho,
‘Heremiai haukia katoraona'au ainakia
mai emi 'ou haukia katobaki'anakia.’

Ia au wai nahinabenimi, emi
'ou haukia katoraona'au ainakia mai
weiakia ti'oatanimi haukia paukiai kato
bahuba'ari.

45 Weianai wai hanona Hamami kupai
hauna nahunai katoao. Ia ena beraura
ihobonai mo nibararana ki'a haukia mai
namo haukia herekiai, mai abara ihobona
mo nibatibona babai bero haukia mai
babal ki'a haukia herekiai.

6 Wai maearima weiakia tiraona'au
a1n1m1 haukia mo turaona'au ainakia ran-
inai 'arami hanona taba katoa'ina? Moni
bararo haukia abomo ua tibabai aiho.
~ 47'Wai uaho'abami mo tubaonakia ran-
inai, emi namo hanona taba maearima
baika herekiai? A'i tia'ikakauma haukia
abomo ua tibabai aiho.

48 Ua buonai wai katobero harai
ihobona Hamami kupai nemiaho hauna

ebero harai 'abana.”

6

Maearima Ibaraikia Hoahoana.

1 “Kato'ima'ima harainimi, emi bero
akakia maearima wairakiai a'i katobabai,
a'i temeihanimi marikina. Ua katobabai
aihona raninai wai hanona 'arami aha'i
Hamami kupai hauna herenai.

2 Weiana buonai baraibarai tabana
uraru hauna kobena raninai, maearima
wairakiai a'i koapa, ihobona bahaorea
haukia marea aokiai mai aiara ibuakiai

* 6:13: (13) Puka baika aokiai () 'abina aha'i.

tibabaina 'abana maearima banamo ia
katebenakia paunai. 'Abi tohana au
wal nahinabenimi, ia hanona 'arakia
maikoina aba tea'ina.

3Ja wai uraru haukia tubarainakia ran-
inai, imamu awarina hauna a'i ke'iobina
imamu itipana hanona taba nibabaina.

4 Weiana emu baibeni hanona ao-
muai kobunina. Ba Hamamu taba buni-
anai tirama neihanakia hauna oi 'aramu
kebeni'o.

Bahuba'ari Hoana.
(Lk 11.2-4)

5> Wai katobahuba'ari raninai bahaorea
haukia 'abakiai a'l katoao. Ia ekia nu-
atae apa'uvana hanona marea aokiai mai
alara ibuakiai katekoroti katebahuba'ari
maearima ia kateihanakia paunai. 'Abi
tohana au wai nahinabenimi, ‘'arakia
maikoina aba tea'ina.

6 Ja kobahuba'ari raninai, emu ikaihuri
aonai kokatoto ba emu pa‘abi kokaiabuna
kobahuba'ari Hamamu a'i noihana hauna
herenai. Hamamu taba bunianai tirama
neiha hauna 'aramu kebeni'o. _

7 Tubahuba'ari aonai 'abi anikia ha'i
haukia bo'ona a'i katohina matoha rama
haeai haukia tibabaina 'abana. Tiraonana
ekia bahuba'ari nihoma'a hanona Tirama
aiakia aba niona

81a 'abakiai a'i katoao. Wai Hamami a'i
tunoi bahana aonai aba e'iobina wai taba
tonuatae aina.

Bahuba'ari

Hauna.

9 Wai hanona na katobahuba'ari aiho.
‘Hamamai e, kupai nomiaho.
O1 atamu hanona katabarobena.
10 Emu obia aiarana kemai,
ikoimaiai emu nuatae
katababaina hanopakai,
ihobona kupai tibabaina 'abana.
11 Bariu rani neianai aniani

Obiapaka Eba'iobinaka

tanuatae aina hauna kobenamai.

12 Emai ki'a tababai haukia

mohina hao,

ihobona weiakia heremaiai

tebabai ki'a haukia ekia ki'a

tahina hao 'abana.

13 A'i koaoainamai baihobo 'ekakiai,

ia tiaporo herenai kobamaurinamai.
(Kupa aiarana oi 'eumu, Hiabu oi 'eumu,
Nuabi oi 'eumu,

keaomo banai banai. Amen.)”™

14 Maearima weiakia heremiai tebabai
ki'a haukia ekia ki'a katohina haonakia
raninai, Hamami kupai hauna emi ki'a
abomo kehina haonakia.

> Ja wai maearima ekia ki'a a'i ka-
tohma haonakia raninai, Hamami kupai
nemiaho hauna abomo emi ki'a a'i kehina
haonakia.

Ani Robe Hoahoana.

16 'Wai tuanirobe raninai wairami
a'i katobabira biranakia matoha ba-
haorea haukia 'abakia. Ihakia tibamaea
maeanakia maearima ikoinai Kkatei-
hanakia kate'iobina ia hanona tianirobe.
'Abi tohana au wai nahina benimi, 'arakia
maikoina aba tea'ina.

17 Ta oi koanirobe raninai, wairamu
koutu mai 'aramu tehoroai koutuna

8 Weiana maearima a'i kate' 1ob1na oi
hanona nuanirobe, iamo Hamaka a'i na-
haihana hauna mo ke iobina. Ba Hamamu
taba bunianai tirama neihanakia hauna
kehore 'aramu kebeni'o.

Kepu Kupai Katoro'anakia.

(Lk 12.33-34)
19 Emi kepu hanopakai a'i ka-
toro'anakia, weiana muhi mai 'abi'abi

katehore katea'i ki'anakia, mai bainao
haukia katehore itu kateahu pa'ana

katebainao ainakia. _ _
O Ia emi kepu kupai katoro'anakia,

weia hanona muhi mai 'abi'abi a'i katea'i
ki'anakia, mai bainao haukia itu a'i

kateahu pa'ana a'i katebainao ainakia.
21 Weiana oi emu kepu 'eka tabanai
hanona aomu abomo weia.

Hauani Ena Ramepa.
(Lk 11.34-36)

22 Maha hanona hauani ena ramepa,
oi mahamu tenamo raninai hauanimu
maikoina hanona ea aonai.

[a mahamu Kkateki'a raninai
hauanimu maikoina hanona wapura
aonai. Ba ol aomu eana niwapura raninai
wapura weiana hanona keapa'ua wairai.

Poki Haukia Rua Ta'arakia A't Koa'i.
(Lk 16.13)
24Hau ha poki haukia rua rani hamonai

ta'arakia a'l kea'i. Ia hamona 'arina a'i
ke'ari mai ha keraona'au aina, 'ao hamona
aiana keona mai ha kebaki'ana. Wai
Tirama mai kepu terarua rani hamonai
ta'arakia a'i katoa'i.

Aomi A'lt Katearo'art.

(Lk 12.22-31)

25 Weiana buonai au wai nahinabenimi.
Aomi a'i katearo'ari, taba patoana 'ao taba
patoinu emimauri paunai, 'ao hauanimiai
taba patobatotona hauna a'i katoraonana.
Mauri hanona eapa'ua ki'a baha ba po-
hama, mai hauanimu hanona eapa'ua ki'a
baha ba habuni.

26 Roborobo tirobo tomoihanakia. Ia
uho a'i tibato, a'i tieueu mai rerea a'i
tihoroti, ia Hamami kupai hauna ne'ima
harainakia. Ia wai hanona tonamo ki'a
baha ba roborobo.

27 0i tai ha emu ao aro'ari kehore emu
mauriai pomiaho homa'a apuana?

28 Mai taba buonai aomi niaro'ari
habuni herenai? Hoeahoea arabu haianai
aea ti'omu aiho katoihanakia. Ia a'i
tiaro'ari 'ao kipokia habunikia a'i tibabai.

29Ta au wai nahinabenimi, Solomon ena
nuabiai habuni namona ebatotona, iamo
taital neiakia hanona tenamo ki'a baha.

0 Weiana arabu tubukia bariu titaitai
mara aba kate'ororo iruba aonai katekapo
totonakia kate'ara haukia habunikia
Tirama nihore na nibabatoto aihonakia
raninai, wai emi habuni ua a'i kebabatoto
aithonimi, u? Emi a'ikakauma teko'iko'i
haumi.

31 Ua buonai aomi a'i katearo'ari, a'i
kato'abi, “Aika taba kahana?” 'ao “Aika
taba kahainu?” 'ao “Aika taba kahabato-
tona?”

32 Weiana rama haeai haukia taba
nahomakia ikoinai titabunakia, ia wai
Hamami kupai aba e'iobina taba neiakia
tonuatae ainakia.

33 Wai hanona Tirama ena obia aiarana
mai ena nuatae akana berona katotabu
'uaina, ba taba nahomakia ikoinai hanona
wai kebenimi.

34 Weiana paunai aomu a'i kearo'ari
mara 'eunai. Mara hanona kipona ena ao
aro'ari. Wapu ha ha ekia aro'ari hanona
kipokia 'eukia.”

7

Beho 'Ekanai A't Katohorotinakia.
(Lk 6.37-38, 41-42)

1 “Baika beho 'ekanai a'i katohoroti-
nakia pokina Tirama wai beho 'ekanai a'i
mehorotinimi

2 Weiana wai baika behoai tuhoroti-
nakia taeara ihobonai Tirama kehore wai

behoai kehorotinimi. Mai wai emi babai
baika herekiai ihobokiai Tirama kehore
heremiai kebabai.

3 Taba buonai uaho'abamu mahana
aonai matiu nabunabuna noihana, iamo
oi kipomu mahamu aonai matiu rarina
robana a'i nuahuna?

4 Aehoma buonai o0i wuaho'abamu
nohinabena, “Mahamu aonai matiu
nabunabuna ma'i ahina”? Ia oi hanona
mahamu aonai matiu rarina nemiaho.

> Oi bahaorea haumu! Kipomu ma-
hamu aonai matiu rarina moa'i ahi 'uaina,
ba koihaiha harai uaho'abamu mahana
aonai matiu nabunabuna koa'i ahina.

6 Robe tabana waeha a'i katobenakia,
katekabe a'i teme ‘'urinimi marlkma
Emi mairi a'i katokapo ahinakia aiporo
wairakiai. Aekiai a'i teme'ehe banai 'ehe
banaina marikina.

Katonoi, Katotabuna, Katoharahara.

(Lk 11.9-13)

7Katonoi hanona kebenimi, katotabuna
hanona katotabu ahina, katoharahara
hanona pa'abimi kekaikauna.

8 Weiana maearima ha ha tinoinoi
hanona katea'inakia, tabu tabu haukia
hanona katetabu ahina, mai harahara
haukia hanona pa'abikia kekaikauna.

9 0i hau tabamu, nahumu pohama
penoi aina raninai pihara pobena, u?

10 'Ao maia penoi aina raninai 'erau
pobena, u?

11 Wai ki'a haumi, iamo nahumi taba
namokia katobenakia hanona to'iobina.
Babita 'abana Hamami kupai hauna ke-
hore tinoi haukia taba namokia tohakia
kebenakia, u?

12 Maearima baika heremiai taba tonu-
atae aina katebabaina hauna wai abomo
herekiai ihobona katobabaina. Neiana
hanona Mose ena Rauhubu mai maha-
banai haukia ekia ba'iobi 'abina anina
tohana.

Pa'abi 'Omo’'omona Aonai Katokatoto.
(Lk 13.24)
13'Wai hanona pa'abi 'omo'omona aonai
katokatoto. Pokina pa'abi weiana eao

'ari banaibanai 'ekana hanona emata
mai taearana epanaba, maearima bo'ona

hanona weia tikatoto. .
14 Ja pa'abi weiana eao mauri 'ekana

hanona e'omo'omo, mai taearana ika'ana
hanona epahihi, maearima bitamo titabu
ahina.

Matiu Hanona Buanai Kaha'iobina.
(Lk 6.43-44)

15 Mahabanai bai'oi haukia katoiha
harainakia, katemai heremi ihakia ma-
toha mamoe 'abakia, ia aokia hanona
waeha 'aki aibarakia 'abakia.

16 Wai hanona maearima weiakia
buabuakiai katobai'iobi. 'Ama'ama 'ororo
buana a'i keba ramana, 'ao 'ini boaboa
maiha buana a'i kebaramana.

17 Thobona mo matiu namokia ikoikiai
hanona buakia namokia tibaramanakia,
ia matiu ki'a obokia hanona buakia ki'a
obokia tibaramanakia.

8'A matiu namona hanona buabua ki'a
obona kebaramana a'i ketaina mai matiu
ki'a obona hanona buabua namona ke-
baramana a'i ketaina.

19 Matiu weiakia ikoinai buabua
namokia_ a'i _tibaramanakia haukia
hanona ikabe obo iruba aonai katekapo
totonakia.

20 Weiana buabua uahomakiai hanona
mahabanai bai'oikia aba kato'iobinakia.

Au Wai A'it A'iobinimi.

(Lk 13.25-27)

21 Maearima tiaparina'u, “Obiapaka e,
Obiapaka e,” weiakia haukia maikoinai
mo Tirama ena obia aiarana aonai a'i
katekatoto, ia tai Hama'u kupai nemi-
aho hauna ena nuatae akana kebabaina
hauna mo kekatoto.

2 Wapu weianai maearima bo'ona
here'u ai kate'abi katetibaha, “Obiapaka
e, Obiapaka e, ai atamuai tamahabanai, ai
atamuai auba ki'a obokia tau'u ahinakia,
mai hoa haeai haeai tababainakia!”

Ba au hanona walraklal kahin-
abe harainakia katibaha, “Au wai a'i
a'iobinimi. Here'uai tomokapare, wali ki'a

"7

ibabaina haumi!

Itu Ibakorotikia Taearakia Rua.
(Lk 6.47-49)

24 Weiana paunai hau ha e'u 'abi neiana
'uruna niona mai akakia nibabai hanona
matoha ao bero hauna 'abana ena itu
wairo ahanai ebakori 'auna.

25 Abara etibo tou ekarahi mai baura
rarina eabu 'au itu eabu ki'ana, ia a'i
epobu, pokina itu hanona wairo ahanai
ebakori 'auna.

26Ja hau ha e'u 'abi neiana 'uruna niona,
ia akana a'l nibabaina hanona matoha
po'o hauna 'abana ena itu 'ano ahanai
ebakorotina.

27 Abara etibo tou ekarahi, mai baura
eabu itu epobu earu otaraina.”

28 Jesu 'abi weiana ebapuana hanona
to'u haukia ikoikiali ena ba'iobiai teta'u
ta'u huri.

29 Pokina ia ena ba'iobi hanona rauhubu
poki haukia ekia ba'iobi 'abakia aha'i, ena
'abi hanona mai hiabuna.

8

Iesu Morumoru Hauna Ebanamona.
(Mk 1.40-44; Lk 5.12-14)

1Tesu oeo ai eriri raninai maearima to'u
rarina 'akina murinai te'au.

Morumoru hauna ha emai Iesu
wairanai ekaipehu e'abi etibaha, “Obia-
paka e, konuatae raninai kobanamona'u
ketaina.”

3 Jesu imana etiu ahina ea'i 'apuana
e'abi etibaha, “Au nanuatae haumu men-
amo.” Biaimo ena morumoru enamo.

4Balesu hauweiana ehinabena etibaha,
“Hau ha haianai a'i ko'abi, ia koao kipomu
robe hauna herenai haumu kobaihana,
mai beruberu Mose e'uahina hauna
kobaibeni ia herenai kebatohani'o oi
hanona aba onamo.”
Poki Ena

Roma Huari Hauna

A'itkakauma Hoana.
(Lk 7.1-10)

> Jesu Kaperanauma aiaranai ekatoto
raninai, Roma huari poki hauna ha emai
herena enoina kebaraina.

6 E'abi etibaha, “Obiapaka e, e'u ta'ara
a'l hauna nimero ituai enoti, hauna niha-
iara ki'a.”

7 Iesu ehinabena etibaha,
banamona.”

8 Huari poki hauna e'abi etibaha, “Obi-
apaka e, au a'i anamo oi komai e'u itu,
'a ko'abi mo weiana e'u ta'ara a'i hauna
kemauri.

9 Pokina au hanona hiabu hauna ha
ba'anai namiaho mai huari haukia baika
au ba'a'uai temiaho. Au hau neiana
nahina bena, ‘Moao’ hanona niao, haea-
mona hau weiana nahina bena, ‘Omai.’
hanona nimai. Abomo e'u ta'ara a'i
hauna nahina bena, ‘Neiana mobabaina.’
hanona ia nihore mbabama

10 Jesu aia weiana eona raninai eta'u
ta'u huri, ba murinai ti'au haukia ehin-
abenakla etibaha, “Abi tohana au wali

“Kawahi ka-

nahinabenimi, Isaraela aonai hau ha her-
enai a'ikakauma nahomana ha a'i atabu
ahi 'apuana.

11 Au wai nahinabenimi maearima
bo'ona 'akina taetanai mai tibotainai
katemai Tirama ena obia aiarana aonai
tatu 'ekanai Aberahamo, Isako, Iakobo
kipokia katemiati haeamo.

12 Ta maearima weiakia Tirama ena
obia aiarana eba'oruna 'eukia haukia
hanona mahana wapuranai katekapo ahi-
nakig yyeia katehai mai nihekia katearao'i
arao'i.

13 Tesu huari poki hauna ehinabena
etibaha, “Moao emu itu, oa'ikakauma
ihobonai heremuai aba kerama.” Ena
ta'ara a'i hauna beraura hoana weiana
aonai beronai emauri mauri.

Iesu Petero Rawana Babi'ena Ena In-
awai Ebanamona.
(Mk 1.29-31; Lk 4.38-39)

14 Tesu Petero ena ituai ekatoto raninai,
Petero rawana babi'ena eihana neinawa
hauna nehiabu enoti.

15 Tesu ehore babi'e imana ea'i 'apuana,
ba inawa ehabona, babi'e emikiri Iesu
ta'arana ea'i.

Iesu Ehore Inawa Haeai Haeai Ebana-
monakia.
(Mk 1.32-34; Lk 4.40-41)

16 Weiana rabirabi eaoaina aonai
maearima bo'ona auba ki'a obokia aokiai
haukia temaiainakia Iesu herena. Iesu
hanona ena ‘'abiai auba ki'a obokia
eu'u ahinakia mai inawa haukia ikoikiai
ebamaurinakia.

17 Neiana hanona Isaia mahabanai
hauna ena 'abi ibatohana na e'abi aiho,
‘Ia kipona eka 'abe'abe
kea'i parenakia

mai eka inawa kebua obonakia.’

Iesu I'abana Haukiai Kateao.
(Lk 9.57-60)

18 Tesu to'u rarina tekori kaiarona ei-
hanakia raninai i'abana haukia ehina be-
nakia katekabanai obu abirana kateao.

19 Rauhubu poki hauna ha emai Iesu
ehinabena etibaha, “Ba'iobi haumu e, 'eka
'{(abana koao ia au hanona oi murimuai

a'au.”

20 Tesu ia ena 'abi ebamuena etibaha,
“Waeha 'aki hanona mai ekia 'uri, mai
'ubi roborobokia hanona mai ekia ni'i, 'a
au maearima nahuna hanona ara'u ka-
horotina karai 'ekana aha'i.”

21 T'abana hauna ha Iesu ehinabena

etibaha, “Obiapaka e, paeao 'uai hama'u
pahorena.”
22 'A Tesu ia ehinabena etibaha,

“Muri'uai mo'au, 'ari haukia hanona mo-
habonakia kipokia ekia 'ari temehorena.”

Iesu Rani Mai Roio Eba'omatanakia.

(Mk 4.36-41; Lk 8.22-25)

23 Weiana Iesu ahiai ehe'au,
haukia kipokia teao.

24 Weiana obuai kou rarina 'akina eabu
'au, roio rarikia temikiri ahi tebahu
abuna, 'a Iesu hanona eparua 'ari.

25 T'abana haukia teao tebaona te'abi
tetibaha, “Obiapaka e, moba maurinaka
aba kahatono.”

6 Ja ekia 'abi ebamuena etibaha, “Emi
a'itkakauma eko'li ko'l haumi, aehoma
buonai tuta'u ki'a?” = Ba Iesu emikiri
rani mai roio erikenakia, weiana beronai
e'omata harai 'aki.

27 Hau we1ak1a teta'u ta'u huri te'abi
tetibaha, “Neiana hanona hau tabana ba
rani mai roio abomo aiana tika'aina.’

Iesu Hau Rua Aokiai Auba Ki'a Obokia
Eu'u Ahinakia.
(Mk 5.1-17; Lk 8.26-37)

28 Jesu obu abirana Gadarene hanonai
ekara'au raninai, hau rua aokiai auba ki'a
obokia temiaho haukia 'ari ahanai temai
herena. Ia teaiahu wairai paunai hau ha
taeara weianai a'i ekabanai.

29 Ta teio tetibaha, “Tirama nahuna e,
heremai ai taba nonuatae aina? Rani a'i
nitai bahana ia oi omai hanona ai koba-
haiaranamai, u?”

30 'Eka weianai baiatana a'i ehoma'a
hanona aiporo to'una ha tianiani.

31 Ba auba ki'a obokia Iesu tenoina
tetibaha, “Oi kobakarahinamai rani-
nai, kouhunamai kataeao aiporo to'una
weiana aokiai katatoto.”

32’ Weiana ia ehinabenakia etibaha, “To-
moao.” Ba ia tekarahi teao, aiporo aokiai
tetoto. Aiporo to'una maikoinai herehere
al tebeau riri papa'a ai terobo ahi obu
aonai tetobu tetono 'ari.

33 Aiporo 'ima haukia tebeau obo aiara
apa'uanai pou neiana mai auba ki'a
obokia hau aokiai temiaho haukia pouna
abomo tehinana.

4 Weiana aiara apa'uana maearimana
maikoinai temai Iesu kateihana. Ba temai

i'abana

* 9:9: (9) takiti a'i 'ekana T 9:12: (12) Doketa

teihana raninai, tenoina ekia hano ke-
habona.

9

Iesu Mero Hauna Ha Ebanamona.
(Mk 2.1-12; Lk 5.17-26)

1Tesu ahi ai ehe'au obu ebeau banai ena
aiara tohana eao.

2 Maearima baika mero hauna ha
toto'eai teaoaina herena. Iesu ekia
a'itkakauma eihana raninai, mero hauna
ehinabena etibaha, “Naha'u e, a'i kota'u,
emu ki'a aba ihina hao.”

3 Weiana rauhubu poki haukia baika
kipokia baiatakia te'abi'abi tetibaha, “Hau
{{1_eiana hanona Tirama herenai ni'abi

i'a.”

4 Tesu ekia raona raona e'iobinakia ba
e'abi etibaha, “Aehoma buonai raona ki'a
obona aomiai turaonana?

5 Aeana hauna e'ama'ama, ka'abi ‘Emu
ki'a ihinahao.’ 'ao ka'abi ‘Momikiri,
moka'a.’

6 'A wai kato'iobina au maearima
nahuna hanona mai e'u hiabu hanopaka
maearimakia ekia ki'a kahina hao.” Ba
Iesu mero hauna ehinabena etibaha,
“Momikiri, emu toto'e moa'ina, moao emu
itw.”

7Weiana ia emikiri, eao ena itu.

8 To'u haukia babal weiana teihana
raninai tetau ki'a, ba hiabu uahomana
maearima ebenakia Tiramana tebana-
mona.

Iesu Mataio Eaparina.
(Mk 2.13-17; Lk 5.27-32)

9 Iesu 'eka weiana ehabona eao aonai
hau ha eihana, ia atana Mataio moni

a'i 'ekanai* emiati, ehinabena etibaha,
“Muri'uai mo'au.” Mataio emikiri muri-
nai eka'a.

10 Jesu Mataio ena itu ai nianiani aonai,
moni bararo haukia bo'ona mai aka ki'a
haukia abomo temaiia maii'abana haukia
kipokia teaniani haeamo.

11 Parisea haukia baika hoahoa
weiana teihana raninai i'abana haukia
tebakainakia tetibaha, “Aehoma buonai
emi ba'iobi hauna moni bararo haukia
mai aka ki'a haukia kipokia tianiani
haeamo?”

12Tesu aia neiana eona hanona ekia 'abi
ebamuena etibaha, “A'i teinawa haukia
hanona muramura baibeni haunaf a'i

tenuatae aina, 'a teinawa haukia mo ia
tenuatae aina.

13 Wai tomoao Puka robena 'abina
neiana anina taba hanona katotabuna,
‘Au aoko'o nanuatae aina ia baibeni ta-
bana aha'i’ Au amai ena poki hanona
bero haukia a'i kaparinakia, 'a aka ki'a
haukia kaparinakia.”

Ani Robe Abina.
(Mk 2.18-22; Lk 5.33-39)

14 Weiana Ioane i'abana haukia temai
Iesu herena tebakaina tetibaha, “Aehoma
buonai ai mai Parisea haukia kipokia tani
robe, 'a oii'abamu haukia hanona a'i tiani
robe?”

15 TJesu ekia 'abi ebamuena etibaha,
“Hawainibe mahamaha hauna ena baki
haukia herekiai nemiaho aonai ia aea
katehai aiho? 'A rani kemai hawainibe
mahamaha hauna herekiai katea'i parena
aonai ia kateani robe.

16 Hau ha habuni mahamahana puana
habuni 'ai'aina ohi a'i ketai orenakia, pok-
inaitai 'ekana kepuhu pa'ana hanona tapa
keapa'ua ki'a.

17 Maearlma bine beina mahamahana
beibei 'ai'aikiai a'i katebaharuna, pokina
beibei katepa'a hanona bine beina kekiki
oioi abomo beibei keki'a, 'a bine beina ma-

hamahana hanona beibei mahamahakiai
kateibaharu weiana terarua katenamo.

Uaho E'ari Hauna Ha, Mai Inawa
Babi'ena Ha.
(Mk 5.22-43; Lk 8.41-56)

18 Tesu 'abi neiana nehinana aonai,
marea poki hauna ha emai wairanai ekai
pehu ehinabena etibaha, “Naha'u uahona
hanona bariu mo e'ari, ia omai imamu
ahanai kohao 'au hanona kemauri.”

19 Ba Iesu emikiri murinai e'au, i'abana
haukia abomo teao.

20 Weia babi'e ekia inawa ea'ina ihau
harau haea rua babi'ena ha Iesu murinai
eka'a emai ena habuni puana ea'i 'apuana.

21 pokina kipona aonai etibaha, “Ena
habuni puana mo ka'i 'apuana hanona
kanamo.”

22 'A Tesu eiha kabe eihana ba ehin-
abena etibaha, “Naha'u e, a'i kota'u, emu
a'ikakauma ehore ebanamoni'o.” Babi'e
beronai mo enamo.

23 Weiana Iesu marea poki hauna ena
ituai etoto, irarabu ahu haukia mai to'u
rarina urukia nebua eihanakia raninai,

24ja ehinabenakia etibaha, “Tomokatu'a,
uaho hanona a'i e'ari, ia hanona niparua.”
To'u haukia Iesu teiriri aina.

25 Ba_to'u haukia tekarahi mahanai
murinai, ia ikaihuri aonai etoto, uaho
imanai ea'i hanona uaho emauri mauri ba
emikiri.

26 Pou neiana eao hano weiana
maikoinai tehina otaraina.

Iesu Mahakia Teki'a Haukia Rua Mai
Maeana Eki'a Hauna Ha Ebanamonakia.

27 Tesu 'eka weianai ekarahi aonai ma-
hakia teki'a haukia rua murinai teka'a
teio tetibaha, “Davida nahuna e, moaoko'o
ainamai.”

28 Ta ituai etoto raninai mahakia teki'a
haukia temai herena, ba Iesu ebakainakia
etibaha, “Wai tua'ikakaumana'u au
aka neiana kababaina hanona ketaina,
u?” Ia te'abi tetibaha, “E, Obiapaka,

ta'ikakaumani'o.”

29 Weiana Iesu ia mahakia ea'i 'apua-
nakia ba e'abi etibaha, “Emi a'ikakauma
1hobona heremiai merama.’

0 Weiana mahakia teno'a.
eharabunakla etibaha,
toba'iobina.”

31 'A ija tekarahi teao hano weiana
maikoina aonai Iesu pouna tehina
otaraina.

32 Ta tekarahi teka'a aonai, maearima
baika hau ha aonai auba ki'a obona nemi-
aho buonai maeana eki'a hauna teaoaina
Iesu herena.

33 Auba ki'a obona eu'u ahina murinai
maeana eki'a hauna enamo ba e'abi'abi,
to'u haukia maikoinai teta'u ta'u huri
te'abi tetibaha, “Isaraela aonai hoa na-
homana ha a'i haiha 'apuana.”

34'A Parisea haukia te'abi tetibaha, “Ia
hanona auba ki'a obokia ekia poki hauna
ena hiabuai auba ki'a obokia neu'u ahi-
nakia.”

Ba Iesu
“Hau ha a'i ka-

Iesu To'u Haukia Eaoko'o ainakia.

35 Weiana Iesu eao aiara apa'uakia mai
papakia maikoikiai aokiai ekaoao, ekia
marea aokiai eba'iobi, Tirama ena obia
aiara pouna namona eiroro aina, inawa
mai haiara haeai haeai ikoikiai ebana-
monakia.

36 Jesu to'u haukia eihanakia hana
eaoko'o ainakia pokina tiaru 'abaea mai
hau hororokia ihobona mamoe i'imakia
hauna aha'i haukia 'abana.

37 Ba ia i'abana haukia ehinabenakia
etibaha, “Umai aniani bo'ona aba te'oru,
ia aka haukia hanona a'i ebo'o. _

38Ua buonai uma Poki Hauna katonoina
aka haukia keuhunakia ena umai ka-
teueu.”

10

Iesu Iuhubeau Haukia Harau Haea Rua
Etina'anakia.
(Mk 3.13-19; Lk 6.12-16)

1 Jesu i'abana haukia harau haea rua
eaparinakia temai herena, hiabu ebe-
nakia auba ki'a obokia kateu'u ahinakia
haeamona inawa mai haiara haeai haeai
ikoikiai kateba namonakia.

2 Tuhubeau haukia harau haea rua
atakia hanona neiakia, kori 'uaina Si-
mona, ia hanona teaparina Petero, mai
uaho'abana Anderea, Sebedeo nahuna
Iakobo mai uaho'abana Ioane.

3 Pilipo, Batolomeo, Toma mai moni
bararo hauna Mataio, Alepeo nahuna
Iakobo, mai Tadeo.

4 Selote hauna Simona, mai Isakariote
hauna Iuda, Iesu ehinahinaina hauna.

I'abana Haukia Harau Haea Rua Euhu
Ahinakia.
(Mk 6.7-13; Lk 9.1-5)

>Iesu hau harau haea rua neiakia euhu-
nakia mai ehinabenakia etibaha, “Rama
haeai haukia ekia hano a'i katoao abomo
Samaria aiarakia ha a'i katokatoto.

6 'A katoao Isaraela itubuna ena mamoe
te' akauma haukia herekia.

7 Katoao aonai katoiroro katotibaha,
‘Tirama ena obia aiarana hanona aba
herekai.’

8 Inawa haukia katoba namonakia, 'ari
haukia katoba maurinakia, morumoru
tea'ina haukia hauanikia katoba namon-
akia, mai auba ki'a obokia katou'u ahi.
Wai toa'li 'abaeana buonai katobaibeni
'‘abaea.

9 Emi mahoa ihiua ihiua aokiai moni
apa'uana 'ao papana ha a'i katoutana.

10 Emi kaoao paunai mahoa, habuni
ibatoto ibaruana, tamaka, mai ikai'ini a'i
katoa'inakia, pokina aka hauna hanona
mai ena iro'o.

11 Ajara tabanai tukatoto hanona kea'i
taeanimi hauna katotabuna herenai kato-
miaho keaomo 'eka weiana katohabona.

12 Ttu weianai tukatoto hanona banamo
katobaibeni.

13Ttu maearimakia katea'i taeanimi ran-
inai em1 baibua banamona ahakiai kemi-
aho, 'a a'l katea'l taeanimi raninai emi
banamo hanona kemue heremi.

14'A tai ha a'l kea'l taean1m1 'ao aiami
a'i keona raninai aiara 'ao itu weiana
katohabona aonai 'apumi 'apurorokia ka-
totabu tabu obonakia.

15 'Abi tohana au wai nahina ben-
imi, bakai orena berauranai Sodoma mai
Gomora aiarakia ekia puma ma ke'aera, ia

alara weiana ena puma hanona keapa'ua.

Bai'oata Katemai.
(Mk 13.9-13; Lk 21.12-17)

16 Au wai nauhunimi hanona ihobona
matoha mamoe 'abakia tuao waeha 'aki
baiatakiai. Ua buonai 'erau 'abakiai ka-
toao katoaobero ma1 rauria 'abakiai ka-
toao aomiai ki'a a'i katoraonana.

17 Maearima herekiai kato'ima 'ima
harainimi, pokina ia kateaoainimi bakai
'ekanai katehorotinimi, abomo marea
aokiai kate'atinimi.

8 Au buo'uai wai kateaoainimi poki
haukia apa'uakia mai obia haukia
apa'uvakia wairakiai katebabakainimi,

aonai ia mai rama haeai haukia herekiai
pou namona ihina pouna haumiai katoao.

19 Kateaoa1n1m1 bakai 'ekana raninai
a0m1 a'i kearo'ari 'abi tabana katohinana
'ao aea kato'abi aiho. Rani weianai taba
katohinana hauna Tirama kebenimi.

20 Pokina ihinana hanona wai aha'i, 'a
Hamami Tirama Aubana aomiai hauna
ke'abi.

21 Uaho'aba ha kehore uaho'abana ke-
hinahina aina kateahu 'arina, hama ke-
hore nahuna ua kehomana, nahu kate-
hore hamakia mai hinakia kate'oatanakia
'ari 'ekanai katehorotinakia.

22 Maearima ikoikiai au buo'uai kateao-
tata ainimi, 'a tai kekori 'ini keao puanai
hauna kemauri.

23 Ajara hai kate'oatanimi raninai
kato'uru katoao aiara 'abana ha. 'Abi
tohana au wai nahinabenimi, Isaraela
aiarakia ikoikiai a'i katokatoto ore ba-
hanakia aonai au maearima nahuna
hanona kamai.

24 Marere miorina ena ba'iobi hauna a'i
ketara haona 'ao ta'ara'i hauna ena poki
hauna a'i ketara haona.

25 Marere miorina ena ba'iobi hauna
ohi kateihobo hanona enamo, mai ta'ara
a'li hauna ena poki hauna ohi kateihobo



Mataio 10:26

hanona enamo. Itu poki hauna kateapa-

rina Belesebulo raninai itu maearimakia
baika abomo ata ki'a obokiai kateapari-

nakia.

Kahata'u aina Hauna.
(Lk 12.2-7)

26 Ua buonai a'i katota'u ainakia. Taba
tebahu abunakia haukia ikoikiai hanona
katea'i kau mai taba bunikia ikoikiai
hanona katebawaira tinanakia kate'iobi.

27 Taba wapurai nahina benimi haukia
hanona ea aonai katohinanakia mai taba
haiamiai abateteai haukia hanona itu
kapenai katoiroro ainakia.

28 Weiakia hauani kateahu 'arina
haukia a'l katota'u ainakia pokina auba
hanona a'i kateahu 'arina. Ia Tirama
katota'u aina ia hanona hauani mai auba
terarua kea'li ki'a ki'a bahanakia iruba
aonai.

29 Komure rua hanona pene hamonai
katekawanakia. Iamo Hamami ena nu-
atae aha'i raninai ha a'i ke'eho 'anoai.

30 Weiana buimi ikoikiai aramiai haukia
aba etuabi orenakia.

31 Ua buonai a'i katota'u wai hanona
komure bo'ona 'akina totara haonakia.

Iesu Ihina Pouna Hoana.
(Lk 12.8-9)

32 Hau ha maearima wairakiai ke'abi ia
au ni'abana'u hauna hanona au abomo
Hama'u kupai nemiaho hauna wairanai
ka ab1 ia hanona au i'aba'u.

3 'A hau ha maearima wairakial au
kebumal aina'u hauna hanona au abomo
Hama'u kupai nemaiho hauna wairanaiia

kabuniai aina.

Kareba Amaiaina Hanopakai.
(Lk 12.51-53; 14.26-27)

34 A'i katoraonana au amai hanona
baibua hanopakai kamaiaina. Au hanona
baibua a'i amaiaina ia kareba amaiaina
bai'oata kerama.

35 Au amai pokina hanona neiana,

‘Hau kehore hamana ke'oatana,
uaho kehore hinana ke'oatana,
rawa babi'ena 'aru'aruna kehore
rawana babi'ena kirona ke'oatana.
36 Maearima ha ena itu haukia
hanona ena 'ou haukiai kateao.’
Mik 7.6

37 Hau ha hamana 'ao hinana ni-
raona'auai ki'a bahana ba au, ia hanona
a'i ketaina here'uai. Hau ha nahuna
hauna 'ao wuahona niraona'auai ki'a

bahana ba au, ia hanona a'i ketaina
here'uai.

38 Hau ha ena matiu ibiri ropo a'i neb-
uana muri'uai a'l ni'au hauna, ia hanona
a'i ketaina here'uai.

39Hau ha ena mauri keani ki'aina hauna
hanona ena mauri keba'akaumana, hau
ha ena mauri keba'akaumana au pau'uai
hauna hanona ena mauri ketabu ahina.

‘Ara Namona Kebenakia.
(Mk 9.41)

40 Maearima tabana wai nia'i taeanimi
hauna hanona au nia'i taeana'u, mai au
nia'i taeana'u hauna hanona euhuna'u
Tiramana abomo nia'i taeana.

41 Hau ha mahabanai hauna ha nia'i
taeana pokina ia mahabanai hauna pau-
nai, ia hanona mahabanai 'arana ihobona
kea'ina, mai hau ha bero hauna ha nia'i
taeana pokina ia bero hauna paunai,
ia hanona bero hauna 'arana ihobona
kea'ina.

42 Hau ha bei 'amarina ereai miori
neiakia atakia a'i teapa'ua haukia kebe-
nakia pokina ia au i'aba'u haukia paunai,
'abi tohana au wai nahina benimi, 'ara
ia'ina aonai ia a'i kekapu.”

11

Iesu Ba'uere Robe Hauna Ioane Robana
Eahuna.

(Lk 7.18-35)

1 JTesu i'abana haukia harau haea rua
'abi neiakiai erobenakia murinai, 'eka
weiana ehabona eao Galilea alarakla
aokiai weia keba'iobi mai keiroro.

2 Joane wapura ituna aonai Keriso ena
aka poukia eo'o raninai i'abana haukia
euhunakia herena teao,

3Jesu tebakaina tetibaha, “Kemai hauna
hanona oi? 'Ao haeai ha kata'imana?”

4 Jesu ekia 'abi ebamuena etibaha,
“Tomomue tomoao, taba to'o mai toiha
haukia Ioane haianai katohinanakia.

5> Maha ki'a haukia aba teihaiha mue,
ome haukia tika'a, morumoru haukia aba
tinamo, haia po'o haukia aia tio'o, 'ari
haukia temikiri timauri, mai uraru haukia
herekiai pou namona teiroro aina.

6 Hau ha here'uai aona a'i nikai'au
kai'au hauna Tirama nibanamona.”

7Ioane i'abana haukia tekamuri aonai,
Iesu to'u haukia herekiai Ioane pouna
ehina ramana. “Wal taba katoihana

buonai toao hano'akunai? Baura kopura
nibaibiunakia katoihanakia, u?

8 Aha'i raninai, toao hanona taba katoi-
hana? Hau ha habum ta'eta'ekia ebatoton-
akia hauna, u? Weiakia habum ta'eta'ekia
tibatoto haukla hanona obia 'arana ena
ituai temiaho.

9 Ba taba katoihana buonai toao? Maha-
banai hauna ha? 'E, au wai nahinabenimi,
Ioane hanona mahabanal haukia etara
haonakia.

10 JTa pouna Puka robenai na tererena
aihona,

‘Au e'u iuhubeau hauna
kauhu 'uaina wairamuai,
ia kehore emu taeara
kea'ia'i haraina.’

Mal 3.1
11 'Abi tohana au wai nahinabenimi,
weiakia babi'e tebaramanakia haukia ba-
latakiai hau ha ba'uere robe hauna Ioane
a'l etara haona, iamo weiana Tirama ena
obia aiaranai eko'i ko'i hauna Ioane etara
haona.

12 Ba'uere robe hauna Ioane ena raniai
emaimo bariu, Tirama ena obia aiarana
hanona tikakina, kakikaki haukia hanona
tibahobona katepuhu boina.

13 pokina mahabanai haukia mai Mose
ena rauhubu ikoikiai aokiai Tirama ena
obia aiarana pouna tehinana emai mo
Ioane ena raniai.

14 Wai tua'i taeana raninai kato'iobina
Ioane hanona Elia weiana kemai hauna.

15 Mai haiana hauna hanona aia keona.

16 Uru neiana haukia tabai kaba
batainakia? Ia hanona matoha miori pa-
pakia kawakawa 'ekanai temiati 'abakia
tiaparinakia tetibaha,

17 *Ai irarabu tahunakia wai paumiai,
lamo wai a'i tuewa. 'Ari huikia ta'i, iamo
wai a'i tuhai.’

18 Weiana Ioane emai hanona a'i eaniani
mai a'i einuinu, ba ia te'abi tetibaha, ‘Auba
ki'a obona ha ia aonai.’

19 Au Maearima nahuna amai amam
mai ainuinu hanona ia te'abi tetibaha, ‘Ia
hanona aniani ki'a mai inuinu ki'a, moni
bararo mai aka ki'a haukia ekia hau.’ 'A
aobero hanona ena buabua nihore ena
bero nibatohana.”

A'l Teraona Kabe Aiarakia Herekiai
Keki'a Wairai.
(Lk 10.13-15)

tobuana haumi,

20 Weiana Iesu aiara weiakia aokiai hi-
abu hoakia bo'okia ebabai 'ekakia maeari-
makia ebatanakia, pokina ia ekia ki'ai a'i
teraona kabe buonai.

21 “Korasina e, heremuai keki'a wairai!
Betesaida e, oi abomo heremuai keki'a
wairai! Hiabu hoakia heremiai ababai
haukia Turo mai Sidono haukia herekiai
pababai raninai, ia hanona aba wa'i

baha 'akinai pateraona kabe, habuni ki'a
obokia patebatoto mai arakiai rabu pate-
horoti.

22 'A au wai nahina benimi, Tirama
ena bakai apa'uana berauranai Turo mai
Sidono haukia ekia puma hanona ma
ke'ama'ama ba wai 'eumi.

23 Kaperanauma e, oi katea'i taeani'o
koao kupa ubinai, u? Aha'i, oi hanona
katekapo ririni'o koao iruba aonai. Hi-

abu hoakia weiakia heremuai ababai
haukia Sodoma herenai pababai raninai,
ia hanona pemiaho mo pemai bariu rani
neianai.

24'A au wai nahinabenimi, Tirama ena
bakai apa'uana berauranai Sodoma ena
puma hanona ma ke'ama'ama ba wai
'eumi.

Tomai Here'uai Katoarai.
(Lk 10.21-22)

25 Rani weianai Iesu ena bahuba'ariai
e'abi etibaha, “Hamau e, kupa mai

hanopaka Obiana. Au oi nabanamoni'o
pokina taba neiakia ohore buninakia
aotipa mai 'iobi haukia herekiai, ia miori
papakia herekiai obawaira tinanakia.

26 Hama'u e, 'abi tohana, pokina neiana
hanona oi emu aonamo tohana.

27 Hiabu ikoikiai hanona Hama'u aba

ebena'u. Ia Nahuna a'i te'iobina Hamana
mo Kkipona, mai hau ha Hamana a'i

e'iobina Nahuna mai Nahuna etina'anakia
haukia weiakia herekiai kipona ke-

bawaira tinana haukia mo.”

28 “Tuhau hororo haumi mai puma
ikoimiai ena hereu
tomai, au wai arai kabenimi.

29 E'u iebebe tomoa'ina 'aromiai to-
mobuana mai here'uai 'iobi katoa'ina pok-
ina au hanona ao 'amari mai 'aiaunu
hau'u. Welana wai aubami katearal

30 Pokma e'u iebebe hanona e'ama'ama
mai e'u buabua hanona a'i epuma.’

12

Beraura Robe Obiana.
(Mk223 28; Lk 6.1-6)

1Rani weiana beraura robenai Iesu witi
umana aonai ekabanai. I'abana haukia
mare'a te'ari buonai witi buakia te'ini huri
teani.

2 Parisea haukia babai weiana teihana
raninai Iesu tehinabena tetibaha, “Moi-
hana, oi i'abamu haukia hanona be-
raura robenai taba a'i katebabaina hauna
tibabaina.”

3Tesu ekia 'abi ebamuena etibaha, “Wai,
Davida te'abana haukia kipokia mare'a
te'ari aonai taba ebabaina hauna a'i totu-
abina?

4]a Tirama ena ituai etoto, weia parawa
robena ea'ina, parawa weiana hanona er-
obe, robe haukia ikupaiakia mo kateana
hauna, ia mai te'abana haukia kipokia
teana.

> Haeamona robe haukia marea robe
aonai beraura robe akana tibabai ki'ana
iamo a'i tibeho, rauhubuna weiana a'i
totuabina?

6 Au wai nahinabenimi, hau ha neia
hauna ehore marea robe etara haona.
7‘Au nanuatae aoko'o,
ia a'i nanuatae baibeni tabakia.’

Hos 6.6
Puka robenai 'abi neiakia anikia pato'iobi
ran1na1 maearima a'i tebeho haukia be-
hoai a'i katohorotinakia.
8 Pokina au Maearlma nahuna hanona
beraura robe obiana.”

Iesu Ehore Ima Kobekobe Hauna Imana
Ebanamona.

(Mk 3.1-6; Lk 6.6-11)

9 Iesu 'eka weiana ehabona eao ekia
marea ha aonai etoto,

10 hau ha imana kobekobena abomo
weia, maearima baika taeara tetabu
Iesu beho 'ekanai katehorotina, ba Iesu
tebakaina tetibaha, “Beraura robenai
i%aw'?” kahabanamo hanona behona
aha'i’

11 Jesu ehinabenakia etibaha, “Wai ha
emu mamoe beraura robenai 'uriai petoa
raninai a'i poa'i 'auna, u?

12 Maearima hanona mamoe etara
haona. Ua buonai beraura robena1 namo
kahababaina hanona ebero.”

13 Ba Jesu hau weiana ehinabena
etibaha, “Imamu motiu berona.” Weiana
imana etiu berona hanona maikoina
enamo ihobona imana abihana 'abana.

14'A Parisea haukia tekarahi teao teroba
ahu aea katehoma Iesu kateahu'arina.

Tirama Etina'ana Hauna.

15Tesu aba e'iobina paunai 'eka weianai
ekapare. Maearima bo'ona 'akina murinai
te'au, ekia inawa ikoikiai ebanamonakia,

16 ehara abunakia tai ha haianai a'i
kate'abi ia hanona tai.

17 Neiana hanona Isaia mahabanai
hauna ehinana 'abina ibatohana.
18 “‘Tomoihana ia hanona
atina'ana e'u ta'ara'i hauna,
naraona'au aina
mai naonamo aina.
Au e'u Auba Robe ia ahanai
kahorotina,
bero keiroroaina

herekiai.

19Ta hanona a'i kebaihara tae

'ao a'i keio abomo aiana aiara ibuakiai a'i
kateona.

20 Ta hiribo aba nimohu hauna

matoha 'abe'abe haukia 'abana

ia a'i kebamohu hurina,

abomo baubaea aba n1 ao hauna matoha
ekia buabeni e'aera 'aera haukia
'abana ena buabeni a'i keba'aona
keaomo bero akana kebawaira
tinana.

21 Hanopaka maearimakia ikoikiai

ekia buabeni ia atana ahanai
katehorotinakia.

hanopaka haukia

Isa42.1-4

Iesu Mai Belesebulo.
(Mk 3.20; Lk 11.14-23; 12.10)

22Hau ha aonai auba ki'a obona emiaho
hauna temaiaina Iesu herena ia hanona
mahana teki'a mai maeana eki'a, Iesu
ehore ebanamona, weiana ia e'abi’ ab1 mai
eihaiha mue.

23 Maearima ikoikiai teta'u ta'u huri
tetibaha, “Pa'e hau neiana hanona Davida
Nahuna.”

24 'A Parisea haukia pou neiana teona
raninai te'abi tetibaha, “Neiana hanona
auba ki'a obokia ekia poki Belesebulo ena
hiabuai auba ki'a obokia naiakia neu'u
ahinakia.”

25 Jesu ekia raona e'iobina buonai ehin-
abenakia etibaha, “Hanopaka ha kipona
kebapa'ana kate'au hanona ke'iti'iti, mai
aiara ha kipona 'ao itubu ha kipona
kebapa'ana kate'au raninai kekori 'ini
hanona a'l ketaina.

6 Ba Satani kehore Satani keu'u ahina
raninai ia hanona kipona nibapa'ana,

weiana ena hanopaka hanona aea kekori
'ini aiho?

27 Au Belesebulo hiabunai auba ki'a
obokia nau'u ahinakia raninai tai 'eunai
wai emi maearima auba ki'a obokia teu'u
ahi? Ua buonai emi maearima katehore
behoai katehorotinimi.

28'A au T1rama ena Auba hiabunai auba
ki'a obokia nau'u ahinakia raninai weiana
Tirama ena obia aiarana hanona aba emai
wai heremiai.

29 Hau ha tabura hauna ena itu a'i
keahu pa'ana ena taba a'i kea'i parenakia
keaomo ia tabura hauna kea'ina kebiri
'uaina, ba ena taba kebainao ainakia.

30 Maearima ha tai'u a'i nitai hauna
hanona au ni'oatana'u, mai maearima
ha au tararua a'i tabararo bararo hauna
hanona nikapo kapo otarai.

31 Weiana buonai au wai nahina ben-
imi, maearima ekia aka ki'a mai ekia 'abi
ki'a ikoikiai hanona kehina hao ketaina,
ia Auba Robe herenai e'abi ki'a hauna
hanona a'i kehina hao 'apuana.

32 Hau ha ke'abi ki'a Maearima nahuna
herenai hanona kehina hao ketaina, 'a
hau ha Auba Robe herenai ke'abi ki'a
hauna hanona a'i kehina hao 'apuana
bariu mauri neianai mai mauri wairai
abomo.

Matiu Hanona Buabuakiai Kaha'iobinaki

(Lk 6.43-45)

33 Matiu namonai hanona buabua
namokia katerama, matiu ki'a obonai
hanona buabua ki'a obokia katerama,
pokina matiu aea homana hanona
buabuanai i'iobina nirama.

34'Erau nahukia e, emi raona teki'a aea-
homanai mo 'abi namokia katohina? Pok-
ina pina hanona aoai taba ebonu hauna
nehinana.

35 Hau namona aonai taba namokia
euta haukia namokia nibakarahi, hau ki'a
obona aonai taba ki'a obokia euta haukia
ki'a obokia nibakarahi.

36 Au wai nahinabenimi, maearima
ikoinai te'abi 'abaea haukia ikoikiai
Tirama ena bakai berauranai 'ara kate-
baibeni toha.

37 Ua buonai emu 'abi kehore bero
kebeni'o abomo emu 'abi kehore puma

kebeni'o.”

Tenuatae Hiabu Hoana Kateihana.
(Mk 8.11-12; Lk 11.29-32)

* 12:42: (42) atana Seba 1 King 10.1-10

Gekarahi

38 Ba Parisea haukia mai rauhubu poki
haukia baika Iesu tehinabena tetibaha,
“Ba'iobi haumu e, ai tanuatae oi heremuai
hiabu hoana ha pobabaina pataihana.”

39 Jesu ekia 'abi ebamuena etibaha,
“Uru neiana ki'a obona mai a'ikakauma
aha'i haumi, aehoma buonai hiabu hoana
tubakai bakai aina? Ia hoa kabenimi
hauna hanona mahabanai hauna Iona mo
ena hoa.

40 Jona mararani aihau mai rabi ai-
hau maia apa'vana nuana aonai emi-
aho, ihobona mo au maearima nahuna
abomo mararani aihau mai rabi aihau
hano aonai kamiaho.

41 Bakai ranina kemai Nineba maeari-
makia uru neiana haumi beho 'ekanai
katehorotinimi, pokina Iona ena iroroai
teraona kabe. Ia bariu Iona etara haona
hauna hanona neia.

42 Ahitaina hanopakana obia babi'ena™
bakai 'ekanai kemikiri uru neiana haumi
beho ‘'ekanai kehorotinimi, pokina ia
hanopaka puanai emai Solomon ena
aobero 'abikia eo'o. Ia bariu Solomon
etara haona hauna hanona neia.”

Auba Ki'a Obona Emue.
(Lk 11.24-26)

43 “Auba ki'a obona hau ha aonai
raninai eao hano 'ororonai
ekaoao 'eka etabu kearai, ia 'eka ha a'i
etabu ahina,

44 ba kipona e'abi etibaha, ‘Au hanona
kamue e'u itu ahabona hauna kaeao’,
weiana emue eao itu 'abaeana etabu
ahina aba tetarona mai e'oru harai.

45 Ba ekarahi eao 'abana baika 'abai-
hau hamomo teki'a ki'a baha haukia ema-
1a1nak1a tetoto weia temiaho. Hau weiana
'uainai ena miaho eki'a, ia bariu hanona
eki'a ki'a baha. Weiana hanona uru ki'a
obﬁ)na neiakia haukia herekiai ua kerama
aiho

Iesu Hinana Mai Uaho'abana.
(Mk 3.31-35; Lk 8.19-21)

46 Tesu maearima nehinabe ohonakia
aonai hinana mai uaho'abana tekara'au.
Mahanai tekoroti tenuatae Iesu kipokia
kate'abi'abi.

47 Hau ha ia ehinabena etibaha, “Hi-
namu mai uaho'abamu hanona mahana1
tekoroti, oi tenuatae aini'o kato'abi'abi.”

48 JTesu ia ena 'abi ebamuena etibaha,
“Tai hauna au hina'u, mai tai haukia au
uaho'aba'u?”

49Imana etiui'abana haukia e'uahinakia
etibaha, “Neiakia haukia hanona au
hina'u mai au uaho'aba'u.

50 Pokina maearima ha au Hama'u ku-
pai nemiaho hauna ena nuatae nibabaina
hauna hanona au uaho'aba'u, haibu'u mai
hina'u.”

13

‘Abi Ibabatai Hau Ha Uho Ebatonakia.
(Mk 4.1-9; Lk 8.4-8)

1 Beraura hamona weianai Iesu ituai
ekarahi eao 'obu poenai emiati.

2 Herenai to'u eapa'ua ki'a baha buonai
emikiri ahi hai ehe'au emiati, maearima
ikoikiai hanona poeai tekoroti.

3 Ba ia ehore taba bo'ona 'abi ibabataiai
ehinanakia etibaha, “Biraura hauna ha
ekarahi eao ena umai uho kebatonakia.

4Ena uho ekapo kapo otarainakia aonai,
baika hanona taearai te'eho, weiana
roborobo temai teani orenakia.

5 Baika bohuai te'eho, te'omu noanoa
pokina hano enibinibi.

6 Ba beraura ekara'au raninai hubukia
tepaea abomo te'ororo pokina ramukia
aha'l.

7Uho baika 'ini boaboa aokiai te'eho, ia
1n1 boaboa te'omu tetara tara abunakla

8 'A uho baika hano namonai te'eho.
Weiana buakia terama baika hanona
hinabu hamomo, baika imabui ha-
rauhaea, mai baika harau aihau.

9 Mai haiana hauna aia keona.”

‘Abi Ibabatai Pokina.

(Mk 4.10-12; Lk 8.9-10)

10 Ba i'abana haukia temai Iesu her-
ena tebakaina tetibaha, “Taba buonai
maearima 'abi ibabataiai nohina be-
nakia?”

11 Tesu ekia 'abi ebamuena etibaha,
“Tirama ena obia aiarana aotipana
bunikia hanona aba heremiai tewaira
tina, 'a ia herekiai hanona aha'i.

12 Pokma maearima ha mal 'euna hauna
bo'ona katebena, weiana ia euna hanona
kebo'o harai. Maearlma ha 'eunai aha'i
hauna herenai papana nemiaho hauna
abomo katea'i boina.

13 'Abi ibabataiai nahina benakia ena
poki hanona neiana, kateihana mo ia a'i

kateiha tinana, katebahu mo ia aia a'i
kateona mai obona a'i kateobo.

14 Ua buonai 'eka neianai Isaia ena ma-
habanai 'abina hanona emai etohana,
‘Wali aia katobahu ai 'arimo
ia obona a'i katobo,
wai katoiha to'o baihana mo
ia a'l katoiha tinana.

15 Weiana hanona maearima neiakia
aokia tewapura,
haiakia te'ou abunakia
mai mahakia tekaiabunakia,
pokina mahakiai a'i temeihaiha,
haiakiai aia a'i temeo'o,
aokiai obo a'i temeobo,
a'li temeraona kabe here'uai,
a'i mabamaurinakia paunai.’
Isa 6.9, 10

16 “Wai hanona Tirama nibanamonimi,
pokina mahamiai toiha mai haiamiai aia
tuo'o.

17'Abi tohana au nahina benimi, maha-
banai haukia mai bero haukia bo'okia ten-
uatae ki'a baha taba toiha haukia pateiha,
ia a'i teiha, mai taba wai tuo'o haukia
pateo'o, ia a'i teo'o.”

'‘Abi Ibabatai Anina.

(Mk 4.13-20; Lk 8.11-15)

18 “Ba tomobahu 'abi ibabataiai bato-
bato anina hanona taba.

19 Hau ha Tirama ena obia aiarana
‘abina pouna niona 'a obona a'i niobo

aonai tiaporo nimai taba aonai tebatona
hauna nia'i parena. Neiana hanona uho

weiakia taearai te'eho 'abakia.

20 Uho bohu ahanai e'eho hanona hau
ha Tirama ena 'abi aiana niona mai aon-
amona nia'i taea noanoana.

1 Ja ramuna a'i teriri harai buonai
a'i nemlaho homa'ana. Tirama ena 'abi
weiana paunai atetua 'ao bai'oata timai

raninai beronai mo ni'eho.

22 Ba uho 'ini boaboa baiatakiai e'eho
hanona hau ha Tirama ena 'abi aiana
niona 'a hanopaka aoanina mai kepu
raonaraonakia tihore 'abi weiana tita'a
ta'a abuna ba a'i nebua'a.

23'A uho hano namonai e'eho hanona
hau ha Tirama ena 'abi aiana niona
mai obona niobo. Ia hanona nebua'a
buabuana hinabu hamomo nibarama,
bga}ilka imabui harauhaea, mai baika harau
aihau.”

'‘Abi Ibabatai Witi Mai Awa.
24TJesu 'abiibabatai ha herekiai ehinana.
“Tirama ena obia aiarana hanona matoha

hﬁ_u ha uho namokia ena umai ebaton-
akia.

25 'A maearima ikoikiai teparua rea
aonai, ena 'ou hauna emai witi baiatakiai
awa ebatonakia ba eka'a.

26 Witi te'omu buakia tekapo ahi rani-
nai, awa abomo tekere.

27 Poki hauna ena ta'ara'i haukia temai
herena te'abi tetibaha, ‘Poki haumu e, oi
emu umai uho namokla obatonakia, ia
awa hanona ae'eai temai?’

28 Ta ekia 'abi ebamuena etibaha, “Ou
hauna ha naiana ebabaina.” Ena ta'ara'i
haukia tetibaha, ‘Nonuatae kataeao awa
katapuhu 'aunakia?’

29 Ta e'abi etibaha, ‘Aha'i, pokina awa
katopuhu 'aunakia raninai witi abomo
awa kipokia a'i tomopuhu 'aunakia marik-
ina.

30 Tomohabonakia terarua teme'omu
haeamo keaomo witi iarikia ranina. Rani
weilanai hanona iarina haukia kahina be-
nakia, “Awa tomobararo 'uainakia ka-
totoba 'ininakia kate'ara, ba witi kato
bararonakia katomaiainakia e'u paraboa
aonai.” ’”

'‘Abi Ibabatai Tuaba Uhona.
(Mk 4.30-32; Lk 13.18-19)
31Tesu 'abiibabatai ha herekiai ehinana.
“Tirama ena obia aiarana hanona matoha
tuaba uhona 'abana. Weiana hau ha
ea'ina ena umai ebatona.

32 Uho ikoikiai baiatakiai ia hanona
e'aera 'aera 'aki, iamo eomu raninai ia
hanona eapa'ua ba umai batobato tabakia
ikoikiai eberenakia, matiu hai eao ubi
roborobokia timai weia kakanai tiarai.”

‘Abi Ibabatai Bakupu Muramurana.

(Lk 13.20-21)

33 Tesu 'abi ibabatai ha haeamona
ehinana. “Tirama_ena obia aiarana
hanona matoha bakupu muramurana
'‘abana. Babi'e ha bakupu mura murana
ea'lna pani rarina aonai parawa bo'ona
kipokia eu banai eu banaina eaomo
parawa maikoina ekupu.”

‘Abi Ibabatai Ekia Aka.
(Mk 4.33-34)

34 Tesu 'abi neiakia ikoikiai to'u haukia
ehinabenakia hanona 'abi beronai a'i
ehina benakia, ia 'abi ibabataiai mo ehin-
abenakia. _

5> Neiana hanona mahabanai hauna
ehinana hauna nibatohana.

“Ka'abi benakia raninai 'abi
ibabataiai kahina benakia,
hanopaka erama raninai emai mo

bariu taba bunikia haukia
au kahore kahina pounakia.”
Sal 78.2

Witi Mai Awa 'Abi Ibabataina Anina.

36 Ba mako ehabonakia eao itu aonai
etoto, i'abana haukia temai herena te'abi
tetibaha, “'Abi ibabatai neiana awa uma
aonai hauna heremaiai mohina hina
haraina.”

37 Tesu e'abi etibaha, “Weiana uho
namona ebatona hauna hanona au
maearima nahuna.

38 Uma hanona hanopaka, uho namokia

hanona Tirama ena obia aiarana maeari-
makia, awa hanona hau ki'a obona ena
maearima.

39 'Ou hauna weiana awa ebatonakia
hauna hanona tiaporo. Iarina ranina

hanona hanopaka puana, ariari haukia

hanona aneru. . . _
40 Awa ipuhu 'au ibararo irubai kate'ara

ihobona hanona hanopaka puanai

kerama.

41 Au maearlma nahuna e'u aneru
kauhu ahinakia e'u aiara aonai_beho
tibaramana haukia mai aka ki'a tibabai
haukia ikoinai katebararonakia.

42 Ja katehore iruba ai ni'ao 'apua

'‘ekana aonai katekapo totonakia, weia

katehai mai 'aki'akikia katearao'i arao'i.
43 Ba bero haukia hanona Hamakia ena

obia aiarana aonai katea matoha beraura

'abana. Mai haiana hauna aia keona.

Tirama Ena Obia Aiarana ‘Abina Iba-
bataikia Aithau.

44 “Tirama ena obia aiarana hanona ma-

toha kepu namona uma aonai ihore buni

‘abana. Hau ha etabu ahina raninai ehore

buni muena, mai aonamona eao ena taba
maikoinai ekawa kawa ainakia moninai
hano weiana mai umana ekawana.

45 Haeamona Tirama ena obia aiarana
hanona matoha kawakawa hauna ha hoea
raia namona nitabuna 'abana.

46 Ba hoea raia namona 'akina ha etabu
ahina raninai, ia eao ena taba maikoinai
ekawa kawa ainakia moninai hoea raia
weiana ekawana.

47 Abomo Tirama ena obia aiarana
hanona matoha re'e 'obuai tehorena
weiana maia haeai haea1 terewa 'abana.

48 Ba' eha haukia re'e ebonu raninai
teberi 'auna poeai, ba temiati maia

namokia pohea aonai teutanakia, 'a ki'a
obokia hanona tene'enakia.

Hanopaka ena puai hanona ua
kerama aiho. Aneru katemai bero haukia
mai ki'a haukia katebina'anakia.

50 Ki'a haukia hanona iruba a'i ni'ao
'apua 'ekana aonai katekapo totonakia,
weia katehai mai 'aki'akikia katearao'i
arao'i.’

Kepu Mahamahakia Mai ‘Ai'aikia.

51 Ba Iesu ebakainakia etibaha, “'Abi
neiakia ikoikiai obokia aba tuobo?” Ena
'abi tebamuena tetibaha, “'E, obokia aba
taobo.”

52 Ja ehina benakia etibaha, “Weiana
paunai rauhubu poki haukia weiakia
Tirama ena obia aiarana pouna aba
te'lobina haukia ha ha hanona matoha itu
poki hauna 'abana, ena ro'aro'a ikaihuri-
nai kepu mahamahakia mai 'ai'aikia nia'i
ahinakia.”

Iesu Ena Aiara Haukia Tebaki'ana.

(Mk 6.1-6; Lk 4.16-30)

53 Jesu 'abi ibabatai neiakia ehinanakia
murinai 'eka weiana ehabona,

54 emai ena aiarai marea aonai
maearima eba'iobinakia hanona teta'u
ta'u huri. Tebakai bakai tetibaha, “Hau
neiana aobero mai hiabu akakia neiakia
ae'eai ea'inakia?

55 Ja hanona kamuta hauna nahuna to-
hana, ia hinana atana Maria, uaho'abana
hanona Iakobo, Iosepa, Simona mai Iuda.

56 Haibuna ikoikiai hanona neia kipokia
nahamiaho. Ba hau neiana taba neiakia
ikoikiai ae'eai ea'inakia?”

7 Weiana ia tehore Iesu tebaki'ana. 'A
Iesu ia ehina benakia etibaha, “Maha-
banai hauna hanona katemariki aina, ia
ena aiaral mai ena itu haukia hanona a'i
katemariki aina.

58 Weiana ekia a'ikakauma aha'i paunai

hiabu hoakia bo'okia weia a'i ebabai.

14

Ba'uere Robe Hauna Ioane Ena ‘Ari.

(Mk 6.14-29; Lk 3.19-20; 9.7-9)

1 Rani weianai obia 'arana Herod
hanona Galilea epoki aina aonai Iesu
pouna eona.

2 Ba ena aka haukia ehinabenakia
etibaha, “loane ba'uere robe hauna
ahu'arina hauna 'ariai emue emai, weiana
]tqultzna’l,i hiabu akakia neiakia ia aonai
iaka.

34 'Uaina raninai Herod hanona
uaho'abana Pilipo atawana Herodia
eatawana. Ba Ioane ba'uere robe hauna
rani ikoinai Herod ehinabena etibaha,
“Babi'e neiana oatawana hanona a'i
ebero.” Weiana paunai Herod ‘'abi
ebaibeni Ioane tebirina wapura itunai
tekaiabuna.

5 Herod ena nuatae Ioane keahu 'arina,
ia maearima eta'u ainakia, pokina ia
hanona mahabanai haunai tebaona.

6 Rani ha Herod ena rama berau-
rana tatunai Herodia nahuna uahona to'u
wairakiai ewa, ba Herod aona ebaonamo
ki' ana

7 Weiana Herod e'abiuai uaho here-
nai, ena 'abi'uai taburana ehinana weiana
taba kenoiaina hauna kebena mo.

8 Hmana ena 'abiai uaho Herod enoina
etibaha, “Bariu mo Ioane ba'uere robe
hauna arana tihuai koutana kobena'u.”

9 Obia 'arana hauna aona earo'ari. Ia
ena 'abi'uai baki haukia wairakiai ehi-
nana hauna paunai, 'abi ebaibeni uaho
ena noi akana katebabaina.

10 Weiana euhunakia wapura ituna
aonai Ioane 'akona tekabe hurina.

11Joane 'arana tihu aonai teutana tema-
iaina uaho tebena, ba uaho eaoaina hi-
nana ebena.

12Joane i'abana haukia temai hauanina
tea'ina teaoaina tehorena. Ba teao Iesu
teba'iobina.

Iesu Maearima Taha Ima Ebaniani-
nakia.

(Mk 6.31-44; Lk 9.10-17; Io 6.1-13)

13 Jesu pou weiana eona raninai ahiai
ehe'au ikupaiana eao 'eka 'abaeana ha,
maearima bo'ona 'uru neiana teona
hanona ekia aiarai aekiai Iesu murinai
teao.

14 Tesu ahiai eriri raninaj to'u rarina
eihana eaoko'o ainakia mai ekia inawa
ebanamonakia.

15 Aba erabirabi aonai i'abana haukia
teao Iesu herena te'abi tetibaha, “Neiana
hanona 'eka 'abaeana mai aba Kker-
abi. To'u haukia mouhunakia temeao,
aiara baika aokiai kipokia ekia aniani
temekawa hanona kenamo.”

16 JTesu e'abi etibaha, “Ia hanona a'i
kauhunakia, wai taba ha katobenakia
kateani.”

17 T'abana haukia te'abi tetibaha, “Ai
heremaiai hanona parawa ima mai maia
rua 'akimo.”

18 Tesu e'abi etibaha, “Tomaiainakia
here'u.”

19 Ba maearima ehina benakia tubu
ahanai katemiati, weiana parawa ima
mai maia rua ea'inakia ea'a taea kupa
Tirama ebanamona ba parawa ehobi-
nakia, i'abana haukia ebenakia teaoai
maearima tebenakia.

20 Ta ikoikiai teaniani teani 'ari, i'abana
haukia aniani harikia tebararo areha
ikoinai harauhaea rua tebabonunakia.

21 Weiakia teaniani haukia hanona
taha™ ima (5,000) 'abana, hau mo tetu-
abinakia babi'e mai miori hanona a'i
tetuabinakia.

Iesu Bei Kapenai Eka'a.
(Mk 6.45-52; Io 6.16-21)

22 Weiana murinai Iesu beronai i'abana
haukia ahiai ebaehe 'aunakia kate'uai
kateao obu abiranai, aonai ia hanona
maearima euhunakia kateka a.

23 Maearima euhunakia teka'a muri-
nai, ia ikupaiana oeo ha ai ekara'au ke-
bahuba'ari. Rabi emai aonai ia hanona
ikupaiana weia.

24'A ahi hanona aba ekarahi 'akaumana
obu kapenai, roio niahuao ahuaona pok-
ina baura hanona wairakiai emai.

25 Raurani wapuranai kokoro'u ibai-
hauna ni'arara ihobonai Iesu bei kapenai
eka'a eao herekia.

26 'abana haukia Iesu bei kapenai eka'a
teihana raninai teta'u ki'a, mai ta'ukia teio
tetibaha, “'Ei, biriua.”

27 Tesu beronai mo ehina benakia
etibaha, “Tomobakiro, na au, a'i katota'u.”

28 Ba Petero etae e'abi etibaha, “Obi-
apaka e, oi tohamu raninai mo'abi, bei
kapenai mawahi heremu.”

29 Tesu e'abi etibaha, “'Omai.” Weiana
Petero ahiai eriri bei kapenai eka'a ha ha
Iesu herena eao.

30 'A roio rarina eihana raninai eta'u,
beiai nepurupuru aonai eio etibaha, “Obi-
apaka e, mobamaurinau!”

31 Beronaimo Iesu imana etiu ahina
Petero ea'ina ehinabena etibaha, “Emu
a'ikakauma e'aera haumu, taba buonai
aomu ekai'au kai'au?”

32 Ba terarua ahi ahanai tehe'au hanona
baura e'oko.

33T'abana haukia weia ahi aonai haukia
Iesu tekutiaina te'abi tetibaha, “'Abi to-
hana oi hanona Tirama Nahuna.”

?

* 14:21: (21) 1,000 (thousand)

Iesu Genesaretai Inawa Haukia Eba-
maurinakia.
(Mk 6.53-56)

34 Obu tebeau banai temai Genesareta
hanonai tekara'au.

35 'Eka weiana haukia Iesu teiha 'iobi
aina hanona 'abi teuhuna eao aiara
weiakia herekiai haukia herekia, ba
maearima weiakia ekia inawa haukla
ikoikiai temai ainakia herena.

36 Maearima Iesu tenoina inawa haukia
ena habuni puana mo patea'i 'apuana.

Ba tea'i 'apuana haukia ikoikiai hanona
tenamo.

15
Maearima Ekia Rauhubukia Mo
Tiba'iobinakia.
(Mk 7.1-13)

1 Rani weianai Parisea haukia mai
rauhubu poki haukia baika Ierusalemai
temai Iesu herena tebakaina tetibaha,

2 “Aehoma buonai i'abamu haukla ai'ai
ekia hoahoa tlkabenakla'? Imakia a'i teutu
'uai, ia tianiani mo.’

3 Jesu ekia 'abi ebamuena etibaha, “Ae-
homa buonai wai Tlrama ena rauhubu
'abina tukabena, ia emi 'ai'ai ekia hoahoa
tua'i taeanakia?

4Pokina Tirama e'abi etibaha, ‘Hamamu
mai hinamu komariki ainakia,” abomo
‘Hau ha hamana 'ao hinana keururu aina
hauna hanona kateahu 'arina.’

5 JTa wai hanona emi ba'iobiai tu'abi

totibaha, ‘Hau ha hamana 'ao hinana ke-

hina benakia ketibaha, “Kepu neiakiai
pabarainimi haukia hanona kabaibeni
Tirama 'euna.’

6Ba hau weiana hanona hamana mai h1-
nana kohu weianai a'i kemariki ainakia.’
Taeara nahomanai wai Tirama ena 'abi
taba aha'iai tubaona, ia 'ai'ai ekia hoahoa
mo tua'i taeanakia.

7 Bahaorea haumi e, Isaia emahabanai
harai wai ahamiai e'abi etibaha,
8 “Maearima neiakia hanona pinakia
kapenai mo ata'u tibanamona,

'a aokia hanona atau'a 'akinai.

9 Tekutiai 'abaeana'u,

pokina tiba'iobi rauhubukia
hanona maearima ekia rauhubu

'abikia mo.”
Isa 29.13

‘Abi Maearima Niba'opuna.
(Mk 7.14-23)

10 Jesu mako eaparinakia teao herena,
ehinabenakia etibaha, “Katobahu abomo
obona katobo.

11 Taba pinai nitoto niao aoai hauna
hanona Tirama wairanai maearima a'i
niba 'opuna, ia taba p1na1 nikarahi hauna
maearima niba'opuna.

12 Ba i'abana haukia temai herena
tebakaina tetibaha, “Parisea haukia
alamu teona raninai aokia teopuere
hanona o'iobina?”

13 Ekia 'abi ebamuena etibaha, “Matiu
ikoikiai Hama'u kupai nemiaho hauna a'i
ebatonakia haukia mai ramukia kepuhu
'aunakia.

14 Tomohabonakia. Ia mahakia teki'a ba
maha ki'a haukia te'uai ainakia. Maha ki'a
hauna ha kehore maha ki'a hauna ha ke-
baka'ana raninai terarua 'uriai katetoa.”

15 Ba Petero e'abi etibaha, “'Abi ibabatai
neiana anina mohina hina haraina here-
maiai.

16 Tesu ia ehina benakia etibaha, “Wai
abomimo obo a'i tuobo oho mo?

17 Taba ikoikiai pinai titoto tiao mo'oru
haukia haeamona mo'oruai tikarahi timai
atapakai hanona a'i to'iobina?

18 'A taba pinai tikarahi haukia hanona
aoal timai tikarahi, ba weiakia haukia
tihore maearima tiba'opuna.

19 Weiana_aoai nikarahi hauna hanona
raona ki'a obokia maearima niao ainakia
kateahuahu, katenabau, katemaha pore-
pore, katebainao, katebai'oi mai kate'uahi
'uahi.

20 Hoahoa weiakia haukia maearima
tiba'opuna Tirama wairanai, ia imaka a'i
nahautu nahaniani hauna maearima a'i
niba'opuna.”

Kanana Babi'ena Ena A'tkakauma.
(Mk 7.24-30)

21 Tesu 'eka weiana ehabona Turo mai
Sidono hanokia eao.

22 'Eka weianai Kanana babi'ena ha
emai herena ba eapari etibaha, Oblapaka
Davida Nahuna e, moaoko'o aina'u, auba
ki'a Qbona.nahu'u uahouahona aonai ni-
bahaiara ki'a bahana.”

23 'A Tesu babi'e ena 'abi a'i ebamuena,
ba i'abana haukia Iesu tenoi hao noi
haona tetibaha, “Mouhuna mekatu'a, pok-

ina ia murikai nimai niapari to'ona.”

24 Jesu e'abi etibaha, “Tirama au
euhuna'u hanona Isaraela mamoekia
te'akauma haukia mo paukiai.

25 Babi'e emai Iesu wairanai ekai pehu,
e'abi etibaha, “Obiapaka e, mobaraina'u.”

26 Tesu babi'e ena 'abi ebamuena
etibaha, “Miori ekia aniani kahane ena
waeha katean_l hanona a'i enamo.”

27 Babi'e etibaha, “'Abi tpharga, ia mo
obia hauna ena itara ai, aniani 'ika' 1kak1a
ti'eho ba'ai hanona waeha abomo t‘1‘an1

28 Ba Iesu ia ehinabena etibaha. “Babi'e
e, emu a'itkakauma hanona eapa'ua, emu
nuatae tabana hanona kerama.” Be-
raura hoana ihobonai nahuna uahoua-
hona emauri mauri.

Iesu Inawa Haeai Haeai Ebamauri-
nakia.

29 Tesu 'eka weiana ehabona, Galilea
obu poena ekana eao, ba oeoai ekara'au
emiati.

30 Mako rarina temai herena, tema-
iainakia haukia hanona 'ome, maha ki'a,
ima kobekobe, maeakia teki'a, abomo
inawa haukia haeaihaeai Iesu herenai
tehorotinakia, ba ia ehore eba mauri-
nakia.

31 Maeakia teki'a haukia te'abi 'abi, ima
kobekobe haukia imakia tebero, 'ome
haukia teka'a, mahakia teki'a haukia tei-
haiha. Maearima hoa neiakia teihanakia
raninai teta'u ta'u huri, weianai Isaraela
ena Tirama tebanamona.

Iesu Maearima Taha Bani Ebaniani-
nakia.
(Mk 8.1-10)

32 Rani weianai Iesu i'abana haukia ea-
parinakia temai herena, ehina benakia
etibaha, “Au maearima neiakia naoko'o
ainakia, pokina ia hanona aba wapu aihau
au here'uai temiaho taba ha a'i tiana, mai
mare 'akia kauhunakia kateka'a hanona
a'i nanuatae, pokma ha taearai mare'a a'i
meba'ehona.”

33 T'abana haukia te'abi tetibaha,
“Neiana hanona hano 'abaeana, aniani
ae'eai kata' 1nak1a mako nahomana kata-
banianina?”

34 Tesu ebakainakia etibaha, “Aniani
heremiai bita?” Ia te'abi tetibaha,
“Parawa 'abaihau hamomo mai maia
papakia bita 'aki mo.”

35 Jesu ehore to'u haukia ehina benakia
'anoai katemiati.

36 Ba parawa 'abaihau hamomo mai
maia ea'inakia Tirama ebanamona, epua
ehobi 'iti 'itinakia, i'abana haukia ebe-
nakia ba i'abana haukia maearima tebe-
nakia.

37 Maearima ikoikiai teanaiani teani'ari,
1'abana haukia aniani harikia areha abal-
hau hamomo tebabonunakia.

38 Weia teamam haukia tetuabinakia
hanona 4,000, 'a babi'e mai miori hanona
a'l tetuabinakia

9 Jesu to'u haukia euhunakia teka'a
murinai ahiai ehe'au ebeau banai Maga-
dan hanona eao.

16

" Parisea Haukia Tenuatae Hoa Ha Katei-
ana.
(Mk 8.11-13; Lk 12. 54-56)

1 Parisea haukia mai Sadukea haukia
temai Iesu herena tehobona, tenoina hoa
ha keba ihanakia katebatohana ia hanona
kupai emai.

2 Jesu ehinabenakia etibaha, “Rabirabi
beraura kaihu niaoaina raninai, tu'abi
totibaha, ‘Mara rani kenamo pokina kupa
nipairu.’

3 Kerani raurani tu'abi totibaha, ‘Bariu
rani neianai abara mai baura katemai
pokina Kkupa nipairu auhao ekaiabu
haraina.” To'iobina kupai hoa tabakia
katerama, ia aechoma buonai rani neianai
hoa tabana kerama hauna a'i to'iobina?

4 A'ikakauma aha'i mai aka ki'a uruna
haumi, hoa tutabu, ia hoa ha a'i kabenimi,
mahabanai hauna Iona ena hoa mo kabai-
hanimi.” Ba Iesu ehabonakia herekiai
ekaobo.

Parisea Ekia Bakupu Muramurana.
(Mk 8.14-21)

> Weiana i'abana haukia tekabanai obu
abiranai raninai parawa tereanakia a'l

tea'i.
6 Ba Iesu ehina benakia etibaha, “Ma-

hami katoba no'a, Parisea haukia mai
Sadukea haukia ekia bakupu muramu-

rana herenai kato'ima 'ima harainimi.”
7 T'abana haukia kipokia te'abi'abi

tetibaha, “Abi neiana nehinana pokina
parawa ha a'i hamaiaina.”

8 Tesu ekia raona e'iobina ba ehina
benakia etibaha, “Aikakauma papana

haumi e, aehoma buonai kipomi parawa
ha a'i toa'ina hauna paunai tu'abi'abi?

9 Aomi a'i niea baha parawa ima 'aki
maearima taha ima (5,000) teani'ari mai
harikia areha bita tobabonu hauna a'i
turaona 'inina?

10 Abomo parawa
moaimo maearima taha bani (4,000)
teani'ari, harikia areha bita tobabonu
haukia a'i toraona'ini?

11 Aehoma buonai aomi a'i niea? Au
hanona parawa robana a'i nahuna, ia
Parisea haukia mai Sadukea haukia
ekia bakupu muramurana herenai
kato'ima'ima harainimi.”

12 'Abi weianai aokia ea, te'iobina ia
hanona parawa ibakupuna muramurana
robana a'i niahuna 'a ia hanona Parisea
haukia mai Sadukea haukla ekia ba'iobi
'abikia herekiai kate'ima'ima harainakia.

Petero Iesu Ehina Pouna Keriso.
(Mk 8.27-30; Lk 9.18-21)

13 Tesu Kaisarea Pilipo hanokiai
ekara'au aonai, i'abana haukia ebakainakia
etibaha, “Maearima taba na tihoma, au
maearima nahuna hanona tai?”

14 Ena 'abi tebamuena tetibaha, “Baika
ti'abi Ioane ba'uere robe hauna, baika
ti'abi Elia, haeamona baika ti'abi Ieremia
'ao mahabanai hauna ha.”

> Jesu haeamona ebakai muenakia
etibaha, “Ia wai taba na tuhoma, au
hanona tai?”

16 Simona Petero e'abi etibaha, “Oi
hanona Keriso, mauri Tiramana Nahuna.”

17 Tesu e'abi etibaha, “Simona Iona
nahuna e, Tirama ebanamoni'o, pok-
ina maearlma ha 'abi neiana oi a'i
eba'iobini'o 'a Hama'u kupai nemiaho
hauna eba'iobini'o.

18 Nahina beni'o, oi hanona Petero,
wairo neiana ahanai e'u marea kabako-
rina, 'ari ena hiabu e'u marea neiana a'i
keba ibiuna.

19 Au kahore Tirama ena obia aiarana
ikaikauna hiabuna kabeni'o, ba hanopaka
ai kobirinakia haukia abomo kupa ai
kebirinakia, hanopaka ai korubunakia
haukia abomo kupa ai kerubunakia.”

20 Ba Iesu i'abana haukia eharabunakia,
hau ha haianai a'i kate'abi ia hanona
Keriso.

Iesu Kehaiara Mai Ke'ari 'Abikia Ehi-
nana.

(Mk 8.31—9.1; Lk 9.22-27)

21 Rani weianai lesu i'abana haukia
eba'iobi ramanakia ia hanona keao toha

'abaihau hamo-

Ierusalema ai weia Iuda ekia maearima
apa'uakia, robe haukia apauakia mai
rauhubu poki haukia hauna katebahaiara
ki'ana ba kateahu 'arina, ia wapu ibaihau-
nai Tirama kehore ia kebamikiri muena.

22 Petero ehore Iesu ebakapare haiaha-
iai ehinabe pahihina etibaha, “Obiapaka
e, ua a'i kehoma, oi hanona ua a'i kate-
homani'o.”

23 Tesu ekori kabe Petero erikena
etibaha, “Satani e, here'uai mokatua, oi
au e'u taeara nukalabuna pokina emu
raona raona hanona Tirama 'eunai aha'i
ia maearima 'eukiai emai.”

24 Ba Iesu i'abana haukia ehinabenakia
etibaha, “Hau ha kenuatae au muri'uai
keka'a raninai ia kipona ena mauri ke-
habona, ena matiu ibiri ropo kebuana au
muri'uai keka'a.

25 Hau ha kipona ena mauri nenuatae
al ki'ana hauna hanona keba'akaumana,
ia hau ha au pau'uai kipona ena mauri
kehabona hauna hanona kea'i muena.

6 Hau ha hanopaka maikoina ia'inai
ena mauri keba'akaumana hanona ena
namo taba? 'Ao hau ha ena mauri tabai
kekawa muena?

27 Au Maearima Nahuna hanona
Hamau nuabinai kamai e'u aneru
kipokia, rani weianai maearima ha ha
ekia aka ihobokiai 'arakia kabenakia.

28 'Abi tohana au wai nahinabenimi,
baika neia tikoroti haukia a'i kate'ari
baha keaomo Au Maearima Nahuna kupa
ailarana obia hiabunai kamai maearima
baiatakiai hanona kateihana'u.”

17

Iesu Thana Ehaeai.
(Mk 9.2-13; Lk 9.28-36)

1 Wapu 'abaihau murinai Iesu ehore
Petero mai Iakobo hatina Ioane oh1 ia
ikupaiakia mo e'uaiainakia oeo apa‘'uana
ha ai tekara'au.

2Ba weia ia wairakiai Iesu ihana ehaeai,
wairana ea obo matoha beraura abana
abomo ena habuni tepore ki'a te'imare
'imare.

3Mawa'eai Mose mai Elia tewaira tina ia
wairakiai, Iesu kipokia te'abi 'abi.

4 Ba Petero Iesu ehinabena etibaha,
“Obiapaka e, aika neia nahamiaho
hanona enamo, oi konuatae raninai au
i'aua aihau kababainakia ha oi 'eumu ha
Mose 'euna ha Elia 'euna.”

5 Petero ni'abi ohomo aonai, 'auhao pore
obona emai ebahu abunakia, ba aia ha
'auhao aonai emai e'abi etibaha, “Naiana
hanona au naha'u, e'u raona'au, au ia
naonamoaina, aiana katona.”

6 I'abana haukia aia weiana teona rani-
na1 te'eho 'anoai te'umuti, teta'u wairai.
7'A Tesu eka'a emai herekia, ea'i 'apua-
nakia e'abi etibaha, “A'i katota'u, to-
momikiri.”
8 Ba ia tea'a taea hanona tai a'i teihana
ia Iesu mo ikupaiana.

9 Oeoai teriri raninai Iesu eharabunakia
etibaha, “Taba toihana hauna hau ha ha-
ianai a'i kato'abi keaomo au maearima
nahuna 'ariai kamikiri mue.

10Ba i'abana haukia tebakaina tetibaha,
“Taba buonai rauhubu poki haukia ti'abi
Elia hanona kemai 'uai?”

11Tesu ekia 'abi ebamuena etibaha, “'Abi
tohana, Elia hanona kemai haeamona
taba kehorehore harainakia.

12 Ta au wai nahina benimi, Elia
hanona aba emai, maearima ia a'i teiha
iobiaina ia herenai ekia nuatae akakia
tebabainakia, ihobona uahomanai au
mﬁea”rlma nahuna hau'u ua katebahaiara
aiho.

13 Ba i'abana haukia obona teobo, ia

hanona Ioane ba'uere robe hauna robana
eahuna.

Iesu Miori Ha Aonai Auba Ki'a Obona
Eu'u Ahina.
(Mk 9.14-29; Lk 9.37-42)

14 Weiana temue to'u haukia herekiai
tekara'au raninai, hau ha emai Iesu
wairanai ekalpehu e'abi etibaha,

15 “Obiapaka e, Naha'u moaoko'oaina
pokina ia hanona nawa ni'ariaina ena
haiara eapa'ua, rani baika kipona iruba ai
neno'au 'ao beiai nitobu.

16 Amaiaina i'abamu haukia herekia,
katebanamona hanona a'i etainakia.”

17Tesu ehinabenakia etibaha, “A'ikakauma

ahal mai haia po'o wuruna haumi,
heremiai kabapahihi kamiaho keaomo
aita? Miori tomaiaina here'n.”

18Tesu auba ki'a obona ebatana, ba auba
ki'a obona miori aonai ekarahi, miori
beronai enamo.

19 Weiana murinai i'abana haukia buni-
anai teao Iesu tebakaina tetibaha, “Ae-
homa buonai a1 auba ki'a obokia katau u
ahina hanona a'i etainamai?”

20 Tesu ekia 'abi ebamuena etibaha,
“Pokina emi a'ikakauma teko'iko'i 'aki.
'Abi tohana au wai nahina benimi, emi
a'itkakauma petuaba uhona 'abana ran-
inai, oeo neiana pohinabena, ‘Moibiu
moao weia’ hanona beronai peibiu peao,
taba ha heremi a'i kepahihi ki'a baha.

21Ta taba nahomakia hanona kipokia a'i
katekarahi 'apua, ia mo bahuba'ari ai mai
ani robeai hanona katekarahi.”

Iesu Ena ‘Ari Pouna Ehina Muena.
(Mk 9.30-32; Lk 9.43-45)

22 T'abana haukia ikoikiai temai Galileai
tebahamomo, ba Iesu ehina benakia
etibaha, “Au maearima Nahuna hanona
ihina hinai kaeao ba kateahu'arina'u,

23 ja wapu ibaihaunai Tirama ke-
bamikiri muena'u kamauri mauri.”
Weiana teona raninai i'abana haukia
aokia eaoko'o.

Iesu Petero Ohi Marea Monina
Tebaibeni.

24 Jesu mai i'abana haukia teao Kaper-
anaumai tekara'au raninai, marea robe
takitina tibararo haukia temal Petero her-
ena tebakaina tetibaha, “Emi poki hauna
Marea Robe takitina nibaibeni?”

25 Petero e'abi etibaha, “'E, nibaibeni.”
Ba Petero eao itu aonai etoto a'i ni'abi
baha aonai, Iesu Petero ebakaina etibaha,
“Simona e, oi taba na nuho? Hanopaka
obiakia hanona nahukia herekiai takiti
tia'i 'ao maearima haeai herekiai tia'i?”

26 Petero e'abi etibaha, “Maearima
haeai herekiai tia'i.” Iesu etibaha, “O'abi
harai, weiana nahukia hanona takiti a'i
katehoroti.

27 Ja maearima neiakia aokia a'i ham-
aba opuerenakia paunai, moao obuai
monaku, maia koberi'au 'uaina hauna
pinana kohaokauna aonai moni kotabu
ahina, koa'ina kobenakia hararua eka tak-
iti 'arana.”

18

Tai Keapa'ua?
(Mk 9.33-37; Lk 9.46-48)

1 Rani weianai i'abana haukia temai
Iesu herena tebakaina tetibaha, “Tai
hanona eapa'ua ki'a baha Tirama ena obia
aiarana aonai?”

2Weiana Iesu miori papana ha eaparina
emai baiatakiai ebakorotina.

3Ba ehina benakia etibaha, “'Abi tohana
au wai nahina benimi, aomi a'i katoba
ko'iko'ina miori papakia 'abakiai a'i ka-
toao ran1na1 wai hanona Tirama ena obia
alaranal a'l katokatoto.

4 Ua buonai hau ha ke'aiaunu miori
papana neiana 'abanai keao hauna, ia
hanona keapa'ua ki'a baha Tirama ena
obia alarana aonai.

5> Hau ha au ata'uai miori papana na-
homana kea'i taeana hanona au abo'umo
aba ea'i taeana'u.

Baihobo Kebabaina Hauna Herenai
Keki'a Wairai.

(Mk 9.42-48; Lk 17.1-2)

6 Ia hau ha au tia'ikakaumana'u mio-
rina nahomana ha behoai kehorotina
hauna hanona iata rarina 'akonai pate-
toba 'auna 'aku kunakunanai patekapo
uhuna petono 'ari hanona penamo.

7 Hanopaka neiana hanona Kkeki'a
wairai, pokina ia kehore maearima
keaoainakia ki'ai kehorotinakia. Baihobo
uahomakia hanona katerama, ia baihobo
kebabaina hauna herenai keki'a wairai.

8 Imamu 'ao aemu ki'ai kehorotini'o
raninai kokabe hurina kone'e 'akaumana.
Ba imamu ki'a obonai 'ao aemu ki'a
obonai mauri banaibanai 'ekanai koka-
toto hanona enamo, ia a'i enamo imamu
rua ma1 aemu rua weiakia kateaoaini'o
a'l ni'ao 'apua ni'ara banaibanai irubanai
katekapo totoni'o.

9 Mahamu ki'ai kehorotini'o raninai
ko'ipa ahina kone'e 'akaumana. Mahamu
hamonai mauri banaibanai 'ekai kokatoto
hanona enamo, ia a'i enamo mahamu
rua namokiai a'i ni'ao 'apua irubanai
katekapo totoni'o.

'‘Abi Ibabataina Mamoe E'akauma.
(Lk 15.3-7)

10 Kato'ima'ima harainimi miori pa-
pakia neiakia ha taba aha'iai a'i kato-
baonakia, pokina ekia aneru kupa ai
hanona rani ikoinai Hama'u kupai nemi-
aho hauna katehinabena ketaina.

11 Au maearima Nahuna hanona
te'akauma haukia kabamaurinakia pau-
nai amai.

12 Wai aea turaona aihona? Hau ha
ena mamoe hinabu hamomo, ba hamona
pe'akauma raninai, imabui bariabui 'aba-
bani hamomo oeoai pehobonakia ba peao
e'akauma hauna petabuna.

13 'Abi tohana au wai nahina ben-
imi, petabu ahina raninai, aona pen-
amo wairai weiana hamona etabu ahina
hauna paunai ba weiakia imabui bariabui
‘ababani hamomo a'i te'akauma haukia
paukiai aha'i.

14 Weiana ihobonai Hamami kupai
hauna nenuatae miori papakia neiakia ha
a'i ke'akauma.

Uaho'abamu Heremuai Beho Ebabaina
Hauna Kobaberona.

15 Uaho'abamu ki'a ebabai here-
muai raninai koao herena torarua mo
kato'abi'abi aina ena babai ki'a haianai
kohinahina haraina, ba aiamu kea'i
taeanaraninai ol hanona uaho'abamu aba
nua'i muena.

16 Ia aiamu a'i keona raninai maearima
ha 'ao rua koaoainakia herena, ba
maearima weiakia rua 'ao alhau 'abi
kato'abi'abi ainakia haukia ikoikiai kate-
batohanakia. )

171a keubo aiami a'i keona raninai, robe
haukia a'ia'i harainai kohina karahina, ba
kebaki'a aiakia a'i keona raninai rama
haeai haunai 'ao ki'a haunai katobaona.

Ibiri 'Ini, Mai Irubu Ta'i.
18 'Abi tohana au wai nahina benimi,
taba hanopakai katobirinakia hanona ku-
pai abomo kebirinakia 'a taba hanopakai

katorubunakia hanona kupai abomo
kerubunakia. . o
19 Haeamona nahinabe muenimi,

hanopakai torarua taba ha aomi hamonai
katonoi aina hauna Hama'u kupai nemi-
aho hauna kebabaina 'eumi.

0 Maearima rua 'ao aihau au ata’ uai
tito'u, au hanona weia ia herekiai.”

‘Abi Ibabataina Ta'ara'i Hauna Ena Ki'a
A't Ehinahao.

21 Weiana Petero eao Iesu her-
ena ebakaina etibaha, “Obiapaka e,
uaho'aba'u kebabai ki'a here'uai hanona
rani bita ena ki'a kahina haona? Rani
'abaihau hamomo, 'u?”

22 Tesu e'abi etibaha, “Rani 'abaihau
hamomo aha'i, ia rani imabui haraurua
ikoinai rani 'abaihau hamomo 'abana ko-
hina haonakia.

23 Weiana Tirama ena obia aiarana
hanona matoha obia arana ha 'abana,
ena ta'ara'i haukia herenai taba bita tea'i
haukia kebaberonakia.

* 18:24: (24) 1,000,000 (million)

28 Mataio 19:1

24 Ua buonai ena aka ea'i ramana
hanona ia herenai Kina kerepu™ harau
haea ea'ina hauna temaiaina ia wairanai.

5 Ia poki hauna ena moni 'arana ke-
horena hanona imanai a'i etaina, ba
poki hauna ia ehinabena etibaha, ‘Oi
mai atawamu, nahumu mai emu taba
ikoikiai katekawa kawainakia monikiai
moni oa'ina hauna 'arana kohorena.’

26 Weiana ta'ara'i hauna ena poki hauna
wairanai ekai pehu eba'amena, ‘Rani pa-
pana mobai'ima, ba a'ina hauna 'arana
maikoina kahorena.’

27Poki hauna ta'ara'i hauna eaoko'oaina,
bﬁ moni ea'ina hauna ekakina ba euhuna
eka'a.

28 Ba ta'ara'i hauna ekarahi eao raninai
'abana ha etabu ahina hau weiana hanona
ia herenai Kina harau rua ea'ina, emikiri
hau weiana ea'i 'inina akona ebebena
e'abi etibaha, ‘E'u moni oa'ina hauna
'arana mohorena.

29 Ba ia 'abana ekai pehu eba'amena,
‘Rani papana mobai'ima 'arana aba ka-
horena.’

0'A ia a'i enuatae, hau weiana eaoaina
wapura 'ekanai ehorotina weia kemiaho
keaomo 'ara kehore obona.

31 Ta'ara'i haukia baika hoa weiana tei-
hana raninai aokia ehaiara, teao ekia poki
hauna herena taba erama hauna pouna
tehinana.

2 Ba poki hauna ta'ara'i hauna weiana
eaparina emai, ehinabena etibaha, ‘Oi
ta'ara'i haumu ki'a obomu, onoina'u pau-
nai moni oa'ina hauna maikoina akaki-
nakia.

33 Ia aehoma buonai abamu a'i oaoko'o
aina ihobona au aoko'o aini'o abana?

34Poki hauna eopuere ki'a ta'ara'i hauna
eba wapurana haiara katebahoaina
keaomo moni weiana ea'ina hauna 'arana
maikoina kehore obona.

35 Weiana paunai wai ha ha uaho'abami
aomi tohakiai ekia ki'a a'i katohina
haonakia raninai Hama'u kupai nemiaho
hauna abomo ua kehomanimi.”

19

Hau Ha Atawana Kebakarahina.
(Mk 10.1-12; Lk 16.18)
1Tesu 'abi weiakia ebaorenakia murinai,
Galilea ehabona eao Iuda hanonai Ior1-
dana ate abihana tainai.

2 Mako rarina 'akina ia murinai teao
weia ekia inawa ebanamonakia.

3 Weiana Parisea haukia baika temai
Iesu herena tehobona tebakaina tetibaha,
“Hau ha ena raona baika buonai atawana
kebakarahina hanona mai ena bero ha 'ao
aha'i?”

4Tesu ekia 'abi ebamuena etibaha, “Wai
Puka Robena a'i totuabina, u? Baha-
bana 'akinai barama Tiramana ehore
n}laearima ebabainakia hau mai babi'e
ohi.

5 Ba e'abi etibaha, ‘Weiana buonai hau
kehore hamana mai hinana kehabonakia,
la atawana ohi katebahamomo, terarua
hanona hauani hamona.’

6 Ua buonai ia hanona hamona ia rua
aha'i. Weiana paunai Tirama ehore eba
hamomo,pakia hauna hau ha a'i keboa
‘apuana.

7 Parisea haukia tebakai muena
tetibaha, “Aehoma buonai Mose ehin-
abenamai, hau kenuatae raninai bakarahi
marerena kererena atawana kebena ba
kebakarahina?”

8 Iesu ekia 'abi ebamuena etibaha, “Wai
emi ao pahihi paukiai Mose bero ebenimi
atawami katoba karahinakia, ia popouna
'akinai hanona ua homana aha'i.

Au wai nahinabenimi, hau ha
atawana a'i enabau ia ebakarahi 'abaeana
ia haeamona babi'e mahamahana ha
eatawana, hau weiana hanona nabau
hoana ebabama.

10 T'abana haukia Iesu tehinabena
tetibaha, “Hau mai babi'e baiatakiai ua
niho raninai, hau a'i pehawainibe hanona
penamo.”

11 Tesu ekia 'abi ebamuena etibaha,
“’Abi naiana maearima ikoikiai herekiai
hanona a'i ketaina, ia weiakia Tirama
tea_'i taeanakia haukia herekiai hanona ke-
aina.

12 Maearima baika hanona a'i kate-
hawainibe, hau baika hanona uahomanai
terama a'i katehawainibe, hau baika
hanona maearima tehore teuanakia a'i
katehawainibe, hau baika hanona Tirama
ena obia alarana paunai hawainibe a'i
tiraonana. Tai herenai etaina hauna 'abi
neiana kea'i taeana.”

Iesu Miori Papakia Ebanamonakia.
(Mk 10.13-16; Lk 18.15-17)

13 Rani weianai maearima baika
nahukia temaiainakia Iesu herena ahakiai

kehao'au kebahuba'ari, ia i'abana haukia
tehore maearima weiakia terikenakia,

14 Tesu e'abi etibaha, “Miori papakia
tomo habonakia, temai here'u a'i kato
kaiabunakia, pokina Tirama ena obia
1allarana hanona nahomakia haukia 'eu-

ia

15 Tesu miori papakia ahakiai imana
ehao'au ebanamonakia, murinai ‘'eka
weiana ehabona.

Iesu Kepu Hauna ‘Aru'aruna Ohi
Te'abi'abi.

(Mk 10.17-31; Lk 18.18-30)

16 Weiana hau ha emai Iesu herena
ebakaina etibaha, “Ba'iobi haumu e, aka
namona tabana kababai hanona mauri
banaibanai ka'ina?”

17 Tesu ia ena 'abi ebamuena etibaha,
“Aehoma buonai au here'uai aka namona
nubakaibakai aina? Weiana Tirama mo
ikupaiana enamo, oi konuatae mauri ba-
naibanai koa'ina raninai, rauhubu 'abikia
ko'ima harainakia.”

18 Ta e'abi etibaha, “Rauhubu 'abikia
aeakia?” Iesu etibaha, “Rauhubu neiakia,
a'i koahuahu, a'i konabau, a'i kobainao, a'i
kohinau bai'oi.

Hamamu mai hinamu komariki
ainakia, abomo heremu hauna ko-
raona'au aina matoha oi kipomu nu-
raona'au aini'o 'abana.”

0 Hau 'aru'aruna e'abi etibaha, “Na-
iakia ikoikiai aba a'ima harainakia, ba
taba akapu aina?”

21Tesu ia ehinabena etibaha, “Konuatae
konamo harai ki'a baha raninai moao
emu kohu ikoikiai kokawa kawainakia
monikia uraru haukia kobenakia, weiana
emu kepu hanona aba wa'a kupai koa'ina,
ba komai muri'uai moka'a.”

22 Hau 'aru'aruna aia weiana eona ran-
inai aona earo'ari ekaobo, pokina ia her-
ena kepu ebo'o.

Kepu Haukia Kupa Katekatoto Hanona
Kepahihi.

23 Ba Iesu i'abana haukia ehina benakia
etibaha, “’Abi tohana au wai nahina ben-
imi. Kepu hauna Tirama ena obia aiaranai
kekatoto hanona kepahihi ki'a baha.

24 Haeamona nahinabe muenimi. Mahi
atana Kamela kopi ererenai kekuri banai

hanona epahihi, ba kepu hauna Tirama

ena obia aiaranai kekatoto hanona
kepahihi ki'a baha.”

_ 25T'abana haukia 'abi weiana teona ran-
inaiteta'u ta'u huri tebakai bakai tetibaha,

“Ba tai hanona mauri kea'ina?”
26 Jesu eiha 'ini 'ininakia e'abi etibaha,
Maearlma herekiai neiana katebabalna
hanona a'i ketaina, ia Tirama herenai taba
ikoikiai kebabai hanona ketaina.”
27 Ba Petero Iesu ebakaina etibaha, “Ai

taba ikoikiai tahabonakia ol mo murimuai
taka'a, ba murimuai taka'a hanona taba

kata' 1na'?”

28 Jesu ehina benakia etibaha, “Abi
tohana au wai nahina benimi. Taba
ikoikiai ekia mahamaha raninai, au

Maearima Nahuna e'u imia'au nuabina
ahanai kamia'au aonai, wai harauhaea
rua muri'uai tuka'a haum1 abomo imia'au
harau haea rua ahakiai katomia'au,
Isaraela itubukia harau haea rua maeari-
makia kato bakainakia.

29 Hau ha au pau'uai ena itu 'ao
uaho'abana haibuna hamana hinana
nahuna 'ao ena hano kehabonakia hauna
hanona hinabu hinabu ketabu ahi muena,
abomo mauri banai banai kea'ina.

30 Ta bo'okia te'uai haukia hanona muri-
hai katetoto, ba bo'okia temurihai haukia
hanona katetoto 'uai.”

20

‘Abi Ibabataina Aka Haukia Bine Ha-
haruanai.

1 “Tirama ena obia aiarana hanona
hano poki hauna ha 'abana, raurani
'amarinai ekarahi eao aka haukia
etabunakia ena bine haharuanai kateaka.

2 Poki hauna kipokia 'abi tebatohana
'arakia beraura hamona aonai kina ha-
rau haea katea'ina, ba euhunakia ena ha-
harua teao.

3 Beraura hoana 9 ‘'abana hanona
ekarahi eao aiara ibuanai weia maearima
baika tekoroti 'abaea eihanakia.

4 Ba ehinabenakia etibaha, ‘Wai abomo
tomoao e'u haharuai katoaka, 'arami ka-
horenakia.’

5 Ba ia abomo teao kateaka. Atiaha
ekarahi eao haeamona rabirabi beraura
hoana 3 'abana ekarahi mue eao hoahoa
hamonamo weiana ebabaina.

6 Haeamona rabirabi beraura hoana
5 'abana ekarahi eao hanona baika mo
tekoroti 'abaea eihanakia, ebakainakia
etibaha, ‘Aehoma buonai neia tukoroti
rabi 'abaea taba ha a'i tubabai 'apuana?’

7 Ena 'abi tebamuena tetibaha, ‘Pokina
tai ha aka ha a'i ebenamai.’ Ba ehin-
abenakia etibaha, ‘Wai abomo tomoao e'u
haharuai katoaka.’

8 Beraura ekaihuna, haharua poki
hauna haharua i'imana hauna ehinabena
etibaha, ‘Teaka haukia koaparinakia
'arakia kobenakia, muri 'akinai temai
teaka haukia herekiai koa'i ramana
keaomg temai 'uai haukia herekiai koba-
puana.

9 Rabirabi beraurana hoana 5 'abanai
tetoto teaka haukia temai ha ha kina ha-
rauhaea harauhaea ebenakia tea'i.

10 Ba teaka 'uai haukia temai, ekia raona
hanona ‘'arakia keapaua, 'a ia aboki-
amo ha ha kina harauhaea harauhaea
tea'inakia.

11 Fkia moni tea'inakia aonai haharua
poki hauna teururuaina,

12 te'abi tetibaha, ‘Muriai temai haukia
hanona beraura hoana hamonamo teaka,
'a ai hanona beraura neiana ena aro'ari
ena hiabu maikoina tahoaina, ia kipokia
'aramai obaihobona.’

13 Haharua poki hauna aka hauna ha
ena 'abi ebamuena etibaha, ‘E'u hau e,
heremuai a'i abeho. Aika hararua 'abi aba
habatohana koaka beraura hamona aonai
kina harau haea kabeni' 0.

140i'eumu hauna moa'ina moao. Au eu
nuataeai mur1a1 emai eaka hauna 'euna
kabena oi eumu abeni'o hauna ihobonai.

15 Au kipo'u e'u taba kipo'u e'u nuataeai
a'i kababaina, u? Au e'u namo paunai
nuwae'e aina'u, u?

16 Taeara ihobonai temurihai haukia

L

kate'uai, 'a te'uai haukia katemurihai.

Iesu Rani Ibaihauna Ena ‘Ari Pouna Ehi-
nana.
(Mk 10.32-34; Lk 18.31-33)

17 Tesu taearai eka'a niao Ierusalema
aonai i'abana haukia harauhaea rua
ebakaparenakia haiahaiai ehinabenakia
etibaha,

18 “Bariu aika hanona Ierusalema ai ka-
hakara'au, au Maearima Nahuna hanona
robe haukia apa'uakia mai rauhubu poki
haukia imakiai kateutanau behoai kate-
horotina'u kateahu 'arina'u.

19 Au hanona rama haea haukia imakia
kateutana'u katebataeaina'u kate'atina'u
mai matiu ibiri ropo 'ubinai kateahu
'‘arina'u, 'a wapu ibaihaunai kamikiri
mue.”

Babi'e Nahuna Paukiai Iesu Enoina.
(Mk 10.35-45)
20 Sebedeo nahuna rua hinakia kipokia
temai Iesu herena, hinakia Iesu wairanai
ekaipehu ena nuatae tabana ha enoiaina.

21Tesu ia ebakaina etibaha, “Taba nonu-
atae?” Ia e'abi etibaha, “Mo'abi 'uai
here'uai, naha'u neiakia rua ha itipamu
tainai ha awarimu tainai katemiati emu
kupa aiarana aonai.”

22 Tesu e'abi etibaha, “Wai a'i to'iobina
taba tunoiaina? Haiara 'erena kainu
hauna wai katoinu ketaina, u?” Terarua
te'abi, “Katainu ketaina.”

23 Tesu ia ehinabenakia etibaha, “'Abi
tohana e'u 'ere hanona katoinu, 'a itipa'u
mai awari'u tainai katemiati haukia
hanona au a'i katina'anakia, ia 'eka
weiana hanona aba Hama'u eba'oruna
etina'anakia haukia mo kebenakia.”

24T'abana haukia harauhaea aia weiana
teona raninai uaho'aba rua weiakia teop-
uere ainakia.

Ua buonai Iesu i'abana haukia
ikoikiai eaparinakia temai herena ehina
benakia etibaha, “Wai to'iobina rama
haeai haukia ekla obia haukia hanona
ekia nuataeai maearima tipoki ainakia
ekia hau apa'uakia abomo ekia hiabuai
tibaehe'au maearima tiaiahunakia.

26 'A wai heremiai hanona ua a'i
kehoma, hau ha baiatamiai nenuatae
keapa'ua hauna hanona ikoimiai emi
ta'ara'i haunai keao.

27 Abomo hau ha baiatamiai nenuatae
ke'uai hauna hanona ikoimiai emi ta'ara
ia'inai keao.

28 Thobona au Maearima Nahuna amai
hanona ta'arau a'i katea'i ia maearima
ta'arakia ka'i, abomo e'u mauri kabaibeni
maearlma ekla ki'ai kabakarahinakia
paunai.’

Iesu Maha Ki'a Haukia Rua Mahakia
Ebanamonakia.

(Mk 10.46-52; Lk 18.35-43)

29 Tesu i'abana haukia kipokia Ieriko
tthabona aonai mako rarina ia murinai
teka'a. . . o

30 Maha ki'a haukia rua taeara haianai
temiati herekiai Iesu ekabanai 'uruna
teona raninai, teapari aota tetibaha, “Obi-
apaka, Davida Nahuna e! Moaoko'o aina-

mai!”

* 21:9: (9) anina Kobamaurinamai’

31'A mako ia terikenakia kateunu. 'A ter-
arua teapari aota ki'a, “Obiapaka, Davida

Nahuna e! Moaoko'o ainamai!”
32 Jesu ekoroti eaparinakia

herena, ba ebakainakia etibaha,

temai
“Taba

tonuatae 'eumiai kababaina?”

33 Ja te'abi tetibaha, “Obiapaka e,

tanuatae mahamai katekaikau.”

34 Tesu eaoko'o ainakia, mahakia ea'i
'‘apuanakia. Beronai mahakia tekaikau
teihaiha, ba Iesu murinai teka'a.

21

Iesu Ierusalema ai Ekatoto Obia Arana
‘Abana.
(Mk 11.1-11; Lk 19.28-40; Io 12.12-19)
1Tesui'abana haukia kipokia Ierusalema
aba wairakiai Betefage ai tekara'au Olibe
oeonai, weia Iesu ehore i'abana haukia
rua euhu 'uainakia,

2 ehina benakia etibaha, “Katoao aiara
aonai toniki ha tetoba 'auna mai nahuna
ohi katotabu ahinakia, katorubunakia
katomai ainakia here'u.

3 Hau ha 'abi ha kehinana ran1na1
kato'abi, Oblapaka nenuatae ainakia,” ba

beronai kebenimi.”
4 Neiana hanona Mahabanai hauna ena
'abi ibatohana etibaha,
5 “Siona aiara haukia
kohina benakia,
Tomoihana, emi obia 'arana
nimai herem1
Ia mai 'aiaununa toniki kapenai
emia'au,
toniki nahuna ahanai emia'au.”
Sek 9.9
6I'abana haukia teao Iesu ehina benakia
akakia ihobona tebabainakia.

7 Toniki mai nahuna ohi temaiainakia,
ekia habum ahanai teabari 'aunakia ba
Iesu emia'au.

8 Mako rarina ekia habuni taearai
teabarinakia, baika abomo matiu rekia
tehara obonakla taearai teabarinakia.

9 Tesu wairanai mai murinai teka'a
haukia teio tetibaha,

“Hosana,” Davida Nahuna 'euna!
Obiapaka atanai nimai hauna

Tirama kehore kebanamona!
Hosana 'ubi toha tohanai!”

10 Tesu Ierusalemal ekatoto raninai
aiara haukla te'uri'uri tebakaibakai
tetibaha, “Neiana hanona hau tabana?”

11 Mako te'abi tetibaha, “Neiana hanona
Iesu ;r,}ahabanal hauna Galilea Nasareta ai
emai.

Iesu Marea Robeai Kawakawa Haukia
Eu'u Ahinakia.
(Mk 11.15-19; Lk 19.45-48; Io 2.13-22)

12 Tesu marea robe aonai ekatoto
weia tikawakawa haukia ikoikiai eu'u
ahinakia, moni a'i banai haukia ekia
itara mai rauria tikawakawai haukia ekia
imia'au etori tori ku'a banainakia.

13 Ehinabenakia etibaha, “Puka robenai
aba tererena, ‘E'u itu hanona kateaparina
bahuba'ari ituna,’ ia wai hanona kakikaki
haukia ekia paparo'ai tubaona.”

14 Mahakia teki'a haukia mai 'ome
haukia teao Iesu herena marea robe
aonai, ba ia ehore ebanamonakia.

15 Robe haukia apa'uakia mai rauhubu
poki haukia Iesu bamauri hoakia ebabai
tethana abomo miori marea aonai teio
tetibaha, ‘Hosana Davida Nahuna 'euna!’
raninai ia aokia teopuere,

16 tebakaina tetibaha, “Oi miori ti'abi
aiakia hanona nuona?” Iesu ekia 'abi
ebamuena etibaha, “'E, aiakia aba naona.
Wai 'abi neiana aba totuabina?

‘Miori 'oru'orukia mai
'ae tiana miorikia pinakiai
atamu tibanamona.’ ”

Sal 8.2
17 Ba Iesu ehabonakia aiara apa'uanai
ekarahi eao Betani ai erabi weia emiaho.

Iesu Matiu Eururuaina.
(Mk 11.12-14; 11.20-24)
18 Erani raurani amarinai Iesu emue
alara apa'uana niao aonal mare'a e'ari.

19 Suke matiuna ha taeara ha1ana1 ei-
hana eao herena. Ia buana ha a'i eihana 'a
rau 'abaeakia mo, ba ehmabena etibaha,

“Oi a'i kobua'a mue' Matiu weiana
beronai rauna tepaea ba e'ororo.

20 'abana haukia hoa weiana teihana
hanona teta'u ta'u huri tetibaha, “Aehoma
buonairani a'i ehoma'a matiu weiana aba
e'ororo?”

21 Tesu ehinabenakia etibaha, “Abi
tohana au wai nahina benimi, pa-
toa'ikakauma aomi a'i patekai'au kai'au
raninai, Suke herenai erama hauna iku-
paiana mo aha'i, ia kobio patohinabena,
‘Moao 'akuai moeno uhu,” weiana abomo
kerama.

22 Taba ikoinai bahuba'ari ai katonoi
ainakia mai a'ikakaumami hanona Kka-
toa'inakia.

Iesu Ena Hiabu Tebakaibakai aina.

(Mk 11.27-33; Lk 20.1-8)

23Tesu haeamona Marea Robe ai ekatoto
eba'iobi aonai, robe haukia apa'uakia mai
Iuda ekia maearima apa'uakia temai her-
ena tebakaina tetibaha, “Hiabu tabanai
aka neiakia nubabai, abomo tai hiabu
ebeni'o?”

24Tesu ekia 'abi ebamuena etibaha, “Au
abomo wai bakai bakai hamona kaben-
imi, e'u 'abi katobamuena raninai au hi-
abu tabanai aka neiakia nababai haukia
kaba ioibinimi.

> Joane ena ba'uere robe hlabuna
hanona ae'e ai emai? Kupa1 emai 'ao
maearima herekiai emai?”

Ia kipokia baiatakiai te'abi'abi tetibaha,
“Kaha'abi, ‘Kupai emai.’ hanona ke-
bakainaka ketibaha, ‘Aehoma buonai a'i
toa'i taeana?’

26 'A kahatibaha, ‘Maearima herekiai
emai.” raninai, to'u haukia neiakia abomo
kahata'uainakia, pokina ia ikoikiai tirao-
nana Ioane hanona mahabanai hauna.”

27Ua buonai ia Iesu ena 'abi tebamuena
tetibaha, “Ai a'i ta'iobina.” Ba Iesu ehin-
abenakia etibaha, “Au abo'umo hiabu ta-
banai aka neiakia nababai hanona a'i
kaba'iobinimi.”

Ori Ibabataina Miori Rua.

28 “Wai taba na tuhoma? Hau ha
nahuna hanona rua, ba eao pakana hauna
herena ehinabena etibaha, ‘Nahau e,
bariu beraura neianai koao e'u bine ha-
haruanai koaka.’

29 Miori hamana ena 'abi eba-
muena etibaha, ‘A'i kaeao.” 'A muriai
eraonaraona haraina ba eao eaka.

Haeamona hamakia eao nahuna
ibaruana herena 'abiihobonamo ehinana,
ba miori e'abi, “E, hama'u, kaeao.” Ia a'i
eao.

31Weiakia terarua hanona aeana hauna
hamakia ena nuatae akana ebabaina?” Ia
te'abi tetibaha, “Kori 'uaina hauna.”

Iesu ia ehina benakia etibaha, “'Abi to-
hana au wai nahina benimi, moni bararo
haukia mai maha porepore babi'ekia
hanona Tirama ena obia aiaranai kateka-
toto 'uai ba wai.

32 Pokina ba'uere robe hauna Ioane
emai heremi bero taearana ebaihanimi, ia
wai a'i toa'i taeana 'a moni bararo haukia

mai mahaporepore babi'ekia hanona tea'i
taeana. Wai haeamona hoahoa weiana
toithana, iamo a'i toraona kabe a'l toa'i
taeana.”

Ori Ibabataina Haharua I'imana
Haukia Ki'a Obokia.

(Mk 12.1-12; Lk 20.9-19)

33 “Tomobahu 'abi ibabatai ha neiana.
Hano hauna ha ena bine haharuana
ebabaina, arana eoko kakaiarona, bine
buakia kehar1 'iti 'itina urina ehabma
mai bai'ima ituna ebakorina. Ha-
harua hanona biraura haukia baika
eba'ima'imanakia, 'a ia hanona eharima
hano haeai eao.

34Bine buanaia'ina ranina aba ekaibari,
poki hauna emikiri ena ta'ara'i haukia
baika euhunakia buabua ibararokia teao.

Haharua te'imana haukia tehore
ta'ara'i haukia tea'l 'ininakia ha teahu
ki'ana ha teahu 'arina ha piharai tekuina.

36 Haeamona poki hauna ta'ara'i haukia
euhunakia teao, 'uaina hanona bita
mo bariu hanona bo'ona teao, ia hoa
ihobonamo ia herekiai tebabaina.

37 Muri 'akinai hanona poki hauna
nahuna euhuna eao herekia etibaha, ‘Au
naha'u buonai aba katemarikiaina.’

38 Haharua te'imana haukia poki hauna
nahuna teihana raninai kipokia te'abi'abi
tetibaha, ‘Kepoki hauna neiana. Tomai
hamahu’arina, haharua hanona aika 'eu-
kai keao.’

39 Ba weia tea'ina haharua aonai
teberi ahina teaoaina parabu kapenai
teahu'arina.

0 Ba wai turaonana, haharua poki
hauna kemai raninai haharua te'imana
haukia herekiai taba kebabaina?”

41 Ta ena 'abi tebamuena tetibaha,
“Poki hauna kehore i'imana haukla k1a
obokia keahu'ari orenakia, 'a haharua
hanona haharua i'imana haukia haeai
kebenakia kate'imana, bine ekia bua'a
raninai buakia kateaoainakia ia 'euna.”

42 Tesu ia ehinabenakia etibaha, “Wai
puka robena a'i totuabi 'apuana, u? Na
terere aihona,

‘Itu babai haukia
tebaki'ana piharana hanona aba
pihara apa'uana tohanai eao.

Babai neiana hanona
Obiapaka ebabaina,

nahaihana nahata'u ta'u huri!’
Sal 118.22

43 Ua buonai au wai nahinabenimi,
Tirama ena obia aiarana heremiai kea'i
parena, buabua nibaramanakia itubuna
maearimakia kebenakia.

44 Hau ha ke'eho pihara neiana ahanai

hanona kepa'a, ia pihara ke'eho hau ha
ahanai hauna hanona ke'iti 'iti apuroroai

keao.”
45 Robe haukia apa'uakia mai Parisea

haukia Iesu ena 'abi ibabatai weiana ehi-
nana aiana teona hanona te'iobina ia
robakia niahuna.

46 JTa tenuatae katea'i 'inina, 'a mako
teta'uainakia pokina maearima teraonana

Iesu hanona mahabanai hauna ha.

22

Ori Ibabataina Hawainibe Mahamaha
Tatuna.

(Lk 14.16-24)

1Tesu haeamona 'abi ibabatainai ehin-
abe muenakia etibaha,

2 “Tirama ena obia aiarana hanona
matoha obia hauna ha nahuna ena
hawainibe tatuna ebabaina 'abana. )

Ia ena ta'arai haukia euhunakia
tebeau beau enuatae ainakia haukia
tehina benakia, ia enuatae ainakia haukia
teubo a'i temai. .

Ba ia_ haeamona ena ta'ara'i
haukia haeai baika euhunakia etibaha,
‘Abeaunakia haukia katohinabe mue-
nakia katotibaha, 'E'u poromakau

mai e'u mahi namokia aba ahunakia
aba teiua ‘'iti'itinakia taba ikoikiai
aba teba'orunakia, hawainibe tatuna
katomai.’

5 'A maearima weiakia hanona ia
robana a'i teahuna tekamuri, ha ena uma
eao ha ena aka 'ekana eao.

6 Harina haukia ta'ara'i haukia tea'i 'ini-
nak1a tebatae ainakia ba teahu 'arinakia.

7 Weiana obia hauna eopuere wairai,
ba emikiri ena huari haukia euhunakia,
ahuahu haukia weijakia teahu 'arinakia
ekia aiara abomo tehuhuna

8 Ba ia ena ta'ara'i haukia ehlnabenakla
etibaha, ‘Hawainibe anianina aba e'oru, 'a
abeaunakla haukia a'i tenamo a'i katema1

9 Tomoao aiara ibuanai taimo taimo
katotabu ahinakia haukia katobeaunakla
katemai hawainibe neiana tatunai.’

10 Ua buonai ta'ara'i haukia teao aiara
ibuanai tetabu ahi maearimakia namo
haukia mai ki'a haukia ikoikiai tema-
iainakia, baki baki haukia hawainibe
ituna tebabonu 'auna.

11 'A obia hauna eao baki haukia
eihanakia raninai hau ha eiha tinana
hawainibe tatuna habunina a'i ebatotona.

12 Ebakaina etibaha, ‘E'u hau e!
Hawainibe tatuna habunina aha'i ia aea
oﬂoma ototo?”” Hau weiana ke'abi 'ekana
aha'i

13 Obia hauna ena ta'ara'i haukia ehina
benakia etibaha, ‘Aena imana katobiri-
nakia atapaka wapuranai katokapo ahina,
ua'a kehai mai 'aki'akina kearao'i arao'i.” ”

14 Tesu ena 'abi orenai etibaha, “Bo'ona

eaparinakia 'a bita mo etina'anakia.”

Takiti Bakaibakaina.
(Mk 12.13-17; Lk 20.20-26)

15 Parisea haukia teto'u roba teahu aea
patehoma Iesu ena 'abiai patebarewana.

16 Fkia maearima baika mai Heroda
murinai ti'au haukia kipokia teuhunakia
teao Iesu herena tehinabena tetibaha,
“Ba'iobi haumu e, ai ta'iobina oi hanona
'abi tohana haumu, Tirama ena taeara
tohana nuba'iobi aina abomo maearima
taikia a'l nutai pokma ia aea homakia
haukia robakia a'i nuahuna.

17 Ua buonai emu raona taba hanona
moba'iobinamai, Takiti monina Kaisara
katabena hanona ebero 'ao aha'i?”

18 Fkia raona ki'a obona weiana Iesu
aba e'iobina buonai e'abi etibaha, “Wai
bahaorea haumi, aehoma buonai au
tuhobona'u?

19 Takiti tubaibeni monina ha tomobai-
hana'u.” Ba silba monina ha temaiaina
tebena.

20 Tesu ia ebakainakia etibaha, “Neiana
tai aubaubana abomo tai atana?”

21 Ja te'abi, “Kaisara 'euna.” Ba Iesu
ia ehinabenakia etibaha, “Kaisara 'euna
Kaisara katobena, 'a Tirama 'euna Tirama
katobena.”

22 'Abi neiana aiana teona raninai
te'arara ki'a ba tehabona teka'a.

‘Ariai Mikiri Mue Bakaibakaina.

(Mk 12.18-27; Lk 20.27-40)

23 Beraura hamona weianai Sadukea
haukia temai Iesu herena, ia hanona
mikiri mue a'i tibatohana haukla, Iesu
tebakaina,

24 tetibaha, “Ba'iobi haumu e, Mose
na eba'iobi aihonamai. Hau ha
ehawamlbe ia nahuna aha'i ebaramana
e'ari raninai uaho'abana kehore wapu
weiana keatawana miori kebaramana
uaho'abana e'ari hauna nahunai keao.

25 Bariu a'a hati haukia ikoinai 'abaihau
hamomo baiatamaiai temiaho. Pakana
ehawainibe, miori ha a'i ebaramana aonai
e'ari wapu uaho'abana ibaruana hauna
herenai ehabona, eatawana.

26 Haeamona uaho'abana ibaruana
abomo nahuna aha'i e'ari, taeara ihobonai
mo erama uaho'abana 1ba1hauna herenai
eao mo iba'abaihau hamomona herenai
epua.

27 Puana 'akinai babi'e abomo e'ari.

8 Bariu mikiri mue raninai babi'e
weiana hanona tai atawanai keao, pokma
haukia 'abaihau hamomo babi'e weiana
teatawana?”

29 Tesu ekia 'abi ebamuena etibaha,
“Wai aba tuhaorea pokina Puka robenai
terere 'abikia mai Tirama ena hiabu a'i
to'iobinakia paunai.

30 Mikiri mue ai maearima hanona a'i
katehawainibe. Ia haukia hanona kupa
anerukia 'abakiai kateao.

31 'Ari haukia katemikiri mue 'abina
Tirama ehina benimi hauna a'i totuabina,
u? Ia etibaha,

32 ‘Au hanona Aberahamo ena Tirama,
Isako ena Tirama, Iakobo ena Tirama’. Ia
hanona 'ari haukia ekia Tirama aha'i, ia
hanona mauri haukia ekia Tirama.”

33 Mako 'abi neiana teona raninai ia ena
ba'iobi 'abinai teta'u ta'u huri.

Rauhubu Apa'uana Tohana.
(Mk 12.28-31; Lk 10.25-28)

34 JTesu Sadukea haukia ebaunu bai-
hanakia pouna Parisea haukia teona ran-
inai ia abomo teto'u.

35 'Abakia ha rauhubu hauna Iesu
ehobona ebakaina etibaha,

6 “Ba'iobi haumu e, rauhubu 'abina
aeana hauna eapa'ua ki'a baha?”

37 Tesu e'abi etibaha, “Obiapaka emu
Tirama koraona'au aina mai aomu ikoinai
mal aubamu ikoinai mai emu raona
ikoinai.

38 Neiana hauna hanona rauhubu 'abina
apa'uana abomo kori'uaina.

39 Rauhubu 'abina apa'uana ibaruana
hanona neiana, heremu ai hauna ko-
raona'au aina kipomu nuraona'au aini'o
'abana.

40 Rauhubu 'abikia ikoikiai mai maha-
banai 'abikia ikoikiai hanona rauhubu
neiakia rua ahakiai tekori 'au.”

_Iesu Parisea Haukia Ebakaibakai
ainakia.

(Mk 12.35-37; Lk 20.41-44)

41 Parisea haukia tito'u ohomo aonai
Iesu ia ebakainakia etibaha,

42 “Wai hanona Keriso aea turaona ai-
hona? Abomo ia hanona tai nahuna?” Ia
tehinabena tetibaha, “Davida nahuna.”

43 Ba lesu ebakainakia etibaha, “Ae-
homa buonai Davida Auba Robeai ebonu
hanona ia Keriso eaparina Obiapaka?
Pokina Davida e'abi etibaha,

44 ‘Obiapaka hanona e'u Obia
ehinabena etibaha,
“Itipa'u tainai komiati keaomo
emu 'ou haukia 'apumu ba'anai
kahorotinakia.”

_ _ _ Sal 110.1
45 Davida Keriso eaparina e'u Obia ran-
inai, aea homanai mo Keriso hanona
Davida nahunai keao?”

46 Hau ha Iesu ena 'abi kebamuena
hanona a'i etaina, abomo rani weianai
hau ha a'i enuako'o, Iesu a'i ebakaina.

23
Rauhubu Poki Haukia Kate'ima'ima
Harainakia.
(Mk 12.38-39; Lk 11.43, 46; 20.45-46)
1Weiana Iesu ehore mako maiiai'abana
haukia ehinabenakia etibaha,

2 “Rauhubu poki haukia mai Parisea
haukia hanona Mose ena imia'auai
temia'au tipoki.

3 Ua buonai aiakia katoka'aina, tehina
benimi akakia ikoikiai katobabai, 'a
tibabai hoahoakia hanona a'i katobabai,
pokina ia teiroroai akakia hanona a'i
tibabainakia.

4 Puma rarikia iebebeai tebiri 'aunakia
maearima 'arokiai tihore 'aunakia, 'a ia
kipokia katea'i taeana hanona imakia ri-
uriuna ituna ha a'i niata 'apuana.

5 Ekia babai ikoikiai hanona maearima
kateihanakia kateba apa'uanakia, puka
robena 'abikia tererena teutanakia ko-
hukohukia weiakia bahuba'ari aonai
paukiai tebiri ‘'aunakia haukia tiba-
pairi pairinakia abomo ekia bahuba'ari
habunikia buibuikia tibawaro waronakia.

6 Tatu 'ekakiai hanona imia'au namokia
'arikia ti'ari, marea aokiai imia'au 'orukia
tenuatae ainakia.

7 Ekia nuatae hanona kawakawa
‘ekakial maearima katehore kateba na-
monakia mai katemariki ainakia haea-
mona kate'abi ia hanona maearima
apa'uana ha.

8 Ja maearima a'i teme'abi wai hanona
maearima apa'uami, pokina wai emi
apa'ua hauna hanona hamona abomo wai

ikoimiai hanona a'a mai hati. .
9 Hanopakai hau ha a'i katoaparina

hamami, pokina wai hamami hanona ha-
mona kupai nemiaho.

10 Abomo a'i kate'abi, wai hanona
poki haumi, pokina wai emi poki hauna
hanona hamona Keriso.

11 Baiatamiai ha kebapa'ua hauna wai
emi ta'ara ia'ina haunai keao.

12 Hau ha kipona nibapa'uana hauna
Tirama kehore ia kebako'i ko'ina, ia
kipona nibako'i ko'ina hauna Tirama ke-
hore ia kebapa'uana.”

Iesu Parisea Ekia Bai'oi Hoakia Paukiai
Erikenakia.
(Mk 12.40; Lk 11.39-42, 44, 52; 20.47)

13 Rauhubu poki haumi mai Parisea
haumi bahaorea haumi, heremiai keki'a
wairai, Tirama ena obia aiarana pa'abina
maearima wairakiai tukaiabuna, wai
kipomi a'i tutoto abomo weiakia tenuatae
katetoto haukia tuehe abunakia.

14 Rauhubu poki haumi mai Parisea
haumi, bai'oi haumi, heremiai keki'a
wairai, wapu ekia itu tuani ‘au-
nakia, maearima tuba haoreanakia emi

bahuba ari tuba homa'anakia. Ua buonai
puma rarina katoa'ina.

15 Rauhubu poki haumi mai Parisea
haumi bahaorea haumi, heremiai keki'a
wairai, hanopaka maikoina tukakaiarona
maearima i'abami haukiai katobaonakia,
ba weiana tubabaina hanona ia ena ki'a
barua tubapa'uana ia tua'i ki'ana keao
iruba a'i ni'ao 'apua 'ekana wai 'abana.

16 Baka'a haumi mahami teki'a haumi,
heremiai keki'a wairai, wai tu'abi
maearima ha marea robe atana ke'abi'uai
hanona robana a'i kateahuna, 'a peia gold
weiana marea robe aonai hauna atanai
ke'abi'uai hanona kebatohana.

17Wai po'o abomo mahami teki'a haumi,
aeana hauna eapa'ua? Gold 'ao marea
robe weiana gold nibarobena hauna?

18 Wai haeamona tu'abi, maearima ha
itara robena atanai ke'abi'uai hanona
robana a'i kateahuna, 'a peia beruberu
tabana itara robena ahana hauna atanai
ke'abi'uai hanona kebatohana.

9 Wai mahami teki'a haumi, aeana
hauna eapa'ua? Beruberu tabana itara
robena ahanai hauna 'ao itara robena
weiana beruberu tabana nibarobena
hauna?

20 Ua  buonai itara robena atanai
ni'abi'uai hauna hanona itara robena mai
ahanai temiaho tabakia ikoinai atakiai
ni'abi'uai.

21 Abomo marea robe atanai ni'abi'uai
hauna hanona marea robe mai aonai ne-
miaho hauna atanai ni'abi'uali.

22 Abomo kupa atanai ni'abi'uai hauna
hanona Tirama ena imia'au mai nemia'au
hauna atanai ni'abi'uai.

23 Rauhubu poki haumi mai Parisea
haumi wai bahaorea haumi, heremiai
keki'a wairai, uma anianikia weiakia ani-
ani tiba'orimona haukia hanona tubaha-
rau haeanakia hamohamo tubaibeni obi-
apaka ena bararoai, 'a rauhubu akakia
apa'uakia, bero, aoko'o mai a'ikakauma
tureanakia, ba neiakia patobabai hanona
penamo, weiakia abomo a'i patoreanakia.

24'"Uai haumi mahami teki'a, nene 'abiai
tu'ato ahina ia mahi atana kamela hanona
tutonona.

25 Rauhubu poki haumi mai Parisea
haumi bahaorea haumi, heremiai keki'a
wairai, ere mai 'ororo kapekia toutunakia
ia aokia hanona bainai mai ripuripu ai
toa 1 tabakiai tebonu 'au.

26 Parisea haumi mahami teki'a, ere mai
‘ororo aokia tomoutu 'uainakia ba kapekia
abomo aba katemahamaha.

27 Rauhubu poki haumi mai Parisea
haumi bahaorea haumi, heremiai keki'a
wairai, wai hanona 'ariahakia tebapore-
nakia 'abakia, kapekia temahamaha 'a
aokia hanona 'ari haukia huria mai pari
ikoinai tebonu'au.

28 Taeara ihobonai mo maearima wai
haumi teihanakia bero haumi 'abanali, 'a
aomi hanona bai'oi mai ki'a tebonu'au.

Iesu Parisea Ekia Puma Ehina 'Uaina.
(Lk 11.47-51)
29 Rauhubu poki haumi mai Parisea
haumi bahaorea haumi, heremiai keki'a
wairai, mahabanai haukia ekia 'ariahakia

tubabai mai bero haukia ekia 'ariahakia

tubataitai harainakia. . _
30 Wai tu'abi, Kupumai ekia ra-
niai tamarama raninai mahabanai

teahu'arinakia aonai ai hanona a'i pata'i
turinakia.’

31 Weiana hanona wai kipomi tohina
pounimi, wai hanona mahabanai haukia
teahu 'arinakia haukia 'aba'abakia.

32 Kupumi hamami ekia ki'a tea'i ra-
mana hauna wai katobapa'ua haraina.

33 Wai 'erau abomo ‘'erau nahukia
haumi, Tirama ena puma Kkeaoainimi
iruba a'i ni'ao 'apua 'ekana herenai aea
katokapare aiho?

34Mahabanai haukia aobero haukia mai
ba'iobi haukia kauhunakia heremi kate-
wahi, baika katoahu'ari, baika matiu ibiri
ropoal katokoko 'aunakia, baika marea
aokiai kato'atinakia, abomo aiara hai ka-
touranakia kateao aiara ha.

35 Ua buonai bero haukia aruarukia
ikoinai hanopaka ahanai ekiki oioi
pumana hanona wai ahamiai Keriri,
aka bero hauna Abela aruarunai kea'i
ramana keao mo Berekia nahuna Sekaraia
aruaruna ia ikaihuri robena mai itara
robena baiatakiai toahu'arina hauna
herenai kepua.

36 'Abi tohana au wai nahinabenimi,
ahuahu neiakia ikoikiai ekia puma
hanona uru neiana maearimakia ahakiai
keriri.

Iesu Ierusalema Ehaiaina.
(Lk 13.34-35; 19.41-44)

37 Ierusalema e, Ierusalema e, ma-
habanai haukia nuahu'arinakia abomo
Tirama iuhubeau euhunakia heremu
tewahi haukia piharai nokuinakia, rani
babita anuatae nahumu kabararonakia
ihobona kokorou ha banina ba'anai
nahuna ne'umu hao 'abana, 'a a'i onuatae.

38 Ua buonai emu marea robe hanona
kahabo 'abaeana abomo ke'aburu.

39 Au oi nahinabeni'o, a'i koiha muena'u
keao mo oi ko'abi kotibaha, “Tirama ke-
hore Obiapaka atanai nimai hauna ke-
banamona!”

24

Iesu Marea Robe Kerabutaina Pouna
Ehinana.
(Mk 13.1-2; Lk 21.5-6)

1 Tesu marea robeai ekarahi taearai
nika'a aonai i'abana haukia teka'a haha
herena marea robe ituna robana teahuna.

2 Tesu ia ehina benakia etibaha, “Taba
neiakia ikoikiai toihanakia? 'Abi tohana
au wail nahinabenimi, pihara ha pihara
ha ahanai a'i keno'au a'i kemiaho, ikoikiai
hanona kateriri kate'eho.”

Iesu E'abi, Haiara Bo'ona Katerama.

(Mk 13.3-13; Lk 21.7-19)

3Tesu olibe oeonai emiati aonai i'abana
haukia tekabum teao herena tehinabena
tetibaha, “Moba 'iobinamai, taba neiakia
aita katerama'? Emu mai mue abomo
hanopaka puana hoana hanona aea
homana?”

4 TJesu ekia 'abi ebamuena etibaha,
“Kato'ima'ima harainimi, hau ha a'i
me'oinimi.

5 Pokina au ata'uai maearima bo'ona
katemai kate'abi katetibaha, ‘Au Keriso
neia'u,” ba maearima bo'ona kate'oinakia.

6 Wai hanona huari 'urukia mai poukia
kato'o raninai nuami a'i katetae, taba
uahomakia katerama ia puana hanona
wairai.

7 Hanopaka ha kehore hanopaka ha
kehuarina, itubu ha kehore itubu ha
ke'oatana. 'Eka haeai haeaiai 'arobo kat-
erama mai 'eka bo'onai kanokau kateka'a.

8 Neiakia ikoikiai hanona miori nirama
haiarana Kori'uaina 'abana.

Weiana wali hanona Kkateaoain-
imi katebahaiaranimi, kateahu 'arin-
imi, au buo'uai hanopaka ikoikiai wai
kate'oatanimi.

0 Rani weiana maearima bo'ona ekia
a'itkakaumai kate'eho haha kipokia hi-
nahinakia katehina, abomo katebai'oata.

11 Weiana mahabanai haukia bai'oikia
bo'ona abomo katewaira tina maearima
bo'ona kate'oinakia.

12 Aka ki'a hanona keapa'ua buonai

maearima bo'ona ekia raona'au ke'abe'abe.

13 Ta kekori 'ini keao puanai hauna

hanona mauri kea'ina.
14 Tirama ena obia aiarana pouna na-

mona neiana hanona hanopaka maikoina
aonai kateiroro aina, itubu ikoikiai
kate'iobina, ba murinai hanopaka puana
kemai.

Rani Ki'a Obona Tohana.
(Mk 13.14-23; Lk 21.20-24)
15 Ua buonai kaiba'uku ki'a obona to-
hana weiana mahabanai hauna Daniela

robana eahuna hauna 'eka robenai keko-
roti katoihana raninai, (tuabi tuabi hauna
me'iobina.)

16 weiakia Iudai temiaho haukia hanona
oeo aokiai katebeau toto.

17 Weiana itu kapenai hauna hanona
a'l keriri ena taba itu aonai haukia a'i
kea'inakia.

18 Mai weiana umai nem1ah0 hauna a'l
kemue ena itu ena habuni ia'ina a'i keao.

19 Rani weiakia aokiai babi'e mai nuakia
abomo miori ‘'oru'orukia tiba'aenakia
ga]}oli'ekia herekiai hanona keki'a ki'a

aha.

20 Katobahuba'ari Tirama herenai, emi
beau obo ipi mai hiribo 'ao beraura robe-
nai a'i merama paunai.

21 pokina atetua rarina 'akina kerama,
welana hanopaka ea'i ramana emai mo
bariu uahomana ha a'i erama, muriai
abomo ihobona ha a'i kerama.

22 Tirama beraura weiakia a'i pe-
bako'onakia raninai maearima ha a'i
kemauri, 'a ia ena tina'a maearimakia
paukiai beraura weiakia kebako'onakia.

23 Rani weianai hau ha kehina ben1m1
ketibaha, Tommhana Keriso neiana’, 'ao
‘la weiana,’ raninai a'i katobatohana.

24 pokina Keriso bai'oikia mai maha-
banai bai'oikia hanona katewaira tina
bata'u ta'u huri akakia mai hoa rarikia
katebabai, petaina raninai Tirama ena
tina'a maearlmakla abomo kate'oinakia.

25 Katoraona 'inina Au aba naba'iobi

'uainimi. o _ o
26 Ua buonai ia katehina benimi
katetibaha, ‘Keriso weia hano'akunai

raninai a'i katoao, 'ao ‘Ia neiana ikaihuri
aonai’, raninai a'i katobatohana.
27Pokina kupa neimare taetana niaomo
tibotaina 'abana au maearima nahuna e'u
mai hoana abomo ua homana.
28 'Ari hauanina enoti 'ekanai, po'i
abomo weia kateto'u.

Au Maearima Nahuna Kamai.
(Mk 13.24-27; Lk 21.25-28)

29 ‘Atetua weiakia kateore murikiai
beronai beraura kewapura,
nawa a'i kerara,
bihiu hanona kupai kate'eho,
kupa hiabu tabakia ikoikiai
kateibiu ibiu.’
Isa 13.10, 34.4

30 Weiana maearima nahuna au e'u mai
hoana hanona kupai kewaira tina, ba

hanopaka maearimakia ikoikiai hanona
katehai, au maearima nahuna hiabu mai
nuabi rarina aonai auhao ahakiai kamai
kateihana'u.

31 Pihi kateubainakia urukia rarikia
aonai e'u aneru kauhunakia kupa puanai
keao kupa puana baura bani 'ekakiai
af(i_na’anakia maearimakia katebararon-
akia.

Kuropouai 'Iobi Kaha'ina.
(Mk 13.28-31; Lk 21.29-33)

32 Kuropou matiuna herenai 'iobi ka-
toa'ina. Kuropou kehubu rauna kateahu
boa raninai, wai aba kato'iobina hioro aba
nikaibari.

33 Taeara ihobonai taba neiakia katoi-
hanakia raninai, wai aba kato'iobina rani
hanona aba herekai au hanona aba pa'abi
herenai.

34'Abij tohana au wai nahinabenimi, uru
neiana a'i ke'ari ore keao mo taba neiakia
ikoikiai katerama.

35 Kupa mai hanopaka hanona
kate'akauma, ia au eu 'abi hanona a'i
ke'akauma.

Tai Ha A'i E'iobina Rani Tabanai.
(Mk 13.32-37; Lk 17.26-30, 34-36)

36 E'u mai beraurana abomo beraurana
hoana hau ha a'i e'iobina, kupa anerukia
a'l te'iobina Nahuna abomo a'i e'iobina, ia
Hama'u ikupaiana mo e'iobina.

37 Noa ena raniai 'abana, au maearima
nahuna e'u mairanina abomo ua kehoma.

38 Tou rarina a'i nimai baha aonai
maearima hanona teaniani teinuinu
tehawainibe eao mo wapu weianai Noa
aunohiai etoto.

39 A'i te'iobi 'apuana taba kerama eao mo
tou apa'uana ekara 'au, ba ikoikiai tetono
'ari. Au maearima nahuna e'u mai rarinai
abomo ua kehoma.

40 Rani weianai hau rua umai kateaka,
Tirama kehore hamona kea'i taeana
'abana kehabona.

41 Babi'e rua witi ibautuna piharana
katebaherena aonai, Tirama kehore ha-
mona kea'itaeana 'abana kehabona.

42 Ua buonai katomaha no'a pokina emi
Obiapaka ena mai beraurana hanona a'i
to'iobina.

43 Ja neiana katoraona 'inina, itu poki
hauna pe'iobina rabi hoana tabanai
bainao hauna kemai hanona ia aba

pemaha no'a, ba ena itu a'i patetapana
a'l patetoto.

44 Ua buonai wai abomimo katoba'oru
rani ikoinai, pokina au maearima nahuna

hanona rani weiana wai a'i tubahu
bahuaina aonai kamai.

Ta'arai Hauna Namona Mai Ta'ara'i
Hauna Bai'oina.

(Lk 12.42-46)

45> Tai hanona ta'ara'i hauna namona
mai aoberona ia ena poki hauna kehore
kea'i taeana ena itu i'imanai keao, ta'ara'i
miorikia ekia aniani kebenakia aniani
ranina tohanai?

46 Ta aka weiana nibabaina aonai ena
poki hauna kemue keihana raninai ia
hanona kenamo.

47 'Abi tohana au wai nahinabenimi,
poki hauna kehore ia kea'i taeana ena taba
ikoikiai i' imakia haunai kebaona.

48 Ja ta'ara a'i hauna ki'a obona hanona
ke'abi ketibaha, ‘E'u poki hauna a'i nimai
baha.’

49 Ba ia kehore 'abana ta'ara'i haukia
keahunakia abomo inuinu haukia kipokia
kateaniani kateinuinu haeamo.

0 Rani ha ta'arai hauna weiana ena
poki hauna a'i nibahu bahu aina abomo
beraura hoana a'i e'iobina aonai ia
kekara'au.

51 Poki hauna kehore ia keahu ki'ana
keuhu ahina bahaorea haukia kipokia
'eka hamonali, weia ia kehai mai 'aki'akina
kearao'i arao' ?

25

Ori Ibabataina Uaho Harau Haea.

1“Rani weiana Tirama ena obia aiarana
hanona matoha uaho harau haea 'abakia,
ekia ramepa tea'i teao hawainibe ma-
hamaha hauna kipokia katebaitabu ahi.

2 Ima hanona teaopo'o 'a ima hanona
teaobero.

3 Weiana aopo'o uahokia ekia ramepa
tea'inakia, ia karatini harikia a'i tea'i.

4'A aobero uahokia ekia ramepa teba-

haru abomo karatini harikia tea'i.
> Hawainibe mahamaha hauna hanona
a'iemai baha, ba uaho parua ea'i ki'anakia

teako rai tenoti teparua.

6 Wapuka'a ibuanai io aiana teona
etibaha, ‘Hawainibe mahamaha hauna
aba nimai, tomokarahi kipokia Kkato-
baitabu ahi.’

7 Ba uaho ikoikiai teno'a temikiri, ekia
ramepa tea'ia'i harai.

8 Weiana ao po'o uahokia tehore ao bero
uahokia tenoinakia tetibaha, ‘Emi kara-
tini harua tomobenamai emai ramepa aba
kate'ao.’

91a ekia 'abi tebamuena tetibaha, ‘Aha'i.
Wai mai ai kipokia kahabaharu hanona a'i
ketaina. Namona hanona tomoao tikawa
kawa 'ekanai 'eumi tomokawa.’

10 Ao po'o uahokia kawakawa 'ekana
teao aonai hawainibe mahamaha hauna
ekara'au, teba'oru uahokia ima kipokia
teao hawainibe tatuna aonai tekatoto ba
pa'abi tekaiabuna.

11 Murinai ao po'o uahokia temai tea-
pari tetibaha, ‘Poki haumu e, Poki haumu
e, pa'abi mokaikauna tamatoto.’

12"A ja ekia 'abi ebamuena etibaha, “Abi
tohana au wai nahina benimi, au wai a'i
a'iobinimi.’

13 Weiana paunai katomaha no'a, be-
raura mai beraura hoana hanona wai a'i
to'iobina.

‘Abi Ibabataina Ta'ara'i Haukia Aihau
Moni Te'ima.
(Lk 19.11-27)

14 Haeamona Tirama ena obia aiarana
hanona matoha hau ha harima keao 'eka
homa'ana 'abana, ena ta'ara'i haukia ea-
parinakia, ehinabenakia ena taba ikoikiai
kate'imanakia.

15 Poki hauna weiana ehore ena ta'ara'i
haukia ha ha ekia tabura ihobokiai moni
ebenakia, hamona kina hinabu ima
ebena, ha kina hinabu rua, ha hanona
kina hinabu hamomo ebena ba ia harima
eao.

16 Kina hinabu ima ea'ina hauna hanona
beronai eao akana ebabaina ba ahanai
kina hinabu ima ha ebabaina.

17 Kina hinabu rua ea'ina hauna abomo
uamo ehoma, ba ahanai kina hinabu rua
ha ebabaina.

18 'A kina hinabu hamona ea'ina hauna
eao 'uri ehabina poki hauna ena moni
ehano abuna.

19 Rani homa'ana eao murinai ta'ara'i
haukia weiakia ekia poki hauna emue
emai ena moni ebakai bakai ainakia.

20 Kina hinabu ima ea'i hauna kina
hinabu ima ha kipokia emaiainakia

etibaha, ‘Poki haumu e, kina hinabu ima
obena'u. Ba moihana, ahanai kina hinabu
ima ha neiakia ababainakia.’

21 Poki hauna e'abi etibaha, ‘Ta'ara'i
haumu namomu aka bero haumu, oba-
bai harai, taba papakia o'ima harainakia
buonai bariu taba apa'uakia i'imakiai
}[<atba,oni'o. Omai e'u aonamo aonai mo-

oto.

22 Kina hinabu rua ea'i hauna abomo
emai e'abi etibaha, ‘Poki haumu e, kina
hinabu rua obena'u. Ba moihana, ahanai
kina hinabu rua ha neiakia ababainakia.’

23 Poki hauna e'abi etibaha, ‘Ta'ara'i
haumu namomu aka bero haumu, oba-
bai harai, taba papakia o'ima harainakia
buonai bariu taba apa'uvakia i'imakiai
}({:atba,oni'o. Omai e'u aonamo aonai mo-

oto.

24 'A kina hinabu hamona ea'ina
hauna emai e'abi etibaha, ‘Obiapaka e,
au a'iobina oi hanona hau pahihimu,
maearima haeai tebato bato ‘ekakiai
nueueu mai maearima haeai uho tekapo
kapo otarai 'ekakiai nubararo bararo.

25 Ua buonai au ata'u aeao emu moni
hinabu hamona hano aonai ahano abuna
ba namaiaina. Moihana ol emu moni
'ekanai mo neiana.’

26 Poki hauna e'abi etibaha, ‘Ta'ara'i
haumu ki'a obomu abomo o'aboro, oi nu-
raonana au maearima baika tebato bato
'‘ekakiai naeueu mai maearima tekapo
kapo otarai 'ekakiai nabararo bararo, 'u?

27 Ua homana raninai moni i'imana
haukia herekiai pohorotina ba amue amai
raninai ahanai papana ha perama kipokia
pa'i haeamona.

28 Bariu hanona herenai kina hinabu
hamona tomoa'i boina, kina hinabu harau
haea ea'i hauna tomobena

29 Pokina mai 'euna hauna hanona
bo'ona kabena, ena taba kebo'o ki'a, 'a
ekapu hauna hanona papana herenai ne-
miaho hauna abomo ka'i boina.

30 Ta'ara'i hauna neiana ena namo aha'i
hauna tomokapo ahina meao 'eka wapu-
ranal we1a kehai mai 'aki'akina kearao'i
arao'i.’

Bakai Apa'uana Orena ‘Akina.

31 Au maearima nahuna mai nuabi'u e'u
aneru ikoikiai kipokia katamai raninai e'u
imia'au nuabina ahanai kamia'au.

32Hanopakai itubu ikoikiai au waira'uai
katebararona, ba au kahore maearima
kabahu boanakia, mamoe 'ima hauna
mamoe mai nani nibahu boana 'abana.

33 Au kahore mamoe hanona itipau
tainai, nani hanona awari'u tainai ka-
horotinakia.

34 Ba au Obia arana kahore itipa'u
tainai haukia kahina benakia katibaha,
‘Hama'u ebanamonimi haumi, tomai
kupa aiarana neiana hanopaka ebabaina
raninai eba'oruna wal 'eumi hauna
tomoa'ina wai barlml ai keao.

35 Pokina au mare'a aarl hanona wai
aniani tobena'u ani, 'ako'u e'ororo hanona
wai bei tobena'u ainu. Aumaearima haeai
hau'u hanona wai toa'i taeana'u emi 'ekai.

36 Here'uai habuni aha'i hanona wai
habuni tobabatotona'u. Au ainawa
hanona wai au to'imana'u. Au wapura
'ekanai hanona wai totoana'u.’

37 Ba bero haukia ena 'abi kateba-
muena katetibaha, ‘Obiapaka e, aita ran-
inai mare'a o'ari, ba tabanianini'o, 'ao aita
raninai 'akomu e'ororo ba bei tabeni oinu?

38 Aita raninai taihani'o maearima haeai
haumu ba ta'i taeani'o emai 'ekai, 'ao aita
raninai heremuai habuni aha'i ba habuni
tabeni'o?

39 Aita oinawa 'ao owapura raninai ba
tatoani'o?’

40 Weiana au Obia arana ia kahin-
abenakia katibaha, “Abi tohana au wai
nahinabenimi. Uaho'aba'u urarukia
neiakia ha herekiai ua tobabai aiho
hanona au here'uai abomo aba ua tobabai
aihona.’

41 Ba au Obia arana kahore awari'u
tainai haukia kahinabenakia katibaha,
‘Tirama eururu ainimi haumi, here'uai
tomokapare tomoao niara banai banai
irubana teba'oruna tiaporo mai ena miori
kipokia 'eukia hauna aonai katototo.

42 Pokina au mare'a a'ari hanona a'i to-
banianina'u, abomo 'ako'u e'ororo hanona
be1 a'i tobena'u a'l ainu.

3 Au maearima haeai hau'u hanona
emi 'ekanai a'i toa'i taeana'u, here'uai
habuni aha'i hanona habuni ha a'i tobaba-
totona'u. Au ainawa mai wapura 'ekanai
hanona a'i totoana'u.’

44 Ta abokiamo ena 'abi katebamuena
kate'abi katetibaha, ‘Obia arana e, aita
raninai taihani'o, mare'a o'ari, 'ao 'akomu
e'ororo, 'ao maearima haeai haumu, 'ao
habuni heremuai aha'i, 'ao oinawa abomo
wapura 'ekanai, ba a'i tabaraini'o?’

45 Weiana au ia kahinabenakia Kati-
baha, “Abi tohana au wai nahinabenimi,

26:2: (2) Isaraela haukia ekia tatu apa'uana ha.

uaho'aba'u urarukia neiakia ha herekiai
ua a'i tobaba1 aiho ran1na1 au abomo
here uai ua a'i tobabai aiho.’

46 Ba ia haukia hanona keuhunakla ha-
iara banaibanai 'ekana kateao, 'a bero
haukia hanona keuhunakia mauri ba-
naibanai 'ekana kateao.”

26

Iesu Iahu'arina Taearana Tetabuna.
(Mk 14.1-2; Lk 22.1-2; Io 11.45-53)

1 Weiana Iesu 'abi neiakia ikoikiai eba-
puanakia murinai i'abana haukia ehin-
abenakia etibaha,

2 “Wai to'iobina Kabanai tatuna®
hanona wapu rua mo wairai. Weiana
au maearima nahuna hanona hinahinau
katehina matiu ibiri ropoai katekoko
'auna'u ka'ari.”

3 Rani weianai robe haukia apa'uakia
mai Iuda ekia maearima apa'uakia
kipokia, robe haukia arakiai hauna atana
Kaiapasi ena ituai teto'u.

4]a terobahu temaea hamomo bunianai
Iesu katea'ina kateahu 'arina.

5 'A ia kipokia te'abi tetibaha, “Tatu

aonai a'i kahababaina maearima a'i ham-
aba 'uri'urinakia.

Babi'e Ha Tehoroai Iesu ‘Arana Eheina.
(Mk 14.3-9; Io 12.1-8)

6 Jesu Betani ai morumoru hauna Si-
mona ena ituai emiaho aonai,

7Babi'e ha kabapu mai tehorona 'arana
rarinai pahakawana hauna ea'ina emai
Iesu aniani 'ekanai emiati hanona arana
eheina.

8 I'abana haukia teihana raninai teop-
uere tetibaha, “Taba buonai tehoro
neiana nine'e 'abaeana?

9 Tehoro neiana 'arana rarinai pekawa
kawaina monina uraru haukia pebe-
nakia.”

10'A Tesu e'iobina taba robana tiahuna
hanona ehina benakia etibaha, “Taba
buonai babi'e aona tuba aro'arina? Ia aka
namona 'akina au here'uai ebabaina.

11 Uraru haukia hanona rani ikoinai wai
heremiai katemiaho, ia au hanona rani
ikoinai heremiai a'i kamlaho

12 Tehoro neiana ia eheina au aha'uai
hanona ihore'u akana ia'i a'i haraina
ebabaina.

13 'Abi tohana au wai nahinabenimi,
hanopaka maikoina aonai pou namona

kateiroro aina hanona babi'e aka neiana
ﬁbaba},ma hauna katehinana ia iraonanai
eao.

Iuda Eao Kehinahina.
(Mk 14.10-11; Lk 22.3-6)

14 Rani weianai i'abana haukia harau
haea rua 'abakia ha atana Iuda Isakari-
ote hauna hanona robe haukia apa'uakia
herekia eao,

15 ebakainakia etibaha, “Iesu imamiai
kautana raninai taba katobena'u?”
Weiana silba monikia harau aihau
tebahunakia tebena.

6 Rani weiana eaoaina Iuda taeara
etabu rani namona tabanai Iesu imakiai
keutana.

Iesu Kabanai Anianina I'abana Haukia
Kipokia Teani.

(Mk 14.12-21; Lk 22.7-14, 21-23; Io
13.21-30)

17 Parawa 'abaeana ikine tatuna berau-
rana kori'uainai, i'abana haukia temai
Iesu herena tebakama tetibaha, “Kabanai
tatuna anianina ae'eai kata'ial haraina
koana?”

18 Ta ekia 'abi ebamuena etibaha, “To-
moao aiarai hau weiana herenai kato-
hina bena katotibaha, ‘Emai poki hauna
e'abi, “E'u rani aba ekaibari, Kabanai
tatuna i'aba'u haukia kipokia emu ituai
katababaina.” ’ ”

9 Ua buonai i'abana haukia Iesu ehin-
abenakia akana ihobonai tebabaina, Ka-
banai tatuna anianina tea'ia'i haraina.

20 Frabirabi aonai Iesu mai i'abana
haukia harauhaea rua kipokia aniani
'ekanai temiati teaniani.

21 Tianiani aonai ia e'abi etibaha, “'Abi
tohana au wai nahinabenimi, wai ha
hanona au hinahina'u kohinahina.”

22 T'abana haukia aokia earo'ari ha ha
tehore tebakaina tetibaha, “Obiapaka e,
nuraonana au, u?”

23 Ja e'abi etibaha, “Hau weiana imana
au ima'u ohi 'ororo hamonai tahao uta
hauna hinahina'u kehinahina.

24 Au maearima nahuna hanona Puka
robenai tererena ihobonai ka'ari, ia
maearima nahuna hinahinana kehi-
nahina hauna herenai keki'a wairai
maearima weiana a'i perama hanona
penamo.”

25 Ehinahina hauna Iuda etibaha,
“Ba'iobi haumu e, nuraonana au, u?” Iesu
e'abi etibaha, “'Abi mo naiana ohinana.”

Obiapaka Ena Ani To'u.
(Mk 14.22-26; Lk 22.15-20; 1Kr 11.23-25)

26 Ta tianiani aonai Iesu parawa ea'ina
ebanamona ba ehobina, i'abana haukia
ebenakia e'abi etibaha, “Tomoa'ina to-
moana, neiana hanona au hau'u.”

27 Ba 'ere ha ea'ina ebanamona ba etiu
benakia e'abi etibaha, “Ikoimiai neiana
tomoinu.

28 Neiana hanona au aruaru'u, 'abi 'uai
aruaruna mako paukiai kekiki oi ki'a ihina
haona.

29 Au wai nahina benimi, bine beina
neiana au a'i kainu mue keao mo Hama'u
ena aiarai bine beina mahamahana wai
kipokia kahainu haeamo.”

30 Weiana hui ha tea'ina murinai
tekarahi, Olibe oeona teao.

Iesu Ehina 'Uaina Petero Ia Kebuniaina.
(Mk 14.27-31; Lk 22.31-34; Io 13.36-38)

31 Ba Iesu ehinabenakia etibaha, “Bariu
rabi neianai emi a'ikakauma ke'eho Kka-
tohabona'u, pokma Puka robenai terer-
ena, ‘Au mamoe i'imana hauna kahuna ba
mamoe to'una hanona kerama otaraina.’

2 Ta au kamikiri mue murinai au
?ano,r,la ka'uai kaeao Galilea ba wai ka-
0ao.

33 Petero etae e'abi etibaha, “Ikoikiai oi
katehaboni'o katebeau re'a, au hanona oi
a'i kahabo 'apuani'o.”

34 TJesu Petero ena 'abi ebamuena
etibaha, “'Abi tohana au oi nahina beni'o,
bariu rabi neiana kokorou a'i kearara
baha aonai, oi rani aihau au kobuniai
aina'u. Ko'abi oi au a'i o'iobina'u.”

35 Petero haeamona e'abi etibaha,
“’Abina aha'i, hararua paha'ari haeamo, ia
au hanona a'i kabuniai aini'o.” Ba i'abana
haukia abokiamo 'abi hamona weiana
tehinana.

Iesu Getesemaneai Ebahuba'ari.
(Mk 14.32-42; Lk 22.39-46)

36 Jesu i'abana haukia kipokia teao
'eka atana Getesemane, ba ehina benakia
etibaha, “Au kaeao weia kabahuba'ari
aonai wai hanona neia katomiati.”

37 Ia Petero mai Sebedeo nahuna rua
ebaka'anakia teao. Weiana aona e'abe'abe
ena raona eore,

38 ba ehinabenakia etibaha, “Au ao'u
hanona ni'abe'abe wairai matoha pa'ari
moioina. Neia katomiaho kipokia ka-
habai'ima.”

39 Eka'a haha 'apua aonai 'anonai
e'umuti ebahuba'ari etibaha, “Hama'u e,
heremuai ketaina raninai haiara 'erena
neiana here'uai poa'i parena. Ia au e'u
nuataeai aha'i, oi emu nuatae ai.”

40 Ba emue emai i'abana haukia herekia
hanona tiparua eihanakia, ia ehore Petero
ehinabena etibaha, “Aehoma buonai wai
toaihau beraura hoana hamona kipokia
a'i naha bai'ima?

41 Katobai'ima katobahuba'ari baihobo
aonai a'l tomototo marikina. Aubami
hanona nenuatae ia hauanimi mo
ni'abe'abe.”

42 Emue eao rani ibaruana ebahuba'ari
mue etibaha, “Hama'u e, haiara 'erena
neiana ia'i obona taearana aha'i raninai
kainu. Ba emu nuatae akana kerama.”

3 Emue emai raninai tiparua eiha
muekia pokina mahakia teparua ki'a
baha.

44 Ua buonai ehabonakia emue rani
ibaihauna ebahuba'ari, 'abi hamokia mo
ehinanakia.

45 Ba emue emai i'abana haukia herekia
ehinabenakia etibaha, “Wai tuparua mai
tuarai oho mo? Tomoihana, berau-
rana aba ekara'au, au maearima nahuna
hanona aba ki'a haukia imakiai kateu-
tana'u.

46 Tomomikiri, hamaeao. Tomoihana
ehinahinaina'u hauna aba nimai.”

Iesu Tea'i 'Inina.
(Mk 14.43-50; Lk 22.47-53; Io 18.3-12)

47 Jesu ni'abi ohomo aonai i'abana
haukia harau haea rua 'abakia ha Iuda
ekara'au, maearima bo'ona kipokia
kareba mai pura'a tea'inakia temai. Ia
hanona robe haukia apa'uakia mai Iuda
ekia maearima apa'uakia teuhunakia
haukia.

48 Hmahlna hauna hoa ha eba 'iobinakia
etibaha, “Kapauna hauna maearimana
mo weiana ba katoa'ina.’

49 Tuda beronai eka'a eao Iesu herena
e'abi etibaha, “Ba'iobi haumu e, oi on-
amo?” Ba epauna.

50 Jesu Iuda ena 'abi ebamuena etibaha,
“E'u hau e, emu mai akana mobabaina.”
Ba teka'a haha Iesu tea'i 'ini haraina.

51 Weiana Iesu te'abana hauna ha etara
kipona ena kareba eberi 'auna robe
haukia arakiai hauna ena ta'ara'i hauna
ha haiana ehara obona.

T 26:53: (53) Huari anerukia taha 'abaihau (6,000)

52 Tesu ia ehinabena etibaha, “Emu
kareba 'ekanai mohorotina, pokina kare-
bai ti'au haukia ikoikiai karebai kate'ari.

53 Auhama'u panoina raninai ia beronai
aneru itubuna harau haea ruat peuhu-
nakia here'u hanona a'i o'iobina, 'u?

54Ua perama aiho raninai, Puka robenai
tererena au here'uai kerama toha hauna
aea ketoha aiho?”

55 Rani hamona weianai Iesu ehore to'u
ehinabenakia etibaha, “Au kakikaki hau'u
buonai wai imami mai karebakia mai
pura'akia tomai katoa'ina'u, 'u? Rani
ikoinai au hanona wai kipokia marea robe
aonai amiati aba'iobi, ia a'i toa'ina'u a'i
tobirina'u.

6 Ta mahabanai haukia ekia rererere
ketohana pauna1 neiakia ikoikiai na
terama aiho.”

Ba 1i'abana haukia
tehabona tebeau 'akauma.

ikoikiai Iesu

Iesu Bakai 'Ekanai Ekoroti.

(Mk 14.53-65; Lk 22.54-55, 63-71; Io
18.13-14, 19-24)

57 Weiakia Iesu tea'ina hanona teaoaina
robe haukia arakiai hauna Kaipasi her-
ena, rauhubu poki haukia mai Iuda
ekia maearima apa'uakia hanona weia
tebararona.

58 'A Petero ehore ekaiturina atau'a
tainai eka'a, teaomo robe haukia arakiai
hauna ena parabu aonai tekatoto. Ia etoto
'ima haukia kipokia temiati taba kerama
hanona keihana.

59 Robe haukia apa'uakia mai rauhubu
poki haukia hinau bai'oi haukia
titabu Iesu beho 'ekanai katehorotina
kateba arina.

0 Maearima bo'okia tekarahi bai'oi
ablkla herenai tehina, taba ha a'i tetabu
ahina puanai hau rua tekarahl

61 te'abi tetibaha, “Hau neiana e'abi
Tirama ena marea robe hanona keahu
iti'itina ba wapu aihau aonai kebakori
muena hanona ketaina.”

62 Robe haukia arakiai hauna emikiri
Iesu ebakaina etibaha, “Mai emu 'abi ha?
Hau neiakia ibabehomu 'abina tehinana
hanona ekia 'abi 'arana kobamuena 'ao
aha'i?”

63 Ta Iesu 'abi ha a'i ehinana. Robe
haukia arakiai hauna haeamona ehin-
abena etibaha, “Mauri Tiramana atanai

nabakaini'o kobatohana. ~ Oi hanona
Keriso Tirama nahuna raninai mo'abi!

64 Tesu e'abi etibaha, “Abimo naiana
aba ohinana. Ikoimiai nahinabenimi,
bariu rani neiana keaoaina au maearima
nahuna hiabu Tiramana itipanai kamiati
mai kupa aiaranai auhao ahanai kamai
katoihana'u.”

65 Ba robe haukia arakiai hauna kipona
ena habuni etapana e'abi etibaha, “Ia
hanona Tirama atana nia'i ki'ana. Taba
buonai hinau 'abikia kahatabu? Bariu
kipomi haiamiai Tirama atana ea'i ki'ana
aiana aba tona.

66 Wai taba na tuho?”
ena 'abi tebamuena tetibaha,
ebeho buonai ke'ari.”

67 Ba Iesu wairana te'atotina mai
teahuna, ba baika tebo'ana,

68 te'abi tetibaha, “Oi Keriso, momaha-
banai tai ebo'ani'o hauna mohina pouna.”

Maearima
“Ia hanona

Petero Iesu Ebuniai Aina.
(Mk 14.66-72; Lk 22.56-62; Io 18.15-18,
25-27)

69 Rani weianai Petero hanona parabu
aonai itu wairanai emiati, ba ta'ara'i ua-
hona ha emai herena e'abi etibaha, “Oi
abomo Iesu Galilea hauna o'abana.”

70 Petero maearima ikoikiai wairakiai
ebuniai etibaha, “Au a'i a'iobina oi taba
robana nuahuna.”

71 Ba Petero ekarahi eao pa'abi 'akonai,
weia ta'ara'i uahona haeai ha ehore ia ei-
hana ba maearima ehinabenakia etibaha,
“Hau neiana hanona Iesu Nasareta hauna
e'abana.”

72 Petero haeamona ebuniai mue
e'abi'uai pahihi etibaha, “Ubi hauna
e'iobina, hau weiana au a'i a'iobina.”

73 Rani a'i ehoma'a murinai weia teko-
roti haukia teao Petero herena te'abi
tetibaha, “Abi tohana oi abomo 'abakia
ha, pokina oi emu 'abi 'urunai tabai'iobi.”

74 Ba ia e'abi'uai pahihi etibaha, “'Ubi
hauna e'iobina 'abi tohana nahinana.
Aha'i raninai Tirama puma kebena'u. Hau
naiana au a'i a'iobina.” Beronai kokoro'u
e'arara.

75Ba Petero Iesu ena 'abi ehmana hauna
eraona tinana, “Kokoro'u a'i ke'arara baha
aonai oi rani aihau kobuniai aina'u.’
Weiana ekarahi eao atapakai ehai ki'a.

27

Iesu Teaoaina Pilato Wairanai.
(Mk 15.1; Lk 23.1-2; Io 18.28-32)

1 Raurani amarinai robe haukia
apa'uakia mai Iuda ekia maearima
apa'uakia ikoikiai terobahu 'abi tebaha-
mona lesu kateba'arina.

2 Ba Iesu tebirina tebaka'ana teaoaina
Kabana hauna Pilato imanai teutana.

Iuda Ena Ari.
(Th 1.18-19)

3 Weiana Iuda hinahina hauna Iesu ei-
hana aba puma kea'ina raninai eraona
raona haraina, Silba monina harau aihau
emueaina eao robe haukia apa'uakia mai
Iuda ekia maearima apa'uakia kebenakia,

4 e'abi etibaha, “Au aba ki'a ababaina,
pokina ena beho aha'l hauna hinahi-
nana ahinahina.” Ia ena 'abi tebamuena
tetibaha, “Weiana hanona al aha'i oi
kipomu emu aro'ari.”

5 Ua buonai Iuda moni weiana marea
robe aonai ekapo totona ba ia ekarahi eao
kipona ebato'ona e'ari.

6 Robe haukia apa'uakia moni tea'ina
te'abi tetibaha, “Neiana hanona aika eka
rauhubu, moni neiana marea robe maua-
nai a'i kahautana pokina 'ari 'aranai eao.”

7 'Ari boi monina terobahu aina
puanai puou babai hauna herenai
hano tekawana, hano weiana hanona
maearima haeai ekia 'ariahanai keao.

8 Weiana buonai hano atana teaparina
‘Aruaru Hanona’ emai mo bariu.

9 Jeremia mahabanai hauna rani
weiana ena 'abi ehinana hauna emal
etohana etibaha, ‘Isaraela haukia 'ara
teuahina ia 'aranai keao hauna Silba
monina harau aihau tea'ina,

10 moni weiana puou babai hauna ena
hano tekawana Obiapaka ehina benau
ihobona.’

Pilato Iesu Ebakaina.

(Mk 15.2-5; Lk 23.3-5; Io 18.33-38)

11 Rani weianai Iesu Kabana wairanai
ekoroti, Kabana hauna ehore Iesu
ebakaina etibaha, “Oi hanona Iuda haukia
ekia obia arana, u?” Iesu ia ena 'abi
ebamuena etibaha, “'E, aba nu'abi mo
naiana.”

12 Ta robe haukia apa'uakia mai Iuda
ekia maearima apa'uakia tehinau aina

raninai Iesu hanona ekia 'abi ha a'i eba-
muena.

13 Weiana Pilato ehore Iesu ehinabena
etibaha, “Tehinau aini'o 'abikia haeai
haeai tehina aiakia a'i nuona?”

14 Ba Iesu 'abi ha a'i ehina 'apuana,
buonai Kabana hauna aona earo'ari.

Pilato E'abi Iesu Kateahu'arina.

(Mk 15.6-15; Lk 23.13-25; Io 18.38-
19.16)

15 Kabanai tatukia ranikiai Kabana
hauna ena hoahoa tainai maearima
wapura hauna katenuatae aina hauna
kebakarah1 ‘abaeana.

6 Rani weianai wapura hauna wapura
itunal emiaho hauna Baraba atana te'iobi
haraina.

17 Mako weia teto'u aonai Pilato
ebakainakia etibaha, “Tai tonuatae aina
kabakarahi abaeana Baraba 'ao Iesu
tuaparina Keriso hauna?”

18 pokina Pilato e'iobi haraina Iuda ekia
hau apa'uakia hanona Iesu tewamuru-
aina paunai imanai teutana.

19 Ta bakai imia'aunai emiati aonai
atawana 'abi etiu ahina eao herena, “Hau
nalana ena beho aha'i hauna herenal taba
ha a'i kobabaina, pokma rabi ia anibi aina
hanona ao'u earo'ari ki'a baha.”

20 Aonai robe haukia apa'uakia mai
Iuda ekia maearima apa'uakia mako
tebahi ahinakia Baraba Kkatenoi aina
kebakarahma ia Iesu 'ariai kehorotina.

1 Haeamona Pilato mako ebakainakia
etibaha, “Terarua neiakia tai tonuatae
aina kabakarahina?” 1Ia ena 'abi teba-
muena tetibaha, “Baraba.”

22 Pilato e'abi etibaha, “Ba Iesu tu-
aparina Keriso hauna herenai taba
kababaina?” Ikoikiai te'abi tetibaha,

“Matiu ibiri ropo "'ubinai kokoko 'auna!

23 pilato ebakainakia etibaha, “Aehoma,
beho tabana ebabaina?” Ia mo teio aota
ki'a tetibaha, “Matiu ibiri ropo 'ubinai
kokoko 'auna!”

24 Pilato e'iobina ena hiabu aba aha'i,
weiana 'uri'urirarina aba kerama. Buonai
bei eberi hahana mako wairakiai imana
eutunakia etibaha, “Au hau neiana ena
'ari buona a'i ka'arana, wai kipomi emi
aro'ari.”

25 Maearima ikoikiai te'abi tetibaha, “Ia
ena 'ari pumana ai mai nahumai kipokia
tamahoaina.”

26 Ba Pilato Baraba ebakarahina eao
herekia, ia Iesu ebenakia kate'atina matiu
ibiri ropo 'ubinai katekoko 'auna.

Huari Haukia Iesu Tebapo'ona.
(Mk 15.16-20; Io 19.2-3)

27 Kabana hauna ena huari haukia
Iesu tea'ina teaoaina Kabamani itunai, ba
huari haukia ikoikiai temai tekori kaka-
iarona.

28 Ta tehore Iesu ena habuni tebakuri
ahina ia habuni birona tebabatotona

29 Aranai kebau'una hauna 'ini boaboai
tebahuna aranai tebabau'una. Bitobito
ha imana itipanai teba'ina, wairanai
tekaipehu tebataeaina tetibaha, “Iuda
haukia ekia obia arana e, oi onamo?”

30 Ba te'atotina bitobito tea'i boina,
aranali te'ati ba te'ati hao 'ati haona.

31 Tebataeaina epua habuni birona
weiana tebakuri ahina, ia ena habuni
tohakia tebabatotona. Tebaka'ana matiu
ibiri ropo 'ubinai katekoko 'auna.

Iesu Matiu Ibiriropo 'Ubinai Tekoko'auna.

(Mk 1.21-32; Lk 23.26-43; Io 19.17-27)

32 Huari haukia Iesu tebaka'ana raninai
Kurene hauna atana Simona tetabu ahina
tebahi ahina Iesu ena matiu ibiri ropo
kebuana.

33 'Eka hai tekara'au atana Kolkota. (An-
ina hanona ‘Ara huriakia 'ekana’.)

34 Weia bine beina mai muramura
mabina ha ohi tebarai haeamona Iesu
tebena keinu, etema hobona mo ia a'i
einu.

35 Huari haukia Iesu matiu ibiri ropo
'ubinai tekoko 'auna epua baiatakiai ena
habuni pu'iai tebina'ana.

36 Weiana murinai temiati mahakia
hanona ia teiha 'inina.

37 Iesu arana 'ubinai hinau bai'oi 'abina
tererena teahu 'auna tetibaha,

‘NEIANA IESU, IUDA HAUKIA EKIA OBIA
'ARANA.’

38 Rani weianai kakikaki haukia rua
Iesu kipokia ha ha ekia matiu ibiri ropo
‘ubinai tekoko 'aunakia, ha itipana tainai
mai ha awarina tainai.

39 Maearima weia tekabanai haukia
arakia tekaiai kaiainakia mai bataeai
bataeai 'abikia Iesu herenai tehina,

40 tetibaha, “Oi o'abi marea robe koahu
iti'itina  wapu aihau aonai kobakori
muena haumu, oi Tirama nahuna raninai
kipomu moba maurini'o, matiu ibiri ropo
'ubinai moriri omai.”

41 Robe haukia apa'uakia rauhubu poki
haukia mai Iuda ekia maearima apa'uakia
abomo tebataeaina te'abi tetibaha,

42 “ITa maearima baika ebamaurinakia,
ia aehoma Kkipona a'i nibamaurina? Ia
hanona Isaraela ekia obia arana, bariu
matiu ibiri ropo ‘'ubinai meriri emai
hanona kaha'ikakaumana.

43 Ta Tirama ea'ikakaumana ba Tirama
la penuatae aina raninai bariu meba-
maurina, pokina e'abi ia hanona Tirama
nahuna.”

44 Kakikaki haukia rua matiu ibiri ropo

‘ubinai tekoko 'aunakia haukia abomo ua
te'abi pahihi aiho ia herenai.

Iesu Ena ‘Ari.
(Mk 15.33-41; Lk 23.44-49; Io 19.28-30)

45 Atiaha hanona wapura rarina
hanopaka maikoinai ekaiabuna eaomo
beraura ebaeno hoana 3.

46 Beraura hoana 3 aonai Iesu eio
etibaha, “Eloi eloi lama sabakatani!” An-
ina hanona ‘E'u Tirama e, E'u Tirama e, oi
aehoma buonai ohabona'u!’

47 Maearima baika weia tekoroti aiana
teona haukia te'abi tetibaha, “Hau neiana
hanona Elia niaparina.”

48 Beronai 'abakia ha ebeau eao rora'e
ha ea'ina bine beina manoinai ehao
uhuna, matiuai etiu taeana Iesu keinu.

49 Ta baika te'abi tetibaha, “Mohabona,
Elia kemai kebamaurina re'a kahaihana.”

50 Jesu haeamona eio aota ki'a murinai
e'ari.

51Rani weianai marea robe i'aea hurina
habunina etapa boana 'ubiai eriri eao mo
ba'ai. Kanokau eka'a pihara tepa'a.

52 'Ari ahana 'urikia tekaikau Tirama
ena robe haukia bo'okia te'ari haukia
temikiri temauri mauri.

33 Tesu emikiri mue murinai ekia 'ari-
ahakiai tekarahi Ierusalema ai tekatoto
maearima bo'okia herekiai tewaira tina.

54 Huari poki hauna ena huari haukia
kipokia Iesu te'imana, kanokau eka'a mai
taba terama haukia ikoikiai teihanakia
raninai teta'u wairai te'abi tetibaha,

“Abi tol}gna hau neiana hanona T1rama
nahuna.

5> Babi'e bo'ona abomo weia atau'ai
tekoroti teihana, weiakia hanona Galilea

ai Iesu murinai te'au mai ta'arana tea'i
babi'ekia.

45 Mataio 28:1

56 Baiatakiai hanona Maria Magadala
babi'ena mai Maria ha Iakobo Iosepa ohi
hinakia mai Sebedeo nahuna rua hinakia.

Iesu Tehorena.

(Mk 15.42-47; Lk 23.50-55; Io 19.38-42)

57Rabirabi weianai kepu hauna ha emai
atana Iosepa Arimatea hauna ia abomo
Iesu te'abana hauna ha.

>81a Pilato herena eao ba Iesu hauanina
enoiaina, Pilato 'abi ebaibeni weiana Iesu
hauanina Iosepa katebena.

59 Weiana Iosepa Iesu hauanina ea'i
obona, habuni mahamahana namonai
e'apana.

60 'Ariahana mahamahana pihara
ekuina ia kipona 'euna hauna aonai
ehorena, pihara apa'uana ha ebaherena
eao pa'abina ebahu abuna ba eka'a.

61 Maria Magadala babi'ena 'abana

Maria ha ohi hanona weia 'ariahana
abihanai temiati teihana.

Huari Haukia Ariahana Te'imana.

62 Frani raurani beraura robenai robe
haukia apa'uakia mai Parisea haukia teao
Pilato herena,

63 te'abi tetibaha, “Hau apa'uana e, ai
bai'oi hauna weiana maurinai emiaho
aonai ena 'abi ehinana hauna taraona
'inina etibaha, ‘Wapu ibaihaunai kamikiri
mue.’

64 Ua buonai 'abi kobaibeni 'ariahana
kate'ima haraina keao mo wapu ibaihau-
nai. Pokina a'i enamo, i'abana haukia
kateao Iesu hauanina katebainao aina ba
maearima haiakiai kate'abi ‘Ia hanona 'ari
haukia baiatakiai aba emikiri mue.” Bai'oi
neiana_ muriai hauna atetuana Kkeki'a
wairai ba 'uaina hauna.”

65  Pilato ehinabenakia etibaha,
“Bai'ima haukia tomoaoainakia, 'aria-
hana kate'ima haraina.”

, Ua buonai teao ‘'ariahana ika-
iabuna piharana tekaiabu haraina
ahanai rauhubu mani'ana tehorotina, ba
'ima'ima haukia weia tehabona katelha

'Inina.
28

Iesu Ariai Emikiri Mue.
(Mk 16.1-10; Lk 24.1-10; Io 20.1-18)
1Beraura robe eore murinai hui berau-
rana kori'uaina raurani amarinai, Maria
Magadala babi'ena mai Maria ha ohi teao
'ariahana kateihana.

2 Rani weianai kanokau rarina 'akina
eka'a aonai Obiapaka ena aneru ha kupai
eriri emai 'ariahana pa'abina piharana
ebahere parena ahanai emia'au.

3Ia hauna ea obo matoha 'imare 'abana
ena habuni tepore wairai matoha 'auhao
porena 'abana.

4'Ariahana te'imana haukia aneru tei-
hana raninai teta'u ki'a te'ururu aokia
terea te'eho matoha te'ari.

5 Ja aneru hanona babi'e ehina benakia
etibaha, “A'i tomota'u, au a'iobina wai
Iesu matiu ibiri ropo ubinai tekoko 'auna
hauna tutabuna.

6 Ta hanona neia aha'i. Ia hanona
aba emikiri 'uainai ehinabenimi ihobona.
Tomai enoti 'ekana tomoihana.

7 Ba tomoao biai i'abana haukia kato-
hina benakia, ‘Ta hanona 'ari haukia ba-
latakiai aba emikiri mue ba aba ne'uai
niao Galilea, weia katoihana.” 'Abi neiana
kabenimi paunai amai.”

8 Ua buonai babi'e 'ariahanai tekarahi
noanoa mai ta'ukia mai aonamokia
tebeau i'abana haukia herekia katehina
benakia.

9 Taearai tiao aonai Iesu Kkipokia
tebaitabu ahi. Ehinabenakia etibaha,

“Raurani namona!” Ba teao herena
te' umutl aena tea'i to'o tekutiaina.

0 Ba Iesu ehina benakia etibaha, “A'i

tomota’u, katoao uaho'aba'u katohina be-
nakia kateao Galilea ua'a kateihana'u.”

‘Ariahana Te'imana Haukia Ekia 'Abi.

11 Babi'e taearai teka'a teao aonai, huari
haukia 'ariahana te'imana haukia baika
temue aiara apa'uana teao taba terama
haukia poukia ikoikiai robe haukia
apa'uakia herekiai tehinanakia.

12 Robe haukia apa'uakia hanona Iuda
ekia maearima apa'uakia kipokia teto'u
te'abi'abi ekia raona tebakorina huari
haukia weiakia moni rarina ha tebenakia,

13 ba tehina benakia tetibaha, “Wai
kato'abi katotibaha, ‘T'abana haukia rabi
taparua rea aonai temai Iesu hauanina
tebainao aina.’

4 Pou neiana Kabana hauna keona
raninai ai kataba'amena, aona kataba
kabanaina keraonana wai hanona emi
ki'a aha'i, abomo taba ha aomi a'i ke-
baro arina.”

5 Huari haukia moni tea'ina ba tehina
benakla ihobona tebabaina. Ua buonai
'abi neiana Iuda haukia baiatakiai tehina
otaraina rani weianai emai mo bariu.

_Iesu I'abana Haukia Herekiai Ewaira
Tina Aka Ebenakia.

(Mk 16.14-18; Lk 24.36-49; Io 20.19-23;
Ih 1.6-8)

16 Ba 1i'abana haukia harau haea
hamomo teao Galilea Iesu ehina benakia
oeona teao. o _ o

17 T'abana haukia ia teihana raninai
tekuti aina, 'a baika hanona aokia tekai'au
kaji'au. ) _

18 Jesu eka'a ha ha eao herekia ba ehin-
abenakia etibaha, “Tirama ehore hiabu
ikoinai kupai mai hanopakai hauna aba

ebena'u.

19 Ua buonai katoao itubu ikoikiai
maearimakia herekia 1i'aba'u haukiai
katobaonakia, katoba'uere robenakia
Hamana Nahuna mai Auba Robe atakiai,

20 ghinabenimi 'abikia ikoikiai katoba
'lobinakia kateka'ainakia. Tomobahu, au
hanona raniikoinai wai heremiai keao mo
hanopaka kepua.”

Pou Namona

MAREKO
Ererena Hauna

Puka Aona Irerena Abina

Pou namona neiana Mareko ererena,
ena 'abi kori'uaikia aokia na e'abi aiho,
“Iesu Keriso Tirama Nahuna Pouna Na-
mona.” Puka neiana aonai hanona
kaha'iobina Iesu hanona mai ena hiabu
taba ikoikiai kebabainakia. Maearima ni-
bamarerenakia ranikiai, auba ki'a obokia
neu'u ahinakia ranikiai, mai maearima
ekia ki'a nehina haonakia ranikiai ena
hiabu hanona kahaihana. Iesu kipona ea-
parina Maearima Nahuna, ia emai kipona
kebaibeni aina maearima ikoikiai kekawa
muenakia ki'a herenai katerubu 'abaea
paunai.

Mareko kipona ena nuatae ‘abina
hanona bo'ona a'i nehinana, ia beronai
Iesu ena aka pouna nehinana. Kori'uaina
Mareko ehore Ioane ba'uere robe hauna
robana eahuna, mai Iesu aea e'uere
robe aiho mai Satani ia ehobona hauna
robaha eahuna. Ba Iesu ehore maearima
weiakia puma bo'ona tebuanakia haukia
eaoko'o ainakia, ba ebamaurinakia mai
ebamarere harainakia. Popounai hanona
murinai ti'au_haukia Iesu taba nibabai
obokia a'i teobo, iamo mai 'aiaunukia ia
kipokia tekaoao haeamo eaomo te'iobi
haraina. Weiakia ia ti'oatana haukia ekia
opuere hanona eao eapa'ua hao apa'ua
hao. Puka neiana puanai hanona Iesu ena
'ari mai ena mikiri mue robakia eahuna.

Puka Paipana Apa'uakia

a. Pou namona ia'i ramana. (1.1-13)

b. Iesu ena aka maearima herekiai
Galilea aonai. (1.14—9.50)
c. Galilea eaomo Ierusalema. (10.1-52)

d. Hui orena Ierusalema herenai mai
aonai. (11.1—15.47)

e. Iesu ena mikiri mue. (16.1-8)

e. Obiapaka ena waira tina mai ena

kara'au kupa. (16.9-20)

Ba'uere Robe Hauna Ioane Eiroro.
(Mt 3.1-12; Lk 3.1-18; Io 1.19-28)
1Tirama Nahuna Iesu Keriso pouna na-
mona kori 'uaina hanona neiana.
2 Jsaila mahabanai hauna ererena
etibaha,

“Tirama e'abi, .
‘E'u iuhubeau hauna nauhu 'uaina
kewahi heremu,

emu taeara kea'ia'i haraina.’

Mal 3.1
3 Aia ha hano'akunai neio netibaha,
‘Obiapaka ena taeara
tomoba'oruna.
Ena kaoao boana
tomobaberona.’ ”

Isa 40.3

4 Ua buonai Ba'uere robe hauna Ioane
hano'akunai ewalra tina, eba'uere robe
mai eiroro etibaha, “Emi k1 ai tomoraona
kabe, kato'uere robe, Tirama emi ki'a ke-
hina haonakia.”

5> Maearima bo'ona Iudea hanonai mai
Ierusalema haukia ikoikiai teao Ioane
Ba'uere robe hauna aiana teona, ekia
ki'a tehina pou, abomo Ioridana atenai
eba'uere robenakia.

6Joane habuni ebatotona hauna hanona
Kamela buirana. Huana 'apana hanona
Poromakau paruana, ena aniani hanona
pekaupekau mai hoho beina.

7 Na eiroro aiho maearima wairakiai.
“Hau ha au muri'uai kemai hauna eapa'ua
ki'a baha ba au. Au hanona a'i anamo
kakuti, ena tamaka warona irubunai
abomo a'i etaina'u.

8 Au wai beiai naba'uere robenimi, 'a
ia hanona Auba Robeai keba'uere roben-
imi.”

Iesu E'uere Robe Mai Satani Ehobona.
(Mt 3.13; 4.11; Lk 3.21-22; 4.1-13)

9 Rani weianai Iesu Nasareta Galileai
emai. Ioane ehore eba'uere robena Iori-
dana atenai.

0 Jesu beiai ekara'au raninai, kupa
epa’a eihana Auba Robe eriri ia ahanai
ihana matoha rauria.

11 Abomo aia ha kupai emai etibaha, “Oi
hanona Au Naha'u, e'u raona’au. Au oi
naonamoai ki'a bahani'o.’

2 Rani a'i ehoma'a murinai Auba Robe
Iesu eaoaina hano'akunai. S

3 Iesu weia emiaho wapu bariabui,
Satani ia ehobona, 'aki tabakia kipokia
temiaho, ba aneru temai tebaraina.

Iesu Ba'eha Haukia Bani Eaparinakia.
(Mt 4.12-22; Lk 4.14-15; 5.1-11)

14 Toane Ba'uere robe hauna wapura
itunai tekaiabuna murinai, Iesu hanona
eao Galilea ai Tirama ena pou namona
eiroro aina.

15 FEtibaha, “Abi'uai ranina tohana
abekara'au, Tirama ena obia aiarana aba
ekaibari, emi ki'ai tomoraona kabe, Pou
Namona tomo a'ikakaumana.”

16 Jesu hanona Galilea 'obu poena
'ekana eaoraninai, Simona mai hatina An-
derea ohi eihanakia, re'e 'obuai tehorena,
pokina terarua hanona ba'eha haukia.

17Tesu ehina benakia etibaha, “Muri'uai
tomai, au kahore wai maearima
iba'ehakia kaba 'iobinimi.”

18 Beronai mo ekia re'e tehabonakia
murinai teao.

19 JTa ekataeana eao Sebedeo nahuna
Iakobo mai hatina Ioane ohi eihanakia
ahiai ekia re'e tia'ia'i harainakia.

20 Ba Iesu beronai terarua eaparinakia,
hamakia Sebedeo mai teba'eha oioi
miorikia ahiai tehabonakia murinai teao.

Iesu Hau Ha Aonai Auba Ki'a Obona
Eu'u Ahina.
(Lk 4.31-37)

21 Tesu mai i'abana haukia kipokia teao
Kaperanauma aiaranai. Beraura Robeai
Iesu hanona Iuda haukia ekia marea
aonai ekatoto ena ba'iobi ea'i ramana.

22 Maearima weiakia ena ba'iohi 'urukia
teo'o raninai teta'u ta'u huri, pokina ena
ba'iobi hanona mai hiabukia, rauhubu
poki haukia 'abakia aha'i.

23 Weia hanona hau ha aonai auba
ki'a obona etoto hauna marea aonai eio
etibaha,

24 “Iesu Nasareta haumu e! Taba here-
maiai kobabaina, Oi ai koa'i ki'anamai
paunai omali, u? Au oi a'iobini'o,
oi hanona Robe haumu Tirama ea'i
taeani'o.”

25 Jesu auba ki'a obona ehina bena
etibaha, “Mounu hau naiana aonai
mokarahi.”

26 Auba ki'a obona hau weiana
eba'ururu ki'ana, mai ioiona hau weiana
aonai ekarahi.

27 Maearima weia ikoikiai teta'u ta'u
huri, ha ha kipokia tebakai bakali,
tetibaha, “Neiana taba? Ba'iobi mo
mahamahana ha mai hiabuna. Auba
ki'a obokia nehina benakia hanona aiana
tiona.”

28 Ua buonai Iesu pouna Galilea hanona

maikoinai tehina otaraina.

Iesu Maearima Bo'ona Ebanamonakia.
(Mt 8.14-17; Lk 4.38-41)

29 Tesu i'abana haukia Ioane mai Iakobo
kipokia marea tehabona berokiai teao Si-
mona mai Anderea ekia ituai.

30 Simona rawana babi'ena einawa,
hauna ehiabu ena ituai enoti. Iesu emai
raninai, haianai ena inawa pouna tehi-
nana.

31 JTesu eao ia herena, imanai ea'i
ebaraina eberi korina. Ena hau hiabu
eore, babi'e emikiri ekia aniani ebabai.

32 Beraura ekaihuna rabirabinai inawa
haukia mai maearima aokiai auba ki'a
obokia temiaho haukia teaoainakia Iesu
herena.

33 Aiara maearimakia ikoikiai temai itu
welana wairanai teto'u.

34 Tnawa haeai haeai haukia bo'okia
Iesu ebanamonakia, haeamona auba ki'a
obokia bo'ona eu'u ahinakia, 'a auba ki'a
obokia hanona Iesu te'iobina buonai eka-
iabunakia a'i kate'abi.

Iesu Galileai Eiroro.
(Lk 4.42-44)

35 Raurani wapuranai, a'i nirani baha
aonai Iesu emikiri itu ehabona, eao 'eka
'abaeanai ha, ua'a ebahuba'ari.

36 Ba Simona 'abana kipokia tekarahi
itabuna teao.

37 Weia tetabu ahina ba tehina bena
tetibaha, “Maearima ikoinai hanona oi
titabuni'o.”

38 Ta Iesu ekia 'abi ebamuena etibaha,
“Aika hamaeao aiara herekai haukia,
aokiai abomo kairoro, aka weiana hauna
paunai amai.”

39 Tesu hanona Galilea aona maikoina
ekana, Iuda haukia ekia marea aokiai
eiroro mai auba ki'a obokia maearima
aokiai haukia eu'u u'u ahinakia.

Iesu Morumoru Hauna Ebanamona.
(Mt 8.1-4, Lk 5.12-16)
40 Morumoru hauna ha emai_Iesu
wa1rana1 ekai pehu, enoina etlbaha
“Ponuatae raninai, pobamaurina'u.”
41Tesu ehore eaoko'o aina, abomo etara
ea'l 'apuana, ehina bena etibaha, “E. Au
nanuatae konamo. Haumu menamo!”

42 Rani hamona morumoru hanona hau
weiana ehabona, hauna enamo.

43 Jesu hau weiana euhuna aonai
eharabuna etibaha,

44 “Aja'u nona, hau ha haianai a'i
ko'abi 'apua. Beronai koao, Robe hauna
herena, haumu keihana. Mose ena

rauhubu ihobona, onamo hanona beru-
beruna Tirama herenai kobaibeni, oi emu
namo ibatohana.”

45 'A hau weiana eao 'eka ikoinai ena
namo pouna ekikipa otaraina. Ena kikipa
weiana buonai Iesu hanona aiara aokiai
a'l ekatoto. 'A 'eka 'abaeakiai mo emiaho,
'eka haeali haeai maearimakia hanona
teao herena.

2

Iesu Mero Hauna Ebamikirina.
(Mt 9.1-8; Lk 5.17-26)

1 Wapu baika teore murinai Iesu haea-
mona emue eao Kaperanauma aiarana,
maearima pouna teona ia hanona ituai.

2 Maearima bo'ona 'akina temai teto'u
itu ebonu 'auna, 'eka hana ha a'i emi-
aho eao mo pa'abi 'akonai epua, ba Iesu
neiroro aiana tiona.

3 Hau bani hanona mero hauna ha
tebuana teaoaina.

4 Maearima ebo'o ki'a baha buonai, hau
weiana kateaoaina Iesu herenai hanona
a'l etaina. Ua buonai Iesu 'arana paipana
kapeheneai 'erere ha tebabaina. Mero
hauna mai 'irena weia tebaririna eao Iesu
wairanai.

> [esu ekia a'ikakauma weiana eapa'ua
ki'a baha eihana buonai, mero hauna
ehina bena etibaha, “Naha'u e! Emu ki'a
aba ihina hao.”

6 Rauhubu poki haukia baika weia
temiati, kipokia teraona raona.

7 “Taba buonai hau neiana na ni'abi
aiho? Ia Tirama herenai ni'abi ki'a.
Tirama mo kipona ki'a kehina haonakia.”

8 Jesu abahamo aokia e'iobina, ba
wairakiai e'abi, etibaha, “Taba buonai 'abi
neiana turaonana?

9 Kia ihina hao ‘'abina hanona
e'ama'ama, a'i tubatohana re'a, bariu
hau neiana kahina bena kem1k1r1 keka'a
katoihana.

10 Ba katobatohana, au Maearima
nahuna hanona mai hiabu'u hanopakai
ki'a kahina haonakia.” Ba mero hauna
ehina bena etibaha,

11 “Au oi nahina beni'o. Omikiri, emu
'ire moa'i taeana, moka'a emu itu!”

12 Maearima wairakiai emikiri, ena 'ire
eouna ea'il taeana eka'a. Ikoikiai teta'u tau
huri, Tirama tebanamona tetibaha, “A1ka

hoa nahomana ha a'i haiha 'apuana.”

tenuatae aina.

Iesu Lebi Eaparina.
(Mt 9.9-13; Lk 5.27-32)

13Tesu haeamona emue eao Galilea 'obu
poena. Maearima bo'ona 'akina temai
herena ba eba'iobinakia.

14 'A ja eka'a eao aonai, takiti a'i
hauna Lebi Alepeo ena aka 'ekanai emiati
eihana Iesu ia ehina bena etibaha,

“Muri'uai omai!” Lebi beronai mo em1k1r1
murinai eao.

15 1,ebi ena ituai aniani 'ekanai temiati,
takiti a'i haukia mai ki'a haukia bo'okia
Iesu mai i'abana haukia kipokia teaniani,
pokina mako Iesu murinai teka'a.

16 Rauhubu poki haukia Parisea
itubunai temai Iesu ki'a haukia mali
takiti a'l haukia kipokia teaniani haeamo
tethanakia raninai, 1i'abana haukia
tebakainakia tetibaha, “Taba buonai Iesu
maearima uahomakia kipokia tianiani
haeamo?”

171esu aiakia eona raninai, ekia 'abi eba-
muenakia etibaha, “Maearima a'i teinawa
haukia hanona muramura baibeni hauna
a'l tenuatae aina, 'a inawa haukia mo
Au aka bero haukia
paukiai a'i amai, ia au hanona ki'a haukia
paukiai amai.”

Anirobe Bakai bakaina.
(Mt 9.14-17; Lk 5.33-39)

18 Rani ha ba'uere robe hauna Ioane
i'abana haukia mai Parisea haukia
hanona teani robe. Ua buonai maearima
baika temai Iesu tebakaina tetibaha,
“Ba'uere robe hauna Ioane i'abana haukia
mai Parisea haukia i'abakia haukia tiani
robe, 'a oii'abamu haukia aehoma buonai
a'i tiani robe?”

19 Tesu ekia 'abi ebamuena, etibaha,

“Tomoraona haraina! Hawainibe ma-
hamaha hauna ena baki haukia aonamo
weiana aonai hanona aea kateani robe
aiho? Aha'i baihana! Kipokia temiaho oioi
hanona a'i kateani robe.

20 'A rani kemai aonai hawainibe ma-
hamaha hauna herekiai katea'i parena.
Ua raninai ia abomo kateani robe.

21 Habuni mahamahana puapuana ha
habuni 'ai'aina marana a'i kehuri abuna,
pokina habuni mahamahana puapuana
keberi o'onaina habuni 'ai'aina ketapana.
Mara rarina kerama.

2 Abomo bine mahamahana beibei
'ai'ainai a'i kebaharuna, pokina bine ma-
hamahana kehore beibei 'ai'aina kebua

'iti'itina, bine mai beibei ohi kateki'a
haeamo. Ua buonai bine mahamahana
hanona beibei mahamahanai mo kateba-
haruna.”

Beraura Robe Obiana.
(Mt 12.1-8; Lk 6.1-5)

23 Beraura Robenai Iesu Witi umanai
ekabanai, i'abana haukia ka'akiai Witi
buakia terurunakia teani.

24 Parisea haukia hanona Iesu tehina
bena tetibaha, “Moihana! Taba buonai
ol i'abamu haukia hanona Beraura Robe
rauhubuna tia'i ki'ana?”

25 Jesu ekia 'abi ebamuena etibaha,
“Davida ena maearima kipokia rani

weianai mare'a te'ari, emikiri taba
ebabaina hauna pouna a'i totuabi
‘apuana?

26 Abiata Robe hauna ena raniai, Davida
emikiri eao Marea Robeal parawa robe
weia robe haukia kateani hauna eani,
baika ena maearima ebenakia teani.”

27 Tesu haeamona ehinabe muenakia
etibaha, “Tirama ehore Beraura Robe
ebabaina hanona maearima ena namo
paunai, ia maearima hanona Beraura
Robe paunai a'i ebabaina.

28 Ua buonai Maearima Nahuna hanona
Beraura Robe abomo keobia aina.”

3

Hau Ha Imana Ekobekobe.
(Mt 12.9-14; Lk 6.6-11)

1Tesu haeamona emue eao Iuda haukia
ekia mareai ekatoto, weia hanona hau ha
imana kobekobena eihana.

2 Maearima baika aba Wela Iesu
te'itimana beho ha kebabaina re'a katei-
hana, hau weiana kebamaurina Beraura
Robea1 hanona behoai katehorotina.

3 Iesu ima kobekobe hauna ehina bena
etibaha, “Momikiri, omai na'a maearima
wairakiai.”

4 Tesu ehore maearima ebakainakia
etibaha, “Eka Rauhubu taba e'uahina
kahababaina Beraura Robeai? Namo
kahababaina 'ao ki'a kahababaina?
Maearima kahaba maurina 'ao ka-
haba'arina?” Weia hanona taba ha a'i
tehinana, a'i aia aiakia.

5 Jesu mai opuerena eiha 'ini'ininakia,
haeamona eaoko'o ainakia, pokina ekia
aopahihi paunai. Ima kobekobe hauna

ehina bena etibaha, “Imamu motiu pahi-
hina!” Imana etiu pahihina hanona
beronai enamo.

6 Ua buonai Parisea haukia mareai
tekarahi, beronai teao Heroda titaina
haukia klpOkla teto'u, Iesu iahu'arina
taearana terobahu aina.

Mako Iesu Murinai Teao.

7 Tesu i'abana haukia kipokia tekarahi
teao Galilea 'Obuna hanona mako rarina
Galileai murikiai teao.

8 Abomo maearima Iudeai, Ierusalemai,
Idumeai, Ioridana ate abirana taetana
haukia, Turo mai Sidono haukia abomo
temai, ena poki hanona Iesu hoa weiakia
ebabai poukia teo'o paukiai.

9 Mako rarina ‘'akina buonai,
i'abana haukia ehina benakia ahi
kateba'oruna, maearima taeara
temekaikai abuna marikina.

0 Jesu maearima bo'ona 'akina eba-
maurinakia buonai, inawa haukia taeara
tetabu hanona tebaituaina, Iesu katea'i
'‘apuana na tehoma.

11 Abonamo aokiai auba ki'a obokia
temiaho haukia Iesu teihana raninai,
temai wairanai te'eho teio tetibaha, “Oi
hanona Tirama Nahuna!”

12 'A Iesu hanona auba ki'a obokia
eharabunakia, pouna a'i katehinana ia
hanona tai.

Iesu
ha
a'l

Iesu Iuhubeau Haukia Harau Haea Rua
Etina'anakia.
(Mt 10.1-4; Lk 6.12-16)

13 Tesu oeoai ekara'au enuatae ainakia
haukia eaparinakia, teao herena.

14 Haukia harauhaea rua ea'i taeanakia,
atakia ehinana Iuhubeau haukia, ia
kate'abana, keuhu ahinakia kateiroro,

15 abomo hiabu kebenakia auba ki'a
obokia kateu'u ahinakia.

16 Harauhaea rua haukia neiakia. Si-
mona (Iesu ata ibaruana ebena Petero),

17Sebedeo nahuna Iakobo, hatina Ioane
ohi (Iesu ata ebenakia hanona Boanere,
anina hanona ‘Kupa niro'u nahuna.’)

18 Anderea, Pilipo, Batolomeo, Mataio,
Toma, Alepeo nahuna Iakobo, Tadeo, Si-
mona Kanana hauna,

19 mai Iuda Kariote hauna Iesu hinahi-
nana ehinahina hauna.

Iesu Mai Belesebulo.
(Mt 12:22-32; Lk 11.14-23; 12.10)

20 Jesu ituai etoto, maearima haeamona
teto'u mue, i'abana haukia kipokia katea-
niani hanona a'i etaina.

21 Hatia'ana pouna teona raninai teao
katebaka'ana, pokina maearima te'abi ia
hanona nibeau 'ari.

22 Rauhubu poki haukia baika Ierusale-
mai temai haukia te'abi tetibaha, “Auba
ki'a obokia ekia poki hauna Belesebulo
Iesu aonai etoto, hiabu ebena, auba ki'a
obokia neu'u ahinakia.”

23 Ua buonai Iesu eaparinakia temai
herena ‘'abi ibabataiai ehina benakia
etibaha, “Aea homanai Satani hanona
Satani keu'u ahina?

4 Hanopaka ha kipona kebapa'ana
ba terarua katehuari raninai, hanopaka
weiana hanona a'i kekori 'ini 'apua.

25 Ttubu ha abomo kipona kebapa'ana
ba kate'au raninai, itubu weiana abomo
a'l kekori 'ini.

26 Satani abomo ena itubu kebapa'ana
ba kipokia katehuarinakia raninai, ena
itubu a'i kekori 'ini, ia kepua.

27 Hau ha a'i kehore tabura hauna ena
itu a'i ketoto 'apua, ena itu kepukia a'i
kebainaoai 'apua, keao mo ia kebiri 'uaina
ba ena itu tabakia kebainao ainakia.

28 'Abi tohana mo au wai nahina
benimi, Tirama hanona maearima ekia
ki'a ikoikiai abomo ekia 'abi ki'a obokia
ikoikiai kehina haonakia mai taearana.

29 'A hau ha Auba Robe herenai ke'abi
ki'a hauna ena ki'a a'i kehina hao 'apuana
kemiaho keao mo banai banai.”

30 Tesu ua e'abi aiho, pokina baika
tetibaha, “Ia aonai hanona auba ki'a
obona nemiaho.”

Iesu Hinana Mai Hatina.
(Mt 13.1-9; Lk 8.4-8)

31 Ba Iesu hinana mai hatina temai
atapakai tekoroti, 'abi mo teuhuna eao
herena.

32To'urarina 'akina Iesu temia kaiarona
haukia tehina bena tetibaha, “Oi hinamu
mai hatimu hanona atapakai, tenuatae
aini'o.”

33 Jesu ekia 'abi ebamuena etibaha, “Tai
hanona au hina'u mai hati'u?”

34 Jesu maearima temia kaiarona
haukia eihanakia ba ehina benakia
etibaha, “Neiakia hanona au hina'u mai
uaho'aba'u.

35 Tirama ena nuatae akakia tibabai
haukia hanona au uaho'aba'u, haibuu
mai hina'u.”

4

‘Abi Ibabataina Batobato Hauna.
(Mt 13.1-9; Lk 8.4-8)

1Tesu haeamona eao Galilea 'obu poenai
eba'iobi mue. To'u rarina 'akina teao
herena tekori abuna buonai, Iesu ahi
ha ahanai ekara'au emiati. Ahi papana
ekarahi 'apua 'ourai, to'u haukia ikoikiai
hanona poeai tekorina.

2Tesu hanona taba bo'okia 'abi ibabata-
iai to'u haukia eba'iobinakia.

Ena ba'iobi aonai na e'abi aiho.

3 “Tomobahu. Biraura hauna ha eao ena
uho kebatonakia.

4 Ta uho umai ekapo kapo otarainakia
aonai, baika hanona taearai te'eho, ba
roborobo temai teani orenakia.

5 Baika hanona bohuai te'eho, te'omu
noanoa, pokina 'ano enibinibi 'aki.

6 JTa beraura etae eraranakia hanona
tepaea te'ororo, pokina ramukia a'i teriri
harai.

7 Baika hanona awa 'ini'inikia aokiai
te'eho. Te'omu, ia awa 'ini'inikia teta'a ta'a
abunakia buonali, a'i tebua'a.

8 Haeamona baika hanona hano na-
monai te'eho, ba te'omu harai tebua'a,
baika buakia harau aihau, baika imabui
harau haea, mai baika hinabu hamomo.”

9 'Abi puanai Iesu ehina benakia
etibaha, “Mai haiana hauna hanona aia
keona.”

Iesu ‘Abi Ibabataiai E'abi Ena Poki.
(Mt 13.10-17; Lk 8.9-10)

10 Tesu eikupai aonai, i'abana haukia
harau haea rua mai_maearima baika
murinai ti'au haukia kipokia teao her-
ena tebakaina 'abi ibabatai anikia kehina
haralnakla o _

11 Tesu ehina benakia etibaha, “Tirama
ena obia aiarana 'abikia bunikia hanona
wai heremiai tewaira tina harai, 'a kapeai

temiaho haukia taba ikoikiai hanona 'abi

ibabataiai mo nahina benakia.
12 Ua buonai,

‘Teihana ia a'i mo teiha tinana,

abomo tibahu aia tiona

ia a'i mo te 'lobina.

Pokina a'i temeraona kabe,

Tirama ekia ki'a a'i mehina

haonakia marikina.’ ”

Isa 6.9, 10

‘Abi Ibabataina Anina.

(Mt 13.18-23; Lk 8.11-15)

13 Tesu haeamona ebakainakia etibaha,
“Abi ibabataina 'ama'amana neiana a'i
to'iobina, u? Ba 'abi ibabatai baika
hanona aea kato'iobi aihonakia.

14 Biraura hauna uho weiana ekapo
kapo otaraina hanona Tirama ena 'abi
ekapo kapo otaraina.

15 Uho weiakia taearai te'eho hanona
maearima baika 'abana Tirama ena 'abi
'uruna tiona, ia Satani nimai hanona nia'i
parenakia.

16 Uho weiakia bohuai te'eho hanona
Tirama ena 'abi 'uruna tiona mai_ aon-
amokia tia'i taea noanoana haukia 'abana.

17'A ramukia a'i teriri harai 'ano aonai
buonai, rani papana mo katemiaho, ba
Tirama ena 'abi paunai kate'oatanakia 'ao
kateba haiaranakia raninai, kate'eho.

18 Uho weiakia awa 'ini'inikia aokiai
te'eho haukia hanona maearima baika
'abana Tirama ena 'abi uruna tiona,

19'A hanopaka ena aoaro'ari mai kepu
inuataekia tihore Tirama ena 'abi aokiai
haukia tia'i parenakia. Ua buonai buakia
hanona aha'i.

20 'A  uho weiakia hano namonai
te'eho hanona maearima Tirama ena
'abi 'uruna tiona mai aokiai tia'i taeana,
buakia tirama baika hanona harau aihau,
baika imabui harau haea, baika hinabu
hamomo.”

Ramepa Ihao Auna 'Ekanai Kehao
Auna.
(Lk 8.16-18)

21 Tesu haeamona ehina benakia
etibaha, “Hau ha ramepa keba'arana
raninai, uro aonai a'i keutana 'ao maua
aonai a'i keutana. 'A ramepa ihao 'auna
'ekana tohanai kehao 'auna.

22 pokina taba tebuni haukia ikoikiai
katewaira tina, abomo tehore buni
tabakia ikoikiai hanona katekarahi, taba
ha a'i kebuni 'apua.

23 Maihaiana hauna hanona aia keona.”

24 Haeamona ehina benakia etibaha,

“Tuo'o ‘'abikia hanona tomoraona
harainakia. Emi baibeni ihobokiai mo
Tirama kebenimi, haeamona weiakia
ahakiai harua kehore au.

25 Pokina mai ena taba hauna ahanai
kehore 'auna kebena, 'a herenai ha aha'i

hauna hanona 'eunai papana nemiaho
hauna abomo kea'i obona.”

‘Abi Ibabataina Uho E'omu.

26 Jesu e'abi etibaha, “Tirama ena obia
alarana hanona nahomana, hau ha uho
umai ekapo kapo otaraina.

27 Hau weiana rabi eparua mararani
emiaho, ia uho hanona te'omu tehubu, a'i
e'iobina aea te'omu aiho.

28 Hano kipona anina ebaramana, uho
eba'omuna, hubuna etae erewa, ba muri-
nai buana ebaramana

29 Buana ekiro iarina beraurana etama
raninai, blraura hauna ena akiua ea'ina

eao, earina.”

‘Abi Ibabataina Tuaba Uhona.
(Mt 13.31-32; Lk 13.18-19)

30 Tesu haeamona e'abi mue etibaha,
“Tirama ena obia aiarana hanona tabai
kahababataina? Ori tabanai 'abi ibabatai
kahabaihobona?

31 Tirama ena obia aiarana hanona ma-
toha tuaba uhona 'abana, uho ikoikiai
baiatakiai hanona ia mo papana 'aki, ba
'anoai ebatona,

32 muriai ia e'omu raninai, aniani
matiukia ikoikiai eberenakia, abomo
eapa'ua ki'a. Ia rena rarikia tekarahi, 'ubi
roborobokia ikoikiai temai 'arunai tiarai.”

33 Jesu hanona maearima weiakia
ekia 'iobi ihobonai 'abi ibabatai bo'okia
eba'iobinakia.

34'A ia 'abiibabatai ai mo ehina benakia,
i'abana haukia kipokia teikupai hanona
'abi anikia eba'iobi harainakia.

Iesu Baura Mai Roio Eba’'omatanakia.
(Mt 8.23-27; Lk 8.22-25)

35 Beraura weiana mahabu mahabunai

Iesu i'abana haukia ehina benakia
etibaha, “Hamakabanai hamaeao ‘'obu
abirana.”

36T'abana haukia to'u tehabona teao, ahi
weiana Iesu emia'au aina haunai tehe'au
{(ipokia teao. Ahi baika abomo murikiai
eao.

37 Baura rarina 'akina eabu 'au, roio
emikiri bei ahi aonai etoto, hereka 'akinai
pateuhu.

38 Jesu hanona ena iuna eunana ahi
murinai enoti eparua. I' abana haukia teao
herena, tebaona tetibaha, “Ba'iobi haumu
e, aika kahatono hauna a'i nuraonana?”

39Tesu emikiri baura erikena haeamona
roio ehina bena etibaha, “Tomo'oro!”
Baura e'oro, roio abomo e'omata.

40 Wejana Iesu i'abana haukia
ebatanakia etibaha, “Aehoma na tuta'u
aiho? Emi a'ikakauma niaha'i oho mo?”

41 'A ija ikoikiai teta'u ki'a, tebaihamai
aina, tetibaha, “Nahuna tai? Baura mai

'1’

roio abomo aiana tiona!

S

Iesu Hau Ha Aonai Auba Ki'a Obokia
Eu'u Ahinakia.

(Mt 8.28-34; Lk 8.26-39)

1 Tesu i'abana haukia kipokia teka-
banai 'obu abirana teao, Gerasa hanonai
tekara au.

2 Rani weianai Iesu ahiai eriri hanona,
hau ha auba ki'a obokia aonai temlaho
hauna 'ariahanai ekarahi emai Iesu ohi
tebaitabu ahi.

3 Ena miaho 'ekana hanona 'ariahana,
hau ha tabiri ai kebiri 'inina hanona a'i
etaina.

4 Pokina rani bo'ona hanona tabiri mai
'anaua ai tebirina, ia 'anaua ebamohu-
nakia mai tabiri eba pa'anakia, ia ibama-
matana hanona hau ha a'i e'iobina.

5> Rabi mai mararani ia hanona 'aria-
hanai mai oeo ai raniikoinai eio, abonamo
ia kipona hauna wairoai eiuaiua 'auna.

6 Hau weiana Iesu atau'ai nimai eihana
raninai, ebeau eao wairanai ekaipehu.

7-8 Tesu auba ki'a obona ehina bena
etibaha, “Auba ki'a obona! Hau na-
iana aonai mokarahi.” Hau weiana
eio aota etibaha, “Iesu 'Ubi 'akina Tira-
mana Nahuna e. Here'u ai taba koba-
baina? Tirama atanai nanoini'o, a'i koba-
haiarana'u.”

9 Tesu ehore ebakaina etibaha, “Oi
atamu hanona tai?” Ia ena 'abi ebamuena
etibaha, “Ata'u hanona Mako, pokina ai
hanona tabo'o ki'a baha.”

0 Ta Iesu enoi hao noi haona,
weianai a'i keuhu ahinakia.

11 Aiporo to'una rarina 'akina oeo meke-
nai tetuatua.

12 Auba ki'a obokia weiakia tehore Iesu
tenoina tetibaha, “Kouhunamai, aiporo
we1ak1a aokiai katatoto.”

3 Ua buonai Iesu ena 'abi ai auba ki'a
obokia hau weiana aonai tekarahi teao
aiporo aokiai tetoto, aiporo to'una hanona
taha rua (2,000) tebeau teao papa‘ai ter-
obo ahi 'obu ai tetobu, tetono 'ari.

'‘eka

14 Aiporo 'ima haukia tebeau teao, aiara
haukia mai umai teaiara haukia herekiai
pou tehinana, ua buonai maearima tera'a
teao taba erama hauna kateihana.

15 Teao Iesu herenai tekara'au rani-
nai, 'uvainai hau weiana aonai auba ki'a
obokia temiaho hauna aona aba ebero,
ena habuni ebatotonakia emiati teihana
raninai, teta'u ki'a.

16 Maearima weiakia Iesu taba ebabaina
teihana haukia maearima baika herekiai
hau weiana auba ki'a obokia aonai temi-
aho hauna pouna mai aiporo poukia teba
'lobinakia.

17 Aiara haukia tehore Iesu tenoina, ekia
hano kehabona.

18 Tesu ahiai ehe'au hanona auba ki'a
obokia aonai temiaho hauna ehore Iesu
enoina ke'abana kateao.

19 'A ia ebamuena etibaha, “Komue
koao emu itu haukia herekia, Tirama aea
eaoko'oai aihoni'o abomo ebamaurini'o
hauna hatia'amu koba'iobinakia.”

20 Ua buonai hau weiana eao Tekapoli
alarakia aokiai Iesu taba herenai
ebabaina hauna pouna eiroro aina,

maearima ikoikiai teta'u ta'u huri.

Iairo Nahuna Uahona, Mai Iesu Ena
Habuni Ea't Apuana Babi'ena.
(Mt 9.18-26; Lk 8.40-56)

21 Jesu haeamona ahi ai ehe'au, teka-
banai 'obu abiranai tebatai 'au, mako ra-
rina hanona weia poeai haeamona teto'u
mue.

22 Marea poki hauna ha, atana Iairo, eao
weia Iesu eihana aena pokinai ekaipehu,

23 mai aona ikoinai enoi, etibaha,
“Nahau uahouahona hanona aba ke'ari,
pahaeao, haunai pohao 'au pemauri.”

24 Tesu emikiri Iairo ohi teao, 'a mako
rarina hanona Iesu te'opu abuna teka'a.

25 Babi'e ha abomo weia babi'e ekia
inawa ehaiara aina ihauna ikoinai harau
haea rua.

26 Muramura baibeni haukla bo'okia ia
ena inawa katebanamona ia a'i etainakia,
ena moni mai kepu bo'ona ebaorenakla
'a ena inawa a'i enamo, inawa hanona
eapa'ua.

271a Iesu pouna eona raninai, mako ba-
iatakiai ia murinai ekataeana, ena habuni
ea'l 'apuana.

28 pokina ia eraonana, ‘Ena habuni mo
pa'i 'apuana hanona pamauri.’

29 Ena habuni ea'i 'apuana beronai aru-
aru e'oro, hauna eonobaina ena inawa
hanona aba enamo.

30 Iesu beronai eonobaina bamauri hi-
abuna aonai hauna ekarahl buona1 ekori
kabe ebakaibakai etibaha, “Tai e'u habuni

a'i 'apuana?”

31 I'abana haukia te'abi tetibaha, “Mako
rarina 'akina tibai'abi aina heremuai,
aehoma buonai nubakai bakai, tai ea'i
'apuani'o.”

32 'A Iesu hanona eihao ihao ia ea'i
'‘apuana hauna etabuna.

33 Babi'e herenai erama akana aba
e'iobina buonai, eta'u ki'a mai 'ururu 'uru-
runa eka'a eao lesu wairanai ekaipehu,
ena pou maikoina ehinana.

34Tesu ia ehina bena etibaha, “Naha'u e,
emu a'itkakauma buonai aba omauri. Mai
baibuamu moao. Emu haiara ikoikiai aba
teore.”

35 Jesu ni'abi oho mo aonai, Iairo ena
ituai maearima baika temai herena tehina
bena tetibaha, “Nahumu hanona aba
e'ari. Ba'iobi hauna a'i mobaro'arina.”

36 'A Tesu 'abi weiana eona raninai a'i
ea'l taeana, marea poki hauna ehina bena
etibaha, “A'i mota'u, moa'ikakauma mo.”

37 Ia ehore ikoikiai ebamuenakia,
tai ha a'i ke'abana, 'a Petero, Iakobo
mai uaho'abana Ioane iamo teaihau
kate'abana.

38 Teao marea poki hauna ena ituai
tekara'au, maearima eihanakia tehai
aoko'o mai tehai apa'ua.

39 Jesu itu aonai ekatoto, maearima
ehina benakia etibaha, “Taba buonai
tuhai, uru rarina 'akina tubabuana, uaho
neiana a'i e'ari, 'a ia hanona niparua.”

40 'A ia hanona Iesu teiriri aina.
Maearima  ikoikiai ehina Dbenakia
tekarahi, epua murinai, wuahouaho

hamana mai hinana abomo ia maii'abana
haukia aihau kipokia teao uahouaho enoti
'ekanai tetoto.

41 Jesu uahouaho imanai ea'i,
bena etibaha, “Tarita Kumi!”
hanona ‘Uahouaho e,
momikiri.”)

42 Uaho wuaho weiana beronai mo
emikiri, ekaoao kaoao. Teihana haukia
ikoikiai teta'uta'u huri. Uahouaho ihauna
hanona harau haea rua.

43 Tesu ehore eharabunakia pouna a'i
katehinana. Haeamona ehina benakia,

eh@na
/ (Anl_na
nahina beni'o,

Iesu Nasaretai Tebaki'ana.
(Mt 13.53-58; Lk 4.16-30)
1 Jesu 'eka weiana ehabona, i'abana

haukia kipokia teao ia ena aiara tohana.

2 Beraura robeai ia ena ba'iobi ea'i ra-
mana. Mareai aiana teona haukla ikoikiai
teta'u ta'u huri, tetibaha, “Aotipa neiana
tai ebena? Hiabu ae'eai emai hoa neiakia
nibabai.”

3 Ja tebaki'ana, te'abi tetibaha, “Ia
hanona kamuta hauna, Maria nahuna,
Iakobo, Iosepa, Tuda mai Simona a'akia,
haibuna baiatakai temiaho.”

4 Jesu ehina benakia etibaha, “Maha-
banai hauna hanona 'eka 1k01k1a1 aokiai
katea'i taeana, 'a ena aiara tohanai mai ha-
tia'ana tohakia hanona a'i katea'i taeana.”

Weia hanona hoa bo'okia a'i
ebabainakia, ia inawa haukia bita 'aki mo
ahakiai ehao 'au, ebamaurinakia.

6 Eta'u ta'u huri pokina ekia a'ikakauma
aha'i buonai. Ia eao aiara haeai baika
aokiai eba'iobi.

Iesu I'abana Haukia Harau Haea Rua
Euhu Ahinakia.
(Mt 10.5-15; Lk 9.1-6)

7 Haeamona lesu i'abana haukia harau
haearua eaparinakia temai herena, hiabu
ebenakia, rua rua euhunakia auba ki'a
obokia kateu'u parenakia.

8 Erobenakia e'abi etibaha, “Emi kaoao
aokiai taba ha a'i katoa'inakia, ikai'ini mo
hamona katoa'ina. Mahoa, aniani abomo
moni ha a'i katoa'ina.

9 Emi tamaka katoaba'au, ibatoto ibaru-
akia a'i katoa'inakia.

10 Katokara'au ituna weianai mo kato-
miaho keao mo aiara weiana katohabona.

11 A'i katea'i taeanimi 'ao aiami a'i ka-
teona raninai katohabonakia, aemi apuro-
rokia katotabu tabu obonakia ekia behoai
keao ekia ki'a ibatohana.”

2 Weiana i'abana haukia teao, teiroro
maearima katebaraona kabenakla

13 ahomo auba ki'a obokia bo'okia teu'u
u'u ahinakia, inawa haukia bo'okia tehoro
ai tetaronakia tebamaurinakia.

Ba'uere Robe Hauna Ioane Ena ‘Ari.
(Mt 14.1-12; Lk 9.7-9)
14 Heroda obia hauna pou weiana eona,
pokina Iesu atana aba tehina otaraina.
Baika te'abi tetibaha, “Ba'uere robe hauna

Ioane 'ari ai aba emikiri mue ba hiabu
akakia neiakia nibabainakia.”

15 Haeamona baika te'abi tetibaha,
“Neiana hanona Elia.” Baika tetibaha,
“Neiana hanona mahabanai hauna ha,
mahabanai 'uaikia 'abakia.”

16 'A Heroda uru weiana eona raninai,
e'abi etibaha, “Ioane, 'akona akabe hurina
hauna 'ari ai aba emikiri mue.”

17 'Uainai Ioane a'i e'ari baha aonai,
Heroda hanona aba ebaiuhu, Ioane
tea'ina tebirina wapura itunai teka-
iabuna, weiana ebabaina hanona Herodia
paunai. Heroda ehore hatina Pilipo
atawana Herodia eatawana.

18 Ba Ioane ehore Heroda ehina bena
etibaha, “Oi ohore hatimu atawana
oatawa boina hanona obeho.”

19 Weiana Herodia hanona Ba'uere robe
hauna Ioane eopuere aina, iahu 'arina
taearana etabuna, 'a ena taeara aha'i.

20 pokina Heroda hanona Ioane eta'u
aina, e'iobina ia hanona aka bero abomo
robe hauna, ua buonai ia ehore e'ima
haraina. Rani bo'okia Heroda Ioane ena
'abi 'urukia eo'o, aona earo 'ari, ia enuatae
aiana keona.

21 Heroda ena rama ranina ekara'au
buonai tatu apa'uana ha tebabaina, aiara
obiakia, huari poki haukia, abomo Galilea
maearimakia apa'uakia tebeaunakia
temai.

22 Herodia nahuna uahona emai to'u
haukia wairakiai ewa. Heroda mai ena
baki haukia ikoikiai aokia enamo, ba
Heroda ehore uaho weiana ehina bena
etibaha, “Nonuatae aina tabana ko'uahina
hanona kabeni'o.”

23 Herenai e'abi'uai tabura etibaha,
“Taba konuatae aina hanona kabeni'o, e'u
hanopaka abirana konoi aina re'a abomo
kabeni'o.”

24 Weiana uaho ekarahi eao hinana
ebakaina etibaha, “Au taba kanoiaina?”
Hinana e'abi etibaha, “Ba'uere robe
hauna Ioane 'arana konoiaina.”

25 Uaho haeamona emue ebeau toto
eao Heroda obia 'arana hauna ehina
bena etibaha, “Bariu bariu mo Ba'uere
robe hauna Ioane 'arana tihu ai koutana,
kobena'u.”

26 Heroda_ obia 'arana hauna aona
earo'ari, ia aba e'abi'uai uaho taba kenu-
atae aina hauna kebaibeni mo, abomo ena
baki baki haukia weia teaniani haeamo

haukia ena 'abi'uai 'uruna teona buonai
keubo hanona taearana aha'i.

27 Ua buonai Heroda obia 'arana hauna
huari hauna ha euhuna keao Ba'uere robe
hauna Ioane 'arana kemaiaina. Huari
hauna weiana eao wapura itunai Ba'uere
robe hauna Ioane 'akona ekabe hurina.

28 'Arana tihu ai eutana eaoaina uaho
ebena, uaho ehore eaoaina hinana ebena.

29 Ba'uere robe hauna Ioane i'abana

haukia pouna teona raninai teao
hauanina tea'ina teaoaina ‘'ariahanai
tehorena.

Iesu Taha Ima (5,000) Ebanianinakia.
(Mt 14.13-21; Lk 9.10-17; Io 6.1-14)

30 Tesu ena iuhubeau haukia temue
teao herenai teto'u mue, tebabai tabakia
mai teba'iobi 'abikia ikoikiai haianai tehi-
nanakia.

31 Mako rarina tiao timai buonaii'abana
haukia ekia aniani 'ekana aha'i, ia emikiri
ehina benakia etibaha, “'Eka 'abaeana ha
hamaeao, ua'a katoarai.”

32Ua buonai ahiai tehe 'au, tebeau banai
'eka 'abaeana ha teao.

33 Fkia beau ahi ai maearima bo'ona
tehore teihanakia, te'iobinakia, aiara
maearimakia 1k01k1a1 tebeau raina te'uai
teao 'eka weianai tekarahi.

34 Tebahaha 'au aonai Iesu mako ranina
eihana hanona eaoko'o ainakia matoha
mamoe i'imakia hauna aha'i 'abana. Ua
buonai mauri 'abikia eba'iobinakia.

35 Rabirabi beraura aba kekaihuna ba
i'abana haukia teao herena, tehina bena
tetibaha, “Neiana hanona hano'akuna
abomo beraura aba kerabi.

36 Ua buonai maearima neiakia pouhu-
nakia pateao umai abomo aiarai weia ekia
aniani patekawa pateani.”

37 Tesu ehina benakia etibaha, “Wai
kipomi aniani ha tomobenakia, temeani.”
'A iabana haukia ia tehina bena
tetibaha, “Ai katahore 200 kina anianina
katakawana, katabenakia, u?”

38 Tesu ebakainakia etibaha, “Aniani
bita heremiai? Tomoao, tomoihana.”
Teao teiha harai temue temai, tehina bena
tetibaha, “Parawa ikine ima mai maia
rua.”

39 JTesu i'abana haukia ehina benakia,
maearima katewatenakia to'uto'ukia ha
ha tubu ahakiai katemiati.

40 Ua buonai maearima ikoikiai hinabu
ha ha mai imbui ha ha tebamiatinakia.

41 Ba ia ehore parawa ima abomo
maia rua ea'inakia ea'a taea kupa eihana

aniani ebanamonakia. Parawa ehobi-
nakia i'abana haukia ebenakia tewate-
nakia mako ikoikiai tebenakia. Maia rua
abomo ua tewate aihonakia.

42 Teaniani ikoikiai teani 'ari.

43 Parawa mai maia harikia tebararon-
akia, areha ikoinai harau haea rua
tebonu.

44 Teaniani haukia baiatakiai
'abaeana hanona taha ima (5,000).

hau

Iesu Bei Kapenai Eka'a.
(Mt 14.22-33; Io 6.15-21)

45 Tesu beronai i'abana haukia euhu-
nakia ahi ai katehe'au kate'uai kateao
Betesaida abirana. 'A ia hanona to'u
haukia euhunakia.

46 Maearima teka'a murikiai ia ekara'au
eao oeo ai kebahuba'ari.

47 Beraura emahabu mahabu raninai
ahi obu ibuanai, 'a ia ikupaiana hanona
'anoai.

48 a eihanakia tipara tiaro'ari pokina
ram wairakiai emai buonai. Kokoro'u ekia
'arara hoanai Iesu 'aku kapenai eka'a eao
herekia matoha ahi pekahaona moioina.

49 Ta teihana 'aku kapenai eka'a eao
teraonana biriua re'a teta'u teio.

50 Tkoikiai teihana nuakia etae. Ia
beronai ehina benakia etibaha, “A'i to-
mota'u, tomonua ko'o. Na Au.”

51 Ahiai ehe'au ba rani e'oko hanona
teta'uta'u huri.

52 Pokina Iesu maearima parawa ebe-
nakia teani, i'abana haukia hoa weiana
obona a'i teobo, aokia tetubu abuna.

Iesu Genesaretai Inawa Haukia Ebana-
monakia.

(Mt 14.34-36)

53 Jesu i'abana haukia kipokia ahiai
tebeau banai Genesareta poenai to'o
tene'ena.

54 Ahiai teriri hanona maearima
beronai Iesu te'iobina.

55 Teka otaraina hano weiana aonai ekia
inawa haukia toto'eai tebuanakia teao
Iesu pouna teona nemiaho 'ekakia.

56 Jesu eao 'ekakia ikoikiai aiara pa-
pakia mai aiara apa'uakia. Maearima
inawa haukia tebuanakia teaoainakia
kawakawa 'ekakiai tehorotinakia, tenoina
ena habuni korina mo patea'l 'apuana.
Ena habuni tea'i 'apuana haukia ikoikiai
hanona temauri.

Kupukia Ekia Ba'iobi.

(Mt 15.1-9)

1 Parisea mai rauhubu poki haukia
}[Ja}[ika Ierusalemai temai Iesu herenai
eto'u.

2 Aonai Iesu i'abana haukia baika
imakia a'i teutu, mai 'opukia teaniani,
weiana hanona Iuda ekia hoahoai a'i
ebero Parisea haukia wairakiai.

3 Parisea mai Iuda haukia ikoikiai
hanona a'i tianiani 'abaea, ia ekia babai
ihobonai imakia teutu 'uai ba tianiani
kupukia 'aba'abakia ekia hoahoa ihobona.

4 Kawakawa 'ekakiai timai raninai ekia
kawakawa tabakia a'l tiani baha, ia teutu
'uainakia mai ia abokiamo te'uere ba
tianiani. Kupukia ekia rauhubu bo'ona
abomo te'ima harainakia matoha 'ere, uro
'ao puou iutukia 'abana.

5 Ua buonai Parisea mai rauhubu poki
haukia Iesu tebakaina tetibaha, “I'abamu
haukia kupuka 'aba'abaka tebabai akakia
a'l tibabai, aehoma buonai imakia mai
'opukia tianiani?”

6Tesu ekia 'abi ebamuena etibaha, “Isaia
ena mahabanaiai wai bahaorea haumi
robami eahuna. Na erere aihona.
‘Maearima neiakia hanona
pinakiai mo Au tibanamona'u.

'A aokia tohana hanona
atau'a 'akinai.
7 Tekutiai 'abaeana'u mo,
pokina rauhubu neiakia
maearima tiba'iobinakia hanona
maearima tebabai rauhubukia.’

Isa 29.13
8 Wai hanona Tirama ena rauhubu aba
tohabonakia, 'a maearima ekia rauhubu
mo tua'i 'ininakia.”

9 Haeamona ehina benakia etibaha,
“Wai emi aotipai Tirama ena rauhubu

tobunina, kipomi emi hoahoa tua'l 'ini-

nakia.

10 pokina Mose e'abi etibaha, ‘Hamamu
hinamu komariki ainakia’, 'a ‘hau ha
hamana 'ao hinana herena1 ke abi ki'a
hauna hanona katoahu 'arina.’

11 Ta wa1 tu'abi totibaha, ‘Hau ha
hamana 'ao hinana kehina bena, barai
barai tabakia pabenimi ia aba Koban.’
(Koban anina hanona ‘Beruberu tabakia
Tirama 'euna’.)

12Ua buonai maearima turauhubunakia,
hamakia hinakia a'i katebarainakia.

13 Hoahoa neiana tubabai hanona
wal kipomi emi ‘'iobiai maearima

tuba iobinakia, T@rama ena 'abi _;[obumna.
Weiana mo aha'1, ia uahomakia bo'okia
tubabai.”

Maearima Niba'opuna Tabana.
(Mt 5.10-20)

14 Haeamona Iesu mako eapari mue-
nakia teao herena, ehina benakia etibaha,
“Ikoimiai katobahu, kato'iobi haraina.

15 Taba weiana atapakai nitoto
maearima aonai hauna maearima a'i

niba'opuna, ia taba weiana maearima
aonai nikarahi hauna maearima
niba'opuna.

16 Mai haiana hauna aia keona.”

17 Tesu to'u haukia ehabonakia ituai
etoto raninai i'abana haukia teao herena,
'abi ibabatai weiana anina tebakai bakai

aina.

18 JTesu ehina benakia etibaha, “Wai
aomi a'i niea, 'u? A'i to'iobina? Aniani
nitoto maearima aonai hauna maearima
a'i niba'opuna.

19 Pokina weiana hanona aoai a'i nitoto,
ia mo'oru aona niao haeamona kekarahi.”
(Iesu'abineiana ehinanaena pok1 hanona

aniani ikoinai tenamo kahani, a'i kateba

'opunaka.)

20 F'abi mue etibaha, “Taba aoai
kekarahi hauna kehore maearima
keba'opunakia.

21 Raona ki'a obokia maearima aonai
tikarahi tabakia hanona neiakia, nabau,
bainao, ahuahu,

22 gniki'a, raonaki'a, bai'oi, rea, wa-
muru, apa, 'uahi'uahi, mai babai 'abaea.

23 Taba ki'a obokia ikoikiai aoai tikarahi
haukia tihore maearima tiba 'opunakia.”

Surofenise Babi'ena Ena A'ikakauma.
(Mt 15.21-28)

24 Tesu 'eka weianai ekaobo eao Turo
hanonai, ia ena nuatae tai ha a'i ke'iobina
ia hanona weia, ua buonai itu ha aonai
eka toto, iamo ena pihi taearana aha'i.

25 Babi'e ha nahuna uahona aonai auba
ki'a obona emiaho, Iesu pouna eona rani-
nai, beronai emai aena pokinai ekaipehu.

26 Babi'e weiana hanona Iuda babi'ena
aha'i, 'a ia hanona Helene babi'ena Suro-
fenike ai erama. Iesu enoina auba ki'a
obona nahuna aonai hauna keu'u ahina.

27'A Tesu ia ehina bena etibaha, “Miori
pateaniani 'uai, pokina miori ekia aniani

kaha'ina kahakapo ahina waeha kateani
hanona a'i enamo.”

28 'A babi'e e'abi etibaha, “Obiapaka e,
'abi tohana, ia waeha abomo miori tiani-
ani 'ika'ikakia itara ba'anai haukia tiani.”

29Tesu ia ehina bena etibaha, “Ua nu'abi
aiho buonai, momue moao emu itu, auba
ki'a obona nahumu aonai hauna aba
ekarahi.”

30 Babi'e emue ena itu eao nahuna aba
enamo etabu ahina ena parua 'ekanai,
auba ki'a obona aba ekarahi.

Iesu Haia Po'o Mai Maea 'Orare Hauna
Ebanamona.

31 Haeamona Iesu Turo ehabona Sidono
mai Dekapoli hanokiai ekabanai eao
Galilea 'obunai ekarahi.

32 Maearima baika tehore haiana tepo'o
abomo maeana e'orare hauna ha tema-
iaina Iesu herena, tenoina ahanai ke-
hao'au kebanamona

33Iesu ehore hau weiana to'u baiatakiai
ebakaparena, ba ia imana riuriuna ha-
iana aonai etiu totona, haeamona imana
e'atotina hau weiana maeana ea'i 'apuana.

34 Jesu ea'a taea kupa eihana aona
ebahi, ba hau weiana ehina bena etibaha,
“Efata!” (Anina hanona mokaikau!)

35 Beronai hau weiana haiana te'erere
abomo maeana ebero e'abi'abi harai.

36 Jesu ehore eharabunakia pou neiana
taiha halanalalkatehmana Eharabu 'ari
iamo aiana a'i teona, ia pouna tehina hina
otaraina.

37 Maearima ikoinai teta'u ta'u huri
ki'a, te'abi tetibaha, “Ia taba ikoinai ni-
babai harai. Haiakia tepo'o haukia aia
Eona abomo maea 'orare haukia ti'abi'abi

arai.

8

Iesu Taha Bani (4,000) Ebanianinakia.
(Mt 15.32-39)

1 Rani weianai maearima bo'ona haea-
mona teao Iesu herenai teto'u mue. Ia
aniani aha'i buonai, Iesu i'abana haukia
eaparinakia temai herenai ehina benakia
etibaha,

2 “Maearima neiakia hanona naoko'o
ainakia, pokina wapu aba aihau here'uai

temiaho ekia aniani hanona aba eore.

3 Mai_mare'akia kauhunakia taearai
hanona baika a'i teme'eho, pokina baika

hanona 'eka homa'anai temai.”

4 T'abana haukia tehina bena tetibaha,
“Aika hanona hano'akunai. Aniani ae'e
al kaha'ina, maearima neiakia kahabani
aninakia?”

5 Jesu ehore ebakainakia etibaha, “Emi
aniani ikoinai bita?” Ia tetibaha, “Parawa
'abaihau hamomo.”

6 Jesu maearima ehina benakia 'anoai
katemiati. Ba parawa weiakia 'abaihau
hamomo ea'i taeanakia namo ‘'abina
Tirama ebena, ba ehobi 'iti'itinakia
i'abana haukia ebenakia katewatena,
maearima katebenakia. E'abi ihobona
tebabaina.

7Ekia maia papakia abomo weia, ebana-
monakia, ba i'abana haukia ebenakia
katewatenakia.

8 Tkoikiai teaniani, teani 'ari. I'abana
haukia aniani harikia tebararonakia
hanona areha 'abaihau hamomao.

9 Haukia hanona ikoinai taha bani
(4,000) 'abana.

Ba euhunakia haha ekia 'eka teao.

0 Haeamona i'abana haukia kipokia
ahiai tehe'au teao Dalmanuta hanona.

Parisea Haukia Tenuatae Hoa Ha Katei-
hana.
(Mt 16.1-4)

11 Parisea haukia temai Iesu tebakaina
katehobona, hoa ha kebabaina kateihana,
katebatohana ena hiabu hanona T1rama
herenai emai.

12Tesu aona ebahi mai aohaiarana, e'abi
etibaha, “Taba buonai uru neiana haumi
hoa tutabuna? 'Abi tohana mo au wai
nahina benimi, uru neiana haumi hoa ha
a'l kaba1han1m1

13 Weiana ia ehabonakia ahiai ehe'au
mue ekabanai 'obu abirana eao.

Parisea Haukia Mai Heroda Ekia
Bakupu Muramurana.
(Mt 16.5-12)

14 T'abana haukia parawa ikoinai tere-
anakia, parawa hamona mo ahiai emiaho.

15 JTesu ia erobenakia etibaha, “Ma-
hami katobano'anakia, Parisea haukia
mai Heroda ekia bakupu mai ekia aoani
hoahoakia a'i tomobabai marikina.”

16 T'abana haukia kipokia baiatakiai
te'abi'abi tetibaha, “Aniani ha a'i hama-
iaina buonai na ni'abi aiho.”

17 Tesu e'iobina taba te'uahina,
ebatanakia etibaha, “Taba buonai aniani
heremi aha'i hauna robana tuahuna? Wai

a'ito'iobi bahana abomo obonai a'i tuobo?
Aomi hama ua tepahihi aiho?

18 Mai mahami, ia a'i toihana? Mai ha-
iarr})i, ia alana a'i tuona? Taba a'i turaona
'Ini?

19 Au parawa ima ahobi 'iti'itinakia
maearima taha ima (5,000) teani 'ari,
harikia areha bita tobabonunakia?” Ia
te'abi tetibaha, “Areha harau haea rua.”

20 Ta e'abi etibaha, “Abomo parawa
‘abaihau  hamomo ahobi 'iti' 1t1nak1a
maearima taha bani (4,000) teani 'ari,

harikia areha bita tobabonunak_la?”
Ia te'abi tetibaha, “Areha ‘abaihau
hamomo.”

21 Ja ehina benakia etibaha, “Wai ae-

homa buonai aomi a'i niea?”

Iesu Bedesaidai Maha Ki'a Hauna Ma-
hana Ebanamonakia.

22 Temai Betesaida aiaranai tekara'au
raninai, maearima baika maha ki'a hauna
ha tebaka ana temai Iesu herena tenoina
a{(lanai kehao'au mahana kebanamon-
akia

23 Jesu maha ki'a hauna imanai e'ebe
tekarahi aiara murinai, imana e'atotina
ia mahana etaronakia epua imana ia ma-
hana ahanai ehao'au ba ebakaina etibaha,
“Taba aba noiha?”

24 Maha ki'a hauna ea'a taea, e'abi
etibaha, “Maearima naihanakia tikaoao
kaoao matoha matiu 'abakia.”

25 Haeamona mahanai ehao'au mue,
weiana eihao ihao aonai ena ihaiha aben—
amo, taba ikoinai aba eiha harainakia.

26 Euhuna keao ena itu, ia ehina bena
etibaha, “Aiara aonai a'i kokatoto.”

Petero Iesu Ehina Pouna Keriso.
(Mt 16.13-20; Lk 9.18-21)
27Tesu i'abana haukia kipokia Kaisarea
Pilipo aiarakia teao, taearai i'abana
haukia ebakainakia etibaha, “Maearima
hanona taba na tihoma, au hanona tai?”
28 Ena 'abi tebamuena tetibaha, “Baika
ti'abi tetibaha, oi hanona Ba'uere robe
hauna Ioane, 'a baika tetibaha, oi hanona
Elia, haeamona baika tetibaha, oi hanona
mahabanai hauna ha.”
9 Haeamona ia ebakainakia etibaha,
“Ia wai hanona taba na tuhoma, au tai?”
Petero ia ehina bena etibaha, “Oi hanona

Keriso,” Tirama ena a'i taea haumu.”

8:29: (29) Mesia, Bamauri Hauna weiana tebai'ima hauna.

30Tesu eharabunakia ia pouna hauhaa'i
kateba'iobina.

Iesu Kehaiara Mai Ke'ari 'Abikia Ehina.
(Mt 16.21-28; Lk 9.22-29)

31Ta i'abana haukia eba'iobi ramanakia,
Maearima Nahuna hanona haiara bo'okia
kehoainakia, aiara poki haukia, robe
haukia apa'uakia, mai rauhubu poki
haukia kate'oatana abomo kateahu 'arina,
ia wapu ibaihaunai hanona kemikiri mue.

32 'Abi neiana ehina pou haraina rani-
nai, Petero ehore Iesu eba kaparena haia-
haiai ehinabe pahihina.

33 'A Tesu hanona ekori kabe, i'abana
haukia eihanakia, Petero ebatana etibaha,
“Satani, Mokapare, muri'u moao! Pokina
emu raona hanona Tirama 'euna aha'i, ia
maearima 'eukia.”

34 Weiana Iesu mako eaparinakia
abomo i'abana haukia kipokia ehina
benakia etibaha, “Hau ha kenuatae au
ke'abana'u raninai, ia kipona ena mauri
kehabona, ena matiu ibiri ropo kea'i
taeana kebuana, au muri'u ai keka'a.

35 Pokina ena mauri kea'i 'inina hauna
ena mauri keba 'akaumana, 'a au pau'uai
mai pou namona paunai ena mauri
kene'ena hauna hanona ena mauri
kea'ina.

36 Hau ha hanopaka maikoinai pea'ina
ia ena mauri peba'akaumana hanona 'eu-
nai ena namo taba?

37 Hau ha taba kebaibeni ena mauri
kea'i muena?

38 Hau ha au pau'uai 'ao e'u 'abi paukiai
nabau abomo aka ki'a uruna neiana
wairakiai kehaumaea aina'u hauna, au
Maearima Nahuna abomo ia kahaumaea
aina Hamau ena nuabiai ena aneru
robekia kipokia katemai raninai.’

9

1Haeamona Iesu ehina benakia etibaha,
“Abi tohana mo au wai nahina benimi,
baika neia tekoroti haukia a'i kate'ari
baha keao mo Tirama ena obia alarana
mai hiabuna kemai hanona kateihana.”

Iesu Thana Ebahaeaina.

(Mt 17.1-13; Lk 9.28-36)

2 Beraura ‘'abaihau teao murinai,
Iesu hanona Petero, Iakobo mai Ioane
mo ebaka'anakia oeo apa'uana ha ai

tekara'au, weia teikupai aonai wairakiai
ihana ehaeai,

3 ena habuni e'imare 'imare epore obo,
epore ki'a baha hanopakai habuni utu
hauna ha ua a'i pebapore aihona.

4Weiana Elia mai Mose ohi tewaira tina
ia wairakiail, terarua Iesu kipokia te'abi
'abi.

5 Petero ehore Iesu ehina bena etibaha,
“Ba'iobi haumu e, aika neia hanona en-
amo, i'auva aihau kata babainakia, ha oi
'eumu, ha Mose 'euna, ha Elia 'euna.”

6 Pokina teta'u ki'a baha buonai, Petero
aea ke'abi aiho hanona a'i e'iobina.

7 'Auhao ha emai ekaiabunakia,
abonamo aia ha 'auhao aonai emai,
etibaha, “Neiana hanona au naha'u, e'u
raona'au hauna, aiana katona.”

8 Beronai te1ha banai iha banai ia tai
ha a'i teihana, Iesu ikupaiana mo ia ba-
iatakiai.

9 Oeoai teriri raninai, Iesu eharabunakia
teiha tabakia hanona hau ha haianai a'i
kate'abi, keao mo Maearima Nahuna 'ari
al kemikiri mue.

10 Ena 'abi tea'i 'inina, ia kipokia mo
te'abi'abi aina, 'ariai mikiri mue anina
hanona taba.

11 Ta tehore Iesu tebakaina tetibaha,
“Taba buonai Rauhubu poki haukia te'abi
Elia hanona kemai'uai?”

12 Tesu ehina benakia etibaha, “'Abi to-
hana. Elia hanona kemai 'uai, taba ikoinai
keba'orunakia. Ia taba buonai Maearima
Nahuna 'abina Puka Robenai tererena ke-
haiara ki'a baha abomo kate'oatana?

13 Au wai nahina benimi, Elia hanona
aba emai, maearima ekia nuatae akakia
ikoinai herenai tebabali, ia 'abina tererena
ihobonai.”

Iesu Miori Ha Aonai Auba Ki'a Obona
Hauna Ebamaurina.
(Mt 17.14-21; Lk 9.37-43)

14 Temai i'abana haukia baika herekiai
raninai, maearima bo'ona 'akina tekori
kakaiaronakia, rauhubu poki haukia mai
i'abana haukia kipokia tibaihara tae tei-
hanakia.

15 To'u haukia Iesu teihana raninai,
teta'u ta'u huri tebeau herena teao tebana-
mona.

16 Jesu i'abana haukia ebakainakia
etibaha, “Ia kipokia taba tubaihara
taeaina?”

17 To'u aonai hau ha e'abi etibaha,
“Ba'iobi haumu e! Au naha'u amaiaina oi
heremu, pokina aonai maea ki'a aubana
nemiaho a'i ni'abi'abi.

18 Rani baika auba ki'a obona neibiu
hanona niba'ehona 'anoai nienoti pinana
'uto'uto mai niara rabina hauna nipahihi
obo. I'abamu haukia anoinakia, auba ki'a
obona kateu'u ahina, ia a'i etainakia.”

19 Tesu ehinabe pahihinakia etibaha,
“Uru neiana haumi emi a'ikakauma aha'i,
heremiai kamiaho keao mo rani tabanai?
Kahau haiara heremiai keao mo rani ta-
banai? Miori tomaiaina here'u.’

20 Miori teaoaina Iesu herena, auba
ki'a obona Iesu eihana raninai, miori
eba'ururu ki'ana, weiana e‘eho 'anoai
ehere banai here banai, pinana 'uto'uto
tekarahi.

21Tesu miori hamana ebakaina etibaha,

“Aita raninai nahomana ea'i ramana?” Ia
e'abi etibaha, “Aba ko'iko'ina raninai.

22 Rani bo ona auba ki'a obona ni-
hore iruba ahanai nikapo 'auna mai beiai
nikapo uhuna keba'arina. Kobabaina ke-
taina re'a, poaoko'o ainamai, pobaraina-
mai.”

23 Jesu ehina bena etibaha, “Taba
buonai kababaina ketaina na ohomal!
Tirama nia'ikakauma hauna herenai taba
ikoikiai kebabai hanona ketaina.”

4 Beronai miori hamana eio etibaha,
“Au hanona aba na'ikakauma, mo-
baraina'u e'u a'ikakauma papana hauna
mobapa'uana.”

25Tesu to'u haukia eihanakia, tera'a her-
ena teao. Weiana ia auba ki'a obona
ebatana etibaha, “Maea ki'a mai haia po'o
aubana, au oi nahina beni'o. Miori aonai
mokarahi, naia a'i kototo mue.”

26 Auba ki'a obona eio, miori eba'ururu
ki'ana, ba ia ekarahi, miori enoti matoha
e'ari, maearima te'abi miori aba e'ari bai-
hana.

27'A Tesu miori imanai ea'i eberi taeana,
beronai emikiri ekoroti.

28 Ja itu aonai tekatoto, i'abana haukia
bunianai tebakaina tetlbaha, “Taba
buonai ai auba katau'u ahina hanona a'i
etainamai?”

29 Ta ehina benakia etibaha, “Taba na-
homakia iu'u ahikia taearana ha aha'i,
bahuba'ari mo ikupaiana.”

Iesu Ena 'Ari Pouna Ehina Muena.
(Mt 17.22-23; Lk 9.43-45)

30 Tesu i'abana haukia kipokia 'eka
weiana tehabona, Galilea hanonai teka-
banai. A1 enuatae hau ha ke'iobina ia
hanona ae'eai,

31pokinai'abana haukia niba'iobinakia,
ehina benakia etibaha, “Hau ha au
Maearima Nahuna kehmahlna aina'u
maearima imakiai keutanau, kateahu
'arina'u. 'A beraura ibaihaunai au hanona
kamikiri mue.”

32'Aia hanona a'i te'iobina taba e'uahina
abonamo katebakaina hanona teta'u.

Tai keapa'ua?
(Mt 18.1-5; Lk 9.46-48)

33 Kaperanauma aiaranai tekara'au, itu
aonai Iesu i'abana haukia ebakainakia
etibaha, “Bariu taearai hamai hanona
taba tobaihara taeaina?”

34 Ja a'i te'abi, pokina taearai temai
hanona tai atana keapa'ua hauna tebai-
hara taeaina.

5 Jesu emiati, i'abana haukia harau
haea rua eaparinakia, ehina benakia
etibaha, “Tai nenuatae ke'uai hauna, ia
kipona muri 'akinai kehorotina abomo
maear1ma ikoikiai ekia ta'ara ia'ina hau-
nai keao.”

36 Weiana Iesu miori papana ha ea'ina
wairakiai ebakorotina huanai ea'i ba
ehina benakia etibaha,

37 “Hau ha au ata'u ai miori papana na
homana nia'i taeana hauna au abo'umo
nia'li taeana'u, au nia'i taeana'u hauna
hanona au mo ikupaia'u aha'i, ia euhuna'u
Tiramana abomo nia'i taeana.”

A'i Ni'oatanaka Hauna Aika 'Abaka.
(Lk 9.49-50)

38 Joane ehore ehina bena etibaha,
“Ba'iobi haumu e, hau ha taihana, ata-
muai auba ki'a obokia eu'u ahinakia, ai
tahore tahina bena kebapuana, pokina ia
hanona aika 'abaka aha'i.”

39 Tesu ehina benakia etibaha, “A'i
patokaiabuna, pokina au ata'uai hiabu
akakia nibabai hauna, muriai au ata'u a'i
kea'l ki'ana.

40 Pokina a'i ni'oatanaka hauna hanona
aika 'abaka.

41'Abi tohana mo au wa1 nahina benimi.
Ata'uai hau ha bei 'aki 'ereai kebemml
katoinu pokina wai hana Keriso 'euna,
hau weiana hanona mai 'arana.

Baihobo Kebabaina Hauna Herenai
Keki'a Wairai.

(Mt 18.6-9; Lk 17.1-2)

42 “Tai au tia'ikakaumanau miorikia
ha kebabehona hauna hanona iata ra-
rina 'akina ha 'akonai patetoba 'auna
patekapo uhuna 'akuai hanona ma enamo
ba Tirama ena puma kebaibeni hauna.

43 Imamu kebabehoni'o raninai, kokabe
obona, imamu hamonai mauri namona
aonai kototo, ba a'i enamo imamu ruai
koao iruba a'i ni'ao 'apua 'ekana.

44 'Fka weiana 'erau'eraukia maearima
tiani haukia hanona a'i ti'ari 'apua, abomo
irubana a'i ni'ao 'apua.

45 Aemu kebabehoni'o raninai, kokabe
obona, aemu hamonai mauri namona
aonai kototo, ba a'i enamo aemu rua
namokiai iruba 'ekanai katekapo totoni'o.

46 'Eka weiana 'erau'eraukia maearima
tiani haukia hanona a'i ti'ari 'apua, abomo
irubana a'i ni'ao 'apua.

47 Mahamu kebabehoni'o raninai,
ko'ipahina, mahamu hamonai Tirama
ena obia alaranai kototo ba a'i enamo
mahamu rua namokiai iruba ‘'ekanai
katekapo totoni'o.

48 'Eka weiana 'erau'eraukia maearima
tiani haukia hanona a'i ti'ari 'apua, abomo
irubana a'i ni'ao 'apua.

49 “Weiana puma iruba 'abana kehore
maearima ikoikiai kebahaiara banainakia
matoha kikimaru ai tekapanakia 'abana.

50 “Kikimaru hanona taba namona, 'a
kikimaru a'i ke'aku'aku hanona iba'aku
muena taearana aha'i Wai hanona
uahomanai a'i katoao, ia kikimaru ka-
toa'ina baiatamiai, katomiaho oioi mai
baibuami.”

10

Ha Atawana A'i Kebakarahina.
(Mt 19.1-12; Lk 16.18)

1 Jesu 'eka weiana ehabona eao Iuda
hanonai ekabanai eao Ioridana taina.
Maearima bo'ona temai Iesu herenai
teto'u mue, haeamona eba'iobinakia rani
ikoinai n1baba1 ihobokia.

2 Parisea haukia baika herena teao
tehobona tetibaha, “Eka rauhubuai hau
ha atawana kebakarahina hanona mai
ena bero, 'ao?”

3Iesu ehina benakia etibaha, “Mose ena
rauhubuai hanona taba na ehoma?”

4Ta ena 'abi tebamuena tetibaha, “Mose
ena rauhubu e'abi, hau ha atawana
kebakarahina hanona marerena kerer-
ena keao babi'e herena, ba babi'e ke-
bakarahina.”

5 Jesu ehina benakia etibaha, “Pok-
ina emi ao pahihi paunai Mose rauhubu
neiana ebenimi.

6 Ia Tirama hanopaka ebaramana ran-
inai, maearima ebabainakia hau mali
babi'e.

7Uabuonai hau hanona hamana hinana
nihabonakia, ia atawana ohi katemiaho
haeamo.

8 Ia terarua hauanikia hanona hamona
'abana. Ua buonai terarua hauanikia
hanona hamona, ia rua aha'i.

9 Tirama ehore ebahamomonakia
hauna maearima a'i katebapa'ana.”

10 Teao itu ha aonai, i'abana haukia
hanona Iesu herenai 'abi weiana anina
tebakai bakai muena.

11 Jesu ehina benakia etibaha, “Hau ha
atawana kebakarahina haeamona babi'e
ha keatawa muena ia hanona nabau ki'a
hauna.

12 Babi'e abomo atawana kehabona hau
ha keatawana re'a ia hanona nabau Kki'a
babi'ena.”

Iesu Miori Papakia Ebanamonakia.
(Mt 19.13-15; Lk 18.15-17)

13 Maearima baika nahukia teaoainakia
Iesu herena ahakiai kehao'au kebana-
monakia, 1ia 1i'abana haukia tehore
tebatanakia.

14 Tesu babai weiana eihana raninai
eopuere, etibaha, “Miori papakia naiakia
tomohabonakia, temai au here'u, a'i to-
mou'unakia, pokina nahomakia hanona
Tirama ena obia aiarana haukia.

15 'Abi tohana au wai nahina benimi,
hau ha Tirama ena obia aiarana ia'inai
miori papana 'abanai a'i keao raninai, ia
hanona a'i kekatoto 'apua.”

16 Weiana Iesu miori ea'inakia, imana
ahakiai ehao'au ebanamonakia.

Kepu hauna.

(Mt 19.16-30; Lk 18.18-30)

17 Tesu taearai eka'a eao aonai, hau
ha ebeau turina eao wairanai ekaipehu
ebakaina etibaha, “Ba'iobi haumu
namomu e, au aea kahoma mauri ba-
naibanai ka'ina?”



Mareko 10:18

18 Tesu ehore ehina bena etibaha, “Taba
buonai au namo'u ohinana? Hau ha a'i
enamo, ia Tirama ikupaiana mo enamao.

19 Rauhubu aba o'iobina. A'i koahuahu,
a'l konabau, a'i kobainao, a'i kohinau
bai'oi, a'i kobai' oi, hamamu hinamu ko-
mar1k1 ainakia.”

20 Hau weiana e'abi etibaha, “Ba'iobi
haumu e, rauhubu naiakia hanona
ko'iko'i'u raninai a'ima harainakia emai
mo bariu.”

21 Weiana Iesu ia eiha 'ini'inina mai
raona'auna ba e'abi etibaha, “Taba ha-
mona okapu aina hanona neiana, emu
kepu kokawa kawainakia, monikia uraru
haukia kobenakia weiana kupai 'aramu
koa'ina, ba komai muri'uai koka'a.”

22 'Abi weiana eona raninai, wairana
ebirabira ekaobo mai ao haiarana, pokina
ia hanona kepu hauna.

Kepu haukia Kupa Katetoto Hanona
Kepahihi.

23 Jesu eihao ihao, i'abana haukia ehina
benakia etibaha, “Taba herekia tebo'o
haukia Tirama ena obia aiarana aonai
katetoto hanona epahihi ki'a baha.”

24 T'abana haukia 'abi weiana teona
hanona teta'u ta'u huri, haeamona
ehinabe muenakia etibaha, “Nahau
e, Tirama ena obia aiarana ikatotona
hanona epahihi ki'a baha.

25 Kamela kopi ererenai kekuri banai
hanona ketaina, 'a obia hauna Tirama ena
obia ailaranai ketoto hanona epahihi ki'a
baha.”

26 T'abana haukia teta'u ta'u huri,
kipokia baiatakiai te'abi'abi tetibaha, “Tai
hanona mauri kea'ina?”

7 Tesu eiha 'ini'ininakia, ba etibaha,
Taba ibabaikia maearima hereklal a'l ke-
taina, ia Tirama herenai hanona etaina.
Pokma taba ikoikiai ibabaikia Tirama her-
enai hanona etaina.”

28 Weiana Petero ehore Iesu ehina bena
etibaha, “Ai hanona emai taba ikoikiai
tahabonakia, oi murimuai taka'a.”

29 Tesu e'abi etibaha, “'Abi tohana au
wai nahina benimi, hau ha kehore au
pau'uai 'ao pou namona paunai ena itu,
uaho'abana, haibuna, hinana, hamana,
nahuna, 'ao ena hano kehabonakia,

30 bariu rani neianai ia hanona taba
bo'okia kea'i, ena itu, uaho'abana, hai-
buna, hinana, hamana, nahuna 'ao ena

hano ikoikiai hinabu hinabu kea'i, abomo
kateba haiarana, ba rani kemai aonai ia
hanona mauri banaibanai kea'ina.

31 Bariu bo'okia te'uai haukia hanona
katemurihai, ia temurihai haukia hanona
kate'uai.”

Iesu Ibaihaunai Ena ‘Ari Pouna Ehi-
nana.
(Mt 20.17-19; Lk 18.31-34)

32 Taearai teka'a Ierusalema teao aonai
Iesu hanona e'uai i'abana haukia aokia
earo 'ari, abomo murinai teka'a haukia
teta'u, weiana Iesu ehore i'abana haukia
eapari parenakia, herenai taba kerama
hauna pouna wairakiai ehinana.

33 Etibaha, “Aika bariu nahakara'au
Ierusalemai weia hau ha au Maearima
Nahuna hinahina'u kehinahina Robe
haukia mai Rauhubu poki haukia
herekiai, iahu'ari'u 'abina katebatohana,
rama haeai haukia katebenakia.

Maearima weiakia au katebatae
aina'u kate'atotina'u kate'atinau ba
kateahu ‘'arina'u, ia wapu ibaihaunai
kamikiri mue.”

Iakobo Mai Ioane Ekia Nuatae Ha Iesu
Herenai.
(Mt 20.20-28)

35 Sebedeo nahuna rua Iakobo mai
Ioane ohi temai Iesu herena, tehina bena
tetibaha, “Ba'iobi haumu e, emai nuatae
tabana ha heremu ai katanoiaina hanona
kobabaina.”

36 Jesu e'abi etibaha, “Taba tonuatae
aina heremiai kababaina?”

371a te'abi tetibaha, “Emu nuabi koa'ina
raninai, ai tararua ha oi itipamuai ha
awarimuai patamiati.”

38 'A Iesu ia ehina benakia etibaha,
“tunoiaina tabana hanona a'i to'iobina.
Au kainu 'erena wai katoinu ketain-
imi? Abomo au kateba'uere robena'u
'uere robena wai kateba'uere robenimi
ketaina?”

39 Terarua te'abi tetibaha, “'E, ketaina-
mai.”

Ba Iesu ehina benakia etibaha, “Au
kainu 'erena hanona wai abomimo ka-
toinu, abomo au kateba'uere robena'u
'uere robena wai abomimo kateba'uere
robenimi.

40 'A itipa'uai mai awari'uai katemiati
haukia hanona au a'i katina'anakia.
Miati 'ekakia weiakia hanona Tirama aba
eba'orunakia, ia ena nuatae haukia mo
'‘eukia.”



Mareko 10:41

41 T'abana haukia harau haea 'uru
weiana teona hanona Iakobo mai Ioane
ohi teopuere ainakia.

42 Jesu eaparinakia temai herena ehina

benakia etibaha, “Wai to'iobina. Rama
haeai haukia ek1a maearima tiobia
ainakia, ia hanona taburai maearima

te'uai a1nak1a, haeamona ekia hiabuai
maearima te'imanakia.

43'A wai balatamlal hanona ua homana
aha'i, tai apa ua keraonana hauna hanona
ta'arami ia'inai keao.

44 Tai nenuatae ke'uai hauna hanona
wai ikoimiai ta'arami ia'ina haunai keao.

45 Pokina au Maearima Nahuna amai
hanona ta'arau a'i katea'i, 'a ta'ara
ka'l paunai amai, abonamo e'u mauri
kabaibeni maearima bo'ona kakawanakia
katemauri.”

Iesu Batimeo Mahana Ebanamonakia.
(Mt 20.29-34; Lk 18.35-43)

46 Ia Terikoai tekara'au. Iesu haeamona
i'abana haukia mai maearima bo'ona
kipokia Ieriko tihabona, taeara haianai
maha ki'a hauna atana Batimeo (anina
hanona Timeo nahuna) emiati weia enoi
ba'ame.

47 Hau weiana Iesu Nasareta hauna
atana tehinana 'uruna eona raninai,

beronai eapari etibaha, “lesu Davida
nahuna e! Moaoko'o aina'u.”

48 Maearima tehore terikena 'uruna
keaha'i, 'a ia hanona eapari hao apari hao
eapari 'aota etibaha, “Davida nahuna e!
Moaoko'o aina'u.”

49 Tesu ekoroti, ehina benakia etibaha,
“Tomoaparina.” Ua buonai ia tehore
maha ki'a hauna tehina bena, “Aomu
menamo, momikiri, ia hanona oi nia-
parini'o.”

S0 Beronai ena habuni iro'abuna
ene'ena, emikiri eka'a eao Iesu herena.

S1Tesu ia ebakaina etibaha, “Taba nonu-

atae aina kababaina heremuai?” Maha
ki'a hauna e'abi etibaha, “Ba'iobi haumu

e. Nanuatae maha'u pobano'anakia.”

52 Jesu ehina bena etibaha, “Moao, emu

a'ikakauma ehore aba eba maurini'o.”
Mahana aba teno'a, weiana Iesu murinai
eka'a.

11:10: (10) anina ‘Kebamaurinamai’

11

Iesu Ierusalemai Ekatoto Obia Arana
‘Abana.
(Mt 21.1-11; Lk 19.28-40; Io 12.12-19)

TTerusalema tetabuna teao, temai Olibe
oeonai, Betefage Betani herekiai, weia
Iesu i'abana haukia rua euhu 'uainakia,

2 e'abi etibaha, “Katoao aiara weiana
wairakai hauna aonai katokatoto, doniki
nahu ha katotabu ahina hau ha a'i ne-
mia'au 'apua hauna ua'a aba tetoba 'au,
katorubuna katomaiaina.

3 Hau ha kebakainimi, ketibaha, ‘Taba
buonai naiana tubabama?’ raninai, ka-
tohina bena katotibaha, ‘Obiapaka nen-
uatae aina, rani papana haeamona ke-
mueaina.’”

4 Terarua teao doniki nahu ha tetabu
ahina aiara ibuanai itu ha pa'abina
'akonaiitoba 'au teihana. Terubuna aonai,

5> maearima baika weia tekoroti haukia
tebakainakia, tetibaha, “Taba buonai
doniki nahu torubuna?”

6 Jesu ehinana ihobonai mo maearima

weiakia tehina benakia hanona tehabonakia.

7 Doniki nahu temaiaina Iesu herena
raninai, kapenai ekia habuni teabari 'au-
nakia, ba Iesu emia'au.

8 Maearima bo'ona ekia habuni taearai
teabari, 'a baika hanona taeara haianai
matlu raukla tehara huri teabarinakia.

9 Wairanai mai murinai teka'a haukia
teio tetibaha,
“Hosana! Obiapaka atanai
nimai hauna hamabanamona.
10'Aba'abaka Davida ena obia
alarana aba nimai hauna
hamabanamona.
Hosana,*
'ubi toha tohana Tiramana
hamabanamona.”

11 Tesu Ierusalemai ekara'au Marea
Robe aonai ekatoto, taba ikoikiai ei-
hanakia, ia beraura eko'iko'i buonai
i'abana haukia harau haea rua kipokia
temue teao Betani.

Iesu Suke Matiuna Ena.

(Mt 21.18-19)

12 Erani Betani tehabona hanona Iesu
mare'a e'ari.

3 Suke mai rauna atau'ai eihana, eao
herena keiha haraina buana ha re'a, rau
‘abaeakia mo taba aha'i etabu ahina, pok-
ina Suke ekia bua'a ranina aha'i.

14 Jesu matiu weiana ehina bena
etibaha, “Oi buabuamu hau ha a'i keani
'apuana keao mo banai banai.” I'abana

haukia aiana weiana teona.

Iesu Marea Robe ai Etoto.

(Mt 21.12-17; Lk 19.45-48; Io 2.13-22)

15 Terusalemai tekara'au, Iesu Marea
Robe ai ekatoto kawakawa haukia eu'u
ahinakia, moni tia'i banai haukia ekia
itara ebaku'a banainakia haeamona
raurla tikawakawa ainakia haukia ekia
imia'au tabakia etori ku'a banainakia.

16 Tesu ekia taeara ekaiabunakia ha
ena kawakawa tabana a'i kebua banaina
Marea Robe i'aeana aonai.

17 Weiana maearima eba'iobinakia
etibaha, “Puka Robenai tererena, Tirama
e'abi, ‘E'u itu hanona maearima ikoikiai
kateaparina ekia bahuba'ari ituna’, ia
wai aba kakikaki haukia ekia paparo'ai
tubaona.”

18 Robe haukia apa'uakia mai Rauhubu
poki haukia 'uru neiana teona buonai,
iahu'arina taearana tetabuna, ia tetau
aina pokina maearima ikoikiai hanona
ena ba'iobi 'abikia weiakia teaonamo
ainakia buonai.

19 Rabirabi hanona aiara apa'uana
weiana tehabona.

Suke Matiuna Aba Epaea.
(Mt 21.20-22)

20 Raurani tekabanai raninai, Suke
weiana teihana aba e'ororo eao mo
ramunai epua.

21 Petero eraona tinana ba Iesu ehina
bena etibaha, “Ba'iobi haumu e! Moihana.
Suke orikena hauna hanona aba e'ororo.”

22 Tesu ehina benakia etibaha, “Tirama
katoa'ikakauma.

23 'Abi tohana au wai nahina benimi.
Hau ha oeo neiana pehina bena, ‘Kipomu
momikiri 'aku aonai moeno uhu’, keba-
tohana aona a'i kekai'au kai'au raninai
tabana kerama. Ia nenuatae aina hanona
kea'ina.

24 Ua buonai au wai nahina ben-
imi, tonuatae ainakia tabakia ikoikiai
bahuba'ari ai katonoi, weiana Kka-
toa' 1kakauma hanona katotabu ahinakia
wai 'eumi.

25 Weiana bahuba'ari aokiai katokoroti
raninai, tea'i ki'animi haukia ekia ki'a ka-
tohina haonakia, ba Hamami kupai hauna
emi ki'a abomo kehina haonakia.

26'A ekia ki'a a'i katohina haonakia ran-
inai, Hamami kupai nemiaho hauna emi

ki'a abomo a'i kehina haonakia.”

Iesu Ena Hiabu Tebakai bakai Aina.

(Mt 21.23-27; Lk 20.1-8)

27 Haeamona Ierusalemai tekara'au,
Iesu eao Marea Robe wairanai mka-
banai aonai, Robe haukia apa'uakia,
Rauhubu poki haukia, abomo aiara
haukia apa'uakia teao Iesu herena.

28 Tebakaina, te'abi tetibaha, “Hiabu ta-
banai aka neiakia nubabainakia, abomo
tai hiabu ebeni'o?”

29 Jesu e'abi etibaha, “Au abomo
bakaibakai ha kabenimi, anina Kkato-
bena'u raninai tai ena hiabuai aka neiakia
nababai hanona kaba'iobinimi.

30 Joane ena ba'uere robe hanona ku-
pai emai 'ao maearima herekiai emai?
Tomo'abi.”

31 Kipokia baiatakiai terobahu aina

tetibaha, “‘Kaha'abi kupai emai’ rani-

nai kebakainaka ‘Taba buonai a'i tubato-
hana?’

32'Ao kaha'abi ‘Maearima herekiai emai
re'a’...” Ia maearima mo teta'u ainakia,
pokina maearima ikoinai te'iobina Ioane
hanona maha banai hauna tohana.

33 Weiana ia Iesu tehina bena tetibaha,
“A'i ta'iobina.” Iesu abomo ehina be-
nakia etibaha, “Au abo'umo hiabu ta-
banai aka neiakia nababai hanona a'i
kaba'iobinimi.”

12

‘Abi  Ibabataina Haharua I'imana
Haukia.
(Mt 21.33-46; Lk 20.9-19)

1 Tesu ehore 'abi ibabatainai ehina be-
nakia etibaha “Hau ha bine haharuana
ebabaina, arana ea'li abuna, bine buakia
ibahari 'iti'itikia 'urina ehabina, mai iha
'inina ituna ebabaina. Maearima baika
ebenakia kate'imana, 'a ia hanona harima
eao.

2 Bine te'aiba raninai hau weiana ena
ta'ara ia'ina hauna ha euhuna eao ha-
harua te'imana haukia herekia. Bine
an1k1a harua herekiai kea'inakia.

3 A haharua i'imana haukia tehore
ta'ara ia'ina hauna tea'i 'inina, te'atina,
teuhuna imana 'abaeana emue. o

4 Haeamona poki hauna ta'ara ia'ina
hauna ha euhuna eao herekia hanona
'arana tebamani'ana abomo teba hau-
maeana.

5> Haeamona ena ta'ara ia'ina hauna ha
euhuna eao hanona teahu 'arina. Bo'okia
euhunakia teao, baika teahu ki'anakia, ia
baika hanona teahu 'arinakia.

6 Hamona emiaho keuhuna hauna
hanona nahuna niraona'au aina hauna.
Orena 'akinai ia euhuna, e'abi etibaha,
‘Naha'u neiana kauhuna keao hanona aba
katemariki aina.’

7Ia haharua i'imana haukia teroba ahu,
te'abi tetibaha, ‘Tomai, neiana hanona ha-
harua poki hauna nahuna, hamahu 'arina,
l(ina l}aharua neiana hanona aika 'eukai

eao.

8 Ua buonai tea'i 'inina, teahu 'arina,
hauanina tekapo banaina haharua muri-
nai.”

9 TIesu ia ebakainakia etibaha, “turao-
nana, haharua poki hauna hanona taba
kebabaina? Ia kemai haharua i'imana
haukia keahu 'arinakia, bine haharu-
ana kea'ina maearima baika kebenakia
kate'imana.

10 puka Robenai tererena hauna a'i totu-
abina? Na e'abi aiho,

‘Itu ibabaina haukia tebaoao aina
piharana hanona itu ibua 'inina
kupuana piharana namonai eao.
11 Neiana hanona Obiapaka ena
babai, nahaihana
nahata'u ta'u huri!’ ”

Sal 118.22, 23

12 Tuda haukia apa'uakia Iesu ia'i 'in-
ina teraonana pokina te'iobina 'abi iba-
bataina hanona ia ahakiai ehinana. Ia
%nﬁeanma teta'u ainakia buonai tehabona
eka'a.

Takiti Baibeni Bakai bakaina.
(Mt 22.15-22; Lk 20.20-26)

13 Muriai ia tehore Parisea haukia mai
Heroda titaina haukia baika teuhunakia
teao Iesu herena bakai bakai ai katebare-
wana.

14 Ba teao herena tebakaina tetibaha,
“Ba'iobi haumu e, ai ta'iobina oi hanona
'abi tohakia nohina, maearima ekia raona
'abikia a'i nuta'u ainakia, ia aea homakia
robakia a'i nuahu, ia Tirama ena taeara
tohanai mo nuba'iobi. Ba 'ara kahahore
Kaisara herenai hanona ebero 'ao aha'i?

15 'Ara kahahore 'ao aha'i?” Iesu
ekia bai'ol weiana e'iobina, ebakainakia
etibaha, “Taba buonai tuhobona u! Moni
ha tomaiaina maihana.”

16 Moni ha temalama tebena hanona
ebakainakia etibaha, “Neiana hanona tai

aubaubana? Mai tai atana?”
“Kaisara 'euna.”

17 Iesu ehina benakia etibaha, “Kaisara
'euna Kaisara katobena, Tirama 'euna
Tirama katobena.” Weiana teona hanona
teta'uta'u huri.

Hawainibe Bakai bakaina Weiana ‘Ariai
Mikiri Mue Murinai Hauna.
(Mt 22.23-33; Lk 20.27-40)

18 Sadukea haukia mikiri mue a'i tiba-
tohana haukia baika ekia bakaibakai ha
teaoaina Iesu herena.

9 Tebakaina tetibaha, “Ba'iobi haumu
e, Mose na erere aihona, ‘Hau ha nahuna
aha'i ke'ari wapuna kemiaho, 'ari hauna
hatina kehore wapu weiana keatawana
nahuna kebaramanakia 'ari hauna 'euna.’

20 Ba bariu a'a hati ikoikiai 'abaihau
hamomo. Pakana ehawainibe, nahuna
aha'i e'ari.

21 Hatina ibaruana wapu weiana
eatawana, nahuna aha'i e'ari. Hatikia
ibaihauna abomo wuahomana herenai
erama.

22 Te'abaihau hamomo babi'e weiana
hamona teatawana, ia ha nahuna a'i

Ia te'abi,

ebaramana. Muri 'akinai babi'e abomo
e'arl.
23 Hau ‘'abaihau hamomo ikoikiai

teatawana, ba mikiri mueai hanona tai

atawana tohanai keao?” _ .
24 Tesu ehina benakia etibaha, “Wai

hanona tobeho pokina Puka Robena anina
a'l to'iobina abomo Tirama ena hiabu a'i

to'iobina.

25 'Ari haukia katemikiri raninai ia
hanona aneru kupai haukia 'abakia, a'i
katehawainibe.

26 'Ariai katemikiri mue ‘'abina a'i
to'iobina, Mose ena Pukai a'i totuabina?
Arabu e'ara 'ekanai Tirama Mose ehina
bena, ‘Bariu Au hanona Aberahamo ena
T1rama Isako ena Tirama, Iakobo ena
Tirama.’

27 Tirama ua e'abi aiho buonai aika
kaha'iobina, Ia hanona 'ari haukia ekia
Tirama aha'i, ia mauri haukia ekia
Tirama. Wai tohaorea ki'a baha.”

Rauhubu Apa'uana Tohana.
(Mt 22.34-40; Lk 10.25-28)
28 Rauhubu poki hauna ha weia ekia bai-
hara tae 'uruna ebahu aina, ebabataina,
Iesu Sadukea haukia ekia baka1baka1

'arana ebamue harama Ba ia ehore
Iesu ebakaina etibaha, “Rauhubu ikoikiali,

aeana hauna ikoikiai 'arakiai?”



Mareko 12:29

29 Tesu ehina bena etibaha, “Ikoikiai
'‘arakiai hauna neiana. ‘Isaraela haumi e,
aia tomona. Obiapaka eka Tirama hanona
Obiapaka hamomona mo.

30 Obiapaka emu Tirama koraona'au
aina, mai aomu ikoinai, mai aubamu
ikoinai, mai emu raona ikoinai, mai tabu-
ramu ikoinai.’

31 Tbaruana hanona neiana. ‘Heremuai
hauna abomo koraona'au aina, kipomu
nuraona'au aini'o 'abana.” Rauhubu ua'a
ha a'i nemiaho neiakia rua 'arakiai.”

32 Hau weiana e'abi etibaha, “Ba'iobi
haumu e, oi hanona obero. O'abi harai,
Tirama hanona hamona mo, ha ua'a aha'i.

33 Haeamona Tirama kaharaona'au
aina mai aoka ikoinai, mai eka raona
ikoinai, mai eka tabura ikoinai, weiana
hereka1 nemiaho hauna kaharaona'au
aina hanona eapa'ua ki'a baha ba mahi
mai barobe tabakia ikoikiai kahabaibeni
Tirama wairanai.”

34 Tesu hau weiana eihana, e'abi harai
buonai ehina bena etibaha, “Oi mai
Tirama ena obia aiarana hanona baiatami
a'i ehoma'a.” Weiana murinai maearima
ia katebakaina hanona teta'u.

Keriso Ebakai bakai Ainakia.
(Mt 22.41-46; Lk 20.41-44)

35 Jesu Marea Robe aonai eba'iobi ran-
inai maearima ebakainakia etibaha, “Ae-
homa buonai Rauhubu poki haukia ti'abi,
‘Keriso hanona Davida Nahuna’?

36 Weiana hanona Auba Robe hiabunai
Davida pinanai e'abi etibaha,

Obiapaka hanona e'u obia
ehina bena etibaha,
Itipa'u tainai momiati
keao mo emu 'ou haukia ikoikiai
'‘apumu ba'anai kahorotinakia.’

Sal 110.1
37 Davida kipona ehore Keriso eaparina
Obiapaka raninai, aea homanai mo ia
nahunai keao?” Mako tebahu haukia mai
aonamokia ia aiana teona.

Rauhubu Poki Haukia Kate'ima ''ma
Harainakia.
(Mt 23.1-36; Lk 20.45-47)

38 Haeamona eba'iobi muenakia,
etibaha, “Rauhubu poki haukia herekiai
kato'ima 'ima harainimi, ia hanona
habuni homa'akia tibatotonakia tikabanai
kabanai taearai mai kawakawa 'ekakiai,
ekia nuatae hanona maearima ia katei-
hanakia katemariki ainakia.

39 Haeamona marea aokiai ekia nu-
atae imia'au namokiai katemia'au, tatu
aokiai abomo 'eka apa'uakia namokiai mo
katemia'au.

40 Wapu ekia itu tiba'arenakia, ekia
bahuba'ari tibahoma'a ki'anakia katei-
hanakia buonai. Maearima uahomakia
hanona ki'a rarina 'akina katetabu ahina.”

Wapu Ena Baibeni.
(Lk 21.1-4)

41 Jesu Marea Robe aonai beruberu
mauana wairanai emiati, to'u haukia ekia
moni mauai teuta eihanakia, obia haukia
bo'ona hanona ekia moni bo'okia teuta.

42 Ja wapu uraruna ha emai, ena moni
papakia rua emaiainakia eutanakia, ekia
ihobo hanona pene hamona 'abana.

43 T'abana haukia eaparinakia teao her-
ena ehina benakia etibaha, “'Abi tohana
au wai nahina benimi, wapu uraruna
weilana eutana hauna hanona eapa'ua ki'a
baha ba ia ikoikiai teuta haukia.

44 Pokina obia haukia ekia moni tebo'o
ia papakia mo teuta, 'a wapu uraruna
hanona ena tabu ahi tabana keaniani aina
hauna maikoina eutana.”

13

Iesu Marea Robe Kerabu Ta'ina Pouna
Ehinana.

(Mt 24.1-2; Lk 21.5-6)

1 Jesu Marea Robeai ekarahi aonai,
'abana hauna ha ehore ehina bena
etibaha, “Ba'iobi haumu e, Marea Robe
namo abuna piharai tebabaina, moi-
hana.”

2 Tesu e'abi etibaha, “Itu rarikia 'akikia
neiakia noihanakia? Maikoikiai katerabu
tai ore, katehere obo, pihara ha pihara ha
ahanai a'i keno'au a'i kemiaho.”

Kate'oinimi Mai Kateba haiaranimi.
(Mt 24.3-14; Lk 21.7-19)

3 Iesu Olibe oeonai emiati Marea Robe
ewairana, Petero, Iakobo, Ioane mai An-
derea abomo teao herena tebakal bunina.

“Moba'iobinamai, taba neiakia aita
katerama? Haeamona katerama ranina
hoana hanona aea homana?”

5Iesu ehina benakia, etibaha, “Kato'ima
'ima harainimi, hau ha a'i me'oinimi.

6 Maearima bo'okia au ata'uai katemai
kate'abi katetibaha, ‘Au hanona Keriso’,
maearima bo'okia kate'oinakia.

7 “Huari 'urukia mai poukia kato'o ran-
inai, nuami a'i katetae, taba neiakia kat-
erama, ia puana hanona wairai.

8 Itubu ha kemikiri itubu ha kehuarina,
hanopaka ha kemikiri hanopaka ha ke-
huarina. Kanokau keka'a 'eka haeai haeai,
'arobo rarikia katerama. Neiakia hanona
matoha miori nirama haiarana kori'uaina
'abana.

9 “Kipomi kato'ima 'ima harainimi, pok-
ina katea'l 'ininimi bakai 'ekakiai kate-
horot1n1m1 marea aokiai kate'atinimi. Au
pau'uai rauhubu haukia mai hanopaka
obiakia wairakiai katokoroti, herekiai
pou'u katohinana.

10Puana hanona a'i kemai baha keao mo
pou namona kateiroro aina itubu ikoikiai
herekiai.

11 Katea'i 'ininimi bakai 'ekanai kate-
horotinimi raninai, taba katouahina
hauna a'i katoraonana, rani ketaina
kebenimi 'abina mo katohinana, pokina
wai a'i kato'abi, ia Auba Robe ke'abi.

12 A'a hati katehore kipokia hinahinakia
katehinahina, hama katehore nahukia
hinahinakia katehinahina kateahu 'ari-
nakia. Nahu katehore hinakia hamakia
kateba ki'anakia kateaoainakia, kateahu
'arinakia.

13 Au pau'vai maearima ikoinai
kate'oatanimi, ia tai kebapahihi keao
puanai hauna hanona kemauri.

Orenai Rani Ki'a Obona Tohana.
(Mt 24.15-28; Lk 21.20-24)

14 “Baki'a mai bata'u hauna a'i peko-
roti 'ekanai kekoroti katoihana. (Tua-
bituabi haumu, 'abi neiana anina ko'iobi
haraina.) Rani weianai Iudeai temiaho
haukia hanona katebeau 'akauma kobio
kateao. ' _ _

15 Maearima ha ena itu kapenai re'a ia
hanona a'i keriri itu aonai a'i ketoto ena
taba a'i kea'inakia, ia kebeau 'akaumana.
~ 16 Umai niaka hauna abomo a'i kemue
itu ena habuni a'i kea'ina.

17 Rani weiakia aokiai babi'e mai nu-
akia haeamona batutu babi'ekia herekiai
hanona keki'a ki'a baha.

18 Katobahuba'ari Tirama herenai taba
neiakia 'ipi mai hiribo aokiai a'i katerama.

19 pokina rani weiakia ekia ki'a hanona
kateki'a ki'a baha, ba Tirama hanopaka
ebabal ramana raninai ema1 mo bariu
rani neiana ena ki'a kipokia a'i kateihobo

'‘apua, muriai haeamona uahomana ha a'i
kerama mue.

0 'A Obiapaka rani weiakia a'i pe-
bako'onakia hanona tai ha a'i pemauri
'apua, 'a la ena a'itaea maearimakia
buokiai rani weiakia kebako'onakia.

21 “Rani weianai hau ha kehina benimi,
‘Tomoihana, Keriso neiana’ 'ao ‘Tomoi-
hana, Keriso weiana’ hanona a'i katobato-
hana.

22 pokina Keriso bai'oikia mai maha-
banai bai'oikia haukia katemali, hoa haeai
haeai mai hiabu haeai haeai katebabali,
ekia nuatae hanona Tirama ena a'i taea
maearimakia kate 'oinakia, iamo a'i ke-
tainakia.

23 Ua buonai kato'ima 'ima harain-
imi, wairai ua'a a'i tirama baha tabakia
ikoikiai aba naba'iobinimi.

Au Maearima Nahuna kamai.

(Mt 24.29-31; Lk 21.25-28)

24 “Ki'a weiana keore murinai,
Beraura hanona kewapura abuna,
nawa a'i kerara.
25 Bihiu kupai kate'eho,
abomo kupai hiabu tabakia
haeai haeai kateibiuibiu.
Isa 13.10; 34.4

26 Rani weianai maearima hanona au
Maearima Nahuna kateihanau 'auhao
ahanai kamai mai hiabu'u abomo mai
nuabi'u.

27 Weiana e'u aneru kauhunakia kateao
'uni puakia bani baura timai 'ekakiai,
e'u a'itaea maearimakia katebararonakia
hanopaka puana keao puana.

Kuropou Kahaihana.

(Mt 24.32-35; Lk 21.29-33)

28 “Kuropou herenai ihaiha namona
katoihana, Kuropou kehubuhubu rauna
mahamahakia katoihanakia hanona
kato'iobina ihau aba nikaibari.

29 Wai abomimo taba nahomakia ka-
toihanakia raninai kato'iobina ia aba
herekai pa'abi 'akonai.

30 'Abi tohana au wai nahina benimi,
uru neiana a'i keore baha keao mo taba
neiakia katerama.

31 Kupa mai hanopaka kate'akauma, ia

au e'u 'abi hanona a'i ke'akauma.

Tai Ha A'i E'iobina Rani Tabanai.
(Mt 24.36-44)
32 “Beraura hoana 'ao ranina tai ha a'i
e'lobina, ena aneru kupai a'l te'iobina,

Nahuna abomo a'i e'iobina, ia Hamana
ikupaiana mo e'iobina.

33 “Katomaha no'a, katobai'ima pokina
rani kemai hanona wai a'i to'iobina.

34 Thobona hau ha harima eao raninai,
ena ta'ara'i haukia hiabu ebenakia ena
itu kate'imana, ha ha ekia aka katebabai
abomo pa'abi i'imana hauna ehina bena
kemaha no'a kebai'ima.

35 Ua buonai wai katobai'ima, pokina
itu hauna ena mue hanona a'i to'iobina
rabi, wapuka'a, kokoro'u ai, 'ao rani tainai
kemai.

36]a kebata'u kemaire'a, parua reamia'i
metabu ahinimi.

37 Wai nahina benimi 'abina maearima
ikoikiai abomo nahina benakia natibaha,

'1 7

‘Katobai'ima!

14

Iesu Kateahu 'arina Taearana Tetabuna.
(Mt 26.1-5; Lk 22.1-2; Io 11.45-53)

1 Beraura rua wairai temiaho Kabanai
mai Parawa 'abaeana tatuna. Robe haukia
apa'uakia mai rauhubu poki haukia
tebahamomo terobahu, bunianai taeara
tetabu lesu katea ina kateahu arina.

2 Tetibaha, “Aika tatu weiana aonai a'i
kahababalna_ To'u haukia 'uri'uri rarina
a'i temebabaina ta'una.”

Babi'e Ha Iesu Aranai Tehoro Eheina.
(Mt 26.6-13; Io 12.1-8)

3 Iesu hanona Betaniai, Simona moru-
moru hauna ena ituai, ua'a nianiani aonai,
babi'e ha tehoro (atana Nado) timina 'ori-
mona abomo 'arana rarina 'akina hauna
kabapu namona 'akina eaoaina. Ba eahu
pa'ana lesu 'aranai eheina.

4 Maearima baika weia hanona
teopuere, Kkipokia baiatakiai te'abi'abi
tetibaha, “Taba buonai tehoro neiana
nibaore 'abaeana?

> Mekawakawaina pa'e Kina hinabu ai-
hau petabu ahina, monina weiana hanona
uraru haukia pebenakia.” Ia tehore babi'e
weiana teururuai ki'ana.

6 'A Iesu ehina benakia etibaha, “To-
mohabona! Taba buonai tuopuere aina?
Ia hanona aka namona au here'u ai
ebabama

7'A uraru haukia hanona rani ikoinai
heremiai temiaho, katonuatae raninai
rani tebo'o emi banamo tabakia katobe-
nakla Ia au hanona rani ikoinai heremiai
a'i kamiaho.

8 Ena 'iobi ihobonai ebabaina here'u
ai. A'l tihore bahana'u, ia hau'u tehoroai
eutuna, wairai kerama hauna eba'oru bai-
hana

9 'Abi toha tohana mo au wai nahina
benimi, Pou Namona Kkateiroro aina
hanopaka maikoinai babi'e neiana aka
ebabaina hauna abomo katehinana, ia
iraonana.”

Iuda Kehinahina Eao.
(Mt 26.14-16; Lk 22.3-6)

10 Tuda Isakariote hauna harau haea
rua haukia 'abakia ha eao Robe haukia
apa'uakia herekia Iesu hinahinana kehi-
nahina.

11 Robe haukia apa'uakia Iuda herenai
'uru weiana teona hanona aokia enamo
ki'a, te'abi'uai moni katebena, ua buonai
Iuda taeara etabu, taeara namona ta-
banai hanona Iesu robe haukia apa'uakia
imakiai keutana katea'ina.

Iesu I'abana Haukia Kipokia Ekia Ka-
banai Tatuna Teaniani.
30)(M t26.17-25; Lk22.7-14, 21-23; I0 13.21-

12 Parawa 'abaeana tatuna wapuna
kori'uaina Kabanai tatuna mamoekia
iahu'arikia berauranai, Iesu i'abana
haukia tehore tebakama tetibaha, “Nu-
raonana Kabanai tatuna anianina ae'e
kataba'oruna koani.”

13 Tesu i'abana haukia rua euhunakia,
e'abi etibaha, “Katoao aiara aonai katoka-
toto, ua'a hau ha katoihana puou mai
beina kebuana, murinai kato'au katoao.

14 Ketoto itunai itu poki hauna katohina
bena katotibaha, ‘Ba‘iobi hauna e'abi, bak-
ibaki ikaihurina ae'e ai? I'aba'u haukia
kipokia Kabanai tatuna anianina katani.’

15 Ba ia kipona ikaihuri rarina ha 'ubiai
aba e'oru hauna keba 1han1m1 Weia eka
aniani katoa'ia'i haraina.”

16 'abana haukia teao, aiara aonai teka-
toto hanona Iesu ehma benakia tabakia
ikoikiai tetabu ahinakia. Kabanai tatuna
anianina tea'ia'i haraina.

17 Rabirabi eaoaina aonai, Iesu i'abana
haukia harauhaea rua kipokia temai.

18 Aniani 'ekanai temiati tianiani aonai,
Iesu ehina benakia etibaha, “'Abi tohana
au wai nahina benimi, baiatamiai tararua

taniani oioi hauna ha au hinahina'u kehi-

nahina.” _ . o
19T'abana haukia aokia earo'ari, weiana
ha ha tebakaina, “Nuraonana au, 'ao?”

20Tesu ekia 'abi ebamuena etibaha, “Wai
harauhaea rua haumi ha, tararua 'ororo
hamonai tahao uta hauna.

21 Au Maearima Nahuna hanona ka'ari
Puka Robenai ererena ihobona, 'a au
Maearima Nahuna hinahina'u kehmahma
hauna aoko'ona mo, ki'a rarina 'akina
ketabu ahina, a'i perama hanona pen-

7

amo.

Obiapaka Ena Anito'u.
(Mt 26.26-30; Lk 22.14-20; 1Kr 11.23-25)

22 Teaniani aonai, Iesu ehore parawa
ea'ina, Tirama ebanamona ba ehobina,
1'abana haukia ebenakia, e'abi etibaha,
“Tomoa'ina, tomoana! Neiana hauna au
hauani'u.”

23 Haeamona 'ere ha ea'ina, Tirama
ebanamona i'abana haukia ebenakia,
ikoikiai teinu.

24Tesu e'abi etibaha, “Neiana hanona au
aruaru'u maearima bo'okia paukiai kekiki
0iol. Au aruaru'u hanona maearima mai
Tirama ekia baibua 'abi'uaina mahama-
hana ibatohana hoana.

25 Au wai nahina benimi, bine beina ha
a'l kainu mue keao mo Tirama ena obia
aiarana aonai mahamahana kainu.”

26 Epua hui ha tea'ina, ba tekarahi Olibe
oeona teao.

U Iesu Petero Kehinana Abina Ehina
'Uaina.
(Mt 26.31-35; Lk 22.31-34; Io 13.36-38)
27 Tesu i'abana haukia ehina benakia
etibaha, “Ikoimiai katohabona'u katobeau
otaraina, pokina Puka Robenai tererena,

‘Au kahore mamoe i'imakia hauna
kakomo 'arina,
weiana mamoe ikoinai
katebeau otaraina.’

Sek 13.7
28'A au 'ariai kam1k1r1 mue murinai ka'uai
kaeao Galilea.”
29 Petero ehore Iesu ehina bena etibaha,
“Aba'u neiakia ikoikiai oi katehaboni'o
re'a, ia au hanona a'i kahabo 'apuani'o.”
30 Jesu Petero ehina bena etibaha, “'Abi
tohana au oi nahina beni'o, bariu rabi
neiana kokorou ibaruana a'i ke'arara
baha aona1 ol rani aihau au kobuniai
aina'u.’
31 Petero e'abi pahihi etibaha, “Aika
hararua kaha'ari haeamo re'a, 'a au
hanona oi a'i kabuniai 'apuani'o.” I'abana
haukia ikoikiai abomo ua te'abi aiho.

Iesu Getesemane ai Ebahuba'ari.
(Mt 26.36-46; Lk 22.39-46)

32 'Eka ha atana Getesemane ai
tekara'au. Weiana Iesu i'abana haukia
ehina benakia etibaha, “Wai na'a tomo-
miati, au kaeao kabahuba'ari.”

33 Ba Petero, Iakobo, mai Ioane mo
ebaka'anakia, aona e'abe'abe abomo
earo'ari.

34Ua buonai ehina benakia etibaha, “Au
hanona auba'u nihaiara matoha pa'ari
moioina. Neia kato miaho, katomaha no'a
katobai'ima.”

> Papana eka'a ha ha 'apua eao, ba
'anoai e'umuti, ebahuba'ari, pe mai taear-
ana hailara ranina weiana ia herenai
pekaobo.

36 JTa ebahuba'ari etibaha, “Hama'u e,
Hama'u e, taba ikoikiai heremuai hanona
tetal. 'Ere neiana here'uai poa'i obona. 'A
au g"u nuatae aha'i, ia ol emu nuataeai
mo.

37 Jesu emue emai i'abana haukia aihau
parua reakia etabu ahinakia, ia ehore
Petero ehina bena etibaha, “Simona e, oi
nuparua, 'u? Rani papana pomaha no'a
pobai'ima a'i petaina?

38 Katobahuba'ari kato bai'ima, pok-
ina baihobo ai a'i tomototo. Auba
hanona nenuatae tabura, ia hauani mo
ni'abe'abe.”

39 Haeamona emue eao ebahuba'ari,
ena bahuba'ari 'abikia haeamokia ehina
muenakia.

40 Weiana emue emai, teaihau parua
reakia etabu ahinakia, pokina mahakia
tepuma buonai, herenai 'abi tabana kate-
bamuena hanona a'i te'iobina.

41 Rani ibaihauna emue emai, ehina
benakia etibaha, “Wai tuparua oho mo
tuarai. Hinoku'u, tomoihana ranina aba
ekara'au. Maearima Nahuna hanona ki'a
haukia imakiai aba enouta.

42 Tomomikiri hamaka'a,
ehinahina hauna aba nimai.”

hinahinau

Iesu Tea'i 'Inina.
(Mt 26.47-56; Lk 22.47-53; Io 18.3-12)

43 Tesu ni'abi oho mo aonai, Iuda
welana harauhaea rua haukia 'abakia ha
hauna ekara'au, mako rarina imakia mai
pura'akia abomo mai karebakia muri-
nai te'au, ikoikiai hanona Robe haukia
apa'uakia mai Rauhubu poki haukia mai
aiara haukia apa'uakia ekia 'abiai teao.



Mareko 14:44

44 Hinahina hauna mako weiana aba
ehina benakia etibaha, ‘Kapauna hauna
hanona hau mo weiana katoa'l 'inina ka-
toaoaina.’

45Tuda ekarahi beronai eao Iesu herena,
“Ba'iobi haumu e.” Ba epauna.

46 Murinai Iesu tea'ina ba tebirina.

47 'A Iesu kipokia tekoroti haeamo
hauna ha emikiri kareba eberi 'auna,
Robe haukia 'arakiai hauna ena ta'ara'i
hauna haiana ehara obona.

48 Jesu ehore ehina benakia etibaha,
“Wai imami mai karebakia mai pura'akia
tomal au katoa'ina'u ihobona kakikaki
hau'u ai tubaona'u.

49 Rani ikoikiai au hanona wai kipokia
Marea Robe aonai aba'iobi, ia a'i toa'ina'u.
'A neiana hanona Puka Robeai terere
'uaina 'abina ketohana paunai.”

30 Weiana i'abana haukia ikoikiai Iesu
tehabona tebeau otaraina.

51 Hau 'aru'aruna ha Iesu murinai e'au,
habuni hamona mo ero'abuna. Maearima
tehore hau weiana tea'i 'inina aonai,

52 ena habuni imakiai ehabona hauna
'abaeana ebeau 'akaumana.

Iesu Iuda Ekia Obia Haukia Wairakiai
Ekoroti.

(Mt 26.57-68; Lk 22.54-55; Io 18.13-14,
19-24)

53 Ja tehore Iesu tebaka'ana teaoaina
Robe haukia 'arakiai hauna herena, ba
Robe haukia apa'uakia, aiara haukia
apa'uakia mai Rauhubu poki haukia
ikoikiai weia teto'u.

54 Petero hanona Iesu ekaiturina, ia mai
baiatakia teao Robe haukia 'arakiai hauna
ena ara aonai, ua'a bai'ima haukia baika
kipokia temiati haeamo, iruba eraranakia.

55 Weiana Robe haukia apa'uakia
mai Iuda ekia obia haukia tehore Iesu
iba'arina taearana tetabuna, ia beho ha
a'l tetabu ahina.

56 Maearima bo'ona 'akina tehore hinau
'abikia tehina herenai, ia ekia hinau
ab1k1a hanona ha a'i teihobo.

7 Haeamona maearima baika temikiri
ek1a bai'oi 'abina neiana tehinana Iesu
herenai, tetibaha,

58 “Aj aiana taona, e'abi etibaha, ‘Au
Marea Robe neiana maearima imakiai
tebabaina hauna hanona karubuna, wapu
aihau aonai maearima_imakiai a'i kate-
babaina Marea Robena ha kababaina.””

59'A ekia bai'oi 'abikia neiakia abomo a'i
teihobo.

60 Weiana Robe haukia 'arakiai hauna
emikiri to'u wairakiai ekoroti Iesu
ebakaina etibaha, “Oi emu 'abi ha aha'i
'abi neiakia tehina haukia ahakiai?”

61 'A Tesu hanona 'abi ha a'i ehinana
abomo ena 'abi a'i ebamuena.

Welana Robe haukia 'arakiai hauna
haeamona ebakai muena etibaha, “Oi
Keriso, tibanamona Tiramana Nahuna,
u?”

62 Jesu e'abi etibaha, “Au mo neia'u,
ikoimiai hanona au Maearima Nahuna
katoihana'u, hiabu 'ubi tohana Tiramana
imana itipanai kamiati, kupa 'auhaonai
kamai.”

63 Robe haukia ‘'arakiai hauna 'abi
weiana 'uruna eona raninai aona eha-
iara ki'a, kipona ena habuni etapana, eio
etibaha, “'Abi tabana nahatabuna?

64 Tirama nia'i ki'ana 'abina aba tona,
emi raona taba?” Weiana ikoikiai te'abi,
ke'ari.

65 Weiana baika tehore Iesu te'atotina,
haeamona mahana te'apa abuna abomo

teahuna, te'abi tetibaha, “Mo'abi, tai
ehore eahuni'o?” 'Ima haukia abomo
tebo'ana.

Petero Iesu Ebuniai aina.

(Mt 26.69-75; Lk 22.56-62; Io 18.15-18,
25-27)

66 Petero hanona ara aonai 'anoai, ba
Robe haukia 'arakiai hauna ena ta'ara'i
uahona ha emai.

67 Ia Petero iruba nirarana eihana rani-
nai, eiha 'ini'inina ehina bena etibaha, “Oi
abomumo Iesu Nasareta hauna o'abana.”

68 'A Petero hanona ebuniai etibaha,
“Taba robana nuahuna hauna hanona au
a'l na'iobina.” Ba ekapare eao pa'abi
'akonai.

69 Ua'a uaho weiana haeamona eiha
muena, ba baiaruru haukia ehina benakia
etibaha, “Abakia ha neiana.”

70 Ja haeamona ebuniai mue.

Rani a'i ehoma'a Petero kipokia teko-
roti haeamo haukia tehina bena tetibaha,
“’Abi tohana, oi abomumo ia 'abakia ha.
Pokina oi abomo Galilea haumu.”

71 Weiana Petero ia ehinabe pahihi-
nakia etibaha, “Wai taba to'uahina hauna
hanona au a'i na'iobina. Nabai'oi re'a
Tirama puma mebena'u.”

72Ba kokoro'uibaruana e'arara. Weiana
Petero Iesu ehinana 'abina eraona tinana,
‘Kokorou ibaruana a'i ke'arara baha

aonai, oi rani aihau Kkobuniai ainawu.’
Weiana ia ehai ki'a.

15

Iesu Pilato Wairanai.
(Mt 27.1-2, 11-14; Lk 23.1-5; Io 18.28-38)

1 Raurani wapuranai robe haukia
apa'uakia, aiara haukia apa'uakia,
rauhubu poki haukia mai bakai apa'uana
haukia ikoikiai 'abi tebahamomona, Iesu
tebirina teaoaina Pilato tebena.

2 Pilato Iesu ebakaina etibaha, “Oi Iuda
haukia ekia Obia 'arana haumu, 'u?” Iesu
e'abi etibaha, “Aba nu'abi mo naia.”

3 Robe haukia apa'uakia tehore 'abi
bo'okia Iesu ahanai tehina.

4 Pilato haeamona Iesu ebakai muena
etibaha, “Oi a'i ko'abi, 'u? Oi o'iobina 'abi
haeai haeai oi ahamuai tehinanakia.”

5'A Tesu 'abi ha a'i ebamuena, weiana
buonai Pilato ebaoao.

Pilato E'abi Iesu Kateahu ‘Arina.

(Mt 27.15-26; Lk 23.13-25; Io 18.39—
19.16)

6 Pilato ena hoahoa rani ikoinai
tatu aokiai maearima wapura hauna
ha tenuatae aina hauna hanona ni-
bakarahma

7 Rani weianai hau ha atana Baraba
‘abana kipokia tewapura. Ia hanona
Roma haukia te'oatanakia, 'au aonai
maearima baika eahu 'arinakia.

8 Ba to'u haukia tehore Pilato tenoina
rani ikoinai hoahoa weiana nibabaina
hauna kebabaina.

9 Pilato ehore ebakainakia -etibaha,
“Tonuatae Iuda emi Obia 'arana hauna
kabakarahina?”

0 Pokina Pilato aba e'iobina robe
haukia apa'uakia hanona Iesu tiwamuru
aina buonai tea'ina ia imanai teutana.

11'A robe haukia apa'uakia temikiri to'u
haukia tekai ta'ata'anakia, kate'abi, Pi-
lato Baraba kebakarahina ia Iesu hanona
kemiaho.

12 Pilato haeamona to'u haukia ebakai
muenakia etibaha, “A wai tu'abi Iuda
ekia Obia 'arana hauna hanona aea Ka-
homana?”

13 Tkoikiai teio tetibaha,
ropo 'ubinai koba'arina!”

14 Ppilato ehore ebakai muenakia
etibaha, “Aea ehoma, ena beho taba?”
‘A ia teio aota tetibaha, “Matiu ibiri ropo

'ubinai koba'arina!”

“Matiu ibiri

15 Weiana Pilato hanona to'u haukia
aokia ibanamona enuatae aina buonai
Baraba erubuna. 'A Iesu hanona e'atina
huari haukia ebenakia, matiu ibiri ropo

ahanai kateahu 'arina.

Huari Haukia Iesu Tebapo'ona.

(Mt 27.27-31; Io 19.2-3)

16 Huari haukia Iesu tebaka'ana
teaoaina rauhubu ituna apa'uana aonai
ekia hau ikoikiai tebararonakia.

7 Habuni birona tebabatoto aina,
abomo 'ini boaboa tea'i kaiarona 'aranai
tehore 'auna.

18 Ekia bapo'o po'o tea'i ramana
tetibaha, “Iuda obia 'arana e, komauri.”

19 Moheai 'arana te'atina te'atotina,
wairanai tekaipehu haeamona tekutiai
bai'oina.

20 Tebapo'o nonoana murinai, habuni
birona haunai tebakuri ahina, ena habuni
tohana tebabatoto muena tebakarahma
{natlu ibiri ropo 'ubinai kateahu 'arina
eao

Iesu Matiu Ibiriropo 'Ubinai Tekoko
Auna.
(Mt 27.32-44; Lk 23.26-43; I0 19.17-27)
21Kurene hauna ha atana Simona 'uniai
emai Ierusalema niao, ia hanona Ale-
sanda mai Rufo hamakia. Huari haukia Si-
mona kipokia tebai tabu ahi aonai tebahi
ahina Iesu ena matiu ibiri ropo kebuana.
22 Tesu tebaka'ana teaoaina 'eka ha
atana Golgota, anina hanona 'Ara Huriana

'Ekana. _ _ _ _
23 Ta_tehore bine beina mabina mai
haiara ibako'iko'ina muramurana kipokia

teu kibukibuna tebena keinu. Iesu
hanona a'i einu.
24Ba Iesu matiu ibiri ropo 'ubinai tekoko

'‘auna. Epua murinai huari haukia ena

habuni pu'iai tewatenakia ha ha katea'l.
25 Raurani beraura ehiabu hiabu aonai

(9 am.) Iesu matiu ibiri ropo 'ubinai

tekoko 'auna. o
26 Ta 'arana 'ubinai beho marerena na
terere aihona.
TUDA HAUKIA EKIA OBIA 'ARANA.
27 Kakikaki haukia rua Iesu kipokia rani

hamomonai matiu ibiri ropo ‘'ubikiai
tekoko 'aunakia, ha itipanai ha awarinai.

28 Puka Robena ‘'abina_ aba etohana
etibaha, ‘Aka ki'a haukia kipokia tetuabi

haeamonakia.’

29 Tekabanai haukia tehore 'abi ki'a
obokia tehina herena, abomo ‘'arakia

tekapokapo te'abi tetibaha, “Oi neiamu
haumu Marea Robe korubuna haeamona
wapu aihau kobakori muena.

30 Bariu naia matiu ibiri ropo 'ubinai
moriri, kipomu mobamaurini'o.”

31 Taeara ihobonai mo_Robe haukia
apa'uakia mai rauhubu poki haukia Iesu

te'abi papura aina tetibaha, “Maearima
baika ebamaurinakia, ia kipona keba-
maurina hanona a'i nitaina.

32 Keriso Isaraela ekia Obia ‘'arana,
bariu weia matiu ibiri ropo ‘'ubinai
meriri hamaihana ba kaha'ikakaumana.”
Iesu kipokia matiu ibiri ropo ‘'ubinai

tekokonakia haukia terarua abomo 'abi
ki'a obokia tehina herenai.

Iesu Ena ‘Ari.
(Mt 27.45-56; Lk 23.44-49; Io 19.28-30)

33 Atiaha tohanai hanopaka maikoinai
ewapura abuna eao mo beraura ebaeno

hoana aihau 'abana. _ )
34 Beraura ebaeno aonai Iesu eapari

aota etibaha, “Eloi Eloi, lama sabakatani.”

Anina hanona ‘E'u Tirama e, E'u Tirama e,
taba buonai ohabona'u.’

35 Herenai tekoroti haukia baika Iesu
aiana teona, te'abi tetibaha, “Tomobahu,
ia hanona Elia niaparina.”

36 Weiana hau ha ebeau eao poame
ea'ina bine beina mabina aonai ehao
uhuna, hiribo ai ekai to'ona ba etiu taeana
Iesu ebena keinu ba e'abi etibaha, “Ham-
abai'ima, hamaihana. Elia pa'e kemai
kea'i obona.”

37'A Tesu eio aota, ba e'ari.

38 Rani weianai Marea Robe aonai i'aea
huri habunina ibuanai etapa boana 'ubi ai
er1r1 eao ba'a.

9 Huari poki hauna ha Iesu herena
'ak1na1 ekoroti eihana ia eio aiana eona,
ua e'ari aiho raninai e'abi etibaha, “Hau
neiana hanona Tirama Nahuna tohana.”

40 Babhi'e baika abomo ata'uai tekoroti
tebaiaruru, baiatakiai hanona Maria Ma-
gadala babi'ena Iakobo ko'iko'i Iosepa ohi
hinakia Maria mai Salome.

41 Babi'e neiakia hanona Galileai Iesu
murinai teka'a tebaraina. Iesu kipokia
Ierusalemai tekara'au haeamo babi'ekia
bo'okia abomo weia.

Iesu Tehorena.
(Mt 27.57-61; Lk 23.50-56; Io 19.38-42)

42Wapu weiana hanona A'ia'i harai ran-
ina, kerani mara hanona Beraura Robe.
Beraura aba kaihu niaoaina aonai,

43 Josepa Arimatea hauna aona ebanua
ko'ona eao Pilato wairanai Iesu hauanina
enoiaina. Ia hanona Iuda ekia obia
hauna ha maearima abomo timariki aina,
Tirama ena obia aiarana kemai ne'imana
hauna ha.

44 Pilato Iesu e'ari noanoa pouna eona
raninai eta'u ta'u huri. Ia em1k1r1 huari
poki hauna eaparina Iesu ena 'ari ranina
ebakai bakai aina.

45 Pilato Iesu ena 'ari 'uruna huari
poki hauna herenai eona murinai, Iesu
hauanina e'uahina Iosepa kea'ina.

46 Josepa ehore habuni namona tohana
ha ekawana, Iesu hauanina ea'i obona
habuni weianai e'apana eaoaina 'aria-
hana pihara ikui aonai ehorotina, pihara
rarina ha ebaherena ebahu abuna.

47 Maria Magadala babi'ena mai Iosepa
hinana Maria terarua Iesu hauanina
tehorotina 'ekana teihana.

16

Iesu Ariai Emikiri Mue.
(Mt 28.1-8; Lk 24.1-12; Io 20.1-10)
1Beraura Robe eore murinai Maria Ma-
gadala babi'ena Iakobo hinana Maria mai
Salome tehoro timikia 'orimokia tekawa
kateao Iesu hauanina kateutuna.

2 Hui beraurana raurani 'amari 'amari-
nai, beraura nitae aonai, babi'e weiakia
taearai teka'a 'ariahana teao aonai,

3 kipokia te'abi'abi tetibaha, “Tai ke-
barainaka, 'ariahana pa'abi piharana ke-
tori parena.”

4 Mahakia eao 'ariahana pa'abina, pi-
hara rarina 'akina aba itori pare teihana.

5 a arlahana aonai tekatoto hanona
hau 'aru'aruna ha habuni porekia eba to-
tonakia itipa tainai emiati teihana raninai
teta'u ki'a.

6 Hau weiana e'abi etibaha, “A'i to-
mota'u. Wai Iesu Nasareta hauna tekoko
'auna hauna tutabuna. Ia hanona aba
emikiri. Na'a aha'i. Tehorotina 'ekana
tomoihana.

7 Tomoao i'abana haukia mai Petero
katohina benakia, katotibaha, ‘Katoao
Galileai, Iesu aba ke'uai ua'a, katoihana
e abi ihobona!’ ”

8 Ua buonai babi'e weiakia tekarahi 'ari-
ahana tehabona mai nuataekia haeamona



Mareko 16:9 73

ma1 ta'ukia. Teta'u buonai tai ha haianai
a'i te'abi.

Iesu Maria Magadala Herenai Mai Hau

Rua Herekiai Ewaira Tina.
(Mt 28.9-10; Io 20.11-18)

9 Hui beraurana raurani 'amarinai, Iesu
‘ariai emikiri murinai, Maria Magadala
babi'ena herenai ewaira tina 'uai, ia
hanona 'vainai Iesu auba ki'a obokia
'abaihau hamomo aonai eu'u ahinakia
babi'ena.

10 Maria Magadala babi'ena eao Iesu
te'abana haukia tiaoko'o tihaihai herekiai
Iesu pouna ehinana.

11 Maria herenai pou teona Iesu aba
emauri, haeamona eihana na ehoma
hanona ena 'abi a'i tea'i taeana.

12 Muriai Iesu ihana ebahaeaina hau
rua taearai teka'a 'uni tiao aonai, herekiai
ewaira tina.

13 Ba terarua temue teao 'abakia ha-
iakiai te'abi. Ia abokiamo a'i tebato-
hanakia.

Iesu Harau Haea Hamomo Herekiai
Ewaira Tina.

(Mt 28.16-20; Lk 24.36-49; Io 20.19-23;
Ih 1.6-8)

14 Weiana murinai haukia harau haea
hamomo tianiani aonai, Iesu ewaira tina
herekiai. Ekia a _1k_akauma_ aha'i haea-
mona ekia ao pahihi paunai ebatanakia.
Pokina emikiri murinai teihana haukia
aiakia a'i tebatohana.

15 Ba ia ehina benakia etibaha, “Katoao
hanopaka ikoinai Pou Namona maearima
ikoikiai herekiai katoiroro aina.

Kea'ikakaumana mai 'uere robe
kea'ina hauna hanona mauri kea'ina, 'a
a'l kea'itkakaumana hauna hanona puma
kehoaina.

17 A'ikakauma haukia hanona bata'uta'u
huri akakia nahomakia katebabai. Au
ata'uai auba ki'a obokia kateu'u u'u
ahinakia, haeamona maea haeai haeai
kate'abi,

18 jmakiai 'erau katea'inakia, muramura
ki'a obokia kateinu ia herekiai taba ha a'i
kerama, haeamona imakia inawa haukia
ahakiai katehao'au hanona ekia inawa
katenamo.”

Iesu Ea'i Taeana Kupa Eao.
(Lk 24.50-53; Ih 1.9-11)

Mareko 16:20

19 Obiapaka Iesu ia ehina benakia muri-
nai, ekara'au eao kupa, Tirama itipana
tainai emiati.

20 'abana haukia ikoikiai weia tekarahi
'eka ikoikiai aokiai teiroro. Obiapaka etai
turinakia buonai hoa haeai haeai tebabali,

aka weianai ekia iroro ebatohanakia.]*

16:20: (9-20) Puka baika hanona 'abi neiana a'i terere 'apuana.

Pou Namona
LUKA
Ererena Hauna

Puka Aona Irerena 'Abina

Pou namona neiana Luka ererena aonai
ebaihanaka Iesu hanona hau weiana
aba e'abi'uai aina kemai Isaraela haukia
mai hanopaka maearimakia ikoikiai ke-
bamaurinakia hauna. Luka hanona Iesu
ena aka kea'i ramana raninai, Auba Robe
ia ebabonu, weiana ia keao uraru haukia
herekiai Pou Namona kehinana (4.18),
haeamona maearima mai ekia puma aea
ebarai aihonakia hauna robana eahu
haraina. Taba weiakia Iesu ebabainakia
hanona maearima neiakia ebaonamo ki'a
bahanakia ba ia teaonamoai ki'a bahana.
Maria ia ebaramana raninai maearima
teaonamo (1.42-48; 2.10), haeamona puka
a'enai Iesu auhao aokiai ekara'au raninai
ekia aonamo eapa'ua ki'a baha (24.52).

Puka neiana iro'ana rua aokiai (1—
2 mai 9—19) taba baika hanona Luka
mo ikupaiana ehina, matoha Aneru
mai mamoe iha'ini haukia orina, Iesu
miori papanai marea robe aonai, 'abi
ibabataikia weiakia Samaria hauna na-
mona mai Miori ha hamana ehabona
hauna. Taba baika hanona Luka ehina
taburanakia, rani ikoinai kahabahuba'ari
tabura taearana, Auba Robe ena aka, mai
Tirama ena namoai maearima ikoikiai
ekia ki'a ehina hao. Luka ehore babi'e
tebabainakia tabakia bo'okia ehinanakia.

Luka ena irere hanona neiamo a'i epua,
ia ehore puka weiana ‘Tuhubeau haukia
ekia aka’ abomo ererena weiana hanona
Iesu ekara'au kupa eao murinai taba
tebabai haukia robakia eahunakia.

Puka Paipana Apa'uakia

a. Roba ahu. (1.1-4) _

b. Ioane mai Iesu ohi ekia rama mai
miorikiai aonai. (1.5—2.52)

c. Ioane ba'uere robe hauna ena aka.
(3.1-20) . _

d. Iesu ena 'uere robe mai baihobo.
(3.21—4.13) . o

e. lesu ena aka maearima herekiai
Galilea aonai. (4.14—9.50) ©51

f. Galileai eaomo Ierusalemai.

19.27) _ _
g. Huil orena Ierusalema aonai mai
herenai. (19.28—23.56)

h. Obiapaka ena mikiri mue, ena
wairatina, mai ena kara'au kupa.
(24.1-53)

Luka Marere Ererena Eao Teofilo here-
nai.

1 Obia haumu Teofilo e. Maearima
bo'ona baiatamai ai_taba tohakia terama
haukia aba tererenakia,

2 bahabanai mahak1a1 aka neiana tei-
hana mai teiroro aina haukia tehina bena-
mai ihobona. L

3 Au abo'umo popouna 'akinai ea'i ra-
mana 'abikia ikoinai atabu harainakia. Ba
naraonana enamo buonai au marere ha
karerena oi 'eumu.

Weiana ko'iobi haraina
teba'iobini'o 'abikia hanona tohakia.

Aneru Sakaria Ehinabena Nahuna
Ioane Kerama.

> Heroda Iuda eobia aina raninai robe
hauna ha weia atana Sakaria, Abia ena
itubu hauna, atawana Ehsabeta hanona
Arona ena rama babi'ena.

6 Terarua hanona aka bero maeari-
makia Tirama wairanai, Obiapaka ena
rauhubu mai bairobe te'ima harainakia,
ki'a ha a'i tebabaina.

7 Jamo terarua hanona nahukia aha'i
pokina Elisabeta hanona 'one'one haea-
mona terarua aba teanepaka.

8 Sakaria ena itubu haukia ekia aka ran-
inai, ia ehore robe akakia ebabai Tirama
wairanai.

9 Robe haukia ekia hoahoa tainai, pu'iai
ia tea'l taeana 'eka robena ketoto mura-
mura timina 'orimona kekinena.

10 Tkinena ranina etaina, bahuba'ari
haukia ikoikiai atapakai teto'una
tibahuba'ari.

11 Obiapaka ena aneru ha herenai
ewaira tina muramura timina 'orimona
ikinena itarana abihanai itipana tainai
ekoroti.

12 Sakaria aneru eihana raninai nuana
etae abomo eta'u ki'a baha.

13 Tamo aneru ia ehina bena etibaha,
“Sakaria e, a'i kota'u. Emu bahuba'ari
'uruna Tirama aba eona, oi atawamu Elis-
abeta hanona nahumu hau ha kebara-
mana, atana koaparina Ioane.

14 Aomu hanona kenamo, mai koaon-
amo ki'a baha, mako abomo ena ramai
kateaonamo.

15 Pokina Obiapaka wairanai ia hanona
keapa'ua, bine 'ao muramura kirokia a'i

taba

keinu, abomo hinana nuanai a'i kerama
baha aonai Auba Robeai kebonu.

Ia kehore Isaraela maearimakia
bo'ona 'akina kebaraona kabenakia Obi-
apaka ekia Tirama herena kateao.

17 Ke'uai Obiapaka wairanai Elia ena
aka mai ena hiabu ihobona, hama mai
nahu aokia keba hamomonakia, mai aia
0'o aha'i haukia bero haukia ekia aotipa
taearanal kebaka'anakia, maearima
keba'orunakia Obiapaka 'euna.”

18 Sakaria aneru ebakaina etibaha,
“Neiana hanona aea ka'iobi harai aihona?
Au hanona aba anepaka mai atawa'u

abomo eanepaka.”

19 Aneru ena 'abi ebamuena etibaha,
“Au hanona Gabriel, Tirama wairanai
nakoroti, euhuna'u pou namona neiana

amalama heremu kaba'iobini'o.

0 Bariu oi hanona maeamu keki'a a'i
ko'abi'abi keaomo taba neiakia ekia rama
ranina Kketaina. Pokina e'u 'abi rani
we1ana1 ketohana hauna a'i obatohana
paunai.’

21 Maearima hanona Sakaria te'ima
‘arina abonamo aokia earo'ari pokina

marea robe aonai rani homa'ana emiaho.

22 Ta ekarahi raninai 'abi kehinana
hanona a'i etaina. Weiana te'iobina ia
hanona marea robe aonai taba ha e1—
hana. Hoahoa mo ebabai maeana eki'a a'i
e'abi'abi.

23 Ena aka beraurana ebaorena hanona
emue ena itu eao.

24 Murinai ia atawana Elisabeta epuma,
nawa ima itu aonai mo emiaho.

25 FE'abi etibaha, “Neiana hanona
Obiapaka ena nuatae hoana here'uai,
maearima baiatakiai e'u haumaea kea'i
parena.”

Aneru Maria Ehinabena Iesu Kebara-
mana.

26 Flisabeta nawana 'abaihau aonai
Tirama ehore aneru ha atana Gabriel
euhuna Galilea aonai aiara ha atana
Nasareta eao.

27 Uaho rari ha weia te'abi aina hau ha
atana Iosepa keatawana Davida ena rama
hauna, uaho weiana atana hanona Maria.

28 Aneru eao herena ehina bena etibaha,

“Moaonamo. _ Oi_ hanona enuataeai
apauamo Obiapaka hanona oi here-
muai.”

29 'Abi weiana Maria aona ebaro'arina,
mai eraonaraona banamo weiana anina
hanona taba.

30 Ta aneru e'abi etibaha, “Maria e, a'i
mota'u, Tirama ena nuatae aba oa'ina.

31 0i hanona kopuma, miori ha kobara-
mana, atana koaparina Iesu.

32 JTa hanona ketarahi mai kateaparina
'Ubi toha tohana Hauna Nahuna, Tirama
Obiapaka kehore 'aba'abana Davida ena
obia kebena.

33 Mai Iakobo ena itubu keobia aina
keaomo banai banai, ena obia hanona a'i
kepua.”

34 Maria aneru ebakaina etibaha, “Au
hau ha a'i alobma Neiana hanona aea
kerama aiho?”

35 Aneru ehina bena etibaha, “Auba
Robe keriri oi ahamuai, 'Ubi toha tohana
Hauna ena hiabuai kebahu abuni'o, Robe
Hauna kerama atana kateaparina Tirama
Nahuna.

36 Oi hatia'amu Elisabeta te'abi ia
hanona 'one'one, ia ena anepakai miori
ha ea'ina, bariu nawana aba 'abaihau.

37 Tirama herenai hanona taba ha a'i
epahihi.”

38 Maria e'abi etibaha, “Au hanona Obi-
apaka ena ta'ara'i babi’e'u Emu 'abi
ihobona here'uai merama.” Ba aneru
Maria ehabona.

Maria Eao Elisabeta Herena.

39 Rani weianai Maria ea'l a'i harai
mai enoanoa eao oeo aiarana ha Iudea
puro'onail.

40 Sakaria ena ituai etoto Elisabeta
ebanamona.

41 Elisabeta Maria ena banamo 'uruna
eona raninai nuana aonai miori eibiuibiu
mai Auba Robe Elisabeta aona ebabo-
nuna. S

42 Weiana e'abi aota, “Babi'e ikoikiai
baiatakiai oi hanona onamo ki'a baha,
miori kobaramana hauna abomo enamo.

3 E'u namo hanona taba e'u Obiapaka
hmana here'u emai!

44 Berona 'akinai emu banamo 'uruna
aona raninai miori nua'u aonai mai aon-
amona eibiu ibiu.

45 A'ikakauma babi'emu e, aba onamo
pokina Obiapaka ena 'abi ehina heremuai

haukia katemai katetoha.”

Maria Ena Aonamo Huina.
46 Maria e'abi etibaha,

“Au ao'u Obiapaka nibanamona.

47Mai auba'u abomo e'u bamauri
Tiramana niaonamo aina,

48 pokina ena uraru mai ta'ara'i

babi'e'u eraona tinana'u paunai.
Bariu rani neianai keao

uru ikoikiai namo'u katehinana,
49 pokina hiabu Tiramana

taba rarikia 'eu'uai ebabainakia.
Ia atana hanona erobe,

S0uru ha keao uru ha

ena aoko'o hanona

nibawaira tinana weiakia
timariki aina haukia herekia.
51Ta imanai ena tabura ebakarahina,
apa haukia ekia raona

ekipu otarainakia.

52 Ta ehore obia haukia taburakia
ekia obia 'ekakiai ebaririnakia,
mai uraru haukia ebakara'aunakia.
53 Mare'a ti'ari haukia

taba namokiai ebabonu 'aunakia,
ia kepu haukia euhunakia
imakia 'abaeakia temue.

54 Ena 'abi'uai eraona tinana

ena ta'ara'i itubuna

Isaraela haukia ebarainakia.

55 'Aba'abaka herekiai

ehinana hauna ena aoko'o
ebawaira tinana Aberahamo

mai kupuna 'aba'abana herekiai
keaomo banai banai.”

56 Maria Elisabeta ohi temiaho nawa
aihau 'abana ba emue eao ena aiara.

Elisabeta Nahuna Ioane Ebaramana.

57 Elisabeta ena mauri ranina etaina
hanona nahuna hau ebaramana.

58 Herenai temiaho haukia mai ha-
tia'ana pou teona, Obiapaka ena aoko'o
rarina 'akina herenai ebawaira tinana
hanona kipokia teaonamo haeamo.

59 Wapu iba'ababanina emai hanona
ikoikiai temai miori itarena to'una, haea-
mona hamana Sakaria atana kateaparina.

60 Ta hinana etae etibaha, “Aha'i, ia
atana kahaparina Ioane.”

61 Tkoikiai tehina bena tetibaha,
tia'amu ha atana uahomana aha'i.”

62 Weiana mahakia tebairu hamana her-
enai miori ata tabana keaparina.

63 Weiana ia rererere piharana ebakai
bakai aina, weia ahanai na erere aihona,
“Atana hanona Ioane,” raninai ikoikiai
teta'uta'u huri.

64 Mawa'eai pinana ekaikauna, maeana
ebero e'abi'abi mue, Tirama ebanamona.

“Ha_

* 1:69: (69) 'ao Bamauri Pihina.

65 Herekiai temiaho haukia ikoikiai
teta'u ki'a, mai Iudea oeo aiarakia
maikoinai pou neiana tehina otaraina.

66 Pou teona haukia aokiai teraona
'ini'inina tetibaha, “Miori neiana aea
homanai keao.” pokina Tirama imana
hanona ia ahanai.

Sakaria Ena Mahabanai 'Abina.

67 Miori hamana Sakaria aona Auba
Robe ebabonuna, ba Tirama ena 'abi ehi-
nana etibaha,

68 “Obiapaka Isaraela ekia Tirama
kahabanamona,
pokina emai ena maearima
aba ekawa muenaka.
69 Bamauri Pokina™ ebamikirina
aika 'euka ena ta'ara'i hauna
Davida ena itubuai.
70 Aba wa'i baha raninai
ena 'abi mahabanai robekia
pinakiai tehinana 'abana.
71Eka 'ou haukia mai
'arika a'i ti'ari haukia ikoikiai
imakiai kebamaurinaka.
72 Kupuka eaoko'o ainakia
mai ena 'abi'uai robena
eraona 'inina.
73 Kupuka Aberahamo herenai
ena 'abi'uai ehinana:
74 Eka 'ou haukia imakiai
kebamaurinaka,
a'l kahata'u ena aka kahababaina
75 robeai mai beroai ia wairanai
eka miaho ranikia ikoikiai.
76 “Haeamona naha'u e,
oi hanona kateaparini'o
'ubi toha tohanai hauna
ena mahabanai haumu.
Pokina oi ko'uai
Obiapaka wairanai ena taeara
koa'ia'i haraina,
77 ena maearima bamauri aoberona
koba'iobinakia
ekia ki'a ihina haonai keao.
78 Aika eka Tirama ena aoko'o paunai.
Beraura nitae eana kupai
keriri kemai hereka,
79'ari aiaianai mai wapurai temiaho
haukia ahakiai kerara, weiana
aeka kebaka'anakia baibua
taearanai kebaka totonakia.”

0 Miori hauaniai eapa'ua mai aubai
etabura. Ia hano'akunai emiaho eaomo
ekarahi Isaraela mako herekiai.

2

Iesu Erama.
(Mt 1.18-25)

1Rani weiana aonai Augusto obia 'arana
rauhubu 'abina ha euhuna eao Roma
ena iha'ini hanopakana maikoinai ata
katerere.

2 Neiana hanona ata rere kori'uaina
Kurene Suria hanopakana eiha 'inina ran-
inai.

3 Weiana maearima ikoikiai atakia kate-
baibeni paunai temue ikau ena aiara teao.

4 Josepa abomo Nasareta Galilea
hanonai emikiri eao Davida ena Aiara
Betelehema Iudea ai, pokina ia hanona
Davida ena itubu mai ena rama hauna.

5 Atakia katebaibeni paunai ia te'abi
aina babi'ena Maria ohi teao, Maria
hanona mai nuana.

6 Terarua weia temiaho aonai kemauri
ranina etaina.

7 Weiana emauri nuahobo miorina
hau ebaramana, habuniai tebaro'a abuna
poromakau ekia aniani ahiahinai tebaeno
utana, pokina 'ima'ima itunai 'eka aha'i.

Aneru Mamoe 'Ima Haukia Tehina be-
nakia.

8 Hano weiana hamona aonai mamoe
'ima haukia baika tubuai rabi aonai ekia
mamoe te'imanakia.

9 Obiapaka ena aneru ha herekiai
ewaira tina, Obiapaka nuabinai ebaea
obonakia raninai teta'u wairai.

10 Aneru ia ehina benakia etibaha, “A'i
tomota'u. Au pou namona amaiaina
weiana maearima ikoikiai aokia kebaon-
amonakia.

11 Bariu rani neianai Davida ena aiarai
emi Bamauri hauna ha erama, ia hanona
Keriso™ Obiapaka.

12 Hoana hanona nahomana, miori
'oru'oruna ha katotabu ahina, habuniai
tero'a abuna poromakau ekia aniani ahi-
ahinai tebaeno utana.”

13 Mawa'eai kupai aneru to'una tewaira
tina aneru weiana herenai, Tirama
tebanamona tetibaha,

14 “Kupa 'ubi toha tohanai

nuabi hanona Tirama 'euna,
hanopakai ena baibua hanona
niaonamo ainakia haukia herekiai.”

Mamoe Tma Haukia Teao Miori Katei-
hana.

* 2:11: (11) 'ao Mesia.

15 Aneru to'una ia herekiai tekaobo
temue Kkupa raninai mamoe 'ima
haukia kipokia te'abi'abi tetibaha,
“Aika hamaeao Betelehema, Obiapaka
eba'iobinaka taba weiana erama hauna
kahaihana.”

16 Tenoanoa teao Maria Iosepa mai
miori 'oru'oruna poromakau ekia aniani
ahiahinai enouta tetabu ahinakia.

17 Weiana teihana raninai aneru miori
robana eahuna 'abina maearima teba
'lobinakia,

18 mamoe 'ima haukia pou weiana tehi-
nana raninai aia teona haukia ikoikia
teta'u ta'u huri.

19 Maria hanona 'abi weiakia ikoikiai
aonai eraona 'ininakia mai eraona raona
ainakia.

20 Mamoe 'ima haukia temue Tirama
tekuti aina mai teapaina pokina taba
weiakia 'urukia teo'o mai teiha haukia
ikoikiai ia ehina benakia ihobona tohanai
terama.

Miori Atana Iesu Teaparina.
21 Wapu iba'ababaninai ena itare ran-
ina etaina hanona atana teaparina Iesu,

aneru ata ebena hinana nuanai a'i erama
baha aonai.

Simeona Mai Ana Marea Robe Aonai
Iesu Tera'una.

22 Mose ena rauhubu ihobona ena kopa
kopa ahu ranina eore murinai miori
teaoaina Ierusalema Obiapaka wairanai
katebawaira tinana.

23 QObiapaka ena rauhubuai terer-
ena ihobona, “Hobohobo miorikia hau
ikoikiai hanona katebaibeni Obiapaka
'euna.”

24 Obiapaka ena rauhubu e'abi ihobona
barobe tabakia katebaibeni mumu rua 'ao
rauria nahu rua.

25 Weia Ierusalemai hau ha atana Sime-
ona ia hanona bero hauna haeamona
Tirama n1mar1k1 aina. Isaraela ena ba-
mauri hauna ne'imana, aona Auba Robe
ebonu.

26 Auba Robe ia ehina bena ia a'i ke'ari
keaomo Obiapaka ena Keriso keiha 'uaina.

27 Auba Robe ia ebakatotona Marea
Robe aonai.  Maria Iosepa ohi Iesu
teaoaina Marea rauhubu ena hoahoa
katebabaina paunai.

28 Simeona imanai miori
Tirama ebanamona etibaha,

era'una

29 “Obiapaka e, emu 'abi'uai ihobona

emu ta'ara'i hauna bariu

mai baibuana aba nuhabona.

30 Pokina maha'u ai

emu Bamauri Pokina aba aihana,
31weiana oi aba oba'oruna
maearima ikoikiai wairakiai.

32 Eana neiana hanona

rama haeai haukia ibaeakia
abomo oi emu maearima
Isaraela ibanuabikia.”

3 Miori hamana hinana 'abi weiakia
teo'o hanona teta'u ta'u huri.

34 Simeona ehore terarua eba namon-
akia haeamona hinana Maria ehma bena
etibaha, “Miori neiana hanona e'oru Is-
araela haukla bo'ona iba'ehokiai mai
ibamikirikiai keao, abomo ena hoahoai
kate'oatana,

35 maearima bo'ona ekia raona bunikia
kabakarahinakia. @ Mai kareba itatona
'‘abana kehore oi aomu abomo kebaha-
iarana.”

36 Weia hanona mahabanai babi'ena
ha atana Ana, Panuela nahuna ena
itubu hanona Asere, aba eanepaka, ena
hawainibe ihauna ‘'abaihau hamomo
atawana ohi temiaho,

37 ba ewapu emiaho bariu ihauna
imabui harau alhau bani (84). Ia marea
robe ai ehabo 'apuana Tirama ekuti
aina rabi mai mararani eanirobe mai
ebahuba'ari.

38 Rani weiana hamona aonai Ana
emai marea aonai Tirama ebanamona
ba maearima ikoikiai Ierusalema keba-
maurina hauna te'imana haukia herekiai
miori pouna ehinana.

Iesu Nasaretai Eapa'ua.

39 Josepa mai Maria ohi Obiapaka
ena rauhubu e'abi ihobonai aka ikoikiai
tebaorenakia raninai temue Galilea ekia
aiara tohana Nasareta teao.

40 Miori eapa'ua mai etabura; aoberoai
ebonu, Tirama ena baraibarai ia ahanai
emiaho.

Miori Iesu Marea Robe Aonai.

41 Thau ikoinai hamana mai hinana
Ierusalema teao kabanai tatuna paunai.

42 Tesu ihauna harau haea rua raninai,
teaithau teao Ierusalema ekia tatu hoa-
hoana taina.

43 Tatu eore murinai hamana mai hi-
nana temue 'a miori Iesu hanona Ierusale-
mai emiaho, hamana mai hinana a'i
te'iobina.

44 Teraonana ia hanona baiatakiai,
wapu hamona teka'aina murinai tetabu
ramana 'abana mai hatia'a herekiai.

45 A'l tetabu ahina paunai temue teao
Ierusalemai weia katetabuna.

6 Wapu aihau teao murinai marea
robe aonai tetabu ahina bamarere
haukia baiatakiai emiati aia ebahuai mai
ebakainakia.

47 Ena 'iobi mai 'abi bamueai aiana
teona haukia ikoikiai teta'u ta'u huri.

8 Hamana mai hinana teihana ran-
inai_teta'u ta'u huri. Welana hinana
ia ehina bena etibaha, “Naha'u e, taba
buonai nahomana heremaiai obabaina?
Au hamamu ohi aomai maihaina tatabu
'arini'o.

49 Tesu ehina benakia etibaha, “Taba
buonai wai au tutabuna'u? A’ to'iobina
au hanona hama'u ena itu aonai namiaho,
u?”

50'A ia ena 'abi ehinana hauna obona a'i
teobo.

51 Eriri kipokia teao Nasareta, weia
aiakia eka'ai haraina, 'a hinana hanona
taba weiakia terama 1k01k1a1 aonai eraona
'ininakia.

52 Jesu eapa'ua hauaniai mai aoberoai,
abomo Tirama mai maearima ia tenuatae
aina.

3

Ioane Ba'uere Robe Hauna Eiroro.
(Mt 3.1-12; Mk 1.1-8; Io 1.19-28)

1 Tiberio obia 'arana Roma hanopakana
eobia aina ihauna harauhaea ima aonai
Pontio Pilato hanona Iudea ekia Kabana.
Heroda hanona Galilea eobia aina, abomo
hatina Pilipo hanona Iturea mai Trakonito
eobia ainakia, Lusania hanona Abilene
aiarakia eobia ainakia.

2 Robe haukia arakiai haukia Ana
mai Kaiafa ekia raniai, Tirama ena
'abi emai Sakaria nahuna Ioane herena
hano'akunai.

3Ioane eao Ioridana ate haiana hanokia
ikoikiai aokiai raona kabe 'uere robena
eiroro aina ekia ki'a ihina hao paunai.

4 Isaia mahabanai hauna ena pukai er-
erena 'abana:

“Aia ha hano'akunai neio netibaha,
‘Obiapaka ena taeara

tomoa'i a'i haraina,

ena ka'a 'ekana tomobaberona.

5 Tataira ikoikiai

katepupu abunakia,

kobio mai oeo ikoikiai
katebaririnakia.
Taeara tebeho haukia katebero,
mai tehiroa hiroa haukia
kateta'eta'e.
6 Weiana maearima ikoikiai
Tirama ena bamauri kateihana.” ”
Isa 40.3-5

7 Mako tekarahi temai Ioane herena
keba'uere robenakia, eiroro benakia
etibaha, “Erau nahukia e, tai ehina
benimi opuere nimai hauna herenai
katobeau pare?

8 Raona kabe aonai katomiaho
buabuami katerama, ia a'i kato'abi
‘Aberahamo hanona aika ‘'aba'abaka.’
A'l katoraonana aba katonamo. Pokina
au wai nahina benimi, Tirama mai ena
hiabu pihara neiakiai Aberahamo nahuna
kebaramanakia.

Wapira hanona aba e'oru matiu

pokinai, matiu ikoikiai buabuakia
namokia a'i _tibaramanakia haukia
hanona kate'uinakia, irubai katekapo
‘aunakia.”

10 Ba to'u haukia ia tebakaina tetibaha,
“Ba ai taba katababaina?”

11 Joane e'abi etibaha, “Mai ena ibatoto
rua hauna 'abana weiana herena aha'i
hauna ha kebena, mai ena aniani hauna
abomo ua kebabai aiho.”

12 Moni bararo haukia abomo temai

keba'uere robenakia tebakai _bakai
tetibaha, “Ba'iobi haumu e, ai taba
katababaina?”

13 Joane ehina benakia etibaha, “Moni
koa'ina raninai ihobonai mo koa'ina, a'i
koa'i banaina.”

14 Huari haukia baika abomo tebakai

bakai tetibaha, “Ai hanona taba
katababaina?” Ioane ehina benakia
etibaha, “Aiahuai 'ao 'abi bai'oikiai

maearima a'i kato'oinakia ekia moni a'i
katoa'i. Aomi namonai arami tohana mo
katoa'ina.”

15 Maearima hanona tebai'ima paunai
aokia teraona raona Ioane hanona pa'e
Keriso.

16 Joane ikoikiai ehina benakia etibaha,

“Au hanona beiai wai naba'uere roben—
imi, 'a muri'uai nimai hauna ena hiabu
au eu'u etara haona, ena tamaka warokia
karubunakia abomo here'uai a'i etaina. Ia
hanona Auba Robe mai iruba ai keba'uere
robenimi.

17 Ena ikomo matiuna hanona imanai,
witi ahu 'iti'iti 'ekana kea'ia'i haraina,

paraboai kero'anakia, 'a hamarakia

hanona a'i ni'ao 'apua irubanai kehuhu-
nakia.”

18 Joane bairobe ‘'abikia bo'okiai
maearima ehina benakia mai pou na-
mona eiroro aina herekiai.

Heroda Ioane Wapura Itunai Eka-
labuna.

19 Toane ehore Heroda obia apa'uana
erikena, pokina ia hatina atawana Hero-
dia eatawana mai aka ki'a obokia bo'okia
ebabai paunai.

20 Heroda ena ki'a weiakia ikoikiai
ahakiai ki'a mo ha ebabai muena, Ioane
wapura 'ekanai ekaiabuna.

Ioane Iesu Eba'uere Robena.
(Mt 3.13-17; Mk 1.9-11)

21 Maearima ikoikiai eba'uere robe-
nakia raninai, Iesu abomo eba'uere
robena. Iesu ena bahuba'ari aonai kupa
ekaikau.

22 Weiana Auba Robe rauria hauanina
ihobonai eriri ia ahanai. Aia ha kupai
emai e'abi etibaha, “Oi hanona Au Naha'u.
E'u Raona'au, naonamo aini'o.”

Iesu Ena Rama Kuputorina.
(Mt 1.1-17)

23 Jesu ihauna harau aihau hanona ena
aka ea'l ramana. Maearima teraonana ia
hanona Iosepa nahuna.

Iosepa hamana hanona Heli,

24hamana Matata, hamana Lebi,

hamana Meleki, hamana Ianai,
hamana Iosepa,

25 hamana Matatia, hamana Amosa,

hamana Nauma, hamana Eseli,

hamana Nagai,

26 hamana Mata, hamana Matatia,

hamana Semeina, hamana Ioseka,

hamana Ioda,

27hamana Ioanana, hamana Resa,

hamana Sorobabela, hamana

Salatiele, hamana Neri,

28 hamana Meleki, hamana Adi,

hamana Kosama, hamana

Elamadama, hamana Ere,

29 hamana Iosua, hamana Eliesere,

hamana Iorima, hamana Matata,

hamana Lebi,

30 hamana Simeona, hamana Iuda,

hamana Iosepa, hamana Ionama,

hamana Eliakima,

31hamana Melea, hamana Mena,
hamana Matata, hamana Natana,
hamana Davida,

32 hamana Iese, hamana Obeda,
hamana Boa, hamana Salamone,
hamana Nasona,

33 hamana Aminadab, hamana Admina,
hamana Areni, hamana Hesarona,
hamana Pare, hamana Iuda,

34 hamana Iakobo, hamana Isako,
hamana Aberahamo, hamana Tera,
hamana Nahoro,

35 hamana Seruka, hamana Reu,
hamana Peleka, hamana Ebere,
hamana Sala,

36 hamana Kainana, hamana Apasada,
hamana Sema, hamana Noa,
hamana Lameka,

37 hamana Metusala, hamana Enoka,
hamana Iareta, hamana Mahalale,
hamana Kainana,

38 hamana Eno, hamana Seta,
hamana Adamu,

hamana Tirama.

4

Satani Iesu Ehobona.
(Mt 4.1-11; Mk 1.12, 13)

1Tesu Ioridana atenai emue emai aona
Auba Robe ai ebonu weiana Auba ehore
ebaka'ana hano'akuna eaoaina,

2 wapu bariabui weia tiaporo ehore
ehobona.

Rani weiakiai aniani ha a'i eani 'apuana,
puanai ia mare'a e'ari.

3 Tiaporo ehore ia ehina bena etibaha,
“Peoi Tirama Nahuna raninai pihara
neiakia pohina benakia pohamai pateao.”

4 Jesu ia ehina bena etibaha, “Aba ter-
erena, ‘maearima hanona pohamai mo a'i
kemauri.” ”

5 Tiaporo ehore Iesu ebakara'auna
eao hano oeonai rani papana hanopaka
alarakla ikoikiai ebaihana.

6 Tiaporo ia ehina bena etibaha, “Au ka-
hore hiabu mai nuabi neiakia maikoinai
kabeni'o, pokina ikoikiai au ima'u ai eu-
tana, haeamona tai nanuatae aina hauna
kabena.

7 Weiana oi_au kokuti aina'u hanona
ikoinai 'eumu.”

8 Jesu ena 'abi ebamuena etibaha, “Aba
tererena, ‘Obiapaka oi emu Tirama kokuti
aina, iamo kipona ta'arana koa'i.’ ”

9 Haeamona ebaka'ana _eaoaina
Ierusalema marea robe kaipanai ebakori

'auna, ehina bena etibaha, “Peoi Tirama
Nahuna hanona neia kipomu morobo ahi.
10 pokina aba tererena,
‘ia ena aneru kehina benakia
kate'imani'o.
11 Abomo ia imakiai
katea'i taeani'o,
aemu piharai a'i mokaina ta'una.” ”
Sal 91.11, 12
12 Tesu ia ehina bena etibaha, “Aba
tererena, ‘Obiapaka emu Tirama baihobo
'ekanai a'i kohorotina.” ”
13 Tiaporo ena baihobo ikoinai ebaore-
nakia hanona ia herenai ekapare keaomo
rani namona ha kemai.

Iesu Ena Aka Ea'iramana Galileai.
(Mt 4.12-17; Mk 1.14, 15)

14Tesu Auba Robe ena hiabuai emue eao
Galilea weia pouna tehina otaraina hano

weiana aiarakia ikoikiai aokiai. o
15 Tuda haukia ekia marea aokiai
eba'iobinakia, ikoikiai tebanamona.

Nasareta Haukia Iesu Tebaki'ana.
(Mt 13.53-58; Mk 6.1-6)

16 Jesu ena apa'ua aiarana Nasareta eao,

ena hoa hoa taina Beraura Robenai Iuda
haukia ekia marea aonai etoto, ekoroti
Puka ketuabina.

17 Isaia Mahabanai hauna ena puka

tebena, weiana puka ekaikauna, na terere

aihona 'ekana etabu ahina etuabina
etibaha,

18 “Obiapaka Aubana
hanona au aha'uai,

pokina ebatohana'u

pou namona kairoro aina
uraru haukia herekiai.
Euhuna'u kairoro
tebirinakia haukia irubukia
mai maha ki'a haukia kateiha mue,
atetua aonai temiaho haukia
kabakarahinakia,

19 Obiapaka ena maearima
kebamaurinakia

ihauna aba etaina pouna

kairoro aina.”
Isa 61.1, 2

20 Tesu puka ekaiabuna i'imana hauna
ebena ba emiati, marea aonai haukia
ikoikiai mahakia ia teiha 'ini'inina.

21 Weiana ia ehinabe ramanakia
etibaha, “'Abi tona Puka Robenai hauna
bariu rani neianai aba etohana.”

22'Abi namokia pinanai ehinanakia pau-
nai ikoikiai ia tebanamona haeamona
tetau ta'u huri tebakai bakai tetibaha,

“Neiana hanona Iosepa nahuna, u?”

23 Jesu ia ehina benakia etibaha, “'Abi
tohana wai 'abi ibabatai ha katohinana
here'u ai, ‘Toketa haumu e, kipomu moba-
maurini'o.” abomo katohina bena'u ka-
totibaha, ‘Taba taba weia Kaperanauma
ai obabai urukia tao'o haukia, neia emu
aiara tohanai abomo kobabainakia.’ 7

241a etibaha, “'Abi tohana au wai nahina
benimi, mahabanai hauna ena aiara to-
hanai hanona a'i katea'i taeana.

25 'Abi tohana au wai nahina benimi,
Elia ena raniai wapu babi'ekia bo'okia
Isaraelai temiaho, kupa ekaiabuna abara
a'l etibo ihau aihau mai nawa 'abaihau
arobo rarina 'akina erama hano maikoina.

26 Ba Eha a'i euhuna weiakia ha herena
a'i eao, 'a eao Sarepata aiarana Sidono
hanonai wapu babi'ena ha herena.

27 Abomo mahabanai hauna Elisa ia ena
raniai Isaraela aonai weia hanona moru-
moru haukia bo'okia, ha aha'i enamo, 'a
Suria hauna Namana ikupaiana mo en-
amo.”

28 Marea aonai maearima ikoikiai 'abi
weiakia teo'o raninai teopuere wairai.

29  Temikiri aiarai tetori ahina
tebaka'ana teaoaina teaiara oeona ahanai
papa'ai katekapo ahina.

30 Ta hanona to'u baiatakia tohanai
ekaobo.

Iesu Hau Ha Aonai Auba Ki'a Obona
Eu'u Ahina.

(Mk 1.21-28)
31 Eriri eao Galilea aiarana ha Kaper-
anauma Beraura Robeai maearima

eba'iobi ramanakia.

32 Ena ba'iobi 'abikiai teta'u_ta'u huri
pokina ena 'abi hanona mai hiabuna.

33 Hau ha aonai auba ki'a obona etoto
hauna weia marea aonai eio aota ki'a,

34 etibaha, “'Ai, Iesu Nasareta hauna e,
taba herema1a1 kobabama? Omai hanona
ai koahu'arinamai? Au a 1ob1na oi hanona
Tirama ena Robe hauna.”

35 Jesu ia ebatana etibaha “Uri'urimu.
Ia aonai mokarahi.” Ik01k1a1 wairakiai
auba ki'a obona hau weiana eba'eho
ki'ana ba ekarahi, a'i ebamani'ana.

36 Maearima ikoinai teta'u ta'u huri,
tebaihinabe aina tetibaha, “Neiana
hanona ba'iobi tabana? Mai hiabuna
haeamona mai taburana auba ki' a obokia
nehina benakia hanona tikarahi.”

7 Hano weiana maikoinai Iesu pouna

tehina otaraina.

Iesu Simona Rawana Babi'ena Ena In-
awa Ebanamona.
(Mt 8.14-17; Mk 1.29-34)

38 Jesu marea ehabona eao Simona ena
itu. Slmona rawana babi'ena hau hiabu
inawana ea'ina, Iesu tenoina kebaraina.

39 Weiana ia bab1 e herenai ekoroti hau
hiabu inawana erikena, ba inawa epua,

beronai babi'e emikiri ta'arakia ea'i.

Iesu Inawa Haeai Haeai Ebanamonakia.

40 Beraura kaihu niaoaina aonai
maearima ikoikiai herekiai inawa haeai
haeai haukia temai ainakia Iesu herena,
imana ha ha ahakiai ehao'au ebamauri-
nakia.

41 Auba ki'a obokia maearima bo'okia
abomo aokiai tekarahi teio tetibaha, “Oi
hanona Keriso Tirama Nahuna.” Iesu
erikenakia eharabunakia a'i kate'abi pok-

ina te'iobina ia hanona Keriso.

Iesu Iudea Mareakia Aokiai Eiroro.
(Mk 1.35-39)

42 Rani nirerena aonai Iesu ekarahi 'eka
'okona ha eao. Mako ia itabuna teao,
tetabu ahina raninai tehina bena herekiai
a'i pekaobo.

43 'A Tesu ehina benakia etibaha, “Au
hanona Tirama ena obia aiarana pouna
kairoro aina aiara haeai haeai hereklal
pokina weiana paunai euhuna'u.’

44 Ba Iudea mareakia aokiai eiroro.

)

Iesu I'abana Haukia Bani Eaparinakia.
(Mt 4.18-22; Mk 1.16-20)

1 Rani ha Iesu Genesareta obu haianai
ekoroti hanona mako tekori kakaiarona
Tirama ena 'abi aiana kateona.

2 Ta ahi rua obu haianai tetai'au ei-
hanakia, ba'eha haukia tehabonakia poeai
ekia re'e teutunakia.

3 Jesu Simona ena ahiai ehe'au, ehina
bena papana kekai ahi 'apuana, ia ahi ai
emiati ba mako eba'iobinakia.

4 Tesu ena 'abi eore murinai ia Simona
ehina bena, “'Oura hamaeao, re'e kohore-
nakia maia kobarewa.”

5 Simona ena 'abi ebamuena etibaha,
“Poki haumu e, ai rabi maikoina taro 'ari
rani taba ha a'i ta'ina, 'a emu 'abi paunai
re'e kabaririnakia.”

6 Weiana tebabaina hanona maia bo'ona
'akina tebarewanakia, ekia re'e herekai
mo patetapa.

7'Abakia baika ahi ha ai haukia tebakon-
akia katemai katebarainakia, ba temai
ahikia rua tebabonunakia herekai mo pa-
teuhu.

8 Simona Petero hoa weiana eihana ran-
inai Iesu aena pokinai ekai pehu e'abi
etibaha, “Obiapaka e, au hanona ki'a
hau'u, here'u ai a'i komiaho.”

9Ia mai 'abana kipokia teta'u ta'u huri
pokina maia uahomana bo'ona 'akina
tebarewanakia buonai,

10 Simona kipokia teba'eha oioi haukia
Sebedeo nahuna Iakobo mai Ioane aboki-
amo teta'u ta'u huri. 'A Iesu Simona ehina
bena etibaha, “A'i kota'u. Bariu keaomo
waira ranikiai oi hanona maearima
koba'eha benakia.”

11 Ekia ahi teberi 'aunakia poeai, taba
ikoinai tehabonakia Iesu murinai teka'a.

Iesu Morumoru Hauna Ebanamona.
(Mt 8.1-4; Mk 1.40-45)

12 Tesu emiaho aiara ha aonai hau ha
hauna maikoinai emorumoru, ba Iesu ei-
hana raninai e'eho aena pokinai e'umuti
enoina e'abi etibaha, “Obiapaka e, ponu-
atae raninai pobanamona'u.”

13 Tesu imana etiu ahina ea'i 'apuana,
ehina bena etibaha, “Nanuatae, mon-
amo.” Beronai morumoru hau weiana

ehabona.

14 Ta eharabuna etibaha, “Hau ha ha-
ianai a'i ko'abi, ia koao robe hauna her-
enal keihani'o, mai banamo baibenina
Mose e'abi ihobona tabana kobaibeni, ba
maearima katebatohana oi aba onamo.”

5 Ja pouna tehina otaraina mai to'u
rarikia temai tebararona aiana kateona
ekia inawa kebanamonakia.

16 'A Tesu ekaobo hano 'abaeana ha eao
ebahuba'ari.

Iesu Mero Hauna Ebanamona.
(Mt 9.1-8; Mk 2.1-12)

17 Rani ha Iesu eba'iobi aonai Parisea
haukia mai rauhubu poki haukia baika
weia temiati, ia hanona Galilea aiara
ikoikiai, Iudea mai Ierusalema aokiai

temai. Obiapaka hiabuna hanona Iesu
ahanai inawa haukia ebanamonakia.

18 Maearima baika mero hauna ha
toto'eai tebuana teaoaina taearana tetabu
katetoto aina Iesu wairanai katehorotina.

19 Katetoto aina aonai taeara ha a'i
tetabu ahina pokina to'u rarina buonai, ba
tekara'au aina teao itu kapenai, kapehene
teu kauna mai toto'ena_ tebaririna Iesu
wairanai mako baiatakiai.

20 Tesu ekia a'ikakauma eihana raninai
e'abi etibaha, “E'u hau e, emu ki'a aba
ihina hao.”

21 Rauhubu poki haukia mai Parisea
haukia aokiai teraonaraona tetibaha,
“Neiana hanona hau tabana Tirama nia'i
ki'ana? Tai ki'a kehina hao, Tirama mo
kipona.”

22 'A Tesu ekia raona e'iobina pau-
nai ehina benakia etibaha, “Taba buonai
raona nahomakia aomiai turaonanakia?

23 Aeana hauna e'ama'ama kahaihana,
emu ki'a aba ihina hao 'ao momikiri
moka'a.

24Ta wai kato'iobina Maearima Nahuna
hanopakai mai hiabuna ki'a kehina hao.”
Ia mero hauna ehina bena etibaha, “Au
ol nahina beni'o, momikiri emu toto'e
moa'ina moao emu itu.”

25 Beronai mo wairakiai emikiri ena
toto'e ea'l taeana eao ena I1tu Tirama
ebanamona.

26 Tkoikiai teta'u ta'u huri mai Tirama
tebanamona, mai ta'ukia te'abi tetibaha,
“Bariu taba neiana haeai tohana hai-
hana.”

Iesu Lebi Ena Aka 'Ekanai Eaparina.
(Mt 9.9-13; Mk 2.13-17)

27 Weiana murinai Iesu ekarahi eao
moni bararo hauna ha atana Lebi moni a'i
ekana1 emiati elhana eaparina etibaha,

“Muri'uai omai.”

28 Lebi emikiri taba ikoikiai ehabonakia
Iesu murinai eka'a.

29 Lebi ena ituai Iesu kero ona anianina
ha ebabaina, weia moni a'i haukia bo'okia
maimaearima haeai baika kipokia temiati
teaniani haeamo.

30 Parisea haukia mai rauhubu poki
haukia tehore i'abana haukia herekiai
te'abi hara tae tetibaha, “Taba buonai
moni a'l haukia mai ki'a haukia kipokia
tuaniani mai toinu inu haeamo?”

31 JTesu ekia 'abi ebamuena etibaha,
“A'l teinawa haukia hanona toketa hauna

a'l titabuna, ia inawa haukia mo toketa
hauna titabuna. o

32 Au amai hanona bero haukia a'i ka-
parinakia, ia ki'a haukia kateraona kabe

paunai amai.”

Ani Robe Bakai bakaina.

(Mt 9.14-17; Mk 2.18-22)

33 Ja Iesu tehina bena tetibaha, “Ioane
i'abana haukia rani bo'okia tiani robe
mai tibahuba'ari, Parisea i'abakia haukia
abomo ihobona tibabaina, ia oi i'abamu
haukia tianiani mai teinuinu.”

34 Tesu ehina benakia etibaha, “Wai
turaonana hawainibe mahamaha hauna
ena baki haukia kipokia temiaho oioi
aonai kateani robe hanona ketaina, u?

35 'A rani kemai aonai hawainibe ma-
hamaha hauna herekiai katea'i parena,
rani weiakiai ia hanona kateani robe.”

36 Ia 'abi ibabataiai ehina benakia, “Hau
ha habuni maha mahana puana a'i ketapa
obona habuni 'ai'aina maranai a'i kehuri
abuna pokina habuni mahamahana ke-
tapa obona raninai habuni 'ai'aina mai
habuni mahamahana ohi hanona ihakia
a'l kateihobo.

7 Hau ha bine beina mahamahana
aparu 'ai'ainai a'i kebaharuna, weiana ke-
babaina ranmal bme beina mahamahana
kekupu aparu 'ai'aina kebua pa'ana haea-
mona kekiki oioi mai 'aparu keki'a.

38 'A bine beina mahamahana hanona
aparu mahamahanai kebaharuna, ba ter-
arua katenamo.

39Hau ha bine beina 'ai'aina keinu muri-
nai bine beina mahamahana a'l kenuatae
aina pokma ke'abi bine 'ai'aina hanona
enamo.

6

Beraura Robe Obiana.
(Mt 12.1-8; Mk 2.23-28)

1 Beraura robenai Iesu mai i'abana
haukia kipokia witi umana ha aonai
tekabanai, i'abana haukia witi buakia
te'ini hurlnakla imakia aokiai temutu-
nakia teani.

2 Parisea haukia baika te'abi tetibaha,
“Wai taba buonai Beraura Robenai a'i ka-
tobabaina akana tubabaina?”

3Iesu ekia 'abi ebamuena etibaha, “Wai
pa'e Davida orina a'i totuabi 'apuana. Ia
mai 'abana kipokia mare'a te'ari raninai
taba ebabaina?

4Ia Tirama ena ituai etoto tebarobena
parawakia robe haukia ikupaiakia mo
kateani haukia ea'inakia eani mai i'abana
haukia ebenakia.”

> Haeamona ehina benakia etibaha,
“Maearima Nahuna hanona Beraura Robe
obiana.”

Iesu Hau Ha Imana Kobekobena Ebana-
mona
(Mt 12.9-14; Mk 3.1-6)

6 Beraura robe haeai ha ai Iesu Iuda
haukia ekia mareai etoto eba'iobi. Hau ha
weia imana itipana hanona ekobe kobe.

7 Rauhubu poki haukia mai Parisea
haukia ia te'itimana Beraura Robeai keba-
mauri 'ao, Iesu beho 'ekanai katehorotina
taearana tetabu.

8 'A Iesu ekia raona e'iobina, weiana
ima kobe kobe hauna ehina bena etibaha,

“Momikiri baiatakiai mokoroti.” Ba
emikiri ekoroti. ] ) . ]
9 Iesu ehina benakia etibaha, “Au wai

nabakainimi, aeana hauna ebero Beraura
Robeai kahabanamo 'ao kahabaki'a, ka-
habamauri 'ao kahaba'ari?”

10 Tesu ikoikiai eiha kakaiaronakia
murinai ima kobe hauna ehina bena
etibaha, “Imamu motiu berona.” Ia
ebabama hanona imana ebero mue.

11 'A ia hanona aokia teopuere Ki'a,
kipokia teroba ahu Iesu herenai taba kate-

babaina.

Iesu Iuhubeau Haukia Harauhaea Rua
Etina'anakia.

(Mt 10.1-4; Mk 3.13-19)

12 Rani weianai Iesu oeoai ekara'au
kebahuba'ari, rabi maikoina ebahuba'ari
Tirama herenai.

13 Aba rani nimaiaina aonai ia i'abana
haukia eaparinakia temai, baiatakiai ha-
rau haea rua ea'i taeanakia ata ebenakia
iuhubeau haukia.

4 Ja hanona Simona atana eaparina
Petero mai hatina Anderea ohi, Iakobo
mai Ioane ohi, Pilipo mai Batolomeo ohi,

15 Mataio, Toma, Alepeo nahuna Iakobo,
mai Simona teaparina Selote hauna ohi,

16 Takobo nahuna Iuda mai Isakariote
hauna Iuda ia hinahinana kehina hauna.

Iesu Mako Eiroro aina Mai Inawa
Haukia Ebanamonakia.

(Mt 4.23-25)

17 Tesu i'abana haukia kipokia oeoai
teriri hano beronai tekoroti. I'abana
haukia to'una rarina weia mai maearima

bo'ona 'akina Iudea hanona ‘ekakia
ikoikiai Ierusalema ai Turo mai Sidono
poe hanokia ikoikiai temai,

18 gjana kateona mai ekia inawa kate-
namo. Auba ki'a obokia tebaro 'arinakia
haukia abomo temai ebanamonakia. )

19 To'u maikoina tebahobona Kkatea'i
'‘apuana pokina hiabu ia aonai ekarahi

ikoikiai ebamaurinakia.

Maearima Tabakia Haukia Tenamo.
(Mt 5.1-12)
20Tesui'abana haukia eihanakia ena 'abi

ea'l ramana etibaha,
“Wali touraru haumi tonamo,
pokina Tirama ena obia aiarana
hanona wai 'eumi.
21'Wai bariu tumare'a haumi tonamo,
pokina wai hanona
nuami katebonu.
Wai bariu tuhai haumi tonamo,
pokina wai katoiriri.
22 Maearima Nahuna paunai
maearima ti'oatanimi,
hoami tihorena,
ti'abi ki'a heremiai,
atami tia'i ki'anakia raninai
wai hanona tonamo.

3 Rani weianai aomi katenamo ka-
torobo katoaonamo wairai, pokina kupai
arami rarina 'akina. Weiana ihobona
tohanai 'aba'abakia ua tebabai aiho maha-
banai haukia herekiai.

24 “'A bariu tuobia haumi heremiai
hanona keki'a ki'a baha,

pokina emi namo maikoinai

aba toa'ina.

25 Bariu tuani 'ari haumi heremiai
hanona keki'a ki'a baha,

pokina wai katomare'a.

Bariu toiriri haumi heremiai
hanona keki'a ki'a baha,

pokina aomi katehaiara

mai katohai.

26 Maearima ikoikiai atami
tibanamona raninai heremiai
hanona keki'a ki'a baha,

pokina 'aba'abakia babai ihobona
tohana tebabaina mahabanai
bai'oi haukia herekiai.

Emi 'Ou Haukia Katoraona'au Ainakia.
(Mt 5.38-48; 7.12a)

27 “Tamo aia'u tuona haumi nahina ben-
imi. Emi 'ou haukia katoraona'au ainakia,
weiakia 'arimi a'i ti'ari haukia herekiai
katobabai harai.

28 Weiakia teururu heremiai haukia ka-
toba namonakia, tibabai ki'a heremiai
haukia ahakiai katobahuba'ari.

29 Hau ha mekemu kebo'ana raninai,
koke'e banai abirana abomo kobena. Mai
hau ha emu kota kea'i parena raninai,

emu habuni ibatoto a'i koubo aina.

30 Maearima heremuai taba tinoiai
haukia kobenakia, mai hau ha emu
taba ha ea'ina rea imue aina robana a'i
koahuna.

31 Wai emi nuatae maearima ua pate-
babai aiho heremiai, wai abomo ua kato-
babai aiho maearima herekiai.

“Weiakia tiraona'au ainimi haukia
mo katoraona'au ainakia hanona ena
namo taba wai heremiai? Aka ki'a
haukia abomo tiraona'au ainakia haukia
ua tiraona'auai aihonakia.

33 Weiakia heremiai tibabai harai
haukia herekiai mo tubabai harai hanona
ena namo taba? Aka ki'a haukia abomo
ua tibabai aiho.

34 Weiakia taba katebamue haukia mo
tubenakia hanona ena namo taba wai
heremiai? Aka ki'a haukia abomo aka ki'a
haukia tibenakia weiana 'arakia kateba-
mue.

35 'A emi 'ou haukia katoraona'au
ainakia, mai katobabai harai herekiai,

mai katobaibeni tabakia ‘'arakia iba-
muekia a'i katoraonanakia. Weiana
'‘arami apa'uana katoa'ina, mai wai

hanona 'ubi toha tohana Tirama nahunai
katoao, pokina Ia hanona a'i tibanamona
haukia mai ki'a haukia abokiamo eaoko'o
ainakia.

36 Aoko'o akakia katobabai Hamami
'abana, Ia hanona mai ena aoko'o.

Oi Hau Ha Ena Ki'a Robana A'i
Koahuna.

(Mt 7.1-5)

37 “Abami a'i katoba bakainakia ba
Tirama abomo wai a'i mebabakainimi,
'abami a'li katobaki'anakia ba T1rama
abomo wai a'i mebaki'animi, 'abami ekia
ki'a katohina hao ba Tirama abomo wai
emi ki'a kehina hao.

38 Katobaibeni ‘'abami herekiai ba
Tirama abomo kebenimi, ihobona taba ha
kebonu 'auna 'abana kehao inina keahu
'Inina kekiki oioi, ua kebeni aihonimi.
Pokina tobaibeni 1hobona1 Tirama abomo
wai kebeni muenimi.’

39 Tesu 'abi ibabatai neiana ehina be-
nakia etibaha, “Maha 'iau hauna ha ke-
hore maha 'iau hauna ha a'i kebaka'ana,

weiana kebabaina raninai terarua 'uri
aonai katetoa.

40 Marere miorina ha ena ba'iobi hauna
a'l ketara haona, 'a marere miorikia ekia
marere katebaore haraina hanona ba'iobi
hauna kipokia kateihobo.

41 “Taba buonai matiu nabunabuna
weiana 'abamu mahana aonai noihana, 'a
arako'o rarina oi mahamu aonai hauna a'i
nuraonana.

42 0i kipomu mahamu aonai arako'o
rarina weiana a'i noihana raninai, aea
homanai wuaho'abamu kohina bena,
‘Uaho'aba'u e, mahamu aonai matiu
nabunabuna ma'i ahina.’ Bahaorea
haumu e, mahamu aonai arako'o rarina
moa'i ahi 'vaina, murinai uaho'abamu
mahana aonai matiu nabunabuna koiha
haraina koa'i ahina.”

Matiu Ha Ha Buabuakiai Kaha'iobina.
(Mt 7.16-20; 12.33-35)

43 “Weiana matiu namona buabua ki'a
obona a'i kebaramana, abomo matiu ki'a
obona buabua namona a'i kebaramana.

44 Pokina matiu haha buabuak1a1 'lobi
nirama, weiana maearima 'ini boaboai
ororo a'i tebubu obona, haeamona awa
'ini'iniai 'aruhi a'i tia'ina.

45 Hau namona ehore aonai taba
namokia ebararo 'ekanai taba namokia
nitara'au, hau ki'a obona ehore aonai
ki'a tabakia ebararo 'ekanai ki'a tabakia
nitara'au. Pokina aonai taba ebonu hauna
pinanai nehinana.

Itu Bakori Haukia Rua.
(Mt 7.24-27)

46 “Wai taba buonai tuaparina'u, ‘Obi-
apaka e, Obiapaka e,” ia e'u 'abi a'i tua'i
taeana.

47 Maearima here'u timai mai e'u 'abi
aiana tiona mai akana tibabaina haukia
kabaihanimi ia hanona aea homakia.

48 TJa hanona matoha hau ha itu
ebabaina, ‘'uri ehabi ‘'ourana pihara
ahanai hoboro ebakorinakia, tou ekarahi
raninai itu etorina 'a itu a'l ebaibiuna,
pokina itu hanona ebakori harai ki'a
bahana.

49 Tamo aia eona akana a'i ebabaina
hauna ihobona matoha hau ha itu 'ano
ahanai ebakorina hoborona aha'i, tou
ekarahi itu etouna, beronai mo itu epobu,

itu epobu hanona earu otaraina.”

7

Iesu Roma Huari Poki Hauna Ena Aka
Hauna Ena Inawa Ebanamona.

(Mt 8.5-13)

1 Tesu ena 'abi ikoinai ehina orenakia
maearima herekiai murinai ekatoto
Kaperanauma.

2 Roma huari poki hauna ha weia ena

ta'ara'i hauna 'arina e'ari ki'a baha hauna
hanona einawa ki'a aba ke'ari. =~
3 Ia Iesu pouna eona raninai Iuda

haukia apa'uakia baika euhunakia
katenoina  kemal ena ta'aral hauna
kebamaurina.

4 Temai Iesu herena ranmal tenoi hao
noi haona tetibaha, “Hau neiana po-
baraina hanona penamao.

5 Pokina ia eka itubu niraona'au aina, ia
ehore marea ebakorina 'eumai.”

6 Weiana Iesu kipokia teao, bariu Iesu
itu ebarina aonai huari poki hauna ena
hau euhunakia Iesu tehina bena tetibaha,
“Obiapaka e, a'i koaro'ari, pokina au a'i
anamo komai e'u ituai kototo.

7 Ua buonai kawahi heremu abomo a'i
etaina.

8 Weiana au hanona hau ha ena hi-
abu ba'anai, mai huari haukia abomo au
ba'a'uai. Au hau neiana ha nahina bena
moao hanona ia niao, 'abana nahina bena
omai hanona ia nimai. E'u ta'ara'i hauna
nahina bena neiana mobabaina hanonaia
nibabaina.”

9 Tesu aia weiana eona raninai eta'u
ta'u huri, ekabe to'u murinai haukia ehina
benakia, “Au wai nahina benimi, Isaraela
aonai a 'ikakauma nahomana ha a'i atabu
ahina.”

10 Weiakia euhunakla haukia temue
teao itu raninai, ta'ara'i hauna aba enamo
tetabu ahina.

Iesu Wapu Nahuna ‘Ariai Ebamikirina.

11 Rani papana eao murinai Iesu eao
aiara ha atana Nain, i'abana haukia mai
mako ia kipokia teao.

12 Ajara pa'abina aba tibarina aonai,

‘ari hauna ha tebua ahina weiana hanona
wapu ha nahuna hamo hamona, aiara

haukia bo'okia wapu te'abana.

13 Obiapaka wapu eihana raninai
eaoko'o aina, weiana ehina bena etibaha,
“A'i kohai.”

14 Ja eka'a ha ha eao ko'o ea'i 'apuana,
ba ko'o tebuana haukia tekoroti. Iesu

e'abi etibaha, “Hau aruaruna e, au nahina
beni'o, momikiri.”

15 E'ari hauna emikiri emiati e'abi'abi,
Iesu miori hinana ebeni muena.

16 Tkoikiai teta'u wairai, weiana Tirama
tebanamona  tetibaha, “Mahabanai
apa'uana ha baiatakai ewaira tina.”
Haeamona tetibaha, “Tirama aba emai
ena maearima herekia.”

17 Jesu pouna neiana Iudea '‘eka
maikoina mai herena hanokia ikoikiai
aokiai tehina otaraina.

Ioane I'abana Haukia Rua Euhunakia
Iesu Herena Teao.
(Mt 11.2-19)

18 Joane i'abana haukia 'abi neiakia
ikoikia tehinanakia ia herenai.

19T'abana haukia rua eaparinakia euhu-
nakia Obiapaka katebakaina katetibaha,
“Kemai hauna hanona oi, 'ao haeai ha
kata'imana?”

20 Temai Iesu herena raninai tehina
bena tetibaha, “Ba‘'uere Robe hauna Ioane
euhunamai heremu katabakaini'o, ‘Kemai
hauna hanona oi, 'ao haeai ha kata'ima?’ ”

21 Rani weianai Iesu hanona maearima
bo'ona 'akina ekia inawa, hau haiara mai
auba ki'a obokia aokiai haukia ebana-
monakia, abomo maha 'iau haukia bo'ona
mahakia ebano'a.

22 Iesu terarua ekia 'abi ebamuena
etibaha, “Tomoao, taba toiha mai urukia
to'o haukia Ioane katohina bena. Maha
'lau haukia aba teihaiha, 'ome'ome haukia
aba tika'a, morumoru haukia aba teta'e
ta'e, haia po'o haukia aia aba tiona,
'‘ari haukia aba temikiri timauri mauri,
abomo uraru haukia herekiai pou na-
mona nairoro aina.”

3 Haeamona e'abi etibaha, “Aona a'i
nikai:gu kai'au here'uai hauna hanona en-
amo.

Iesu Ioane Pouna Ehinana.

24Toane euhunakia haukia temue muri-
nai, Iesu haeamona to'u haukia herekiai
Ioane pouna ehinana etibaha, “Toao hano
‘akunai hanona taba katoihana? Baura
kopura eabunakia katoihanakia, u?

25 Aha'i raninai taba kat01hana buonai
toao weia? Hau ha habuni 'arana rarina
ebatotona katoihana, u? Weiakia habuni
namoabukia tibatotonakia mai ekia obia
tabakia tebo'o haukia hanona obia arana
hauna ena ituai katotabu ahinakia.

26 Taba katoihana buonai toao weia?
Mahabanai hauna ha, u? 'E, 'abi tohana,
au wai nahina benimi, neiana hauna
ehore mahabanai haukia bo'ona etara
haonakia.

27 Weiana hauna pouna Puka Robenai
tererena,

‘E'u iuhubeau hauna
kauhuna ke'uai,
emu taeara kea'ia'i
harai 'uaina.’

Mal 3.1
28 Au wai nahina benimi. Babi'e nuakiai
terama haukia ikoikiai baiatakiai ha Ioane
a'i etara haona. Ia Tirama ena obia
alarana aonai eko'i ko'l ki'a baha hauna
mo Ioane etara haona.”

29 Maearima ikoinai abomo moni
bararo haukia Iesu ena 'abi 'uruna
teona raninai Tirama ena taeara berona
tebatohana, pokina ia hanona Ioane
eba'uere robenakia.

30 'A Parisea haukia mai rauhubu poki
haukia Ioane ena ba'uere robe a'i tenuatae
aina buonai Tirama ena nuatae 'eukiai
hauna tebaoao aina.

31 Jesu haeamona e'abi etibaha, “Uru
neiana maearimakia hanona tabai kaba-
batainakia? Ia hanona tabai kabai-
hobonakia?

32 Ta hanona matoha miori papakia

aiara ibuanai temiati 'abakia tiaparinakia

tetibaha, ‘Ai pihi taubainakia, ia wai a'i
toewa, 'ari huikia ta'i, ia wai a'i tuhai.’

33 Pokina ba uere robe hauna Ioane
emai raninai a'i eaniani mai bine beina a'i
einu, ba wai to'abi totibaha, ‘Ia aonai auba
ki'a obona ha nemiaho.’

34 Maearima Nahuna emai nianiani mai
neinuinu hanona wai tu'abi totibaha, ‘Ani-
ani ki'a mai inuinu ki'a hauna abomo
moni bararo haukia mai aka ki'a haukia
ekia hau.’

35'A Tirama ena aobero hanona katea'i
taeana haukia herekiai ena bero kewaira
tina.”

Babi'e Ha Tehoro Timina 'Orimonai Iesu
Eheina.

36 Parisea hauna ha Iesu enuatae aina
ena ituai kateaniani haeamo, ba Iesu eao
ituai etoto aniani 'ekanai emiati.

37 Aiara weiana aonai aka ki'a babi'ena
ha, Iesu Parisea hauna ena ituai kateani-
ani pouna eona raninai, ia pihara kaba-
puna aonai muramura timina 'orimona
hauna emaiaina.

38 Eao Iesu murinai aena pokinai ekoroti
ehai ba mahana beikiai aena ebabeinakia,
buinai eba'ororonakia abomo epaunakia,

muramura timina ‘'orimona eheina
ahakiai.

39 Parisea hauna weiana Iesu eaparina
hauna babi'e ena babai eihana raninai,
kipona aonai eraonana etibaha, “Neiana
mahabanai hauna tohana raninai, ia aba
pe'iobina, babi'e tabana ia nia'i 'apuana,
pokina ia hanona ki'a babi'ena.”

40 Tesu ehore ehina bena etibaha, “Si-
mona e, au 'abi ha oi heremu ai, kahi-
nana.” Ia etibaha, “Ba'iobi haumu e,
mo'abi.”

41 Tesu e'abi etibaha, “Hau rua moni
baibeni hauna ha herenai moni tea'inakia,
hamona hanona kina hinabu ima™ ea'ina,
ha hanona kina imabui ea'ina.

42 Ara katehore a'i etainakia buonai ter-
arua moni katemue amakla haukia ekaki-
nakia, ba aeana hauna ia 'arina ke'ari ki'a
baha?”

43 Simona e'abi etibaha, “Naraonana,
pa'e weiana ena a'i 'uai apa'uana ekakina
hauna.” Iesu ia ehina bena etibaha, “Aba
o'abi harai.”

44 Tesu ekabe babi'e eihana, ba Si-
mona ehina bena, “Babi'e neiana noi-
hana? Au amai emu ituai atoto hanona
ae'u beikia a'i obaibeni. 'A ia hanona ma-
hana beikiai ae'u eutunakia abomo buinai
eba'ororonakia.

45 0i a'i opauna'u, 'a babi'e neiana aka-
toto ramana raninai ae'u ipaukiai a'i e'oro
'‘apua.

46 Oi ara'u tehoroai a'i oheina, 'a ia
tehoro timina 'orimonai ae'u eheinakia.

47 Ua buonai nahina beni'o, ena ki'a
bo'ona 'akina haukia aba ihina hao, pok-
ina ena raona'au eapa'ua paunai, ia tai
ena raona'au papana hauna hanona ena
ki'a papana ihina hao.”

48 Ba Iesu babi'e ehina bena etibaha,
“Emu ki'a aba ihina hao.”

49 Aniani 'ekanai temiati haukia kipokia
baiatakiai te'abi'abi tetibaha, “Neiana
hanona tai, ba ki'a abomo nehina hao.”

50 Jesu babi'e ehina bena etibaha, “Emu
a'ikakauma ehore ebamaurini'o, mai
baibuamu moao.”

Babi'e Baika Iesu Murinai Teka'a.

1 Neiana murinai rani a'i ehoma'a Iesu
eao aiara apa'uakia mai papakia aokiai
Tirama ena obia aiarana pouna namona
eiroro aina. I'abana haukia harauhaea
rua hanona te'abana kipokia teao,

2 mai babi'e baika abomo, auba ki'a
obokia 'eukiai eu'u ahinakia mai hau
haiarai ebanamonakia babi'ekia, ha
Maria Magadala babi'ena aonai auba
ki'aobokia 'abaihau hamomo eba karahi-
nakia babi'ena,

3 ha Ioanna, atawana Kusa hanona
Heroda obia arana ena itu kohukia
nipoki ainakia hauna, mai Susanna, mai
babi'e bo'okia baika. Babi'e neiakia
kipokia ekia tabai Iesu mai i'abana haukia
tebarainakia.

‘Abi Ibabataina Biraura Hauna Ena Uho
Ebatonakia.
(Mt 13.1-9; Mk 4.1-9)

4 Maearima bo'ona aiara ha ha ai temai
Iesu herenai to'u rarina tebabaina aonai
Iesu 'abi ibabatai neiana ehinana etibaha,

5 “Biraura hauna ha eao ena uho keba—
tonakia. Ekapo kapo otarainakia aonai
baika taearai te'eho, ba maearima ahakia
tehe'au haeamona ubi roborobokia teani
orenakia.

6 Uho baika bohu ahanai te'eho, te'omu
ia tepaea pokina hano a'i emapu mapu.

7Uho baika awa 'ini'inikia aokiai te'eho,
awa 'ini'inikia kipokia te'omu haeamo ba
tetara tara abunakia.

8 Uho baika hano namonai te'eho,
te'omu harai tebua'a buakia hinabu ha
ha 'abana.” Iesu ena 'abi puanai e'abi
aota etibaha, “Mai haiana hauna hanona
ke'iobina.”

‘Abi Ibabatai Ena Poki.
(Mt 13.10-17; Mk 4.10-12)

9T'abana haukia Iesu tebakaina 'abi iba-
batai neiana anina taba.

10 Ta e'abi etibaha, “Tirama ena obia
aiarana 'iobikia bunikia hanona aba wai
ebenimi, ia baika herekiai hanona 'abi
ibabataiai nahina benakia, weiana,
‘kateihana mo ia a'i kateiha
tinana aia kateona ia obona
a'i kateobo.’

Isa 6.9

7:41: (41) Helene moninai Denari hinabu ima. Denari hamona hanona aka hauna wapu hamona 'arana.

Iesu 'Abi Ibabataina Anina Ehinana.

(Mt 13.18-23; Mk 4.13-20)

11 “"Abi 1babata1 anina neiana. Uho
hanona Tirama ena 'abi.

12 Uho taearai te'eho haukia hanona
weiakia, aia tiona ia tiaporo nimai 'abi
aokiai nia'i parena pokina a'i teme
a'ikakauma mai a'i tememauri ta'una.

3 Uho weiakia bohu ahanai te'eho
haukia hanona weiakia, aia tiona raninai
'abi tia'ina mai aonamokia, iamo ramukia
aha'l rani papana mo tia'tkakauma ba
baihobo nimai raninai ti'eho.

14 Uho weiakia awa 'ini'inikia aokiai
te'eho haukia hanona Weiakia aia tiona
ia mauri neiana ena ao aro'ari ena obia
tabakia mai ena aonamo tabakiai aokia
nikaiabunakia ba buabuakia tepure.

15'A uho weiakia hano namonai te'eho
haukia hanona weiakia, aokia beronai

mai namonai 'abi uruna tiona tia'i 'inina
tibakiro niao mo buabuakia tibarama.

Ramepa 'Ekana Tohanai Kohao'auna.

(Mk 4.21-25)

16 TJesu haeamona ehina benakia
etibaha, “Hau ha ramepa niba'arana
raninai uro aonai a'i nibahu abuna 'ao
parua itarana ba'anai a'i nikai tina 'a ia
ramepa ihao'auna 'ekanai nihao 'auna
ba weiakia katetoto haukia hanona ea
kateihana.

17 Taba ikoinai tehore buni haukia
hanona katekarahi mahanai, taba ikoinai
tebahu abu haukia hanona eai kate-
bawaira tinanakia.

18 Aja aea nuo aihona hanona ko'ima
haraina, pokina mai 'euna hauna hanona
ahanai baika Tirama kehore ‘'auna
kebena, ia 'euna aha'i hauna hanona
herenai papana nemiaho niraonana 'euna
hauna abomo kea'i obona.”

Iesu Hinana Mai Uaho'abana.
(Mt 12.46-50; Mk 3.31-35)

19 Ba Iesu hinana mai hatina temai
kateihana iamo a'i etainakia pokina to'u
rarina paunai.

20 Hau ha Iesu ehina bena etibaha,
“0O1 hinamu mai hatimu mahanai tekoroti
tenuatae kateihani'o.”

21 Ba ena 'abi ebamuena etibaha,
“Neiakia Tirama ena 'abi aiana tiona mai
akana tibabaina haukia hanona au hina'u
mai hati'u.”

Iesu Rani Mai Roio Eba'omatanakia.
(Mt 8.23-27; Mk 4.35-41)

22 Rani ha Iesu i'abana haukia kipokia
ahi ai tehe'au ba ehina benakia etibaha,
“ﬁjka hamaeao obu abirana.” Ba tebeau
ahi.

23 Tebeau oho aonai, Iesu hanona enoti
eparua 'ari. Ba kou rarina obu aonai eabu
'au, bei ahi aonai teraku uta hereka 'akinai
pateuhu.

24 T'abana haukia teao Iesu tebaona
tetibaha, “Poki haumu e, poki haumu e,
aika aba kahatono 'ari.” Ba ia emikiri
baura mai roio erikenakia, baura e'oro
roio e'omata.

25 Ba i'abana haukia ehina benakia
etibaha, “Emi a'ikakauma ae'e?” Ia teta'u
ta'u huri abomo teta'u ki'a kipokia ba-
iatakiai tebakai bakai tetibaha, “Neiana
hanona hau tabana, baura mai roio ehina
benakia hanona aiana tika'aina.”

Tesu Hau Ha Aonai Auba Ki'a Obokia
Eu'u Ahinakia.
(Mt 8.28-34; Mk 5.1-20)

26 Jesu i'abana haukia kipokia ahiai
tebeau banai teao Gerasene hanonai
weiana hanona Galilea obu abiranai.

27 Tesu ekara'au poeai raninai, aiarai
hau ha aonai auba ki'a obokia temiaho
hauna emai tebaitabu ahi. Aba wa'i baha
'akinai habuni ha'i ebatotona haeamona
ituai a'i emiaho, ia 'ari ahanai emiaho.

28 Ta Iesu elhana raninai eio ki'a haea-
mona eeho aena pokinai eio aota ki'a

etibaha, “lesu 'ubi tohanai Tiramana
Nahuna e, taba nonuatae aina here'uai
kobabaina. Nanoini'o puma a'i kobena'u.”

29 Pokina Iesu auba ki'a obokia
aba ehina benakia hau weiana aonai
katekarahi. Rani bo'okia auba ki'a obokia
tehaburi abuna, maearima tehore imana
aena tabiriai tebirinakia te'ima haraina
iamo tabiri eba mohunakia haeamona
auba ki'a obokia tebabeau totona hano
'akunali.

30 Tesu ia ebakaina etibaha, “Atamu
tai?” Ia etibaha, “Ata'u hanona Mako.”
Pokina auba k1a obokia bo'ona 'akina
aonai temiaho.

31 JTa auba ki'a obokia Iesu tenoina a'i
keuhunakia a'i kateao 'uri 'ourana aena
aha'i hauna aonai.

32 Aiporo to'una ha weia teba korinakia
oeo mekenai teaniani, ba auba ki'a obokia
Iesu tenoina keuhunakia kateao aiporo

aokiai katetoto buonai euhunakia teao.
33Ba auba ki'a obokia hau weiana aonai
tekarahi teao aiporo aokiai tetoto, aiporo

to'una tebeau riri papa'ai terobo ahi, 'obu
aonai tetono 'ari.

34 Aiporo bakori haukia taba weiana
erama teihana raninai tebeau 'akauma
aiarai mai umai pou neiana tehinana.

35 Maearima teao taba erama hauna
kateihana Iesu herenai tekara'au rani-
nai, hau weiana aonai auba ki'a obokia
tekarahi hauna Iesu aena pokinai emiati
habuni ebatotona abomo aona aba ebero
teihana ba ikoikiai teta'u ki'a.

36 Weiakia teihana haukia maearima
herekiai hau weiana aonai auba ki'a
obokia tetoto hauna aea enamo aiho
hauna pouna tehinana.

37 Gerasene maearimakia ikoikiai Iesu
tenoina hano weianai kekapare pokina
teta'u ki'a. Weiana ia ahiai ehe'au kemue.

8 Hau weiana aonai auba ki'a obokia
tekarahi hauna Iesu enoina pe'abana, ia
Iesu ehore ebamuena ehina bena etibaha,

39 “Komue emu aiara, Tirama taba
ebabaina heremuai hauna pouna kohi-
nana.” Ua buonai hau weiana eao aiara
maikoinai aokiai Iesu taba ebabaina here-
nai hauna pouna ehinana.

Iairo Nahuna Mai Babi'e Ha Iesu Ena
Habuni Ea'i Apuana Hauna.
(Mt 9.18-26; Mk 5.21-43)

40 Jesu emue raninai, to'u haukia tehore
tea'i taeana pokina ikoikiai ia te'imana.

41Weiana hau ha atana Iairo marea poki
hauna ha emai Iesu aena pokinai ekuti
enoina kateao ena itu.

42 Pokina nahuna uahona hamo hamon-
amo ihauna harauhaea rua hanona aba
ke'ari.

qusu niao oho aonai to'u rarina aonai
eka'a.

43 Ba babi'e ha weia, ia hanona babi'e
ekia inawa ea'ina aba ihau harauhaea
rua, muramura haukia herekiai ena kohu
ebaorenakia, hau ha ia a'i ebanamona.

44 Ta Tesu mur1na1 ekataeana eao ena
habuni puana ea'l 'apuana, beronai mo
ena inawa e'oro.

45 JTesu ebakai bakai etibaha, “Tai ea'i
'‘apuana'u?” Ikoikiai tebuniai aonai Petero
e'abi etibaha, “Poki haumu e, maearima
tekori abuni'o abomo tetuani'o.”

46 'A Jesu e'abi etibaha, “Hau ha ea'i
'‘apuana'u pokina a'iobina hiabu hau'uai
hauna aba ekarahi.”

47 Weiana babi'e e'iobina kepihi taear-
ana aha'i ba eao mail 'ururu 'ururuna

e'eho Iesu aena pokinai, taba buonai ea'l
'‘apuana abomo aea enamo aiho pouna
maearima ikoikiai wairakiai ehinana.

48 Ba Iesu babi'e weiana ehina bena
etibaha, “Naha'u e, emu a'ikakauma ehore
aba ebanamoni'o mai baibuamu moao.’

49 JTesu ni'abi chomo aonai hau ha Iairo
ena ituai emai Iairo ehina bena etibaha,

“Nahumu aba e'ari. Ba'iobi hauna a'i
mobaro 'ari 'abaeana.”
Iesu aia weiana eona ba Iairo

ehina bena etibaha, “A'l  kota'u,
koa'lkakq,umana'u. Nahumu hanona
kenamo.

51 Tesu lairo ena ituai ekara'au raninai
maearima ikoikiai ebamuenakia, ia Pe-
tero, Iakobo, mai Ioane mai uaho hamana
hlnana mo te'abana tetoto.

>2Weia hanona maearima ikoikiai uaho
tihai aina mai tiaoko'o aina. Iesu e'abi
etibaha, “Hai tomobapuana, uaho hanona
a'i e'ari, ia niparua.”

53 Maearima Iesu teiriri aina, te'iobina
uaho hanona aba e'ari toha.

54 TJesu uaho imanai ea'i
etibaha, “Naha'u e, momikiri.”

55 Uaho aubana emue beronai emikiri,
ba Iesu ehina benakia taba ha katebena
keana.

56 Uaho hamana mai hinana teta'u ta'u
huri, 'a Iesu ehara abunakia taba erama
hauna hanona tai ha haianai a'i kate'abi.

9

Iesu I'abana Harau Haea Rua Euhu-
nakia Kateiroro.
(Mt 10.5-15; Mk 6.7-13)
1Tesu ehore i'abana haukia harau haea
rua eaparinakia, ebato'unakia, tabura mai
hiabu ebenakia paipai ki'a obokia ikoikiai
kateu'u ahinakia mai inawa haeai haeai
kateba maurinakia,
2ba euhunakia Tirama ena obia aiarana
pouna Kkateiroro aina abomo inawa
haukia kateba namonakia.
3Ehina benakia, etibaha “Emi harima ai
taba ha a'i katoa'ina, ikai'ini aha'i, mahoa
aha'i, aniani aha'i, moni aha'i, abomo emi
ibatoto ibaruakia a'i katoa'inakia.

eaparina

_ Itu tabanai katokara'au raninai
weiamo katomiaho keaomo aiara weiana
katohabona.

> Ba maearima a'i katea'i taeanimi rani-

nai'apumi apurorokia katoahuahu obo ba

1(ikia aiara katohabona ia irobekia 'abinai
eao.

6 Ba i'abana haukia temikiri teao aiara
haha aokiai pou namona teiroro aina

abomo maearima tebamaurinakia.

Heroda Ena Nuatae Ke'iobi Haraina
Iesu Hanona Tai.
(Mt 14.1-12; Mk 6.14-29)

7 Heroda Obia hauna taba ikoinai Iesu
ebabai poukia eo'o raninai aona earo'ari,
pokina baika tehina bena ba'uere robe
hauna Ioane aba 'ariai emikiri mue.

8 Baika tetibaha Elia aba ewaira tina,
haeamona baika tetibaha mahabanai
hauna 'ai'aina ha bariu emikiri mue.

9 Ia Heroda etibaha, “Ioane 'akona
aba akabe hurina, 'a 'uruna naona aka
nahomakia nibabai hauna hanona tai?”
Ba ena nuatae hanona keihana.

Iesu Taha Ima (5,000) Ebanianinakia.
(Mt 14.13-21; Mk 6.30-44; Io 6.1-14)

10 Tuhubeau haukia temue Iesu her-
ena taba taba tebabai haukia ia wairanai
tehinanakia. Weiana ia ehore ebaka'a
obonakia ia kipokia teao aiara ha atana
Betesaida ai.

1Ta maearima te'iobina Iesu aba weia
hanona ikoikiai ia murinai teao. Ea'i
taeanakia, Tirama ena obia aiarana 'abina
ehinana abomo mauri tenuatae haukia
ebamaurinakia.

12 Beraura aba erabirabi i'abana haukia
harau haea rua temai herena tehina bena
tetibaha, “Maearima neiakia mouhu-
nakia, temera'a temeao aiara 'ao0 uma
herekai haukia weia katemiaho kipokia
ekia aniani katetabu pokina 'eka neiana
hanona hano'akuna.”

3 JTesu ekia 'abi ebamuena etibaha,
Wal taba ha tomobenakia temeani.” Ia
tetibaha, “Ai heremaiai temiaho haukia
hanona parawa ima maia rua mo,
konuatae kataeao aniani katakawanakia
maearima neiakia 'eukia, 'u?”

14 Hau 'abaeana hanona ikoinai taha
ima (5,000) 'abana.

Iesu i'abana haukia ehina benakia
etibaha, “Maearima neiakia haukia
imabui imabui katoba miatinakia.”

15 Fhinana hauna ihobonai i'abana
haukia tebabaina ba maearima ikoikiai
temiati.

16 Jesu ehore parawa ima mai maia rua

ea'inakia ea'a taea kupa eihana ebana-

mona murinai ehobi 'iti'itinakia.  Ba
i'abana haukia ebenakia katekaitinakia
maearima wairakiai.

17 Weiana ikoikiai teaniani eao teani
'ari, i'abana haukia aniani harikia pohea

harauhaea rua tebabonunakia.

Petero Iesu Ehina Pouna Ia Hanona
Keriso.

(Mt 16.13-19; Mk 8.27-29)

18 Rani ha lesu kipona ebahuba'ari,
i'abana haukia hanona ia herena1 temi-
aho ebakainakia etibaha, “Maearima au
aha'uai taba na tihoma?”

19 JTa ena 'abi tebamuena tetibaha,
“Baika ti'abi Ioane Ba'uere robe hauna,
baika ti'abi Elia, baika ti abi mahabanai
hauna ha aba 'uainai e'ari hauna bariu
emauri mue.

20 Ebakainakia, “Ia wai hanona taba na
tuhoma? Au hanona tai?” Petero ena
'abi ebamuena etibaha, “Oi hanona Keriso
Tirama euhuni'o haumu.”

Iesu Ena 'Ari Pouna Ehinana.

(Mt 16.20-28; Mk 8.30—9.1)

21 Ta ehore eharabunakia hau ha a'i
katehinabe 'apuana.

22 Haeamona etibaha, “Maearima
Nahuna hanona kehaiara ki'a baha, aiara
hau apa'vakia, robe haukia apa'uakia
mai rauhubu poki haukia kate'oatana
abomo kateahu 'arina, ia wapu ibaihaunai
kemikiri mue.”

Iesu Paunai Mauri Kene'ena Hauna
Mauri Kea'ina.

23 Tkoikiai ehinabe muenakia etibaha,
“Tai ha nenuatae au ke'abana'u rani-
nai, ia kipona ena mauri kehabona ena
matiu ibiri ropo kea'i taeana kebuana rani
ikoinai au muri'uai keka'a.

24 Pokina ena mauri kea'i 'inina hauna
hanona ena mauri keba'akaumana, 'a
au pau'uai ena mauri kene'ena hauna
hanona mauri kea'ina.

25 Hau ha hanopaka tabakia maikoinai
pea'ina ena mauri peba 'akaumana 'ao
pea'i ki'ana raninai ena namo hanona
taba?

26 Hau ha au pau'uai 'ao e'u 'abi paukiai
kehaumaea raninai, Maearima Nahuna
abomo ia kehaumaeaina ena nuabiai
abomo Hamana ena nuabial ena aneru
robekia kipokia ekia mai raninai.

27'Abi tohana mo au wai nahina ben—
imi, neia tikoroti haukia baika hanona a'i
kate ari keaomo Tirama ena obia aiarana
kateihana.”

Iesu Thana Ebahaeaina.
(Mt 17.1-8; Mk 9.2-8)

28 'Abi neiakia ehinanakia wapu 'aba-
bani teore murikiai Iesu ehore Petero,
Ioane mai Iakobo eba ka'anakia oeoai
tekara'au kebahuba'ari paunai.

29 Ebahuba'ari aonal ia walrana ehaeai
ena habuni epore e 'imare 'imare.

30 Hau rua ia kipokia te'abi'abi, Mose
mai Elia.

31 Mai nuabikia tewaira tina Iesu
kipokia Tirama ena nuatae ihobonai
Ierusalemai ke'ari hauna terobahu aina.

32Petero 'abana kipokia hanona teparua
'ari ba teno'a, Iesu nuabina mai hau
rua herenai tekoroti haukia abomo tei-
hanakia.

33 Hau rua lesu aba katehabona aonai,
Petero ehore Iesu ehina bena etibaha,
“Poki haumu e, aika neia nahamiaho
hanona enamo ki'a baha! Ai i'aua aihau
katababainakia, ha oi 'eumu, ha Mose
'euna, ha Elia 'euna.” Ia hanona a'i
e'lobina paunai e'abi 'abaea.

34 Ta ni'abi ohomo aonai 'auhao emai
ikoinai ekaiabunakia, ba ia 'auhao aonai
hanona teta'u ki'a.

35 Aia ha 'auhao aonai emai etibaha,
“Neiana hanona Au Naha'u, atina'ana
hauna, aiana katona.”

36 Aia weiana epua murinai Iesu iku-
paiana teihana. I'abana haukia 'abi ha
a'i tehina 'apuana, abomo taba teihanakia
haukia rani weianai hanona hau ha a'i
tehina bena.

Iesu Miori Aonai Auba Ki'a Obona Eu'u
Ahina.
(Mt 17.14-18; Mk 9.14-27)

37 Erani ia oeoai teriri Iesu maearima
bo'ona kipokia tebaitabu ahi.

38 Hau ha maearima baiatakiai eio
etibaha, “Ba'iobi haumu e, au oi
nanoini'o, naha'u neiana moihana, naha'u
hamomona mo neiana.

39 Rani baika auba ha miori neiana
nia'ina, beronai neio, niba'ororo abuna,
pinanai 'uto'uto tikarahi, a'i nihabona
keaomo hauna nimani'a obo.

40 Ay ti'abani'o haukia anoinakia auba

ki'a obona kateu'u ahina, ba ia a'i
etainakia.” ' _ '
41 TJesu ehina Dbenakia etibaha,

“Alikakauma aha'i mai ki'a babai uruna
haumi, heremiai kamiaho keaomo aita?

Nahumu omaiaina here'u.”

42 Miori eka'a haha aonai biriua
ki'a obona ehore miori 'anoai e'atiaina
eba'ororo abuna, Iesu ehore auba ki'a
obona ebatana ba miori ebamaurina,
eaoaina hamana ebena.

43 Tirama ena hiabu rarina ‘akinai
maearima ikoikiai teta'u ta'u huri. Ia
Iesu taba ebabaina hauna tiaonamoai
ohona aonai i'abana haukia ehina be-
nakia etibaha,

Iesu Ke'ari 'Abina Ehina Pouna.
(Mt 17.22, 23; Mk 9.30-32)

44 “'Abi tabana heremiai aba kahinana
hauna tomobahuai haraina. Maearima
Nahuna hanona hinahinana katehina
maearima herekiai.”

45 'A ja ena 'abi neiana anina a'i
te'iobina. Ia herekiai taba e'uahina hauna
ebuni buonai obona a'i teobo, ba kate-
bakaina hanona teta'u.

Tai Hanona Eapa'ua.
(Mt 18.1-5; Mk 9.33-37)

46 Rani ha i'abana haukia kipokia mo ba-
iatakiai tebaihara tae tai hanona keapa'ua
ki'a baha.

47 Jesu ekia raona weiana e'iobina
buonai miori papana ha emaiaina herenai
ebakorotina.

48 Ba ehina benakia etibaha, “Tai ha au
ata'uai miori papana neiana nia'i taeana
hauna hanona au nia'i taeana'u, au nia'i
taeana'u hauna hanona euhuna'u Tirama
abomo nia'i taeana. Wai ikoimiai ba-
iatamiai ha eko'i ko'i ki'a baha hauna ia
hanona keapa'ua ki'a baha.”

A'l Ni'oatanimi Hauna Emi Hau.
(Mk 9.38-40)

49 Joane Iesu ehina bena etibaha, “Poki
haumu e, ai hau ha taihana oi atamuai
auba ki'a obokia eu'u ahinakia. Ba ai
tahina bena kebapuana pokina ia hanona
aika 'abaka aha'i.”

50 Tesu ehina benakia etibaha, “A'i pa-

toba'orona, pokina a'i ni'oatanimi hauna
hanona wai 'abami.”

Samaria Haukia Iesu A'i Tenuatae aina.
>1Jesu kemue kupa keao ranina ekaibari

aonai ia aona ebataburana emikiri
Ierusalema keao.

2 Ba iuhubeau haukia euhu 'uainakia
teao Samaria aiarana ha aonai taba
ikoikiai kateba'orunakia.

53 'A maearima weia haukia a'i tea'i
taeana, pokina ia te'iobina Iesu hanona

Ierusalema niao.

54 T'abana haukia Iakobo mai Ioane
babai weiana teihana raninai tebakaina
tetibaha, “Obiapaka e, nonuatae iruba
kupai kataparina, keriri keba'ara kouk-
ounakia, u?”

55'A Tesu ekabe terarua erikenakia,

36 ba ia teao aiara haeai ha.

Iesu I'abana Hoana Aeahomana.
(Mt 8.19-22)

57 Ja taearai teka'a aonai hau ha Iesu
ehina bena etibaha, “Au oi aeana nuao
hanona murimuai ka'au.”

58 'A Jesu ia ehina bena etibaha,
“Waeha 'aki hanona mai ekia 'uri, 'ubi
roborobokia abomo mai ekia ni'i, ia
Maearima Nahuna kenoti kearai hanona
'‘ekana aha'i.”

39 Haeamona Iesu hau ha ehina bena
etibaha, “Muri'uai mo'au.” 'A hau weiana
e'abi etibaha, “Obiapaka e, maeao hama'u
mahore 'vaina.”

60 Jesu ia ehina bena etibaha, “Ti'ari
haukia ekia 'ari temehorena, 'a oi moao
Tirama ena obia aiarana pouna koiroro
aina.”

61 Haeamona hau mo ha e'abi etibaha,
“Obiapaka e, au murimuai ka'au, ia
maeao 'uai e'u rama haukia herekiai ha-
parua mahinana.”

62 Tesu ena 'abi ebamuena etibaha,
“Hau ha 'ani ihiuana imanai nia'ina, 'a
keiha kabe to'o baihana hauna hanona
Tirama ena obia aiarana akana kebabaina
hanona a'i ketaina.”

10

Iesu Maearima Imabui Harau Rua Rua
Euhunakia.

1 Neiana murinai Obiapaka ehore
haukia imabui haraurua rua etina'anakia,
ikoikiai baiatakiai rua rua euhunakia
kate'uai kateao ia kipona keao aiarakia
mai 'ekakia ikoikiai.

2 Ehina benakia etibaha, “Umai aniani
aba ebo'o harai ia aka haukia mo a'i ebo'o,
ua buonai uma poki hauna katonoina, ia
kehore aka haukia keuhunakia ena umai
kateaka.

3 Tomoao! Au wai nauhu ahinimi
ihobona mamoe nahukia 'abakia, waeha
'aki baiatakiai.

4 Mahoa ihiua hiua, pute 'ao tamaka ha
a'li katoa'i. Taearai abomo maearima ha
kipokia a'i katokikipa.

* 10:15: (15) 'ao Hades.

5 Ttu tabanai katokara'au, katohina
'uaina 'abina hauna neiana, ‘Baibua
hanona itu neianai!’

6 Hau weiana aona kebaibua raninai,
wai emi baibua hanona ia ahanai kemi-
aho. Ia keaha'i raninai emi baibua hanona
kemue heremi.

7 Kipokia itu weianai katomiaho oioi,
taba tibaibeni haukia katoani 'ao katoinu,
pokina aka hauna mai 'arana hanona en-
amo. Itu ha ha a'i katoao.

8 Aiara tabana aonai katokatoto, katea'i
taeanimi raninai wairamiai taba tekaitina
hauna katoana,

9 aiara weianai inawa haukia katoba
maurinakia, abomo katohina benakia,
katotibaha, ‘Tirama ena obia aiarana
hanona aba nimai heremi.’

10 Ta aiara ha aonai katokatoto, a'i
katea'i taeanimi raninai katokarahi taear-
anai kato'abi katotibaha,

11 ‘Emi aiara apurorona weiana etau
to'ona 'apumaiai hauna aba tatabu tabu
obona niwahi heremi. Weia kato' 1ob1na
Tlrama ena obia ajarana aba herekai.’

2 Au wai nahina benimi, bakai be-
rauranai Sodoma ena haiara ma ken-
amo 'apua ba aiara weiana ena haiara
keapa'ua.

Aiara Haukia A'i Teraona Kabe.
(Mt 11.20-24)

13 “Korasina e! Heremuai hanona keki'a
wairai. Betesaida e! Oi abomo here-
muai hanona keki'a wairai. Ba ta'u ta'u
huri akakia neiakia heremi ai ababai
haukia weia Turo mai Sidono aokiai
pababai raninai, aba wa'i baha pateraona
kabe, habuni ki'a obokia patebatotonakia
rabuai pateata patemiati.

14 Bakai berauranai Turo mai Sidono
ekia haiara ma kenamo 'apua ba wai 'eumi
keapa'ua.

15 Kaperanauma e! Oi abomu mo.
Kipomu pokara'au poao kupa ubinai na
nuhoma. Ia aha'i. Oi hanona katetori
oboni'o koriri 'ari 'ekana.””*

16 Tesu i'abana haukia ehina benakia
etibaha, “Wai aiami niona hauna au
aia'u abomo aba niona, wai nibaki'animi
hauna au abomo nibaki'ana'u, ia au ni-
baki'ana'u hauna euhuna'u hauna abomo
nibaki'ana.”

Haukia Imabui Haraurua Rua Temue
Iesu Herena.

17 Haukia imabui haraurua rua teao
haeamona mai aonamokia temue herena
te'abi tetibaha, “Obiapaka e, oi atamuai
auba ki'a obokla tau'u ahinakia hanona
alamal teona.”

8 Jesu ia ehina benakia etibaha, “Au
Satam kupai e'eho hanona aihana matoha
'imare 'abana.

19 Au hiabu wai aba abenimi, 'erau 'ao
hara katoehe 'ininakia abomo 'ou hauna
ena hiabu ikoinai katotara haona, taba ha
a'i kebamani'animi.

20 Auba ki'a obokia aiami teona paunai
a'i katoaonamo, 'a atami kupai aba terere
hauna katoaonamo aina.”

Iesu Eaonamo.
(Mt 11.25-27; 13.16, 17)
21 Rani weianai lesu Auba _Robe

pauna1 aona enamo ki'a e'abi etibaha,

“Hama'u e, kupa mai hanopaka Obiana
nabanamoni'o, pokina taba neiakia aotipa
mai aobero haukia herekiai obuninakia
haukia miori papakia herekiai obawaira
tinana. 'E, hama'u, pokina neiana hanona
0i emu raona namona.

22 Taba ikoinai hanona Hama'u aba
ebaibeni here'uai, Nahuna hauna tai
ha a'l e'iobina ia Hamana ikupaianamo,
Hamana hauna tai ha a'i e'iobina Nahuna
mai nahuna nenuatae ainakia herekiai
kebawaira tinana haukia ikupaiakia mo.”

23 Weiana Iesu eiha kabe i 'abana haukia
ehinabe buninakia etibaha, “Taba neiakia
toihanakia haumi hanona tutai harai
toiha tinanakia.

24 Pokina au wai nahina benimi, ma-
habanai haukia mai aiara obiakia bo okia
tenuatae wai toiha haukia patelha 1a a'i
teiha, tuo'o haukia pateo'o ia a'i teo'o.’

Ori Ibabataina Samaria Hauna Na-
mona.

25 Weia rauhubu poki hauna ha emikiri
Iesu ehobona etibaha, “Ba'iobi haumu e,
taba kababaina hanona mauri banaibanai
ka'ina?”

26 Jesu ia ena 'abi ebamuena etibaha,
“Rauhubu pukana aonai aea terere ai-
hona? Aea o'iobi aihona?”

27 Ta ena 'abi ebamuena etibaha, “Obi-
apaka emu Tirama koraona'au aina mai
aomu ikoinai, mai aubamu ikoinai, mai
taburamu ikoinai, mai emu raona ikoinai,
abomo heremu hauna koraona au aina oi
kipomu nuraona'au aini'o 'abana.”

28 Jesu ia ena 'abi ebamuena etibaha,
“Emu 'abi hanona ebero, na kobabai aiho
hanona komauri.”

29 Rauhubu poki hauna kipona eapaina
ebakai bakai etibaha, “Ba here'u hauna
hanona tai?”

30 Jesu ia ena 'abi ebamuena etibaha,
“Hau ha Ierusalema ai eriri Ierlko
eao aonai kakikaki haukia tehe abuna,
ena habuni tebakurinakia teahu ki'ana
herekai mo pe'ari ba tehabona.

31 Rani weianai Robe hauna ha taeara
welanai eka'a eao, eihana raninai taeara
haia haianai ekabanai.

32 Thobonaimo Lebi itubuna hauna ha
taeara weianai eao, eihana raninai taeara
haia haianai ekabana1

33'A Samaria hauna ha ena kaoao ai hau
weiana herenai ekara'au, eihana raninai
eaoko'o aina.

34 Fao herena hauna mani'akia tehoro
mai bine beinai etaronakia e'apanakia. Ba
ena doniki ahanai ebamia'auna, eaoaina
iha'ini itunai ua'a e'imana.

35 Erani hau weiana ehore moni rua
etara 'aunakia itu 1ha inina hauna ebena
ehina bena etibaha, ‘Ko'ima haraina, her-
enai bita kone'e hanona e'u mueai arakla
kabeni'o.” ”

36 Jesu ia ebakaina etibaha, “Oi taba
na nuhoma? Hau weiakia teaihau aonai
aeana hauna kakikaki haukia imakiai
enouta hauna herena haunai ebaona?”

7 la etibaha, “Weiana eaoko'o aina
hauna.” Iesu ia ehina bena etibaha,
“Moao ebabaina ihobona mo kobabaina.”

Iesu Eao Mareta Mai Maria Herekia.

38 Jesu i'abana haukia kipokia taearai
teao aiara haeai tekara'au, weia babi'e ha
atana Mareta ehore ea'i taeana ena ituai.

39 Ja hatina atana Maria hanona eao
Obiapaka aena pok1na1 emiati ena ba'iobi
'abikia aiakia nio'o.

40 'A Mareta baki ia'i taeakia a'i a'i
haraina ebabaina hanona aona earo'ari,
ba emikiri eao Iesu ehina bena etibaha,
“Obiapaka e, oi a'i nuraonana hati'u
naiana ehabona'u kipo'u aka ikoinai
nababai. Mohina bena mebaraina'u.’

41 Oblapaka ia ena 'abi ebamuena
etibaha, “Mareta e, Mareta e, oi hanona
aomu niaro'ari taba bo'okia paukiai
nuatetua,

42 ja taba hamona mo nahanuataeai
hauna Maria aba enuatae aina, ia herenai
a'i katea'i pare 'apuana.”

Iesu Bahuba'ari Eba'iobinakia.
(Mt 6.9-13; 7.7-11)

1 Rani ha Iesu 'eka ha ai ebahuba'ari,
ena bahuba'ari epua murinai i'abana
haukia ha ehore ehina bena etibaha,
“Obiapaka e, bahuba'ari moba'iobinamai
Ioane 1i'abana haukia eba'iobinakia
'‘abana.”

2Ba Iesu ia ehina benakia etibaha, “Ka-
tobahuba'ari raninai na kato'abi aiho.
‘Hamamai e.

Oi atamu hanona katabarobena.
Emu obia aiarana kemai.

3 Rani ikoinai tanuatae aina
anianina kobenamai.

4 Emai ki'a kohina haonakia,
pokina ai tibaki'anamai haukia
ekia ki'a tahina haonakia.
Abomo baihobo aonai

a'i kobakatotonamai.’ ”

5 Ja haeamona ehina benakia etibaha,
“Wai haumi ha wapuka'a ibuanai peao
ena hau ena ituai penoina petibaha, ‘E'u
hau e, parawa aihau mo pobena'u.

6 Pokina e'u hau ha ena kaoao aonai
emai here'u, karo'ona ia aniani mo here'u
aha'i’’

7 Aonai ua'a ke'abi ketibaha, ‘Ai ko-
baro'arina'u, pa'abi hanona aba ikaiabu
abomo au naha'u kipokia hanona taparua.
A'i kamikiri taba ha a'i kabeni'o.’

8 Au wai nahina benimi, ena hau paunai
ia a'l kemikiri taba ha a'i kebena, 'a ia
ena noi 'ariai 'ariai paunai kemikiri, ia
nenuataeai tabakia ikoikiai kebena.

9 Haeamona au wai nahina benimi,
katonoi hanona katoa'ina, katotabuna
hanona katotabu ahina, katohara hara
hanona pa'abi ikaikau 'eumi.

10 Weiakia tinoiai haukia hanona tia'i,

weiakia tibaitabu haukia hanona tltabu
ahi, nihara hara hauna 'eunai pa'abi

hanona ikaikau.

11 Wai hama haumi ha nahumu maia
penoi raninai 'erau pobena, u?

12"'Ao ahoi penoi raninai hara pobena,
u?

13 Wai ki'a haumi re'a, taba namokia
nahumi ibenikia to'iobi. Namo babita
Hamami kupai nemiaho hauna Auba
Robe tinoi noi aina haukia kebenakia.”

Luka 11:26

Baika Te'abi Iesu Belesebulo Hiabunai
Niaka.
(Mt 12.22-30; Mk 3.20-27)

14 Tesu ehore 'aiaunu paipaina hau ha
aonai eu'u ahina, paipai weiana ekarahi
ba e'aiaunu hauna e'abi'abi, teihana
haukia teta'u ta'u huri.

15 JTa maearima baika te'abi tetibaha,
“Belesebulo paipai ekia obia arana ena
hiabuai ia paipai neiakia eu'u ahinakia.”

16 Baika Iesu tehobona ekia nuatae kupa
ena hoa ha pebabaina pateihana.

17 Ta Iesu hanona ekia raona e'iobina,
ba ehina benakia etibaha, “Hanopaka
kipona niwatena ba nibai'oata hanona
keki'a, abomo itubu kipona niwatena ba
nibai'oata hanona ke'eho.

18 Satani kipona kewatena ba kipona
ke'oatana raninai, ena hanopaka aea
kekori 'ini aiho? Neiana nahinana pokina
wai tu'abi ‘Belesebulo ena hiabuai paipai
au'u ahinakia.’

19 Au Belesebulo ena hiabuai paipai
nau'u ahinakia raninai, tai ena hiabuai
waii'abamihaukia tihore paipai teu'u ahi-
nakia? Ua buonai ia katehore wai kateba
beronimi.

20 Ja au Tirama ena hiabuai paipai au'u
ahinakia raninai, Tirama ena obia aiarana
aba ekara'au heremi.

21 Tabura hauna mai ena pura'a ena
itu ke'imana hanona ena kohu ikoikiai
katemiaho harai.

22'A etabura ki'a hauna ha ia pehuari
bena ba peahuna raninai, ena pura'a
imanai kea'i obonakia ena kohu ikoikiai
kewate otaraina.

23 Tai'u a'i nitai hauna hanona au
ni'oatana'u, au kipokia a'i tabararo bararo
hauna hanona nikapo kapo otarainakia.

Auba Ki'a Obona Emue Ena 'Eka

‘Ai'aina.
(Mt 12.43-45)

24 “Auba ki'a obona ha hau ha aonai
nikarahi raninai, 'eka 'ororokia 'ekakiai
nikaoao, ena nuatae kearai ia 'eka mo
ha aha'i. Kipona ni'abi netibaha, ‘Kamue
kaeao amiaho 'uai ituna.’

5 Ba emue eao itu hanona aba itaro
abomo aba e'oru harai etabu ahina.

26 Weiana ia eao auba ki'a obokia 'akikia
'abaihau hamomo ebaka'anakia, ba teao
tetoto weia temiaho, hau weiana ena



Luka 11:27

mauri 'uainai papana enamo, 'a bariu ena
mauri aba eki'a ki'a baha.”

27 Tesu 'abi neiakia nehinanakia aonai
babi'e ha mako Dbaiatakiai Iesu elona
etibaha, “Oi ebaramani'o ma1 ol eba'aeni'o
babi'ena hanona enamo.”

28 'A Tesu ena 'abi ebamuena etibaha,
“Ua a'i kehoma, ia Tirama ena 'abi tiona
gbﬁmp te'ini bena haukia tenamo ki'a

aha.”

Parisea Haukia Tenuatae Hoa Ha Katei-
hana.
(Mt 12.38-42)

29 Maearima Iesu teto'u aina aonai, ena
'abi ea'i ramana etibaha, “Uru neiana
hanona uru ki'a obona, bata'u ta'u huri
hoakia nitabu, ia ha a'i kerama herekiai,
Iona ikupaiana mo bata'u ta'u huri hoanai
keao.

30 Jona hanona bata'u ta'u huri hoanai
eao Nineba haukia herekiai ihobona mo
Maearima Nahuna hanona uru neiana
herenai.

31Bakairanina aonai obia babi'ena Seba
kemikiri uru neiana haukia behoai ke-
horotinakia, pokina ia hanona hanopaka
puanai emai Solomona ena aotipa 'abikia
keo'o, ia bariu ha neia hanona Solomona
etara haona.

32 Bakai ranina aonai Nineba haukia
hanona katemikiri uru neiana haukia be-
hoai katehorotinakia pokina Iona ena iro-
roai teraona kabe, ia bariu ha neia hanona
Iona etara haona.

Ramepa Thao'auna 'Ekana Tohanai Ko-
hao'auna.
(Mt 5.15; 6.22, 23)

33 “Hau ha ramepa keba'arana raninai
itu bunianai 'ao uro aonai a'i kekai tina, ia
ramepa ihao 'auna 'ekana tohanai kehao
'‘auna ba weia titoto haukia hanona ea
welana kateihana.

4 0Oi mahamu hanona hauanimu ena
ramepa, ba oi mahamu enamo raninai
hauanimu maikoina abomo ea aonai,
ia mahamu keki'a raninai hauanimu
maikoina hanona wapura aonai.

35Ua buonai ko'ima 'ima haraini'o ea ao-
muai hauna a'i mewapura abuna ta'una.

36 0i hauanimu maikoinai niea obo
papana ha wapura aonai aha'i raninai,
maikoina hanona kea obo harai ma-
toha ramepa eana maikoina nibeni'o ni-
baeani'o 'abana.”

Iesu Rauhubu Poki Haukia Erikenakia.
(Mt 23.1-36; Mk 12.38-40)

37 Tesu e'abi nonoa raninai, Parisea
hauna ha ia enoina terarua Kateaniani
haeamo buonai ia etoto eao emiati keani-
ani.

38 Parisea hauna Iesu eihana hanona
eta'u ta'u huri, pokina aniani raninai
imana a'i eutu.

39 Weiana Obiapaka ia ehina bena
etibaha, “Bariu wai Parisea haumi
hanona 'ere mai uro kapekia mo toutu
harainakia, 'a ia aomi hanona bainao mai
ki'a ebonu 'au.

40 Po'o po'o haumi, ia kapena ebabaina
hauna, aona abomo a'i ebabaina, u?

41 JTa aonai temiaho tabakia uraru
haukia katobenakla Ba taba ikoikiai aba
terau'a wai 'eumiai.

42 “Parisea haumi e, heremiai hanona
keki'a wairai! Pokina emi aniani
iba'orimokia mai 1ibahiabu hiabukia
papakia tubahunakia harauhaea aonai
hamomona tubaibeni Tirama herenai,
'a Tirama herenai bero mai raona'au
pato babaina hauna tohabona. 'A neiana
abomo katobabaina, ia weiana abomo a'i
katohabona.

43 “Parisea haumi e, heremiai hanona
keki'a wairai! Pokina emi nuatae hanona
marea aonai miati 'ekakia namokiai
katomiati, abomo kawakawa ‘'ekakiai
katemarlkl ainimi katebanamonimi.

44 *Heremiai keki'a ki'a baha! Pokina
wal hanona ihobona ‘'ariahakia ‘'ai'aikia
'akikia, maearima a'i te'iobina ahakiai
tiaoaina timaiaina Tirama wairanai aba
te'opu.’”

45 Rauhubu poki hauna ha ia ehina bena
etibaha, “Ba'iobi haumu e, oi na nu'abi
aiho hanona ai abomo nubahaumaena-
mai.

46 'A ia etibaha, “Rauhubu poki haumi
e, heremiai hanona keki'a ki'a baha! Wai
maearima iebebe pumakia tubabuanakia,
'a wai kipomi ha iebebe weiana ena puma
aea homana imami kiri'u kiri'una hamona
a'lni'ata 'apuana.

47“Heremiai keki'a wairai! Wai hamami
mahabanai haukia teahu 'arinakia, ba wai
tuhore ekia 'ariahakia tubabainakia.

8 Ua buonai wai hamami ekia babai
tubatoha akakia tubaihanakia, pokina ia
teahu 'arinakia, wai hanona ekia 'aria-
hakia tubabainakia.



Luka 11:49

49 “Ua paunai Tirama ena 'iobi 'abina
etibaha, 'Au mahabanai haukia mai
ivhubeau haukia kauhunakia kateao,
baika hanona kateahu 'arinakia, baika
katebaki'anakia.

50 Weiana paunai hanopaka erama emai
mo bariu mahabanai haukia ikoikiai aru-
arukia tekiki oioi, pumana hanona uru
neiana haukia katehoaina.

51 Abela aruarunai ea'i ramana emai
mo Sakaria aruarunai, ia hanona banamo
itarana mai marea robena baiatakiai
teahu 'arina. 'E, au wai nahina benimi,
pumana hanona uru neiana haukia kate-
hoaina.

52 “Rauhubu poki haumi e, heremiai
hanona keki'a wairai! Pokina aotipa
taearana aba tokaiabuna, wai kipomi
a'l katototo, katetoto haukia ekia taeara
abomo toehe abuna.”

33 Jesu 'eka weiana nihabona raninai,
rauhubu poki haukia mai Parisea haukia
te'oatana, ekia bakaibakai haeai haeai
tehina herenai.

54 Ena 'abi te'itimana, ha kehina ki'ana
raninai katebato'ona.

12

Bai'oi Haukia Ekia Hoahoa Taikia A'l
Katotai.

(Mt 10.26, 27)

1 Rani weianai maearima bo'ona 'akina
tebaehe aina, 'a Iesu i'abana haukia
eba'iobi ‘'uainakia etibaha, “Parisea
haukla ekia bai'oi akana herenal Kato'ima
'ima harainimi weiana hanona bakupu
muramurana 'abana.

2'A tebahu abunakia tabakia ikoikiai
katekarahi abomo tehore buninakia
tabakla ikoikiai kate'iobi.

3 Wapura aonai taba ohinana hauna be-
raura eanai kateona abomo ikaihuri aonai
haianai obatete aina hauna itu kapenai

kateiroro aina.

Tirama Ikupaiana Mo Kahata'u aina.
(Mt 10.28-31)

4 “E'u hau e, au wai nahina benimi.
Hauani iahu'arina mo te'iobina ia muri-
nai taba ha ahanai a'i katebabai muena
haukia a'l katota'u ainakia.

5 JIa katota'u aina hauna au kahore
kaba iobinimi. Ia hanona hauamrm keahu
‘arina murinai mai ena hiabu ni' ara ba-
nai banai irubana aonai kekapo 'aunimi

hauna Tiramana katota'u aina.

6 Komure ima pahakawanakia 'arakia
toea rua mo. 'A Tirama hanona weiakia
ha a'i ereana.

7'Abi tohana, bui bita aramiai haukia
aba etuabi orenakia. Al katota'u, wai
hﬁ_nona komure bo'okia aba totara haon-
akia.

Iesu Pouna Kahahinana, Ia A't Kaha-
haumaea.
(Mt 10.32, 33; 12.32; 10.19, 20)

8 “Au wai nahina benimi. Hau ha
au pou'u kehinana maearima wairakiai,
Maearima Nahuna abomo Tirama ena
aneru wairakiai ia pouna kehinana.

9 'A maearima wairakiai au kebuni-
aina'u hauna abomo Tirama ena aneru
wa1rak1a1 au ia kabuniaina.

0 Hau ha Maearima Nahuna herenai
ke abi ki'a hanona aba kehina haona ia
hau ha Auba Robe herenai ke'abi ki'a
hanona a'i kehina haona.

11 “Kateaoainimi marea obiakia
rauhubu mai hiabu haukla wairakiai
raninai, aomu a'i kearo 'ari ekia 'abi aea
kobamue aihona 'ao oi aea ko'abi aiho.

12 pPokina rani weianai Auba Robe
kehore oi taba ko'uahina hauna aba
keba'iobini'o.”

‘AbiIbabataina Kepu Hauna Ao'abaeana.

13 To'u aonai hau ha Iesu ehina bena
etibaha, “Ba'iobi haumu e. A'a'u mohina
bena emai kohu hamamai e'ari boinakia
haukla tararua baiatamai ai mewate-
nakia.”

14 Tesu ia ena 'abi ebamuena etibaha,
“Hau e, tai au ea'i taeana'u emi bakai
kababaina abomo emi kohu kawate-
nakia?”

15 Ba maearima ehina benakia etibaha,
“Kato'inibeni harainimi kohu a'i ka-
touhoreai ki'a baha, pokina maearima ena
mauri tohana hanona ena kohu bo'onai a'i
nimai.”

16 Tesu 'abi ibabatai ha ehina benakia.

“Herenai kepu ebo'o hauna ha ena hanoai
uma anikia bo'ona etabu ahinakia.

17 Ba kipona aonai eraona raona
etibaha, ‘Taba kababaina? 'Eka aha'i, 'eka
tabanai e'u ube kahorotinakia.’

18 Haeamona etibaha, ‘Na kababai aiho,
paraboa 'al'aina karubuna apa'uana ha
mahamahana kababaina, ba e'u biraura
aniani ubekia mai e'u kohu ikoikiai weia
kahorotinakia.

19 Au kipo'u ka'abi katibaha, “Au
hanona taba namokia here'u aba ebo'o

harai aro'anakia ihau bo'okia 'eukia.
Eariu Jkarai kaniani kainuinu kaonamo
arai.

20'A Tirama ehore ehina bena etibaha,
‘Po'o0 haumu e! Bariu rabi neianai
au oi emu mauri ka'i obona raninai
naiakia oro'anakia haukia hanona tai
kea'inakia?’ ”

21 Ba Iesu ena 'abi orenai etibaha,
“Neiana hanona maearima ha k1pona ena
taba nibararonakia ia kipona 'euna, ia

Tlljrama wairali hanona ena ibararo a'i
ebo'n.”

Aomi A'it Kearo'ari.
(Mt 6.25-34)

22 Ba Jesu i'abana haukia ehina be-
nakia etibaha, “Weiana buonai au wai
nahina benimi. Emi mauri paunai taba
patoana 'ao haumiai taba patobatotona
hauna aomi a'i kebaro 'arina.

23 Pokina mauri hanona eapa'ua ba ani-
ani hauani abomo eapa'ua ba habuni.

24 'Aokakara katoraonanakia. Aniani
a'l tibato 'ao eueu berauranai aniani a'i
tibararo abomo ekia rerea 'ekana aha'i ia
Tirama akia nibenakia. Ia wai hanona
roborobo totara haonakia.

25 0i tai ha emu ao aro'ariai haumu
papana pebahoma'ana hanona petaina,
'ao?

26 Weiana taba papakia neiakia
ibabaikia a'i to'iobi raninai aehoma
buonai taba haeai haeai aomi tibaro
'arinakia.

27 “Bebetu ti'omu hanona katoihanakia.
Kipokia habuni akana a'i tibabaina. Ia
au wai nahina benimi. Solomona obia
arana ena habuni tenuabi ki'a, iamo be-
betu neiana hanona enamo ki'a baha ba
Solomona ena habuni.

28 Tirama kipona hano tubukia
nibataitainakia bariu timauri mara
kate'ororo irubai kahakapo ‘'aunakia

kate'ara. Tirama ehore ua nibataital ai-
honakia, ia wai habuni a'i nibabatotonimi,
u? Aikakauma papana haumi.

29 Aomi taba patoana mai patoinu
hauna a'i katotabuna, weiakia aomi a'i
katebaro 'arina.

30 Hanopaka neiana aonai Tirama
a'l tia'ikakaumana haukia ikoikiai taba
neiakia titabunakia, ia Hamami kupai
hauna taba neiakia tonuatae ainakia
ikoikiai aba e'iobinakia.

31 Tirama ena obia aiarana katotabu
‘uaina hanona neiakia ikoikiai wai keben-
imi.’

32 “To'u papana haumi e. A'i katota'u,
pokina Hamami mai aonamona ena aiara
kebenimi.

33 Emi kohu katokawa kawainakia
monikia uraru haukia katobenakia, a'i
neki'a 'apua mahoa ihiua ihiuana ka-
toba'oruna 'eumi, kupa kepuna a'i niore
'apua hauna katoa'ina. Bainao ha weia
a'l niao abomo muhi taba weia ha a'i tia'i
ki'ana.

34 Pokina emi kepu nemiaho 'ekana
hanona wai aomi abomo weia.”

Ta'ara'i Hauna Namona Nibai'ima.
(Mt 24.45-51)

35 “Emi habuni katohai 'ininakia abomo
emi ramepa hanona katoba'aranakia ka-
tobai'ima.

36 Wai hanona ihobona bai'ima haukia
'abakia, ekia poki hauna hawainibe ma-
hamaha 'ekanai kemue kemai te'imana.
Ba kemai pa'abi kehara harana raninai
pa'abi beronai mo katekaikauna.

37 Ta'ara_ a'i haukia tibai'ima oho aonai
ekia poki hauna kemai ketabu ahinakia
hanona enamo. 'Abi tohana au wali
nahina benimi. Poki hauna kipona ena
habuni kehai 'inina ekia aniani 'ekanai
kebamiatinakia, kero'onakia ekia aka ke-
babaina.

38 Rabi wapuka'a 'ao kokoro'u ti'arara
aonai ta'ara a'i haukia tibai'ima oho aonai

ekia poki hauna ketabu ahinakia hanona
tenamo.

39 Neiana kato'iobi haraina. Itu poki
hauna bainao hauna ena mai ramna
ke 1ob1 uaina raninai ena itu ke'imana a'i
kepa'a.

40 Wai abomo katoba'oru, pokina a'i

to 1ob1na rani tabanai Maearima Nahuna
kemai.”

‘Abi Ibabataina, Aka Hauna Namona
Mai Aka Hauna Ki'a Obona.

41 Petero Iesu ebakaina etibaha, “Obi-
apaka e, 'abi ibabatai neiana ai 1kupa1a-
mai herema1 ai nohinana 'ao maearima
ikoikiai abomo?”

42 Obiapaka e'abi etibaha, “Tai aia iona
mai ao bero hauna, ia ena poki hauna hi-
abu ebena ena itu kohukia keiha 'ini, weia
ta'ara a'i haukia ekia aniani beraurakia
tohakiai kebenakia?

43 'Ima'ima hauna weiana ena poki
hauna ena mueai ua niaka harai aiho
ketabu ahina hanona enamo.

44 'Abi tohana au wai nahina benimi.
Poki hauna kehore 'ima hauna kebapok-
ma ena kohu ikoikiai ke'imanakia.

5 Ta 1ma ima hauna klpona ke'abi
ketlbaha “E'u poki hauna a'i kemai
baha,” ba ia kehore ta'ara a'i haukia mai
babi' ekla ke'atinakia keani ani keinu inu
keinu 'ari.

46 Rani ha 'ima'ima hauna a'i erao-
nana a'i eba'oru aonai ena poki hauna
kekara'au hanona ia kekabe kabe hurina,
puma kebena matoha aia a'i tiona haukia
'abana.

47 “Ima'ima hauna ena poki hauna ena
nuatae akana e'iobina kebabaina ia a'i
eba'oru mai a'i ebabainakia, hau weiana
hanona i'ati bo'ona katebena.

48'A 'iobi aha'i hauna ena aka ki' a'arana
hanona kate'atina ia i'ati 'ama'amana
katebena. Taba bo'ona tebena hauna
herenai taba bo'ona katenuataeai, taba
bo'ona ke' 1manak1a hauna herenal taba
bo'ona katenoiai.”

Iesu Emai Hanona Baiata Kehorena.
(Mt 10.34-36)

49 “Au hanona iruba amaiaina
hanopaka ahanai, e'u nuatae pe'ara biai.

50 Au hanona ‘'uererobe ha ka'ina
weiana kaopuma aina keaomo kabaore
haraina.

>1 Wai turaonana Au_ amai hanona
baibua amaiaina hanopaka, 'u? Au wai
ﬂahma benimi, aha'i. Baibua aha'i ia hoa

ore.

52 Bariu wairaka kahaeaoaina, rama ha
aonai haukia ima baiatakiai katehoa hore,
aihau katehore rua kate'oatanakia abomo
rua katehore aihau kate'oatanakia.

33 Ja baiatakiai katehoa hore, hama
kehore nahu hauna ke'oatana, nahuna
kehore hamana ke'oatana, hina kehore
nahuna babi'ena ke'oatana, nahu babi'ena
kehore hinana ke'oatana, hinana kehore
rawana babi'ena ke'oatana, rawa babi'ena
kehore hinana ke'oatana.”

Maearima Rani Tabana Obo A'i Teobo.

(Mt 16.2, 3)

54 JTesu haeamona to'u haukia ehina
benakia etibaha, “Tibotaina tainai 'auhao
ha kemikiri katoihana raninai beronai
kato'abi katotibaha, ‘Abara ketibo,’
hanona nirama.

35 Ahitai tibo baurana niabu raninai wai
tu'abi totibaha, ‘Beraura kehiabu,” hanona
nirama.

56 Bahaorea haumi e. Wai hanopakai
mai kupai taba Tirama hanona 'abikia
to'iobi, ia aehoma buonai bariu rani
neianai nirama hauna 'abina a'i to'iobina?

Bakaiai Ehorotini'o Hauna Ohi Emi Ate-
tua Kobaberona.

(Mt 5.25, 26)

57 “Aehoma buonai wai
ibaberomi raonana a'i tubabaina?

58 0Oi behoai ehorotini'o hauna
keaoaini'o bakai ‘'ekana, a'i niaoai
bahani'o bakai 'ekana raninai taeara
namona kotabuna torarua emi atetua
kobaberona, keaha'li raninai keaoaini'o
kebabakaini'o hauna herenai, ba ia
kehore keaoaini'o habuni hauna herena,
ba habuni hauna wapura 'ekanai kehoro-
tini'o.

59 Au wai nahina benimi, weia a'i ka-
tokarahi 'apua keaomo 'ara maikoinai ka-

tohore orena.”

kipomi

13

Iesu Maearima Ehina benakia Kat-
eraona Kabe.

Rani weianai baika Iesu haianai
Galilea haukia poukia tehinana, ekia
ibeni tibabaina Tirama herenai raninai
Pilato ena huari haukia euhunakia teahu
‘arinakia aruarukia mahi aruarukia
kipokia teutena.

2Tesu ekia 'abi ebamuena etibaha, “Pok-
ina Galilea haukia weiakia ua teahu ai-
honakia, wai turaonana Galilea haukia
weiakia te'ari haukia ekia ki'a teapa'ua
ii'a baha ba Galilea temiaho haukia ekia

i'a?

3 Au wai nahina benimi. Aha'i. Wai a'i
katoraona kabe raninai, ikoimiai hanona

ua kato'ari aiho.

4 Wai turaonana weiakia haukia ha-
rauhaea 'ababani Siloama ai itu ro'ena
epobu aonai te'ari haukia ekia ki'a
teapa'ua ki'a baha ba baika Ierusalema
ai temiaho haukia ekia ki'a?

5 Au wai nahina benimi. Aha'i. Wai a'i
katoraona kabe ranmal ikoimiai hanona
ua kato'ari aiho.”

‘Abi Ibabataina, Matiu Ki'a Obona
Buana Aha'i.

6 Jesu 'abi ibabatai ha ehinana etibaha,
“Hau ha suke matiuna ha ebatona ena

bine haharuana aonai, muriai eao buana
erarainakia ia ha a'i etabu ahina.

7 Weiana ia haharua ne'imana hauna
ehina bena etibaha, ‘Thau aihau nakai
mue matiu neiana buana ararainakia,
ia ha a'i natabu ahina. Mo'ui rabu
taina. Taba buonai hano namona kebaore
'abaeana?’

8 Haharua ne'imana hauna etibaha, ‘E'u
poki haumu e. Mohabo 'abaeana ihau
neiana hamona memiaho. Au pokina
ka'ani kakaiarona kabahuna.

9 Thau wairai buana baika katerama
hanona enamo, aha'i raninai ia hanona
i'ui kea'ina.” ”

Beraura Robenai Iesu Kapena Ebarara
Babi'ena Ebanamona.

10 Beraura robenai Iesu Iuda haukia
ekia marea ha aonai eba'iobi,

11 babi'e ha weia auba kla obona ha
ehore ebainawana ihauna harauhaea
'‘ababani kapena ebarara, kipona ke-
baberona hanona a'i etaina.

12 Tesu babi'e weiana eihana raninai
eaparina etibaha, “Babi'e e! Aba enamo.
Emu inawa aba epua.”

13 Weiana Iesu imana babi'e ahanai
ehao 'au raninai, beronai kapena ebero,
ba emikiri Tirama ebanamona.

14 Marea poki hauna eopuere, pokina
Iesu beraura robenai ebamauri paunai. Ia
maearima ehina benakia etibaha, “Wapu
‘abaihau hanona wai emi aka wapukia.
Beraura weiakiai katomai kebamaurin-
imi, ia beraura robenai aha'i.”

15 Obiapaka ia ena 'abi ebamuena
etibaha, “Wai bahaorea haumi! Wai ha
Beraura robenai emi poromakau 'ao emi
toniki 'ekakiai a'i torubunakia bei 'urina
a'l tuaoainakia, u?

16 Babi'e neiana hanona Aberahamo ena
itubu babi'ena. Satani ia ebainawana
ihauna aba harauhaea 'ababani. Ba Be-
raura robe aonai ia bamauri a'i pea'ina,
u?”

17 Tesu ia ena 'abi ua ebamue aihona
hanona ti'oatana haukia ikoikiai tehau-
maea ki'a, 'a to'u haukia ikoikia teaon-
amo aka nuabikia weiakia ebabainakia
paukiai.

‘Abi Ibabataina Tuaba Uhona.
(Mt 13.31, 32; Mk 4.30-32)
18 Tesu ebakai bakai etibaha, “Tirama
ena obia aiarana ibabataina taba? Tabai
kababataina?

19 JTa hanona ihobona tuaba uhona pa-
pana, weiana hau ha ea'ina ena umai

ebatona e'omu matiu rarinai eao renai
'ubi roborobokia ekia ni'i terobenakia.

‘Abi Ibabataina Bakupu Muramurana.
(Mt 13.33)
20 Haeamona e'abi etibaha, “Tirama ena
obia aiarana tabai kababataina?
1 Ta hanona ihobona bakupu mura-

murana, weiana babi'e ha ea'ina parawa
bo'ona uro aonai kipokia euta haeamona,
euna eaomo maikoinai ekupu.”

Tirama Ena Obia Aiarana Taearana
E'omo’omo.
(Mt 7.13, 14, 21-23)

22 JTesu ena kaoao Ierusalema taearanai
eao aonai, aiara apa'uakia mai papakia
aokiai maearima eba'iobinakia.

3 Hau ha Iesu ebakaina etibaha, “Obi-

apaka e! Maearima tebabita 'akimo
katemauri, 'ao?” Ia ena 'abi ebamuena
etibaha,

24 “Katotabura katoao pa'abi 'omo'omonai
katototo. Pokina au wai nahina benimi,
maearlma bo'ona katenuatae katetoto ia
a'l ketainakia.

25 Ttu poki hauna kemikiri pa'abi keka-
iabuna murinai, wai atapakai katokoroti
ba pa'abi katohara harana katotibaha,
‘Obiapaka e, pa'abi mokaikauna tama-
toto.” 'A ia emi 'abi kebamuena ketibaha,
‘Wali ae'eai tomai, au a'i a'iobinimi.’

26 Ba wai kato'abi katotibaha, ‘Ai oi
kipokia hanona haniani mai hainuinu
haeamo, abomo emai aiarai oba'iobi.’

27'A ia ketibaha, ‘Wai ae'eai tomai, au a'i
a'iobinimi, ki'a ibabaina haumi ikoimiai
tomokatu'a here'uai.’

28 Weia mahami keao Aberahamo,
Isako, Iakobo mai mahabanai haukia
ikoikiai Tirama ena obia aiaranai ka-
toihanakia, ia wai aba katetori ahinimi
atapakai raninai, wai hanona katohai 'aki
'akimi katoarao'i arao'i.

29 Maearima hanona taetanai tibo tainai
mai toto tainai ahi tainai katemai tatu
‘ekanai katemiati Tirama ena obia aiarana
aonai.

30 Ba baika temurihai haukia hanona
kate'uai, ia baika te'uai haukia hanona
katemurihai.”

Iesu Ierusalema Eaoko'o aina.
(Mt 23.37-39)

31 Rani weianai Parisea haukia baika
temai Iesu herena tehina bena tetibaha,
“Eka neiana kohabona koao 'eka haeali,
pokina Heroda nenuatae keahu 'arini'o.”

32 Jesu ekia 'abi ebamuena etibaha, “To-
moao, waeha 'aki weiana katohina bena.
Au barlu mara hanona auba ki'a obokia
nau'u ahinakia mai inawa haukla na-
banamonakia, ba rani ibaihaunai e'u aka
malkomal kabaorena

3'A au bariu mara mai erani hanona
kakaa kaeao, pokina mahabanai hauna
hanona 'eka haeai a'i ke'ari, ia Ierusalemai
mo.”

34 “Jerusalema e, Ierusalema e, oi
ohore mahabanai haukia oahu 'arinakia,
abomo Tirama euhunakia haukia piharai
oahu ‘'arinakia. Rani bita au anuatae
nahumu ikoinai ka'umu abunakia matoha
kokoro'u hina nahuna ne 'umu abunak1a
'abana, ia wai hanona a'i tonuatae aina'u.

35 Weiana emu itu hanona ke'aburu. Au
wai nahina benimi, a'i katoiha muena'u
keaomo rani ha kemai ba katotibaha,
‘Obiapaka atanai nimai hauna hamabana-

7 M

mona.

Iesu Beraura Robeai Hau Ha Ebana-
mona.

1Beraura robena ha ai Iesu eao Parisea
ekia poki hauna ha ena ituai kateaniani
haeamo, ba baika hanona ia teiha 'ini
haraina.

2 Weia bua haiarana hauna ha Iesu
walranal emiatl.

Iesu emikiri Parisea haukia mai
rauhubu poki haukia ebakainakia
etibaha, “Kahabamauri Beraura robenai
hanona mai rauhubuna 'ao aha'i?”

4'A ia 'abi ha'i i tehinana. Ba Iesu emikiri
hﬁu weiana ea'ina ebamaurina euhuna
eka'a.

5 Haeamona ehina benakia etibaha,
“Wai ha beraura robenai nahumu 'ao
emu poromakau uriai petoa raninai, a'i

ponoanoa ia a'i poberi 'auna, u?”
6 Ena 'abi katebamuena taearana aha'i.

Kipomu A'i Kobapa'uani'o.

7 Tesu baki haukia ekia miati 'ekakia
namokia tetina'anakia eihanakia raninai,
'abi ibabatai neiana ehinabenakia.

8 “Hau ha ena beaubeau kemai heremu
ena hawainibe tatuna koao raninai, miati
‘ekana namona 'akinai a'i komiati, pokina

a'l o'iobina tatu poki hauna oi aramuai
hauna ha aba ehina bena.

9 Tatu poki hauna torarua ebeaunimi
hauna kemai heremu Kkehina beni'o
ketibaha, ‘Imia'au nalana mohabona, hau
neiana naia kemia'au.’” Ba oi hanona mai
haumaeamu koao muriai temiati haukia
herekiai wa'a katomiati.

10'A beaubeau kemai heremu raninai
koao muriai komiati, ba ebeauni'o hauna
kemai heremu ketlbaha, ‘E'u hau e, oi
emu imia'au hanona neiana 'ubiai.” Tatu
welana aonai tetoto haukia ikoikiai oi mo
katebanamoni'o.

11 Hau ha kipona kebapa'uana hanona
katebaririna, 'a kipona kebaririna hauna
hanona katebapa'uana.”

Emu Tatu Aonai Uraru Haukia Kobeau-
nakia.

12 Tesu tatu poki hauna ehina bena
etibaha, “Atiaha 'ao rabirabi anian-
ina koba'oruna raninai, emu hau,
uaho'abamu, hatia'amu 'ao obia haukia
a't kobeaunakia, pokina ia abokiamo oi
katebeauni'o 'eumu 'arana katehorena.

13'A oi tatu ha kobabaina raninai, uraru,
kaiti, 'ome mai 'iau haukia kobeaunakia.

14 Weianai oi banamo koa'ina, pok-
ina 'eumu 'arana a'i katehorena, ia aka
bero haukia ibamikiri muekiai 'aramu
koa'ina.”

Ori Ibabataina Tatu Rarina Ha.
(Mt 22.1-10)

15 Weia kipokia tianiani haeamo hauna
ha aia neiana eona, ba ia Iesu ehina bena
etibaha, “Tirama ena obia aiaranai katea-
niani haukia hanona katenamo.”

16Jesu ena 'abi ebamuena etibaha, “Hau
ha tatu rarina 'akina ha ebabaina, ba
maearima bo'okia ebeaunakia.

17 Tatu anianikia teba'orunakia aonai,
ena ta'ara a'l hauna euhuna enuatae
ainakia haukia kehina benakia etibaha,
‘Tomai taba ikoikiai aba te'oru.’

18 'A ia ikoikiai teubo. Ba kori'uaina
hauna ta'ara a'i hauna ehina bena etibaha,
‘Au hanona hano ha akawana, ua buonai
kaeao kaihana. Emu poki hauna kohina
bena, a'i kawahi.’

19 Ha etibaha, ‘Au hanona bariumo
e'u poromakau harau haea akawanakia,
ba aba naeao kabahobonakia, emu poki
hauna kohina bena, a'i kawahi.’

20 Haeamona ha etibaha, ‘Au hanona
bariu mo ahawainibe, buonai a'i kawahi.’

21 “Ta'ara a'i hauna emue emai ena
poki hauna eba'iobina, ba poki hauna
eopuere wairai, ena ta'ara a'i hauna eu-
huna etibaha, ‘Moao biai aiara ibuakiai
mai ikariri 'ekakiai, uraru haukia, kaiti
haukia, 'iau haukia, 'ome haukia koma-
iainakia.’

22 “Ba ta'ara a'i hauna eao aka weiana
ebabaina emue emai ia ehina bena
etibaha, ‘Poki haumu e, ohina benau
akana aba ababaina, ia miati 'ekana mo
a'i ebonu.’

23 Ba poki hauna haeamona ena ta'ara
a'i hauna ehina bena etibaha, ‘Moao aiara
aokiai mai ara pokikiai temiati haukia
komaiainakia, e'u itu katemia bonuna.

24 Au wai nahina benimi. Abeau
'uainakia haukia ha au e'u tatu anianina
ha a'i kateani 'apuana.’”

Koraona Harai 'Uaina Ba Iesu Murinai
Ko'au.

(Mt 10.37, 38)

25 Mako rarina Iesu kipokia teao, ba
ekori kabe ehina benakia etibaha,

26 “Hau ha here'u kemai raninai ia
hamana 'ao hinana, atawana 'ao nahuna,
uaho'abana 'ao haibuna, abomo ia kipona
ena mauri keraona apa'uana hauna au
i'aba'u ai a'i keao.

27 Abomo hau ha kipona ena matiu ibiri
ropo a'i kebuana muri'u a'i kemai hauna
hanona au i'aba'u haunai a'i keao.

28 “Wai ha nonuatae itu ro ‘ena ha
kobakorina raninai, oi komiati 'arana
bita hanona kobahu 'uaina, itu weiana
kobaorena monina aba ketaina, 'ao?

29 Jtu weiana ebabai ramana, hoborona
ebakoroti ia 'ubina a'i kebaorena raninai
kateihana haukia ikoikiai kateiriri aina,

30 kate'abi katetibaha, ‘Hau neiana ena
itu akana ea'li ramana, ia kebaorena
hanona a'i etaina.’

31“Thobona obia 'arana ha pemikiri obia
‘arana ha pehuari bena raninai, pemiati
'uai peraona raona ia ena huari haukia
taha harau haea ai kehore huari haukia
weiakia taha harau rua timai haukia ke-
huari benakia hanona aba ketaina 'ao?

32 A'i ketaina raninai, weia atau'ai
temiaho oho aonai, ena 1uhubeau hauna
ha keuhuna keao, baibua 'abina kater-
obahu aina.

33Thobonaimo wai ha emu taba ikoikiai
a'l kohabonakia raninai, oi hanona au
i'aba'u haumuai a'i koao.

Kikimaru Ena 'Aku’'aku At Me'akauma.
(Mt 5.13; Mk 9.50)

34 “Kijkimaru hanona taba namona, ia
kikimaru 'aku'akuna ke'akauma raninai
aea kahaba'aku mue aihona? .
_35]a hanona hano mai batobato tabakia
ibanamokia tabanai aha'i, ia hanona ka-
hane'ena mo. Mai haiana hauna hanona
ke'iobina.”

15

Ori Ibabataina Mamoe Eka'a 'Akau-
mana.

(Mt 18.12-14)

1 Moni bararo haukia mai aka ki'a
haukia ikoikiai temai Iesu herena aiana
kateona.

2'A Parisea haukia mai Rauhubu poki
haukia hanona teururu tetibaha, “Hau
neiana hanona aka ki'a haukia nia'i
taeanakia mai kipokia 'eka hamonai tiani-
ani.”

3 Weianai Iesu ehore 'abi ibabatai
neiana ehinana ia herekiai e'abi etibaha,

4 “Hau ha wai baiatamiai ena
mamoe hinabu hamomona. Ia hamona
pe'akauma raninai, imabui baria bui

'‘ababani hamomo ‘'eka 'abaeanai pe-
habonakia, ia weiana e'akauma hauna
murinai peao petabuna petabu ahina.

5> Petabu ahina raninai aronai pebuana
mai aonamona,

6 peaocaina ena aiara. Ena hau mai
herenai temiaho haukia pebeaunakia,
patemai herena pehina benakia petibaha,
‘Hamaonamo haeamo, pokina e'u mamoe

e'akauma hauna aba atabu ahina.”
7 Au wai nahina benimi. Ihobonai mo
weia kupai aonamo keapa'ua, pokina neia

ki'a hauna hamona eraona kabe paunai,

ia bero haukia weiakia imabui bariabui
‘ababani hamomo raona kabe a'i tenuatae
aina haukia paukiai aha'i.

Ori Ibabataina Koini E'akauma.

8 “Babi'e ha ena Kina harau haea, ba
hamona peba'akaumana raninai, ramepa
peba'arana, ena itu aona petarona, 'eka
maikoina peiha haraina peaomo petabu
ahina.

9 Petabu ahina raninai, ena hau
mai herenai temiaho haukia pebeau-
nakia, patemai herena, pe'abi petibaha,
‘Hamaonamo, pokina e'u koini hamona
e'akauma hauna aba atabu ahina.’

10 Au wai nahina benimi. Thobonai mo,
ki'a hauna hamona keraona kabe rani-
nai, Tirama ena aneru wairakiai aonamo
keapa'ua.”

Ori Ibabataina Miori Eka'a 'Akaumana.

11 Jesu haeamona etibaha, “Hau ha
nahuna rua.

12 Miori i'irina hamana ehina bena
etibaha, ‘Hama'u e, emu kohu powate-
nakia, au 'eu'u hanona kobena'u.” Weiana
hamana ehore ena kohu ewatenakia ter-
arua herekiai.

13 Wapu baika teao murinai, miori
i'irina ena taba ea'i a'i harai, emikiri
eao hanopaka haeai ha, weia mauri ki'a
obonai ena kohu epapurai 'abaeanakia.

14 Ena kohu ikoikiai ebaorenakia muri-
nai, hano weianai arobo rarina ekara'au,
ia hanona aba neuraru.

15 Ba emikiri eao hano weiana hauna
ha herenai emiaho, hau weiana ehore
euhuna eao aiporo 'ima 'ekanai aiporo
e'imanakia.

16 Mare'a e'ari buonai aiporo ekia ani-
ani harua peani nuana ke'ini hauna erao-
nana, ia tai ha aniani a'i ebena.

17 “Weiana ia eraona raona harai aonai
etibaha, ‘Hama'u hanona mai ena aka
haukia tebo'o, mai ekia aniani harikia, 'a
au neia mare'a keba'arina'u.

18 Au kamikiri kaeao hama'u herena
kahina bena katibaha, Hama'u e, Tirama
wairanai mai oi wairamuai aba aka ki'a.

19 Nahumuai kaeao hanona a'i ketaina,
ia emu aka hauna ha ai kobaona'u.’

20 Weiana emikiri keao hamana herena.
Taearai nika'a oho aonai, hamana atau'ai
mahana eao nahuna nimai eihana eaoko'o
aina ebeau eao nahuna huanai era'una
epauna.

21'A miori etibaha, ‘Hama'u e, Tirama
wairanai mai oi wairamuai aba aka ki'a.
Nahumuai kobaona'u hanona a'i ketaina.’

22 'A hamana hanona ena ta'ara a'i
haukia ehina benakia etibaha, ‘Tomoao,
habuni namoabuna ha tomaiai biaina ka-
tobabatotona, imana kiri'unai rini ha ka-
tohorotina, mai tamaka abomo ha aenai
katobaba'auna.

23 Aniani poromakauna nahu namona
ha katomaiaina katoahu 'arina, kahatatu
kahaonamao.

24 Pokina naha'u neiana hanona e'ari
la emauri mue, e'akauma ia atabu ahi
muena.” Ba aonamo tea'i ramana.

25 “Beraura weianai hau pakana hanona
ua'a umai. Ena mueai, eao itu herenai
hanona hui mai ewa 'urukia eo'o.

26 Ba emikiri ta'ara a'i hauna ha eapa-
rina ebakaina, ‘Weiana taba nirama?’

27 Ta'ara a'i hauna e'abi etibaha, ‘Oi
hatimu aba emai, hamamu ehore ani-
ani poromakauna nahu namona ha eahu
'arina, pokina ia hanona maurina abomo
namona emue etabu ahina.’

28 Hau pakana aona eopuere, ebaki'a a'i
ekatoto. Ba hamana ekarahi eao herena
eba'amena.

29 'A ia hamana ehina bena etibaha,
‘Moihana! Thau nelakla ikoikiai au oi
ta'aramu a'l emu 'abiha a'i abak1 ana. Ia oi
nani nahu ha a'i obena'u, e'u hau kipokia
a'i taonamo.

'A’ nahumu naiana hanona rea
babi'ekia herekiai emu kohu ebaorenakia
hauna, emai aiara raninai omikiri aniani
poromakauna nahu namona oahu 'arina
ia 'euna.’

31 “Hamana etibaha, ‘Naha'u e, oi
hanona rani ikoinai au here'uai omi-
aho, taba neiakia au 'e'u haukia ikoikiai
hanona oi 'eumu.

32 Ja aika hanona kahaonamo, kahaon-
amo ki'a baha, pokina oi hatimu neiana
hanona e'ari haeamona emauri, e'akauma
haeamona hatabu ahina.””

16

Ori Ibabataina Kohu 'Ima Hauna Ki'a
Obona Ena Aotipa.

1 Jesu ehore i'abana haukia ehina be-
nakia etibaha, “Obia hauna ha mai ena
kohu i'imana hauna ha, ba maearima
baika tehore tehinau aina 'ima hauna
hanona ena poki hauna ena kohu ni-
papura ainakia.

2 Ba obia hauna emikiri eaparina emai
ehina bena etibaha, ‘Emu aka aonai
hanona taba ha 'uruna aona, emu bai'ima
akakia koba'iobina'u pokina oi e'u kohu
i'imakiai hanona a'i ketaina.’

3 “Kohu 'ima hauna aonai e'abi etibaha,
‘Au bariu aea kababai aiho? E'u poki
hauna aka neianai aba keba'okona'u,

ka'ani ia a'i mo atabura kanoi ia e'u hau-
maeamo eabu.

4 Au taeara ha aba naraonana aea
kababai aiho. Eu_akai kea'li obona'u
raninai e'u hau balka katehore katea'l
taeana'u ekia ituai.’ ' _

5 Weiana ena poki hauna herenai tea'i
'‘abaea 'val haukia ha ha eaparinakia.
E'uai hauna ebakaina etibaha, ‘Oi e'u poki
hauna herenai oa'i 'abaea hanona bita?’

6 Ia etibaha, ‘Tehoro puoukia hinabu
hamomona.’ Ba 'ima hauna ehina bena
etibaha, ‘Oa'i 'abaea 'uai pepana neiana,
momiati, naia pepai imabui korerena.’

7 Haeamona hau 1baruana ebakaina
etibaha, ‘Oi oa'i 'abaea 'uai hanona bita?’
Ia etlbaha ‘Witi pute taha hamomona.’
Ia ehina bena etibaha, ‘Oa'i 'abaea 'uai,
pepana neiana, momiati, pepai hinabu
‘ababani korerena.’ _

8 “Poki hauna ehore 'ima hauna ena
bai'oi akana ea'i taeana, pokina aka

weiana mai aotipana ebabaina. Bariu
hanopaka neiana haukia ekia aotipa
tehore ea haukia ekia aotipa tetara
haonakia.

9 Au wai nahina benimi, hanopaka ena
obia tabakiai maearima kipokia katobai-
hau, ba wai heremiai kekaobo raninai
miaho banai banai itunai katea'i taeanimi.

10 “Aka papana ha ebabai haraina
hauna kehore aka apauana abomo
kebabai haraina, ba aka papana a'i ebabai
haraina hauna kehore aka apa'uana
abomo a'i kebabai haraina.

11 Hanopaka ena kohu ki'a obokia
a'lT kato'ima harainakia raninai, tai
kehore kupa kohu namokia kebenimi
kato'imanakia?

12 Maearima haeai ekia kohu a'i
kato'ima harainakia raninai, tai kehore
emi kohu tohakia kebenimi?

13 “Ta'ara'i hauna ha poki rua ta'arakia
a'l kea'ina, pokina ha ke'oatana ha
keraona'au aina, 'a ha ke'ini bena ha
kebaoaoaina. Tirama mai kepu rani
hamonai ta'arakia a'i katoa'ina.”

14 Parisea haukia aia weiana teona ran-
inai Iesu tebatae aina, pokina ia hanona
moni 'arikia ti'ari paunai.

15 Tesu ehina benakia etibaha, “Wai
hanona maearima wairakiai kipomi to-
bero na tuho, 'a Tirama hanona wai

* 16:23: (23) 'ao Hades.

aomi e'iobinakia, pokina maearima tiaon-

amo_ai tabakia hanona Tirama nibaoao
ainakia.

Rauhubu Mai Tirama Ena Obia Aiarana.
(Mt 11.12, 13; 5.31, 32; Mk 10.11, 12)

16 “Rauhubu 'abikia mai mahabanai
haukia ekia 'abi hanona teiroro ainakia,
emai mo Ioane Ba'uere Robe hauna ena
raniai. Weiana murinai hanona Tirama
ena obia aiarana pouna namona teiroro
aina, maearima ikoikiai taburakiai taeara
tetabu katetoto.

17 Kupa mai hanopaka kate 'akauma
hanona e'ama’ama ia rauhubu 'abina
puana papana ha a'i ke'akauma 'apua.

18 “Hau ha atawana kebakarahina haea-
mona babi'e mahamahana ha eatawana
hanona nabau hoana ebabaina. Mai
hau ha babi'e ibakarahi eatawana hauna
abomo nabau hoana ebabaina.

Ori Ibabataina Obia Hauna Ha Mai Noi
Ba'ame Hauna Lasaro.

19 “Kepu hauna ha weia habuni
namoabukia ebatotonakia abomo rani
ikoikiai aonamo tatukia ebabai.

20 Ena pa'abi 'akonai hanona uraru
hauna ha enoti atana Lasaro, ia hauna
etua tua obo,

21 ena nuatae hanona kepu hauna ena
itara ai aniani puapuakia ti'eho haukia
ha peani. Waeha temai hauna tuakia
tetemanakia.

22 “Rani emai aonai uraru hauna e'ari
hanona aneru teaoaina Aberahamo here-
nai. Kepu hauna abomo e'ari tehorena.

23 Kepu hauna 'ari 'ekanai* weia ha-
iara rarina 'akina aonai emiaho, ea'a taea
atau'a 'akinai Aberahamo eihana, Lasaro
hanona ia herenai.

24 Ta eapari etibaha, ‘Hama'u Aber-
ahamo e, moaoko'o aina'u, Lasaro
mouhuna imana Kkiri'una beiai mekai-
huna emai maea'u meba'amarina, pokina
au hanona nahalara ki'a baha iruba
neiana aonai.’

25 “Ta Aberahamo e'abi etibaha, ‘Naha'u
e, koraonana emu mauri beraurakiai
ol hanona taba namokia oa'i ia Lasaro
hanona taba ki'a obokia ea'i. 'A bariu ia
hanona niaonamo ia oi hanona nuhaiara.

26 Abonamo aika baiatakai hanona 'oura
rarina 'akina ha nemiaho, neia haukia na
a'l katewahi, naia haukia abomo ha a'i
kemai neia.’

27 “Kepu hauna e'abi etibaha, ‘Hama'u
Aberahamo e, enamo, nanoini'o Lasaro
mouhuna meao hama'u ena itu.

28 Pokina au uaho'aba'u ima weia,
keba' 10b1nak1a ia abokiamo haiara ‘ekana
neiana a'i tememai.’

29 Aberahamo e'abi etibaha, ‘Mose
mai mahabanai haukia hanona weia ia
herekiai aiakia temeona.’

30 'A ia e'abi etibaha, ‘Aha'i, hama'u
Aberahamo e, ia hau ha 'ariai pemikiri
peao herekia raninai aba kateraona kabe.’

31 “Aberahamo e'abi etibaha, ‘Weia
Mose mai mahabanal haukia aiakia a1i
tiona raninai, neia 'ari hauna ha keao
hanona aiana abomo a'i kateona.” ”

17

Kebabehonakia Hauna Keki'a Wairai.
(Mt 18.6, 7, 21, 22; Mk 9.42)

1 Jesu i'abana haukia ehina benakia
etibaha, “Taba maearima kebabehonakia
hanona aba timai, 'a hau weiana
maearima behoai nihorotinakia hauna
ki'ana.

2 Penamo 'akonai iata rarina patetoba
'‘auna 'akuai patekapo uhuna, pokina pa-
pakia neiakia ha a'i mea'i ki'ana.

3 Kipomi kato'ima 'ima harainimi,
uaho'abamu ki'a kebabaina raninai, koao
herena korobe haraina. Ia keraona kabe
raninai, ena ki'a kohina hao.

4 Beraura hamonai rani ‘'abaihau
hamomo heremuai ki'a kebabaina, haea-

mona kemue heremuai rani 'abaihau
hamomo ke'abi ‘Au naraona kabe.” ran-
inai, ena ki'a kohina haonakia.

Ta'ara’'i Hauna Ena Aka. .

> ITuhubeau haukia Obiapaka tehina
bena tetibaha, “Emai a'ikakauma
pobapa'uanakia.”

6 Obiapaka ekia 'abi ebamuena etibaha,
“Pe wai emi a'ikakauma matoha sinapi
uhona papana 'abana raninai matiu ra-
rina neiana patohina bena, bariu mounu

'auni'o moao 'akuai mo'omu hanona aiami
pea'l taeana.

7“Turaonana, wai ha emu ta'ara'i hauna
'‘ani 'a0 mamoe 'ima 'ekanai pemai ran-
inai, pohina bena potibaha, ‘Omai biai
momiati moaniani’?

8 Aha'i, ua a'i po'abi aiho, ia po'abi,
‘E'u aniani kokai'auna koba'oruna, koa'ia'i
harai ko'imana'u, au kaniani e'u arera

kainu kepua murinai, ba oi koaniani emu

arera koinu.’

9 Ehina bena akakia ebabainakia pau-
R&}lll ena ta'ara'i hauna banamona kebena?

a'i.

10 Thobonai wai abomo ehina benimi
akakia ikoikia tobaorenakia raninai
kato'abi katotibaha, ‘Ai hanona ta'ara'i
'abaeamai, emai aka ohina benamai
hauna mo tababai.” ”

Iesu Morumoru Haukia Harau Haea
Ebanamonakia.

11 Jesu taearai eka'a eao lerusalema
aonai, Samaria mai Galilea baihoakiai ek-
abanal

12 Aiara papana ha ai ekatoto aonai,
morumoru haukia harauhaea Kkipokia
tebaitabu ahi. Ia atau'a tainai tekoroti,

13 Tesu teaparina teio aota tetibaha,
“Iesu poki haumu e, moaoko'o ainamai.”

14Tesu eihanakia raninai ehina benakia
etibaha, “Tomoao, robe haukia herekia
haumi katobaihanakia.” Ba tiao herekia
aonai hanona haukia tenamo.

15 Baiatakiai hau hamona hauna eihana
aba enamo hanona emue emai Tirama
ebanamona aiana 'ubi tohanai.

16 Hau weiana Iesu wairanai ekai pehu
ebanamona, ia hanona Samaria hauna.

17'A Tesu ebakaina etibaha, “Haumi ha-
rauhaea tonamo, u? Ia 'ababani hamomo
hanona ae'e?

18 Taba buonai rama haeai hauna
neiana mo emue emai Tirama ebana-
mona?”

19 Tesu Samaria hauna ehina bena
etibaha, “Momikiri moao, emu a'ikakauma
ehore aba ebamaurini'o.”

_ Tirama Ena Obia Aiarana Ena Mai Ran-
ina.
(Mt 24.23-28, 37-41)

20 Parisea haukia baika Iesu tebakaina
tetibaha, “Tirama ena obia aiarana aita
kemai?” Ia ekia 'abi ebamuena etibaha,
“Tirama ena obia aiarana hanona matoha
taba ha nahaihana hauna 'abanai a'i ke-
mai.

21 Hau ha a'i ketibaha, ‘Moihana taba
mo neiana’ 'ao ‘taba mo weiana,” pokina
Tirama ena obia aiarana hanona wai ao-
miai.

22 Jesu i'abana haukia ehina benakia
etibaha, “Rani hanona nimai, emi nuatae
Maearima Nahuna ena beraura ha ha-
mona patoihana, ia mo a'i katoihana.

23 Maearima baika katehina benimi
katetibaha, ‘Tomoihana, hauna neiana.’
'ao ‘Tomoihana, hauna weiana.” Ia a'i
katoao, murikiai a'i katoka'a.

24 Maearima Nahuna ena mai ranina
hanona matoha kupa ne'imare 'abana,
bariu mo kupa abiranai ne'imare abamo
niao kupa maikoina nibaeana.

251a bariu kori 'uaina hanona katebaha-
iara ki'a baha, abomo uru neiana haukia
katebaki'ana.

26 “Thobona Noa ena raniai erama
'abana Maearima Nahuna ena raniai
abomo ua kehoma.

27 Maearima hanona teani ani teinu inu
hau mai babi'e tehawainibe eao mo Noa
aunohi ai etoto, abara etibo tou ekarahi
maearima maikoina tetono ore.

28 T,ota ena raniai abomo uahomana,
maearima hanona teani ani teinu inu
tekawa kawa tebato bato mai itu terobe.

9 Rani weianai Lota Sodoma aiarana
ehabona ekarahi murinai iruba mai
pihara hiabukia kupa 'ubinai te'eho,
maikoikiai teba'ari orenakia.

30 Maearima Nahuna kewaira tina ran-
ina abomo ua kehoma.

31 “Rani weianai, hau ha itu kapenai
raninai ia a'i keriri itu aonai ena kohu a'i
kea'i parenakia, ihobonai mo hau ha umai
raninai ia a'i kemue ena aiara.

321,0ta atawana katoraonana!

33 Hau ha nenuatae ena mauri kea'i
'Inina hanona ena mauri keba'akaumana,
'a ena mauri kene'ena raninai ena mauri
kea'ina.

34 “Au wai nahina benimi, rabi weianai
maearima rua 'ire hamonai kateparua,
hamona kea'i taeana 'abana kehabona.

35 Babi'e rua 'eka hamonai witi iba'iti
'itina piharana katebaherena, ha kea'i
taeana 'abana kehabona.

36 Hau rua umai kateaka, ha kea'i taeana
'abana kehabona.”

37 T'abana haukia tehore tebakaina
tetibaha “Obiapaka e, ae'eai?” Obiapaka
ekia 'abi ebamuena etibaha, “'Ari tabakia
ae'eai hanona po'i abomo weia tito'u.”

18

‘AbiIbabataina Bakai Hauna Mai Wapu.

1 Jesu i'abana haukia 'abi ibabatai ha
ehinana kateraonana rani ikoinai kate
bahuba'ari ia a'i katehau hororo.

2 Etibaha, “Aiara ha aonai bakai hauna
ha emiaho, ia Tirama a'i eta'u aina haea-
mona maearima a'i eraonanakia.

3 Aiara weiana aonai wapu ha abomo
emiaho, rani ikoinai eao bakai hauna
herena enoina etibaha, ‘Mobaraina'u,
e'oatana'u hauna herenai kobaberona.’

4 Rani ehoma'a bakai hauna hanona
eubo taba ha a'i ebabaina, muriai hanona
kipona e'abi etibaha, ‘Au hanona Tirama
a'i nata'u aina abomo maearima a'i narao-
nanakia.

5 Jamo wapu neiana nibaro 'arina'u

paunai ena bakai ibaberona akana
mababaina, a'i memue a'i mebaro
'‘arina'u.” ”

6 Obiapaka etibaha, “Bakai hauna ki'a
obona ena 'abi uruna tomo'ona.

7 Tirama ea'i taeanakia haukia tiapari
rabina tiapari ranina haukia ekia nuatae
a'li kebaberonakia, u? Turaonana a'i ke-
barai noanoanakia, u?

8 Au wai nahina benimi, Tirama kehore
ekia nuatae Lkebabero noanoanakia.
Ia Maearima Nahuna kemal raninai
hanopakai a'ikakauma haukia aba ketabu
ahinakia? Aha'i.”

Parisea Hauna Mai Takiti AT Hauna
Tebahuba'ari.

9 Abomo Iesu 'abi ibabatai neiana ehi-
nana maearima weiakia kipokia ekia aka
bero Tiapa ainakia haeamona maearima
haeai teiha hahanakia haukia herekia.

0 “Hau rua teao Marea Robe aonai
katebahuba'ari, ha Parisea hauna ha moni
bararo hauna.

11 Parisea hauna hanona ekoroti kipona
ahanai ebahuba'ari, ‘Tirama e, au hanona
oi nabanamoni'o, pokina au hanona hau
baika ‘'abakia aha'i, kakikaki haukia,
babai ki'a haukia, nabau haukia 'ao moni
bararo hauna neiana 'abana aha'i.

12 Au hui hamona aonai wapu rua nani
robe, abomo e'u tabu ahi ikoikiai ha-
rauhaea aonai hamomona nabaibeni oi
'eumu.’

13'A moni bararo hauna hanona atau'ai
ekoroti, a'l ea'a taea kupa ia era'u ti'ou
ekuti etibaha, ‘Tirama e, moaoko'o aina'u,
au hanona ki'a hau'u.””

14 Tesu e'abi etibaha, “Au wai nahina
benimi, moni bararo hauna hanona
Tirama wairanai ebero ba ena itu eao,
'a Parisea hauna hanona aha'i. Pokina
kipona ebapa'uana hauna Tirama kehore



Luka 18:15

kebaririna, 'a kipona ebaririna hauna
Tirama kehore kebapa'uana.”

Iesu Miori Papakia Ebanamonakia.

(Mt 19.13-15; Mk 10.13-16)

15 Maearima baika tehore nahukia pa-
pakia teaoainakia Iesu herena ahakiai ke-
hao'au, ia i'abana haukia teihanakia aonai
terikenakia.

6 Ta Iesu hanona miori papakia ea-
parinakia temai herena ba e'abi etibaha,
“Miori papakia hanona au here'u temai
a'li tomo kaiabunakia, pokina Tirama ena
obia aiarana hanona nahomakia haukia
'eukia.

17 'Abi tohana au wai nahina benimi,
hau ha Tirama ena obia aiarana ia'ina
miori papana 'abanai a'i keao raninai, ia
hanona a'i kekatoto 'apua.”

Kepu Hauna Iesu Ohi Te'abi'abi.

(Mt 19.16-30; Mk 10.17-31)

18 Tuda haukia ekia poki hauna ha
Iesu ebakaina etibaha, “Ba'iobi haumu
namomu e, au taba kababaina hanona
mauri banai banai ka'ina?”

19 Tesu e'abi etibaha, “Taba buonai au
namo'u ohinana, tai ha a'i enamo Tirama
mo ikupaiana.

20 Rauhubu aba o'iobina, ‘a'i konabau,
a'lT koahu ahu, a'i kobainao, a'i ko-
hinau bai'oi, hamamu hinamu komariki
ainakia.””

21 Ta e'abi etibaha, “Rauhubu na-
iakia hanona miori'u ai raninai a'ima
harainakia emai mo bariu.”

2 Jesu aia weiana eona raninai ehina
bena etibaha, “Taba hamona okapu aina
hanona neiana. Emu taba ikoikiai kokawa
kawa ainakia monikia uraru haukia kobe-
nakia. Weianai kupa kohuna koa'ina, ba
komai muri'u ai koka'a.”

23'A hau weiana 'abi eona raninai aona
earo'ari pokina ia hanona eobia ki'a baha.

24Tesu hau weiana ena ao aro'ari eihana
ba e'abi etibaha, “Herekiai kepu tebo'o
haukia Tirama ena obia aiaranai kateka-
toto hanona epahihi ki'a baha.

25 Herenai kepu tebo'o hauna Tirama
ena obia aiaranai kekatoto hanona
epahihi ki'a baha ba kamela kopi*
ererenai kekuri banai.”

Aiana teona haukia tebakaina
tetlbaha “Ba tai hanona mauri kea'ina?”

18:25: (25) nira

27 Tesu ekia 'abi ebamuena etibaha,
“Taba katebabaina maearima herekiai a'i
ketaina hauna Tirama herenai hanona
ketaina.”

28 Petero, Iesu ehina bena etibaha, “Ai
hanona emai taba ikoikiai tahabonakia, oi
murimuai taka'a.”

29 Tesu ehina benakia etibaha, “'Abi to-
hana mo au wai nahina benimi, hau ha
ena itu, atawana, uaho'abana, hamana,
hinana 'ao nahuna ehabonakla T1rama
ena obia aiarana paunai,

30 ja hanona bariu rani neianai taba
bo'okia kea'i abomo wairanai rani kemai
aonai hanona mauri banai banai kea'ina.”

Rani Ibaihauna Iesu Ena 'Ari Pouna Ehi-
nana.
(Mt 20.17-19; Mk 10.32-34)

31 Jesu i'abana haukia harauhaea rua
ebakaparenakia haia haiai ehina benakia
etibaha, “Aika hanona bariu kahakara'au
Ierusalema, mahabanai haukia terere-
nakia haukia ikoikiai bariu Maearima
Nahuna herenai katetoha.

32Ta hanona rama haeai haukia imakiai
kateutana, katebapo'ona, kateba opuer-
ena, kate'atotina, kate'atina, mai kateahu
'arina.

33 A wapu ibaihaunai ia hanona
kemikiri mue.

34Jai abana haukia taba neiakia obokia
a'l teobo 'apua. 'Abi weiana anina ebuni
ia herekiai, haeamona a'i te'iobina ia
hanona 'abi tabana nehinana.

Iesu Maha Ki'a Hauna Mahana
Ebano'anakia.
(Mt 20.29-34; Mk 10.46-52)

35 Iesu Ieriko aiaranai aba kekara'au
aonai 'iau hauna ha taeara haianai emiati
ninoi ba'ame,

36 maearima bo'ona teka'a urukia eona,
ba ebakai bakai weiana taba nirama.

37 Tehina bena tetibaha, “Iesu Nasareta
hauna nikabanai.”

38 Tau hauna eapari, “Iesu Davida
Nahuna e, moaoko'o aina'u!”

39 Maearima wairai teka'a haukia
terikena tetibaha, “Oi 'urumu.” 'A ia
hanona eapari aota, “Davida nahuna e,
moaoko'o aina'u!”

40 Tesu ekoroti ehina benakia hau
weiana katemaiaina herena. Ia emai
herena raninai Iesu ia ebakaina etibaha,

41 “Taba nonuatae o0i heremuai
kababaina?” Ia e'abi etibaha, “Obiapaka
e, au e'u nuatae kaiha iha.”

42 Tesu ia ehina bena etibaha, “Mahamu
temeno'a, emu a'ikakauma ehore ebana-
moni'o.”

43 Beronai mo mahana teno'a,
Tirama ebanamona, Iesu murinai eka'a,
maearima ikoinai teihana haukia abomo
Tirama tebanamona.

19

Iesu Mai Sakaio.

1Tesu Ieriko ai ekatoto nikabanai aonai,

2 hau ha weia atana hanona Sakaio,
takiti a'l haukia ekia poki ha, ia hanona
kepu hauna.

3 Ia ena nuatae hanona Iesu keihana,
ia a'l etaina pokina maearima ebo'o ia
hanona eko'o ko'o.

4Ua buonai ebeau 'uai eao matiuai etae
Iesu taeara weianai kekabanai hanona
keihana.

5 Jesu emai 'eka weianai ekarahi rani-
nai ea'a taea eihana ehina bena etibaha,
“Sakaio e. Moriri biai. Bariu rani neianai
au hanona oi emu ituai kamiaho.”

6 Ta beronai eriri b1a1 mai aonamona
Iesu eaoaina ena ituai ea'l taeana.

7Maearima ikoikiai teihana hanona teu-
ruru tetibaha, “Ia hanona aba ki'a hauna
ena bakiai niao.”

8'A Sakaio ekoroti Obiapaka ehina bena
etibaha, “Obiapaka e. Bariu e'u kepu abi-
rana maikoinai uraru haukia kabenakia,
abomo hau ha ena kepu a'i 'abaeana
hanona rani bani ena kepu 'arana kaba-
muena.”

91esu ia ehina bena etibaha, “Bariu rani
neianai bamauri hanona itu neianai aba
ekara'au, pokina hau neiana ia abomo
Aberahamo nahuna.

10 Maearima Nahuna emai ena poki
hanona te'akauma haukia ketabunakia
kebamaurinakia.”

‘Abi Ibabataina Aka Haukia Gold Mon-
ina Tea'ina.

(Mt 25.14-30)
11 Maearima aia weiana tiona aonai 'abi
ibabatai ha ehina benakia pokina ia aba
emai Ierusalema herenai abomo terao-
nana Tirama ena obia aiarana hanona aba
kewaira tina.

12 Ba Iesu etibaha, “Obia hauna ha
eao hanopaka haeai weia ena obia arana
hoana katebena ba kemue.

13 A'i eka'a baha aonai ena ta'ara'i
haukia harauhaea eaparinakia, gold
monikia atakia mina® ha ha ebenakia
etibaha, ‘Moni neiakia hanona katoaka
ainakia keaomo au kamue.’ Ba eka'a.

14"A ena aiara haukia a'i tenuatae aina
ekia iuhubeau baika teuhunakia muri-
nai teao katetibaha, ‘Ai hau naiana a'i

tanuatae aina, emai ob1a aranai a'i keao.’

15 Hau weiana obia 'arana hoana aba
ea'ilna emue emai raninai, ena ta'ara'i
haukia moni ebenakia haukia eapari-
nakia aea teaka aiho hauna ke'iobina.

16 Hau kori 'uaina emai e'abi etibaha,
‘E'u poki haumu e, emu mina hamonai
mina harauhaea atabu ahinakia.’

17 Poki hauna ia ena 'abi ebamuena
etibaha, ‘E'u ta'ara'li haumu namomu e,
obabai harai. Taba papana 'akina ia o'ima
haraina buonai aiara harauhaea ekia obia
haunai koao.’

18 Hau ibaruana emai etibaha, ‘E'u poki
haumu e, emu mina hamona ahanai mina
ima atabu ahinakia.’

19 Poki hauna ehina bena etibaha, ‘Oi
hanona aiara ima ekia obia haunai koao.’

0 Haeamona ta'ara'i hauna ha emai
etibaha, ‘E'u poki haumu e, emu mina
hamona neiana, habuniai a'apana ahore
buni haraina.

21 Au oi ata'u aini'o, pokina oi hanona
hau pahihimu, a'i ohoroti tabana nua'i
parena haeamona a'i obato tabana nuk-
abe hurina.’

22 poki hauna ia ehina bena etibaha,
‘Ta'ara'i haumu ki'a obomu, emu 'abiai
kababakaini'o, oi 0'iobina au hau pahihi'u,
a'l ahorotina tabana na'i parena haea-
mona a'i abatona tabana nakabe hurina.

23 Ba taba buonai e'u mina moni itunai
a'li ohorotina, ba amue hanona ahanai ha

patabu ahina.’

24 Herenai tekoroti haukia ehina be-
nakia etibaha, ‘Ena mina hamona to-
mopuhu boma weiana mina harauhaea
ebabaina hauna tomobena.’

25'A ia te'abi tetibaha, ‘Poki haumu e, ia
mina harauhaea aba imanai.’

26 Fkia 'abi ebamuena etibaha, ‘Au wai
nahina benimi, maearima ha mai ena

19:13: (13) Helene monina, mina hamona hanona aka hauna nawa aihau 'arana 'abana.

taba hauna bo'ona katebena, ia taba aha'i
hauna hanona herenai papana nemiaho
hauna abonamo katea'i obona.

27 Abomo au e'u 'ou haukia, a'i tenuatae,
au a'i kaobia haukia tomaiainakia neia, au
waira'u ai katoahu 'arinakia.” ”

Iesu Ierusalemai Ekara'au Obia Arana
‘Abana.

(Mt 21.1-11; Mk 11.1-11;I0 12.12-19)

28 Jesu 'abi neiakia ehinanakia murikiai
e'uai ainakia Ierusalema teao.

Eka'a eao Betefage mai Betani
aiarakia aba herekiai Olibe oeonai, Iesu
i'abana haukia rua euhunakia,

30 ehina benakia etibaha, “Katoao aiara
wairakai hauna aonai katokatoto, toniki
nahuna ha ua'a tetoba 'auna katoihana,
ahanai hau ha a'l nemia'au 'apua, ka-
torubuna katomaiaina here'u.

1 Hau ha kebakainimi, ‘Taba buonai
naiana torubuna?’ Wai katohina bena,
‘Obiapaka nenuatae aina.” ”

32Euhunakia teao haukia ehina benakia
ihobonai mo tetabu ahina.

33 Toniki nahuna terubuna aonai poki
haukia tebakainakia, “Taba buonai doniki
nahuna torubuna?”

34]a ekia 'abi tebamuena tetibaha, “Obi-
apaka nenuatae aina.”

35 Teaoaina Iesu herena, ekia habuni
toniki nahuna kapenai teabari 'aunakia,
ba Iesu emia'au.

6 Eao aonai maearima ekia habuni
taearai teabarinakia.

7 Teao aiara aba herekiai, taeara
Olibe oeonai eriri 'ekanai ti'abana haukia
ikoikiai mai aonamokia teio Tirama
tebanamona hiabu akakia ebabai teiha
haukia paukiai.

38 Ja tetibaha,

“Aika eka Obia Arana Obiapaka
atanai nimai hauna hamabanamona.
Baibua kupai, nuabina hanona
'ubi 'akinai.”
Sal 118.26

39 Parisea haukia baika mako baiatakiai
Iesu tehina bena tetibaha, “Ba'iobi haumu
e, i'abamu haukia morikenakia temeunu.”

40 Tesu ekia 'abi ebamuena etibaha, “Au
wai nahina benimi, neiakia kateunu rani-
nai pihara kateio.”

Iesu Ierusalema Ehaiaina.
41 Jesu eka'a eao lerusalema herena
tainai mahana eao aiara eihana raninai
ehai aina.

42 Etibaha, “Ierusalema e, bariu rani
neianai emu baibua pokina po'iobina
hanona penamo, 'a mahamu ebuni.

43 Beraura weiana ketaina aonai, oi
emu 'ou haukia 'anoai kekepirimu katekai
kakaiarona, katekori kaiaroni'o, haia haia
ikoikiai katekaiabunakia.

44 Katekaponi'o koao 'ano tohanai oi mai

nahumu emu pihia aonai temiaho haukia
maikoinai kate'ari ore, pihara ha a'i kate-
habona pihara ha ahanai pokina Tirama
kemai heremu beraurana a'i o'iobina.”

Iesu Kawakawa Haukia Marea Robe
Aona Eu'u Ahinakia.
(Mt 21.12-17; Mk 11.15-19; Io 2.13-22)

45> Ba Iesu Marea Robe aonai ekatoto,
weia tikawakawa haukia euu ahi ra-

manakia,

46 Fhina benakia etibaha, “Aba Puka
Robenai ererena, ‘E'u itu hanona
bahuba'ari itunai keao’, ia wai hanona
kakikaki haukia ekia paparo'ai tubaona.”

47 Rani ikoinai Iesu Marea Robe
aonai eba'iobi, 'a robe haukia apa'uakia
rauhubu poki haukia mai aiara obia
haukia kipokia taearana tetabuna Iesu

kateahu 'arina.
48 Taeara ha a'i tetabu ahina taba kate-
babaina pokina maearima hanona ia mo

ena 'abi ai tearuru reana.

20

Iesu Tebakaina Hiabu Ae'eai Ea'ina.
(Mt 21.23-27; Mk 11.27-33)

1Rani ha Iesu hanona Marea Robe aonai
maearima eba'iobinakia mai pou na-

mona eiroro aina, robe haukia apa'uakia
rauhubu poki haukia mai aiara haukia
apa'uakia kipokia tebahamomo tekara'au
teao Iesu herena.

2 Tehina bena tetibaha, “Mohina
benamai, bero tabanai aka neiakia
nubabainakia, tai bero neiana ebeni'o?”

3 Iesu ekia 'abi ebamuena etibaha, “Au
abomo wai kabakainimi, katohina bena'u.

4Joane ena ba'uere robe hanona kupai
emai 'ao maearima herekiai emai?”

5 Kipokia baiatakiai te'abi'abi aina

tetibaha, “Kaha'abi ‘kupai emai,’ ran-
inai ia Kke'abi, ‘Aehoma buonai a'i
toa'ikakaumana?’

6 ‘A kahatibaha, ‘Maearima_ herekiai
emai,’” raninai maearima neiakia piharai

kateahunaka, pokina ia te'abi, ‘Toane
hanona mahabanai hauna.””

7Tesu ena 'abi tebamuena tetibaha, “Ai
a'i ta'iobina ae'eai emai.”

8 Jesu ehina benakia etibaha, “Au
abomo wai a'i kahina benimi, taba neiakia
tai ena beroai nababainakia.”

‘Abi Ibabataina Bine Haharua I'imana
Haukia Ki'a Obokia.
(Mt 21.33-46; Mk 12.1-12)

9Balesu 'abiibabatai neianai maearima
ehina benakia etibaha, “Hau ha bine ha-
haruana ebatona, biraura haukia baika
ea'inakia kate'imana, 'a ia hanona ekaobo
rani homa'ana hanopaka haeai emiaho.

10 Bine buana ibararona ranina etaina,
poki hauna ena ta'ara'i hauna ha euhuna
eao haharua i'imana haukia herekiai
bine buakia baika katebena. 'A bai'ima
haukia tehore ta'ara'i hauna teahuna
imana 'abaeana teuhuna emue.

11Haeamona ena ta'ara'i hauna haeai ha
euhuna, ia bai'ima haukia aka hamomona
mo tebabaina, teahuna tebahaumaeana
imana 'abaeana teuhuna emue.

12 Thaihauna euhuna, 'a bai'ima haukia
tehore tebamani'ana teu'u ahina.

13 Weiana haharua poki hauna etibaha,
‘Tabamo kababaina? Au Naha'u tohana,
e'uraona'au kauhuna keao hanona pa'e ia
aba katemariki aina.’

14'A haharua i'imana haukia ia teihana
raninai te'abi'abi aina tetibaha, ‘Neiana
hanona haharua poki hauna nahuna,
hamahu 'arina, haharua hanona aika 'eu-
kai keao.’

15 Temikiri teberi ahina haharua kape-
nai teahu 'arina.

Ba haharua poki hauna taba kebabaina
haharua i'imana haukia herekiai?

16 Ta hanona kemai haharua i'imana
haukia weiakia keahu 'arinakia haharua
hanona maearima haeai kebenakia.”
Maearima _'abi welana teona raninai
tetibaha, “Neiana ua a'i pehoma.”

17Tesu elha ini 'ininakia ba ebakainakia
etibaha, “Puka Robenai tererena 'abina
anina hanona taba?
‘Itu ibakorina haukia
tebaoao aina piharana hanona

aba itu ibua 'inina piharanai*

eao.
Sal 118.22

* 20:17: (17) Itu puapuana piharana.

18 Hau ha ke'eho pihara weiana ahanai
hanona keahu ahu hurina, 'a pihara
weiana ke'eho hau ha ahanai hanona
hau weiana ke'iti 'iti obo matoha apuroro
'‘abana.”

19 Rani weianai rauhubu poki haukia
mai robe haukia apa'uakia taeara tetabu
Iesu katebirina, pokina ‘'abi ibabatai
hanona ia mo ahakiai ehinana, ia

maearima teta'u ainakia buonai a'i
etainakia.

Takiti Baibeni Bakai bakaina.
(Mt 22.15-22; Mk 12.13-17)

20 Tesu teiha 'inina, 'abi bai'oi haukia
baika teuhunakia katebakai bai'oina ma-
toha bero haukia 'abakia. Ena 'abiai
hanona katea'ina, rauhubu mai hiabu
haukia imakiai kateutana

Weiana bai'oi haukia tebakaina
tetibaha, “Ba'iobi haumu e, ai ta'iobina oi
emu ba'iobi mai emu 'abi hanona tebero
ki'a baha, maearima ekia hoahoa hanona
oi a'li nuraonanakia, 'a Tirama ena 'abi
tohana taearanai nuba'iobi harainamai.

22 Aj takiti monina obia arana katabena
hanona ebero 'ao aha'i?”

23'A Tesu ekia bai'oi weiana hanona aba
e'1ob1na, ba ehina benakia etibaha,

24 “Moni ha tomobaihana'u. Tai
aubaubana mai ta1 atana?” Ia te'abi,
“Obia 'arana 'euna.”

25 JTesu ehina benakia etibaha, “Obia

'arana 'euna hanona Obia 'arana kato-
bena, 'a Tirama 'euna hanona Tirama ka-
tobena.”

26 Maearima wairakiai ena 'abiai kate-
barewana hanona a'i etainakia, ia ena
'abiai mo teta'uta'u huri, 'abi ha a'i tehina
‘apuana.

‘Ariai Mikiri Mue Bakai bakaina.
(Mt 22.23-33; Mk 12.18-27)

27 Sadukea haukia baika weiakia 'ariai
mikiri mue a'i tibatohana haukia temai
Iesu herena tebakaina tetibaha,

28 “Ba'iobi haumu e, Mose eka
rauhubu na erere aihona, hau ha ke'ari
atawana kemiaho nahuna aha'i raninai
ia uaho'abana kehore wapu keatawana,
miori katebarama e'ari hauna 'euna.

29 Weiana uaho'aba 'abaihau hamomo
temiaho, pakana babi'e ha eatawana
nahuna aha i aonai e'ari.

30 Ibaruana wapu weiana eatawana ba
e'ari,

31 jbaihauna abomo wapu weiana
eatawana, ba taeara hamonaimo haukia
'abaihau hamomo teatawana nahukia
aha'i te'ari.

32 Muri 'akinai babi'e weiana abomo
e'ari.

33 Ba mikiri mue raninai babi'e weiana
hanona tai atawanai Kkeao, pokina
ia haukia ‘'abaihau hamomo ikoikiai
teatawana.”

34 Jesu ia ehina benakia etibaha,
“Hanopaka neiana haukia hanona
ikoikiai tihawainibe.

35 'A hanopaka weiana haukia 'ariai
katemikiri mue haukia hanona a'i kate-
hawainibe.

36 Ia a'i kate'ari mue, pokina ia hanona
aneru ihobokia abomo aba 'ariai temikiri
mue Tirama nahunai kateao.

37 'Ariai mikiri mue 'abina hanona
Mose abomo ebaihana matiu 'ini'inina
arabuna e'ara orina aonai. Ia Obiapaka
e'uahina Aberahamo ena Tirama, Isako
ena Tirama, Iakobo ena Tirama.

38 Ta hanona 'ari haukia ekia Tiramana
aha'i, 'a mauri haukia ekia Tiramana,
pokina Ia aonai maearima ikoikai na-
hamauri.”

39 Jesu ena 'abi teona raninai rauhubu
poki haukia baika te'abi tetibaha, “Ba'iobi
haumu e, 'abi tohana mo naiana.”

40 Weiana murinai ibakaina tebaoao
aina.

Keriso Ebakai bakai ainakia.
(Mt 22.41-46; Mk 12.35-37)

41 Tesu ehore maearima ebakainakia
etibaha, “Aeahoma buonai maearima
ti'abi Keriso hanona Davida nahuna?

42 Davida kipona Salamo pukanai e'abi,
‘Obiapaka hanona e'u Obia
ehina bena etibaha,

[tipa'u tainai momiati,
43 keaomo oi emu 'ou haukia
ikoikiai oi 'apumu iehe'auna
tabanai kabaonakia.’
Sal 110.1
44 Neiana Davida ehore ia Obiana ehinana

ba aea homana1 mo Keriso hanona Davida
nahuna?”

Rauhubu Poki Haukia Kate'ima 'ima
Harainakia.
(Mt 23.1-36; Mk 12.38-40)
45 Maearima ikoinai tibahu aonai, Iesu
1'abana haukia ehina benakia etibaha,

46 “Rauhubu poki haukia herekiai
kato'ima harainimi, ekia nuatae hanona
habuni homa'akia katebatoto katekaoao
kaoao, mai kawakawa 'ekakiai maearima
ia kateba namonakia, haeamona mareai
mali tatu 'ekakiai imia'au 'ekakia namokiai
mo katemia'au.

47 Wapu ekia itu tiani
maearima ia kateihanakia paunai
ekia bahuba'ari Tibahoma'anakia.
Maearima wuahomakia haukia puma
rarina katea'ina.”

'‘aunakia,

21

Wapu Ena Baibeni.
(Mk 12.41-44)

1Tesu mahana eao kepu herekia tebo'o
haukia ekia baibeni marea monina iutana
mauana aonai teuta eihanakia.

2 Abomo wapu uraruna ha ena toea
papakia rua eutanakia eihana.

3 Tesu e'abi etibaha, “Abi tohana au
wai nahina benimi, wapu uraruna neiana
euta tabana eapa'ua ba ikoikiai.

4 Maearima neiakia ikoikiai ekia obiai
baibeni tabakia papakia tehoroti, 'a wapu

neiana ena uraruai kemiaho aina tabana
maikoina ehorotina.

Iesu Marea Robe Kerabu Taina Pouna
Ehinana.
(Mt 24.1, 2; Mk 13.1, 2)

5 T'abana haukia baika marea robe
terobahu aina ena nuabi piharakia
namoabukiai mai baibeni Tirama tebena
tabakiai tebabaina. 'A Iesu e'abi etibaha,

6 “Bariu toiha tabakia neiakia rani ke-
mai aonai pihara ha pihara ha ahanai a'i
kemiaho maikoinai kateruru ore.”

Kato'ima Harainimi, Ia Kate'oatanimi.
(Mt 24.3-14; Mk 13.3-13)

7 Tebakaina tetibaha, “Ba'iobi haumu
e, aita raninai taba neiakia katerama?
Abomo katerama ranina mai hoana
hanona taba?”

8 Jesu e'abi etibaha, “Kato'ima harain-
imi, a'i teme'oinimi, weiana maearima
bo'ona au ata'uai katemai kate'abi, ‘Hauna
neiana Au,” haeamona ‘Rani aba herekai,’
hanona murikiai a'i kato'au.

9 Huari mai 'au urukia kato'o hanona a'i
katota'u, taba neiakia hanona katerama
'uai, 'a puana hanona wairai.”

10 Haeamona ia ehina benakia etibaha,
“Hanopaka ha kemikiri hanopaka ha ke-
huarina, itubu ha kemikiri itubu ha ke-
huarina.

11 'Eka haeai haeai kanokau apa'uakia,
arobo, mai inawa ki'a obokia katerama,
abomo ta'u tabakia mai hoa rarikia kupai
katerama.

12 “’A taba neiakia ikoikiai a'i katerama
baha aonai, au ata'u paunai katea'inimi
haeamona katebapo'onimi ba kateaoain-
imi mareai mai wapura 'ekakiai katehoro-
tinimi, abomo kateberinimi kateaoainimi
obia mai kabamani haukia wairakiai.

13 Ta rani neiana hanona wai Pou Na-
mona katohinana herekiai ranina.

14 Aea katobakai aiho paunai, aomi a'i
katearo 'ari.

15 Pokina Au kahore aobero ‘'abikia
kabenimi, weiana emi 'ou haukia kateba-
muenakla ao katebuniai ainakia hanona
a'l ketaina.

16 “Hamami, hinami, uaho'abami, ha-
tia'ami, mai emi hau katehore katehina hi-
nainimi, abomo wai baika kateahu 'arin-
imi.

17 Maearima ikoikiai kate'oatanimi au
pau'uai.

18'A aramiai bui ha hamona a'i keki'a.

19 Emi bapahihiai wai emi mauri ka-
toa'inakia.

Iesu Ierusalema Kateahu 'Iti'itina
Pouna Ehinana.
(Mt 24.15-21; Mk 13.14-19)

20 ““A huari haukia Ierusalema katekori
kaiarona katoihanakia raninai, aba
kato'iobina ena pua ranina aba herekai.

21 Ba weiakia Iudea ai temiaho haukia
katebeau kobio kateao, weiakia aiara
apa'uana aonai haukia katekarahi ma-
hanai, weiakia mahanai haukia aiara
apa'uanai a'i katekatoto.

22 Pokina rani neiakia hanona haiara
ranikia taba ikoikiai Puka Robenai terer-
enakia haukia ibatohakia.

23 'A rani weiakia aokiai babi'e mai nu-
akia abomo nahukia 'oru'orukia babi'ekia
herekia hanona keki'a ki'a baha, haiara
rarina 'akina hano ahanai kerama abomo
Tirama ena opuere Kkeriri maearima
neiakia ahakiai.

24 Ta baika kareba mahanai kate'ari, ba
baika katea'li maurinakia kateaoa1nak1a
hanopaka haeai haeai aokiai wapura
haukiai kateao, rama haea haukia hanona

Ierusalema katebaripu ripuna keaomo
ekia rani Tirama e'uahina hauna ketaina.

Maearima Nahuna Kemai Ranina.
(Mt 24.29-31; Mk 13.24-27)
25 “Beraura, nawa, mai bihiu aokiai
hoa katerama mai 'aku roio mai harapuni
urukiai hanopaka haukia ikoikiai aokia

kearo 'ari abomo nuakia ketae.

26 Hanopakai taba kerama hauna
kate'imana aonai maearima kateta'u
aokia katerea, pokina kupai hiabu tabakia
kateibiu ibiu.

27 Rani weianai maearima hanona
Maearima Nahuna kateihana ‘'auhao
ahanal kemai mai hiabuna mai nuabina.

28'A taba neiakia katea'i ramana raninai
katokoroti arami katoa'i taeana, pokina

ibamaurimi aba niherekai.”

Kuropou Matiunai 'Iobi Kaha'ina.
(Mt 24.32-35; Mk 13.28-31)

29 Ba Iesu 'abi ibabatai neiana ehina
benakia etibaha, “Kuropou mai matiu
ikoikiai katoihanakia.

30 Raukia hubu hubukia katekarahi ka-
toihanakia raninai kato'iobina hioro aba
herekai. ] ]

31 Ba ihobonaimo wai abomimo taba

neiakia katerama katoihanakia raninai,
kato'iobina Tirama ena obia aiarana
hanona aba herekai.
32 “Abi tohana au wai nahina ben-
imi, uru neiana maearimakia a'i kate'ari
ore baha aonai taba neiakia ikoikiai kat-
erama.

33 Kupa mai hanopaka kate'akauma, 'a

e'u 'abi hanona a'i ke'akauma 'apua.

Tesu I ‘abana Haukia Ehina benakia
Kate'ima 'ima Haralnakla

34 “Kipomi kato'ima 'ima harainimi. Tat-
uaiinuinuai abomo hanopaka ena aoaniai
aomi a'i mebareana marikina, rani kemai
hanona aba herekai matoha rio 'abana, a'i
mebata'u ta'u hurinimi.

35Rani weiana kemai hanona maearima
ikoikiai hanopakai temiaho haukia
ahakiai.

36 Rani ikoinai katobai'ima abomo ka-
tobahuba'ari, weianai katotabura taba
neiakia 1k01k1a1 katerama haukia herekiai
katokapare Maearima Nahuna wairanai
katokoroti.”

37 Tesu rani weiakiai mararani hanona
marea robe aonai eba'iobi, 'a rabirabi
hanona ekarahi eao Olibe oeonai rabi
maikoina weia emiaho.

38 Raurani amarikiai maearima ikoikiai
teao marea robe aonai aiana kateona.

22

Iesu Ena ‘Ari Taearana Tetabuna.

(Mt 26.1-5, 14-16; Mk 14.1-2, 10-11; Io
11.45-53)

1 Parawa ibakupu aha'i tatuna berau-
rana teaparina Kabanai tatuna hanona
aba niherekai.

2 Robe haukia apa'uakia mai rauhubu
poki haukia Iesu iahu 'arina taearana
tetabu iamo maearima teta'u ainakia.

3 Satani ehore Iuda Kariote hauna Iesu
i'?btana haukia harauhaea rua ha aonai
etoto.

4 Tuda eao robe haukia apauakia mai
marea robe te'imana poki haukia kipokia
teroba ahu Iesu aea kehinahinai aihona.

5 Ja aokia enamo, ba te'abi'uai moni
katebena.

6 Tuda ekia 'abi ea'i taeana, taeara etabu
rani namona tabanai to'u aha'i aonai
imakiai keutana.

I'abana Haukia Rua Kabanai Anianina
Teba'oruna.

(Mt 26.17-25; Mk 14.12-21; Io 13.21-30)

7 Parawa ibakupu aha'i tatuna wa-
puna etaina hanona Kabanai banamo
mamoekia kateahu 'arinakia ranina.

8Jesu Petero mai Ioane euhunakia e'abi
etibaha, “Tomoao eka Kabanai anianina
aika kahani hauna katoa'ia'i haraina.”

9 Terarua tehina bena tetibaha, “Nonu-
atae ae'eai kata'ia'i haraina.”

0 JTa ehina benakia etibaha, “Aiara
apa'uanai katokatoto aonai hau ha puou
mai beina aronai kebuana katoihana,
murinai katoao ketoto itunai katokatoto.

11Weiana itu poki hauna katohina bena,
‘Ba'iobi hauna ninoini'o, baki ikaihurina
hanona ae'e ai. Weia au maii'aba'uhaukia
kipokia emai Kabanai tatuna anianina
katana.’

12Ta kehore ikaihuri apa'uana 'ubiai aba
iba'oru hauna kebaihanimi, weia aniani
katoa'ia'i haraina.”

13 Terarua tekaobo teao Iesu ehina be-
nakia tabakia ikoinai ihobona tohanai
tetabu ahinakia, weia Kabanai tatuna ani-
anina tea'ia'i harama

Obiapaka Ena Anito'u Robe Orena.
25)(Mt 26.26-30; Mk 14.22-26; 1Kr 11.23-

14 Beraura hoana etaina Iesu ena
iuhubeau haukia kipokia aniani 'ekanai
temiati.

15 Ta ehina benakia, etibaha, “Au eu
nuatae tohana hanona Kabanai tatuna
anianina neiana kipokia kahaniani oioi
'uaina ba kateba haiarana'u.

6 Pokina au wai nahina beninimi, Au
hanona neiana a'i kani muena keaomo
anina tohana Tirama ena obia aiaranai
ketohana.”

17 Ba 'ere ha ea'ina ebanamona e'abi
etibaha, “Neiana tomoa'ina ikoimiai to-
moinu.

18 Pokina au wai nahina benimi, bine
buana beina a'i kainu mue barlu keaomo
Tirama ena obia alarana kemai.”

19 Parawa ha ea'ina ebanamona haea-
mona ehobina ebenakia e'abi etibaha,
“Neiana hanona au hau'u, wai pau-
miai nabaibeni. Neiana katobabaina au
iraona'u.”

20 Taeara ihobonaimo teaniani murinai
ia 'ere ha ea'ina ehina benakia etibaha,
“Ere neiana hanona baibua mahama-
hana ibatohana hoana au aruaru'u ai, wai
paumiai kekiki oioi.

_ 21 Ta au hinahinau kehinahina hauna
imana abomo neia au ima'u kipokia ani-
ani 'ekanai.

22 'Abi tohana Maearima Nahuna
hanona keao Tirama ena raona ihobona,
'a hau weiana kehinahina hauna ki'ana
herenai ki'a rarina kerama.”

23 Ta kipokia ha ha tebakai bakai
baiatakiai, tai hanona aka weiana ke-
babaina.

I'abana Haukia Tebaihara tae Tai
Keapa'ua.

24 T'abana haukia kipokia baiatakiai
tebaihara tae tai hanona keapa'ua.

25 Tesu ehina benakia etibaha, “Rama
haeai obia arana haukia hanona ekia
maearima Tiobia ainakia, ekia nu-
atae weiakia ekia iha 'ini ba'anai

temiaho haukia hanona kateaparinakia

ia maearima namokia.

26 'A wai heremiai hanona ua a'i ke-
homa, keapa'ua baiatamiai hauna hanona
aona mebamiorina, ne'uai ainimi hauna
hanona matoha barai barai akana ni-
babaina hauna 'abana.

27 Tai hanona eapa'ua, weiana aniani
‘ekanai nemia'au hauna 'ao barai barai
akana nibabaina hauna? Weiana amam
'‘ekanai nemiati hauna hanona eapa'ua.

Ia au wai baiatamiai hanona barai barai
akana nibabaina haunai naeao.

8 “Wai hanona au kipokia hamiaho
haeamo baihobo ikoikiai aokiai.

29 Hama'u hiabu ebena'u ena 'eka
ka'imana, ihobonai mo bariu Au hiabu
kabemml e'u 'eka kato'imana.

30 Weiana e'u obia aiaranai wai hanona
e'u aniani 'ekanai katoaniani katoinuinu,
haeamona obia imia'aunai katomia'au Is—
araela itubuna harauhaea rua i'imana
haumiai katoao.

Iesu Petero Ia Kebuniaina ‘Abina Ehina
'Uaina.
(Mt 26.31-35; Mk 14.27-31; Io 13.36-38)

31 “Simona e, Simona e, Satani aba
enoinoi ikoimiai kebarobonimi kehobon-
imi ihobona witi 'abana.

32 Tamo Simona au aba ahamuai
abahuba'ari emu a'ikakauma a'i me'eho,
ba oi koraona kabe raninai uaho 'abamu
abokiamo koba taburanakia.”

33 Petero ehore Iesu ehina bena etibaha,
“Obiapaka e, au aba aba'oru oi ka'abani'o
kahaeao kahawapura 'ao kaha'ari.”

34 Jesu ena 'abi ebamuena etibaha, “Pe-
tero e, au oi nahina beni'o, bariu rabi
neianai kokoro'u a'i ke'arara baha aonai,
oi rani aihau au kobuniaina'u, au a'i
o'iobina'u na kohoma.”

Iesu E'abi Imakiai Taba Hauna
Katea'ina.

35]esu ehorei'abana haukia ebakainakia
etibaha, “Uainai auhu ahinimi, toao
mahoa ihiuaihiua, mahoa mai tamaka
aha'lt toka'a raninai taba ha heremiai
tokapu, 'ao?” Ia te'abi tetibaha, “Aha'i.”

36 Ja ehina benakia etibaha, “'A bariu
tai mahoa ihiuaihiua herenal hanona
kea'ina, mahoa abomo kea'ina, mai tai
kareba herena aha'i hauna ena habuni
kekawa kawa aina moninai kareba ha
kekawana.

37 Pokina au wai nahina benimi, ter-
erena ‘Kakikaki haunai tebaona,” 'abina
neiana hanona au here'uai ketohana, taba
tererena au aha'uai hauna ibatohana ran-
ina aba nimai.’

38 I'abana haukia te'abi tetibaha, “Obi-
apaka e, moihana kareba rua neiakia.”
Weiana ia ehina benakia, “Abetaina.”

Iesu Getesemane ai Ebahuba’ari.
(Mt 26.36-46; Mk 14.32-42)

39 Tesu nibabai babai bena ihobonai
ekarahi Olibe oeona eao, i'abana haukia ia
murinai teao.

40 'Eka weianai tekara'au raninai ia
ehina benakia etibaha, “Tomobahuba'ari
baihobo aonai a'i tomototo.”

41 Herekiai ekaobo Dbaiatakia ena
homa'a matoha pihara ha pahakapona
peao pe'eho ihobonai weia ekaipehu
ebahuba'ari.

42 F'abi etibaha, “Hama'u e, konuatae
raninai haiara 'erena neiana here'uai
koa'i obona, iamo au e'u nuataeai aha'i, 'a
oi emu nuatae mobabaina.”

43 Ba aneru ha kupai emai ia herenai
ewaira tina, ebataburana.

44 Aona earo'ari, ebahuba'ari haeamona
ebahuba'ari tabura tabura, maorona
te'eho 'anoai ihobona aruaru kokoma'akia
'abana.

45 Ena bahuba'ari murinai emikiri eao
i'abana haukia herekia, aoko'oai aba
temahe harai buonai parua reakia etabu
ahinakia.

46 Ehina benakia etibaha, “Taba buonai
tuparua? Tomono'a, tomobahuba'ari bai-
hobo aonai a'i tomototo marikina.”

Iesu Tea'i 'Inina.
(Mt 26.47-56; Mk 14.43-50; Io 18.3-11)

47 Jesu ni'abi_oho mo_ aonai i'abana
harauhaea rua haukia 'abakia ha atana
Iuda to'u rarina e'uai ainakia temai, ba
ekahaha Iesu herena eao kepauna.

48'A Jesu ehore Iuda ehina bena etibaha,
“Oi hanona baipauai Maearima Nahuna
nohinahinaina, u?”

49 Weiakia herenai tekoroti haukia

taba kerama hauna te'iobina aonai te'abi
tetibaha, “Obiapaka e, karebai tamaha-

ranakia, u?”

50 Ba 'abakia ha robe haukia 'arakiai
hauna ena ta'ara a'i hauna haiana itipana
ehara obona.

51'A Tesu e'abi etibaha, “Naiana mepua.”

Ba ia ehore hau weiana haiana ea'i
'apuana ebanamona.

52 Jesu ehore robe haukia apa'uakia

marea_robe 'ima haukia mai aiara hau
apa'uakia temai ia katea'ina haukia ehina

benakia etibaha, “Mai karebami mai
pura’ami tomai matoha bainao hauna ka-
toa'ina 'abana, u?

53 Rani ikoinai au hanona wai kipokia
marea robe aonai, iamo wai a'i toa'i 'in-
ina'u. 'A bariu rani neiana hanona wai
emi rani, wapura ena hiabu ranina.”

Petero Iesu Ebuniai aina.
(Mt 26.57,58, 69-75; Mk 14.53, 54, 66-72;
Io 18.12-18, 25-27)

54 Ta tehore Iesu tea'ina tebaka'ana
teaoalna robe haukia 'arakiai hauna ena
ituai, 'a Petero hanona murikiai eao ia mo
mai balatakla

55 Baika tehore ara aona ibuanai iruba
teba'arana ba temia kakaiarona, Petero
abomo weia baiatakia emiati.

56 Ba ta'ara a'i uahona ha iruba eanai
Petero emiati eihana, eiha iha haraina
e'abi etibaha, “Hau neiana hanona Iesu
'abana ha.”

S7'A Petero ebuniai etibaha, “Uaho e, au
ia a i a'iobina.”

8 Rani a'i ehoma'a aonai, hau ha ia
e1hana e'abi etibaha, “Oi abomo '‘abakia
ha.” Petero e'abi etibaha, “Hau e, au
hanona aha'i.”

59 Beraura hoana ha eao 'abana hau ha
ia eihana ba e'abi tabura etibaha, “'Abi
tohana hau neiana abomo ia 'abana ha,
pokina ia abomo Galilea hauna.”

60 Ba Petero e'abi etibaha, “Hau e, au a'i
a'iobina oi taba robana nuahuna.” Ni'abi
oho mo aonai kokoro'u e'arara.

61 Weiana Obiapaka eiha kabe Petero
eihana. Ba Petero ehore Obiapaka ena 'abi
ehinana hauna eraona tinana, “Oi bariu
rani neianai kokoro'u a'i ke'arara baha
aonai au rani aihau kobuniai aina'u.”

2 Weiana Petero ekarahi eao atapakai
ehai ki'a.

Iesu Tebapo'ona.
(Mt 26.67, 68; Mk 14.65)

63 Hau weiakia Iesu tea'i 'inina haukia
tebatae aina.

64 Mahana te'apa abunakia te'atina ba
tebakaina tetibaha, “Mohina benamai.
Tai oi e'atini'o?”

65 Abomo 'abi ki'a obokia bo'ona herenai
tehinanakia.

Iesu Bakai Te'imana Haukia Wairakiai
Ekoroti.
(Mt 26.59-66; Mk 14.55-64; Io 18.19-24)

66 Erani aonai aiara hau apa'uakia,
robe haukia apa'uakia, mai rauhubu poki
haukia kipokia teto'u ba Iesu temaiaina
bakai apa'uana weiana wairakiai.

67 Bakai apa'uana haukia tebakaina
tetibaha, “Mohina benamai. Oi hanona
Keriso, 'ao?” 'A Iesu ia ehina benakia
etibaha, “Pahina benimi hanona a'i pato-
batohana'u.

68 Abomo pabakainimi hanona a'i pato-
bamuena.

691a bariu rani neiana keaoaina hanona
Maearima Nahuna hiabu Tiramana
imana itipana tainai kemiati.”

70 Ta ikoikiai tebakaina tetibaha, “Ba oi
hanona Tirama Nahuna, u?” Weiana Iesu
ia ehina benakia etibaha, “'E, aba tu'abi
mo naia.”

71 Ba ia te'abi tetibaha, “Taba buonai
hinau 'abikia nahatabunakia? Aika aba ia
kipona pinanai Tirama nia'i ki'ana aiana
haona.”

23

Iesu Pilato Wairanai.
38)(Mt 27.1, 2, 11-14; Mk 15.1-5; Io 18.28-

1 Weiana bakai apa'uana haukia
maikoina temikiri Iesu teaoaina Pilato
herena.

2 Weia ena beho 'abikia tea'i ramana
tetibaha, “Hau neiana tatabu ahina emai
hanopaka maearimakia aokia niana aiara
niba'uri 'urina mai obia arana here-
nai takiti katabaibeni hauna nikaiabuna,
abomo kipona ni'abi ia hanona Keriso,
obia arana.”

3 Ba Pilato ehore Iesu ebakaina etibaha,
“0O1 hanona Iuda haukia ekia obia arana,
u?” Ia ena 'abi ebamuena etibaha,
“’Abimo naiana aba nohinana.”

4 Pilato ehore robe haukia apa'uakia
mai to'u haukia ehina benakia etibaha,
“Au hau neiana herenai beho ha a'i atabu
ahina.”

5 Ia te'abi tabura tetibaha, “Ena ba'iobi
'abikiai Iuda maearimakia aba eba'uri
'urinakia, weia Galilea ai ea'i ramana
emai mo aba 'eka neianai ekara'au.”

6 Pilato 'abi weiana 'uruna eona hanona
'ebakai bakai hau neiana Galilea hauna
ao.

7 Pilato e'iobina Iesu hanona Heroda
ena iha'ini ba'anai buonai euhuna
teaoaina Heroda herena, rani weianai
Heroda abomo weia Ierusalema ai.

Iesu Heroda Wairanai.
8 Heroda Iesu elhana raninai aona en-
amo ki'a pokina aba wa'i baha 'akinai Iesu

pouna eona, enuatae ia peihana abomo
ena nuatae Iesu hoa baika pebabai pei-
hanakia.

9 Ua buonai 'abi bo'okiai ebakaina, 'a
Iesu ia ena 'abi ha a'i ebamuena.

10 Robe haukia apa'uakia mai rauhubu
poki haukia weia tekoroti te'abi pahihi
herenai.

11 Ba Heroda mai ena huari haukia
kipokia Iesu tebapo'ona, 'abi ki'a obokia
haeai haeai tehina murinai, obia habun-
ina ha tebabatotona, haeamona temue
ama teaoaina Pilato herena.

2 Rani weianai Heroda mai Pilato
hanona tebaihau, ia 'uainai terarua
hanona tebai'oata.

__Pilato Ehina benakia Iesu Kateahu
arina.

(Mt 27.15-26; Mk 15.6-15; Io 18.39—
19.16)

13 pilato ehore robe haukia apa'uakia
aiara obiakia mai aiara maearimakia ea-
parinakia ebato'unakia.

14 FEhina benakia etibaha, “Hau neiana
tomaiaina here'uai to'abi, maearima
aokia niani aiara niba'uri 'urina, ia au
wairamiai 'abi weiakia tohina herenai
haukia abakaina hanona ena ki'a ha a'i
atabu ahina.

15 Heroda abomo ua homana buonai
euhuna emue emai hereka, katoihana ia
hanona 'ari akana ha a'i ebabama
. 16 Weiana buonai ka'atina ba kahabona

eao.”

17 Rani ikoinai Kabanai tatuna aonai
Pilato ena hoa hoa tainai wapura hauna
ha ebakarahina.

18 'A mako teio haeamo tetibaha, “Hau
neiana moahu 'arina! Baraba morubuna
mobenamai!”

19 Baraba hanona aba ua'a wapura
'‘ekanai emiaho pokina aiara apa'uana
aonai baripuripu mai ahuahu ebara-
manakia paunai.

20 pilato ena nuatae hanona Iesu pe-
bakarahina paunai to'u haukia ehinabe
muenakia.

21'A to'u haukia teio hao io hao tetibaha,
“Matiu ibiri ropo 'ubinai me'ari! Matiu
ibiri ropo 'ubinai me'ari!”

22 pilato rani ibaihauna to'u haukia
ehinabe muenakia, “Hau neiana beho ta-
bana ebabaina? Ia ke'ari hauna behona
ha a'i atabu ahina. Ua paunai ka'atina ba
kahabona keao.”

23'A to'u haukia teio to'o baihana aiakia
'ubi tohanai Iesu matiu ibiri ropo 'ubinai
ke‘ari. Ekia ioai Pilato etara haona.

4 Ua buonai Pilato ehore ekia nuatae
ebabama Iesu behoai ehorotina.

25 Pilato ehore hau weiana baripuripu
mai ahuahu ebaramanakia paunai
wapura ‘'ekanai tehorotina hauna
ebakarahina ekia noinoi ihobonali, ba Iesu
ebenakia ekia nuatae akakia katebabai.

Iesu Matiu Ibiriropoai Tekoko 'auna.

(Mt 27.32-44; Mk 15.21-32; 10 19.17-27)

26 Huari haukia Iesu tebaka'ana
teaoaina aonai Kurene hauna ha atana
Simona ia hanona 'uniai emai Ierusalema
niao tetabu ahina ba tea'ina matiu ibiri
ropo tebabua ahina Iesu murinai eka'a
aina.

27 Maearima bo'ona 'akina Iesu murina
te'au baiatakiai babi'e baika ia teaoko'o
aina tehai.

8 Jesu ekabe ehina benakia etibaha,
“Ierusalema nahuna babi'emi e, au a'i to-
mohai aina'u, 'a wai mai nahumi kipokia
paumiai tomohai.

29 Pokina rani kemai aonai maearima
kate'abi katetibaha, ‘Babi'e te'one 'one
miori a'l tebarama, mai a'i teba ae ba'ae
bab1 ekia hanona namo tea'ina.’

30 Weiana
‘kobio katehina benakia,
“tomo'eho ahamai ai”,
mai oeo katehina benakia,
“tomobahu abunamai.” ’
Hos 10.8

31 Au matiu maurina 'abana here'uai na
tibabai aiho raninai, wai matiu 'ororona
'abana heremiai aea patebabai aihona?”

32Beho haukia rua abomo tebaka'anakia
teaoainakia Iesu kipokia kateahu ‘'ari-
nakia.

33 Temai 'eka atana “Ara huriana’ ai
tekara’'au aonai, Iesu matiu ibiri ropo
ahanai tekoko 'auna beho haukia rua
kipokia hamona itipanai, ha awarinai.

34 Ba Iesu e'abi etibaha, “Hama'u e, mo-
hina haonakia pokina ia a'i te'iobina taba
tibabaina.” Weiana huari haukia pu'i ai
ena habuni tewatena.

35 Maearima tekoroti tebaiaruru, aiara
obiakia tehore Iesu tebapo'ona te'abi
tetibaha, “Ia maearima haeai ebamauri-
nakia, ba ia Tirama ena Keriso Tirama
etina'ana hauna raninai kipona meba-
maurina.”

36 Huari haukia abomo tebapo'ona teka-

haha herena bine beina manoina tebena.
7 Ba tehina bena tetibaha, “Oi Iuda

ekia obia 'arana raninai kipomu moba-
maurini'o.”

38 JTesu 'arana ubinai marere ha abomo
weia na terere aihona,

‘NEIANA HANONA IUDA EKIA OBIA
'ARANAY’

39 Beho haukia weia tekapa'au haukia
ha Iesu ebapo'ona e'abi etibaha, “Oi ba-
mauri haumu 'ao aha'i? Kipomu moba-
maurini'o ai abomo mobamaurinamai.”

40 'A 'abana ehore erikena etibaha, “Oi
puma ihobona nua'ina mo Tirama a'i
nuta'u aina, u?

41 Ajka hararua kaha'ari hanona ebero,
pokina puma naha'ina hauna hanona eka
babai ihobonai, 'a hau neiana hanona
taba ha'i ebabai ki'ana.”

42 Haeamona ia e'abi etibaha, “Iesu e,
emu obia aiarana kokatoto raninai au
koraonana'u.”

43 Jesu ia ehina bena etibaha, “'Abi
tohana au oi nahina beni'o, bariu rani
neianai oi mai au hararua hanona par-
adiso aonai kahamiaho.”

Iesu E'arl.

(Mt 27.45-56; Mk 15.33-41; Io 19.28-30)

44 Thobona matoha atiaha hororo
aonai beraura ewapura, abomo wapura
hanopaka maikoina ekaiabuna eaomo
beraura hoana aihau.

Abomo marea robe aona i'aea hurina
habunina etapa boana Tua.

46 Jesu eapari aota, “Hama'u e, auba'u
1mamua1 nautana.” Ua e'abi aiho murinai
e'ari.

47Weiana huari poki hauna taba terama
haukia eihanakia aonai Tirama ebana-
mona etibaha, “Abi tohana hau neiana
hanona bero hauna.

48 Baiaruru haukia weia teto'una taba
terama teihanakia raninai, haharakia
teahu ahunakia mai aoko okia temue
aiara teao.

49 'A Tesu te'iobina haukia ikoikiai mai
babi'e weiakia murinai te'au Galileai
temai haukia atau'ai tekoroti taba terama
haukia teihanakia.

Iesu Tehorena.
(Mt 27.57-61; Mk 15.42-47; Io 19.38-42)
50 Bakai apa'uana hauna ha atana
Iosepa ia hau namona abomo aka bero
hauna,

51 ena aiara hanona Arimatea Iudea
alarana ha, Tirama ena obia aiarana
ne'imana kemai. Ia bakai apa'uana
haukia ekia raona mai babai a'i ea'i
taeanakia.

52 Hau neiana eao Pilato herena Iesu
hauanina enoi aina.

>3 Weiana ia Iesu hauanina ea'i obona
habuni imukinai e'apana 'ariahana pi-
hara tekuina 'urina aonai ehorotina, 'uri
Weiana hanona tai aha'i tihore bahana

4 Rani weiana hanona a'ia'i harai wa-
puna abomo beraura robena aba kea'i
ramana.

55 Babi'e weiakia Iesu kipokia Galileai
temai babi'ekia Iosepa murinai teao, 'ari-
ahana mai Iesu hauanina aea tebaenoti
aihona teiha haraina.

6 Weiana ia temue teao aiara mura-
mura timikia namokia mai hauna kate-
tarona tehorokia teba'orunakia. Ba be-
raura robenai tearai rauhubu taina.

24

Iesu Ariai Emikiri Mue.
(Mt 28.1-10; Mk 16.1-8; 10 20.1-10)

1 Hui beraurana Kkori 'uainai raurani
‘amari 'amarinai babi'e muramura timikia
namokia teba'orunakia haukia tea'inakia
‘ariahana teao.

2 'Ariahana ikaiabuna piharana aba

ehere pare atau'ai teihana.

3 Ia 'ariahana aonai tetoto raninai Iesu
Obiapaka hauanina a'i teihana.

4 Weiana paunai tekoroti aokia earo'ari
aonai hau rua ekia habuni 'imare
'imarekia beronai herekia tekoroti.

5> Babi'e teta'u ki'a tekuti wairakia 'ano
eao, hau rua babi'e tebakainakia tetibaha,
“Taba buonai emauri hauna 'ari haukia
bajatakiai tutabuna.

6 Ia hanona neia aha'i. Ia aba emikiri
mue! Galileai emiaho oho aonai wai ehina
benimi 'abina tomoraonana.

7 Etibaha, ‘Maearima Nahuna hanona
ki'a haukia imakiai kateutana, matiu
ibiri ropo 'ubiai kateahu 'arina haeamona
wapu ibaihauna murinai kemikiri mue.” ”

8We1a ialesu ena 'abiteraona tinanakia.
9 'Ariahanai temue temai raninai taba
neiakia ikoikiai i'abana haukia harauhaea
hamomo mai harina baika herekiai tehi-
nanakia.
10 Babi'e neiakia Maria Magadala
babi'ena, Ioana, Iakobo hinana Maria, mai
babi'e baika te'abanakia haukia kipokia

pou neiana iuhubeau haukia herekia
tehinana.

11Tamo iuhubeau haukia babi'e ekia 'abi
ori 'abaeanai tebaona buonai a'i tebato-
hana.

12"A Petero emikiri ebeau eao 'ariahana.
Ekuti aona eribana te'apana habunikia

mo weia kipokia tenoti 'abaea eihanakia,
emue ena itu eao aonai kipona aona
earo'ari taba weiana erama hauna pau-
nai.

Iesu Emao Taearanai Ewaira Tina.
(Mk 16.12, 13)

13 Rani weiana hamona aonai Iesu
i'abana haukia rua tiao aiara ha atana
Emao, aiara weiana mai Ierusalema ba-
1atak1a ena homa'a hanona kilometa ha-
rauhaea hamomo 'abana.

14 Tgearai teka'a aonai taba neiakia
ikoikiai terama haukia terarua baiatakiai
te'abi 'abi ainakia.

15 Ba terarua te'abi 'abi mai terobahu
aonai lesu kipona emai herekia teka'a
oioi.

16'A maearimana teihana ia a'i te'iobina
ia hanona Iesu.

17 Tesu ia ebakainakia etibaha, “Wai
torarua ka'amiai taba robana tuahuna?”
Terarua tekori 'ororo wairakia mai birabi-
rakia.

18 Ha weiana atana Kaleapa ebakai
bakai etibaha, “Ierusalema aonai oi pa'e
ikupaiamu mo taba rani murikai terama
haukia a'i o'iobinakia?”

19 Ta ebakainakia “Aka
tabakia?”

Hau rua tetibaha, “Iesu Nasareta hauna
pouna. Ia hanona mahabanai hauna,
Tirama mai maearima ikoikiai wa1rak1a1
ena 'abi mai aka tehiabu wairai.

20 Robe haukia apa'uakia mai aiara
haukia apa'uakia ia Roma haukia tebe-
nakia matiu ibiri ropo 'ubinai teahu
'arina.

21 'A ai taraonana ia hanona aika Is-
araela hauka kebamaurinaka hauna.

Haeamona taba neiakia terama wapu
aihau teore.

22 Babi'e baika baiatamai ai tebata'u
ta'u hurinamai. Ia raurani amarinai teao
'ariahana hanona

23 Tesu hauanina a'i tetabu ahina temue
temai te'abi aneru teihanakia abomo
aneru weiakia ia tehina benakia, ‘Iesu
hanona aba emauri mue.’

etibaha,

24 Ba 'abamai baika teao 'ariahana tei-
hana hanona babi'e te'abi ihobonai mo
tetabu ahina, 'a Iesu hauanina a'i tei-
hana.”

25 Jesu ehina benakia etibaha, “Hama
na topo'o aiho abomo mahabanai haukia
%aba tehina haukia ibatohakiai aomi tema-

ari.

26 Keriso na kehaiara aiho 'uai ba ena
nuabi aonai ketoto, weiana a'i to'iobina,
u?”

27 Jesu hanona Mose mai mahabanai
ekia rere rereai ea'i ramana Puka Robena
aonai ia kipona 'abina maikoinai hau rua
eba'iobinakia.

28 Ajara tiao hauna aba herekiai ba Iesu
hanona kekabero na ehoma.

29'A terarua tebamuena te'abi tetibaha,
“Beraura aba kekaihuna abomo aba ker-
abi, kipokia pahamiaho.” Ba ia ekatoto
kipokia katemiaho.

30 Weiana aniani 'ekanai kipokia temiati
raninai Iesu ehore parawa ea'ina ebana-
mona ehobina terarua ebenakia.

31 Ba mahakia teno'a aokia tea weia
te'iobina ia hanona Iesu, haeamona
wairakiai e'akauma 'abaea.

2 Ja terarua kipokia te'abi tetibaha,
“Taearai ehina benaka abomo Puka
Robena  ‘abikia eba'iobinaka raninai
matoha iruba aokai eara, uhe?”

33 Terarua beronai temikiri temue
Ierusalema teao, 1i'abana haukia ha-
rauhaea hamomo 'abakia kipokia tito'u
haukia tetabu ahinakia.

4 Ta hau rua tehina benakia tetibaha,
“Obiapaka hanona emikiri toha, Simona
herenai ewaira tina.”

35 Weiakia terarua taearai taba erama
pouna abomo parawa ehobina aonai
aokia ea Iesu te'iobina pouna tehinanakia.

Iesu I'abana Haukia Iesu Teihana.
(Mt 28.16-20; Mk 16.14-18; Io 20.19-23;
Ih 1.6-8)

36 'Abi weiakia tehina oho mo aonai Iesu
tohana ia baiatakiai ekoroti abomo e'abi
etibaha, “Baibua wai heremiai!”

371a ikoikiai teta'ukia mai ubo ea'inakia,
teraonana biriua teihana. _

38 'A Iesu ehina benakia etibaha, “Ae
homa buonai tuta'u mai aomi tikai'au
kaji'au. _ ) i

39 Ima'u mai ae'u tomoihanakia to-
moa'i hobona'u tomo'iobina'u, Nahuna au
toha'u pokina auba hanona bitiona mai

huriana aha'i ia au hanona mai eu'u.”



Luka 24:40 118 Luka 24:53

40 'Abi weiana ehinana murinai imana
mal aena ebaihanakia.

1 Ia teaonamo ki'a baha paunai Iesu
a'l tebatoha bahana aokia raona raona
ebonu buonai ia ebakainakia etibaha,
“Wai taba katoani hauna ha na'a?”

42 Ta maia ha aba eawati hauna hana
papana tebena.

43 Weiana ia ea'ina wairakiai eana.

44 Ba Iesu ia ehina benakia etibaha,
“Au wai heremiai amiaho oho aonai taba
robakia ahu haukia neiakia, Au pou'u ter-
erenakia Mose ena rauhubuai mahabanai
haukia ekia rere rereai ma1 Salamo aonai
haukia ikoikiai katetoha.”

45 Weiana aokia ebaeanakia Puka
Robena obona kateobo.

46 Haeamona Iesu ia ehina benakia
etibaha, “Puka Robenai na terere aihona.
Bamauri hauna hanona kehau haiara
abomo 'ariai kemikiri mue wapu ibaihau-
nai.

47 Ta atanai raona kabe mai ki'a
ihina haokia poukia Kkateiroro ainakia
Ierusalema ai katea'i ramana keaomo
hanopaka ikoikiai aokiai.

48 Wai hanona taba neiakia poukia iba-
tohakia haumi.

A1au tomona. Hama'u Auba Robe
euahl ‘uaina hauna au kipo'u kauhuna

kemai ahamiai, 'a wai hanona Ierusalema

aonai katobai'ima keag mo hiabu 'ubiai
kemai hauna katoa'ina.

Iesu Ea'itaeana Kupa Eao.
(Mk 16.19, 20; Ih 1.9- 11)

50 Jesu ia aiara apa'uanai ebakarahi-
nakia teao Betani herena tainai, ba imana
ea'l taea banamo ebenakia.

51 Nibanamonakia aonai Tirama ehore
herekiai ea'i taeana eaoaina kupa.

52 Ja tekuti aina ba mai aonamokia
temue teao Ierusalema.

33 Rani ikoinai teao Marea Robe aonai
temiaho Tirama tebanamona.

Pou Namona
IOANE
Ererena Hauna

Puka Aona Irerena ‘Abina

Pou namona neiana Ioane ererena
aonai ebaihanaka, Iesu hanona Tirama
ena 'abi banalbanal hauna, ia hanona
maearima _ hauaninai emai haeamona
maearima baiatakiai emiaho (1.14). Ioane
ena nuatae hanona maearima Iesu
katea'ikakaumana ia Tirama Nahuna,
kate'iobina Iesu hanona Tirama e'abi'uai
keuhuna kemai kebamaurinaka hauna.
Ioane hanona e'iobina maearima Iesu
tia'ikakaumana haukia hanona mauri
banaibanai titabu ahina, ua buonai puka
neiana ererena (20.31).

Kori'uaina hanona Ioane nehina be-
naka Iesu hanona Tirama ena 'Abi,
ba bata'u ta'u huri akakia ebabai
robana eahuna. 'Abi tohana, maearima
baika hanona Iesu tea'ikakauma mai
murinai te'au, iamo baika hanona ia
ia'ikakaumana teubo aina. Puka iro'ana
13—17 aonai hanona i'oata haukia taear-
ana titabu rabinai robana eahuna, Iesu
hanona i'abana haukia kipokia temiaho,
ia ehore ba'iobi namokia ebenakia.
Puanai hanona Iesu 'ariai emikiri mue
mai i'abana haukia ia teihana mai
tea'ikakaumana.

Taba hamona puka neiana aonai
kahaiha to'ona hanona ena hoahoa
weiana maearima ekia mauri aonai
tabakia nia'inakia 'abi ibabataikiai ni-
baonakia a'ikakauma haukia rani ikoikiai
katemauri ainakia, matoha bei, parawa,

ea, bine buabuana, mamoe mai 'ima
hauna 'abakia.

Puka Paipana Apa'uakia
a. 'Abi kori'uaina. (1.1-18)
b. Ioane ba'uere robe hauna mai Iesu
i'abana haukia kori'uaikia. (1.19-51)
c. Iesu ena aka maearima herekiai.
(2.1—12.50) . .
. Wapu orekia Ierusalema aonai mai
herenai. (13.1—19.42) _

e. Obiapaka ena mikiri mue mai ena
waira tina. (20.1-31)

f. 'Abi orekiai ena waira tina mo ha
Galilea aonai. (21.1-25)

‘Abi
Emai.

Hanona Maearima Hauaninai

1 Bahabana 'akinai hanopaka a'i erama
baha aonai 'Abi hanona aba ua'a, 'Abi
hanona Keriso, 'Abi hana Tirama ohi temi-
aho, 'Abi hanona Tirama.

2 Ja hana bahabana 'akinai Tirama ohi
temiaho.

3 Tirama ebabai tabakia ikoikiai hana
'Abi weianai terama, terama tabakia
ikoikiai hanona ha kipona a'i erama.

4'Abi hanona mauri pokina, ba mauri
weiana hanona maearima ekia ea.

5> Ea hanona e'ara wapura aonai, ia wa-
pura hana ea a'i nihao abuna.

6 Tirama hau ha euhuna emai, ia atana
hanona Ioane. . o
7Ia emai maearima herekiai ea pouna

kehinana, ia paunai maearima ikoikiai ea
pouna kateona ba katea'itkakauma.

8 Ja kipona hanona ea weiana aha'i, ia
ea pouna kehinana paunai emai.

9 Ea tohana hanona emai hanopakai
maearima ikoinai herekiai kebaeanakia.

10Ta hanona hanopaka aonai, hanopaka
hanona ia 'eunai erama, iamo hanopaka
hanona ia a'i e'iobina.

11 Ja ena hanopaka tohana haukia
herekia emai, ia kipona ena maearima

tohakia hanona a'i tea'i taeana.

121a tia'i taeana mai atana tia'ikakaumana
haukia ikoikiai hanona bero ebenakia
Tirama nahunai kateao.

13 Tirama nahunai teao haukia hanona
maearima ekia rama taearanai aha'i, 'ao
hauani ena nuataeai aha'i, 'ao maearima
ha ena nuataeai aha'i, ia Tirama ena nu-
ataeai terama.

14 'Abi weiana  hanona maearima
hauaninai emai, baiatamai ai kipokia
tamiaho. Ena nuabi taihana, nuabina

weiana hanona Hamana herenai emai
Nahuna hamohamona ‘'euna, ia aonai
aoko'o hoana mai 'abi tohana ebonu
‘auna. ] _ ]

15 Joane ehore ia pouna ehinana eio
etibaha, “Au pouna ahinana hauna
hanona neiana, atibaha, ‘Au muri'uai
nimai hauna etara haona'u pokina ia
hauna emiaho 'uai ba au arama.””

16 Ta aoko'o hoanai ebonu 'auna_ ba
aika ikoikai banamo ia herenai naha'ihao
a'thaona.

17 Tirama rauhubu ebenaka Mose
imanai, ia aoko'o hoana mai 'abi tohana
hanona Iesu Keriso herenai temai.

18 Hau ha Tirama a'i eiha 'apuana,

'a Nahuna hamohamona Tirama her-
ena ‘'akinai nemiaho mai ia kipona

abomo Tirama, ia hauna ehore Tirama
eba'iobinaka.

Ba'uere Robe Hauna Ioane E'abi Au

Hanona Keriso Aha'i’.
(Mt 3.1-12; Mk 1.1-8; Lk 3.1-18)
19 Weia Ierusalemai Iuda haukia

apa'uakia tehore robe haukia mai Lebi
haukia teuhunakia teao Ioane herena
katebakaina ia hanona tai.

20Joane a'i ebuniai ia ehina pou haraina

etibaha, “Au hanona Keriso™ aha'i.”

211a tebakaina tetibaha, “Ba oi hanona
tai? Oi hanona Elia?” Ia e'abi etibaha, “Au
Elia aha'i.” Ia tebakai muena tetibaha,
“Oi mahabanai haumu 'ao?” Ekia 'abi
ebamuena etibaha, “Aha'i.”

22 Ua buonai ia tehina bena tetibaha,
“Mohina benamai oi hanona tai. Emu 'abi
kataeaoaina teuhunamai haukia katahina
benakia. Oi kipomu poumu aea nohina
aihona?”

23 Joane ekia 'abi ebamuena etibaha,
“Au hanona mahabanai hauna Isaia ena
rererere 'abina,
ia e'abi etibaha,

‘Aia ha hano'akunai eio hauna
etibaha,
Obiapaka ena ka'a taearana
tomobaberona kekana.” ”
Isa 40.3

24 Baika hanona Parisea haukia teuhu-
nakia haukia,

25 haeamona tebakaina tetibaha, “Oi
Keriso aha'i 'ao Elia aha'i 'ao mahabanai
haumu aha'i raninai aehoma buonai
nuba'uere robe?”

26 Joane ehina benakia etibaha, “Au
beiai naba'uere robenimi, 'a wai ba-
latamiai a'l to'iobina hauna ha ekoroti.

27 Ta hanona muri'uai nimai, iamo ia
eapa'ua ba au, ia ena tamaka warokia
karubunakia abomo here'uai a'i ketaina.”

8 Neiakia ikoikiai hanona Ioane Iori-
dana ate abirana Betaniai eba'uere robe
aonai terama.

Iesu Hanona Tirama Ena Mamoe Nahu.

29 Frani Ioane ehore Iesu eka'a herena
nimai hanona eihana ba e'abi etibaha,
“Tomoihana Tirama ena mamoe nahuna
hanopaka ena ki'a ibua parena hauna.

* 1:20: (20) 'ao Mesia

30 Maraniai au robana ahuna hauna
neiana atibaha, ‘Muri'uai nimai hauna
hanona au etara haona'u, pokina ia emi-
aho 'uai ba au arama.’

31 Au kipo'u ia a'i a'iobina, ia au amai
beiai kaba'uere robe hana ia kabawaira
tinana Isaraela haukia ia kate'iobina pau-
nai.”

32 Ba Ioane ia pouna ehinana etibaha,
“Au Auba Robe aihana rauria 'abana ku-
pai eriri ia ahanai ehiri'au.

33 Au a'i a'iobi bahana, ia weiana
euhuna'u beiai kaba'uere robe na ehoma
Tiramana ehina bena'u etibaha, ‘Ahanai
Auba Robe keriri kehiri'au koihana
hauna ko'iobina ia hanona Auba Robe ai
keba'uere robe.’

34 Au maha'uai aba aihana ba nahina
pouna neiana hana Tirama Nahuna.”

Iesu I'abana Haukia Kori'uaikia.

35 EFrani Ioane haeamona weia i'abana
haukia rua kipokia tekoroti.

361a Tesu nikabanai eihana raninai e'abi
etibaha, “Tomoihana Tirama ena mamoe
nahuna

37 Joane i'abana haukia rua ia e'abi
alana teona raninai teao Iesu murinai
teka'a.

38 Tesu eiha kabe murinai tika'a haukia
eihanakia ba ebakainakia etibaha, “Wai
taba tonuatae aina?” Ia ena 'abi teba-
muena tetibaha, “Rapi e, oi ae'eai no-
miaho?” (Maeakiai Rapi anina hanona
‘ba'iobi hauna.’)

39 Ja ehina benakia etibaha, “Tomai to-
moihana.” Ba teao ena emiaho 'ekana
teihana, weiana hanona beraura ebaeno
hoana bani, ia kipokia temiaho.

40 Weiakia terarua Ioane e'abi aiana
teona abomo Iesu murinai teao haukia
ha hanona Anderea, ia hanona Simona
Petero hatina.

41 Anderea beronai a'ana Simona etabu
ahina ba ehina bena etibaha, “Ai Mesia
aba tatabu ahina.” (Mesia anina hanona
Keriso, Bamauri hauna.)

42 Ba ia Slmona eaoama Iesu herena.
Iesu Simona eiha 'ini 'inina e'abi etibaha,

“0Oi atamu hanona Simona, Ioane nahuna
bariu oi atamu kateaparina Kepa.” (Kepa
hanona ihobona Petero, anina hanona
pihara.)



Ioane 1:43

Iesu Pilipo Mai Natanaela Ohi Eapari-
nakia.

43 Erani Iesu enuatae keao Galilea aonai,
Pilipo etabu ahina ba ehina bena etibaha,
“Muri'uai omai.”

44 Pilipo hanona Betesaida hauna An-
derea mai Petero 'abakia.

45 Pilipo ehore Natanaela etabu ahina
ehina bena etibaha, “Mose rauhubu aonai
pouna ererena abomo mahabanai haukia
ekia pukai tererena hauna ai aba tatabu
ahina. Ia hanona Nasareta hauna Iesu,
Iosepa nahuna.”

46 Natanaela ehore ebakai bakai,
“Nasareta ai taba namona ha ua'a ha
kerama ketaina, u?” Pilipo etibaha, “Omai
mo, moihana.”

47 JTesu Natanaela eka'a herena nimai
eihana raninai pouna ehinana, “Ia hana
Isaraela hauna tohana. Ia aonai bai'oi
hoana ha aha'i.”

48 Natanaela ehore ebakaina, “Aea
o'iobi aihona'u?” Iesu ia ena 'abi eba-
muena etibaha, “Oi suke matiuna ba'anai
aiha 'uaini'o ba Pilipo eaparini'o.”

49 Ba Natanaela e'abi etibaha, “Ba'iobi
haumu e, oi hana Tirama nahuna. Oi hana
Isaraela ekia obia arana.”

30 Jesu ia ehina bena etibaha, “Au a'abi

suke matiuna ba'anai a1han1 o buonai
nua'ikakaumana'u, u? Neiana mo aha'i,
wairai oi hana taba rarikia koihanakia.”

51 Haeamona ehina benakia etibaha,
“’Abi tohana au wai nahina benimi, kupa
kekaikau Tirama ena aneru katekara'au
kateriri au Maearima Nahuna aha'uai ka-
toihanakia.”

2

Kana Aiaranai Hawainibe Tatuna Ha.

1 Wapu rua murinai Galilea Kana
alarana aonai hawainibe tatuna ha
erama. Iesu hinana hanona weia,

2 Jesu mai i'abana haukia kipokia
abomo tebeaunakia teao hawainibe
tatuna weianai.

3 Tatu aonai bine beina teinu orena
raninai Iesu hmana ehore Iesu haianai
e'abi etibaha, “Ia herekiai bine beina aba
eore.”

4 Tesu e'abi etibaha “Hina'u, taba
buonal ekia aro'ari hauna au nubenau
Au e'u rani a'i nitai bahana.”

5 Ta hinana ta'ara'i haukia ehina be-
nakia etibaha, “Ia taba na keho hanona
maikoinai katobabai.”

6 Weia pihara puoukia 'abaihau tekoroti,

Iuda haukia ekia hoahoa taikia weia bei
katerai'au imakia mai aekia kateutu, puou

ha ha aokiai beibei matoha harau rua 'ao
harau aihau 'abakia.

7 Tesu ta'ara'i haukia ehina benakia
etibaha, “Puou aokiai bei tomoba bo-
nunakia.” Ua buonai teheinakia tebabonu
teao 'ako'akokiai.

8 Ba ia ehina benakia etibaha, “Bariu
harua tomorai 'aunakia tomoaoaina tatu
iha'ini hauna tomobena.” Ba harua
teraina teaoaina ia tebena.

9 Tatu neiha 'inina hauna bei weiana
bine beinai eao hauna einu hobona, ae'e
ai emai hanona ia a'i e'iobina, ta'ara'i
haukia bei teraina haukia mo te'iobina.
Ba iha'ini hauna hawainibe mahamaha
hauna eaparina haiahaiai,

10 e'abi etibaha, “Maearima ikoikiai
hanona bine bema namona tibeni
'uainakia, ba teinu 'ari murinai bine
beina 'ama'amana tibenakia, ia oi hanona
bine beina namona obamauaina emai mo
bariu obaibeni.”

11 Tesu bata'uta'u huri hoana kori'uaina
neiana ebabaina Galilea Kana aonai. Ena
nuabi ebawaira tinana ba i'abana haukia
ia tea'ikakaumana.

12 Tatu neiana murinai Iesu hinana
hatina mai i'abana haukia kipokia teao

Kaperanauma ua'a temiaho wapu baika
teao.

Iesu Ehore Kawakawa Haukia Marea
Robeai Eu'u Ahinakia.
(Mt21.12,13; Mk 11.15-17; Lk 19.45, 46)

13 Tuda haukia ekia Kabanai tatuna be-
raurana ekaibari buonai Iesu ekara'au
Ierusalema eao.

14 Ua'a marea robe aonai hanona
poromakau, mamoe, rauria tikawakawa

ainakia haukia mai moni tia'i banai
haukia temiati e1hanak1a

15 Ba ij'ati'ati 'anauana ha ebabaina
'‘anauai marea robe aonai poromakau
mai mamoe ikoikiai eura ahinakia,
moni a'ibanai haukia ekia moni ebarobo
otarainakia ekia itara etori ku'a ba-
nainakia.

16 Weiakia rauria tikawakawa ainakia
haukia herekiai e'abi etibaha, “Neiakia
tomoa'i katu'anakia 'eka neianai. Hama'u
ena itu hanona wai emi kawakawa
'ekanai a'i tomobaona!”

17 Ba i'abana haukia Puka robena aba
tererena 'abina teraona tinana, “Oi emu
itu iraona'au aina hanona au ao'uai iruba
niara 'abana.”

18 Ba Iuda haukia apa'uakia tehore
Iesu tebakaina tetibaha, “Bata'uta'u huri
hoana tabana ai koba1hanama1 hanona
katabatohani'o 01 mai emu bero neiakia
ikoikiai nubabai.”

19 Tesu ekia 'abi ebamuena etibaha,
“Marea robe neiana tomoahu 'iti'itina, au
wapu aihau aonai kabakori muena.”

20Juda haukia apa'uakia te'abi tetibaha,

“Marea robe neiana_tebabaina ihauna
hanona bariabui 'abaihau, ia wapu aihau
aonai aea kobakori mue aihona?”

21'A Tesu marea robe robana eahuna
hauna hanona ia kipona hauanina.

22 Weiana Iesu 'ariai emikiri mue muri-
nai ia i'abana haukia ena 'abi ehinana
hauna teraona tinana. Ba Puka robena
mai Iesu ehina 'abikia tebatohanakia.

Iesu Maearima Ekia Hoahoa Aba
E'iobinakia.

23Jesu Kabanai tatuna aonaiIerusalema
al emiaho, maearima bo'ona bata'utau
huri hoakia ebabai teihana hanona
tea'itkakaumana.

24 'A Tesu kipona hanona maearima a'i
ebatohanakia pokina ia hanona ikoinai
e'iobinakia.

25Tesu kipona maearima aokiai temiaho
tabakia aba e'iobinakia paunai, hau ha
a'i kehore maearima poukia ia herenai a'i
kehinanakia.

3

Iesu Nikodemo Ohi Te'abi'abi.

1 Parisea hauna ha atana Nikodemo ia
hanona Iuda haukia ekia hau apa'uana ha.

2 Rabi ha ia eao Iesu herena ehina bena
etibaha, “Ba'iobi haumu e, ai ta'iobina
oi hanona Tirama herenal omai. Oi
bata'uta'u huri hoakia nubabai hanona
Tirama ia herenai aha'i hauna ha a'i ke-
babaina hoakia oi nubabai.”

3 Jesu ia ena 'abi ebamuena etibaha,
“Abi tohana au oi nahina beni'o,
maearima ha a'i kerama mue raninai ia
hanona Tirama ena obia aiarana a'i keiha
'‘apuana.”

4 Weiana Nikodemo ebakai bakai
etibaha, “Maearima aba eapa'ua raninai

ia aea kerama mue aiho? 'Abi tohana rani

ibaruana ia hinana nuanai a'i ketoto mue
haeamona a'i kerama.

5 Jesu ia ena 'abi ebamuena etibaha,
“Abi tohana au oi nahina beni'o,
maearlma hanona beiai mai Auba Robeal
a'i kerama mue ranmal ia hanona Tirama
ena obia aiaranai a'i ketoto 'apuana.

6 Hauani nihore hauani nibaramana, ia
Auba Robe nihore auba nibaramana.

7 Ahina beni'o korama mue ‘'abina
hauna a'i kobaoao aina.

8 Baura_ niabu nenuatae aina 'ekanai
mao ia oi hanona 'uruna mo nuona, ia
ae'eai nimai 'ao aeana niao hanona a‘i
o'iobina. Auba Robe ai terama haukia
ikoinai abomo uamo homana.”

9 Nikodemo ehore ia ebakai muena

etibaha, “Taba neiakia aea katerama
aiho?”

10 Jesu ia ehina bena etibaha, “Oi
hanona Isaraela ena ba'iobi haumu

apa'uvana ha, ia aehoma buonai taba
neiakia obokia a'i nuobo? _ _
11 'Abi tohana au oi nahina beni'o, ai

ta'iobi haukia tahinanakia, ai taiha haukia
tahina pounakia, ia emai 'abi tahina pou

haukia a'i tua'i taeanakia.

12 Au nahore hanopaka tabakiai nahina
benimi hanona a'i tuba tohanakia, iamo
kupa tabakiai kahina benimi raninai aea
katobatoha aihonakia.

13 Maearima ha a'i ekara'au 'apua kupa,
iamo au Maearima Nahuna ikupaia'u mo
kupai ariri amai.

14 Hano'akunai Mose 'erau aubaubana
eihi taeana ihobonai mo au Maearima
Nahuna abomo kateihi taeana'u.

15 Weiana tia'ikakaumana'u haukia

ikoinai hanona mauri banaibanai
katea'ina.

16 “Pokina Tirama hanopaka eraona'auai
ki'a bahana paunai Nahuna hamohamona
mo ebaibeni, tia'ikakaumana haukia
ikoikiai hanona a'i kate'ari, ia mauri
banaibanai katea'ina.

17 Tirama nahuna euhuna hanopakai
hanona puma kebaibeni paunai aha'i, ia
paunai hanopaka 'arana kebamaurina.

18 Tia'tkakaumana haukia = ikoikiai
hanona puma a1 katehoaina, 1ia
a'l tia'ikkakaumana haukia ikoikiai
hanona aba puma tihoaina, pokina

Tirama Nahuna hamohamona atana a'i
tia'itkakaumana paunai.

19 Bakai hanona na eaka aiho. Ea aba
emai hanopaka aonai, 'a maearima wa-
pura 'arina ti'ari ia ea tibaki'ana, pokina
ekia hoahoa hanona teki'a.

20 Weiana ki'a tibabai haukia ikoikiai
ea ti'oatana ba a'i timai ea aonai pokina
ekia hoahoa ki'a obokia a'i temewaira tina
ta'una.

21 JTa aka beronai timauri haukia
hanona timai ea aonai pokina ekia
hoahoa Tirama aiana tika'aina hauna
katebawaira tinana.”

Ioane Ehore Iesu Pouna Ehinana.

22 Neiana murinai Iesu i'abana haukia
kipokia tekarahi Iudea hanona teao, ia
weia kipokia temiaho beraura baika teao
ba eba'uere robe.

23 Joane ba'uere robe hauna abomo Sal-
ima abirana Aenona ai eba'uere robe pok-
ina weia hanona bei rarina mai maearima
teao eba'uere robenakia.

24Weiana hanona Ioane wapura 'ekanai
a'i tekaiabu bahana aonai.

25 Ba Ioane i'abana haukia baika mai
Iuda hauna ha kipokia te'abi baitaeai ekia
hoahoa weiana Tirama wairanai kate-
bamaha mahana hauna paunai.

26 Ua buonai ia temai Ioane herena
tehina bena tetibaha, “Ba'iobi haumu
e, hau weiana Ioridana atena abiranai
kipokia tomiaho pouna ohinana hauna
ia bariu niba'uere robe, ba maearima
ikoinai tiao herena.”

27 Joane ekia 'abi ebamuena etibaha,
“Maearima hanona Tirama kebaibeni
hauna mo ketabu ahina.

28 Wai kipomi abomo aba tubatohana'u
au aba ahina benimi, ‘au hanona Keriso
aha'i, ia au hanona euhu 'uaina'u ia
wairanai.’

29 Hawainibe mahamahana babi'ena
weiana hanona ia niatawana hauna
'eunai, ba hawainibe mahamahana hauna
ena hau ia herenai nikoroti hauna hanona
alana niona raninai aonamo ni'opu
abuna Aonamona neiana hanona au
'eu'u, ba bariu ao'uai aba ebonu.

30 JTa hanona keapa'ua keaoaina, ia au
hanona ka'aera'aera kaeaoaina.”

31 “Ubiai emiaho ba emai hauna
hanona taba ikoikiai ‘ubikiai, ia
hanopakai erama hauna hanona
hanopaka 'euna, ena 'abi'abi ai hanopaka
mo robana keahuna. Kupai emai hauna
hanona taba ikoikiai 'ubikiai.

32 Ta eiha mai eo'o tabakia poukia ne-
hinanakia, ia ena 'abi hau ha a'i nia'i
taeanakia.

33]a ena 'abi ea'i taeana hauna hanona
ebatohana Tirama hanona 'abi tohana
hauna.

34 Tirama euhuna hauna hanona
Tirama ena 'abi nehinana, pokina Tirama
ehore ia aonai Auba Robe nibabonu' auna.

> Hamana_ehore nahuna niraona'au
aina taba ikoikiai ia imanai eutanakia.

Nahuna nia'itkakaumana hauna
hanona mauri banaibanai ea'ina, ia
nahuna nlbaoao aina hauna hanona
mauri a'i keiha 'apuana, ia Tirama ena

opuere ia ahanai nemiaho.”

4

Iesu Samaria Babi'ena Ohi Te'abi'abi.

1 Parisea haukia pou teona hanona
Iesu maearima bo'ona nia'inakia ti'abana
mai niba'uere robenakia ba Ioane ba'uere
robe hauna hanona bita mo ea'inakia.

2 Taba tohana hanona Iesu kipona a'i
ebg’uere robe, ia i'abana haukia teba'uere
robe.

3 Iesu Parisea haukia pou teona hauna
e'iobina raninai Iudea ehabona, emue
haeamona keao Galilea.

4 Ta bariu hanona Samaria haukia ekia
hano aona kekana keao.

5 Ja emai Samaria aiarana ha atana
Sukara, alara weiana herenai Iakobo
ehore nahuna Iosepa hano ebena hauna
herenai ekarahi.

6 Takobo ena bei 'urina hanona weia,
ba Iesu taeara homa'ana ekana buona1
emahe obo bei 'urina haianai emiati. Be-
raura hanona aba eatiaha.

7Weiana Samaria babi'ena ha emai ena
bei kerai, ba Iesu ehore enoina etibaha,
“Bei harua mobena'u mainu.”

8 Ta i'abana haukia hanona aiara teao
aniani katekawa.

9 Samaria babi'ena ehore ia ehina bena
etibaha, “Oi hanona Iuda haumu ia au
hanona Samaria babi'e'u, ba aehoma
buonai hereuai bei inu nunoi aina?”
(Pokina Iuda maearimakia mai Samaria
maearimakia ekia bahamomo hanona
aha'i.)

10 Tesu ehore ehina bena etibaha,
“Tirama ena beruberu po'iobina mai tai
bei ninoi aina heremuai hauna po'iobina
raninai, herenai aba ponoina ba ia mauri

beina pebeni'o.”

11 Babi'e e'abi etibaha, “Hau apa'uamu
e, bei irai tabana heremuai aha'i abomo
bei 'urina neiana hanona e'oura. Mauri
beina weiana hanona ae'eai koa'ina?

12' Ai 'aba'abamai Iakobo hanona bei
'urina neiana ebenamai, ia klpona einu,
nahuna teinu, ena mamoe mai poro-
makau abomo teinu, ba oi Iakobo otara
haona?”

13 Tesu ena 'abi ebamuena etibaha,
“Bei neiana teinu haukia ikoinai hanona
'akokia kate'ororo mue.

14 Ta au kabaibeni beina hau ha keinu
hanona 'akona a'i ke'ororo 'apua. 'Abi to-
hana, au kabaibeni beina hanona ia aonai
mauri beinai keao kebuti keharu haru
mauri kebaibeni keaomo banaibanaij.”

15 Babi'e ehore Iesu enoina etibaha,
“Hau apa uamu e, bei weiana mobenau
ako u a'i ke' 0roro mue abomo bei rai neia
a'i kamai mue.’

16 Jesu ia ehina bena etibaha, “Moao
atawamu koaparina torarua katomai.”

17 Babi'e e'abi etibaha, “Au atawa'u
aha'i.” Iesu ia ehina bena etibaha, “Oi
atawamu aha'i na nuhoma hanona obero.

18 Pokina oi atawamu ikoinai ima,
bariu heremuai nemiaho hauna hanona
oi atawamu tohana aha'i. Bariu ohinana
hauna hanona 'abi tohana.”

19 Babi'e e'abi etibaha, “Hau apa'uamu
e, bariu ao'u aba ea, oi hanona mahabanai
haumu.

20 Ai kupumai hamamai hanona oeo
neiana ahanai Tirama tekuti aina, ia wai
Iuda haumi tu'abi kuti 'ekana hanona ha-
mona Ierusalemai mo.”

21 TJesu e'abi etibaha, “Babi'e e, e'u
'abi moa'i taeana, ranina nimaiaina aonai
Hamaka katokut1 aina hanona oeo neiana
‘'ubinai 'ao Ierusalemai mo aha'i.

22 Wai Samaria haumi a'i to'iobina
hauna tokuti aina, ai Iuda haumai
ta'iobina hauna takuti aina, pokina
Tirama ena_ bamauri taearana hanona
Iuda haukia herekiai nimai.

23 Ranina aba nimai katekutiai tohana
haukia hanona aubai mai aokia maikoinai
Hamaka katekuti aina. Bariu ranina aba
ekara'au. Pokina Hamaka hanona ua
tekutiai aihona haukia nenuatae ainakia.

24 Tirama hanona Auba, ua buonai
tekuti aina haukia hanona aubai mai
aokia maikoinai katekuti aina.”

25 Babi'e e'abi etibaha, “Au a'iobina
Mesia bamauri hauna atana Keriso kemai,

ia kemai raninai taba ikoikiai kehina pou
harai herekai.”

26 Ba Iesu ia ehina bena etibaha, “Hauna
mo au neia'u bariu nahina beni'o.”

27 Rani weianai ia i'abana haukia temue
temai hanona teta'uta'u huri, pokina Iesu
teihana babi'e ha ohi ti'abi'abi. 'A tai ha
a'i ebakaina, “Taba nonuatae aina?” 'ao
“Aehoma buonai torarua tu'abi'abi?”

28 Ba babi'e ena puou ehabona emue
noanoa eao aiarai maearima ehina be-
nakia etibaha,

29 “Toma1 hamaeao hau ha tomoihana
e'u babai 'uainai ababai haukia ikoikiai
ehina pou, iamo taina Keriso mo pa'e
weiana?”

30 Ba maearima aiarai tekarahi Iesu her-
ena teao.

31 Weiana aonal i'abana haukia Iesu
tenoina tetlbaha ‘Ba'iobi haumu e, aniani
ha moana.”

32'A ia ehina benakia etibaha, “Au mai
e'u aniani kani weiana hanona wai a'i
to'iobina.”

33 Ba i'abana haukia kipokia te'abi'abi
tetibaha, “Pa'e maearima ha aniani ema-
iaina ebena.”

34 Tesu ehina benakia etibaha, “E'u
aniani hanona euhuna'u hauna ena nu-
atae kababaina abomo ia ebena'u akana
kabaorena.

35 Wai tu'abi ‘nawa bani temiaho ba
ariari ranina ketaina.” Ia au nahina ben-
imi, mahami tomobano'a uma tomoiha
haramakla aniani aba te'oru kateari-
nakia.

36 Ariari hauna 'arana nia'ina ba uma
anianina nibararona mauri banaibanai
'ekanai, weiana buonai ibatona hauna
mai iarina hauna terarua kateaonamo
haeamo.

37 Tehinana 'abina hanona 'abi tohana,
‘Nibato bato hauna haeai ia niariari
hauna abomo haeai.’

38 Au nauhunimi a'i toaro'ari aina
umanai aniani katoarina. Baika uma
weianai aro'arina aba tebabaina ba wai
tuhore ekia aro'ari anianina tua'ina.”

39 Aiara weiana aonai Samaria haukia
bo'ona Iesu tea'ikakaumana pokina
babi'e ena batoha 'abina paunai, babi'e
etibaha, “Ia ehore e'u babai ikoikiai ehina
pounakia.”

40 Ua buonai Samaria maearimakia
temai herena, ia tenoina kipokia katemi-
aho, ba Iesu wapu rua weia emiaho.

41 Weiana ena 'abi aiana teona aonai
bo'ona haeamona tea'ikakaumana.

42 Maearlma weiakia babi'e tehina bena
tetibaha, “Ai bariu ta'ikakaumana hanona
oi o'abi hauna paunai aha'i, ia ai bariu
kipomai haiamai taona abomo ai ta'iobina
hau neiana 'abi tohana hanopaka ibamau-

rina hauna.”

Iesu Kabamani
Nahuna Ebamaurina.

43 Wapu ibaruana eore murinai Iesu
emikiri Galilea eao.

44 Tesu kipona e'abi etibaha, “Maha-
banai hauna ena aiara tohana haukia
hanona a'i katemariki aina.

45Jesu Galileai ekara'au raninai, Galilea
haukia tea'l taeana, pokina ia abomo teao

Ierusalemal weia Kabanai tatuna aonai
taba ebabai mahakiai teihanakia paunai.

Hauna Apa'uana

46 Tesu haeamona emue eao Galilea
Kana aiarana ua'a bei ea'i banaina bine
beinai eao. Weia Kaperanauma aonai
obia 'arana hauna ena maearima ha
nahuna hauna papana einawa.

47 Hau weiana lesu Iudeai emai Galileai
pouna eona raninai, ia eao Iesu herena
enoina keao nahuna kebamaurina pokina
ia aba ke'ari.

48 Tesu ehina bena etibaha, “Wai hoa
mai bata'u ta'u huri hoakia a'i katoiha
hanona a'i katoa'ikakauma 'apua.”

49 Obia hauna e'abi etibaha, “Hau
apa'uana e, hamariri hamaeao naha'u
hanona aba ke'ari.”

30 Tesu ia ehina bena etibaha,

nahumu hanona aba kemauri.”
hauna Iesu ena 'abi ebatohana eka'a.

51 Ia taeara weiana niao aonai ena
ta'ara'i haukia temai taearai tebaitabu ahi,
nahuna emauri hauna pouna tehinana.

52 Ta ebakai bakai beraura hoana
tabanai nahuna emauri mauri, ba ia
tetibaha, “Warani rabirabi beraura hoana
hamona hanona emauri mauri.”

53 Hamana eraona tinana beraura
hoana weianai hanona Iesu ia ehina bena
etibaha, “Nahumu hanona aba kemauri.”
Ua buonai ia mai ena itu haukia ikoikiai
hanona tea'ikakauma.

>4 Neiana hanona_Iesu bata'uta'u huri
hoana ibaruana ebabaina weia Iuda
ehabona emai Galilea aonai.

“Moao,
Obia

)

ITesu Hau Ha Ebamaurina Betesaida Obu
Haianai.

1 Rani baika teao murinai Iuda haukia
ekia tatu ha erama ba Iesu ekara'au eao
Ierusalema.

2 Weia lerusalema ai pa'abi ha atana
‘Mamoe pa'abina’ herenai obu papana ha
Heberu maeakiai atana teaparina ‘Bete-
saida’, ba haianai hanona arai paraboakia
ima temia kaiarona.

3 'Eka weiakiai inawa haukia bo'ona
maha ki'a haukia, 'ome haukia,
mero haukia, (tibai ima bei kebure bure.

4 Pokina rani ha ha aneru neriri obu
beina nibabure burena, murinai inawa
hauna ha obuai keriri 'vai hauna ena
inawa taba ia ninamo.)

5> Inawa hauna ha 'eka weianai ena in-
awa ihauna ikoinai harau aihau 'ababani.

6 Jesu ehore inawa hauna weiana enoti
eihana raninai e'iobina ia hanona rani
homa'ana ua enoti aiho, ba Iesu ia
ebakaina etibaha, “Oi nonuatae konamao,
u?”

7 Inawa hauna Iesu ena 'abi ebamuena
etibaha, “Hau apa'uvana e, bei nebure
bure aonai au kebaraina'u hauna ha aha'i
buonai au nabahobona kariri aonai hau
ha aba ne'uai waira'uai.”

8 Ba Iesu ia ehina bena etibaha,
“Momikiri, emu 'ire mouna moa'ina
moka'a.”

9 Beronai hau weiana emauri mauri, ba
emikiri ena 'ire eouna ea'ina eka'a.

Weiana hanona beraura robenai hoa
neiana erama.

10 Ua buonai Iuda haukia apa'uakia hau
welana inawa ai enamo hauna tehina
bena tetibaha, “Bariu hanona beraura
robena, ia oi emu 'ire obuana hanona eka
rauhubu nukabena.”

11 1a ekia 'abi ebamuena etibaha, “Eba-
maurina'u hauna ehina bena'u etibaha,
‘Emu 'ire moa'ina moka'a.” ”

12 Ba ia tebakaina tetibaha, “Hau ta-
bana oi ehina beni'o, ‘Emu 'ire moa'ina
moka'a.””

13 Emauri mauri hauna a'i e'iobina tai
ia ebamaurina pokina Iesu abamo mako
aokiai ehe toto eka'a 'akaumana.

14 Muriai marea robe aonai Iesu hau
welana etabu ahina ehina bena etibaha,
“Aia'u mona, oi hanona aba omauri
mauri, a'i koaka ki'a mue, taba ki'a obona
ha heremuai a'i merama mue marikina.”

15 Ba hau weiana eao Iuda haukia
apa'uakia herekia ehina benakia ia eba-

maurina hauna hanona Iesu.

Tirama Nahuna Ena Hiabu.
16 Ua buonai Iuda haukia apa'uakia
hanona Iesu te'oatana pokina ia taba

ikoikiai beraura robena aonai ni-
babainakia paunai.
17 Ta Iesu ehina benakia etibaha, “Au

Hama'u hanona rani ikoinai niaka to'ona
emai mo bariu beraura neiana. Au
abo'umo naka.”

18 'Abi neiana paunai Iuda haukia
apa'uakia hanona tenuatae ki'a baha

Iesu kateahu 'arina. Beraura robe
rauhubuna nikabena paunai mo aha'i
ia Tirama niaparina hamana tohana na
nihoma abomo ia kipona Tirama ohi
nibaihobonakia.

19 Weiana buonai Iesu ekia 'abi na
ebamue aihona, “'Abi tohana au wai
nahina benimi. Nahuna kipona 'eunai
taba ha kebabaina hanona a'i ketaina.
Ia hanona Hamana nibabai akakia
eihanakia weiakia mo kebabainakia.
Hamana nibabai haukia Nahuna abomo
nibabai.

20 Pokina  Hamana nihore Nahuna ni-
raona'au aina paunai nibabai haukia
ikoinai nibaihana. 'E, neiakia mo aha'i
taba rarikia baika abomo kebaihana, ba
katoihana hanona katota'uta'u huri.

21 Weiana Hamana nihore 'ari haukia
nibamikiri muenakia mauri nibenakia
ihobonai mo Nahuna nihore nenuatae
ainakia haukia mauri nibenakia.

22 Haeamona Hamana kipona tai ha a'i
nibabakaina, bakai ena hiabu maikoina
aba Nahuna ebena.

Hamana timariki aina ihobonai
ikoikiai Nahuna katemariki aina, Nahuna
a'li nimariki aina hauna hanona Hamana
weiana Nahuna euhuna hauna abomo a'i
nimariki aina.

24 “Abi tohana au wai nahina ben-
imi, aia'u niona hauna mai euhuna'u
Tlramana nia'ikakaumana hauna hanona
mauri banaibanai aba ea'ina puma a'i
kehoaina. Ia hanona 'ari aba ehabona ba
aba mauri aonai etoto.

25 “’Abi tohana au wai nahina benimi,
‘ari haukia Tirama Nahuna aiana kateona
ranina hanona aba nimai, weiakia aiana
tiona haukia ikoikiai hanona katemauri
mue, bariu ranina aba ekara'au.

26 Hamana hanona mauri poki hauna,
ihobonai ia ehore Nahuna mauri pokinai
ebaona.

27Tirama ehore Nahuna bakai apa'uana
ke'uai aina hiabuna aba ebena pokina ia
hanona Keriso Maearima Nahuna paunai.

28 E'u 'abi neiana paunai a'i katota'uta'u
huri. Ranina aba nimai weiakia 'aria-
hakiai temiaho haukia ikoikiai Nahuna
alana kateona,

29 ekia 'ariahakiai katekarahi. Weiakia
namo_ tebabai haukia katemikiri mauri
banaibanai katea'ina, ba weiakia ki'a

tebabai haukia katemikiri puma Kkate-
hoaina.

30 “Au kipo'u eu'uai taba ha kababaina
hanona a'i ketaina. Au aia naona hauna
mo ihobonai nabakai, ua buonai e'u bakai
hanona ebero, pokma au kipo'u e'u namo
a'l natabuna, ia euhuna'u hauna ena nu-
atae natabuna.

Iesu Pouna Tehinana Haukia Baika.

31 “Au kipo'u pou'u kahinana raninai,
e'u pou hina hanona a'i katebatohana.

32 Weiana au pau'uai pou'u nehinana
hauna hanona haeai, ba au a'iobina ia
nehinana 'abina hanona tohana. _

33 “Wai aba tobaiuhu Ioane herena ba ia
ehore 'abi tohana pouna ehinana.

34 Au pou'u berona hanona maearima
herekiai a'i nimai, ia au Ioane ena batoha
‘abina na'uahina hanona wai bamauri ka-
totabu ahina paunai.

35 Joane hanona e'ara ea nibaibeni ma-
toha lamepa 'abana, ia wai hanona rani
papana ena ea toaonamo aina.

36 “Au mai ibatoha'u hoana ha hanona
Ioane 'euna etara haona. Nababai akakia
neiakia Hama'u ebena'u kababai orenakia
haukia tihore Hama'u euhuna'u pouna

tehinana.

37Ba Hama'u euhuna'u hauna Ia kipona
ehore au pou'u ehinana. Ia wai rani ha
aiana a'l to'o 'apuana abomo wairana a'i
toihana,

38 'ap ena 'abi abomo aomiai a'i ne-
miaho, pokina ia euhuna hauna wai a'i

tua'ikakaumana paunai.
39 “Wai Puka robena tumarereai
haraina pokma wai turaonana weiana

herenai mauri banaibanai katotabu ahina
paunai. Ia Puka robena neiana hanona au

mo pou'u nehinana.

40 Wai katomai here'u mauri katoa'ina,
iamo toubo aina.

41 “Au hanona maearima ekia banamo
a'l na'i taeanakia.

42 Au a'iobi harainimi, aomiai Tirama
iraona'au aina a'i nemiaho.

43 Au aba Hama'u atanai amai, ia wai au
a'l tua'i taeana'u. Ia hau ha kipona atanai
pemai raninai wai aba patoa'i taeana.

44 Wai kipomi emi banamo ha ha ba-
latamiai tutabunakia, iamo Tirama ena
banamo weiana ia ikupaiana herenai ni-
mai hauna a'i tutabu ahina, ua homana
raninai aea katoa'ikakauma aihona'u?

45 “Ia aomiai a'i katoraonana au Hama'u
wairanai kababehonimi. Aha'i. Wai
kebabehonimi hauna hanona Mose ia
ahanai wai emi buabeni ekori.

46 Wai Mose tua'ikakauma tohana rani-
nai au abomo kato a'itkakaumana'u, pok-
ina ia hanona au pou'u ererena.

welana hanona aeamo kaha homanakia
pokina maearima hanona ebo'o ki'a
baha?”

10 Tesu i'abana haukia ehina benakia
etibaha, “Maearima tomoba miatinakia.”
'Eka weiana hanona panapana 'ekana,
maearima ikoikiai temiati hau abaeana
ikoinai taha ima (5,000).

11 Jesu parawa ea'inakia Tirama ebana-
mona ba ebenakia weiakia temiati haukia
teani eaomo ekia nuatae etaina, ba maia
abomo ihobonai ebabaina.

12 Weiana ikoikiai teani 'ari aonai Iesu
i'abana haukia ehina benakia etibaha,
“Harikia ikoikiai katobararonakia ha pa-
pana a'i katohabona.”

13 Ua buonai parawa ima teani 'ari
harikia weiakia tebararonakia areha ha-
rau haea rua tebabonunakia.

14 Tesu bata'uta'u huri hoana weiana
ebabaina teihana murinai maearima

471a ererena hauna a'i mo tua'ikakaumanate'abi tetibaha, “’Abi tohana, mahabanai

raninai au e'n 'abi hanona aea ka-

toa'ikakauma aihona?”

6

Iesu Taha Ima (5,000) Ebanianinakia.
(Mt 14.13-21; Mk 6.30-44; Lk 9.10-17)
1Rani baika teao murinai Iesu ekabanai
eao Galilea 'obu abiranai. (Weiana atana
haeai hanona Tiberia 'obuna.)

2 Jesu inawa haukia ebanamonakia,
bata'uta'u huri hoakia weiakia teiha pau-
nai mako rarina ia murinai tera'a teao.

3 Ba Iesu oeoai ekara'au eao i'abana
haukia kipokia temiati.

4 Tuda haukia ekia Kabanai tatuna
hanona aba ekaibari. _ o
5 Jesu mahana eao mako rarina timai
herena eihanakia raninai, Pilipo ebakaina

etibaha, “Aniani ae'eai kaha kawanakia
maearima neiakia kateani?”

6 JTa kebabaina hauna aba eraonana,
iamo Pilipo kehobona paunai ua ebakai
bakai aiho.

7 Pilipo ia ena 'abi ebamuena etibaha,
“Moni bo'ona ‘'akinai* aniani pa-
hakawanakia abomo a'i petaina, papakia
‘akimo pateani.”

8 I'abana haukia ha atana Anderea, Si-
mona Petero hatina etae etibaha,

9 “Miori papana ha neia ena parawa
papakia ima mai ena maia papakia rua. Ia

6:7: (7) Helene moninai Denari hinabu rua

hauna kemai hanopakai hauna hanona
neiana.”

15 JTesu e'iobina ia ekia taburai katea'i
taeana ekia obia 'arana haunai katebaona,
ua buonai ia kipona haeamona ekaobo
oeoai ekara'au.

Iesu Bei Ahanai Eka'a.
(Mt 14.22-33; Mk 6.45-52)

16 Erabirabi raninai i'abana haukia
teriri teao weia obuali,

17 ahiai tehe'au tebeau banai Kaper-
anauma tiao hanona aba ewapura abuna,
Iesu hanona ia baiatakiai aha'i.

18 Baura apa'uana eabu'au roio ebu-
ataea ehurehure ki'a.

19 ]a tepara homa'ana matoha maela ai-
hau'ao bani 'abana aonai Iesu bei kapenai
1e{l_<a'a herekia eao, teihana raninai tetau

1'a.

20 Tesu ehina benakia etibaha, “Nahuna
au. A'i tomota'u.”

Ja aokia mai namokia ahiai
tebaehe'auna, beronai mo tenuatae aina
poenai tebahaha'au.

Maearima Iesu Tetabuna.

22 Frani mako weia 'obu abiranai
temiaho haukia te'iobina ahi hamona
mo ua'a lesu hanona i'abana haukia
baiatakiai a'i ehe'au i'abana haukia
ikupaiakia mo tebeau ahi teka'a.



Ioane 6:23

23 Ba ahi baika Tiberia ai temai
Obiapaka parawa ebanamona ebaibeni
maearima ebenakia teani 'ekana herenai
tebahoa.

24 Weiana mako te'iobina Iesu mai
i'abana haukia kipokia wairakia aha'i, ba
ahi weiakiai tehe'au Kaperanauma Iesu
itabuna teao.

Iesu Hanona Mauri Parawana.

25 Ja 'obu abiranai ua'a Iesu tetabu
ahina raninai tebakaina tetibaha, “Ba'iobi
haumu e, oi hanona aita mo okabanai
omai neia?”

26 Jesu ekia 'abi ebamuena etibaha, “'Abi
tohana au wai nahina benimi, wai au
tutabuna'u hanona bata'uta'u huri hoana
toihanakia paunai aha'i ia parawa toani
nuami tebonu paunai.

27 Aniani weiana keki'a hauna akanai
a'i katoaro'ari ia aniani weiana kemi-
aho keao mauri banaibanai akanai ka-
toaro'ari, weiana au Maearima Nahuna
kaben1m1 Hamaka Tirama hanona hiabu
weiana ebena'u.

28 Ba ia tebakaina tetibaha, “Ai Tirama
ena aka tabana katababaina?”

9 Tesu ekia 'abi ebamuena etibaha,
“Tirama ena aka hanona neiana. Euhuna
hauna hamona mo kato a'ikakaumana.”

30 Ua buonai ia tebakaina tetibaha,
“Bata'uta'u huri hoana tabana kobabaina
kataihana ba kata a'ikakaumani'o? Ta-
bana hauna kobabaina?

31 Aika 'aba'abaka hano'akunai mana
teana, Puka robenai tererena ihobona,
‘Kupai emai parawana hauna Mose ebe-
nakia teana.’ ”

32 Tesu ehina benakia etibaha, “Abi
tohana au wai nahina benimi, kupa
parawana ebenimi hauna Mose aha'i, ia
au Hama'u ehore kupa parawana tohana
wai ebenimi.

33Tirama ena parawa hanona neiana, ia
kupai eriri emai hauna hanopakai mauri
nibaibeni.”

34Ta tehina bena tetibaha, “Obiapaka e,
aniani neiana hanona rani ikoinai kobe-
namai.

35 Ba Iesu ia ehina benakia etibaha,
“Au hanona mauri anianina, here'u ke-
mai hauna hanona mare'a a'i ke'ari 'apua,
abomo kea'ikakaumana'u hauna hanona
‘akona a'i ke'ororo 'apua.

36 Ta au aba ahina benimi, wai aba
toihana'u iamo a'i tua'ikakaumana'u.

37 Hama'u nibena'u haukia ikoikiai
hanona katemai here'u, ba nimai here'u
hauna hanona a'i kau'u ahi 'apuana.

38 Pokina au kupai ariri amai hanona
kipo'u e'u nuataeai a'i kababaina, ia
euhuna'u hauna ena nuataeai akana
kababaina.

39 Ba euhuna'u Tiramana ena nuatae
hanona neiana, weiakia ebena'u haukia
ikoikiai ha a'i kaba'akaumana, ia rani ore-
nai kabamikiri muenakia.

40 'Abi tohana au Hama'u ena nu-
atae hanona neiana, Nahuna kateihana
mai kate alkakaumana haukia ikoikiai
hanona mauri banaibanai katea'ina, ba
rani orenai hanona kabamikiri mue-
nakia.”

41 'Abi neiana paunai Iuda haukia ia
teururu aina, pokina ia e'abi, “Au hanona
mauri anianina kupai ariri amai.”

42 Ba ia te'abi tetibaha, “Iesu neiana
hanona Iosepa nahuna, hamana mai hi-
nana naha'iobinakia. Ia bariu aehoma
buonai na ni'abi aiho, ‘Au kupai ariri
amai.’?”

43 Tesu ekia 'abi ebamuena etibaha,
“Kipomi baiatamiai ururu naiana to-
mobapuana.

44 Hau ha ena nuataeai here'u a'i ke-
mai 'abaea ia Hama'u euhuna'u hauna
kebaka'anakia haukia katemai here'u, ba
au rani orenai kabamikiri muenakia.

45 Mahabanai haukia Puka robenai
aba tererena, ‘Tkoikiai hanona Tirama
aba keba'iobinakia.” Hama'u tibahuaina
abomo herenai 'iobi tia'ina haukia ikoikia
timai here'u.

46 Hau ha Hamaka a'i eiha 'apuana, ia
Tirama herenai emai hauna ikupaiana mo
Hamaka eihana.

47 'Abi tohana au wai nahina benimi.
Tia'itkakaumana'u haukia hanona mauri
banaibanai tea'ina.

48 Mauri anianina hanona Au neia'u.

49 Wai 'aba'abami hano'akunai mana
teana, iamo ikoikiai te'ari.

50 Ta hau ha aniani neiana kupai eriri
emai hauna keana hanona a'i ke'ari.

51 Au hanona aniani maurina weiana,
kupai ariri amai. Hau ha aniani neiana
keana hanona kemauri banaibanai. Ani-
ani neiana au kabaibeni hauna hanona au
bitio'u, weianai hanopaka haukia mauri
katea'ina.”

52 Weiana Iuda haukia kipokia ba-
iatakiai tebaihara tae te'abi tetibaha, “Hau

neiana bitiona aea kebeni aihonaka ka-
hana?”

33 Jesu ehina benakia etibaha, “'Abi to-
hana au wai nahina benimi. Wai au
Maearima Nahuna bitio'u a'i katoana mai
aruaru'u a'i katoinu raninai wai aomiai
mauri a'i kemiaho.

54 Au bitio'u niana mai aruaru'u neinu
hauna hanona mauri banaibanai aba
nia'ina abomo rani orenai hanona kaba-
mauri muena.

55 Pokina au bitio'u hanona aniani to-
hana abomo aruaru'u hanona inuinu
beina tohana.

56 Au bitio'u niana mai aruaru'u neinu
hauna hanona ia ao'uai nemiaho au
abomo ia aonai namiaho.

>7 Hama'u nimauri hauna ehore eu-
huna'u, au hanona Hama'u paunai na-
mauri ihobonai mo au hau'u keana hauna
hanona au pau'uai kemauri.

58 Au aniani neia'u hanona kupai ariri
amai. 'Aba'abami mana teana 'abana
aha'i, teani iamo te'ari, ia hau ha aniani
neia'u keanina'u hauna hanona kemauri
banaibanai.”

59Tesu Kaperanaumai weia eba'iobi ran-
inai 'abi neiana ehinana Iuda haukia ekia
marea aonai.

Mauri Banaibanai ‘Abikia.

60 Aiana teona murinai ti'abana haukia
bo'ona te'abi tetibaha, “Abi neiana
hanona epahihi, tai kehore 'abi neiana
kea'i taeana?”

61Tesu aba e'iobina ti'abana haukia 'abi
welana teururu aina ba ehina benakia
eg?lbaha “Abi neiana aomi nibaro'arina,

62 Au Maearima Nahuna pakara'au ami-
aho 'vai 'ekana paeao patoihana'u raninai
aea patohoma?

63 Auba Robe hanona mauri nibaibeni,
'a hauani hanona taba ha a'i nibaramana.
Ahina benimi 'abikia neiakia hanona auba

'abikia mai mauri 'abikia.

64 Ta baiatamiai baika hanona a'i
tua'ikakauma.” Popounai Iesu aba
e'iobina baiatakiai tai a'i tia'ikakauma mai
tai ia hinahinana kehinahinaina.

65 Ja haeamona ehina benakia etibaha,
“Ua buonai aba ahina benimi atibaha,
‘Hama'u maearima a'i kemaiaina raninai
hau ha kemai here'u taearana aha'i.’ ”

66 Jesu ena 'abi weiana buonai te'abana
haukia bo'okia tehabona Iesu murinai a'i
teka'a mue.

67 Ba lesu i'abana _haukia harau haea
rua ebakainakia etibaha, “Wai abomo

tonuatae katohabona'u, u?”

68 Slmona Petero ehore ehina bena
etibaha, “Obiapaka e, ai tai herena
kataeao? 'Abi weiana mauri nimaiaina
hauna hanona oi heremuai nemiaho.

69 Ai aba ta'ikakauma mai ta'iobina oi
hanona robe haumu tohamu Tirama her-
enai omai.’

70 Ba Iesu ehina benakia etibaha, “Wai
harau haea rua atina'animi. Ia 'abami
hamona hanona tiaporo.”

71 Ta e'uahina hauna hanona Iuda
Isakariote hauna Simona nahuna, ia
i'abana haukia harau haea rua ha Iesu
hinahinana kehinahina hauna.

7

Iesu Uaho'abana Ia A'i Tea'ikakaumana.
1 Weiakia murikiai Iesu Galilea aonai
ekaoao kaoao, ia a'i enuatae keao Iudea
pokina Iuda "haukia apa'uakia hanona

te'imana kateahu 'arina.

2 Weiana Iuda haukia ekia I'aua tatuna
ranina ekaibari.

Iesu hatina tehore tehina bena
tetibaha, “'Eka neiana kohabona koao
Judea ba weia bata'uta'u huri hoakia
kobabai ti'abani'o haukia kate ihanakia.

4 Pokina hau ha kipona ibawaira
tinana nenuatae aina raninai taba
ha buniakiai a'i nibabai, neiakia aba
nubabainakia buonai moba karahini'o
hanopaka wairakiai teme'iobini'o.”

5Ua te'abi aiho pokina hatina abokiamo
a‘i tea'ikakaumana.

6 Ba Iesu ehina benakia etibaha, “E'u
rani tohana hanona a'i nimai baha. Ia wai
?etremlal hanona rani mo 'akina ikoikiai

etai

7Hanopaka hanona a'i ke'oatanimi ia au
ni'oatana'u, pokina au ia pouna nahinana
weiana ia nibabaina hauna hanona eki'a.

8 Wai tomoao tatu 'ekana, au hanona a'i
kawahi tatu 'ekana naiana pokina e'urani
tohana hanona a'i nitai bahana.”

h9 Ia 'abi neiana ehinana ba Galileai emi-
aho.

Iesu Eao Ierusalema I'aua Tatuna
Aonai.

10 Hatina tatu 'ekana teao murikiai ia
abomo tatu 'ekana eao bunianai mo tou
wairakiai aha'i.

11 Ba tatu weiana aonai Iuda haukia
apa'uakia hanona Iesu titabuna tibakai
bakaiaina, “Hauna weiana hanona ae'e?”

12 Weia to'u aonai hanona tebateteaina,
baika te'abi, “Ia hanona hau namona.” Ia
baika te'abi, “Aha'i, ia hanona maearima
ne'vaiai behonakia.”

13 Ta Tuda haukia apa'uakia tetau
ainakia paunai, hau ha to'u wairakiai ia
'abina a'i ehina 'apuana.

14 Weia tatu ranina
ekara'au marea robeai
manakia.

15 Ba Iuda haukia apa'uakia teta'utau
huri te'abi tetibaha, “Hau neiana marere
'ekana ha a'li eao, ia marere mahakia aea
e'iobi aihonakia?”

6 Jesu ekia 'abi ebamuena etibaha,
“E'u ba'iobi 'abikia hanona au kipo'u
'eu'u aha'i, ia euhuna'u Tiramana herenai
timai.

17 Hau ha Tirama ena nuatae akana
kebabaina raninai ia aba ke'iobina, au e'u
ba'iobi hanona Tirama herenai nimai 'ao
au kipo'u e'u 'abi.

18 Hau ha kipona 'euna nehinana hauna
hanona kipona ena namo nitabuna 'a eu-
huna hauna ena namo nitabuna hauna
hanona ebero, ia aonai beho aha'i.

19 Mose rauhubu aba ebenimi, aonai
ha hamomomu rauhubu neiana a'i
to'inibena. Taba buonai katoahu 'arina'u
taearana tutabuna?”

20 To'u haukia ena 'abi tebamuena
tetibaha, “Oi hanona nubeau 'ari, tai nen-
uatae keahu 'arini'o?”

21 Jesu ehina benakia etibaha, “Au be-
raura robenai bata'uta'u huri hoana ha-
hmor}a ababaina, ba wai ikoinai tota'uta'u

uri

22 Mose itare akana wai ebenimi buonai
wai miori papakia beraura robenai itare
tubenakla (Itare akana hanona Mose her-
enai a'i emai, ia wai kupumi 'aba'abami
herekiai emai.)

23 Bariu miori beraura robe aonai
tutarenakia hanona Mose ena rauhubu a'i
tomokabena marikina. Taba buonai be-
raura robe aonai hau ha hauna maikoinai
abanamona hanona tuopuere aina'u?

24 Taba ihakiai a'i katobaihobo, ia taba
ekia bero tohakiai katobaihobo.”

Iesu
ra-

ibuanai
eba'iobi

Ia Hanona Keris_o Ao? _
25 Rani weianai Ierusalema maeari-
makia baika tebakai bakai tetibaha,

t1tabuna kateahu 'arina hauna hanona
nelana 'an?

6 Hauna mo_ naiana to'u wairakiai
nelroro ba 'abi ha ia herenai a'i tehina
'‘apuana, hau apa'uvakia pa'e aba teraona
haraina ia hanona Keriso 'ao?

27 Keriso kemai raninai ena mai 'ekana
tal ha a'i ke'iobina, ia hau neiana ena mai
'ekana aika naha'iobina.”

28 Ba Iesu marea robe ai niba'iobi aonal
eio etibaha, “Wai au to'iobina'u, ae'eai
amai abomo to'iobina. Au kipo'u e'u nu-
atae ai a'i amai Tirama euhuna'u ba amai,
ia hanona 'abi tohana. Wai ia a'i to'iobina.

29'A au hanona ia na'iobina pokina au ia
herenai amai abomo Ia au euhuna'u.”

30 'Abi neiana teona aonai ia katebirina
hanona teraonana 'a hau ha ia ahanai a'i
ehao'au pokina ena rani a'i nitai bahana.

31 To'u aonai maearima bo'ona ia
tea'ikakaumana ba te'abi tetibaha,
“Keriso kemai raninai, bata'uta'u huri
hoakia bo'okia kebabai ba hau neiana?
Pa'e aha'i.”

Baika Tenuatae Iesu Katebirina.

32 Parisea haukia mako Iesu tebatete
aina 'uruna teona ba robe haukia
apa'uvakia mai Parisea haukia tehore
marea robe te'imana haukia teuhunakia
Iesu katebirina.

33 Ba Iesu e'abi etibaha, “Au bariu rani
papana wai heremiai kamiaho ba kamue
kaeao euhuna'u hauna herena.

4 Weiana wai katotabuna'u iamo a'i
katotabu ahina'u. Au kamiaho 'ekana wai
katoao hanona a'i ketaina.”

35 Ba Iuda haukia apa'uakia kipokia ba-
iatakiai te'abi'abi tetibaha, “Hau neiana
hanona aeana keao, ba ni'abi aika ia
a'i kahatabu ahina? Weia Iuda haukia
terama otaraina Helene haukia baiatakiai

temiaho haukia herekiai keao ba Helene

haukia keba'iobinakia, 'ao?

36 Ena 'abi ‘Wai hanona katotabuna'u
iamo a'i katotabu ahina'u.” abomo ‘Kami-
aho 'ekana katoao hanona a'i ketaina.’
weiana anina hanona taba?”

Mauri Kebaibeni Beina.

37 Tatu ranina orenai rani apa'uanai
Iesu ekoroti e'abi etibaha, “Akona
ni'ororo hauna emai here'u be1 keinu.

38 Puka robenai tererena 'abana, ‘Au
nia'itkakaumana'u hauna hanona ia aonai
mauri beina keharu ate 'abana.” ”

39 Neiana hanona Auba Robe 'abina ehi-
nana ia weiakia tea'ikakaumana haukia

muriai kebenakia, pokina Iesu ena nuabi

a'inia'i bahana buonai Auba Robe hanona
a'i nibaibeni baha.

Maearima Baiatakia Epa'a.

40Tesu ena 'abi neiakia urukia teo'o ran-
inai maearima baika te'abi tetibaha, “'Abi
tohana hau neiana hanona mahabanai
hauna.”

41 Baika te'abi tetibaha, “Ia hanona
Keriso.” 'a baika tebakai bakai tetibaha,
“Ia aea homanai Keriso hanona Galileai
kemai?

42 puka robenai na a'i e'abi aiho? Keriso
hanona Davida nininai kerama Davida
emiaho aiarana Betelehema aonai.’

43 Ua buonai maearima baiatakia epa'a
Iesu paunai.

44 Baiatakiai baika tenuatae katebirina,
ia mo hau ha imana ia haunai a'i ehao'au.

'A Iesu hanona Ohbe oeona eao.

2 Frani raurani 'amarinai Iesu haea-
mona eao marea robe aonai maearima
ikoinai ia herena teao teto'una, ba ia
em1at1 eba'iobinakia.

3 Rauhubu poki haukia mai Parisea
haukia babi'e ha enabau ki'a aonai tetabu
ahina temaiaina. To'u wairakiai tebako-
rotina,

4 ba Iesu tehina bena tetibaha, “Ba'iobi
haumu e, babi'e neiana hanona ninabau
ki'a aonai tatabu ahina.

5> Ba Mose ena rauhubu aonai na ehin-
abe aihonaka, babi'e nahomakia hanona
piharai kahahu ‘arinakia. Ia bariu oi
hanona taba na nuhoma?”

6 Bakaibakai neiana teaoaina ia herenai
hanona weianai patebarewana lesu be-
hoai patehorotina Ia Iesu hanona ehiriti
imana kiri'unai 'anoai erererere.

IUdaPOkl HaUklaIeSUA l Tea lkakaumana 7 Ia tehore tebakal hao bakal haona ba

45 Murinai marea robe te'imana haukia
weiakia temue teao robe haukia apa'uakia
mai Parisea haukia herekia, ba ia tehore
tebakainakia tetibaha, “Aehoma buonai
a'i tobaka'ana a'i tomaiaina?”

46 'Ima'i ima haukia ekia 'abi tebamuena
tetibaha, “Ua raninai ema1 mo bariu hau
ha ua a'i ni'abi aiho 'apua hau neiana
ni'abi 'abana.”

47 Ba Parisea haukia te'abi pahihi
tetibaha, “Wai abomimo aba ebaka'a
behonimi, uhe?

48 Wai turaonana hau apa'uakia 'ao
K%rlsea haukia ha ia nia'ikakaumana?

a'i

49 To'u haukia weiakia Mose ena
rauhubu a'i te'iobina haukia hanona
Tirama ena puma katehoaina.”

50 Ta 'abakia ha Nikodemo, rani ha eao
Iesu herena hauna, ehore ehina benakia
etibaha,

51 “Ajka eka rauhubu tainai hau ha
puma a'i kahabeni 'abaeana, ia aiana
kahao'o 'uaina, ia taba ebabaina hauna
kaha'iobi 'uaina.”

52 Ta tehina bena tetibaha, “Oi abomo
Galileai omai, u? Puka robena ko-
raona haraina mahabanai hauna hanona
Galileai a'i kemai.”

53 [Ba maearima ikoikiai temue ikau ena
itu teao.
8

Enabau Ki'a Aonai
Babi'ena.

Tetabu Ahina

emikiri ehina benakia etibaha, “Hau ha
baiatamiai emu ki'a aha'i haumu, pihara
mokapo 'uaina babi'e neiana moahuna.”
8 Haeamona ehiriti 'anoai erere rere
mue.
9 Ba 'abi neiana teona haukia hanona
kipokia ekia ki'a teraonanakia ba hamo-

hamo tekaobo kironai ea'i_ ramana
eaomo 'aru'arunai epua, lesu ikupaiana

tehabona babi'e ia herenai ekoroti.

10 Tesu emikiri tai ha a'i eihana babi'e
mo weia, ba ebakaina etibaha, “Babi'e e,
maearima neiakia ae'e? Tai ha puma a'i
ebeni'o?”

11 Babi'e e'abi etibaha, “Obiapaka e, tai
ha aha'i.” Iesu ia ehina bena etibaha, “Au
abo'umo oi puma ha a'i kabeni'o, moao
ki'a ha a'i kobabai muena.”]

Iesu Hanona Hanopaka Eana.

12 Haeamona Iesu maearima ehinabe
muenakia etibaha, “Au hanona hanopaka
eana. Hau ha au muri'uai keka'a hauna
hanona wapura aonai a'i keka’a, weiana
ia hanona mauri eana kea'ina.’

13 'Abi neiana teona raninai Parisea
haukia na tehinabe aihona, “Oi kipomu
poumu nohinana, emu pou hanona a'i
ebero.”

14 Tesu ehina benakia etibaha, “Kipo'u
pouu nahinana hanona ebero pokina
amai 'ekana mai kaeao 'ekana au a 'lobina
ia wai hanona au amai 'ekana 'ao kaeao
'ekana a'i to'iobi 'apuana.

15'Wai maearima ekia hoahoa ihobonai
au tukaiahina'u. Au hanona tai ha a'i
nakaiahina.

16 Ta au e'u kaiahi pababaina re'a, e'u
'‘abi hanona ebero, pokina au hanona
ikupaia'u aha'i, Hama'u euhuna'u hauna
abomo here'uai.

17 Emi rauhubu aonai abomo na erere
aihona, maearima rua ekia 'abi kehamona
hanona 'abi tohana.

18 Au hau'u kipo'u pou'u nahinana mai
Hama'u euhuna'u hauna abomo pou'u ne-
hinana.”

19 Ba ia tebakaina tetibaha,
hanona ae'e?”

Iesu e'abi etibaha, “Wai a'i to'iobinau
buonai Hama'u abomo a'i to'iobina. Wali
au pato'iobina'u raninai Hama'u abomo
pato'iobina.”

20 Jesu marea robe aonai baibeni mon-
ina ihorotina 'ekanai 'abi neiakia eba'iobi
ainakia. Weiana hau ha ia a'i ebirina
pokina ia ena rani a'i nitai bahana.

_Au Naeao 'Ekana Wai Katoao A'l Ke-
taina.

21 JTesu haeamona ia ehina benakia
etibaha, “Au hanona naka'a 'akaumana, ia
wai hanona au katotabuna'u ia emi ki'a
aonai kato'ari. Au kaeao 'ekana katoao
hanona a'i ketainimi.”

22 'Abi neiana paunai Iuda haukia
apa'uakia kipokia tebakai bakai tetibaha,
“Ia na ni'abi aiho, ‘Au kaeao 'ekana
hanona wai a'i katomai,” weiana hanona
ia kipona keahu 'arina, 'ao?”

23 Jesu ehina benakia etibaha, “Wai
hanona ba'a ai tomai au hanona 'ubiai
amai, wai haumi hanona hanopaka
neiana 'euna, au hau'u hanona hanopaka
neiana 'euna aha'i.

24 Au aba ahina benimi, ‘Emi ki'a aonai
kato'ari,’ weiana Au miaho banaibanai
hau'u a'i kato a'itkakaumana'u raninai wai
hanona emi ki'a aonai kato'ari.”

25 Ja tebakai bakai tetibaha, “Ba oi
hanona tai?” Iesu ekia 'abi ebamuena
etibaha, “Au tai hanona aba ahinabe hin-
abe benimi 'uainai emai mo bariu.

26 Wai paumiai au 'abi bo'ona pahinana
abomo puma rarina pabahoainimi, ia eu-
huna'u hauna hanona toha tohana, au
ia herenai naona hauna mo hanopaka
nahina bena.”

27 Ja Hamana robana eahuna hanona
obona a'i teobo.

“Hamamu

28 Ua buonai Iesu ia ehina benakia
etibaha, “Au Maearima Nahuna katotiu
taeana'u raninai aba kato'iobina au
hanona Keriso, abomo au kipo'u taba
ha a'i nababaina ia Hama'u eba'iobina'u
haukia mo nahinanakia.

29 Abomo euhuna'u hauna hanona
ni'abana'u ia au a'i nihabo 'abaeana'u,
pokina ia ena nuatae akakia rani ikoinai
nababainakia.”

30 'Abi neiakia ehinanakia hanona
maearima bo'ona ia tea'ikakaumana.

Aberahamo Bibirana.

31 Ba Iesu Iuda haukia tea'ikakaumana
haukia ehina benakia etibaha, “E'u 'abi
kato'ini benakia raninai wai hanona au
i'aba'u haumi tohami.

32 Weiana 'abi tohana kato'iobina, ba
'abi tohana kehore kerubunimi.”

3 JIa Iesu tehina bena tetibaha, “Ai
Aberahamo bibirana haumai abomo tai
ha ta'arana a'i ta'i. Aehoma buonai
porubunamai na nuho?”

34 Tesu ehina benakia etibaha, “'Abi
tohana au wai nahina benimi, ki'a ni-
babaina hauna hanona ki'a ena ta'ara
ia'ina haunai niao.

35 Ta'ara'i hauna hanona poki hauna
ena ituai a'i kemiaho banaibanai, nahuna
hanona itu weianai kemiaho banaibanai.

36 Ua buonai Nahuna kehore kerubunimi
raninai wai hanona aba erubu tai baihan-
imi.

37 Au aba a'iobinimi wai Aberahamo
bibirana haumi, ia e'u 'abi aomiai a'i ne-
miaho paunai tonuatae katoahu 'arina'u.

38 Au hanona Hama'u wairanai ai-
hana hauna nahina benimi, mai wai
hanona hamami herenai tuo'o haukia
tubabainakia.”

39 Ta ena 'abi tebamuena tetibaha,
“Aberahamo hanona ai hamamai.” Ba
Iesu ehina benakia etibaha, “Wai Abera-
hamo nahuna raninai Aberahamo ebabai
akakia patobabai.

40 'Abi tohana Tirama herenai aona
hauna nahina benimi, ia wai hanona
taeara'u tutabuna katoahu arina'u. Aber-
ahamo hanona na a'i ebabai aiho.

41 Wai hamami ebabai tabakia hanona
wai tubabainakia.” Ia Iesu tehina bena
tetibaha, “Ai hanona tubu miorimai aha'i,
ai hamamai hanona hamona Tirama mo
ikupaiana.”

42 lesu haeamona ehina benakia
etibaha, “Wai hamami Tirama raninai au

patoraona'au aina'u. Pokina au Tirama
herenai akarahi amai neia. Au hanona
kipo'u e'u nuataeai a'i amai ia Hama'u
euhuna'u.

43 Aehoma buonai nahinanakia 'abikia
hanona aomi a'i tiea? Pokina wai e'u 'abi
1a'l taeana a'l tonuatae aina.

44 'Wai hamami hanona tiaporo, emi
nuatae hanona hamami ena nuatae akana
katobabaina. Ia hanona ahuahu hauna
bahabanai emai mo bariu, 'abi tohanai
a'l ekoroti, pokina ia aonai 'abi tohana
ha a'i nemiaho. Ia bai'oi nehinana
hanona ia ena hoahoa tohana, pokina ia
hanona bai'oi hauna abomo bai'oi ikoikiai
hamakia.

45 Au 'abi tohana nahinana paunai wai
au e'u 'abi a'i tua'i taeana.

46 Ba naia haumi tai ha au e'u ki'a
o'iobina raninai 'ekana ko'uahina. Au 'abi
tohana nahinana raninai aehoma buonai
e'u 'abi a'i tua'i taeana?

47 Tirama nahuna hauna hanona
Tirama ena 'abi aiakia nio'o, ia wai aia
a'l tuona ena poki hanona wai Tirama
nahuna aha'i.”

Iesu Mai Aberahamo.

48 Tuda haukia apa'uakia Iesu ena 'abi
tebamuena tetibaha, “Oi hanona Samaria
haumu aomuai auba ki'a obona nemiaho,
weiana hanona aba ta'abi harai 'ao?”

49 Ba Iesu ehina benakia etibaha, “Au
ao'ual hanona auba ki'a obona aha'i. Au
hanona Hama'u namariki aina ia wai au
a'l tumarlkl aina'u.

0 Au hanona kipo'u e'u nuabi a'i
natabuna ia Tirama kehore e'u nuabi
ketabuna abomo bakai kebabaina au
pau'uai.

51 'Abi tohana au wai nahina benimi,
e'u 'ab,i ne'inibena hauna hanona a'i ke'ari
'apua.”

52 Weia Iuda haukia apa'uakia tehina
bena tetibaha, “Bariu ai ta'iobi haraini'o,
oi hanona aomuai auba ki'a obona nemi-
aho. Aberahamo e'ari mahabanai haukia
abomo te'ari iamo ol nu'abi emu 'abi
pe'inibena hauna hanona 'ari abiabina a'i
keonobaina.

33 Oi hanona Aberahamo otara haona,
u? Ia e'ari mahabanai haukia te'ari, ba
nuraonana oi hanona tai?”

>4]esu ia ehina benakia etibaha, “Kipou
pabanuabina'u raninai e'u nuabi anina
aha'i. Au Hama'u hauna tohana wai tu'abi

‘Emi Tirama’ hauna nihore au nibanu-
abina'u.

5> Wai ia a'l to'iobina au mo a'iobina.
Ba au pa'abi au ia a'i a'iobina raninai au
hanona bai'oi hau'u wai 'abami. Ia au
a'iobina mai ena 'abi na'inibenakia.

56 Wai hamami Aberahamo e'u rani kei-
hana paunai eaonamo, ba eihana hanona
aona enamo.”

>7Tuda haukia apa'uakia te'abi tetibaha,

“Oi ithaumu hanona imabui a'i nia'i ba-
hana, ia Aberahamo aba hamo oihana,
u!)”

58 JTesu ehore ehina benakia etibaha,
“’Abi tohana au wai nahina benimi. Aber-
ahamo a'i erama baha au hanona aba
amiaho.”

59 'Abi weiana teona raninai ia pi-
hara tea'i Iesu kateahuna, ia Iesu hanona
kipona epihi to'u baiatakiai ekaobo marea
robe ehabona eka'a.

9

Iesu Maha Ki'a Hauna Mahana Ebana-
monakia.

1 Jesu taeara ekana eao aonai maha
ki'a hauna ha eihana, ia hanona mahana
ki'akiai erama.

I'abana haukia Iesu tebakaina
tetibaha, “Ba'iobi haumu e, tai ena ki'a
paunai hau neiana mai 'iauna erama, hau
11r<1.eia_1£1::1 ena ki'ai 'ao hinana hamana ekia

i'ai?”

3 Jesu ekia 'abi ebamuena etibaha,

“Hau neiana ena ki'a aha'i abomo hmana
hamana ekia ki'a aha'i, ia Tirama ena hi-
abu akakia ia haunai kewalra tina hauna
kateihana paunai.

4 Au euhuna'u Tiramana ena aka
mararani kahababaina. Rabi kemai aonai
hau ha keaka hanona a'i ketaina.

5 Au hanopakai namiaho aonai au

hanona hanopaka ena ea.”

6 Tesu 'abi neiana ehinana murinai
'‘anoai e'atoti ba 'atotinai tipu emakana,
'lau hauna mahana rua etaronakia.

7Ba ehina bena etibaha, “Moao, Siloama
obunai wairamu koutuna.” (Siloama an-
ina hanona ‘baiuhu.”) Hau weiana eao
wairana eutuna, emue emai mahana aba
tenamo.

8 Herena1 haukia mai maearima baika
ia 'uainai enoi ba'ame teihana haukla
kipokia tebakai bakai tetibaha, “Hau
neiana 'vainai weia emiati enoi ba'ame
hauna, u?”

9 Harua etibaha, “Hauna mo naiana.”
Baika tetibaha, “Aha'i, ihana mo ia
teaobena.” Ia kipona ehina benakia
etibaha, “Au mo neia'u.”

10 Ta tehore tebakaina tetibaha, “Bariu
mahamu aea tehoma noihaiha?”

11 Ta ekia 'abi ebamuena etibaha, “Hau
atana teaparina Iesu hauna tipu emakana
maha'u etaronakia, ba ehina bena'u kaeao
Siloama obuna Walra u kautuna. Ua
buonai aeao waira'u autu ba naiha iha.”

12 Ta tebakaina tetibaha, “Hau weiana
hanona ae'e?” 'lau hauna e'abi etibaha,
“Au a'i a'iobina.”

Parisea Haukia Maha Tenamo Hauna
Tehobona.

13 Ta tehore weiana 'uainai mahana
teki'a hauna tebaka'ana teaoaina Parisea
haukia herekia.

14 Wapu weiana Iesu tipuai 'iau hauna
mahana etaronakia tekaikau hanona be-
raura robena.

> Ua paunai Parisea haukia abomo
ia tebakaina mahana aea tenamo aiho.
Maha ki'a hauna e'abi etibaha, “Ia tipuai
maha'u etaronakia, autunakia ba bariu
aba naihaiha.”

16 Parisea haukia baika te'abi tetibaha,
“Hau neiana hanona Tirama herenai
al emai pokina ia beraura robe a'l
ne'inibena.” Ia baika te'abi tetibaha, “Ki'a
hauna ha hoa nahomakia aea kebabai
aiho?” Weiana paunai ia kipokia ba-
iatakia epa'a.

17 Haeamona Parisea haukia maha ki'a
hauna tebakai muena tetibaha, “Ia ehore
mahamu ekaikaunakia, ba oi nuraonana
ia hanona tai?” Hau weiana e'abi etibaha,
“Ia hanona mahabanai hauna.”

18 Tuda haukia apa'uakia maha ki'a
hauna mahana aba tenamo hauna a'i

tebatohana eao mo hau weiana hinana
mai hamana teaparinakia temai.

19 Ba ia tebakainakia tetibaha, “Neiana
hanona wai nahumi, u? Mahana ki'a
obokiai erama hauna neiana? Ia bariu
hanona mahana aea tenamo aiho ba nei-
haiha?”

20 Hinana mai Hamana ia ekia 'abi teba-
muena tetibaha, “Ai ta'iobina ia hanona
ai nahumai abomo ia hanona mahana ki'a
obokiai erama.

21Ta bariu aeahoma neihaiha abomo tai
ehore ia mahana ekaikaunakia hanona ai

a'l ta'iobina. Tomobakaina, ia abeapa'ua
kipona robana meahuna.”

22 Hinana mai hamana Iuda haukia
apa'uakia teta'u ainakia paunai ua te'abi
aiho. Iuda haukia aba teroba ahu hau
ha Tesu kehina pouna ia hanona Keriso
raninai mareai katebakarahina.

23 Weiana buonai hinana mai hamana
te'abi, “Ia  hanona abeapaua to-
mobakaina.”

24 Maha ki'a hauna rani ibaruana tea-
parina tehina bena tetibaha, “Ko'abi'uai
Tirama wairanai ba 'abi tohana kohi-
nana. Ai ta'iobina hau neiana ebana-
moni'o hanona ki'a hauna.”

25 Hau weiana ekia 'abi ebamuena
etibaha, “Ia ki'a hauna 'ao aha'i au
a'l a'iobina. Taba hamona au a'iobina
hanona maha'u teki'a ia bariu aba nai-
haiha.”

26 Ba ia tebakaina tetibaha, “Oi here-
muai taba ebabaina? Mahamu aea
ekaikau aihonakia?”

27 Ta ekia 'abi ebamuena etibaha, “Au
aba wa'i baha ahina benimi, ia aia'u a'i
to'ona. Bariu aehoma buonai tonuatae
katoo muena? Wai abomo tonuatae ia
i'abana haumiai katoao, u?”

28 Ja tehore terike ki'ana ba na te'abi
aiho, “Oi hanona maearima weiana
i'abana haumu, ia ai hanona Mose i'abana
haumai.

29 Ai ta'iobina Tirama ehore Mose ehina
bena, ia maearima naiana ae'e ai emai
hanona a'i ta'iobina.”

30 Hau weiana ekia 'abi ebamuena
etibaha, “Bariu taba haeai tohana erama
pokina ia maha'u ekaikaunakia iamo wai
hanona ena mai 'ekana a'i to'iobina.

31 Aika ha'iobina Tirama ki'a haukia
aiakia a'i nibahu ainakia. Ia hanona
tekuti aina haukia mai weiakia ena nuatae
‘akana tibabaina haukia mo aiakia nibahu
ainakia.

32 '"Uainai hanopaka erama raninai
emali mo bariu hau ha ehore mahana
teki'a erama hauna mahana ekaikaunakia
pouna ha a'i hao'o 'apuana.

33 Hau neiana Tirama herenai a'i emai
raninai ia hanona aka na homana ha a'i
pebabaina.”

34 Ja ena 'abi tebamuena tetibaha, “Oi
hanona ki'a aonai orama ba oi nuhore ai
kobamarerenamai, u?” Ia tehore mareai
tetori ahina.

A'l Tia'tkakauma Haukia Hanona Maha
Ki'a Abana.

35 Jesu hau weiana tetori ahina
pouna eona ba etabu ahina raninai ia
ebakaina etibaha, “Oi Maearima Nahuna
nua'ikakaumana, u?”

36 Hau weiana Iesu ena 'abi ebamuena
etibaha, “Hau apa'uana e, ia hanona
tai? Mohina bena'u au kahore ia
ka'ikakaumana.”

37 Tesu e'abi etibaha, “Oi bariu ia aba
noihana hauna naiana oi nehina beni'o.”

8 Ba hau weiana e'abi etibaha, “Obia-
paka e, au na'ikakauma.” Ba ia Iesu ekuti
aina.

39 Jesu haeamona e'abi etibaha,
“Kabakai paunai amai hanopaka neianai,
weiakia maha ki'a haukia kateihaiha,
ia neiakia teihaiha haukia mahakia
kateki'a.”

40 Parisea haukia baika ia here-
nai haukia 'abi weiana teona hanona
tebakaina, “'Abi tohana ai abomo ma-
hamai tekl a, u?”

41 Tesu ehina benakia etibaha, “Wai
mahami pateki'a raninai heremiai ki'a
peaha'i. Ia bariu wai tu'abi toihaiha
buonai emi ki'a hanona 'ekakiai temiaho.”

10

'‘Abi Ibabataina Mamoe 'Ima Hauna.

1 Jesu e'abi etibaha, “'Abi tohana au
wai nahina benimi. Hau ha mamoe
parabuna pa'abinai a'i nikatoto ia ara hua-
nai nirobanai hauna hanona bainao mai
kakikaki hauna.

2 Ja pa'abiai nikatoto hauna hanona
mamoe 1'imana hauna.

3 Pa'abi iha'inina hauna hanona pa'abi
nikaikauna hau weiana 'euna ba ena
mamoe hanona ia aiana tiona. Ia ena
mamoe ha ha atakia tohakia niaparinakia
mai ne'uvai ainakia tikarahi.

4]a ena mamoe ikoikiai nibakarahi ore-
nakia raninai, wairakiai nika'a weiana
ena mamoe ia murinai ti'au pokina ia
aiana te'iobina.

5> Maearima haeai ha murinai a'i kate'au
ia katebeau 'akaumana, pokina maearima
weiana aiana a'i te'iobina.”

6 Iesu 'abi ibabatai neianai ehina be-
nakia, 'a ia taba e'uahina hauna obona a'i
teobo 'apua.

Iesu Hanona Mamoe 'Ima Hauna Na-
mona.

7Weiana buonai Iesu e'abi mue etibaha,
“'Abi tohana au wai nahina benimi. Au
hau'u hanona mamoe ekia pa'abi.

8 Weiakia ikoikiai temai 'uai haukia
hanona bainao mai kaklkakl haukia ua
buonai mamoe ia aiakia a'i teona.

9 Au hau'u hanona pa'abi, hau ha au
ao'uai nikatoto hauna hanona kemauri.
Ia hanona kekatoto mai kekarahi aniani
ketabu ahina.

10 “Bainao hauna emai hanona ke-
bainao, keahuahu mai kebapururu pau-
nai emai. Au amai hanona mamoe
mauri katea'ina mauri namona maikoinai
katea'ina.

11" Au hanona mamoe 'ima hauna
namo'u, mamoe 'ima hauna namona
hanona ena mauri kebaibeni ena mamoe
paukiai.

12'Ara tabu hauna hanona mamoe 'ima
hauna tohana aha'i, mamoe abomo ia
'euna aha'i, ua buonai waeha 'aki nimai
neihana raninai ia mamoe nihabonakia
nibeau 'akaumana, ba waeha 'aki mamoe
ne'urinakia tibeau otaraina.

3 Hau weiana nibeau 'akaumana pok-
inaia hanona 'ara tabu hauna mai mamoe
robakia a'i niahuna.

14 “Au hanona mamoe 'ima hauna
namo'u, au hanona e'u mamoe a'iobinakia
mai e'u mamoe abomo te'iobina'u.

15 Thobona mo Hama'u au e'iobina'u au
Hama'u a'iobina, ba e'u mauri kabaibeni
e'u mamoe paukiai.

16 Au hanona e'u mamoe haeai baika,
weilakia hanona parabu neiana aonai
aha'i, weiakia abokiamo kamaiainakia ia
abomo aia'u kateona, weia mamoe to'una
kehamomo mai mamoe 'ima hauna ha-
mona.

17 Hama'u niraona'au aina'u pokina au
e'u mauri nabaibeni, haeamona au ka-
hore ka'i muena.

Hau ha here' ual e'u mauri a'i kea'i
boma 'a au kipo'u e'u nuataeai e'u mauri
nabaibeni. Au ma1 e'u hlabu e'u mauri
kabaibeni mai e'u hiabuai e'u mauri haea-
mona ka'i muena. Hama'u ebena'u 'abina
hanona weiana.”

19 'Abi neiakia paukiai Iuda haukia ba-
iatakia epa'a mue.

20 Maearima bo'ona te'abi tetibaha,

“Auba ki'a obona ia aonai nemlaho mbeau
'ari. Taba buonai ia aiana tuona?”

21 JTa baika te'abi tetibaha, “Abi na
homakia hanona auba ki'a obona aonai
nemiaho hauna ua a'i ke'abi aiho. Ba auba

ki'a obona maha ki'a hauna mahana a'i
kekaikaunakia.

Iuda Haukia Iesu Tebaki'ana.

22 Ba lerusalema ai marea barobe
iraonana tatuna ranina etaina, weiana
hanona iaia ranina.

23 Ba Iesu hanona Marea robe aonai
itara ha ahanai eka'a, weiana hanona
Solomona ena itara.

24 Tuda haukia apa'uakia temai Iesu
tekori kaiarona te'abi tetibaha, “Aomai
nubakai'au kai'auna, aita raninai kohin-
abe harainamai? Oi Keriso raninai mohin-
abe harainamai.”

25 Ba Iesu ekia 'abi ebamuena etibaha,
“Au wai aba ahina benimi, ia wai hanona
a'i tua'ikakauma. Au Hama'u atanai hi-
abu akakia ababainakia haukia hanona
waira'u tia'i ahina.

6 Ba wai a'i tua'ikakaumana'u pokina
wai hanona au e'u mamoe aha'i.

27 E'u mamoe hanona aia'u tiona. Au
a'iobinakia, maiia hanona muri'uai tika'a.

28 Au mauri banaibanai nabenakia, ia
hanona a'i kate'ari abomo hau ha ima'uai
a'i kea'i boinakia.

Hama'u mamoe weiakia ebena'u
hauna hanona taba ikoikiai etara haon-
akia, hau ha Hama'u imanai weiakia ha
a'i kea'i boina.

0 Au mai Hama'u tararua hanona
hamomomai.”

31Tuda haukia 'abi neiana teona raninai
pihara tea'i taea ia kateahu 'arina.

32 'A Tesu ehina benakia etibaha, “Aka
namokia bo'okia Hama'u herenai haukia
abaihanimi, aka neiakia aeana hauna
paunai piharai katoahuna'u?”

33 JTa ena 'abi tebamuena tetibaha,
“Ai piharai katahuni'o hanona aka
namokia nubabai paunai aha'i, ia Tirama
nu'abi ki'aina paunai, pokina oi hanona
maearima 'abaeamu ia mo oi kipomu
Tiramai nubaoni'o.”

34Tesu ekia 'abi ebamuena etibaha, “Emi
rauhubu aonai aba tererena, Tirama e'abi,
‘Wai hanona tirama.’

35 Tirama ena 'abi emai herekiai haukia
eaparinakia tirama, ba Puka robena
'abina weiana hanona a'i keikabe.

36 Weiana Tirama ebarobena'u mai eu-
huna'u amai hanopakai ba a'abi atibaha,
‘Au hanona Tirama Nahuna,” raninai, ae-
homa buonai tu'abi au Tirama na'abi
ki'aina?

136

Ioane 11:9

37Hama'u ena aka a'i pababaina raninai
a'i pato a'itkakaumana'u.

38 la Hamau ena aka nababai
raninai, wal a'l tua'ikakaumana'u
re'a ia aka weiakia nababai haukia

tomo a'ikakaumanakia. Weianai wai
kato'iobina ma1 obokia katobo Hama'u
hanona au ao'uai mai au hanona Hama'u
aonai.’

39 Weiana Iuda haukia apa'uakia taeara
tetabu mue Iesu katebirina. Ia hanona
herekiai ekaobo.

40 Tesu ekabanai Ioridana atena abi-
rana eao mue, 'uainai Ioane eba'uere robe
'ekanai weia emiaho.

41 Maearima bo'ona temai ia herena ba
te'abi tetibaha, “Ioane hoa ha a'i ebabaina
ia mo Ioane hau neiana robana eahuna
tabakia ikoikiai hanona tetoha.”

Ba maearima bo'ona weia Iesu
tea'ikakaumana.

11

Lasaro Aba E'ari.

1 Hau ha atana Lasaro, Betani hauna,
ia hanona einawa, Betani hanona Maria
uaho'abana Mareta ohi ekia aiara.

2 Maria weiana kehore tehoro timina
'orimonai Obiapaka Iesu aena keheinakia
ba buinai keutu 'ororonakia babi'ena, ia
halbuna hanona Lasaro weiana einawa.

3 Weiana buonai uaho'aba rua ‘'abi
teuhuna eao Iesu herena tetibaha, “Obi-
apaka e, nuraona'au aina hauna hanona
neinawa.”

4'A Tesu pou neiana eona raninai e'abi
etibaha, “Inawa neiana hanona Lasaro a'i
keba'ari baiha, ia neiana erama hanona
Tirama ena nuabi kewaira tina, welanai
Tirama Nahuna nuabi kea'ina.”

> Jesu hanona Mareta uaho'abana
Maria ohi mai haibukia Lasaro kipokia
eraona'au ainakia.

6 Weiana Iesu Lasaro ena inawa pouna
eona raninai, ia 'ekanai mo weia wapu rua
emiaho.

7 Ba lesu i'abana haukia ehina be-
nakia etibaha, “Aika hamamue hamaeao
Iudea.”

8I'abana haukia te'abi tetibaha, “Ba'iobi

haumu e, maraniai mo Iuda haukia
apa'uvakia tenuatae piharai kateahu
'arini'o, ia mo oi emu raona hanona

komue koao weia?” . .
9 Iesu e'abi etibaha, “Mararani ha-
mona aonai beraura hoana hanona harau

haea rua, maearima ha mararani nika'a
hauna hanona a'i kekai, pokina ia hanona
hanopaka ena ea neihana.

10 Ta rabi keka'a hauna hanona kekai,
pokina ia aonai hanona ea aha'i.”

11 Tesu 'abi weiana ehinana murinai
e'abi etibaha, “Eka hau Lasaro hanona
aba eparua rea. Ia au hanona kaeao
kabaona.”

12 'abana haukia te'abi tetibaha, “Obi-
apaka e, ia neinawa niparua raninai ia
hanona aba kenamo mue.

3 Tesu hanona Lasaro ena 'ari robana
eahuna 'a 1'abana haukia teraonana ia
hanona niparua 'abaea.

14 Weiana buonai Iesu ehinabe ma-
hanakia etibaha, “Lasaro hanona aba
e'ari.

15 Wai paumiai au weia aha'i hanona
ao'u ninamo, pokina wai katohore au kato
a'ika,kaumana'u. Aika hamaeao ia her-
ena.

16 Ba Toma (tiaparina Bai'apaea hauna)
'abana ehina benakia etibaha, “Aika
abomo hamaeao, ia kipokia kaha'ari
haeamo.”

Iesu Hanona Ariai Mikiri Mue Mai
Mauri Pokina.

7 Tesu weia ekara'au raninai tehina
bena Lasaro hanona aba e'ari hauanina
wapu bani uri aonai nemiaho.

18 Terusalema mai Betani baiatakia
hanona a'i ehoma'a matoha maela rua
'abana.

19 Weiana Mareta mai Maria haibukia
Lasaro e'ari paunai Iuda haukia bo'okia
temali ia herekia aokia katebataburana.

20 Mareta Iesu emai pouna eona raninai,
ia ekarahi eao keihana, ia Maria hanona
ituai emiaho.

21 Mareta Iesu ehina bena etibaha, “Obi-
apaka e, oi neia pomiaho raninai haibu'u
hanona a'i pe'ari.

22Ta au a'iobina bariu taba Tirama here-
nai konoi aina hauna ia kehore kebeni'o.”

23 Jesu Mareta ehina bena etibaha, “Oi
haibumu hanona kemikiri mue.”

24 Mareta e'abi etibaha, “Au a'iobina ia
hanona kemikiri mue rani orenai.”

25 Jesu Mareta ehina bena etibaha, “Au
hanona mikiri mue abomo mauri. Au
nia'ikakaumana'u hauna hanona 'abi na
aha'i pe'ari, ia kemauri.

26 Ba timauri mai tia'ikakaumana'u
haukia ikoikiai hanona a'i kate'ari 'apua

ia katemauri bana1bana1 Oi 'abi neiana

nua'ikakaumana, u?

27 Mareta e'abi etibaha, “'E, Obiapaka,
au na'ikakaumani'o, oi hanona Keriso,
Tirama Nahuna weiana kemai hanopakai
hauna.”

Iesu Ehai.

28 'Abi neiana ehinana murinai emue
eao uaho' abana Maria eaparike'ena ehina
bena etibaha, “Ba'iobi hauna hanona aba
emai oi nibakai bakai aini'o.”

Maria 'abi neiana eona raninai
emikiri noanoa eao Iesu herena.

0 Rani weianai Iesu hanona aiarai
a'l ekatoto baha, ia weia Mareta ohi
tebaitabu ahi 'ekanai emiaho oho.

31 Juda haukia weiakia Maria kipokia
ituai temiaho aona tebataburana haukia
ia teihana emikiri noanoa ekarahi raninai
murinai teao, teraonana ia hanona niao
'ariahanai weia kehai.

32 Maria hanona Iesu emiaho 'ekanai
ekara'au ba eihana raninai beronal aena
pokinai e'umuti e'abi etibaha, “Obiapaka
e, ol neia pomiaho raninai haibu'u hanona
a'i pe'ari.”

33 Tesu Maria ehai eihana mai Iuda
haukia weiakia kipokia temai haukia
tehai eihanakia hanona aona eaoko'o mai
e'abe'abe.

34 Ta ebakainakia etibaha, “Wai ia
ae'eai tohorena?” Ia ena 'abi tebamuena
tetibaha, “Obiapaka e, omai moihana.”

35 Ba Iesu ehai.

36 Weiana Iuda haukia te'abi tetibaha,
“Tomoihana hama ua niraona'auai ai-
hona.”

37 Ia baika te'abi tetibaha, “Hau neiana
maha ki'a hauna mahana ebanamonakia
ba ia pehore Lasaro 'ariai peba'orona a'i
pe'ari.”

Iy Iesu Lasaro ‘Ariai Ebamikirina Emauri
ue.

38 Jesu aona eaoko'o ki'a. Ba eao 'ari-
ahana, 'ariahana weiana hanona pihara

paparo'ana ha pihara rarina temaiaina
pa'abina tebahu abuna.

39 Tesu e'abi etibaha, “Pihara tomoa'i
parena!” Ia 'ari hauna haibuna Mareta
e'abi etibaha, “Obiapaka e, timina aba na
eki'a, pokina ia tehorena hanona wapuna
aba ebani.”

40 Ba Iesuia ehina bena etibaha, “Au aba
ahina beni'o, oi koa'ikakaumana'u raninai
Tirama ena nuabi koihana.”

41 Ua buonai ia tehore pihara tea'i
parena. Ba Iesu ea'a taea e'abi etibaha,
“Hama'u e, au nabanamoni'o pokina aia'u
aba nuona.

42 Au a'iobina oi hanona rani ikoinai
aila'u nuona, ia au neiana nahinana
ena poki hanona maearima neiakia neia
tekoroti haukia paukiai. Weiana kate
a'ikakauma oi ohore au ouhuna'u.”

43 Tesu 'abi neiana ehinana murinai
eapari aota etibaha, “Lasaro e, naia
mokarahi omai!”

44 Ba 'ari hauna ekarahi emai, imana
mai aena hanona 'ariahana habuninai
te'apanakia haeamona wairana abomo
habuni ha ai te'apana. Iesu e'abi etibaha,
“’Ariahana habunikia tomorubunakia, to-
mohabona meao.”

Iesu Iahu'arina Raonana Tebabaina.
(Mt 26.1-5; Mk 14.1, 2; Lk 22.1, 2)

45 Tuda haukia bo'ona temai Maria
tetoana haukia hanona Iesu taba weiana
ebabaina teihana ba tea'ikakaumana.

46 Tg baika hanona teao Parisea haukia
herekia ba Iesu taba ebabaina hauna
robana teahuna.

47Ba robe haukia apa'uakia mai Parisea
haukia bakai apa'uana te'imana haukia
teaparina kipokia te'abi'abi, “Bariu aika
taba kaha babaina hau weiana aba bata'u
ta'u huri hoakia bo'ona nibabainakia.

48 Aika ia kahahabona hoa neiakia ke-
babai hao babai hao raninai maearima
ikoinai ia kate a'ikakaumana, ba Roma
haukia katemai eka marea robe mai eka
hanopaka katea'i boinaka.”

49 Ba ia 'abakia ha atana Kaiafa, ihau
weiana aonai ia hanona robe haukia
arakiai hauna ha etae e'abi etibaha, “Wai
taba ha'i to'iobi 'apuana.

30 Wai obo a'i tuobo, namona hanona
hau ha hamona pe'ari maearima paukiai,
ba hanopaka maikoina keki'a hanona a'i
enamo.”

>1 Ja 'abi neiana ehinana hanona ia
kipona ena raonai aha'i. 'A ihau weiana

aonai ia hanona robe haukia ‘'arakiai
hauna paunai, ena mahabanaiai ua e'abi

aiho Iesu ke'ari Iuda haukia paukiai,

* 12:5: (5) Helene moninai Denari hinabu aihau.’

52 JTuda haukia ikupaiakia mo paukiai
aha'i, ia Tirama nahuna 'eka haeai haeai

temiaho haukia kebararonakia mai keba-

hamonakia.

3 Rani weiana ea'i ramana eaoaina
aonai Iuda haukia apa’uakia hanona ter-
obahu Iesu kateahu 'arina.

4 Ua buonai Iesu Iuda haukia ba-
iataklal a'i eka'a maha. Ia weia ekaobo
eao hano'akuna haianai aiara ha atana
Eperaim, weia i'abana haukia Kkipokia
temiaho.

5> Juda haukia ekia Kabanai tatuna
aba ekaibari aonai Iuda maearimakia
bo'ona aiara haeai haea1 ai tekara'au teao
Ierusalema ai katea'ia'i harai katerobe 'uai
ba tatu kerama.

56 Ta Iesu tetabuna ba marea robe aonai
tekoroti kipokia baiatakiai tebakai bakai
tetibaha, “Wai taba turaonana? Ia tatu
kemai 'ao?”

>7'A robe haukia apa'uakia mai Parisea
haukia 'abi tebaibeni, hau ha Iesu ena
miaho 'ekana e'iobina raninai ia keba
'lobinakia, weiana ia katehore katea'ina.

12

Maria Iesu Aena Tehoroai Eheinakia.
(Mt 26.6-13; Mk 14.3-9)

1 Wapu 'abaihau wairai temiaho Ka-
banai tatuna kerama hanona Iesu eao Be-
tani Lasaro nemiaho aiarana, hau weiana
'arial ebamikirina hauna

2 Rabirabi Iesu ia'i taeana hoana anian-
ina ha teba'oruna, ba Mareta hanona ia
ta'arakia ea'i, ia Lasaro hanona Iesu mai
maearima baika kipokia aniani 'ekanai
temiati.

Ba Maria ehore tehoro kawapu
hamona arana rarina 'akinai pahakawana
hauna ea'ina Iesu aena eheinakia ba
buinai Iesu aena eutu ‘'ororonakia.
Tehoro timana 'orimona weiana itu aona
maikoinai ebabonu 'auna.

4Jesu i'abana hauna ha Iuda Isakariote
hauna wairai Iesu kehinahinaina hauna
e'abi etibaha,

5 “'Ei, tehoro neiana moni rarina 'aki-
nai* patekawa kawaina ba monina uraru
haukia patebenakia.”

6 Ia 'abi neiana ehinana hanona uraru
haukia niraonanakia paunai aha’, 'a ia

hanona bainao hauna, moni puteputena
weiana ea'ina haunai ia kipona nibaraina.

7 Ba Iesu e'abi etibaha, “Tomohabo
'abaeana, tehoro neiana hanona keba-
mauaina keaomo wapu weiana au kate-
horena'u hauna 'euna.

8 Rani ikoikiai uraru haukla hanona wai
baiatamiai katemiaho, 'a au hanona rani
ikoikiai wai ba1atam1a1 a'i kamiaho.”

Lasaro Iahu'arina Raonana Tebabaina.

9 Weiana Iuda haukia to'una rarina Iesu
pouna teona ia hanona aba Betani ai,
buonai teao 'eka weiana. Iesu mo kipona
a'li kateihana, ia Lasaro 'ariai ebamikiri
muena hauna abomo kateihana.

10 Ta robe haukia apa'uakia teroba ahu
Lasaro abomo kateahu 'arina,

11 pokina hoa weiana Lasaro here-
nai erama hauna paunai Iuda haukia
bo'ona ia tehabonakia tekabanai Iesu
tea'itkakaumana.

Iesu Ierusalemai Ekatoto Matoha Obia
‘Arana ‘Abana.
(Mt 21.1-11; Mk 11.1-11; Lk 19.28-40)

12 Erani wapu weianai to'u rarina tatu
paunai temai haukia Iesu pouna teona
nimai Ierusalema.

13 Ua buonai ia 'ari'ari tea'i tekarahi
teao Iesu kipokia katebaitabu ahi, ba teio
tetibaha,

“Hosana!
Tirama kehore Obiapaka atanai

nimai hauna kebanamonal!
Tirama kehore Isaraela ekia
obia 'arana kebanamona!”

14 Tesu ton1k1 nahu ha etabu ahina
ahanai emia'au. Weiana hanona Puka
robenai tererena ihobona etibaha,

15 “Siona aiara apa'uana haumi e,
a'i katota'u.
Tomoihana,
neiana hanona emi obia arana
toniki nahu ahanai emia'au nimai.”
Sek 9.9

16 Rani weianai i'abana haukia ‘'abi
neiakia obokia a'i teobo eaomo Iesu
ena nuabi ai emikiri mue murinai ba
ia robana teahuna 'abikia tererenakia
haukia mai taba neiakia ia herenai
tebabai haukia teraona tinanakia.

17 Maearima weiakia Iesu Lasaro 'ariai
ebamikiri muena teihana haukia tehore ia
hauna pouna tehina otaraina.

18 Maearima bo'ona Iesu bata'u ta'u huri
hoana weiana ebabaina pouna teona pau-

nai tekarahi teao kateihana.

19 Ua buonai Parisea haukia kipokia ba-
iatakiai te'abi'abi tetibaha, “Tomoihana,

aika hanona a'i ketainaka maearima
maikoinai aba ia murinai tika'a.

Helene Haukia Baika Iesu Titabuna.

20 Tatu weiana aonai weiakia teao
Ierusalema Tirama katekuti aina haukia
baiatakiai hanona Helene haukia abomo
baika.

21 Ja temai Galilea Betesaida hauna
Pilipo herena tehina bena tetibaha, “Poki
haumu e, ai tanuatae Iesu kataihana.”

22 Pilipo eao Anderea ehina bena ba
terarua teao Iesu tehina bena.

23 JTesu ekia 'abi ebamuena etibaha, “Au
Maearima Nahuna nuabi apa'uana ka'ina
beraurana hanona aba ekara'au.

24 'Abi tohana au wai nahina benimi,
witi uhona ha a'i ke'eho hanoai a'i ke'ari
raninai ia hanona uho 'abaeana mo kemi-
aho. 'A ke'ari raninai uho bo'ona kebara-
manakia.

25 Hau ha ena mauri ibanamona
niraonana hauna hanona ena mauri
keba'akauma, hau ha hanopaka neiana
aonai ena mauri ibanamona robana a'i
niahuna hauna hanona ena mauri kea'i
'inina keaomo banai banai.

26 Hau ha au ta'ara'u kea'i hauna hanona
muri'uai kemai, ba au ae'eai hanona eu
ta'ara'i hauna abomo weia. Hau weiana
ta'ara'u nia'i hauna Hama'u kehore ia kea'i
taeana.

Iesu Kipona Ena ‘Ari Pouna Ehinana.

27 Bariu hanona ao'u niaro'ari ki'a ba
taba na kahoma? Au ka'abi, ‘Hama'u,
beraura hoana neiana aonai mobamau-
rina'u?’ Aha'i. Au amai ena pokina tohana
hanona beraura hoana neianai kahaiara.

8 Hama'u e, atamu mobanuabina.” Ba
aia ha kupai emai etibaha, “Au aba abanu-
abina, haeamona kabanuabi muena.”

29 To'u haukia aia weiana teona rani-
nai te'abi tetibaha, “Kupa niro'u,” baika
hanona te'abi tetibaha, “Aneru ha Iesu
ehina bena.”

30 Tesu ehina benakia etibaha, “Aia
neiana emai hanona wai keba namonimi
paunai, ia au aha'i.

31 Bariu rani neiana hanona hanopaka
kebakai ranina, ba hanopaka neiana nio-
bia aina hauna Satani bariu kateu'u ahina.

Weiana au hanopakai katetio

taeana'u aonai maearima ikoikiai kaberi-
nakia katemai here'u.



Ioane 12:33

33 Ia 'abi neiana ehinana hanona ia aea
ke'ari aiho hauna ehina pouna.

34 To'u haukia te'abi tetibaha, “Ai
rauhubuai aia taona e'abi Keriso hanona
kemiaho banai banai, ia aea homanai mo
ol nu'abi notibaha, Au Maearima Nahuna
hanona katetio taeana‘u.’ Tai hanona
Maearima Nahuna?”

35 Ba Iesu ekia 'abi ebamuena etibaha,
“Wai hanona rani papana mo ea kipokia
katomiaho. Ea toa'ina aonai tomoka'a,
weiana wapura kehore a'i mekaiabunimi
marikina. Maearima wapura aonai nika'a
hauna hanona a'i e'iobina aeana niao.

36 Ea heremiai nemiaho oho aonai tomo
a'itkakaumana. Welana wai hanona ea
nahunai katoao.” Iesu ena 'abi neiana
ebapuana murinai herekiai ekaobo eao

epihi.

Iuda Haukia Bo'ona Iesu A'i Tea'ikakauma

37 Tesu bata'u ta'u huri hoakia bo'okia
wairakiai ebabai, iamo to'u haukia ia a'i
tea'ikakaumana.

38 Neiana hanona Isaia mahabanai
hauna ena 'abi ibatohana na e'abi aiho,
“Obiapaka e, tai emai 'abi
tahinana hauna ea'ikakaumana,
haeamona Obiapaka imana
hiabuna hanona tai herenai
kebawaira tinana?”

Isa 53.1

39 Neiana paunai to'u haukia kate
a'ikakaumana hanona a'i etaina. Haea-
mona Isaia e'abi mue etibaha,

40 “Obiapaka ehore
mahakia eba'iaunakia,
mai aokia ebapahihinakia,
weiana mahakiai a'i temeiha iha
mai ekia raonaraonai
obo a'i temeobo,
a'i temeraona kabe
a'i mabamaurinakia,
Tirama ua e'abi aiho.”
Isa 6.10

41 Isaia 'abi neiana ehinana pokina Iesu
ena nuabi eihana ba pouna ehinana.

42 Rani weianai Iuda haukia apa'uakia

bo'ona Iesu tea'ikakaumana. Ia Parisea
haukia teta'u ainakia buonai ekia
a'itkakauma a'i tehina pou, pokina marea
aonai a'i temeba karahinakia ta'una.

43 pPokina ekia nuatae hanona maearima
ia kateba namonakia, 'a Tirama kebana-
monakia hauna a'i tenuataeai haraina.

Iesu Ena 'Abi
Kateba bakainakia.
44 Ba Iesu eio aota etibaha, “Hau ha au
n1a 'tkakaumana'u hauna hanona au mo
a'l nia'ikakaumana'u ia weiana euhunau
hauna abomo nia'ikakaumana.

45> Hau ha au neihana'u hauna hanona
ixlvelana au euhuna'u hauna abomo nei-

ana.

46 Au hanona ea 'abana amai hanopakai,
ba maearima tia'ikakaumana'u haukia
ikoikiai hanona wapura aonai a'i katemi-
aho.

47 Hau ha e'u 'abi a1ak1a nio'o ia a'i
nika'ainakia hauna, au ia a'i kababakaina,
pokina au amai hanona hanopaka a'i
kababakaina ia hanopaka 'arana kaba-
maurina.

48 Hau ha au nibaki'ana'u mai e'u 'abi
a'l nia'i taeanakia hauna hanona mai

bakaina hauna ha nemiaho, rani ore-
i'abi weiakia ahina haukia katehore ia
katebabakaina.

49 Pokina au Kkipo'u e'u nuataeai a'i
a'abi, 'a Hama'u euhuna'u hauna ena 'abi
ebaibeni 'abina kahinana abomo kahi-
nahma haraina hauna ahinana.

0 Ba au a'iobina ia ena 'abi ebaibeni
hanona keaoainimi mauri banai banai
'ekana, ua buonai 'abi ahinanakia haukia
hanona Hama'u mo ehina bena'u 'abikia
ahinanakia.”

Katehore Maearima

13

Iesu I'abana Haukia Aekia Eutunakia.

1 Mara hanona Kabanai tatuna, weiana
Iesu e'iobina ena rani aba ekara'au
hanopaka kehabona keao Hamana her-
ena. Ia hanopakai ia 'euna haukia rani
ikoinai eraona'au ainakia, ia bariu ena
raona'au maikoinai kebalhanakla keao
mo ke'ari.

2Rabirabi teaniani aonai, tiaporo aba Si-
mona nahuna Iuda Isakariote hauna aona
eana Iesu hinahinana kehinahinaina.

3 Tesu hanona aba e'iobina Hamana
ehore taba ikoikiai aba ia imanai eu-
tanakia, weiana ia hanona Tirama here-
nai emai haeamona kemue Tirama her-
ena.

4Weiana Iesu aniani 'ekanai emikiri ena
ibatoto habuni ahanal hauna ea'i obona
ehorotma ba tauera ea'ina huanai ehaina.

5 Bei ebaharu ahina ritiai ba i'abana
haukia aekia eutu ramanakia, tauera hua-
nai ehaina hauna aekia eba'ororonakia.

6 Jesu emai Simona Petero herenai
ekara au raninai Petero e'abi etibaha,

“Obiapaka e, oi hanona au ae'u koutu—
nakia, u?”

7Tesu Petero ena 'abi ebamuena etibaha,
“Bariu au taba nababaina hauna oi obona
a'l nuobo, 'a keao muriai hanona obona
aba kobo.”

8 Petero Iesu ehina bena etibaha, “Oi
hanona au ae'u a'i koutu 'apuanakia.”
Iesu Petero ena 'abi ebamuena etibaha,
“Aemu a'i kautunakia raninai oi hanona
aui'aba'u haumu aha'i.”

9 Simona Petero ia ehina bena etibaha,
“Obiapaka e, ae'u mo ikupaiakia aha'i, 'a
ima'u mai ara'u abomo koutunakia.”

0 Jesu ia ehina bena etibaha, “Hau ha
aba e'uere hauna hanona hauna maikoina
aba emahamaha ba aena mo keutunakia.
Wai hanona aba tomahamaha, iamo ha-
mona hanona aha'i.”

11 pokina Iesu e'iobina tai hanona ia ke-
hinahinaina, weiana buonai e'abi etibaha,
“Ikoimiai hanona tomahamaha iamo ha-
mona hanona aha'i.”

12 'Weiana aekia eutunakia muri-
nai ena ibatoto habuni ea'ina ebatoto
muena. Emue 'ekanai emiati. Ia ehore
ebakainakia etibaha, “Au taba heremiai
ababaina hauna anina to'iobina?

13 Wai au tuaparina'u emi ba'iobi hau'u
mai Obiapaka, ua tu'abi aiho hanona
ebero, pokina au hanona ua homa'u.

14Ba au emi Obiapaka mai emi ba'iobi
hau'u iamo aemi autunakia raninai wai
abomimo 'abami ha ha aekia katoutu-
nakia.

15 Au babai neiana heremiai ababaina
toihana hauna ihobonai mo katobabaina.

16 'Abi tohana au wai nahina benimi,
ta'ara'i hauna hanona ena poki hauna a'i
etara haona, ihobona mo iuhubeau hauna
hanona euhuna hauna a'i etara haona.

17 Bariu babai neiakia ababainakia
anikia aba to'iobinakia, ba taeara
ihobonai katobabainakia hanona wai
Tirama kebanamonimi.

Iesu Ehore Ia Kehinahinaina Hauna
Ehina Pou 'Uaina.

(Mt 26.20-25; Mk 14.17-21; Lk 22.21-23)

18 “Au ikoimiai robami a'i nahuna,
ia weiakia atina'anakia haukia hanona
a'iobinakia. Ia weiana hanona Puka robe-
nai tererena 'abina nibatohana, ‘Tararua
parawa tani haeamo hauna ehore au

ni'oatana'u.’

19 Bariu taba neiana a'i nirama
baha aonai naba'iobi baihanimi, pok-
ina taba weiana kerama raninai wai
katoa'ikakauma au hanona miaho ba-
naibanai hau'u.

20 'Abi tohana au wai nahina benimi,
hau ha au auhuna hauna nia'i taeana
hauna hanona au nia'i taeana'u, mai hau
ha au nia'i taeana'u hauna hanona eu-
huna'u hauna abomo nia'i taeana.”

21 Tesu 'abi neiana ehinana murinai ia
aona epuma e'abi etibaha, “’Abi tohana
mo au wai nahina benimi. Wai hau ha au
kohinahinaina'u.’

Weiana buonai i'abana haukia
kipokia tebaiha maiaina a'i te'iobina ia
hanona tai robana niahuna.

Ia i'abana haukia ha Iesu ena
raona'au hauna Iesu herenai emiati.

24 Weiana Simona Petero mahana
ebairu ia herenai ba etibaha, ‘Mobakaina
ia tai robana niahuna.’

25 JTa Iesu herenai emiati hauna eiru
haha Iesu herena ebakaina etibaha, “Obi-
apaka e, oi tai robana nuahuna?”

26 Jesu ia ena 'abi ebamuena etibaha,
“Parawa papana 'ororo aonai kakaihuna
kabena hauna iamo weiana.” Ba Iesu
ehore parawa ea'ina 'ororo aonai ekai-
huna ba Iuda ebena, ia hanona Simona
nahuna Isakariote hauna.

27 Beronai Iuda parawa ea'ina eana
hanona Satani ia aonai etoto. Weiana Iesu
Iuda ehina bena etibaha, “Taba kobabaina
hauna mobabai biaina.”

28 Weiakia aniani 'ekanai temiati haukia
Iesu Iuda ua ehinabe aihona hanona
obona a'i teobo.

29 Tuda hanona moni puteputena
e'imana paunai baika teraonana lesu ia
ehina bena taba tatuai tenuatae ainakia
haukia kekawanakia, 'ao taba baika uraru
haukia kebenakia.

30 J[uda parawa puana papana ea'ina
eana murinai, beronai emikiri ekarahi, ba
weiana hanona aba erabi.

Rauhubu ‘Abina Mahamahana.

31 Tuda ekamuri aonai, Iesu e'abi
etibaha, “Bariu hanona au Maearima
Nahuna e'u nuabi kewaira tina mai au
?au’uai Tirama ena nuabi abomo kewaira
ina.

32 Ba au hau'uai Tirama ena nuabi
kewaira tina raninai Tirama abomo au
Maearima Nahuna e'u nuabi kebawaira
tinana, ba beronai mo kebabaina.

33 E'u raona'au miorimi e, au hanona
rani papana mo wai kipokia kahamiaho.
Ba wai au katotabuna'u. Iuda haukia
aba ahina benakia ihobonai bariu wai
nahina benimi, au kaeao 'ekana wai ka-
toao hanona a'i ketaina.

34 Au rauhubu 'abina mahamahana wai
nabenimi, wai ha ha katoraona'au ainimi.
Au wal araona'au ainimi ihobonai wai
abomo ha ha katoraona'au ainimi.

35 Wai ha ha katoraona'au ainimi ran-
inai, maearima ikoikiai kate iobina wai
hanona au i'aba'u haumi.”

Iesu Ehore Petero Ia Kebuniai aina
Hauna Ehina Pou 'Uaina.
(Mt 26.31-35; Mk 14.27-31; Lk 22.31-34)

36 Simona Petero ia ebakaina etibaha,
“Obiapaka e, oi hanona aeana nuao?”
Iesu e'abi etibaha, “Au bariu naeao 'ekana
ol muri'uai komai hanona a'i ketaina, 'a
muriai hanona muri'uai komai.”

37 Petero e'abi etibaha, “Obiapaka e,
aehoma buonai bariu murimuai ka'au
hanona a'i ketaina? Au hanona aba
aba'oru oi paumuai ka'ari.”

38 Ba Iesu ia ena 'abi ebamuena etibaha,
“Oi au pau'uai ko'ari, u? 'Abi tohana au oi
nahina beni'o, kokoro'u a'i kearara baha
aonai oi rani aihau au kobuniai aina'u.”

14

Iesu Hanona Hamana Herena Kateao
Haukia Ekia Taeara.

1 Tesu e'abi etibaha, “Aomi a'i
katearo'ari. Tirama kato a'ikakaumana,
au abo'umo kato a'ikakaumana'u.

2 Hama'u ena itu aonai miaho 'ekakia
hanona ebo'o, peaha'i raninai au wai aba
pahina benimi. Au kaeao 'eka ha ka'ia'i
haraina wai 'eumi.

3We1ana au kaeao 'eka ha ka'ia'i haraina
wal 'eumi, murinai kamue kamai ka'inimi
kahaeao au ae'eai kamiaho hanona wai
abomimo weia.

4 Au kaeao 'eka weiana taearana hanona
wai aba to'iobina.”

5 Toma Iesu ehina bena etibaha, “Obi-
apaka e, oi koao 'ekana hanona ai a'i
ta'iobina, ba katawahi taearana hanona
aea kata'iobi aihona?”

6Jesu Toma ehina bena etibaha, “Taear-
ana hanona au, 'abi tohana abomo au,
haeamona mauri abomo au. Hamaka
herena kateao haukia ikoikiai ekia taeara
hanona au.

7Wai au pato 'iobina'u raninai, Hama'u
abomo aba pato'iobina, bariu waira
keaoaina aonai ia aba to'iobina abomo
aba toihana.”

8 Pilipo Iesu ehina bena etibaha, “Obi-
apaka e, emai nuatae tohana hanona
neiana, Hamaka mobaihanamai.”

9 Tesu ena 'abi ebamuena etibaha,
“Pilipo e, rani ehoma'a aba kipokia
hamiaho oioi, iamo oi hanona au a'i
o'iobina'u, u? Hau ha au eihana'u hauna
hanona Hama'u aba eihana, ae homa
buonai nu'abi, Hamaka mobaihanamai.

10 Pilipo, nua'ikakaumana'u, au hanona
Hama'u aonali mai Hama'u hanona au
ao'uai. 'Abi neiakia nahinanakia heremiai
hanona au kipo'u e'u nuataeai a'i na'abi,
weiana hanona Hama'u au ao'uai nemi-
aho hauna ena aka nibabainakia.

11 Tomo a'ikakaumana weiana a'abi
au hanona Hama'u aonai mai Hamau
hanona au ao'uai, aha'i raninai aka
ababainakia haukia paukiai tomo
a'tkakaumana'u.

12 “’Abi tohana mo au wai nahina ben-
imi, hau ha au nia'ikakaumana'u hauna
aka nababainakia haukia ia abomo ke-
babainakia. @Haeamona aka apa'uakia
tohakia abomo kebabainakia, pokina au
naeao Hama'u herena.

3 Ba au ata'uai taba ikoikiai katonoi
ainakia hanona kababainakia. Weiana
Hama'u ena nuabi hanona kewaira tina
nahuna paunai.

14 Weiana au ata'uai taba ikoikiai
katonoi ainakia hanona au kahore
kababainakia.

Iesu E'abi'uai Auba Robe Keuhuna Ke-
mai.

15 “Wai au katoraona'au aina'u raninai
e'u rauhubu 'abikia hanona katobabua
'aunakia.

16 Au kahore Hama'u kanoina ba
Baraibarai hauna kebenimi, ia hanona
'abi tohana Auba Robena wai heremiai
kemiaho banaibanai.

17 Ta hanona 'abi tohana Auba Robena,
hanopaka haukia hanona a'i katea'i
taeana pokina a'i teihana mai a'i te'iobina,
'‘a wai hanona ia to'iobina pokina ia
hanona wai heremiai nemiaho mai wai
aomiai kemiaho.

18 “Au hanona a'i kahabo 'abaeanimi
matoha miori hamana hinana aha'i hauna
'abana, au hanona kamue kamai heremi.

19 Rani papana murinai hanopaka
haukia hanona au a'i kateiha muena'u,
ia wai hanona au katoihana'u, pokina
au namauri haeamona wai abomimo
katomauri paunai.

20 Wapu weiana kemai aonai wai
kato'iobina au hanona Hama'u aonai, wai
hanona au ao'uai, ihobona mo au hanona
wai aomiali.

21 Hau ha au e'u rauhubu 'abikia nia'i
taeanakia mai mbabua '‘aunakia hauna
hanona au niraona'au aina'u, ia au ni-
raona'au aina'u hauna Hamau kehore
ia keraona'au aina. Ba au abomo ia
karaona'au aina, mai ia herenai kawaira
tina.”

22 Tuda Isakariote hauna aha'i ia Iuda
haeai ha hauna Iesu ebakaina etibaha,
“Obiapaka e, aehoma buonai ai mo here-
maiai kowaira tina, ia hanopaka haukia
herekiai hanona a'i kowaira tina?”

23 Jesu Iuda ena 'abi ebamuena etibaha,
“Hau ha au niraona'au aina'u hauna e'u
ba'iobi 'abikia kebabua 'aunakia, Hama'u
kehore ia keraona'au aina, haeamona au
mai Hama'u ohi katamai herenai kipokia
katamiaho.

24Hau ha au a'i niraona'au aina'u hauna
hanona e'u 'abi a'i nibabua 'aunakia. 'Abi
neiakia aiakia tuo'o haukia hanona au
kipo'u e'u 'abi aha'i ia Hama'u euhuna'u
hauna ena 'abi.

25 “Au wai kipokia hamiaho oioi aonai
taba neiakia hanona aba ahinanakia
heremiai.

26 'A Baraibarai hauna Auba Robe,
au ata'vai Hamau keuhuna hauna ke-
hore taba ikoikiai keba'iobinimi, mai 'abi
weiakia ikoikiai ahina haukia kebaraona
tinanimi.

27 “Baibua wai heremiai nahabona. Au
e'u baibua wai nabenimi, weiana hanona
hanopaka 'euna nibaibeni hauna 'abana
aha 1. Aomi a'i kearo'ari mai a'i katota'u.

8 Wai a'abi au kahabonimi hanona
aia'u aba to'ona, ia haeamona kamue ka-
mai heremi. Wai au turaona'au aina'u
raninai, au naeao Hama'u herena hanona
aomi kenamo pokina ia hanona etarahi ba
au.

29 Au taba neiakia bariu aba naba'iobi
'uainimi ba muriai katerama, ba weiakia
katerama aonai wai hanona aba ka-
toa'ikakauma.

30 “Au wai kipokia a'i kaha'abi'abi
homa'ana pokina hanopaka neiana nipoki

aina hauna aba nimai. Ia hanona au
here'u ai ena hiabu aha'i,

31 ja hanopaka ke'iobina, au hanona
Hama'u naraona'au aina mai Hama'u ena
'abi ihobonai au nababaina. Tomikiri

hamaka'a.”
15

Iesu Hanona Bine Matiuna Tohana.

1 Tesu e'abi etibaha, “Au hanona bine
matiuna toha'u, ia Hama'u hanona ha-
harua poki hauna.

2 Ja nihore au re ikoikiai aha'uai a'i
tebua'a haukia hanona nikabe obonakia
mai re weiakia tebua'a haukia ikoikiai
ia nihore nirorinakia katemahamaha
weiana buakia bo'ona katehore ahinakia.

3 Wai hanona 'abi neiakia ahinabe ain-
imi haukia paukiai aba tomahamaha.

4 Wai au ao'uai katomiaho, au abomo
wai aomiai kamiaho. Re kipona a'i ke-
bua'a 'abaea, ia re hanona bine matiuna
ahanai kekomo au harai hanona kebua'a.
Weiana ihobonai mo wai au hau' ua1 a'i
katokomo 'au harai hanona buami a'i kat-
erama

“Au hanona bine matluna wai hanona
rena. Hau ha au ao'uai, mai au ia aonai
namiaho hauna hanona buabua bo'okia
kebaramanakia, au katohabona'u raninai
wai taba ha katobabaina hanona a'i ke-
taina.

6 Hau ha au ao'uai a'i kemiaho raninai,
ia hanona katene'ena re 'abana ke'ororo.
Ba re uahomakia hanona katebararon-
akia iruba aonai katekapo totonakia weia
kate ara.

“Wai au ao'uai katomiaho mai e'u 'abi
wail aomiai katemiaho raninai tonuataeai
tabakia katonoiai haukia ikoikiai Hama'u
kehore kebenimi.

8 Wai buabuami katebo'o au i'abau
haumi ai katoao raninai Hama'u ena nu-
abl kewaira tina.

9Hama'u au niraona'au aina'u ihobonai,
au abomo wai ua naraona'au aihonimi.
Bﬁriu hanona e'u raona'au aonai katomi-
aho

10 Au Hama'u ena rauhubu ab1k1a
ababua 'aunakia paunai ena raona'au
aonai namiaho, ihobonai wai e'u rauhubu
'abikia katobabua 'aunakia raninai, wai
abomo au e'u raona'au aonai katomlaho

11 Au 'abi neiana aba ahinabe ainimi
buonai e'u aonamo hanona wai_aomiai
kemiaho, weianai emi aonamo hanona
keapa'ua harai.

12 Au e'urauhubu 'abina hanona neiana.
‘Abami ha ha katoraona' au ainakia
ihobona mo au wai araona'au ainimi
'abana.

13 Hau ha ena raona'au keapa'uana ki'a
baha ena hau herekiai raninai, ena mauri
kebaibeni ia paukiai.

14 Au taba a'uahina hauna katobabaina
raninai, wai hanona au e'u hau.

15 Bariu keaoaina aonai au a'i kapari
muenimi ta'arai haumi, pokina ta'ara'i
hauna hanona ena poki hauna taba ni-
babaina hauna ia a'l e'iobina. Ia au wai
naparinimi e'u hau, pokina taba Hama'u
herenai a'iobi haukia aba aba'iobinimi.

16 “Wai au a'i totina'ana'u 'a au wai
atina'animi mal a'itaeanimi welana
katoao buabuami katobarama, buabua
weiakia katemiaho banaibanai. Ba taba
au ata'uai katonoi ainakia haukia Hama'u
kehore kebenimi.

17 E'u rauhubu 'abina hanona neiana.
'Abami ha ha katoraona'au ainakia.

Hanopaka Haukia kate'oatanimi.

18 “Hanopaka haukia kate'oatanimi ran-
inai, kato'iobina ia au te'oata 'uaina'u ba
wali ti'oatanimi.

19 Wai hanopaka 'eunai katoao raninai,
ia kehore keraona'au ainimi ihobona ia
‘euna tohana. Ia wai hanona hanopaka
'‘euna aha'i. Ia au hanopakai atina'animi
paunai hanopaka nihore wai ni'oatanimi.

20'Abij heremiai ahina haukia katoraona
'ininakia, ta'ara'i hauna hanona ena poki
hauna a'i etara haona. Au kateba ha-
larana'u raninai, wai abomimo kateba ha-
iaranimi. Au e'u 'abi katebabua 'aunakia
raninai wai abomimo emi 'abi katebabua
'aunakia.

21 Wai hanona au eu'u paunai hoahoa
neiakia heremiai katebabainakia, pokina
euhuna'u hauna a'i te'iobina.

22 “Au a'i pamai a'i pahina benakia ran-
inai ia hanona ekia ki'a behona peaha'i.
Ia bariu ekia ki'a katebunina taearana
hanona aba aha'i.

23 Hau ha au ni'oatana'u hauna hanona
Hama'u abomo ni'oatana.

24 Au hoa neiakia hau ha a'i ebabai
haukia a'i pababainakia ia baiatakiai ran-
inai ia ekia ki'a hanona peaha'i. Ia bariu
hanona hoa neiakia aba teihanakia, iamo
au Hama'u ohi tararua ti'oatanamai.

25 'A ia neiana tebabaina hanona 'abi
weilana ekia rauhubu pukana aonai terer-

ena hauna katebatohana paunai,

‘Ia au te'oata 'abaeana'u hanona
ena poki aha'i’
Sal 35.19; 69.4

26 “Baraibarai hauna 'abi tohana Auba
Robena, Hama'u herenai kemai kauhuna
kewahi heremi, ba ia hanona au pou'u
kehinana.

27 Weiana wai abomimo au pou'u kato-
hinana pokina kipokia popounai hamiaho
emai mo bariu.”

16

1 Jesu ehina benakia etibaha, “Au
‘abi neiakia ikoinai ahinanakia heremlal
ena poki hanona emi a'ikakauma a'i

me'akauma marikina.

2 Wai hanona mareai kateba karahin-
imi. 'Abi tohana beraura ha kemai aonai
maearima katehore kateahu 'arinimi, ia
kateraonana babai weiana hanona aba
Tirama tibanamona.

3Taba neiakia katebabainakia heremiai
pokina ia hanona Hamau 'ao au a'i
te'iobinamai.

4 Ja ‘'abi neiakia heremiai ahi-
nanakia hanona ranina kemai aonai
au aba'iobinimi 'abikia aba katoraona
tinanakia.

Auba Robe Ena Aka.

“Ia 'uainai hanona a'i ahina benimi pok-
ina au wai kipokia hamiaho paunai.

5 'A bariu au hanona aba naeao eu-
huna'u Tiramana herena, ia wai hau ha
a'l nubakaina'u a'i notibaha, ‘Oi hanona
aeana nuao?’

6 JTa 'abi neiakia ahinanakia heremiai
paunai aomi aoko'o mo ebonu.

7'Abi tohana mo au wai nahina benimi,
au kaeao hanona wai namo katoa'ina.
Pokina au a'i kaeao raninai baraibarai
hauna a'i kemai heremi, iamo au kaeao
raninai ia kauhuna kemai heremi.

8 Weiana ia kemai raninai hanopaka

haukia ki'a, bero mai Tirama ena
bakai taearana a'i te'iobina hauna
keba'iobinakia.

Ia ki'a robana keahuna pokina
maearima au a'i tia'ikakaumana'u.
10 Bero robana keahuna pokina au
naeao Hama'u herena ba wai hanona au
a'i katoiha muena'u paunai.

11 Bakai robana keahuna pokina
hanopaka neiana obiana hauna aba bakai
ea'ina puma nihoaina paunai.

12 “Au hanona 'abi bo'ona temiaho wai
pahina benimi, iamo katoa'inakia hanona
a'il ketainimi.

13 Weiana 'abi tohana Auba Robena ke-
mai raninai, ia kehore ke'uai ainimi 'abi
tohana taearana ikoikiai aokiai. Ia kipona
ena nuataeai a'li ke'abi, ia taba niona
hauna mo kehinana mai taba kerama
hauna wai keba'iobinimi.

14Ta kehore e'u nuabi kebawaira tinana
pokina taba au here'uai kea'i haukia wai
keba'iobinimi.

5 Hama'u ena taba ikoikiai hanona au
'eu'u. Weiana buonai a'abi atibaha, Auba
Robe taba 'eu'uai hauna kea'ina wai keba
'iobinimi.

16 Rani papana aonai wai au a'i katoi-
hana'u, ba rani papana murinai hanona
wai au katoihana'u.”

Aoko'o Mai Aonamo.

17 Ta i'abana haukia baika kipokia ba-
iatakiai tebakai bakai tetibaha, “Ni'abi
netibaha, ‘rani papana aonai a'i katoi-
hana'u, ba rani papana murinai hanona
wai au katoihana'u,” ‘pokina au hanona
Hama'u herena naeao,’ 'abi weiana anina

hanona taba?”

18 Ta kipokia te'abi 'abi tetibaha, “Rani
papana anina hanona taba? Aika ia taba
ne'uahina hauna obona a'i nahaobo.”

19Tesu e'iobina i'abana haukia tenuatae
katebakaina buonai ehina benakia
etibaha, “E'u 'abi neiana, ‘rani papana
aonai ai katoihana'u ba rani papana
murinai wai au katoihana'u’ hauna wai
kipomi baiatamiai tubakai bakai aina, 'u?

20'Abi tohana au wai nahina benimi, wai
hanona katohai mai aomi kehaihai, iamo
hanopaka maearimakia hanona kateaon-
amo. Wai hanona aomi keaoko'o, ia emi
aoko'o hanona kebaebo aonamoai keao.

21 Babi'e ha miori kebaramana raninai
nihaiara pokma ena mauri ranina aba
etaina, ia miori aba erama raninai ena ha-
iara nirea 'iti'itina ia aona ninamo pokina
miori ha aba erama hanopakai.

22Thobona uahomana bariu hanona emi
aoko'o beraurana, ia au hanona wai kaiha
muenimi weiana wai katoaonamo, ba hau
ha emi aonamo weiana a'i kea'i parena.

23 Rani weiana kemai aonai wai hanona
au here'uai taba ha a'i katobakai baka-
laina. 'Abi tohana au wai nahina ben-
imi, tonuatae tabakia au ata'uai Hama'u
katonoma hanona kebenimi.

24 Ata'uai a'i tonoi 'apua emai mo
bariu. Wai katonoina hanona kebenimi
katoa'ina, weiana emi aonamo hanona
aomiai kebonu 'auna.

Iesu Ehore Hanopaka Ehaohaina.

25 “Au ahina benimi ‘'abikia ikoinai
hanona 'abiibabatai ai ahinanakia, ia ran-
ina kemai aonai au wai 'abi ibabatai ai a'i
kahina benimi, ia Hama'u pouna kahina
haraina.

26 Rani weiana aonai au ata'uai katonoi,
ia au a'l na'abi Hama'u kanoina wai ke-
barainimi,

27 pokina Hamau kipona wai ni-
raona'au ainimi, weiana wai au tu-
raona'au aina'u, abomo au Tirama here-
nai amai hauna tubatohana'u paunai.

28 Au hanona Hama'u herenai ba amai
hanopaka neianai namiaho, ia bariu
hanona hanopaka nahabona namue
naeao Hama'u herena.”

29 Weiana i'abana haukia tehina bena
tetibaha, “Bariu emu 'abi hanona ea harai,
'uaina 'abi ibabataiai o'abi 'abana aha'i.

30 Bariu_ ai hanona oi a'i katabakai
mueni'o, ba aba ta'iobina oi hanona
taba 1k01k1a1 o'iobinakia, weiana ai nuba
a'ikakaumanamai oi hanona Tirama her-
enai omai.

31 Jesu ekia 'abi eba muena etibaha,
“]gariu mo muri 'akinai tua'ikakaumana'u,
u?

32 Rani hanona nimai, ia aba ekara'au,
weiana wai ikoimiai katorama otaraina,
haha emi aiara katoao. Au katohabonau
kaikupai. Jamo au hanona a‘i kaikupai,
pokina Hama'u hanona au here'uai.

33 Au wai 'abi neiakiai aba ahina ben-
imi, au wai kipokia kahabahamomo aonai
baibua katoa'ina. Hanopaka neiana
hanona kebatetuanimi, ia katonuako'o, au
hanona hanopaka aba ahao haina.”

17

Iesu I'abana Haukia Mai A'tkakauma
Haukia Ikoikiai Paukiai Ebahuba’ari.

1Tesu 'abi neiana ehinana murinai, ea'a

taea kupa eihana ba ebahuba'ari etibaha,

“Hama'u e, rani aba ekara'au nahumu

ena nuabi mobawaira tinana, ba nahumu
abomo oi emu nuabi kebawaira tinana.

2 Pokina oi hiabu obena maearima
ikoikiai ke'uai ainakia, maearimakia
ikoikia weiakia oi ohore nahumu obena
haukia mauri banaibanai kebenakia.

3 Mauri banaibanai hanona neiana,
maearima oi kate'iobini'o, oi hanona
ikupaiamu mo Tirama tohamu, abomo
kate'iobina Iesu Keriso oi ouhuna hauna.

4 “Aka obena'u kababaina hauna aba
abaorena, ba emu nuabi hanopaka
ahanai aba abaiha baihaina.

> Hama'u e, nuabi weiana hanopaka
a'l erama baha aonai heremuai hamlaho
aina hauna ihobonai bariu wairamuai e'u
nuabi mobawaira tinana.

6 “Au atamu abawaira tinana
maearima neiakia wairakiai, ia hanona
ol 'eumu oi ohore au obena'u, ba ia emu
'abi aiana teka'aina.

7 Bariu ia aba te'iobina taba ikoikiai
obena'u haukia hanona oi heremuai
temai.

8 Pokina 'abi weiakiai ohina bena'u
haukia, ia aba'iobinakia hanona tea'i
taeanakia, ba te'iobina au hanona oi here-
muai amai abomo tebatohana oi hanona
au ouhuna'u.

9 “Au ia paukiai nabahuba'ari. Au
hanopaka maearimakia paukiai a'i
nabahuba'ari, 1ia weiakia obenau
haukia paukiai, nabahuba'ari pokina ia
hanona oi 'eumu.

10 Au 'eu'u haukia ikoikiai hanona oi
'eumu, oi 'eumu haukia ikoikiai hanona
au 'eu'u, ba ia paukiai e'u nuabi ewaira
tina

1 “Au hanona hanopaka nahabona
ba kawahi oi heremu, 'a ia hanona
hanopakai temiaho oho. Hama'u

Robemu e, atamu weiana obena'u

hauna hiabunai ko'aeabunakia weiana

ia ketehamomo ihobona aika haba-
hamomo 'abana.

12 Au ia kipokia tamiaho aonai a'ima
harainakia oi atamu obena'u hauna hi-
abunai a'aeabunakia. Ha a'i e'akauma,
'a ke'akauma maearimana hamona hauna
mo e'akauma, puka robena 'abina kebato-
hana paunai.

13 Au hanona bariu nawahi oi
heremu, ia hanopakai namiaho oho aonai
'abi neiakia nahinanakia, weiana ia aokiai
e'u aonamo maikoina katea'ina.

14 “Emu 'abi aba abenakia ba

hanopaka hanona aba ni'oatanakia,
pokina au hanona hanopaka 'euna
aha'i ihobona ia abomo hanopaka 'euna
aha'i.

15 E'u noi hanona hanopakai a'i
koa'i parenakia ia tiaporo herenai
ko'aeabunakia.

16 Au hanona hanopaka 'euna aha'i
ihobonai ia abomo hanopaka 'euna aha'i.

17 Emu 'abiai kobarobenakia emu
maearima tohakiai kateao, emu 'abi
hanona 'abi tohana.

18 0i au ouhuna'u amai hanopaka
maearimakia baiatakiai amiaho ihobona
mo au ia auhunakia teao hanopaka
maearimakia baiatakiai temiaho.

19Ta paukiai au kipo'u abarobena'u oi
'eumu, weiana ia abomo kipokia kateba
robenakia oi 'eumu.

20 “Au e'u bahuba'ari hanona ia mo
ikupaiakia ahakiai aha'i, ia ekia 'abiai
au katea'ikakauma'u haukia ahakiai
abomo nabahuba'ari.

21 Hama'u e, oi hanona au ao'uai mai
au hanona oi aomuali, ihobonai ia ikoikiai
hanona aokia kehamona. Ia abomo
katemai aika aokai weianai hanopaka
maearimakia kate'iobina oi hanona au
ouhuna'u.

22 Nuabi obena'u hauna aba ia
abenakia, weiana oi mai au aoka eha-

mona ihobonai ia abomo aokia keha-
mona.

23 Au hanona ia aokiai mai oi hanona
au ao'uai. Ba ia aokia kehamomo
harai hanopaka maearimakia kate'iobina
ol hanona au ouhuna'u, au oraona'au

aina'u ihobonai oi ia abomo nuraona'au
ainakia.

24 “Hama'u e, au nanuatae weiakia
obena'u haukia kipokia au ae'eai
hanona ia abomo weia, ba ia weia e'u
nuabi kateihana, nuabi weiana hanona
hanopaka a'i obabai bahana aonai oi
au oraona'au aina'u paunai obenau
hauna.

25 Hama'u bero haumu e, hanopaka
maearimakia hanona ol a'i te'iobini'o,
ila mo au hanona oi a'iobini'o mai e'u
maearima neiakia te'iobina oi hanona au
ouhuna'u.

26 Au hanona oi atamu aba'iobinakia
mai rani ikoinai kaba'iobi to'onakia, pok-
ina emu raona'au here'uai hauna hanona
ia herekiai abomo kemiaho, ba au abomo

ia aokiai kamiaho.”

18

Iesu Tea'ina Tebirina.

(Mt 26.47-56; Mk 14.43-50; Lk 22.47-53)

1 Jesu ena bahuba'ari neiana ehinana
epua murinai i'abana haukia kipokia
Kidron tatairanai tekabanai teao Olibe ha-
haruana aonai tekatoto.

2 Hinahina hauna Iuda abomo 'eka
weiana e'iobina, pokina rani bo'ona Iesu
mai i'abana haukia kipokia 'eka weianai
teto'u.

3 Weiana Iuda ehore robe haukia
apa'uakia mai Parisea haukia ekia miori
weiakia marea robe teiha 'inina haukia
mai huari haukia to'ukiai ebaka'anakia,
imakia mai irubakia mai ramepakia
abomo huari tabakia tea'i haharua
weiana aonai tekatoto.

4 Tesu taba herenai katerama haukia
ikoinai aba e'iobina, ua buonai ekahaha
eao herekia ebakamakla etibaha, “Wai tai
tutabuna?”

5 Ja te'abi tetibaha, “Iesu Nasareta
hauna.” Ba Iesu e'abi, “Au neia'u.” Hi-
nahina hauna Iuda abomo weia kipokia
tekoroti.

6Jesu e'abi “Au neia'u.” raninai ia teta'u
tehemue te'eho 'anoai tenoti.

7 Jesu haeamona ebakai muenakia
etibaha, “Wai ta1 tutabuna?” Ba ia te'abi
mue tetlbaha ‘Tesu Nasareta hauna.”

8 Tesu ehina benakia etibaha, “Aba
ahina benimi ‘au neia'u.’ Wai au
tutabuna'u raninai, hau neiakia katohab-
onakla kateka'a.

Baba1 neianai ena 'abi 'uaina ehmana
hauna “Aba obena'u haukia ikoinai ha a'i
aba'akaumana.” hauna ebatohana.

10 Simona Petero hanona mai ena
kareba, ba weiana eberi 'auna, robe
haukia arakiai hauna ena ta'ara'i hauna
haiana itipana ehara obona. Ta'ara'i
hauna weiana atana hanona Malaku.

11 Weiana Iesu Petero e'abi pahihi bena
etibaha, “Kareba naiana iutana 'ekanai
moutana. Haiara 'erena neiana Hama'u
ebena'u hauna a'i kainu, u?”

Iesu Teaoaina Anna Herena.
12Weiana huari haukia ekia poki hauna
kipokia mai Iuda haukia apa'uakia marea
robe teiha 'inina haukia kipokia Iesu
tea'ina tebirina,

13 Anna herena teaoai 'uaina, pokina
Anna hanona Kaiafa rawana. Kaiafa
hanona robe haukia 'arakiai hauna ihau
weianai.

14Weiana 'uainai Kaiafa ena raonaiIuda
haukia apa'uakia ehina benakia etibaha,
“Namona hanona hau hamona ke'ari
maearima ikoikiai paukiai.”

_ Petero Rani Kori'uaina Iesu Ebuniai
aina.
(Mt 26.69, 70; Mk 14.66-68; Lk 22.55-57)

15 Simona Petero mai Iesu i'abana
hauna ha ohi Iesu murinai teao. I'abana
hauna weiana hanona robe haukia
arakiai hauna e'iobi haraina paunai ia
hanona Iesu murinai robe haukia arakiai
hauna ena itu parabuna aonai ekatoto.

16 'A Petero hanona ua'a pa'abi 'akonai
ebai'ima, i'abana hauna weiana robe
haukia arakiai e'iobi haraina hauna emue
emai pa'abi ne'imana uahona ehina bena,
ba Petero ebatotona parabu aonai.

17 Pa'abi ne'imana uahona weiana Pe-
tero ebakaina etibaha, “Oi abomo hau
weiana iabana haumu ha, u?” Petero
etibaha, “Au aha'i.”

18 'Ama ranina buona1 ta'ara'i haukia
mai marea robe teiha 'inina haukia iruba
teba'arana herenai tekoroti eraranakia
haukia katehiabunakia. Petero abomo ia
baiatakiai iruba eraranakia.

Robe Haukia Arakiai Hauna Ehore Iesu
Ebakaina.
(Mt 26.59-66; Mk 14.55-64; Lk 22.66-71)

19 Rani weianai robe haukia 'arakiai
hauna Anna, Iesu herenai i'abana haukia
mai_ ena ba'iobi 'abikia ebakai bakai
ainakia.

20 Tesu ia ena 'abi ebamuena etibaha,
“Au hanona rani ikoikiai mako wairakiai
a'abi'abi, au rani ikoikiai Iuda haukia ekia
to'u 'ekakial weia marea aokiai mai marea
robe aonai aba'iobi, au 'abi ha a'i abuni
‘apuana.

21 Aehoma buonai oi au nubakaina'u?

Weiakia e'u 'abiteona haukia mobakamakia,

ia te'iobina au 'abi tabana ahinana.”

22Tesu ua e 'abi aiho raninai weia marea
robe teiha 'inina hauna ha emikiri Iesu
wairana ebo'ana etibaha, “Robe haukia
'arakiai hauna ena 'abi ua a'i kobamue
aihona.”

23 Jesu e'abi etibaha, “Au 'abi ha ahina
ki'ana raninai, weiana hauna mohina
karahina. Ia au 'abi berona ahinana rani-
nai taba buonai obo'ana'u?”

24 Weiana Anna ehore Iesu euhuna
imana ibiri 'ini eao Kaiafa robe haukia
arakiai hauna herena.

Petero Iesu Ebuniai ai Muena.
(Mt 26.71-75; Mk 14.69-72; Lk 22.58-62)
25 Simona Petero hanona weia iruba
herenai ekoroti erarana. Weiana
tebakaina tetibaha, “Oi abomo ia i'abana
haumu ha, u?” Ia ebuniai etibaha, “Au
hanona aha' 7
26 Robe haukia arakiai hauna ena
ta'ara'i hauna haiana Petero ehara obona
hauna hatia'ana ha ehore Petero ebakaina
etibaha, “Weia haharua aonai oi Iesu
kipokia aihanimi, u?”
27 Petero haeamona ebuniai mue aonai,
kokoro'u beronai e'arara.

Iesu Pilato Wairanai.

(Mt 27.1, 2, 11-14; Mk 15.1-5; Lk 23.1-5)

28Tuda haukia apa'uakia Iesu Kaiafa ena
ituai tebakarahina tebaka'ana teaoaina
Kabana hauna ena aka itunai. Kabana
hauna hanona Romai emai. Weiana
hanona aba rani nirerena ba Iuda haukia
apa'uakia hanona Kabana ena itu aonai
a'l tekatoto, pokina ia hanona ekia hoa-
hoa tainai Tirama wairanai a'i kate'opu
Kabanai tatuna aonai kateaniani paunai.

29 Ua buonai Pilato ekarahi eao herekia
ebakainakia etibaha, “Hau neiana beho
taba ebabaina buonai tomaiaina here'u?”

0 Ja ena 'abi tebamuena tetibaha, °
ki'a aha'i ebabaina raninai ai hanonaia a'i
patamaiaina oi heremu.”

31 Pilato ehina benakia etibaha,
“Wai kipomi tomoaoaina emi rauhubu
ihobonai tomobabakaina Iuda haukia
apa'uakia te'abi tetibaha, “Ai hau ha 'ariai
katahorotina hanona ema1 rauhubuai
hiabu uahomana aha'i.’

32 Neiana erama hanona Iesu ena 'abi
ehinana hauna ia aea ke'ari aiho 'abina
ketohana.

33 Pilato ena aka itunai etoto ba Iesu
eaparina, ebakaina etibaha, “Oi hanona
Iuda haukia ekia obia 'arana, u?”

34 Jesu ia ena 'abi ebamuena etibaha,
“Bakaibakai naiana hanona oi kipomu
emu raonai nohinana, 'ao maearima
baika au roba'u teahuna heremuai hauna
nohinana?”

35 Pilato Iesu ena 'abi ebamuena
etibaha, “Ba oi nuraonana au hanona
Iuda hau'u? Oi emu maearima tohakia

mai robe haukia apa'uakia oi temaiaini'o
here'u. Oi beho taba obabaina?”

36 JTesu e'abi etibaha, “E'u obia 'ekana
hanona hanopaka neiana 'eunai aha'i
Ia e'u obia 'ekana hanopaka neiana 'eu-
nai raninai, e'u maearima pate'au aina'u,
Iuda haukia apa'uakia imakiai pateba-
maurina'u, ia mo e'u obia aiarana hanona
hanopaka neianai aha'i.”

37 Pilato ia ebakaina etibaha, “Oi
hanona obia 'arana ha, u?” Iesu ia ena 'abi
ebamuena etibaha, “’Abi mo naiana aba
nohinana, au hanona obia 'arana ha, au
arama amai hanopakai ena poki hanona
'abi tohana kabawaira tinana. 'Abi tohana
tainai temiaho haukia hanona au aia'u
kateona.”

38 Pilato e'abi etibaha,
hanona taba?”

Ua e'abi aiho, ba ekarahi mue Iuda
haukia apa'uakia ehina benakia etibaha,
“Hau neiana herenai beho ha a'i atabu
ahina.

39 Weiana wai emi hoahoa tainai Ka-
banai tatuna ranina nitaina hanona wa-
pura hauna ha nabakarahina heremi. Ba
walil tonuatae Iuda haumi emi obia 'arana
Iesu neiana kabakarahina, u?”

40 Weiana ena 'abi ioai tebamuena
tetibaha, “Aha'i. Hau naiana aha'i. Ai
Baraba

“'Abi tohana

hanona kakikaki hauna.

19

Pilato E'abi Iesu Matiu Ibiriropo 'Ubinai
Kateahu 'arina.
(Mt 27.15-31; Mk 15.6-20; Lk 23.13-25)

1 Weiana Pilato 'abi ebaibeni huari
haukia Iesu tea'ina teaoaina te'atina.

2 Huari haukia 'ini boa boa tehao ka-
iarona ia aranai tebabau'una, abomo
habuni birona ha ia tebabatotona.

3 Weiana tekai haha kai haha herenai
te'abi tetibaha, “Iuda haukia ekia Obia
'arana e, komauri banai banai!” Ba
wairana tebo'ana.

4 Pilato haeamona ekarahi, Iuda
haukia apa'uakia ehina benakia etibaha,
“Tomobahu, au kahore wairamiai
kabakarahma weianai kato'iobina here-
nai beho ha a'i atabu ahi' apuana.

> Weiana lesu ekarahi aonai 'aranai
'ini boaboa ihao kaiaro tebabau'una mai

habuni birona tebabatotona ia haunai. Pi-
lato ehina benakia etibaha, “Tomoihana,

hauna neiana.”

6 Robe haukia apa'uakia mai marea
teiha 'inina haukia Iesu teihana raninai
teio tetibaha, “Matiu ibiri ropo 'ubinai
tomoahu 'arina, matiu ibiri ropo 'ubinai
tomoahu 'arina!” Pilato ia ehina benakia
etibaha, “Wai kipomi tomoa'ina, matiu
ibiri ropo 'ubinai tomoahu 'arina, pokina
au beho ha ia herenai a'i atabu ahina.”

7Tuda haukia apa'uakia ia ena 'abi teba-
muena tetibaha, “Ai hanona mai emai
rauhubu. Rauhubu weiana tainai ia
hanona ke'ari, pokina ia kipona Tirama
nahunai nibaona.”

8 Pilato aia weiana eona raninai eta'u
banaina.

9 Pilato ena aka itunai ekatoto mue, Iesu
ebakaina etibaha, “Oi ae'eai omai?” Ia
Iesu 'abi ha a'i ehlnana

10 Weiana Pilato e'abi etibaha, “Oi
noubo a'i kohina bena'u, u? Oi o'iobina
au hanona mai e'u hiabu oi karubuni'o, 'ao
matiu ibiri ropo 'ubinai kahu 'arini'o?”

11 Jesu ia ena 'abi ebamuena etibaha,
“Tirama hiabu oi a'i pebeni'o raninai oi au
koahu 'arina‘'u hiabuna hanona heremuai
aha'i. Ua buonai hau weiana imamuai
eutana'u hauna ena ki'a hanona eapa'ua
ki'a baha ba oi 'eumu.”

12 Rani weianai Pilato taeara etatu Iesu
kerubuna. Ia Iuda haukia apa'uakia teio
to'ona tetibaha, “Hau naiana korubuna
raninaj oi hanona obia 'arana Kaisa ena
maearima aha'l. Hau ha ia kipona
obia 'aranai nibaona hauna hanona Kaisa
ni'oatana.”

13 Pilato 'abi neiana eona raninai Iesu
ebakarahina, ba ia hanona ena bakai
'ekana imia'aunai emiati, 'eka weiana
atana teaparina hanona ‘pihara pana-
bana’, Heberu maeakiai atana hanona
‘Gabata’.

14 Rani weiana hanona Kabanai tatuna
ia'ia'i haraina ranina, beraura hanona aba
eatiaha, Pilato Iuda haukia ehina benakia
etibaha, “Emi obia 'arana neiana tomoi-
hana.”

15 Weiana ia teio tetibaha, “Tomoahu
'arina, tomoahu ‘'arina, matiu ibiri
ropo 'ubinai tomoahu ‘'arina!” Pi-
lato ebakainakia etibaha, “Wai au
tonuataena'u emi obia 'arana naiana kahu
'arina?” Robe haukia apa'uakia te'abi

tetibaha, “Emai obia 'arana ha aha'i, Kaisa
mo ikupaiana.”

16 Weiana Pilato ehore Iesu huari
haukia imakiali eutana matiu ibiri ropo

‘'ubinai kateahu 'arina. Ba huari haukia
Iesu tebaka'ana teaoaina.

Iesu Matiu Ibiriropo 'Ubinai Tekoko
‘auna.
(Mt 27.32-44; Mk 15.21-32; Lk 23.26-43)

17 Kipona ena matiu ibiri ropo ebuana
teao 'eka ha atana “Ara 'ou'ouna’, Heberu
maeakiai hanona ‘Golgota’.

18 Weia Iesu matiu ibiri ropo 'ubinai
tekoko 'auna, hau rua abomo tekoko 'au-
nakia ha abirai ha abirai, Iesu hanona
ibuakiai.

19 Pilato hanona marere ha weia matiu
ibiri ropo 'ubinai tekoko 'auna na erere
aihona,

‘IESU NASARETA HAUNA, IUDA HAUKIA

EKIA OBIA 'ARANA’

20 Tuda haukia bo'okia marere weiana
tetuabina, pokina Iesu tekoko 'auna
'ekana mai Ierusalema aiarana hanona
baiatakiai a'l eatau'ai ki'a baha. Abomo
marere weiana hanona Heberu maeakiali,
Roma maeakiai mai Helene maeakiai
tererena.

21 Weiana Iuda haukia ekia robe haukia
apa'uakia Pilato tehina bena tetibaha,
“ Tuda haukia ekia Obia 'arana’ a'i porer-
ena. Iana porere aihona, ‘Kipona e'abi, Au
hanona Iuda haukia ekia Obia 'arana.” ”

22 Pilato ekia 'abi ebamuena etibaha,
“Abi na aha'i, aba arere 'auna hauna
uahomana mo kemiaho.”

23 Huari haukia Iesu tekoko 'auna muri-
nai ena habuni tea'ina tetapa banina
haha puakia tea'i. 'A ena habuni iba-
toto aonai hauna hanona itaiore aha'i,
maikoina hanona 'ubinai tetaina emai mo

ba'ai epua.
24 Huari haukia Kkipokia te'abi'abi
tetibaha, “A'i kahatapana ia pu'iai

kaha'iobina tai kea'ina.” Na erama aiho
hanona Puka robenai tererena 'abina
weiana,

“Ia e'u habuni tewatena,

e'u ibatoto hanona tepu'i aina”

Sal 22.18
hauna ketohana. Ba huari haukia hanona
babai neiana tebabaina.

25 Matiu ibiri ropo herenai tekoroti
babi'ekia hanona Iesu hinana mai hi-
nana hatina, ba Maria Klopa atawana mai
Maria Magadala babi'ena.

26 Jesu hinana mai i'abana eraona'au
aina hauna weia tekoroti eihanakia, ba
hinana ehina bena etibaha, “Hina'u e,
nahumu naiana.”

27 I'abana hauna herenai abomo ehina
bena etibaha, “Aia'u mona, hinamu na-
iana.” Rani weianai eaoaina i'abana
hauna weiana ehore Maria ebaka'ana ena
ituai temiaho.

Iesu Ena Ari.
(Mt 27.45-56; Mk 15.33-41; Lk 23.44-49)

28 Weiana murinai Iesu e'iobina aka
ikoinai aba ebaorenakia, ba Puka robena
'abina kebatohana buonai e'abi etibaha,
“’Ako"u ni'ororo.”

29 Puou ha weia bine beina mabinai
tebabonuna, ba poame ha tea'ina bine
beina mabina aonai tehao uhuna, ba hiri-
boai tebiri 'auna, tetiu taeana eao pinana
haianai.

30 Jesu bine beina manoina einu muri-
nai e'abi etibaha, “Aba eore.” Ba 'ekuna
enobo, e'ari baihana.

Iesu Robuna Tekairuruna.

31 Bariu hanona a'ia'i harai wapuna
ila mara hanona Kabanai tatuna, a'i ke-
namo 'ari haukia weia matiu 'ubinai
katemiaho keao mo mara buonai, Iuda
haukia apa'uakia Pilato tenoina, matiu
'ubinai tekoko 'aunakia haukia aekia huri-
akia kateahu hurinakia hauanikia katea'i
obonakia.

32 Weiana huari haukia teao, Iesu
kipokia tekoko 'aunakia haukia herekiai,
ba hau kori'uaina aena huriakia teahu
hurinakia, haeamona teao 'abana ha
herenai aena huriakia teahu hurinakia.

33 JIa teao Iesu herenai teiha 'iobiaina
aba e'ari hanona aena huriakia a'i teahu
hurinakia.

34 Huari hauna ha ehore Iesu robuna
arawaiai ekai ruruna, beronai mo aruaru
mai bei tekiki oioi.

35 Mahanai eihana hauna 'abina aba
ehinana, ia ena 'abi neiana hanona to-
hana, ia e'iobina ehinana hauna hanona
tohana, ba wai ia ebatohana hauna kato
a'ikakaumana.

36 Aka nelana erama hanona Puka
robena 'abina ° Hurlana ha hamona a'i
tebamohu 'apuana.” hauna ebatohana.

37 Puka robenai ha haeamona e'abi
etibaha, “Maearima robuna tekai ruruna

hauna kateihana.”

Iesu Hauanina Tehorena.

(Mt 27.57-61; Mk 15.42-47; Lk 23.50-56)

38 Josepa Arimatea hauna abomo
Iesu i'abana hauna ha, iamo kipona a'i
ebawaira tinana pokina Iuda haukia
apa'uakia eta'u ainakia. Taba weiakia
murikiai ia eao Pilato herena enoi Iesu
hauanina kea'i obona. Ba Pllato ena 'abiai
Iosepa eao Iesu hauanina ea'i obona.

39 Nikodemo 'uainai rabi ha eao Iesu
herena hauna abomo Iosepa e'abana
wapaea mai to'ore muramura timikia
taburakia rua te'utenakia hauna ea'ina
eaoaina, ena puma hanona kilogram ha-
rau aihau 'abana.

40 Weiana ia terarua Iesu hauanina
tea'ilna muramurai teutuna mai habuni
namona ‘'ari haukia tiapanakia hau-
nai teapana, Iuda haukia ekia ‘ari
haukia tia'ia'l harainakia akana ihobonai
tebabaina.

41 Tesu teahu 'arina 'ekana herenai
hanona haharua ha, haharua weiana
aonai 'ariahana mahamahana ha, aonai
hanona 'ari hauna ha a'i tihore bahana.

42Ba Iesu hanona weia tehorena, pokina
'ariahana weiana hanona hereklal abomo
rani weiana hanona Kabanai tatuna a'ia'i
haraina ranina.

20

Iesu Ariai Emikiri Mue.
(Mt 28.1-8; Mk 16.1-8; Lk 24.1-12)

1 Wapu kori'uaina Hui raurani wapu-
ranai Maria Magadala babi'ena eao 'ari-
ahana keihana, mahana eao 'uri teka-
iabuna piharana aba tea'i parena eihana.

2 Ja ebeau emue Simona Petero mai
'abana ha Iesu eraona'au aina hauna
herekia e'abi etibaha, “Weiakia Obiapaka
'ariahanai aba tea'i parena, ai a'l ta'iobina
'eka tabanai tehorotina.”

3 Weiana Petero mai i'abana hauna ha
temikiri 'ariahana teao.

4 Terarua tebeau haeamona teao ba ha
ehore Pereto ebeau haona e'uai eao 'aria-
hana.

5 Ja a'i etoto iamo 'uri 'akonai eriba
toto, habuni namokia 'anoai tenoti haukia
eihanakia.

6 Simona Petero murihai ebeau emai
beronai eao 'ariahana 'urina aonai etoto,
habuni namokia tenoti haukia eihanakia.

7 Abomo habuni ha Iesu 'arana te'apana
hauna hanona iou harai habuni namokia
kipokia a'i tenoti haeamo, ia 'eka haeai
enoti.

8 Weiana aonai i'abana ha 'ariahanai
ekara'au 'uai hauna etoto eao eihanakia
ba ea'ikakauma.

9 Tamo Puka robena 'abina ‘Ia hanona
i?rlilai kemikiri mue’ hauna obona a'i tiobo

aha.

Iesu Hanona Maria Magadala Herenai
Ewaira Tina.

(Mt 28.9, 10; Mk 16.9-11)

. 10 Ba i'abana haukia rua temue ekia itu
eao.

11 Maria hanona 'ariahana haianai eko-
roti ehai, ehai aonai eriba toto 'ariahana
aona eihana.

12 Weiana ia aneru rua habuni porekia
tebatotonakia eihanakia, Iesu hauanina
tehorotina 'ekanai temiati, ha hanona
aena tainai ha hanona 'arana tainai.

13 Ta tebakaina tetibaha, “Babi'e e, taba
nuhai aina?” Ia e'abi etibaha, “E'u Obia-
paka aba tea'i parena, 'ekana a'i a'iobina
ae'eai tehorotina.”

4 Ua e'abi aiho ba ekori kabe hanona
Iesu weia ekoroti eihana, ia a'i e'iobina
weiana hanona Iesu.

15 Tesu ia ebakaina etibaha, “Babi'e e,
taba nuhai aina? Tai nutabuna?” Maria
eraonana ia hanona haharua i'imana
hauna ha, ba e'abi etibaha, “Obiamu e,
ol ia oaoaina ae'eai ohorotina hanona au
moba'iobina'u. Ba au kaeao ka'ina.”

16 Jesu eapari, “Maria e!” Maria
ekori kabe, Heberu maeanai e'abi etibaha,
“Raboni!” (‘Abi neiana anina hanona
‘ba'iobi haumu.’)

17 Tesu Maria ehina bena etibaha, “A'i
koa'i 'inina'u, pokina a'i nakara'au baha
hama'u herena. Ia koao 'uahoaba'u
kohina benakia, au hanona kakara'au
au hama'u mai wai hamami abomo eu
Tirama mai emi Tirama herena kaeao.”

18 Weiana Maria Magadala babi'ena eao
1'abana haukia ehina benakia ia Obia-
paka eihana, haeamona Iesu 'abi ehinana
haukia ia ehina benakia.

7i Iesu I'abana Haukia Herekiai Ewaira
ina.
(Mt 28.16-20, Mk 16.14-18; Lk 24.36-49)

151

Ioane 20:30

19 Rani weiana hamonai wapu
kori'uaina Huiai beraura ekaihuna aonai,
i'abana haukia ikoinai 'eka hamonai
teto'una, itu pa'abina tekaiabunakia,
pokina Iuda haukia apa'uakia teta'u
ainakia. Ba Iesu eao baiatakiai ekoroti
ehina benakia etibaha, “Baibua heremiai
kemiaho.”

20 'Abi neiana ehinana murinai imana
rua mai robuna ebaihanakia. I'abana
haukia Obiapaka teihana buonai teaon-
amo ki'a.

21 Tesu haeamona ehina benakia
etibaha, “Baibua heremiai kemiaho.
Hama'u au euhuna'u ihobonai, au abomo
wai nauhunimi.”

22 Ua e'abi aiho murinai maeabuna
ebahi benakia, e'abi etibaha, “Wai Auba
Robe tomoa'ina.

23Maearima ekia ki'a katohina hao rani-
nai ekia ki'a hanona ihina haoai kateao, ia
ekia ki'a a'i katohina hao raninai ekia k1 a
ihina hao aha'i.”

Toma Iesu Eihana.

24 T'abana haukia harau haea rua ha
atana Toma, tiaparina bai'apaea, Iesu to'u
welana herekiai ewaira tina rabinai ia
hanona weia baiatakiai aha'i.

25 T'abana haukia baika ia tehina
bena tetibaha, “Ai Obiapaka taihana.”
Ia Toma ehina benakia, “Au ikoko
mani'akia imanai haukia kaihanakia
haeamona ia robunai ima'u katiu totona,
uahomana aha'i raninai au hanona ia a'i
ka'ikakaumana.”

26 Wapu 'ababani teao murinai i'abana
haukia itu aonai teto'u mue, Toma abomo
weia ia kipokia. Pa'abi tekaiabu 'inina.
Iamo Iesu hanona eao ia baiatakiai eko-
r(})lti g'abi etibaha, “Baibua heremiai kemi-
aho.

27 Ba ia Toma ehina bena etibaha,

“Imamu riuriuna emaiima'u neiana moa'i
‘apuana, abomo imamu emai robu'uai
motiu totona, weiana aomu a'i kekai'au
kai'au ia koa'ikakaumana'u.”

28 Toma Iesu ena 'abi ebamuena etibaha,
“Oi hanona e'u Obiapaka, au e'u Tirama!”

29 Tesu ia ehina bena etibaha, “Aba
oihana'u buonai nua'ikakaumana'u. Ia
weilakia a'i tethana'uiamo tia'ikakaumana'u
haukia hanona tenamo.”

Puka Neiana Ena Poki.
30 Tesu hiabu hoakia bo'ona i'abana
haukia wairakiai ebabainakia haukia

hanona puka neiana aonai a'i arere
'aunakia.

31 Ja neiakia mo arerenakia ena poki
hanona wai katoa'ikakauma Iesu hanona
Keriso, Tirama Nahuna. Weiana ia kato
alkakaumana hanona atanai mauri ka-

toa'ina.
21

Iesu I'abana Haukia Abaihau Hamomo
Herekiai Ewaira Tina.

1 Weiana murinai, Iesu Tiberia™ obunai
i'abana haukia herekiai ewaira tina mue,
na ebawaira tina aihona.

2 Simona Petero, Toma tiaparina
bai'apaea, Natanaela Galilea Kana hauna,
Sebedeo nahuna rua, mai i'abana haukia
rua abomo weia kipokia 'eka hamonai
temiaho.

3 Simona Petero ehina benakia etibaha,
“Au aba naeao kaba'eha.” Ia tetibaha, “Ai
abomo kipokia hamaeao.” Weiana teao
ahiai tehe'au, ia rabi weiana aonai hanona
maia ha a'i tebarewana.

4 Rani nirerena aonai Iesu hanona poe
haianai ekoroti, ia i'abana haukia a'i
te'iobina weiana hanona Iesu.

5 Ba Iesu ebakainakia etibaha, “E'u hau
e, taba ha tobarewana?” Ia te'abi tetibaha,
“Taba ha aha'i.”

6Jesu haeamona ehina benakia etibaha,
“Emi re'e ahi itipanai tomohorena, ba
maia baika katobarewanakla Weiana
tebabaina aonai_ re'e Kkateberi ‘'auna
hanona a'i etainakia, pokina maia ebo'o
ki'a baha.

7 Ba Iesu i'abana hauna weiana
eraona'au aina hauna ehore Petero ehina
bena etibaha, “Weiana hanona Obia-
paka.” Simona Petero hanona ena habuni
ebakuri ahina eba'eha, ba 'abi neiana ‘Ia
hanona Obiapaka’ hauna eona raninai
ein}ijkiri ena habuni ehaina beronai obuai
etobu.

8 I'abana haukia baika hanona ahiai
re'e mai maiana ebonu hauna teberi ri-
rina teaoaina poe, pokina poe hanona a'i
ehoma'a roba hinabu hamomo 'abana.

91a poeai tekara'au raninai mahakia eao
iruba baubaeana ahanai maia ihore'au
teihanakia, parawa baika abomo weia.

10 Jesu ia ehina benakia etibaha, “Maia
bariu toa'inakia haukia baika tomali
ainakia.”

* 21:1: (1) 'ao Galilea

11 Simona Petero emue ahiai ekara'au
re'e eberi'auna poeai, re'e aonai maia
rarikia mo ‘'abaeana ikoinai hinabu
hamomo imabui aihau, maia rarikia
'abaeana ia ekia re'e hanona a'i etapa.

12 Tesu ia eaparinakia etibaha, “Tomali,
tomoaniani!” Ba i'abana haukia ia kate-
bakaina, ‘Oi tai?” hauna a'i tenuatae,
pokina aba te'iobina ia hanona Oblapaka

13 Jesu eka'a haha eao herekiai parawa
ea'ina ba ebenakia, ihobonai maia abomo
ua ebabali aihona.

14 Neiana hanona Iesu 'ariai emikiri
mue murinai rani ibaihauna Kkipona
1'abana haukia herekiai ewaira tina.

Iesu Mai Petero.

15 Teaniani murinai Iesu Simona Petero
ebakaina etibaha, “Simona Ioane nahuna
e, ol emu raona'au here'uai eapa'ua ki'a
baha ba neiakia ekia raona'au, u?” Petero
etibaha, “'E, Obiapaka, o'iobina au 'arimu
na'ari.” Ba lesu e'abi etibaha, “E'u mamoe
nahu ko'ima harainakia.”

16 Rani ibaruana ebakai muena etibaha,
“Simona Ioane nahuna e, o0i au nu-
raona'au aina'u, u?” Petero etibaha, “'E,
Obiapaka, o'iobina au oi 'arimu na'ari.”
Ba Iesu e'abi etibaha, “E'u mamoe ko'ima
harainakia.”

17 Tesu rani ibaihauna Petero ebakaina
etibaha, “Simona Ioane nahuna e, oi au
'ari'u nu'ari, 'u?” Petero aona ehai hai
pokina aba rani aihau ebakaina etibaha,
“Oi au nuraona'au aina'u?” Weiana Pe-
tero e'abi etibaha, “Obiapaka e, oi hanona
taba ikoinai o'iobinakia, o'iobina au oi
'arimu na'ari.” Iesu etibaha, “E'u mamoe
kobanianinakia.

18 'Abi tohana au oi nahina beni'o,
'‘aru'arumual raninai oi kipomu emu
habuni obatotona abomo emu nuatae
'ekana ae'eai hanona oao. Ia koanepaka
raninai imamu kotiu ahinakia, hau
ha kehore emu habuni kebabatotoni’o,
keaoaini'o a'i nonuatae aina 'ekanai.”

19 Tesu 'abi neiana ehinana hanona Pe-
tero aea ke'ari aiho Tirama ena nuabi
kebawaira tinana. Ba ehina bena etibaha,
“Muri'uai omai.”

Iesu I'abana Eraona'auai Ki'a Bahana
Hauna Ena ‘Abi.

20 Petero eiha kabe hanona Iesu i'abana

niraona'au aina hauna eihana, ia hanona

ani to'uai Iesu haunai ekape'au, ba
ebakaina etibaha, “Obiapaka e, tai oi
hmahmamu kehmahma?”

1 Petero hau welana eihana raninai
Iesu ebakaina etibaha, “Obiapaka e, hau
weiana hanona aea keho?”

22Tesu ehore Petero ehina bena etibaha,
“Panuatae ia pemiaho peaomo au pamue
pamai, iamo oi emu aka hanona taba ia
herenai? Oi hanona muri'uai omai.”

23 'Abi neiana paunai i'abana haukia
kipokia baiatakiai te'abi'abi aina, i'abana
hauna weiana a'i ke'ari na ehoma. Iamo
Iesu hanona ua a'i e 'abi aiho hau weiana
a'i ke'ari, 'a ia e'abi, “Panuatae ia pemiaho
peaomo au pamue pamai, iamo oi emu
aka hanona taba ia herenai?”

24 T'abana hauna weiana ehore 'abi
neiakia ikoinai ehinanakia haeamona er-
erenakia, ba ha'iobina 'abi neiakia ehina
haukia hanona tohakia.

25 Jesu hanona hoa bo'ona ‘'akina
ebabainakia. Au naraonana weiakia
ikoikiai hamohamo temerere 'aunakia
raninai, hanopaka maikoinai puka
neiakia patebararonakia hanona 'ekana
aha'i.

IUHUBEAU EKIA AKA

Puka Aona Irerena 'Abina

Puka neiana hanona Pou namona Luka
ererena hauna murinai ererena. Puka
neiana aonai kahaihana hanona Auba
Robe ehore iuhubeau haukia taeara
kateka'aina hauna ebaihanakia, weiana
ia tehore Iesu pouna namona teiroro aina
Ierusalemai mai Iudeai mai Samariai mai
hanopaka puanai 'eka baika herekiai (1.8).
Puka neiana hanona Keriso ena maearima
to'ukia robakia eahuna, weiana Iuda
haukia kipokia baiatakiai ea'i ramana, ba
eapa'ua raninai, hanopaka maearima ekia
a'tkakaumai eao. Luka hanona Keriso
ena mauri robana eahu haraina mai ia
murinai te'au haukia abomo, weiana
hanona Keriso ehore Tirama ena_'abi'uai
aba'uainai Isaraela haukia ebenakia
hauna maikoina ebatoha haraina.

Puka neianai taba apa'uana ha robana
eahuna weiana hanona Auba Robe ena
aka, ia eriri emai iuhubeau haukia
herek1a1 ba e'uai ainakia mai ebatabu-
ranakia. Taeara neianai Pou namona
tea'l taeana, a'itkakauma haukia ekia
bo'o hanona eapa'ua. Puka neiana
aonai hanona iuhubeau haukia bo'ona
orikia, haeamona Petero mai Paulo
ekia aka tebabai 'abikia hanona tebo'o.
Petero hanona iuhubeau hauna mai
ia hanona Iesu e'abana. Iamo Paulo
hanona uahomana aha'i. Kori'uainai
Paulo ebatabura Iesu ena maearima kea'i
ki'anakia. Iamo Iesu ia eaparina aonai
eraona kabe, ba ta'ara'i haunai eao Iesu
ena aka mo ebabainakia.

Puka Paipana Apa'uakia
a. Ba'oru 'abi tohana ihina pou. (1.1-26)
1. Iesu ena 'abi mai 'abi'uai orekia.
(1.1-14) o o
2. Iuda 'ekana ia'ina hauna ha ia'i
taea. (1.15-26) o
b. Ierusalemai 'abi tohana ihina pou.
(2.1-8.3) o _ L
c. ludea mai Samariai 'abi tohana ihina
pou. (8.4—12.25)
d. Paulo ena aka maearima herekiai.
(13.1—28.31) _ o
1. Iroro akana harimana kori'uaina.
(13.1—14.28) o
2. 315e)rusa1ema1 to'u 'abi'abina. (15:1-

3. Iroro akana harimana ibaruana.
(15.36—18.22)

4. Iroro akana harimana ibaihauna.
(18.23—21.16)

5. Paulo wapura hauna Ilerusale-
mai, Kaisareai, mai Romai. (21.17—
28.31)

Iesu E'abi'uai Auba Robe Keuhuna Ke-
mai.

1 Teofilo e, e'u puka 'uaina aonai Iesu
ena aka mai ena ba'iobi ea'i ramanakia
haukia,

2 emai mo ea'i taea kupa keao ran-
ina pouna ikoikiai arerenakia. Al ea'i
taea baha aonai, Auba Robe hiabunai
ena iuhubeau ia etina'anakia herekiai aka
kate babainakia haukia robakia eahu-
nakia.

3 Ena ‘'ari murinai, katebatohana
ia hanona emauri toha paunai wapu
bariabui aonai ia kipona rani bo'ona
ewaira tina maearima wairakiai, abomo
wairakiai Tirama ena obia aiarana pouna
ehinana.

4Rani ha ekia miato'uai Iesu 'abi neiana
ebenakia etibaha, “Ierusalema a'i kato-
habona, ia Hama'u e'abi'uai aina Auba
Robena kato'imana, 'abina weiana au wai
aba ahina benimi.

5 Joane hanona beiai maearima
eba'uere robenakia, 'a wapu a'i kebo'o
ao}glai”wai hanona Auba Robe ai kato'uere
robe.

Iesu Ekara’'au Kupa Eao.

6 Iesu i'abana haukia kipokia teto'u ran-
inai ia tebakaina tetibaha, “Obiapaka e,
bariu rani neianai Isaraela hanopakana
ena hiabu kobeni muena, u?”

71esu ekia 'abi ebamuena etibaha, “Rani
mai wapu hanona Hama'u kipona ena
hiabuai aba eba'orunakia, wai emi bero
aha'i taba neiana aita kerama hauna
kato iobina.

8 'A Auba Robe keriri wai ahamiai
raninai hiabu katoa'ina, au pou'u ka-
tohinahina otaraina Ierusalemai, Iudea
mai Samaria aiarakia maikoinai, abomo
keaomo hanopaka puana.”

9 Tesu 'abi neiana ehinana murinai,

ia mahakia tohanai ea'i taeana ekara'au
kupa eao teihana, ba 'auhao ha ia eka-

iabuna, weiana ia a'i teiha muena.

10 Ta kupai ekara'au 'ekana teiha
'ini'inina aonai, beronai hau rua habuni
porekia tebatotonakia hanona ia tekori
turinakia.

11 Ba tehina benakia tetibaha, “Galilea
haumi e. Taba buonai neia tukoroti
tua'a taea kupa toihana? Iesu bariu
heremiai ea'i taeana kupa eao hauna

haeamona kemue kemai bariu ekara'au
toihana ihobonai.

Iuhubeau Hauna Ha Tea'itaeana Iuda
'Ekanai.

12 Ba iuhubeau haukia Olibe oeonai
teriri teao Ierusalema, 'eka weiakia ba-
latakia ena homa'a hanona kilometa ha-
mona 'abana.

Ierusalema ai tekatoto raninai
temiaho aina ituna ikaihuri 'ubiai weiana
hauna teao. Maearimakia atakia hanona
neiakia, Petero, Ioane, Iakobo, Anderea,
Pilipo, Toma, Batolomeo, Mataio, Iakobo
Alepeo, Simona Selote hauna, mai Iuda
Iakobo.

14 Ta ikoikiai tea'i to'u 'eka hamonai,
babi'e baika abomo ia baiatakiai mai
Iesu hinana Maria mai hatina Kkipokia
tebahuba'ari to'ona.

Rani weiana a'ikakauma haukia
'abaeana haukia ikoinai hinabu hamomo
haraurua teto'una, aonai wairakiai Petero
emikiri ekoroti e1ror0nak1a

16 Etibaha, “Uaho'aba'u e! Puka Robena
'abina kemal ketohana hauna Auba robe
ehore Davida pinanai Iuda robana aba
hamo eahu 'uvaina Iesu ia'ina kateao
haukia hanona ia ke'uai ainakia.

17 Tuda hanona 'abamai ha, pokina ia
abomo etina'ana kipokia taka haeamo aka
neiana aonai.”

18 (Tuda ena aka ki'a moninai hano ha
tekawana, ba weia e'eho 'arana benu eao
mo'oruna epou maikoina ekiki atapakai.

19 Terusalemai temiaho haukia ikoikiai
pou neiana teona, ua buonai hano
weiana atana teaparina ‘Akeledama’,
maeakiai 'abi weiana anina hanona
‘Aruaru Hanona’.)

20 “Pokina Salamo pukanai aba irere'au
etibaha,

‘Ena itu hanona ke'oko.
Tai ha ua'a a'i kemiaho.’
Sal 69.25
Haeamona ererena,
‘Ia 'ekana hanona hau ha kehore
kea'ina.’
Sal 109.8

21 Ua buonai bariu hanona aika 'abaka
ha baiatakai kipokia hamiaho Obiapaka
Iesu ena kaoao maikoina eihana hauna
mai

22 Joane ena ba'uere robe eramana
raninai emaimo Iesu ekara'au kupa eao
hanona ia abomo ua'a hauna kaha'i
taeana. Al kipokia kataka haeamo Iesu
ena mikiri mue pouna ihinanai.”

23 Weiana hau rua tenuatae ainakia
ha katea'l taeana, ha atana Iosepa baika
tiaparina Barasaba haeamona tiaparina
Iusto, mai ha hanona atana Matia.

24 Weiana ia tebahuba'ari tetibaha,
“Obiapaka e! Oi hanona maearima
ikoinai aokia o'iobina, hau neiakia ter-
arua baiatakiai hanona aeana otina'ana
hauna bariu kobaihanamai.

25 Ja hanona baraibarai mai iuhubeau
akana neiana Iuda ehabona hauna ke-
babaina, pokina Iuda hanona aba ekaobo
ena 'eka tohana eao.”

26 Ba tepu'i, aonai ata ewaira tina
hanona Matia, ba iuhubeau haukia harau
haea hamomo hanona ebaharau haea ru-
anakia.

2

Auba Robe Emai Pentekoste Raninai.

1 Pentekoste berauranai a'ikakauma
haukia ikoikiai 'eka hamomonai teto'una.

2Weia kupai 'uru rarina ha biaimo emai
ta'uainakia, matoha rani rarina ha eabu
:uruna 'abana, ia temia to'u ituna ebabonu

auna.

3 Mai abonamo taba ha teihana ihana
matoha iruba upana maeana 'abana eao
ha ha kaipakia 'ubinai.

41a ikoikiai Auba Robe ai aba tebonu, ba
Auba Robe ebenakia ihobonai aiara haeai
haeai maeakiai te'abi.

5 Ua raninai Iuda haukia Tirama marik-
ina temariki haukia hanopaka haeai haeai

temiaho haukia temai Ierusalemai.

6 'Uru weiana teona raninai, ‘'eka
hamomonai teto'una abomo to'u hanona
rarina ‘'akina, to'u haukia tehaorea,
pokina ha ha maeakia tohanai a'ikakauma
haukia pou weiana tehinana hauna teona.

7Tkoikia teta'u ta'u huri mai aokia tearo
'ari tetibaha, “'Ai, neiakia ti'abi haukia
hanona Galilea haukia, u?

8 Aehoma buonai alka ikoikai hanona
haha maeaka tohanai ti'abi aiakia na-
haona?

9 Aika hanona hanopaka haeai haeai
ai hamai, Patia, Media, Elama ai,
Mesopotamia, [udea, Kapadokia ai, Ponto,
Asia ai,

10 Furugia, Pamfulia ai, Aigupito ai
abomo Kurene ai, ia hanona Libia ekia
'eka ha. Roma ai tamai haumai, baika
hana Iuda haumai baika hana Iuda
haukia aha'iia kuti taearanai Iuda haukiai
tibaonakia haumai,

11 3i baika hanona Krete mai Arabia
al tamai. Hau weiakia maeaka tohanai
Tirama hoa apa'uana ebabaina hauna
tehinana 'uruna haona.”

12 Tkoikiai teraona raona mai aokia a'i
etaina, ia ha ha kipokia tebakai bakai
tetibaha, “Neiana hanona taba?”

13 'A baika hanona a'ikakauma haukia
teiriri ainakia tetibaha, “Aba bia teinu
'‘ari.”

Petero Pentekoste Raninai Eiroro.

14'Weiana Petero mai 'abana harauhaea
hamomo kipokia temikiri, ia aiana
ebapa'uana eiroro benakia etibaha, “Iuda
haumi mai Ierusalemai tomiaho haumi
e. Aia'u tomobahu bahu aina. Taba
neiana aea erama aiho hauna pouna
kaba'iobinimi.

5 Ai neiamai hanona a'i tainu 'ari,
wai turaonana 'abana aha'i, abomo bariu
hanona raurani beraura hoana 'ababani
hamomo.

16Ja mahabanai hauna Ioel na e'abi aiho
etibaha,

17 *Tirama etibaha,

Hanopaka ena pua raninai,

Au Auba'u hanona maearima
ikoikiai ahakiai kabakiki oioina.
Nahumi hau haukia mai babi'ekia
kateaobero,

emi hau 'aru'arukia hanona
katemahabanai,

abomo emi anepaka katenibi.

18 Haeamona ram weianai

au e'u ta'ara ia'ina haukia

mai babi'ekia ahakiai au Aubau
kabakikina weiana kateaobero.

19 Ta'u tabakia baika kupa 'ubinai
kabawaira tinanakia,

hanopaka ahanai abomo taba
baika katerama, weiana aruaru,
iruba abomo hiabu imukina.

20 Obiapaka ena beraura apa'uana
mai nuabina kekaibari raninai,

* 2:31: (31) 'ao Mesia

beraura hanona kewapura abuna,
nawa hanona kebiro
matoha aruaru 'abana.
21'A Obiapaka atana kateaparina
haukia katemauri.’
Iol 2.28-32

22 “Isaraela haumi e, tomobahu aia'u
tomona. Iesu Nasareta hauna hiabu
akakia haeai haeai mai hoa akakia haeai
haeai ebabainakia hanona Tirama ia
aonai eaka, hoahoakia wai baiatamiai
ua tewaira tina aiho haukia aba to'iobi
harainakia.

23 Jesu neiana Tirama ena nuatae
abomo ena 'iobi ua'i baha aba eba'oruna
taearana wai ebenimi. Wai tohore
maearima ki'a obokia imakiai toutana
welana matiu ibiri ropo 'ubinai tokoko
'auna toahu 'arina.

24'A Tirama ehore ebamikiri muena 'ari
ena haiara ikoinai ebapuanakia, pokina
‘ari ia kea'l 'inina ua'a wapura 'ekanai
hanona a'i etaina.

25 Davida abomo ia pouna ehinana
etibaha,

‘Obiapaka hanona rani ikoinai
waira'uai aihana.

Pokina ia hanona au itipa'u
tainai, a'l kaibiu 'apua.

26 Ua buonai ao'u ena aonamo
hanona eapa'ua ki'a baha.

Maea'u hanona aonamo
'abikia ehinanakia,
hau'u hanona buabeni aonai
kemiaho.
27 Pokina auba'u hanona 'ari haukia
ekia 'ekai a'i kohabona,
abomo emu Robe hauna ua'a a'i
kohabona a'i kepari.
28 Oi ohore mauri taearana
obaihana'u,
emu waira tina hanona e'u
aonamo kebapa'uana.’
Sal 16.8-11
“Uaho'aba'u_e! 'Aba'abaka Davida
ena pou mahina haraina. Tomo'iobina ia
hanona aba e'ari tehorena, ena 'ariahana
hanona bariu neia aika hereherekai.

30'A Davida hanona mahabanai hauna
e'lobina Tirama ena 'abi'uai pahihina
ebena, ia 'aba'abana ha hanona ia ena
imia'au 'ekanai ua'a kemia'au.

31 Davida ehore Tirama taba kebabaina
hauna eiha 'uaina Keriso™ ena mikiri mue
'abina ehinana etibaha,

‘Ta hauna hanona 'ariahana aonai
ua'a a'i kehabona,
ia hauna a'i kepari.’

. . Sal 16.10
32 Tesu neiana hauna Tirama ehore 'ariai
ebamikiri muena. Ai ikoimaiai taihana
abomo ta'iobina.
331a hana Tirama ehore ea'i taeana imana
itipanai nemiaho. Auba Robe weiana

Hamana e'abi 'uai aina hauna ea'ina.
Weiana hana aba euhu ririna, bariu ena
hiabu mahamiai aba toihana, haiamiai
aba tuona.

34 Pokina Davida hanona kupai

ekara'au aonai e'abi etibaha,
‘Obiapaka hanona e'u Obia
ehina bena etibaha,
Au itipa'u tainai momiati,
35 keaomo oi emu 'ou haukia
kaehe rabu tainakia aemu ba'anai
kahorotinakia.’
Sal 110.1

36 “Ua buonali, Isaraela haumi ikoimiai
kato'iobi haraina, Iesu wai matiu ibiri
ropo 'ubinai tokoko 'auna hauna Tirama
ehore aba Obiapaka mai Kerisoai
ebaona.”

a'i

Maearima Bo'ona Teraona kabe Ba'uere
Robe Hoana Tea'ina.

37 Weiana 'abi neiakia teo'o raninai nu-
akia tetae, ia Petero mai iuhubeau haukia
tebakainakia tetibaha, “Uaho'abamai e!
Ai aea katababai aiho?”

38 Petero ia ehina benakia etibaha, “Ka-
toraona kabe, ha ha Iesu Keriso atanai
kato'uere robe emi ki'a ihina hao hoana.
Weiana Auba Robe ena beruberu aba ka-
toa'ina.

39 Pokina 'abi'uai neiana hanona wai
'eumi, nahumi ‘'eukia, abomo atau'ai
Iemlaho haukia weiakia Obiapaka eka
Tirama keaparinakia haukia ikoikiai 'eu-
kia.”

40 Petero 'abi bo'okia maearima ehin-
abe harainakia abomo eba taburanakia
etibaha, “Uru ki'a obona neiana aonai
katokaobo hanona katomauri.”

41 Petero ena 'abi tea'i taeana haukia
ikoikiai 'uere robe hoana tea'ina, rani
weianal maearima hanona 1k01na1 taha
aihau (3,000) a'ikakauma haukia ekia to'u
aonai tetoto.

A'tkakauma Haukia Ikoikiai Aokia Ha-
monai 'Eka Hamonai Temiaho.

42 Ta hanona rani ikoinai iuhubeau
haukia herekiai 'iobi tetabuna, ekia mi-
ato'u mai 'abi'abi aokiai ia abokia mo
weia, kipokia teaniani haeamo, 'eka ha-
monai tebahuba'ari.

43 Tuhubeau haukia hoa haeaihaeai mai
babai haeaihaeai tebabainakia hanona
maearima ikoikiai Tirama teta'u aina.

44 Weiana a'ikakauma haukia ikoikiai
'eka hamonali teto'u, ekia taba ikoikiai 'eka
hamonai tewate harainakia.

45 Ekia kepu mai hano tekawakawa
ainakia monikia hanona tewate wate nu-
atae ihobonai ha ha tebenakia.

46 Rani ikoinai wapu ha ha mai aokia ha-
monai marea robe aonai teto'u, abonamo
ekia ituai mai aonamokia mai aokia ha-
monai teaniani haeamo,

47 Tirama teba namona, maearima
ikoikiai ia teaonamo ainakia. Obia-
paka ehore ebamaurinakia haukia rani
ikoikiai a'ikakauma haukia kipokia eba
hamomonakia.

3

Petero 'Ome Hauna Ha Ebanamona.

1 Rani ha rabirabi beraura hoana ai-
hau 'abana bahuba'ari ranina, Petero mai
Ioane ohi Marea robe teao.

2 Weia 'ome hauna ha rani ikoinai
temaiaina ua'a marea robe pa'abina atana
‘Nuabi pa'abina’ 'akonai tebamiatina.
Ia hinana nuanai uahomanai erama.
Maearima marea robe teao haukia
1k01k1a1 herekia moni enoi.

3 Petero mai Ioane ohi marea robe
al katekatoto raninai eihanakia ba
enoinakia taba ha katebena.

4'A Petero mai Ioane ohi teiha 'ini'inina,
weiana Petero ehinabena etibaha, “Ai
tararua moihanamai!”

5 Ua buonai 'ome hauna ia eihanakia
ena raona hanona taba ha katebena.

6 Petero ia ehina bena etibaha, “Au
hanona moni here'uai aha'i. Ia here'uai
nemiaho hauna neiana. Iesu Keriso
Nasareta hauna atanai momikiri moka'a!”

7 Ba Petero ia imana itipanai ea'i
ebaraina eberi taeana, beronai aena mai
aena 'eku'ekukia tetabura.

8 Ja erobo tae ekoroti, eka'a hobo. Ia
kipokia marea robe aonai tekatoto, eka'a
abomo erobo taea erobo taea Tirama
ebanamona.

9 To'u haukia ikoikiai wairakiai eka'a
Tirama ebanamona teihana.



Iuhubeau Ekia Aka 3:10

10 Weiana te'iobina ia hanona rani
ikoinai marea robe pa'abina atana ‘Nu-
abi pa'abina’ 'akonai emiati enoi ba'ame
hauna, teta'uta'u huri hoa haeai tohana
herenai erama paunai.

Petero Marea Robe Aona Solomona Ena
Itarai Eiroro.

11 Aena enamo hauna ehore Petero
mai Ioane e'aberenakia aonai, maearima
bo'ona 'akina tebeau teao itara ha atana
1S{olomona ena itarai weia teihana teta'u

i'a

12 petero ia eihanakia etibaha, “Isaraela
haumi e, taba buonai taba neiana nibata'u
ta'u hurinimi? Abomo taba buonai ai
tuarurunamai? Turaonana ai kipomai
emai hiabuai 'ao emai auba hiabukiai hau
neiana tabamikirina nika'a, u?

13 Aberahamo, Isako mai Iakobo ekia
Tirama abomo aika ‘'aba'abaka ekia
Tirama ena banamo nuabina ena ta'ara'i
hauna Iesu ebena. 'A wai tohore Pilato
tobena, abomo Pilato enuatae kerubuna
r?onana ebabaina hanona wai a'i tonu-
atae.

14 Robe mai aka bero hauna a'i tonuatae
aina, 'a tonoina ahuahu hauna erubuna
wali 'eumi.

15 Wai tohore mauri pokina hauna
toahu 'arina, ia Tirama ehore 'ari ai
ebamikiri muena, ai taihana haumai neia-
mai.

16 Jesu atana hiabunai 'ome hauna
neiana etabura mue, hau neiana aba
toihana abomo to 10b1na 'Abi tohana Iesu
ta'ikakaumana buonai hau neiana ebana-
mona wai ikoimiai wairamiai.

17 “Uaho'aba'u e, a'iobina wai emi obia
kipokia Iesu herenai ua tobabai aiho
hanona a'i to'iobina buonai.

18'A Tirama hanona mahabanai haukia
ikoikiai pinakiai Keriso ena haiara pouna
aba tehinana. Taeara weianai 'abi weiana
aba etohana.

19 “Ua buonai tomoraona kabe, Tirama
herena katomai, weiana emi ki'a kea'i obo.
Obiapaka mauri mahamahana kebenimi.

20 Tirama kehore Iesu haeamona
keuhuna kemai wai heremi, 'uainai
etina'ana Keriso wai 'eumi.

21 Tesu kupa 'ubinai kemiaho keaomo
Tirama taba ikoinai kebamaha ma-
hanakia. Aba wa'i baha ia ena maha-
banai haukia robekia pinakiai aba te'abi
ihobona.

22 “Mose e'abi etibaha, ‘Obiapaka emi
Tirama hanona mahabanai hauna ha kea'i
taeana au ihobo'u wai hatia'ami kipokia
baiatamiai, 1a kehina ‘'abikia ikoikiai
hanona aiana katona.

23'A mahabanai hauna weiana aiana a'i
kateona haukia ikoikiai hanona Tirama
ena maearima baiatakia kate'ari ore.’

24 'Abi tohana, mahabanai haukia
ikoikiai weiakia Samuela ena rani ai emai
mo bariu aba te'abi 'uai aina beraurana
hanona neiana.

25 “Wai hanona mahabanai haukia
'aba'abakia. Tirama ena 'abi'uai ia
herekiai hanona wai 'eumi, Tirama
'aba'abami banamo ebenakia hauna wali
katoa'ina. Ia Aberahamo ehina bena
etibaha, ‘Oi 'aba'abamu paukiai hanopaka
maearima ikoinai katenamo.’

26 Tirama ehore ena Ta'ara'i hauna
etina'ana euhuna emai 'uai wai heremi,
wai ikoimiai kebanamonimi mauri ki'a
obokia taearakia katohabonakia paunai.”

4

Petero Mai Ioane Hau Apa'uakia Ekia
To'u Wairanai Tekoroti.

1Petero mai Ioane maearima tehina be-
nakia aonai, robe haukia mai marea robe
i'imana hauna abomo Sadukea haukia
hanona terarua herekia temai.

2 Jesu ena mikiri mue paunai ‘ari
haukia katemikiri mue pouna maearima
wairakiai teba'iobi aina buonai ia terarua
teopuere ainakia.

3 Weiana ia terarua tea'inakia tebiri-
nakia wapura itunai tekaiabunakia
keaomo mara, pokina aberabirabi buonai.

4 'A ekia 'abi weiana teona mai tea'i
taeana haukia hanona ikoinai taha ima
(5,000) 'abana.

5> Erani hanona aiara obiakia mai aiara
hau apa'uakia mai rauhubu poki haukia
ikoikiai Ierusalemai teto'una.

6 Robe haukia 'arakiai hauna Ana weia,
Kaiafa mai Ioane mai Alesanda abomo
wela, robe haukia 'arakiai hauna ena
1tubu haukia ikoikiai abomo weia.

7 Weiana wairakiai terarua teba koroti-
nakia tebakainakia tetibaha. “Hiabu ta-
banai mai tai atanai aka neiakia tubabai?”

8 Petero hanona Auba Robe ai ebonu
'auna, weiana ekia 'abi eba muena
etibaha, “Aiara toiha 'inina mai to'uai aina
haumi e.

9 Wai ai tubakainamai 'ome hauna aea
enamo aiho hanona robana katahuna
wairamiai raninai,

10 wai kato' 1ob1na abomo Isaraela
haukia ikoikiai kate'iobina, Iesu Keriso
Nasareta hauna, wai toahu 'arina ba
Tirama ehore ‘'ariai ebamikiri muena
hauna atanai 'ome hauna neiana aben-
amo wairamiai ekoroti toihana.

11Jesu hanona
‘itu ibabaina haumi tobaki'ana
piharana, itu kupuana piharanai

eao.’

Sal 118.22
12 Bamauri hanona ia kipona mo aonai
nemiaho, pokina hanopaka ikoinai aonai
Tirama ata haeai ha a'l ebaibeni aika ke-
bamaurinaka.”

13 Tuda obiakia teraonana Petero mai
Ioane ohi marere 'ekana apa'uana ha a'i
teao 'apua ekia 'iobi aha'i haukia, iamo
a'l teta'u 'abi tehina haraina teihanakia
hanona teta'uta'u huri. Abomo te'iobina
terarua hanona Iesu te'abana.

14 Ta terarua mai 'ome hauna abenamo
hauna kipokia wairakiai tekoroti haeamo
b}ullonal katebakai muenakia taearana ha
aha'i

15 Ta Petero Ioane mai 'ome hauna
tehina benakia bakai 'ekanai katekarahi,
ba tekarahi murinai weiakia ikupaiakia
te'abi'abi.

16 Tetibaha, “Ia terarua herekiai taba ka-
hababaina? Pokina Ierusalemai temiaho
haukia ikoikiai aba te'iobina ia hanona
bata'uta'u huri akakia tebabai, aika ka-
habuni ainakia 'ekana aha'i.

7 Pou neiana a'i memata maearima
ikoikiai a'i teme'iobina marikina, terarua
kahaba ta'unakia abomo kaharauhubu
ainakia Iesu atana hanona a'i katehinana
hau ha herenai.”

18 Epua terarua teapari muenakia
tetoto, terauhubunakia Iesu atana a'i
katelroro aina abomo a'i kateba'iobi aina
aha'i 'akina.

19 'A Petero mai loane ohi ekia 'abi
tebamuena tetibaha, “Wai kipomi tomob-
abataina. Wai aiami kata'i taeana 'ao
Tirama aiana kata'i taeana. Tirama
wairanai aeana hanona ebero?

20 Aj taiha mai tao'o tabakia katabuni-
nakia hanona a'i ketaina.”

21 Ta terarua tehinabe pahihinakia ba
teba karahinakia, kateba wapuranakia

hanona taearana ha a'i tetabu ahina pok-
ina maearima ikoikiai Tirama tebana-
mona hoa weiakia terama buokiai.

2 Hau neiana herenai hoa apauana
erama enamo hauna ihauna hanona
bariabui mai reana.

A'tkakauma Haukia Ekia Bahuba'ari.

23 Teba karahinakia murinai, terarua
teao 'abakia herekiai, robe haukia
apa'uakia mai obia apa'uakia taba na
tehoma 'abikia ikoinai tehinabenakia.

4 Ajakia teona murinai, ikoikia aiakia
tebahamomona Tirama tebahuba'ari
bena tetibaha, “'Ubi tohana Obiana e,
kupa hanopaka ‘'akupaka mai aokiai

temiaho tabakia hanona oi mo oba-

bainakia.

25 Emu 'abi Auba Robe ena hiabuai emu
ta'ara'i hauna 'aba'abamai Davida pinanai
e'abi etibaha,

‘Rama haeai haukia
taba buonai tiopuere,
abomo taba buonai maearima
taba tohakia aha'i haukia
tiraona apa'uanakia?
26 Hanopaka obiakia temikiri
abomo aiara obiakia kipokia
tibahamomo Obiapaka ena Keriso
ohi ti'oatanakia.’

Sal 2.1, 2
27 “’Abi tohana, Heroda mai Pontio Pilato
hanona rama haeai haukia mai Isaraela
haukia kipokia aiara neiana aonai aba
teto'una. Emu ta'ara'i hauna robena Iesu
oi tehoroai 'aranai oheina™ Kerisoai eao
hauna kate'oatana.
28 Ta hanona Oi emu hiabu mai nu-
atae aba oba'oruna akana kerama hauna
tebabaina.
29 Ua buonai, Obiapaka e, ekia bata'u
'abikia moraonanakia, ai emu ta'ara'i
haumai tabura mobenamai, a'i katata'u
ainakia emu 'abi katahinana.
30 Imamu motiu ahina emu hiabu
mobawaira tinana inawa haukia moba-
maurinakia, haeamona hoa akakia mai
bata'uta'u hur1 hoakia kobabai oi emu
ta'ara'i hauna robena Iesu atanai.”

31 JTa tebahuba'ari murinai temia tou
ituna eibiuibiu, ia hanona Auba robe ai
tebonu, mai nuako'okia Tirama ena 'abi
tehinana.

A'tkakauma Haukia Kipokia Tebaraibarai.

4:27: (27) 'Uainal maearima tea'itaeana hoa apa'uakia tebena hanona tehoroai 'arana teheina.

32 A'ikakauma haukia ikoikiai hanona
ao'aokoikia mai aokia hamona, ha kipona
ena taba a'l euhore aina 'a ekia taba
ikoikiai hanona tebina'anakia ha ha ba-
iatakiai.

33Tuhubeau haukia mai hiabukia rarina
Obiapaka Iesu ena mikirimue mahakiai
teihana hauna pouna teiroro aina. Ba
Tirama ena banamo hanona ia ikoikiai
ahakiai.

34 Ta baiatakiai hanona tai ha'i ekapu,
pokina weiakia mai ekia hano 'ao itu
haukia hanona tekawakawa ainakia
monikia weiakia teaoainakia,

35 juhubeau haukia imakiai teutanakia,
weiana tewate harainakia ha ha ena uraru
ihobonai.

36 Hau ha atana Iosepa, Lebi itubuna
hauna Kupuro ai erama, iuhubeau haukia
hanona ia atana teaparina Banaba (anina
hanona ‘Batabura hauna’.)

37 Ena hano ekawakawaina monina
ikoinai eaoaina iuhubeau haukia imakiai
eutana.

)

Anania Mai Sapira Ekia Bai'ol.

1 Weiana hau ha atana Anania atawana
Sapira ohi ekia hano ha tekawakawaina.

2 Ja hano weiana monina abirana ea'i
'Inina hanona atawana ohi te'iobina,
abirana mo eaoaina iuhubeau haukia
imakiai eutana.

3 Weiana Petero ia ehina bena etibaha,
“Anania e! Aehoma buonai Satani aomu
eana, Auba Robe o'oina hano monina abi-
rana oa'i 'inina?

4 A1 okawakawaina raninai hano
hanona oi 'eumu, okawakawama ran-
inai monina abomo oi 'eumu. Bariu
rani neianai hanona aea oraona aiho?
Pinamuai moni maikoina na nuhoma, oi
hanona maearima a'i o'oinakia, ia Tirama
o'oina.”

5 Anania aia weiana eona raninai e'eho
e'arl baihana, uru weiana teona haukia
ikoikiai teta u ki'a.

6 Hau 'aru'arukia baika temikiri temai
habuniai hauanina teapana tea'i ahina
teaoaina tehorena.

7 Beraura hoana aihau murinai babi'e
ekatoto, atawana herenai taba erama
hauna a'i e'iobina.

8 Petero babi'e ebakaina etibaha, “Mo-
hina bena'u, torarua emi hano tokawa

kawaina hanona 'arana mo weiana, u?” Ia
e'abi etibaha, “'E, 'arana mo naiana.”

9 Weiana Petero ia ehina bena etibaha,
“Taba buonai atawamu ohi aomi tobaha-
mona Obiapaka Aubana tuhobona? Aia'u
nuona, atawamu tehorena miorikia pa'abi
'akonai tekoroti, oi abomo katebuani'o
kateaoaini'o.”

10 Ta beronai e'eho Petero aena poki-
nai e'ari baihana. Hau 'aru'arukia tetoto
temai teihana abe'ari toha, ba tebuana
atawana herenai tehorena.

11 Rani weianai a'ikakauma haukia
ikoikiai mai pouna teona haukia ikoikiai
teta'u wairai.

Iuhubeau Haukia Hoa Haeai Haeai
Tebabainakia.

12 Hoa mai babai haeai haeai iuhubeau
haukia maearima wairakiai tebabainakia,
ikoikiai mai aokia hamonai Solomona ena
itarail teto'u.

3 'A maearima baika hanona teta'u
ainakia herekia a'i teao, ia aokiai hanona
ia temariki ainakia.

14Tamo hau mai babi'e bo'okia Obiapaka
tea'ikakaumana haukia teao hanona ia
haukia tebabo'o hao bo'o haona.

15Inawa haukia teaoainakia airabuanai
tehorotinakia mai ieno'aukia mai 'irekia
tebaenotinakia taearai. Weiana Petero
herekiai kekabanai raninai aiaiana keao
ahakiai.

16 Terusalema herena aiarakia haukia
bo'okia abomo temai teto'u, inawa haukia
mai auba ki'a obokia aok1a1 tetoto haukia
temaiainakia weia, ba ikoikiai temauri.

Iuhubeau Haukia Te'oatanakia.

17 Robe haukia arakiai hauna mai
‘abana weiakia Sadukea itubuna haukia
kipokia hanona iuhubeau haukia tewa-
muru ainakia.

18 Ba iuhubeau haukia tebirinakia
teaoainakia wapura ituna aonai teka-
iabunakia.

‘A rabi weianai Obiapaka ena
aneru ha ehore wapura ituna pa'abina
ekaikauna eba karahinakia,

20 etibaha, “Tomoao, Marea Robe
aonai mauri maha mahana pouna
neiana maikoina katohinana maearima
wairakiai.”

21 Aja weiana teona ihobona tebabaina,
raurani amarinai Marea Robeai tekatoto
maearima teba 'iobinakia.

Rani weianai robe haukia arakiai hauna
mai 'abana kipokia teao bakai apa'uana

haukia abomo Isaraela hau apa'uakia
kipokia teto'u, 'abi teuhuna eao iuhubeau
haukia wapura itunai katemaiainakia.

22 Teuhunakia teao wapura itunai
hanona wairakia aha'i, haeamona temue
teao bakai apa'uana haukia haiakiai te'abi
tetibaha,

23 “Taeao raninai pa'abi hanona ika-
iabu, pa'abi i'imana haukia abomo weia
tekoroti, ia pa'abi takaikauna takatoto
hanona tai ua'a aha'i 'akina.”

24 'Abi weiana teona raninai, Marea
Robe poki hauna mai robe haukia
apa'uakia teraonaraona 'ariki'a baha, hoa

weiana anina hanona taba. _ _
25 Weiana hau ha eao herekia ehina
benakia etibaha, “Wapura itunai toka-

iabunakia haukia hanona aba Marea Robe
aonai tekoroti maearima tiba'iobinakia.
6 Marea Robe poki hauna mai ena

miori kipokia teao iuhubeau haukia
tebaka'anakia, ia a'i teaiahu benakia
pokina maearima katehore piharai a'i
temeahunakia marikina.

Iuhubeau Haukia Hau Apa'uakia A'i
Teta'u ainakia.
27 Teaoainakia bakai apa'uana wairanai
teba korotinakia, ba robe haukia arakiai
hauna ehore ebakalnakla

28 Etibaha, “Ai wai taharabunimi, hau
neiana atanai a'i_katoba'iobi. Ia.barlu
emi ba'iobi ‘'abikiai Ierusalemai pou

neiana hanona abeapa'ua, abomo ena 'ari

hanona ai tukaiahinamai.”

29 Petero mai iuhubeau haukia te'abi
tetibaha, “Tirama aiana kahaona hanona
enamo, 'a maearima aiana kahaona
hanona a'i enamo.

Iesu wai tohore matiu ‘'ubinai
tokokona toahu ‘'arina hauna, aika
'aba'abaka ekia Tirama ehore 'ariai aba
ebamikiri muena.

31 Tirama ia ea'i taeana imana _iti-
pana tainai eba miatina i'uaiaika mai iba-
maurika haunai ebaona Isaraela haukia
ibaraona kabekia mai ekia ki'a ihina
haokia paunai.

32 Ai hanona taba neiakia taihanakia
haumai, Auba Robe weiana Tirama aiana
tiona haukia ebenakia hauna abomo
ihobona.”

Gamaliel Eiroro Iuhubeau Haukia Kate-
habonakia.

* 5:42: (42) 'ao Mesia

33 'Abi weiana teona raninai, teop-
uere wairai ekia nuatae hanona iuhubeau
haukia pateahu 'arinakia.

34'A Parisea hauna ha atana Gamaliel,
rauhubu poki hauna ia bakai apa'uana
hauna ha maearima ikoikiai abomo
timariki aina hauna, emikiri iuhubeau
haukia ehina benakia katekarahi atapakai
katebai'ima rani papana.

35 Weiana ia ehina benakia etibaha,
“Isaraela haumi e, katoiha haraina hau
neiakia aea katohomanakla

36 '"Uaina raninai Teuda emikiri e'abi
ia abomo hau mo ha, weiana maearima
ikoinai hinabu bam 'abana murinai
teka'a. Ia teahu 'arina raninai ena
maearima ikoikiai tebeau otaraina, ha a'i
emiaho 'apua.

37 Ia murinai Galilea hauna ha atana
Iuda, maearima atakia irerena raninai
em1k1r1 maearima bo'okia aokia eana ia
murinai teka'a, 'a ia abomo teahu 'arina,
weiana murinai teka'a haukia ikoinai
terama otaraina.

38 Ua buonai nahina benimi, hau
neiakia hanona katohabonakia kateao,
pokina 'abi hoahoa mai aka neiakia
hanona maearima 'eukiai katemai raninai
anikia a'i katerama.

39 Ja Tirama 'eunai kemai raninai, wai
hanona a'i katoba'oro 'apuana.

Kato'ima 'ima harainimi, Tirama a'i to-
mohuarina.”

40Ta Gamaliel aiana tea'i taeana, weiana
iuvhubeau haukia teaparinakia tetoto,
te' atmakla murinai terauhubunakia Iesu
atanai a'i kateba'iobi muena, teba karahi-
nakia.

41 Tuhubeau haukia bakai ‘'ekana
tehabona mai aonamokia, pokina Tirama
ena banamo aonai ia hanona Iesu atanai
tehaiara.

42 Rani ikoinai Marea Robe aonai mai
itu aokiai, pou namona teba'iobi aina mai

teiroro aina Iesu hanona Keriso.*

6

Hau Abaihau Hamomo Tea'itaeanakia
Katebaraibarai.

1 Rani baika teao murikiai a'ikakauma
haukia ekia bo'o hanona ekara'au raninai
Iuda maearimakia Helene maeanai ti'abi
haukia mai Heberu maeanai ti'abi haukia
baiatakiai atetua erama, pokina aniani

iwatekia raninai ekia wapuwapu hanona
a'i tiraonanakia.

Weiana iuhubeau harauhaea rua
tehore Iesu tia'ikakaumana haukia
ikoikiai tebato'unakia tetibaha, “A'i en-

amo Tirama ena 'abi iroro akana kaha
habona aniani 'ao kohu iwatekia paunai.

3 Ua buonai uaho'abamai e, wai ba-
iatamiai hau 'abaihau hamomo poukia
tenamo haukia Auba Robe mai aoti-
pai tebonu haukia katoa'i taeanakia aka
neiana katobenakia kate'uai aina.

4'A ai hanona rani ikoinai bahuba'ari
mai iroro akakia mo katababainakia.”

5> Tuhubeau ekia raona 'abina tebato-
hana, ba hau neiakia tea'i taeanakia, Ste-
fano a'ikakauma mai Auba Robeai ebonu
hauna, Pilipo, Porokoro, Nikanoro, Tim-
ona, Pamena, mai Nikolao ia hanona rama
haeai hauna Antiokai emai Iuda haunai
tebaona hauna.

6 Haukia 'abaihau hamomo teaoainakia
iuhubeau haukia wairakiai teba koroti-
nakia, ba iuhubeau haukia tehore imakia
‘arakiai tehao'au tebahuba'ari tebana-
monakia.

7 Weiana Tirama ena 'abi hanona
tehina otaraina, Iesu tia'ikakaumana
haukia tebo'o hao bo'o hao Ierusalema
aonai, robe haukia bo'okia abomo Iesu
tea'itkakaumana.

Stefano Tea'ina Tebakaina.

8 Stefano hanona Tirama ena aoko'o
hoana mai hiabunai ebonu, ia ehore
hoa mai bata'utau huri akakia maearima
wa1rak1a1 ebabainakia.

9 'A hau baika hanona ia te'oatana,
maearima weiakia hanona ‘Karahi abaea
Mareana’ haukia, ia hanona Iuda maeari-
makia Kurene, Alesandereai temai,
abomo Kilikia, Asiai temai haukia, baika
tehore Stefano kipokia te'abi baitaeai.

10 Ta Stefano a'i te'abi haona pokina
aotipai mai Auba Robe hiabunai ehina
benakia.

11Ua buonai ia tehore baika aokia teani
kate'abi katetibaha, “Ai hanona ia ena 'abi
ki'a obokia ehina Mose mai Tirama ohi
ahakiai hauna taona.”

12 Uahomanai aiara haukia mai aiara
haukia apa'uakia abomo rauhubu poki
haukia teba opuerenakia, ia temikiri teao
Stefano tea'ina teaoaina bakai apa'uana
haukia herekia.

13 Ba ia temaiainakia hinau bai'oi
haukia baika tehore tehina benakia

tetibaha, “Hau neiana hanona Robe
'‘ekana mai Mose ena rauhubu ia'iki'akia
'abina a'i nibapua 'apuana.

14 Aji aiana taona etibaha, Iesu Nasareta
hauna kehore Marea Robe neiana
kerubuna abomo Mose ena rauhubu
ebenaka haukia ikoinai kebahaeainakia.”

5 Bakai ekanal tem1at1 haukia ikoikiai
Stefano teiha 'ini'inina wairana ihana
hanona matoha aneru ha wairana 'abana.

7

Stefano  Eiroro  Bakai
Wairanai.

1 Robe haukia arakiai hauna Stefano
ebakaina etibaha, “Ekia 'abi hanona to-
hana, u?”

2 Stefano ena 'abi ebamuena etibaha,
“Uaho'aba'u mai hama'u ikoimiai, aia'u
tomona. Aika 'aba'abaka Aberahamo
Harana a'i eao baha Mesopotamiai emi-
aho raninai, nuabi Tiramana ia herenai
ewaira tina,

3 ehina bena etibaha, ‘Emu hano mai
hatia'amu kohabonakia, au ka'uahina
hanona aeana hanomo weiana koao.’

4 “Ua buonai Aberahamo ehore Kaldea
haukia ekia hano ehabona, emikiri eao
Haranai emiaho. Weia emiaho eaomo
hamana e'ari, ba Tirama ehore ebaka'ana
emaiaina bariu tomiaho aina hano
neianai ebakarahina.

5 Tirama Aberahamo ena hano tohana
ha a'i ebena, 'apuna ihobona abomo ha a'i
e'uahina. 'A Tirama hanona e'abi'uai hano
weiana ia kipona mai 'aba'abana kebe-
nakia. Rani weianai hanona Aberahamo
nahuna aha'i.

6 Tirama haeamona ehina bena etibaha,
‘Oi kupumu 'aba'abamu hanona hano
neiana katehabona hano haeai haukia
ekia hanoai katemiaho, hano weiana
haukia ta'arakia katea'i ihau hinabu bani
aonai ia hanona katehau haiara.’

Tirama e'abi mue etibaha, ‘Ekia
ta'ara ia'inai katebaonakia haukla au
kahore kabakainakia, murinai ia hanona
katekarahl neia au katekut1 aina'u.’

8 Ba Tirama Aberahamo ehina bena
itare katebabama weiana hanona Tirama
ena 'abi'uai apa'uana ibatohana hoana.
Ua buonai Isako erama wapuna 'ababani
aonai itare hoana ebabaina. Isako
nahuna Iakobo ebaramana, abomo
Iakobo nahuna harauhaea rua Isaraela
itubu arakia terama.

Apa'uana

9 “Itubu arana haukia tehore hatikia
Iosepa tewamuru aina, Aigupito haukia
herekiai tekawa kawaina ta'ara'i haunai
eao. 'A Tirama hanona Iosepa e'abana,

10 abomo ena hau haiara ikoikiai
aokiai ebamaurina. Hoahoa namona mai
aotipa ebena Parao Aigupito obia 'arana

wairanai, weiana Parao ehore Ilosepa
hiabu ebena Aigupito hanopakana mai
ena itu haukia ikoikiai kepoki ainakia.

11 “°A arobo rarina erama Aigupito mai
Kanana hanokia maikoinai haiara ra-
rina 'akina. Aika 'aba'abaka aniani ae'e
katea'ina 'ekana aha'i.

12 Takobo 'uru eona Aigupito hanonai

mai ekia aniani, ba nahuna aika

'aba'abaka euhunakia ekia rani kori'uaina.

13 Ekia rani ibaruanai Iosepa kipona
ebawaira tinana uaho'abana wairakiai,
Parao abomo e'iobina Iosepa hatia'ana.

14BaIosepa 'abi euhuna hamana Iakobo
mai hatia'ana ikoikiai katemai Aigupito,
haukia imabui haraurua ima.

15 Ua buonai Iakobo emikiri
Aigupito, weia e'ari murinai
'aba'abaka abomo weia te'ari.

16'A ekia 'ari haukia hanona teaoainakia
Sekem ‘ariahanai _tehorenakia. 'Ari-
ahana weiana hanona Aberahamo
ehore Hamoro nahuna imakiai moniai
ekawana.

17 “Tirama ena 'abi'uai Aberahamo her-
enal ibatohana ranina ekaibari aonai,
aika 'aba'abaka Aigupitoai terama ahi
rama ahi abomo tebo'o ki'a baha.

18 Eaomo puanai obia haeai ha Aigupito
eobia aina, ia hanona Iosepa a'i e'iobina.

190bia weiana 'aba'abaka ebapo'onakia,

ebahaiaranakia abomo  ebahi ahi-
nakia kipokia nahukia ‘oru'orukia

katene'enakia kate'ari.

20 Rani weianai Mose erama, miori pa-
pana namona Tirama wairanai, hamana
ena ituai te'imana nawa aihau.

21 Weiana atapakai tehabona murinai
Parao nahuna uahona ea'ina ebapa'uana
nahunai eao.

22 Ua buonai Aigupito haukia ekia 'iobi
ikoinai Mose teba'iobina, ba Mose ena 'abi
abomo ena aka hanona mai hiabukia.

23 “Mose ihauna bariabui ea'ina aonai
eraonana hatia'ana Isaraela haukia kei-
hanakia.

eao
aika

24 Ta 'abana ha eihana Aigupito hauna
ehore nia'i ki'ana, buonai eao hau weiana
ebaraina Aigupito hauna eahu 'arina.

25 Mose ena raona hanona hatia'ana
kate'iobi haraina Tirama kehore Mose
imanai ia arakia kebamaurinakia, ia a'i
te'iobi 'apuana.

26 Frani Isaraela haukia rua te'au,
Mose eao herekia ebairarao etibaha,
‘Wali torarua hanona hatia'a, taba buonai
kipomi tuba haiaranimi?’

27 Etabura hauna ehore Mose etori
parena ebakaina etibaha, ‘Tai oi ea'i
taeani'o, ai kopoki ainamai abomo
kobakainamai?

28 Nonuatae au koahu 'arina'u, warani
Aigupito hauna oahu 'arina 'abana?’

29 Mose 'abi weiana eona raninai,
beronai e'uru eao Midian hanonai emiaho
hano haeai hauna 'abana, weia nahuna
hau rua terama.

30 “Thau Dbariabui teore murinai,
hano'akunai Sinai oeo herenai matiu
'ini'ininai iruba eupa aonai aneru ha
ewaira tina Mose wairanai.

31 Mose eihana raninai eta'uta'u huri,
eka'a haha eao herena keiha harama
aonai, Obiapaka aiana eona.

32 Etibaha, ‘Au hanona 'aba'abamu
Aberahamo, Isako mai Iakobo ekia
Tirama.” Mose eta'u ki'a e'ururu 'ururu,
a'i enuatae keihana.

33 Obiapaka ehore ehina bena etibaha,
‘Emu tamaka moa'i obonakia, pokina
okoroti 'ekana hanona Tirama nemiaho
hanona erobe.

34 Au e'u maearima Aigupitoai tihau ha-
iara aihanakia abomo ti'arara aiakia aona,
ua buonai ariri amai kabamaurinakia,
bariu 'omikiri kauhuni'o koao Aigupito.’

35 “Mose mo neiana tebaki'ana te'abi,
‘Tai oi ea'i taeani'o ai kopoki ainamai
abomo kobakainamai?’” hauna Tirama
ehore euhuna ekia poki abomo ibamau-
rikia haunai keao, matiu 'ini'inina e'ara
aonai ewaira tina aneruna ena baraibarai

36 Mose weiana hauna Isaraela haukia
Aigupitoai ebakarahinakia, bata'uta'u
huri akakia abomo hoa akakia haeaihaeai
ebabainakia Aigupitoai, 'Aku Bironai
abomo ihau bariabui hano'akunai.

7 Mose mo weiana ehore Isaraela
haukia ehina benakia etibaha, ‘Tirama ke-

hore mahabanai hauna ha kebamikirina
wai baiatamiai, matoha au 'abana.’

38 Hau weiana hanona Isaraela haukia
hano'akunai temia to'u raninai Sinai Oeo
'ubinaj e'abi aneruna mai ‘'aba'abaka
baiatakiai, mauri 'abina ea'ina ebaka-
banaina alka '‘euka.

39 “Ia aika 'aba'abaka hanona Mose
alana iona 'arina a'i te'ari teubo, ekia
nuatae patemue Aigupito.

40 Weiana ia tehore Arona tehina bena,
‘Tirama baika mobabainakia aika 'euka
kate'uai ainaka, pokina a'i ta'iobina Mose
Aigupitoai ebaka'anaka hamai hauna
bariu aehoma?’

41 Rani weianai ia tehore poromakau
nahu aubaubana ha tebabaina, ba-
namo tabakia temaiainakia kaiba'uku
weiana wairanai tehorotinakia, imakiai
tebabaina tabana wairanai teaonamo.

42 Weiana Tirama ia herekiai ekaobo
ehabonakia kipokia kupa tabakia katekuti
ainakia. Mahabanai hauna ena pukai
tererena 'abana etibaha,

‘Isaraela haumi e,
ihau bariabui hano'akunai
beruberu mai banamo mahikia
hanona au a'i tobanamo aina'u.
43 Wai hanona tirama atana Molok
ena ro'e ituna abomo emi bihiu
tiramana atana Refan aubaubana
tobuanakia, weiakia tobabainakia
katokuti a1nak1a
Ua buonai Au kahore
wai kabaibiunimi Babulono puana
'akinai.’
Amo 5.25-27
4 “Ajka 'aba'abaka herekiai Tirama

ibawaira tinana ro'e ituna™ ha hano'akunai,

ro'e weiana hanona Mose ebabaina
Tirama ebaihana ihobonai.

45 Muriai 'aba'abaka hamakia imakiai
ro'e ituna weiana tea'ina tebuana Io-
sua kipokia teao rama haeai haukia ekia

hanoai tekara'au, Tirama ehore wairakiai
hano haukia eu'u parenakia, ia temiaho

aina emai mo Davida ena raniai.

46 Tirama ena banamo hanona Davida
ebena, ba ia Tirama enoina Iakobo ena
Tirama ena itu ha kebabaina.

_471a itu hanona Solomona ehore ebako-
rina.

4 “A ‘'ubi toha tohanai Tiramana
hanona maearima imakiai tebabaina
ituna aonai a'i nemiaho. Mahabanai
hauna ena 'abi ihobona etibaha,

7:44: (44) Itu robena weiana habuniai tebabaina.

49 ‘Obiapaka na e'abi aiho,
Kupa hanona e'u mia'au 'ekana,
hanopaka hanona ae'u ihorotina

'ekana.
Itu aehomana katobabaina Au eu'u?
E'u arai 'ekana hanona aeana?
50 Taba neiakia ikoikiai hanona
Au ima'uai a'i ababai, u?’
Isa 66.1, 2

51 “’Ara pahihi haumi, aomi mai ha-
iami tokaiabu harai matoha Tirama a'i
te'iobina haukia 'abakia. Rani ikoinai
wai tuhore Auba Robe tuhao abuna.
'‘Aba'abami ekia aka a'i torea 'apuana toa'i
'Ini baihana.

52 Wai 'aba'abami mahabanai hauna ha
a'l te'oatana, u? Aka bero hauna kemai
'abina tehinana haukia teahu 'arinakia,
bariu wai tohore tohina hinaina bero
hauna toahu 'arina.

53 Wai rauhubu weiana Tirama ena
aneru ebalbem hauna aba toa'ina iamo
kipomi a'i toa'i taeana.”

Piharai Stefano Teahu 'arina.

54 Tuda ekia obia haukia Stefano aiana
teona raninai teopuere wairai 'aki'akikia
teara 'ini'ini.

5> Ja Stefano hanona Auba Robeai
ebonu, weiana ea'a taea kupa eihana,
Tirama nuabina abomo Iesu Tirama
itipana tainai ekoroti eihana.

56 Ta etibaha, “Tomoihanal! Kupa
aba ekaikau naihana abomo Maearima
Nahuna Iesu Tirama itipana tainai eko-
roti.”

57 Weiana ia teio aota imakiai haiakia
tekaiabunakia ikoikiai tebeau teao Ste-
fano herena,

58 tea'ina aiara aonai teberi ahina at-
apakai ba piharai teahu ramana, hinau
bai'oi haukia weiakia hanona ekia habuni
tero'a ahinakia haukia tebakuri ahinakia
hau 'aru'aruna ha atana Saulo aena poki-
nai tehoroti.

Piharai teahuna aonai Stefano
ebahuba'ari etibaha, “Obiapaka Iesu e, au
auba'u moa'i taeana.”

60 Weiana ekaipehu eio etibaha, “Obia-
paka e! Ki'a neiana 'arana a'i kobenakia.”
Ua e'abi aiho murinai e'ari.

1 Saulo ehore Stefano teahu 'arina
hanona ebatohana.

Saulo Tirama Ena Marea Haukia E'oata
Ramanakia. _

Rani weianai bai'oata ranina erama,
a'ikakauma haukia Ierusalemai temiaho
haukia ikoikiai tebeau otaraina teao
Iudea, Samaria hanokiai temiaho, 'a
iuhubeau haukia kipokia mo Ierusalemai
temiaho.

2Tirama timariki aina haukia baika Ste-
fano tea'ina tehaiaina ba teaoaina 'aria-
hanai tehorena.

3'A Saulo enuatae a'ikakauma haukia
kea'i ki'anakia, itu ha ha aokiai etoto, hau
mai babi'e eberi beri ahinakia, eaoainakia
wapura ituna aonai ekaiabunakia.

Pou Namona Samariai Teiroro aina.

4 A'ikakauma haukia tebeau otaraina
haukia hanona pou namona teiroro aina
eka ha ha aokiai.

> Pilipo eao Samaria aiara apa'uanai
ekarahi, weia Keriso pouna eiroro aina
maearima herekiai.

6 Maearima ikoikiai Pilipo aiana teona
abomo hoa haeaihaeai akakia ebabai
haukia teihana raninai mai aokia ikoinai
tea'l taeana.

7 Maearima aokiai auba ki'a obokia
temiaho haukia eu'u ahinakia tekarahi
mai ioiokia, abomo mero mai 'ome haukia
ebamaur1nak1a

8 Ua buonai aonamo rarina 'akina
erama aiara weiana aonai.

9 'Eka weianai hau ha atana Simona
'uaina raninai nepu akakia ebabai
Samaria haukia ebata'unakia. Ia kipona
ebapa'uana,

10 abomo maearima ikoikiai apa'uana
eao mo papanai epua iamo aiana teona
tetibaha, “Hau neiana hanona Tirama ena
hiabuai niaka.”

11 Rani homa'ana ena mea hoakia
terama buonai aiana teona.

12 'A Pilipo Tirama ena obia aiarana
pouna namona mai Iesu Keriso atana
eiroro aina, weiana maearima hanona
ia aiana tea'i taeana, ba hau mai babi'e
eba'uere robenakia.

13 Simona abomo ea'ikakauma 'uere
robe ea'ina murinai, Pilipo e'abana
tekaoao aonai hoa haeaihaeai mai babai
haeaihaeai akakia ebabainakia eihanakia
hanona nuana etae.

14 Tuhubeau Ierusalemai temiaho
haukia pou teona Samaria haukia abomo
Tirama ena 'abi tia'i taeana, ua buonai Pe-
tero mai Ioane teuhunakia teao Samaria.

15 Terarua Samariai tekatoto raninai,
a'itkakauma haukia ahakiai tebahuba'ari
Auba Robe katea'ina paunai,

16 pokina rani weianai Auba Robe
hanona ia ahakiai a'i eriri baha, ia 'uere
robe 'abaeana mo tea'ina Obiapaka Iesu
atanai.

17 Ua buonai Petero mai Ioane ohi
imakia ia ahakiai tehao'au tebahuba'ari
raninai Auba Robe tea'ina.

18 Ba Simona Iuhubeau haukia ei-
hanakia imakia _a'ikakauma _haukia
ahakiai tehao'au tebahuba'ari Auba Robe
tea'ina raninai, ia ehore moni baika
emaiainakia iuhubeau haukia nibenakia
netibaha,

19 “Hiabu naiana au abo'umo pato-
bena'u, ba weiakia ikoikiai ima'u ahakiai
pahao'au pabahuba'ari raninai ia aboki-
amo Auba Robe patea'ina.”

20 'A Petero ia ehina bena etibaha, “Oi
emu moni ohi kato'ari haeamo pokina
oraonana Tirama ena beruberu tabana
hanona moniai kokawana.

21 Aka neiana aonai oi 'ekamu 'ao
itaumu hanona aha'i pokina aomu a'i
ebero Tirama wairanai.

22 Emu ki'ai moraona kabe, Obiapaka
monoina, pa'e emu raona ki'a obona ke-
hina haona.

23 Pokina naihani'o, oi aomuai hanona
wamuru ebonu 'auna abomo aka ki'a aba
ebiri haraini'o.”

24 Simona nepu hauna iuhubeau
haukia enoinakia etibaha, “Obiapaka
tomobahuba'ari bena au pau'uai taba
tohinana hauna here'uai a'i merama.”

25 Petero mai Ioane Obiapaka ena 'abi
tehina waira tinana abomo teiroro aina
murinai, haeamona temue Ierusalema.
Ekia mueai hanona Samaria aiarakia
bo'okia aokiai pou namona teiroro aina.

Pilipo Etiopia Hauna Apauana Ha
Eba'uere Robena.

26 Obiapaka ena aneru ha Pilipo ehina
bena etibaha, “Omikiri ahi taina moao,
taeara weiana Ierusalemai eao Gasa
taeara weiana hanona hano'akuna.”

7 Pilipo emikiri taearai eao aonai

Etiopia hauna ha eihana. Ia hanona hau
apa'uana ha Etiopia obia 'arana babi'ena

Kandake ena kohu i'imana hauna. Aba
eao Ierusalemai ebahuba'ari,

28 ba ena mueai ena rerueai emia'au
Isaia mahabanai hauna ena puka
ekaikauna netuabina.

29 Weiana Auba Robe ehore Pilipo ehina
bena etibaha, “Moao rerue weiana hauna
herenai.”

30 Pilipo ebeau eao aonai Isaia maha-
banai hauna ena puka netuabina aiana
eona. Ba ebakaina etibaha, “Notuabina
hauna anina nubabataina, u?”

31Hau apa'uana weiana etibaha, “'A aea
ka'iobi aihona? Iba'iobi'u hauna aha'i.”
Ba ia ehore Pilipo enoina kekara'au her-
enai kemiati.

32 Ppuka Robena etuabina aonai 'abina
hanona na terere aihona.

“Ia hanona matoha mamoe 'abana
katebaka'ana kateaoaina kateahu
'arina pinana a'i ekaikauna,

'a0 matoha mamoe nahu

buirana katekabena hauna
'uru'uruna aha'i 'abana,

pinana a'i ekaikauna

'abi ha a'i ehina 'apuana.

33 Ena 'aiaunu buonai bakai
aonai ena bero tea'i obona.

Tai ha ena itubu robana

a'i keahuna

pokina ena mauri hanona
huanai epua hanopakai

aba ea'i obona.”

Isa 53.7, 8
34Hau apa'uana weiana Pilipo ebakaina
etibaha, “Moba'iobina'u, mahabanai

hauna hanona tai robana eahuna? Ia
kipona pouna ehinana 'ao hau ha pouna
ehinana?”

35 Weiana Pilipo ehore puka etuabina
hauna 'ekanai ea'i ramana, Iesu pouna
namona eba'iobina.

36 Terarua taearai teao aonai bei 'ekanai
ha tekara'au, ba hau apa'uana weiana
etibaha, “Moihana, bei weiana, au ka'uere
robe a'i ketaina pokina hana taba?”

37 (Pilipo etibaha, “Koa'ikakauma mai
aomu ikoinai raninai, 'uere robe koa'ina
hanona enamo.” Ba hau apa'uana weiana
etibaha, “Mai ao'u ikoinai na'ikakauma
Iesu Keriso hanona Tirama Nahuna.”)

38 Ba ehina bena rerue ebakorotina,
Pilipo mai hau apa'uana terarua teriri
teao bei aonai, Pilipo ehore hau weiana
eba'uere robena.

39 Terarua beiai tekara'au raninai, Obi-
apaka Aubana ehore Pilipo ea'i parena.

Ba hau apa'uana weiana Pilipo a'i eiha
muena, ia taearai eao mai aonamona.

40 'A Pilipo hanona Asoto aiaranai
ewaira tina, ba ekatoto aiarakia ikoikiai
aokiai pou namona eiroro aina eaomo
Kaisarea aiaranai ekara'au.

9

Saulo Eraona Kabe.
(ITh 22.6-16; 26.12-18)

1 Rani weianai weia Ierusalema aonai
Saulo ena ao haiara ikoinai hanona Obi-
apaka te'abana haukia kebata'unakia 'ao
keahu 'arinakia, buonai eao robe haukia
'arakiai hauna herena.

2 Enoina marere ha kererena kebena
keao Damaseko marea herekiai. Weia
Iesu tia'ikakauma taearana neianai
teka'aina haukia hau mai babi'e kebiri-
nakia keaoainakia Ierusalema wapura
'‘ekana.

3 Saulo taearai eao Damaseko aiara aba
ebarina aonai mawa'eai mo ea ha kupai
eriri ia ebarara ahina.

4Saulo e'eho 'anoai, aia ha eona etibaha,
“Saulo e! Saulo e! Taba buonai au
nu'oatana'u?”

5Saulo ebakai bakai etibaha, “Obiapaka
e, oi tai?” Ena 'abi ebamuena etibaha, “Au
Iesu nu'oatana'u hau'u.

6 Bariu momikiri koao aiara aonai, weia
hau ha kehore oi kobabainakia haukia
akakia keba'iobini'o.”

7 Te'abana haukia ikoikiai tekoroti a'i
‘uri'urikia, pokina aia mo teona ia tai ha
a'i teihana.

Saulo ‘'anoai emikiri mahana
ebano'anakia, ia taba ha a'i eiha 'apuana.
Ua buonai imanai te'ebe tebaka'ana
teaoaina Damaseko.

9 